
ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐊᐃᑉᐹᓂᒃ ᑲᑎᒪᓂᖅ ᑕᓪᓕᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᐹᓪ ᖁᐊᓴ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐸᑎᑯᓗᒃ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᓄᑐᖃᓕᕆᓂᕐᒥᒃ; ᒥᓂᔅᑕ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ)  

 

ᒦᓚ ᖃᒥᙳᐊᖅ 

(ᖁᕐᓗᖅᑑᖅ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ 

ᒐᕙᒪᒃᑯᓐᓄᓗ 

ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐋᕐᓗᒃ ᒪᐃᓐ 

(ᐊᐃᕕᓕᒃ) 

ᒥᓂᔅᑕ ᑲᒪᒋᔭᓕᒃ ᓄᓇᕗᑦ 

ᓯᓚᑦᑐᖅᓴᕐᕕᒃᑯᓐᓂᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

ᑕᐃᕕᑎ ᖃᒪᓂᖅ 

(ᑐᓄᓂᖅ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᓕᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ;  

ᒥᓂᔅᑕ ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᒃ 

ᕿᒥᕐᕈᔩᑦ ᑲᑎᒪᔨᖏᓐᓂᒃ   

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᒃ 

 

ᖄᑕᓂ ᑕᐅᑐᙱ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐊᐃᑉᐱᖅ, ᒫᑦᓯ 10, 2020 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ, ᐊᖓᔪᖅᑳᖅ ᔪᐊᔾ 

ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ 

ᖃᐃᕐᓂᖅ, ᒦᓚ ᖃᒥᙳᐊᖅ, ᐸᐅᓗᓯ ᕿᔪᒃᑖᖅ, 

ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐋᕐᓗᒃ 

ᒪᐃᓐ, ᒫᒡᒍᓚ ᓇᑲᓱᒃ, ᐊᖓᔪᖅᑳᖅ ᐸᑎᖅ ᓇᑦᓯᖅ, 

ᑕᐃᕕᑎ ᖃᒪᓂᖅ, ᐃᒥᓕᐊᓐᓄ ᕿᓐᖑᖅ, ᐅᖃᖅᑎ 

ᐹᓪ ᖁᐊᓴ, ᐋᓚᓐ ᕋᒻᐴᑦ, ᓯᕗᓕᖅᑎ ᔫ ᓴᕕᑲᑖᖅ, 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ, ᖄᑕᓂ ᑕᐅᑐᙱ. 

 

>>ᑲᑎᒪᓯᒋᐊᖅᑐᑦ 9:01-ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᐹᓪ ᖁᐊᓴ): ᐅᓪᓛᒃᑯᑦ. 

ᐅᓪᓛᖑᔪᖅ ᒪᑐᐃᖅᓯᔪᓐᓇᖅᐲᑦ ᑐᒃᓯᐊᕐᓂᒃᑯᑦ, ᒥᔅᑕ 

ᕿᔪᒃᑖᖅ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᓪᓛᒃᑯᑦ, ᐅᓪᓛᒃᑰᖅᐸᒃᑲ ᓄᓇᕗᒻᒥᐅᑦ, 

ᑐᓵᔪᓪᓗ ᑕᐅᑐᒃᑐᓪᓗ, ᒪᓕᒐᓕᐅᖅᑏᑦ ᑕᒪᕐᒥᓪᓗ.  

 

ᖁᔭᓐᓇᒦᒃ, ᒥᔅᑕ ᕿᔪᒃᑖᖅ, ᒪᑐᐃᖅᓯᒐᕕᑦ. 

ᐃᖅᑲᐅᒪᖃᑦᑕᖅᑕ ᓯᕗᓪᓕᕕᓂᖅᐳᑦ ᑕᒫᓂ 

ᑕᒪᐅᓐᖓᖅᑎᑕᐅᓯᒪᒐᑦᑕ ᓯᕗᓪᓕᕕᓂᑦᑎᓐᓂ, 

ᐅᐱᒋᖃᑦᑕᕐᓚᕗᑦ ᑕᐃᒃᑯᐊ ᓯᕗᓪᓕᕕᓂᖅᐳᑦ.  

 

ᑲᔪᓯᓗᑕ. ᒥᓂᔅᑕᐃᑦ ᐅᖃᐅᓯᒃᓴᖏᑦ, ᒥᓂᔅᑕ 

ᐊᕙᑎᓕᕆᓂᕐᒧᑦ, ᓯᕗᓕᖅᑎ ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 413 - 5(2): ᑭᕙᓪᓕᕐᒥ 

ᐆᒻᒪᖅᑯᑎᓕᕆᓂᕐᒧᑦ ᑲᑎᒪᓂᖏᑦ (ᓴᕕᑲᑖᖅ) 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ ᐅᖃᖅᑏ, 

ᐊᕐᕕᐊᕐᒥᐅᑦ ᐅᑉᓛᒃᑰᑦᓯᐊᖅᐸᑉᓯ, ᐃᒃᐱᒋᖃᑎᒋᕙᑉᓯ 

ᐅᑉᓗᒥ ᐃᓗᕕᖅᑕᐅᓂᐊᓕᖅᑎᓪᓗᒍ ᐹᑉ ᓕᐊᓄᑦ.  

 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓇᖏᖅᓯᕗᖓ 

ᐅᖃᐅᓯᖃᕈᒪᓪᓗᖓ ᓯᕗᓪᓕᖅᐹᑦᑎᐊᕐᒥᒃ ᑭᕙᓪᓕᕐᒥ 

ᐆᒻᒪᖅᑯᑎᓕᕆᓂᕐᒥᒃ ᑲᑎᒪᔾᔪᑎᖃᕐᓂᐊᕐᒪᑕ 

ᑲᖏᖅᖠᓂᕐᒥ ᑎᓰᕝᕙ 2019-ᒥ, ᑖᒃᑯᐊ 

ᐊᕙᑎᓕᕆᔨᒃᑯᑦ ᑎᑎᕋᕐᕕᖏᑦ ᑕᒪᑐᒥᖓ 

ᐋᖅᑭᒃᓱᐃᖃᑕᐅᓚᐅᖅᓯᒪᔪᑦ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᔫᓕᕆᔨᖏᑦᑕ ᐱᓕᕆᕕᖓ 

ᐱᓕᕆᖃᑎᖃᖅᖢᑎᒃ ᑭᕙᓪᓕᕐᒥ ᓇᖕᒥᓂᖃᖅᑎᐅᔪᑦ 

ᑲᑐᔾᔨᖃᑎᒌᖏᓐᓂᒃ. 

 

ᐅᖃᖅᑎ, ᑖᓐᓇ ᑐᕌᒐᖃᓚᐅᖅᓯᒪᔪᖅ 

ᐅᖃᓪᓚᖃᑎᒌᒍᓐᓇᕐᓂᐊᕐᒪᑕ ᑕᐃᒃᑯᐊ 

ᐆᒻᒪᖅᑯᑎᓕᕆᔩᑦ ᐊᒻᒪᓗ ᓴᓗᒪᔪᓂᒃ 

ᐆᒻᒪᖅᑯᓯᐅᕈᑎᓂᒃ ᐱᖃᖁᓪᓗᒍ ᑭᕙᓪᓕᕐᒥ ᐊᒻᒪᓗ 

ᑲᔪᓯᑦᑎᐊᓚᐅᖅᑐᖅ.  

 

ᑭᕙᓪᓕᕐᒥ ᑲᑎᒪᔭᖅᑐᖅᑐᑦ 55-ᖑᓚᐅᖅᑐᑦ 7-ᓂᒃ 

ᑭᕙᓕᕐᒥ ᓄᓇᓕᒋᔭᖏᓐᓂᒃ. ᑕᐃᒃᑯᐊ ᐅᐸᒃᑐᑦ 

ᐃᓕᑉᐹᓪᓕᐅᑎᖃᓚᐅᖅᑐᑦ ᐊᑐᒃᑲᓐᓂᕈᓐᓇᖅᑐᓂᒃ 

ᐆᒻᒪᖅᑯᑎᓄᑦ ᓇᓖᕌᕈᑎᓂᒃ ᓴᓗᒪᔪᓂᒃ. ᓄᓇᕗᒻᒥ 

ᑲᓇᑕᒥᓗ ᖃᐅᔨᓴᖅᑕᐅᔪᕕᓃᑦ ᑕᒪᒃᑯᐊ 

ᐊᑐᖅᑕᐅᔪᓐᓇᓚᐅᖅᑐᑦ ᑭᕙᓪᓕᕐᒥ. 

 

ᐅᖃᖅᑏ, ᑕᐃᒃᑯᐊ ᖃᐃᖁᔭᐅᓯᒪᔪᑦ 

ᐅᖃᓪᓚᒋᐊᖅᑐᖅᓯᒪᓚᐅᖅᑐᑦ ᖃᐅᔨᓴᖅᑏᑦ, 

ᑭᒡᒐᖅᑐᐃᔪᓪᓗ ᓄᓇᕗᑦ ᒐᕙᒪᒃᑯᖏᑦᑕ 

ᐱᓕᕆᕝᕕᖏᑦ ᑎᒥᖁᑎᖏᓐᓂᓪᓗ ᑲᓇᑕᐅᑉ 

ᒐᕙᒪᒃᑯᖏᑦ ᑲᒻᐸᓃᑦ ᓴᓗᒪᔪᓂᒃ ᐆᒻᒪᖅᑯᓯᐅᖅᑏᑦ 

ᒐᕙᒪᐅᓐᖏᑦᑐᓪᓗ. ᖁᕕᐊᓱᓚᐅᖅᑐᑦ ᑕᐃᑲᐊ 

ᐅᐸᒃᓯᒪᔪᑦ ᐊᒻᒪᓗ ᑐᒡᓕᐊᓂ 

ᑲᑎᒪᔾᔪᐊᒃᑲᓐᓂᕐᓂᐊᖅᑐᑦ 2020-ᖑᓕᖅᐸᑦ. 

 

ᐅᖃᖅᑏ, ᐊᕙᑎᓕᕆᔨᒃᑯᑦ ᐊᖏᖅᓯᒪᑦᑎᐊᖅᐳᑦ 

ᓄᓇᕗᒻᒥᐅᑦ ᓄᓇᓕᖁᑎᖏᓐᓂᒃ ᐃᑲᔪᕈᒪᓪᓗᑎᒃ  

ᓴᓗᒪᔪᓂᒃ ᐆᒻᒪᖅᑯᓯᐅᕐᓂᕐᒥᒃ 

ᐊᑐᖏᓐᓂᖅᓴᐅᓕᖁᓪᓗᑕ ᐅᖅᓱᐊᓗᒃᑐᖅᑐᓂᒃ. 

ᐃᖅᑲᓇᐃᔭᖃᑎᒋᓂᐊᖅᐸᕗᑦ ᑕᐃᒃᑯᐊ ᑐᒡᓕᐊᓂᒃ 

ᑲᑎᒪᓂᕆᓛᖅᑕᖓ ᐊᒻᒪᓗ ᐊᔾᔨᖏᓐᓂᒃ 

ᓴᖅᑭᑦᑎᔪᒪᓪᓗᑕ ᐊᕕᒃᑐᖅᓯᒪᔪᓂᒃ ᐊᓯᖏᓐᓂᒃ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕ ᐋᓐᓂᐊᖅᑕᐃᓕᕆᓂᕐᒧᑦ, ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᑉ ᐅᖃᐅᓯᖓ 414 - 5(2): ᐆᒻᒪᑎᒃᑯᑦ 

ᑕᕐᕋᑦᑐᖅᑕᐅᓂᖅ (ᕼᐃᒃᔅ) 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᓯᕗᓪᓕᐅᔾᔭᐅᓯᒪᔪᖅ ᑐᕌᖅᑕᕗᑦ 

ᐃᓅᓯᕗᑦ ᒪᑭᒪᑦᑎᐊᖁᓪᓗᒋᑦ ᐃᓄᖁᑎᕗᑦ 

ᓄᓇᓕᖁᑎᕗᓪᓗ ᐊᒻᒪᓗ ᐃᓕᖅᑯᓯᕐᓄᑦ 

ᐃᓕᖅᑭᒃᓯᒪᔪᓂᒃ ᐊᖏᕐᕋᖅᓯᒪᔪᓂᒃ 

ᓴᖅᑭᑦᑎᔪᒪᓪᓗᑕ. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᒫᓐᓇ ᐆᒪᑎᓂᒃ ᖃᐅᔨᓴᐅᑎᓂᒃ ᐱᑕᖃᓕᖅᑐᖅ 

ᕿᑭᖅᑕᓂ ᐋᓐᓂᐊᕕᖓᓂ. ᑕᐃᒪᐃᑦᑐᓂᒃ 

ᐱᑕᖃᓕᖅᑎᓪᓗᒍ ᓴᖅᑭᑦᑎᔪᓐᓇᖅᓯᓚᐅᖅᑕᕗᑦ 

ᐋᑐᕚᒥ ᐋᓐᓂᐊᕕᒃ ᐊᖅᑯᑎᒋᓪᓗᒍ ᐊᒻᒪᓗ 

ᐊᑐᓕᖅᑎᑕᐅᕙᓪᓕᐊᓂᖓᓂᒃ 

ᐃᓕᓐᓂᐊᖅᑎᒋᓚᐅᖅᖢᑎᒍᑦ 

ᐃᑲᔪᖅᑎᒋᓚᐅᖅᖢᑎᒍᑦ.  

 

ᑖᓐᓇ ᖃᐅᔨᐅᑎ ᐆᒻᒪᑎᙳᐊᓕᐅᖅᐸᓪᓕᐊᔪᖅ ᐊᐅᒃ 

ᖃᓄᐃᑦᑑᖕᒪᖔᑦ ᐊᖅᑯᑎᖏᓪᓗ ᐊᒻᒪᓗ 

ᓯᓂᒃᑎᑕᐅᒐᑎᒃ ᑕᐃᒪᐃᓕᐅᖅᑕᐅᖕᒪᑕ ᖃᐅᔨᓲᑦ 

ᖃᐅᔨᓴᐅᑎ ᓴᒡᕕᒃᑯᑦ ᐋᓐᓂᐊᖅᑎᓪᓗᒋᑦ 

ᐊᓯᖏᓐᓂᒡᓗ ᐆᒻᒪᓯᑐᐃᓐᓇᕆᐊᖃᕐᓂᕐᒥᒃ  

ᐱᑕᖃᕐᓂᖅᐸᑦ ᐊᒻᒪᓗ ᐆᒻᒪᑎᒥᒃ 

ᕿᒥᕐᕈᓇᒍᓐᓇᖅᑐᖅ ᑖᓐᓇ 

ᐋᓐᓂᐊᓕᓪᓚᕆᓚᐅᓐᖏᓐᓂᖓᓂᒃ.  

 

ᐅᖃᖅᑎ, ᒪᓕᒐᓕᐅᖅᑎᐅᖃᑎᒃᑲᓗ, ᑖᓐᓇ 

ᐊᒃᓱᐊᓗᒃ ᐃᑲᔫᑎᒋᔭᐅᓂᐊᖅᑐᖅ 

ᖃᐅᔨᓴᕋᐃᒍᓐᓇᕐᓂᐊᕋᑦᑕ ᐆᒻᒪᑎᓕᕆᓂᕐᒧᑦ 

ᑐᕌᖓᔪᓂᒃ ᓄᓇᕗᒻᒥ. ᐅᓇ ᒪᕐᕈᐃᓕᖓᓪᓗᓂ 

ᐃᑲᔫᑕᐅᔪᖅ ᐱᕐᔪᐊᖅ ᑕᐃᒪᓐᓇ ᐃᓱᒪᒥᒍᑦ 

ᐃᓱᒫᓗᓐᖏᓐᓂᖅᓴᐅᓕᕈᓐᓇᕐᓂᐊᕐᒪᑕ 

ᓄᓇᕗᒻᒥᐅᑕᐃᑦ ᐊᒻᒪᓗ ᐅᑕᖅᑭᑯᑖᓐᖏᓪᓗᑎᒃ 

ᐊᐅᓪᓚᖏᓪᓗᑎᒡᓘᓐᓃᑦ 

ᖃᐅᔨᓴᖅᑕᐅᔪᓐᓇᖅᓯᓂᐊᓕᖅᑐᑦ ᑕᕝᕙᓂ 

ᐋᓐᓂᐊᕕᖕᒥ.  

 

ᐅᖃᖅᑎ, ᑖᓐᓇ ᖃᐅᔨᓴᕈᑎ ᓄᑖᖅ 

ᐊᑐᐃᓐᓇᐅᓕᖅᑐᖅ ᕿᑭᖅᑕᓂ ᐋᓐᓂᐊᕕᖕᒥ 

ᐊᓪᓗᕆᐊᕈᑎᓪᓚᕆᐅᖕᒪᑦ ᐊᑑᑎᖃᒻᒪᕆᒃᑐᑦ 

ᐱᑕᖃᕆᐊᖃᓪᓚᕆᒃᑐᓪᓗ ᐋᓐᓂᐊᔪᓄᑦ 

ᖃᐅᔨᓴᕈᑎᖃᓕᖅᑎᑦᑎᕙᓪᓕᐊᓇᓱᖕᓂᑦᑎᓐᓂᒃ 

ᑕᒫᓂ ᓄᓇᕗᑦ ᐃᓗᐊᓂ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕ ᐃᓅᓯᓕᕆᓂᕐᒧᑦ, ᒥᓂᔅᑕ ᓯᐅᑎᐊᐱᒃ.  

 

ᐊᖓᔪᖅᑳᑉ ᐅᖃᐅᓯᖓ 415 - 5(2): 

ᐱᖃᑕᐅᒋᑦᓯ - ᐃᖅᑲᓇᐃᔭᕐᕕᒻᒥ 

ᐃᓚᐅᑎᑦᑎᓂᕐᒧᑦ ᐅᖃᓕᒫᒐᖅ (ᓯᐅᑎᐊᐱᒃ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᓪᓛᑦᑎᐊᕙᒃᑯᑦ.  

 



ᐊᐃᑉᐱᖅ, ᒫᑦᓯ 10, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᓯᔩ, (ᑐᓵᔨᑎᒍᑦ) ᑎᒥᒥᒍᑦ ᐊᔪᕈᑎᓖᑦ 

ᑭᒡᒐᖅᑐᖅᑕᐅᓐᖏᓗᐊᖅᑐᑦ ᐃᖅᑲᓇᐃᔭᕐᕕᑦᑎᓐᓂ 

ᑲᓇᑕᒥ. ᐊᒥᓱᐊᓗᖕᓂᒃ ᐃᓅᓯᒃᑯᑦ 

ᑮᓇᐅᔭᓕᐅᕋᓱᐊᕐᓂᑯᓪᓗ ᐊᐳᖅᑕᐅᑎᖃᖃᑦᑕᖅᑐᑦ 

ᐃᖅᑲᓇᐃᔮᖅᑖᕋᓱᒃᑎᓪᓗᒋᑦ.  

 

ᐱᕕᖃᕐᓂᓐᓂ ᒪᓕᒐᓕᐅᖅᑎᐅᖃᑎᒃᑲ 

ᐅᓂᒃᑳᕐᕕᒋᔪᓐᓇᖅᑕᒃᑲ ᖃᓄᐃᑉᐸᓪᓕᐊᓕᕐᒪᖔᑕ 

ᓄᓇᕗᒻᒥᐅᑦ ᐊᔪᕈᑎᓖᑦ ᐱᓪᓗᒋᑦ 

ᐃᖅᑲᓇᐃᔭᖃᑕᐅᓂᖏᓪᓗ.  

 

ᐱᖃᑕᐅᒋᔅᓯ ᑕᐃᒪᓐᓇ ᑕᐃᔭᐅᔪᖅ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐊᖏᕈᑦ 

ᐃᑲᔪᖅᓱᖅᑕᐅᓪᓗᑎᒃ ᓄᓇᕗᒻᒥ ᐊᔪᕈᑎᓖᑦ ᐊᒻᒪᓗ 

ᐃᖅᑲᓇᐃᔭᐃᓐᓇᖁᓪᓗᒋᑦ. ᑖᒃᑯᐊ ᐊᖏᕈᑏᑦ 

ᑮᓇᐅᔭᖁᑎᖏᑦ ᐃᖅᑲᓇᐃᔭᖅᑐᓕᕆᓂᕐᒧᑦ ᑐᕌᖓᔪᑦ 

ᑎᒥ ᐊᔪᕈᑎᓕᖕᓄᑦ ᐊᒻᒪᓗ ᐃᓚᓕᐅᔾᔭᐅᖁᓪᓗᒋᑦ 

ᐃᖅᑲᓇᐃᔭᕐᕕᐅᑉ ᐃᓗᐊᓂ.  

 

>>ᐸᑦᑕᒃᑐᖅᑐᑦ 

 

ᐱᖃᑕᐅᒋᑦᓯ−ᑎᒍᑦ ᐱᓕᕆᕝᕕᒃᐳᑦ 

ᐋᖅᑭᒃᓱᐃᕙᓪᓕᐊᔪᖅ ᐃᖅᑲᓇᐃᔭᖅᑎᑦᑎᔩᑦ 

ᐅᖃᓕᒫᒐᖏᓐᓂᒃ ᑖᒃᑯᐊᓗ 

ᓴᖅᑭᑕᐅᓚᐅᖅᓯᒪᓪᓗᑎᒃ ᑎᒥᙳᖅᑎᑕᐅᓯᒪᔪᑦ 

ᐊᑐᐃᓐᓇᖃᕐᓂᐊᕐᒪᑕ ᐃᓚᓕᐅᔾᔭᐅᓂᐊᕐᒪᑕᓗ 

ᐊᔪᕈᑎᓖᑦ ᒪᑭᓐᓇᓱᐊᖅᑎᒃᑯᑎᒍᑦ. ᑖᓐᓇ 

ᓴᖅᑭᑕᐅᓚᐅᖅᑐᖅ ᐃᖅᑲᓇᐃᔭᖅᑎᑦᑎᔩᑦ 

ᐅᖃᓪᓚᖃᑎᒋᓚᐅᖅᖢᑎᒍᑦ ᓇᐅᒃᑯᓪᓗ 

ᐃᑲᔪᒃᑲᓐᓂᕈᓐᓇᕐᒪᖔᑦ ᑎᒥᒥᒍᑦ ᐊᔪᕈᑎᓖᑦ 

ᐱᓪᓗᒋᑦ. ᐃᓄᓕᕆᔨᒃᑯᓐᓂᒃ ᑮᓇᐅᔭᖅᑖᖅᑎᑕᐅᒐᒥᒃ 

ᓄᓇᕗᒻᒥ ᐊᔪᕈᑎᓖᑦ ᒪᑭᓐᓇᓱᐊᖅᑏᑦ 

ᑲᑐᔾᔨᖃᑎᒌᖏᑦ. ᑖᒃᑯᓇᓂ ᐃᓚᐅᓚᐅᖅᑐᑦ ᐊᒻᒪᓗ 

ᑐᓴᖅᑎᑦᑎᓪᓗᑎᒃ ᖃᓄᖅ 

ᐃᑲᔪᖅᓱᖅᑕᐅᒃᑲᓐᓂᕈᓐᓇᕐᒪᖔᑕ.  

 

ᐃᖅᑲᓇᐃᔭᖅᑏᑦ ᐅᑯᓄᖓ ᑐᕌᖓᔪᓂᒃ 

ᐅᓂᒃᑲᐅᔾᔭᐅᓚᐅᖅᑐᑦ: 

 

 ᓇᓕᒧᒌᒃᑎᑕᐅᓗᓂ ᐱᔪᓐᓇᖅᑎᑦᑎᓂᕐᓗ 

ᐃᖅᑲᓇᐃᔭᖅᑏᑦ ᒪᓕᒐᕐᔪᐊᖅᑎᒍᑦ; 

 ᐃᓚᓕᐅᔾᔨᓯᒪᓪᓗᓂ ᐊᔪᕈᑎᓕᖕᓂᒃ 

ᐆᒃᑑᑎᒋᓗᒍ ᐃᖅᑲᓇᐃᔮᒃᓴᖅᓯᐅᖅᑎᓪᓗᒋᑦ; 

 ᐃᖅᑲᓇᐃᔭᖅᑎᑦᑎᓂᖅ ᐊᔪᕈᑎᓕᖕᓂᒃ 

ᐊᑲᐅᓈᕈᑎᖏᑦ ᑮᓇᐅᔭᓕᕆᓂᖅ ᑕᑯᓪᓗᒍ; 

 ᖃᓄᖅ ᑎᒥᒥᒍᑦ ᐊᔪᕈᑎᓕᖕᓂᒃ 

ᐃᖅᑲᓇᐃᔭᖅᑎᑦᑎᔨᐅᔪᓐᓇᕐᒪᖔᑕ, ᓲᕐᓗ 

ᓇᐅᒃᑯᑦ ᐃᑲᔪᒃᑲᓐᓂᕈᓐᓇᕐᒪᖔᑕ;  

 ᐃᖅᑲᓇᐃᔭᖅᑐᓕᕆᔩᑦ ᐃᑲᔪᖅᓱᕐᓗᑎᒃ 

ᐃᖅᑲᓇᐃᔭᖅᑎᑦᑎᔨᓂᒃ; ᐊᒻᒪᓗ  

 ᐃᖅᑲᓇᐃᔭᖅᑐᓕᕆᔨᐅᔪᑦ 

ᐃᑲᔪᖅᓯᔨᐅᔪᓐᓇᕐᒪᖔᑕ 

ᐃᖅᑲᓇᐃᔭᕐᕕᐅᔪᓂᒃ 

ᐃᖅᑲᓇᐃᔭᖅᑎᑦᑎᔨᓂᒡᓗ 

ᐃᓚᓕᐅᔾᔨᓯᒪᓂᖅᓴᐅᖁᓪᓗᒋᑦ ᑎᒥᒥᒍᑦ 

ᐊᔪᕈᑎᖃᖅᑐᓂᒃ. 

 

ᑖᒃᑯᐊ ᐅᖃᓕᒫᒐᑦ ᐊᓯᖏᓪᓗ ᐊᑭᓐᓇᕐᒥᐅᑦ 

ᐅᖃᓕᒫᒐᓪᓗ ᑕᐃᒪᐃᑦᑐᓕᕆᔪᑦ 

ᑐᓂᐅᖅᑲᖅᑕᐅᓂᐊᖅᖢᑎᒡᓗ ᐅᐱᕐᖔᖅ 2020-ᒥ.  

 

ᐱᕕᖃᕐᓂᓐᓂᒃ ᖁᔭᓐᓇᒦᕈᒪᔪᖓ ᓄᓇᕗᒻᒥ 

ᐊᔪᕈᑎᓖᑦ ᒪᑭᓐᓇᓱᐊᖅᑏᑦ ᑲᑐᔾᔨᖃᑎᒌᖏᑦ 

ᐃᑲᔪᓚᐅᕐᒪᑕ ᐊᒻᒪᓗ ᐃᑲᔪᖅᓱᐃᓇᕐᒪᑕ 

ᓄᓇᕗᒻᒥᐅᓂᒃ ᑎᒥᒥᒍᑦ ᐊᔪᕈᑎᓕᖕᓂᒃ.  

 

ᓄᓇᕗᒻᒥᐅᓕᒫᑦ ᐃᖅᑲᓇᐃᔮᓂᒃ ᐊᑐᐃᓐᓇᖃᕆᐊᓖᑦ 

ᐃᓕᓐᓂᐊᕈᓐᓇᕐᓗᑎᒡᓗ ᐊᒻᒪᓗ ᐅᑯᐊ ᐅᖃᓕᒫᒐᑦ 

ᑕᐃᒪ ᐊᓪᓗᕆᐊᕈᑎᓪᓚᕆᐅᕗᑦ ᑕᐃᒪᐃᑦᑐᒥᒃ 

ᑕᑯᓐᓇᓐᖑᐊᒐᖃᖅᑎᓪᓗᑕ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᑉ ᐅᖃᐅᓯᖓ 416 - 5(2): ᓄᓇᓕᓐᓂ 

ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ ᐊᒻᒪᓗ 

ᐊᓪᓚᕝᕕᒻᒥ ᐊᐅᓚᑦᑎᔩᑦ 

ᐃᓕᓐᓂᐊᖅᑎᑕᐅᓂᖏᑦ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑏ  



ᐊᐃᑉᐱᖅ, ᒫᑦᓯ 10, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᐅᓪᓛᒃᑯᑦ ᓄᓇᕗᒻᒥᐅᑦ ᒪᓕᒐᓕᐅᖅᑏᑦ. 

 

ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑳ, 

ᐃᓄᑐᐃᓐᓇᐅᓚᐅᖅᓱᓂ ᓂᕈᐊᖅᑕᐅᓂᒃᑯᑦ 

ᐃᓅᖃᑎᒥᓂᒃ ᐱᔨᑦᓯᕋᖅᑎᐅᓕᕐᓂᖅ ᐃᓚᖏᓐᓄᑦ 

ᐊᑦᓱᕈᓐᓇᖅᑑᔪᓐᓇᕐᒪᑦ. ᓂᕈᐊᕐᓇᐅᕌᓂᒃᑎᓪᓗᒍ 

ᑭᓱᓕᕆᔭᑦᓴᐃᑦ ᖃᓄᐃᓕᐅᕆᐊᖃᕐᓃᓪᓗ 

ᐃᓕᑕᐅᔭᕆᐊᖃᓲᖑᓪᓗᑎᒃ ᕿᓚᒥᐅᔪᒃᑯᑦ. ᐃᒻᒪᖄᓕ 

ᖃᔅᓯᓯᒍᑦ ᑕᕝᕙᓃᑦᑐᓯᒍᑦ 

ᐅᖁᒪᐃᔅᓴᓚᐅᑲᑦᑐᔅᓴᐅᕙᓐᓂᖅᐳᓯ 

ᓂᕈᐊᖅᑕᐅᓯᒪᕕᒋᔭᓯᓐᓄᑦ ᐃᖏᑉᐸᓪᓕᐊᓕᖅᑎᓪᓗᑕ. 

ᑐᑭᓯᑎᑕᐅᕚᓪᓕᖅᑎᑕᐅᓂᕐᒧᑦ ᐊᒻᒪᓗ 

ᐱᓕᒻᒪᒃᓴᕈᑎᖃᕐᓂᒃᑯᑦ ᓄᑖᒧᑦ. ᐱᓕᕆᐊᑦᓴᖅᑖᕐᒧᑦ 

ᐃᑲᔫᑎᖃᕈᓐᓇᖅᐳᑦ ᑕᒪᑐᒥᖓ ᐊᓯᔾᔨᕐᓂᕆᔭᐅᔪᒧᑦ. 

 

ᐅᖃᖅᑏ, ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ 

ᓂᕈᐊᕌᓂᓚᐅᖅᑎᓪᓗᒋᑦ ᐅᑭᐊᑦᓵᖑᔪᖅ, 

ᐃᓕᓐᓂᐊᕐᓂᓕᕆᔨᒃᑯᑦ 

ᐃᓕᓐᓂᐊᖅᑎᑦᓯᖃᑦᑕᓕᓚᐅᕐᒪᑕ 

ᑐᑭᓯᕚᓪᓕᑎᑦᑎᓇᓱᐊᕐᔪᑐᑎᓪᓗ ᓄᑖᓂᒃ 

ᓂᕈᐊᖅᑕᐅᓵᖅᑐᓂᒃ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᓐᓄᑦ ᐊᒻᒪᓗ ᐊᐅᓚᑦᑎᔨᖁᑎᖏᓐᓄᑦ.  

 

ᐱᓕᕆᕝᕕᑦᑎᓐᓂ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᓄᑦ 

ᐱᕙᓪᓕᐊᑎᑦᑎᔩᑦ ᑕᒪᐃᓐᓄᑦ ᓄᓇᓕᓐᓄᑦ 

ᐊᐅᓪᓚᖃᑦᑕᓂᐊᕐᒪᑕ ᓂᕈᐊᖅᑕᐅᓵᖅᑐᓄᑦ 

ᖃᐅᔨᒪᓂᖃᕐᓂᐊᕐᒪᑕ ᑐᑭᓯᐅᒪᓗᑎᓪᓗ 

ᖃᓄᐃᓕᐅᕆᐊᖃᕐᒪᖔᕐᒥᓂᒃ ᐱᓕᕆᐊᑦᓴᖅᑖᒥᓄᑦ. 

ᐃᒃᓯᕙᐅᑕᖏᑦᑕᐅᖅ ᐱᓕᕆᐊᖏᓐᓄᑦ 

ᓵᓐᖓᓪᓚᕆᑦᑐᑯᓗᓐᓂᒃ ᐃᓕᓐᓂᐊᖅᑎᑕᐅᓂᐊᕆᓪᓗᑎᒃ. 

ᑕᒪᒃᑯᐊᓗ ᐊᐅᓚᑦᑎᔨᐅᑉ ᐱᓕᕆᐊᑦᓴᕆᕙᑦᑕᖏᑦ 

ᕿᒥᕐᕈᔭᐅᒃᑲᓂᕐᓂᐊᕆᓪᓗᑎᒃ.  

 

ᐅᖃᖅᑏ, ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᐊᐅᓚᑦᑎᔨᖏᓪᓗ ᐱᒻᒪᕆᐊᓗᒻᒥᒃ ᐱᔭᑦᓴᖃᕐᒪᑕ 

ᐃᓕᓐᓂᐊᕐᓂᖅ ᑲᔪᓯᑎᑕᐅᓂᖓᓄᑦ. ᐱᕙᓪᓕᐊᓂᕐᒧᑦ 

ᐃᓕᓐᓂᐊᕐᓂᒃᑯᑦ ᑭᒡᒐᖅᑐᐃᔨᐅᒻᒪᑕ 

ᐃᓱᒪᓕᐅᖅᐸᓪᓗᑎᓪᓗ ᓄᓇᓕᒻᒥᓄᑦ ᐊᒻᒪᓗ 

ᐱᓕᕆᐊᑦᓴᖃᖅᑐᑎᒃ ᓲᕐᓗ ᐅᖃᐅᓯᕐᒥᒃ 

ᐃᓕᓐᓂᐊᕈᑕᐅᓂᐊᖅᑐᓂᒃ ᐃᓕᓐᓂᐊᕐᕕᓐᓂ. 

ᐃᓕᓐᓂᐊᕐᕖᑦ ᐊᐅᓚᓂᖏᑦ ᓄᓇᓂ ᐊᕕᑦᑐᖅᓯᒪᔪᓂᒃ 

ᐱᓕᕆᖃᑎᖃᕆᐊᖃᖅᑐᑎᑦ ᐃᓕᓐᓂᐊᕕᒻᒧᓪᓗ 

ᐅᐸᖃᑦᑕᕐᓂᕐᒧᑦ ᓇᓗᓇᐃᔭᕈᑎᖏᓐᓂᒃ 

ᐋᖅᑭᑦᓯᔨᐅᕙᑦᑐᑎᒃ ᐊᒻᒪᓗ ᐃᓅᖃᑎᒌᑦᓯᐊᕐᓂᖅ 

ᑐᓐᖓᕕᖓᓄᑦ ᐊᑐᐊᒐᓕᐅᖅᐸᑦᓱᑎᒃ.  

ᐅᐸᓗᖓᐃᔭᖅᓯᒪᓗᑎᒃ ᐱᒋᐊᕐᓂᐊᓵᕐᓂᕐᒥᓂᒃ 

ᐱᔭᑦᓴᖅᑖᒥᓄᑦ ᖁᓱᓐᖏᑎᐊᖅᐳᖓ ᑕᒪᓐᓇ 

ᐱᓕᒻᒪᒃᓴᓂᖅ ᓴᓐᖏᑎᑦᑎᒃᑲᓐᓂᕐᓂᐊᕐᓂᖓᓂᒃ 

ᐃᓕᓐᓂᐊᕐᓂᓕᕆᔾᔪᓯᕐᓂᒃ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕ ᓄᓇᕗᑦ ᓯᓚᑦᑐᖅᓴᕐᕕᖓᓄᑦ ᑲᒪᔨᐅᔪᖅ, 

ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᑉ ᐅᖃᐅᓯᖓ 417 - 5(2): 

ᐃᓕᑕᖅᓯᓂᖅ ᐃᑲᔫᑎᓂᒃ ᓴᓇᔨᓄᑦ 

ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᓄᑦ 

ᓄᓇᕗᒥ (ᓇᑦᓯᖅ) 

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ ᐅᖃᖅᑏ, 

ᐅᑉᓛᒃᑰᖅᐸᕋ ᓄᑲᓛᑯᓗᒐ ᐊᐃᑯᓗᒐᓗ, ᐃᓱᒪᕙᑉᓯ. 

 

ᐅᓪᓗᒥ, ᐅᖃᖅᑏ, ᓇᖏᖅᓯᒐᒪ ᑖᓐᓇ 

ᐃᓕᑕᕆᔪᒪᑉᓗᒍ ᒥᔅᑕ ᐊᓚᒃᓵᓐᑐ ᓇᐃᐱᐅᔪᖅ, 

ᑕᐃᑲᓂ ᑲᖏᖅᖠᓂᕐᒥ 

ᐃᓕᓐᓂᐊᖅᑎᑦᑎᔨᐅᓚᐅᖅᑐᖅ ᓯᓚᑦᑐᖅᓴᕐᕕᑦᑎᓐᓂ 

ᑖᒃᑯᓄᖓᓗ ᒪᒃᑯᒃᑐᓂᒃ ᐃᑲᔪᕐᔪᐊᖅᐸᓚᐅᖅᓯᒪᓪᓗᓂ 

ᐃᖅᑲᓇᐃᔭᖅᓯᓐᓈᑦ ᑕᒪᒃᑯᐊ ᓴᓇᔩᑦ 

ᐃᓕᓐᓂᐊᓯᓐᓈᖅᑐᑎᒃ ᑕᒫᓂ ᓄᓇᕗᒻᒥ. 

 

(ᑐᓵᔨᑎᒍᑦ) ᓯᑏᕝᕙ 3-ᖑᑎᓪᓗᒍ ᐅᖃᖅᑏ, ᒥᔅᑕ 

ᓇᐃᐱᐅ, ᓵᓐᑎᐅᓂᕋᖅᐸᒃᑕᕗᑦ, 40-ᓂᒃ ᐊᕐᕌᒍᓂᒃ 

ᐃᖅᑲᓇᐃᔭᓚᐅᖅᖢᓂ ᓄᖅᑲᕕᓚᐅᕐᒪᑦ ᐊᒻᒪ 

ᐃᖅᑲᓇᐃᔭᓚᐅᕆᓪᓗᓂ ᓄᓇᕗᑦ 

ᓯᓚᑦᑐᖅᓴᕐᕕᖓᓂᒃ. ᓵᓐᑎ ᑲᖏᖅᖠᓂᕐᒧᑦ 

ᓄᒃᑎᓚᐅᖅᓯᒪᔪᖅ ᓴᓇᑐᓕᖅᓴᕐᕕᒃ ᒪᑐᐃᕐᒪᑦ 2010-

ᒥ. ᐃᓱᓕᑦᑎᓚᐅᖅᑐᖅ ᐃᒃᓯᕙᐅᑕᕆᔭᐅᓚᐅᖅᖢᓂ 

ᓴᓇᔪᓕᕆᔩᑦ ᑎᒥᖁᑎᖏᓐᓂᒃ. 

 

ᐃᖅᑲᓇᐃᔭᕐᓂᓕᒫᒥᓂᒃ ᑕᖃᓱᐃᑦᑑᓪᓗᓂ 

ᐱᓕᕆᖃᑦᑕᓚᐅᖅᓯᒪᔪᖅ 

ᐃᖅᑲᓇᐃᔭᖅᑖᕈᓐᓇᕐᓂᐊᕐᒪᑕ ᑕᐃᒃᑯᐊ 

ᓴᓇᔨᓪᓚᕆᓐᖑᕈᐅᖅᓴᕈᒪᔪᑦ ᓄᓇᕗᒻᒥ. ᑖᓐᓇ 

ᐃᑲᔪᖅᓱᓪᓚᕆᓚᐅᖅᑐᖅ ᐊᕐᓇᓂᒃ 

ᓴᓇᔨᓪᓚᕆᓐᖑᕈᒪᔪᓂᒃ ᐊᒻᒪᓗ 

ᐃᑲᔪᖅᓯᒪᔪᓪᓚᕆᐊᓘᓪᓗᓂ ᓇᐅᒃᑯᑐᐃᓐᓇᖅ ᑕᒪᕐᒥᒃ 

ᐅᖃᐅᓯᕆᔭᕆᐊᒃᓴᖅ ᐅᓄᓗᐊᖅᑐᑦ. 

ᓄᖅᑲᕕᒃᑲᓗᐊᕋᒥ ᓵᓐᑎ ᓱᓕ ᑲᔪᓯᔪᖅ 

ᐊᑭᓕᖅᓱᖅᑕᐅᖏᖦᖢᓂ ᐱᓇᓱᐊᕈᓯᐅᑉ ᓄᕐᖑᐊᓂ 

ᐅᓐᓄᐊᒃᑯᓪᓗ ᐃᖅᑲᓇᐃᔭᖃᑎᖃᖃᑦᑕᖅᑐᖅ  



ᐊᐃᑉᐱᖅ, ᒫᑦᓯ 10, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᒃᑯᒃᑐᓂᒃ ᓴᓇᔨᓪᓚᕆᓐᖑᕆᐅᖅᓴᖅᑐᓂᒃ, 

ᐸᐃᑉᐹᖅᑖᓚᐅᖏᓐᓂᖏᓐᓂᒃ ᒐᕙᒪᒃᑯᓐᓂ. 

ᐊᖏᖅᓯᒪᑦᑎᐊᕐᓂᖓ ᓄᓇᕗᒻᒥ ᐃᓕᓴᖅᑎᓄᑦ 

ᐊᔪᕆᒃᑯᒥᓇᖅᑐᖅ ᐅᐱᓐᓇᖅᑐᖅ. 

 

ᐅᖃᖅᑏ, ᓵᓐᑎᐅᑉ ᐃᑲᔪᕐᓂᖓ ᑲᔪᓯᓂᐊᖅᑐᖅ 

ᖁᓕᓄᑦ ᐊᕐᕌᒍᓄᑦ ᓱᓕ, ᕖᕗᐊᕆ 20-ᓕᐅᓕᖅᐸᑦ 

ᐅᐱᐅᖅᑲᔪᖓ ᓵᓐᑎ ᖁᕕᐊᓲᑎᒋᔭᐅᓂᐊᓚᐅᕐᒪᑦ. 

ᓯᒃᑭᑖᓚᐅᖅᖢᓂ $6,000-ᓂᒃ ᐃᓕᓐᓂᐊᖅᑐᓄᑦ 

ᐃᑲᔫᑕᐅᒃᑲᓐᓂᕈᓐᓇᕐᓂᐊᖅᑐᖅ ᐊᕐᕌᒍᑕᒫᕐᓗ 

ᑐᓂᔭᐅᖃᑦᑕᕐᓗᑎᒃ. ᐊᖏᖅᓯᒪᑦᑎᐊᕐᓂᖅ 

ᓯᓚᑦᑐᖅᓴᕐᕕᒃᑯᑦ ᖁᕕᐊᓱᒃᐳᑦ ᑕᒪᒃᑯᓂᖓ 

ᑮᓇᐅᔭᑎᒍᑦ ᐃᑲᔪᕈᓐᓇᕋᒥᒃ. 

 

ᐊᑏ, ᖁᔭᓐᓇᒦᓪᓚᕗᑦ ᓵᓐᑎ ᐊᖏᖅᓯᒪᑦᑎᐊᕐᒪᑦ 

ᓴᓇᔨᓪᓚᕆᐅᖅᓴᕐᓂᕐᒧᑦ ᐃᓕᓐᓂᐊᖅᓯᓐᓈᕐᓗᑎᒃ 

ᐃᖅᑲᓇᐃᔭᖅᑐᓄᑦ. ᖁᔭᓐᓇᒦᒃ ᐅᖃᖅᑏ. 

 

ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐃᖅᑲᐃᑎᒃᑲᓐᓂᑐᐃᓐᓇᖅᐸᒃᑲ 

ᑕᓚᕘᕋᓛᑦ ᑕᒪᒃᑯᐊ 

ᓂᐱᖃᕈᓐᓃᑦᑎᐊᖃᑦᑕᕆᐊᖃᖅᑐᑦ ᑕᕝᕙᓂ.  

 

ᒥᓂᔅᑕᐃᑦ ᐅᖃᐅᓯᒃᓴᖏᑦ. ᑲᔪᓯᓗᑕ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖁᕐᓗᖅᑑᕐᒧᑦ, ᒥᔅ 

ᖃᒥᙳᐊᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 634 - 5(2): 

ᑳᓐᓂᖅ ᓱᒃᑰᓂᕐᓗ (ᖃᒥᙳᐊᖅ)  

 

ᖃᒥᙳᐊᖅ: ᖁᐊᓇᖅ, ᐅᖃᖅᑏ. (ᑐᓵᔨᑎᒍᑦ) 

ᐅᓪᓛᒃᑯᑦ ᐅᖃᖅᑏ, ᑲᑎᒪᔨᐅᖃᑎᒃᑲ ᐊᒻᒪᓗ 

ᖁᕐᓗᖅᑐᕐᒥᐅᑦ. 

 

ᐅᖃᖅᑏ, ᑖᓐᓇ ᓇᖏᖅᓯᔾᔪᑎᒋᔭᕋ ᐅᖃᐅᓯᕆᔪᒪᔭᕋ  

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᓂᕿᑦᓯᐊᕙᓕᕆᓂᕐᒧᑦ ᓇᓗᓇᐃᕆᓚᐅᕐᒪᑦ. 

 

ᑖᒃᑯᐊ ᓂᕿᓂᒃ ᐃᓄᒃᓯᐅᑎᓂᒃ ᑖᒃᑯᐊ ᓄᓇᕗᑦ 

ᒐᕙᒪᒃᑯᑦ ᑲᑦᑐᖓᐃᖁᔨᖃᑦᑕᕐᖓᑕ 

ᓂᕿᑦᓯᐊᕙᐅᓂᕋᐃᓪᓗᑎᒃ 

ᐊᖏᖅᓯᒪᑦᑎᐊᖅᑐᖓᑦᑕᐅᖅ ᑕᒪᑐᒥᖓ. 

ᑭᓯᐊᓂ, ᐅᖃᖅᑎᑦᓯᔩ, ᓄᓇᕗᒻᒥᐅᑕᐃᑦ ᑖᔅᓱᒧᖓ 

ᐃᓱᒪᒋᔭᐅᑐᐃᓐᓇᖅᓯᒪᖕᒪᑦ, ᓂᐅᕕᕈᓐᓇᖅᑕᕐᓄᑦ, 

ᐃᓛᒃ ᐊᖑᓇᓱᒍᓐᓇᖃᑦᑕᖏᒻᒪᑕ 

ᓂᕿᑦᓴᓂᒋᐊᖅᑐᕐᓗᑎᒃ ᓂᐅᕕᕈᓐᓇᕋᑎᒡᓗ 

ᐊᑐᐃᓐᓇᐅᔪᖃᓕᕌᖓᑦ.  

 

ᓄᓇᕗᒻᒥᐅᑦ ᐊᔪᖅᓴᕐᓇᖅᑐᒦᒻᒪᑕ ᐊᒻᒪᓗ 

ᓅᑦᑐᖅᓯᐅᑎᑖᕈᓐᓇᕋᑎᒃ ᖃᒧᑕᐅᔭᓂᒃ, ᒑᓯᓂᒡᓗ, 

ᓴᒃᑯᓂᒡᓗ ᐊᒻᒪᓗ ᑕᐃᒪᓐᓇ ᓄᓇᕗᒻᒥᐅᑦ 

ᐊᑭᑐᓗᐊᖅᑐᐊᓘᓕᕐᖓᑕ ᓂᖀᑦ, 

ᓂᕿᑦᓴᓂᒃᑖᖅᑎᑦᑎᒍᓐᓃᕐᖓᑕ. 

 

ᐅᖃᖅᑏ, ᒐᕙᒪᒃᑯᑦ ᐅᖃᐅᔾᔭᐅᕗᑦ 

ᐅᔾᔨᖅᓱᖃᑦᑕᖁᔨᓪᓗᑎᒃ ᓂᖀᑦ ᒥᒃᓵᓄᑦ. 

ᐅᖃᖅᑎᑦᓯᔩ, ᖃᐅᑕᒫᑦ ᐊᔪᖅᓴᖃᑦᑕᕐᒪᑕ 

ᓂᕿᖃᕈᓐᓇᖃᑦᑕᕋᑎᒡᓗ ᖃᐅᑕᒫᑦᑎᐊᖅ 

ᕿᑐᕐᖓᒥᓂᒃ ᐃᓚᒥᓂᒡᓗ ᓂᕆᔭᒃᓴᖃᖁᔨᒨᒐᓗᐊᖅ. 

 

ᐅᖃᖅᑏ, ᒐᕙᒪᕗᑦ ᐅᖃᐅᔾᔪᐃᑦᓯᐊᖅᑐᐊᓘᒐᓗᐊᑦ, 

ᑭᓯᐊᓂ ᑕᒪᒃᑯᐊ ᐃᓅᖃᑎᕗᑦ ᐊᔪᖅᓴᕐᓇᖅᑐᒦᑦᑐᑦ 

ᑭᓯᐊᓂ ᑕᒪᒃᑯᐊ ᓂᖀᑦ ᐊᑐᐃᓐᓇᐅᒍᓐᓇᖏᒻᒪᑕ 

ᐊᔪᖅᓴᓪᓚᕆᒃᑐᓄᑦ.  

 

ᐅᖃᖅᑎᑦᓯᔩ, ᑳᖃᑦᑕᕐᓂᖅ ᑎᒥᑦᑎᓐᓄᑦ ᐊᒃᓱᐊᓗᒃ 

ᐊᒃᑐᐊᓂᖃᕐᒪᑦ, ᐃᓱᒪᔮᕐᓂᕐᒧᑦ ᑎᑭᐅᑎᒍᓐᓇᕐᖓᑕ 

ᐊᒻᒪᓗ ᑖᓐᓇ ᐊᒥᓱᐊᖅᑎᐊᓗᒃ ᓱᕈᓰᑦ 

ᐃᓕᓐᓂᐊᕐᕕᖕᒥᒎᖅ ᐃᓕᓐᓂᐊᑦᓯᐊᕈᓐᓇᖃᑦᑕᖏᒻᒪᑕ 

ᑭᓯᐊᓂ ᓂᕆᑦᓯᐊᖃᑦᑕᕈᑎᒃ.  

 

ᐅᖃᖅᑏ, ᖃᓄᐃᓐᖏᓐᓂᕐᒦᒋᐊᖃᕋᓗᐊᖅᑎᓪᓗᑕ, 

ᐃᓱᒫᓗᖕᓇᖅᑐᒦᓐᓇᖃᑦᑕᖅᑎᓪᓗᒋᑦ ᐊᔪᖅᓴᖅᑐᐃᑦ. 

ᐅᖃᖅᑏ, ᐊᔭᐅᕆᕗᖓ ᒐᕙᒪᒃᑯᓐᓂᒃ 

ᓱᓕᓪᓚᕆᑦᑐᓂᒃ ᑲᑦᑐᖓᐃᑎᑦᑎᖁᓪᓗᒋᑦ ᐊᒻᒪᓗ 

ᑖᓐᓇ ᐊᕐᕌᒍ ᐊᓂᒍᖅᐸᑦ 2020 ᑕᕝᕙᓃᓕᖅᑎᓪᓗᑕ 

ᓱᓕ ᐊᔪᖅᓴᕐᒪᑕ ᐱᔨᑦᓯᖅᑕᐅᒍᑎᖏᓐᓂᒃ 

ᐱᑕᖃᕆᐊᖃᓪᓚᕆᑦᑐᖅ. ᓇᑯᕐᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ 

ᐅᐊᖕᓇᖓᓄᑦ ᐃᒡᓗᓕᒑᕐᔪᖕᒧᓪᓗ, ᒥᔅ ᑕᐅᑐᙱ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 635 - 5(2): 

ᐃᒻᒥᓃᕐᓂᕐᒥᒃ ᐅᔾᔨᖅᓱᕐᓂᖅ (ᑕᐅᑐᙱ)  

 

ᑕᐅᑐᙱ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒥ ᓇᖏᖅᓯᕗᖓ ᑖᓐᓇ ᓄᒫᓱᑉᐳᖓ ᐊᒻᒪᓗ 

ᖁᕕᐊᓱᓐᖏᓚᖓ ᐊᒻᒪ ᐃᓅᓰᑦ ᐊᓯᐅᔨᖃᑦᑕᕋᑦᑕ 

ᐃᓅᓯᕐᒥᓂᒃ ᑭᐱᓯᖃᑦᑕᕐᒪᑕ ᐊᓯᐊᓄᖔᖅ 

ᖃᓄᖅᑑᕆᐊᖃᖔᓕᕋᓗᐊᖅᑎᓪᓗᒋᑦ ᐃᓅᓯᖏᓐᓂᒃ 

ᑭᐱᓯᖃᑦᑕᕐᒪᑕ.  

 

ᐅᖃᖅᑏ, ᖃᐅᔨᒪᔪᒎᒐᓗᐊᖅ ᐃᓛᓐᓂᒃᑯᑦ 

ᑕᕝᕙᑦᑕᐅᑎᒋ ᖃᓄᖅᑑᕈᑎᓂᒃ 

ᑕᑯᓐᓈᕈᓐᓃᖅᑑᔮᖃᑦᑕᕋᑦᑕ ᑭᓯᐊᓂ ᐱᔭᕆᐊᑐᔪᒥᒃ 

ᐱᖃᓐᓂᕇᑦᑐᑦ ᐊᐃᑉᐸᕇᑦᑐᐃᓪᓗ ᐊᒻᒪᓗ ᐱᖃᑎᒋᔮ 

ᑖᓐᓇ ᐃᓅᒍᓐᓃᖅᑐᒥᓂᐅᑉᐸᑦ ᐅᕝᕙᓘᓐᓃᑦ ᐃᓚᒋᔮ. 

ᐃᓛᓐᓂᒃᑯᑦ ᑖᓐᓇ ᖁᕕᐊᓱᓐᖏᓐᓂᕐᒦᖃᑦᑕᖅᑐᒍᑦ 

ᐃᓛᓐᓂᒃᑯᑦ ᐊᔪᖅᓴᕐᓂᕐᒦᒃᑯᑦᑕ 

ᐊᓂᒍᐃᒍᓐᓇᑑᔮᕈᓐᓃᕌᖓᑕ ᑕᒪᒃᑯᐊᓗᑦᑕᐅᖅ 

ᐱᔾᔪᑎᐅᔪᐃᑦ ᐊᖏᔫᑎᓪᓗᒋᑦ.  

 

ᑕᐃᒃᑯᐊ ᓯᕗᓕᕗᑦ ᓴᙱᔫᓚᐅᕐᒪᑕ ᐊᒻᒪᓗ ᑭᓯᐊᓂ 

ᑕᒪᒃᑯᐊ ᐅᓪᓗᒥᐅᔪᖅ ᓴᐱᓕᖃᑦᑕᓕᕐᒪᑕ 

ᐃᓱᒻᒥᖅᑎᑕᐅᒍᔾᔭᐅᓚᐅᖅᓯᒪᔫᒐᓗᐊᖅ ᐅᐊᑦᑎᐊᕈ 

ᐃᓄᓐᓄᑦ ᖃᓄᖅᑑᕈᑎᖃᕐᓂᖅ ᓯᕗᓕᕗᑦ 

ᓴᐱᓕᖃᑦᑕᔪᓐᖏᑦᑐᐃᑦ. ᐅᖃᖅᑎᑦᑎᔩ, ᐅᓪᓗᒥᐅᔪᖅ 

ᑖᒃᑯᐊ ᑕᒪᓐᓇ ᐅᓪᓗᒥ ᐊᑐᖅᑕᐅᔪᖅ 

ᐊᔾᔨᒋᔪᓐᓃᕐᒪᒍ ᑭᓯᐊᓂ ᐱᔭᕆᐊᑐᔫᓗᐊᓐᖏᒻᒪᑦ 

ᕿᓂᕆᐊᖃᖅᑐᒍᑦ ᖃᐅᔨᒃᑲᐃᓗᑕ ᑕᒪᒃᑯᐊ 

ᐊᑐᐃᓐᓇᖅᑕᖃᖅᑐᖅ. 

 

ᐊᓯᐊᒍᓪᓘᓐᓃᑦ ᐊᖅᑯᑎᓕᐅᕈᓐᓇᖅᑐᐃᑦ 

ᖃᓄᖅᑑᑦᑎᐊᕐᓗᑎᒃ ᐃᓅᓯᑦᑎᐊᕆᓂᕐᒥᒃ 

ᑎᒍᓯᖔᕐᓗᑎᒃ ᐃᓅᓯᕐᒥᓂᒃ ᑭᐱᓯᖃᑦᑕᓐᖏᓪᓗᑎᒃ. 

ᑖᓐᓇ ᐅᓪᓗᒥ ᑐᓴᕋᑦᑕ ᓄᓇᓕᑦᑎᓐᓂ ᐃᓚᑦᑎᓐᓂᒃ 

ᐊᓯᑦᑎᓂᓪᓗ ᑖᒃᑯᐊ ᒫᓐᓇ ᕿᔅᓵᑦᑐᐃᑦ ᑕᒪᓐᓇ 

ᐊᑕᐅᓯᖅ ᓴᐱᓕᖅᑐᒥᓂᐅᑎᓪᓗᒍ.  

 

ᐅᖃᖅᑏ, ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲᓗ 

ᐃᓚᒃᑲᓗ ᐊᒻᒪ ᓄᓇᖅᑲᑎᒋᔭᒃᑲ ᐊᒻᒪᓗ ᒐᕙᒪᒃᑯᑦ 

ᐊᔭᐅᕆᕗᖓ ᓄᓇᕗᒻᒥᐅᑕᓕᒫᓂᒃ ᑖᒃᑯᐊ 

ᓯᕗᓕᑦᑎᓐᓂ ᐊᑐᖅᑕᒥᓂᖏᓐᓂᒃ 

ᓴᐱᓕᖃᑦᑕᓐᖏᓐᓂᕐᒥᒃ ᑖᒃᑯᐊ 

ᐅᖁᒪᐃᓕᐅᓗᐊᖅᑐᖃᓕᕌᖓᑦ ᐊᓂᒍᐃᒍᓐᓇᖁᓪᓗᑕ 

ᐃᓵᓪᓗᑕ ᐊᒻᒪᓗ ᐅᕙᒍᑦ ᐃᓅᖃᑎᒌᑦᑎᐊᕋᓱᐊᕐᓗᑕ. 

ᑕᑯᒑᖓᑦᑕᓗ ᐊᒃᓱᕈᖅᑐᒥᒃ ᐃᑲᔪᖃᑎᒌᓐᓂᕐᒥᒃ 

ᑲᑦᑐᖏᑦᑎᐊᑲᓐᓂᕐᓗᑕ ᐃᓅᓯᑦᑎᓐᓂᒃ, ᐅᖃᖅᑏ. 

ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᖁᑦᑎᒃᑐᕐᒧᑦ, ᒪᓕᒐᓕᐅᖅᑎ 

ᐊᕿᐊᕈᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 636 - 5(2): 

ᓇᑦᓯᖅᓯᐅᕐᓂᖅ ᐊᐅᓱᐃᑦᑐᒥ (ᐊᕿᐊᕈᖅ)  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑕᕝᕗᖓ ᐃᒡᓗᕐᔪᐊᒧᑦ 

ᐅᓂᒃᑳᕌᕐᔪᒍᒪᓪᓗᖓ ᑕᑉᐹᓂ ᑭᒡᒐᖅᑐᖅᑕᓐᓂᒃ 

ᐊᐅᓱᐃᑦᑐᒥ. 

 

ᐊᔾᔨᐅᑦᑎᐊᓐᖏᑦᑐᒥᒃ ᐃᓐᓇᕐᓂᑦ ᐊᐅᓚᐅᔾᔨᓚᐅᕐᒪᑕ 

ᐅᐱᒋᓪᓗᒋᑦ ᐃᓐᓇᐃᑦ 

ᒪᐅᓕᕆᐊᕈᓐᓇᖅᓯᑎᑕᐅᓚᐅᕐᒪᑕ. ᐊᔾᔨᐅᓐᖏᓐᓂᖓ 

ᑖᓐᓇ ᓄᓇᓯᐅᑎᒃᑯᑦ ᒪᐅᓕᕆᐊᓕᓚᐅᕐᒪᑕ.  

 

ᒫᓐᓇᐅᔪᖅ ᓂᓪᓚᓱᔾᔪᐊᖅᑐᐊᓘᒻᒪᑦ ᑕᑉᐹᓂ  

ᐊᐅᓱᐃᑦᑐᕐᒥ ᑭᓯᐊᓂ ᓄᓇᓯᐅᑎᒃᑯᑦ 

ᐱᔪᓐᓇᖅᑎᑕᐅᓚᐅᕐᒪᑕ ᐃᓐᓇᖁᑎᕗᑦ 

ᐊᓕᐊᓇᐃᒋᑦᑎᐊᖅᐸᒃᑲ. ᑖᒃᑯᐊ ᔩᓚ ᖄᐱᒃ ᐊᒻᒪᓗ 

ᐋᓐ ᐊᕿᐊᕈᖅ ᐱᓇᓱᕈᓘᔭᖃᑦᑕᕐᒪᑕ ᓇᑭᑐᐃᓐᓇᖅ 

ᑮᓇᐅᔭᓂᒃ ᑐᔅᓯᕋᖃᑦᑕᖅᓱᑎᒃ ᑕᐃᑰᓇ ᕿᑭᖅᑕᓂ 

ᐃᓄᐃᑦ ᑲᑐᔾᔨᖃᑎᒌᑦᑎᒍᑦ ᐃᓐᓇᕐᓄᑦ ᑮᓇᐅᔭᓂᒃ 

ᐊᑐᐅᓐᓇᐅᖃᖅᑎᑕᐅᔪᐊᐃᓐᓅᓚᐅᕐᒪᑕ.  

 

ᖁᔭᓐᓇᒦᖅᐸᒃᑲ ᑖᒃᑯᐊ ᔩᓚᒃᑯᒃ ᐋᓐᑯᒃ ᐊᒻᒪᓗ 

ᕿᑭᖅᑕᓂᒃᑯᑦ. ᖁᕕᐊᓇᖅᑐᒥᒃ 

ᐊᔾᔨᐅᓐᖏᐅᔭᕋᓗᐊᖅᓱᑎᑦ ᑭᓯᐊᓂ 

ᓇᑦᑎᕈᓐᓇᓚᐅᕐᒪᑕ ᑭᖑᒃᑐᖅᑐᐊᓐᓅᑎᓪᓗᒋᑦ 

ᑐᓱᒋᓚᐅᕋᓗᐊᖅᐸᒃᑲ ᑕᒫᓂ ᑲᑎᒪᕐᔪᐊᖅᑎᓪᓗᑕ.  

 

ᐃᓐᓇᖁᑎᑯᓗᑉᐳᑦ ᑕᑉᐹᓃᑦᑐᐃᑦ ᖁᖓᑦᑎᐊᐸᒃᑲ 

ᐊᒻᒪᓗ ᐊᓕᐊᓇᐃᑦ ᑭᐱᓐᖑᐃᔭᖅᑕᐅᔪᐊᓐᓅᓚᐅᕋᔅᓯ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, 

ᒪᓕᒐᓕᐅᖅᑎ ᓴᕕᑲᑖᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 637 - 5(2): ᐹᑉ 

ᓕᐊᓄᑦ ᐃᖅᑲᐅᒪᔭᐅᓂᖓ (ᓴᕕᑲᑖᖅ)  

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᖃᖅᑏ, 

ᐊᕐᕕᕐᒥᐅᑦ ᒫᓐᓇ ᐅᑉᓗᒥᐅᓂᐊᖅᑐᒥ 

ᐃᓗᕕᖅᓯᓂᐊᕐᒪᑕ ᑖᓐᓇ ᒪᐃᔭᒋᔭᐅᓚᐅᖅᑐᓂ, ᐊᒻᒪ 

ᐃᓕᒋᓚᐅᖅᖢᒍ ᐹᑉ ᓕᐊᓇᑦ. ᑕᐃᑲᓃᓐᓂᖅ ᐊᔪᕋᒪ 

ᐅᒡᒍᐊᕋᓗᐊᖅᐳᖓ, ᑭᓯᐊᓂ ᐃᒃᐱᒋᖃᑎᒋᕙᑉᓯ.  

 

ᑖᓐᓇ ᒪᐃᔭᓐᖑᕋᑖᓚᐅᕐᒪᑦ ᑕᓪᓕᒪᐃᖅᖢᓂ 

ᓂᕈᐊᖅᑕᐅᓚᐅᕐᒪᑦ ᐊᕐᕕᐊᕐᒥᐅᑕᓂᒃ 

ᐃᑲᔪᐃᓐᓇᖅᑕᖅᖢᓂ, ᐊᒻᒪ ᑎᑎᕋᕐᕕᐊᑦ ᐅᑦᑯᐊᖓ  

ᐅᑦᑯᐃᖓᐃᓐᓇᒥᐊᖅᖢᓂ ᐊᕐᕕᐊᕐᒥᐅᑦ 

ᐃᑲᔪᖅᑕᐅᒍᐊᖅᐸᑦ ᐅᕝᕙᓘᕝᕙ ᑕᐃᑯᓐᖓᕐᓗᑎᒃ 

ᐅᖃᖃᑎᒋᒥᐊᖅᑑᓪᓗᐊᓚᐅᕐᒪᒍ.  

 

ᐃᓚᒋᒻᒫᓚᐅᖅᖢᒍ ᐱᓕᕆᖃᑎᒋᒻᒫᖅᑕᓚᐅᖅᖢᒍ 

ᐱᓕᕆᒻᒫᓚᐅᖅᖢᖓ ᐹᑉᒧᑦ. ᑕᒪᐅᓇᒥᐊᖅ 

ᐃᓅᔪᓐᓃᕌᓪᓚᒃᑳᖓᑕ ᖁᒃᓴᓇᖅᑐ’ᔪᐊᖅ 

ᑐᓴᕆᐊᕐᓇᐃᑦᑕᕐᔪᒫᖅᖢᓂ. ᐅᑉᓗᒥ ᓇᓗᓇᓐᖏᑦᑐᖅ 

ᐃᓗᕕᒃᓯᐅᓕᖅᐸᑕ ᓄᓇᓕᖕᓂ ᐱᓐᖑᐊᕐᕕᖓᓂᒃ 

ᐃᓐᓄᑦᓯᐊᒥᐊᕐᓂᐊᑦ ᐊᕐᕕᐊᕐᒥᐅᑦ ᐃᒃᐱᒋᖃᑎᒋᒐᑉᓯ 

ᐊᔪᕐᓇᕋᓗᐊᖅᖢᓂ ᑖᒻᓇ. 

 

(ᑐᓵᔨᑎᒍᑦ) ᐅᖃᖅᑎᑦᓯᔩ, ᐊᒻᒪᓗ ᓵᓐᑎ ᕌᓇᕼᐊᓐ, 

ᑖᓐᓇᑦᑕᐅᖅ ᐱᖃᑎᒋᔭᖓ ᐊᑦᓱᕈᖅᑐᖅ. 

ᑖᒃᑯᐊᑦᑕᐅᖅ ᐃᑲᔪᐃᓐᓇᓲᖑᖕᒪᑦ ᐊᓛᑦ ᐹᑉ ᑖᓐᓇ 

ᐃᑲᔪᐃᓐᓇᓲᖑᓚᐅᕐᒥᖕᒪᑦ ᐊᒻᒪ 

ᐅᖁᒪᐃᓪᓕᐅᕋᓗᐊᖅᑎᓪᓗᑎᒃ 

ᑕᕝᕙᔅᓴᐅᑎᒋᐅᓗᐊᖅᑑᔮᖅᑐᖅ.  

 

ᖁᔭᒋᒻᒫᖅᐸᒃᑲ ᐊᑦᓱᕈᖅᑎᓪᓗᒋᑦ ᖃᐅᔨᒪᔭᒃᑲ 

ᐊᒻᒪᓗᑦᑕᐅᖅ ᓴᓐᖏᔫᒐᕕᑦ ᐊᒻᒪ ᐊᓂᒍᐃᓂᐊᕋᕕᑦ 

ᐊᒻᒪᓗ ᐅᓪᓗᒥ ᐃᓗᕕᖅᓯᐅᕐᓂᐊᖅᑎᓪᓗᒋᑦ 

ᑖᒃᑯᐊᓕᒫᑦ ᐃᑉᐱᒋᕙᒃᑲ. ᑖᓐᓇ ᐅᖓᒋᔭᐅᓂᐊᖅᑐᖅ 

ᐹᑉ. (ᑐᓵᔨᑎᒎᕈᓐᓃᖅᑐᖅ) ᓇᓗᓇᓐᖏᑐᖅ 

ᑭᖑᓂᖃᕐᓂᐊᕐᒪᑦ. ᐹᑉ ᓕᐊᓄᑦ. ᐅᖃᖅᑏ, ᒪ’ᓇ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ-ᑎᑭᕌᕐᔪᐊᕐᒧᑦ, ᒪᓕᒐᓕᐅᖅᑎ ᒪᐃᓐ. 



ᐊᐃᑉᐱᖅ, ᒫᑦᓯ 10, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᑉ ᐅᖃᐅᓯᖓ 638 - 5(2): ᐹᑉ 

ᓕᐊᓄᑦ ᐃᖅᑲᐅᒪᔭᐅᓂᖓ (ᒪᐃᓐ)  

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, 

ᐃᖅᑲᐅᒪᓱᐊᖅᖢᒍᑉᑕᐅᖅ ᐹᑉ ᓕᐊᓄᑦ 

ᒪᐃᔭᐅᓚᐅᖅᓯᒪᔪᖅ ᐊᕐᕕᐊᓄᑦ ᓂᑯᕕᑦᑐᖓ.  

 

ᐃᓛᒃ, ᓯᕗᓕᖅᑎᒋᔭᕗᑦ ᐅᖃᒐᓚᒃᑖᖏᑦ ᓱᓕᔪᑦ. 

ᒪᐃᔭᐅᓯᓐᓇᓚᐅᓐᖏ’ᒪᑦ ᐃᓚᒋᔭᐅᓚᐅ’ᒪᑦ ᐊᒥᓱᓄᑦ 

ᐱᖃᓐᓇᕆᔭᐅᑉᓗᓂᓗ ᐱᖃᑎᒋᔭᐅᑉᓗᓂ ᓵᓐᑎᒧᑦ.  

 

ᐊᒻᒪᓗ ᐅᖃᖅᑑᓪᓗᐊᖅᐳᖓ ᐅᖃᖅᑎᑦᓯᔩ, 

ᐊᕐᕕᐊᕐᒥᐅᑕᓪᓚᕆᒃ.  ᐊᕐᕕᐊᕐᒥᐅᑕᓪᓚᕆᓚᐅᖅ ᐹᑉ 

ᒪᐃᔭᓚᐅᖅᐳᑦ. ᐊᒻᒪ ᖁᕕᐊᓇᖅᑐᑦ 

ᖁᕕᐊᓇᓐᖏᒃᑲᓗᐊᖅᖢᓂ ᑕᒪᓐᓇ ᐊᑐᒐᐅᓂᐊᖅᑐᖅ 

ᐅᑉᓗᒥ ᐃᖅᑲᐅᒪᓐᓇᐅᓂᐊᖅᑐᖅ ᐄᑯᓗᒃ 

ᐊᕐᕕᐊᓃᓐᓂᖅ ᐊᔪᕋᒪ. ᑭᓯᐊᓂ ᖁᕕᐊᓇᖅᑐᓂᒃ 

ᐃᓕᑦᓯᕕᒋᓯᒪᔭᒻᓂᒃ ᐹᑉᒥ ᐅᖃ’ᓈᕈᐊᕋᓗᐊᕋᒪ.  

 

ᓯᕗᓪᓕᖅᐹᖅ, ᐅᕝᕙ ᓂᕈᐊᖅᑕᐅᓯᒪᔪᑎᒍᑦ 

ᐃᓱᒪᒋᒋᐊᖃᒐᕗᑦ. ᑕᐃᑲᓃᑦᑕᕆᐊᖃᖅᑐᑎᑦ 

ᓂᕈᐊᖅᑕᐅᕝᕕᒋᓯᒪᔭᐃᑦ ᓂᕈᐊᖅᑎᒋᔭᑎᑦ 

ᕿᓂᕌᖓᑕ, ᓇᐅᖏᓐᓇ ᓂᕈᐊᓚᐅᒃᑲᕗᑦ? 

ᑕᐃᑲᓃᑦᑕᕆᐊᖃᖅᑐᑎᑦ.  

 

ᓂᕆᕕᒡᔪᐊᓕᕌᖓᑕ, ᑲᑎᑎᑕᐅᔪᖃᓕᕌᖓᑦ, 

ᒧᒥᙳᐊᖅᑐᖃᓕᕌᖓᑦ, ᑕᐃᑲᓃᖏᓐᓇᓱᓚᐅᕐᒪᑦ. 

ᑕᒪᓐᓇ ᐅᔾᔨᕐᓇᓪᓚᕆᓱᓚᐅᖅᑐᖅ. ᐊᒻᒪᓗ 

ᖃᐃᖁᔭᐅᓯᒪᒑᖓᑦ ᐅᓂᒃᑳᕆᐊᖅᑐᖁᔭᐅᒑᖓᑦ 

ᐃᓕᓐᓂᐊᕌᓂᒃᑐᕋᓗᖕᓂᒃ, ᑕᑭᓗᐊᖅᑐᒥᐊᔾᔪᐊᓂᒃ 

ᐅᖃᐅᓯᒃᓴᖃᓱᐃᑦᑑᓚᐅᕐᒪᑦ. ᓇᐃᑦᑐᒐᔮᓂᒃ 

ᐃᓱᒪᓕᐅᕌᓂᒃᓯᒪᑦᓯᐊᖅᖢᓂ 

ᐃᒃᐱᒍᓱᓐᓂᖃᑦᓯᐊᖅᖢᓂᓗ  

ᐅᓂᒃᑳᓱᓚᐅᖅᑑᒐᓗᐊᖅ, ᑭᓯᐊᓂ ᓇᐃᑦᑐᒐᔮᓂᒃ. 

 

ᐃᓕᑦᓯᕕᒋᒋᐊᖃᕋᓗᐊᖅᑕᕋᓕ ᑕᕝᕘᓇ ᐅᖃᖅᑎᑦᓯᔩ. 

ᐊᒻᒪᓗ ᓯᕗᓕᖅᑎᐅᓂᖓ ᐅᐃᒪᔮᓐᖏᑦᑐᖅᑎᑐᑦ 

ᒪᐃᔭᐅᓚᐅᕐᒪᑦ. 

 

ᑕᐃᑉᓱᒪᓂ ᒪᐃᔭᖑᓵᓚᐅᖅᖢᓂ ᐊᕐᕕᐊᓂ 

ᑲᑕᒃᓯᒪᖅᑳᓚᐅᕐᒪᑕ ᕼᐋᒻᓚᒃᑯᑦ 

ᑮᓇᐅᔭᖃᑦᓯᐊᕈᓐᓃᖅᓯᒪᑉᓗᑎᒃ, ᒫᓐᓇ 

ᒪᑭᑕᑦᓯᐊᓕᖅᑐᑦ ᐊᒻᒪᓗ ᐃᒻᒪᖄ ᕼᐋᒻᓚᓗᒃᑖᓂᒃ 

ᓄᓇᕗᑉ ᐃᓗᐊᓂ ᐊᐅᓪᓛᑦᓯᐊᕐᓂᖅᐹᖑᔮᖅᖢᑎᒃ. 

ᐃᓕᑦᓯᕕᒋᕐᔪᐊᖅᓯᒪᒐᑉᑯᓕ ᓇᖕᒥᓂᖅ 

ᐅᖃᐅᓯᒃᓴᕆᓱᐊᓚᐅᒐᒃᑲ ᑕᒪᒃᑯᐊ. 

 

ᐊᒻᒪᓗ ᑭᖑᓪᓕᖅᐹᒥᒃ ᐅᖃᖅᑎᑦᓯᔩ, ᐊᖏᕐᓂᕈᕕᑦ 

ᑕᒪᑉᑕ ᓂᑯᕕᓪᓗᑕ ᓂᐸᐃᓚᐅ’ᓈᖅᑑᓪᓗᐊᕋᔭᕈᑉᑕ 

ᐅᖃᖅᑎᑦᓯᔩ, ᖃᓄᐃᒃᓴᖏᓐᓂᕈᕕᑦ. ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓇᖏᖅᓯᓚᐅᐱᓪᓚᒡᓗᑕ. 

 

>>ᓂᐱᖃᓐᖏᑲᐃᓐᓇᖅᑐᑦ  

 

ᖁᔭᓐᓇᒦᒃ. ᐊᕐᕕᐊᕐᒥᐅᑦ ᐃᒃᐱᒋᖃᑎᒋᑦᑎᐊᖅᐸᕗᑦ. 

ᑕᒪᕐᒥᑦᑎᐊᖅ ᖁᔭᓐᓇᒦᖅᖢᑎᒍᓪᓗ ᑕᐃᓐᓇ 

ᒪᐃᔭᐅᓚᐅᖅᑐᖅ. ᐱᓕᕆᑦᑎᐊᓚᐅᕐᒪᑦ.  

 

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐊᑎᖁᑎᖃᕈᓐᓃᕋᒪ. 

ᑲᔪᓯᓗᑕ. ᓈᓴᐅᑎᓕᒃ 4. (ᑐᓵᔨᑎᒍᑦ) ᑖᒃᑯᓄᖓ 

ᐅᖃᐅᓯᒃᑯᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑏᑦ. 

(ᑐᓵᔨᑎᒎᕈᓐᓂᖅᑐᖅ) 5. ᐃᓕᑕᖅᓯᓂᖅ 

ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᑦᑎᓐᓄᑦ.  

 

6. ᐊᐱᖅᑯᑎᒃᓴᑦ. ᒪᓕᒐᓕᐅᖅᑎ ᐃᖃᓗᐃᑦ-

ᒪᓂᕋᔭᖕᒧᑦ, ᒪᓕᒐᓕᐅᖅᑎ ᓚᐃᑦᓯᑑᓐ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 



ᐊᐃᑉᐱᖅ, ᒫᑦᓯ 10, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 888 - 5(2): ᓇᒻᒥᓂᖅ 

ᐆᒻᒪᖅᑯᑎᓕᐅᕐᓂᖅ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑕ ᑖᓐᓇ ᑭᒡᒐᖅᑐᐃᔪᖅ ᖁᓪᓕᖅ ᓄᓇᕗᑦ 

ᐃᑯᒻᒪᖅᑯᑎᓕᕆᔨᒃᑯᓐᓄᑦ. 

 

ᐅᖃᖅᑎ, ᑖᓐᓇ ᒪᓕᒐᑦᓴᖅ 12, ᐋᖅᑭᒋᐊᕈᑎᒃᓴᖅ 

ᖁᓪᓕᖅ ᐆᒻᒪᖁᑎᓕᕆᔨᒃᑯᖏᓐᓄᑦ ᐱᖁᔭᒃᓴᖅ, 

ᖄᖏᖅᑎᑕᐅᓚᐅᖅᑐᖅ ᓄᕕᐱᕆ 2018. 

ᖄᖏᖅᑕᐅᓚᐅᖅᑐᖅ ᑖᓐᓇ ᑕᓪᓕᒪᒋᓕᖅᑕᖓ 

ᒪᓕᒐᓕᐅᖅᑎᓄᑦ, ᐊᒻᒪᓗ ᐋᖅᑭᒋᐊᖅᑕᐅᓚᐅᖅᑐᑦ 

ᖁᓪᓕᒃᑯᑦ ᐃᑯᒻᒪᖅᑯᑎᓕᕆᔨᒃᑯᑦ ᒪᓕᒐᕐᔪᐊᖓᑦ 

ᐱᕕᖃᕈᓐᓇᖁᓪᓗᒋᑦ ᓂᐅᕕᕈᓐᓇᐅᑎᒋᓗᒋ ᐃᒻᒥᒃᑯᑦ 

ᑖᒃᑯᐊ ᐃᑯᒪᓕᐅᕈᑏᑦ ᐃᓛᒃᑰᖓᑎᓪᓗᒋᑦ. 

 

ᐊᒻᒪᓗ ᖃᐅᔨᒪᓇᕐᒪᑦ ᓄᓇᕗᒻᒥ ᐊᑭᑐᓛᓂᒃ 

ᐊᑭᓖᖃᑦᑕᕐᒪᑕ. 0.17 ᑖᒃᑯᐊ ᓴᙱᓂᖏᑦ 

ᐊᑕᐅᓯᕐᒧᑦ ᐃᑯᒻᒪᖅᑯᑎᓕᐅᕐᓗᓂ ᐊᑭᓕᐅᑎᖏᑦ 

ᑭᓯᐊᓂ ᑕᒫᓂ ᓴᓐᖏᓂᖏᑦ ᐊᑕᐅᓯᕐᒧᑦ 

ᐃᑯᒻᒪᖅᑯᑎᓕᐅᕐᓗᓂ ᑕᒫᓂᖃᐃ $1.16 ᑰᒑᕐᔪᖕᒥᒃ, 

0.58 ᐃᖃᓗᓐᓂ. ᖃᑦᓯᐊᖅᑎᑭᐊᖅ ᐊᑭᑐᓂᖅᓴᐅᔪᖅ 

ᓄᓇᕗᑦ ᑲᓇᑕᒥᐅᑦ ᓴᓂᐊᓂ. ᖁᑦᓯᒃᑐᓛᒥᒃ 

ᐃᑯᒪᓕᐅᕐᓂᖏᓐᓄᑦ ᐊᑭᓖᖃᑦᑕᖅᑕᖏᓐᓂᒃ 

ᓄᓇᕗᒻᒥ ᓄᓇᓕᐅᔪᐃᑦ ᑎᒥᐅᔪᐃᓪᓗ ᑕᒫᓂ, 

ᐃᓚᐅᔪᒪᒐᔭᕐᒪᑕ ᐃᑲᔫᑎᒥᒃ ᐊᒻᒪᓗ ᑖᒃᑯᐊ 

ᐅᖅᓱᐊᓗᑐᐃᓐᓇᕐᒥᒃ ᑖᓐᓇ 

ᐊᑐᖅᑕᐅᓐᖏᓐᓂᖅᓴᐅᓕᖁᓪᓗᒍ. 

 

ᐅᑭᐊᒃᓵᖑᓚᐅᖅᑐᖅ ᒥᓂᔅᑕ ᖁᓪᓕᒃᑯᑦ 

ᐃᑯᒻᒪᖅᑯᑎᓕᕆᔨᒃᑯᑦ ᑭᐅᔾᔪᑎᒋᔭᖓ ᐅᓂᒃᑳᖏᑦ 

ᕿᒥᕐᕈᑕᐅᑎᓪᓗᒋᑦ 2016-2017 ᐅᓂᒃᑳᖏᓐᓂᓗ, 

ᒪᑉᐱᖅᑐᒐᖓᓂ 12 ᒥᓂᔅᑕ ᖃᓄᐃᓕᖓᓂᖓᓂᒃ 

ᑕᐃᒪᓐᖓᓂᒨᔪᒧᑦ ᖃᓄᐃᓕᖓᓚᐅᕐᓂᖏᓐᓂᒃ 

ᓇᓗᓇᐃᓚᐅᕐᒪᑦ ᑯᐊᐳᕇᓴᓐ-ᒃᑯᑦ ᑖᒃᑯᐊ ᖁᓪᓕᒃᑯᑦ 

ᓂᕆᐅᓚᐅᖅᑐᐃᑦ ᐊᖏᖅᑕᐅᓚᐅᕐᓂᐊᕐᓂᖏᓐᓂᒃ 

ᑖᑦᓱᒪᑉ ᐃᑲᔫᑎᐅᑉ ᒥᑦᓵᓄᑦ ᑭᓯᐊᓂ 2019 

ᐃᓱᓕᓐᓂᖓᓂᒃ ᐱᒋᐊᓚᖓᓚᐅᕐᓂᖓᓂᒃ ᑭᓯᐊᓂ 

2020-ᐅᓕᕐᒪᑦ, ᖃᓄᐃᓕᖓᓕᖅᐸᑭᐊᖅ?  

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᑲᒪᓪᓗᓂ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓄᑦ, 

ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇᖅ, 

ᐅᖃᖅᑏ. ᖁᐊᓇᖅ (ᑐᓵᔨᑎᒍᑦ) ᒥᔅᑕ ᓚᐃᑦᓯᑑᓐ 

ᐊᐱᖅᑯᑎᖕᓄᑦ.  

ᖁᓪᓕᖅ ᐆᒻᒪᖅᑯᑏᑦ ᑖᒃᑯᐊ ᐃᒻᒥᒃᑰᖅᑐᓂᒃ 

ᐆᒻᒪᖅᑯᑎᓕᕆᓂᕐᒧᑦ 2019-ᖑᑎᓪᓗᒍ ᓱᓕᔪᑎᑦ.  

 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐱᓕᕆᖃᑎᖃᖅᑐᑦ 

ᓄᓇᕗᑦ ᒐᕙᒪᒃᑯᓐᓂᒃ ᐊᒻᒪᓗ ᓄᓇᕗᑦ ᑐᓐᖓᕕᒃ 

ᑎᒥᖓᓂᒃ ᕿᒥᕐᕈᐊᖅᑐᑎᒃ ᓄᓇᕗᒻᒥ 

ᓇᖕᒥᓂᖃᖅᑐᑦ ᐃᑲᔫᑏ ᐊᑐᐊᒐᖓ 

ᐱᖃᓯᐅᔾᔭᐅᔭᕆᐊᖃᓐᖏᒻᒪᑕ ᑖᔅᓱᒧᖓ 

ᐱᓕᕆᐊᕐᒧᑦ. 

 

ᒪᓕᒐᓕᐅᖅᑎᐅᔪᖅ ᑐᑭᓯᐅᒪᖁᓪᓗᒍ ᐃᓛᒃᑰᖓᔪᖅ 

ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᖅ 

ᐊᑭᑦᑐᕆᐊᔾᔮᓐᖏᑦᑐᖅ ᐆᒻᒪᖅᑯᑎᓂᒃ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂ ᐊᑐᓲᓄᑦ. ᓄᕖᕝᕙ 26, 

2019 ᕿᑭᖅᑖᓗᒃ ᑯᐊᐳᕇᓴᓐᒃᑯᑦ ᑎᑎᕋᓚᐅᕐᒪᑕ 

ᓄᓇᓕᖕᓂ ᓯᕗᓕᖅᑎᓄᑦ ᑭᐅᔭᐅᔪᒪᓪᓗᑎᒃ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑐᒃᓯᕋᖅᑕᖏᓐᓄᑦ 

ᐃᒻᒥᒃᑰᖅᑐᓂᒃ ᐆᒻᒪᖅᑯᑎᓕᐅᖃᑦᑕᕈᒪᔪᑦ. ᑖᒃᑯᐊ 

ᑎᑎᖅᑲᑦ ᐃᓄᐃᑦ ᐃᓚᐅᓂᖏᓐᓄᑦ 

ᓇᓗᓇᐃᔭᐃᓚᐅᕐᒪᑦ ᑕᑯᒃᓴᐅᑦᑎᐊᕐᓂᕐᒥᓗ ᐊᒻᒪᓗ 

ᐊᑭᖓᓂᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᐊᑭᓖᖃᑦᑕᖅᑕᐅᔪᓄᑦ. ᑕᐃᒪ ᐃᓱᒫᓘᑕᐅᔪᖅ 

ᓯᕗᓕᖅᑎᓗ ᓇᖕᒥᓂᖅ ᐃᓱᒪᓘᑎᒋᔭᒥᓂᑦ 

ᑐᓂᔭᐅᔪᒪᓪᓗᑎᒃ ᕿᑭᖅᑖᓗᒃ ᑯᐊᐳᕇᓴᒃᑯᓐᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓪᓕᖅᐹᖅ 

ᐃᓚᒋᐊᕈᑦ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

ᖁᔭᓐᓇᒦᒃ, ᒥᓂᔅᑕ ᑭᐅᔾᔪᑎᖓᓄᑦ. ᑐᓴᕈᒥᓇᖅᑐᖅ.  

 

ᐊᐱᖅᑯᑎᒃᑲᓐᓂᓐᓄᑦ ᓅᓪᓗᖓ. ᖃᐅᔨᕋᑖᓚᐅᕋᒪ 

ᓄᓇᕗᒻᒥ ᓯᓚᑦᑐᓴᕐᕕᒃ ᓯᕿᓂᕐᒧᑦ 

ᐃᑯᒻᒪᖅᑯᑎᓕᐅᕈᑎᖏᑦ ᓱᓕ ᕿᑲᑐᐃᓐᓇᖅᑐᑦ 

ᐊᒻᒪᓗ ᓯᕿᓐᓂᑦᑎᐊᖅᑎᓪᓗᒍ 

ᓱᑲᓐᓇᑦᑐᓕᐅᕐᕕᓴᑦᑎᐊᕙᐅᓪᓗᓂ. ᒥᓂᔅᑕ 

ᐊᐱᕆᔪᒪᔭᕋ ᐅᖃᕈᓐᓇᕐᒪᖔᑦ ᓄᓇᕗᒻᒥ 

ᓯᓚᑦᑐᓴᖅᓴᕐᕕᒻᒥ ᓯᕿᓂᕐᒧᑦ ᐃᑯᒻᒪᖅᑯᑎᓕᐅᕈᑎᓄᑦ 

ᕿᑲᑐᐃᓐᓇᕐᓂᐊᕐᒪᖔᑦᑕ. ᑖᓐᓇ ᐊᑐᐊᒐᖅ 

ᐋᖅᑭᒃᓱᖅᑕᐅᕙᓪᓕᐊᑎᓪᓗᒍ ᐊᒻᒪᓗ 

ᐊᓯᖏᓐᓂᒃᑕᐅᖃᐃ ᐱᓕᕆᐊᖑᔪᓂᑦ 

ᕿᑲᑐᐃᓐᓇᖅᑐᖃᕆᕙ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᒪᓕᒐᓕᐅᖅᑎ ᖁᔭᓐᓇᒦᖅᐸᕋᓗ 

ᐊᐱᖅᑯᑎᖓᓄᑦ. ᓇᓗᓇᐃᔭᑦᑎᐊᖅᓯᒪᔪᑯᓗᖕᓂᒃ 

ᑐᑭᓯᒋᐊᕈᑎᖃᖏᓐᓇᒪ ᒪᓕᒐᓕᐅᖅᑎᑉ 

ᐊᐱᖅᑯᑎᓄᖓᓄᑦ ᑭᓯᐊᓂ ᓇᓂᔪᓐᓇᖅᑕᒃᑲ 

ᑐᓂᓛᕐᓗᒋᓪᓗ ᒪᓕᒐᓕᐅᖅᑎᒧᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒃ ᒥᓂᔅᑕ ᖃᐅᔨᒋᐊᒃᑲᓐᓂᕐᓂᐊᕐᒪᑦ 

ᓯᓚᑦᑐᖅᓴᕐᕕᐅᑉ ᕿᑲᑐᐃᓐᓇᕐᓂᖏᓐᓂᒃ ᓯᕿᓂᕐᒧᑦ 

ᓱᑲᓐᓇᖅᑐᓕᐅᕈᑎ. ᒥᓂᔅᑕᑦᑕᐅᖃᐃ ᐅᖃᖅᓯᒪᔪᕙ 

ᑐᓴᐅᒪᔾᔪᑎᒃᑲᓐᓂᖅ ᖃᔅᓯᑦ ᑎᒥᐅᔪᑦ ᐱᓇᓱᓚᐅᕐᒪᑕ 

ᐃᓚᐅᔪᖕᒻᒪᖔᑕ ᐃᓚᐅᔪᒪᓪᓗᑎᒃ ᑕᒪᑐᒪᑉ 

ᐱᓕᕆᐊᖑᔪᒧᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ (ᑐᓵᔨᑎᒍᑦ): 

ᖁᔭᓐᓇᒥᒃ, ᐅᖃᖅᑏ. ᐄ, ᐅᖃᖅᓯᒪᔪᓐᓇᖅᑐᖓ 

ᑐᒃᓯᕋᖅᑕᖓᓂᒃ ᑐᓂᓛᖅᐸᕋ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐊᐱᖅᑯᑎᒃᓴᐃᑦ. ᒪᓕᒐᓕᐅᖅᑎ 

ᑐᓄᓂᕐᒧᑦ, ᒪᓕᒐᓕᐅᖅᑎ ᖃᒪᓂᖅ. 

 

ᐊᐱᖅᑯᑦ 889 - 5(2): ᖃᖓᑕᓲᖅᑏᑦ 

ᑲᑎᓐᖓᓕᕐᓂᖏᑦ (ᖃᒪᓂᖅ) 

 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑰᖅᐸᒃᑲ 

ᓄᓇᖅᑲᑎᒃᑲ ᒥᑦᑎᒪᑕᓕᖕᒥᐅᑦ.  

 

(ᑐᓵᔨᑎᒍᑦ) ᐅᖃᖅᑏ, ᐊᐱᖅᑯᑎᒃᑲ 

ᐱᕙᓪᓕᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ.  

 

ᒥᓂᔅᑕ ᑕᐃᒪ ᐃᖅᑲᐅᒪᖕᒪᑦ ᐃᓱᒫᓘᑎᒋᔭᓐᓂᒃ 

ᓂᓪᓕᐅᑎᖃᖅᓯᒪᒐᒪ ᒪᓕᒐᓕᐅᕐᕕᖕᒥ ᒫᓐᓇ 

ᖃᓄᐃᓕᕐᓂᖓᓂᒃ ᖃᖓᑕᓲᖃᖃᑦᑕᕐᓂᖓᓄᑦ 

ᒥᑦᑎᒪᑕᓕᖕᒧᑦ. ᑖᒃᑯᐊ ᑲᑎᓚᐅᖅᑎᓪᓗᒋᒃ ᕗᔅᑦ 

ᐃᐊᕐ-ᒃᑯᑦ ᑲᓇᑕᐃᑎᐊᓐ ᓄᐊᑦ-ᒃᑯᑦ 

ᐱᔭᕇᖅᑕᐅᓚᐅᕐᒪᑦ ᐊᕐᕌᓂ.  

 

ᑕᐃᒪ ᐅᖃᖃᑦᑕᖅᓯᒪᒐᒪ ᖃᔅᓯᐊᖅᑎᑲᓪᓚᒃᖢᖓ 

ᓇᓗᓇᓐᖏᒻᒪᑦ ᒫᓐᓇᐅᔪᖅ 

ᓇᓕᒧᓐᖏᓐᓂᖅᑕᖃᓕᕐᒪᑦ ᑕᒪᓐᓇ ᐱᓪᓗᒍ 

ᖃᖓᑕᓲᓄᑦ ᐱᔨᑦᑎᕋᖅᑕᐅᖃᑦᑕᕐᓂᖓ ᓄᓇᓕᖕᓄᑦ.  

ᐅᖃᖅᑏ, ᖃᔅᓯᐊᖅᑎᑲᓪᓚᒃᖢᑎᒃ ᐊᑐᖃᑦᑕᖅᓯᒪᔪᑦ 

ᐊᑕᐅᓯᓐᖑᓚᐅᖅᑎᓪᓗᒋᑦ ᐃᑭᔭᖅᑐᖅᑐᑦ 

ᐲᖅᑕᐅᖃᑦᑕᕐᒪᑕ ᐅᓪᓗᒐᓴᖕᓂᒃ ᐃᓛᓐᓂᑦ 

ᐃᒃᓯᕙᐅᑕᖃᖁᓪᓗᒋᑦ ᐋᓐᓂᐊᕕᓕᐊᖅᑐᑦ. 

ᓇᓗᓇᖅᑰᔨᔪᓐᓃᕐᒪᑦ ᑖᒃᑯᐊ ᖃᖓᑕᓲᖃᖅᑏᑦ 

ᐊᖏᒡᓕᕚᓪᓕᕐᓂᓚᐅᕐᓂᖏᓐᓂᒃ ᖃᖓᑕᓲᓂᒃ 

ᐱᔨᑦᑎᕋᕈᑎᒋᖃᑦᑕᖅᑕᖏᑦ ᓄᓇᓕᖕᒧᑦ. 

 

ᐅᖃᖅᑏ, ᐃᓕᓴᕆᓯᒪᔭᕋᓗᐊᕋᑦᑕᐅᖅ ᒥᓂᔅᑕ 

ᐊᐅᓚᑦᑎᓐᖏᖕᒪᑦ ᖃᖓᑕᓲᖃᖅᑏᑦ ᐅᓪᓗᑕᒫᑦ 

ᐊᐅᓚᓂᖏᑦ ᑭᓯᐊᓂ ᑐᑭᓯᐅᒪᒐᒪ ᑖᓐᓇ ᐱᓕᕆᕝᕕᒃ  

ᑐᓴᐅᒪᖃᑎᖃᐃᓐᓇᐅᔭᕐᒪᑕ ᐊᐅᓚᑦᑎᔨᖏᓐᓂᒃ.  

 

ᐅᖃᖅᑏ, ᑐᑭᓯᓐᓇᖅᓯᑎᑦᑐᓐᓇᖅᐸᐅᖃᐃ ᒥᓂᔅᑕ 

ᖃᓄᖅ ᑖᒃᑯᐊ ᐃᓱᒫᓘᑕᐅᔪᑦ ᒫᓐᓇ 

ᐅᖃᐅᓯᕆᕋᑖᖅᑕᒃᑲ ᑐᓴᖅᑎᑦᑎᑕᐅᖃᑦᑕᕐᒪᖔᑕ 

ᖃᖓᑕᓲᓂᑦ ᐊᐅᓚᑦᑎᔨᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕᐅᔪᖅ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᒪᕐᕈᐃᓕᖓᔫᓐᓂᒃ ᐱᓕᕆᖃᑎᖃᕋᑦᑕ 

ᒫᓐᓇᐅᔪᖅ ᑖᒃᑯᓂᖓ. ᑲᓇᐃᑎᐊᓐ ᓄᐊᑦ-ᖑᔪᒥᒃ 

ᑕᕝᕙᓂ, ᑖᒃᑯᐊ ᑳᓐᑐᕌᒃᑦ-ᒃᑯᑎᒍᑦ 

ᖃᓄᐃᑉᐸᓪᓕᐊᓂᖏᓐᓂᒃ ᖃᐅᔨᓴᖅᓯᓐᓈᖅᓱᑎᒍᑦ 

ᐅᖃᓪᓚᐅᑎᕝᕕᒋᖃᑦᑕᖅᓱᑎᒍᓪᓗ. ᐊᒻᒪᓗ ᑖᓐᓇ 

ᑲᑎᑎᑕᐅᕋᑖᓚᐅᕐᓂᖏᓐᓂᒃ ᑖᒃᑯᐊ ᒐᕙᒪᑐᖃᒃᑯᑦ 

ᒥᓂᔅᑕᖓᑦ ᑎᒃᑯᐊᖅᓯᓚᕐᒪᑦ ᑖᒃᑯᓂᖓ 

ᑲᑎᒪᔨᖃᖁᔨᓪᓗᓂ ᑕᒪᒃᑯᐊ ᖃᖓᑦᑕᐅᑏᑦ ᐊᒻᒪᓗ 

ᓇᒧᓐᖓᖃᑦᑕᖅᑕᖏᑦ ᓱᖁᓯᓗᐊᖁᔭᐅᓯᒪᓇᑎᑦ. 

ᑖᓐᓇ ᐅᐊᔅᓯᔨᑖᖅᓯᒪᓪᓗᑎᒃ ᑎᒃᑯᐊᖅᓯᓯᒪᓪᓗᑕᓗ 

ᑕᕝᕗᖓ ᑲᑎᒪᔨᐅᑲᐃᓐᓇᕐᓂᐊᖅᑐᒥᒃ ᑖᒃᑯᓂᖓ 

ᑖᓐᓇ ᑲᑎᓐᖓᓕᖅᑎᓪᓗᒋᑦ ᒫᓐᓇᐅᔪᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ, 

ᒥᔅᑕ ᖃᒪᓂᖅ. 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒡᓗ ᒥᓂᔅᑕ ᑭᐅᔾᔪᑎᖓᓄᑦ. ᐅᖃᖅᑏ, 

ᒐᕙᒪᑐᖃᒃᑯᑦ ᐊᖏᖅᑎᓪᓗᒋᑦ ᑲᑎᓐᓂᐊᕐᓂᖓᓂᒃ 

ᕗᔅᑦ ᐃᐊᕐ ᐊᒻᒪ ᑲᓇᐃᑎᐊᓐ ᓄᐊᑦ ᐊᕐᕌᓂ ᑕᐃᒪ 

ᒪᓕᒋᐊᖃᖅᑕᖏᓐᓂᒃ ᑎᓕᓯᓚᐅᕐᒪᑕ ᐃᓚᒋᓪᓗᒍ 

ᑖᓐᓇ ᐱᑕᖃᕆᐊᖃᕐᓂᖓ ᖃᖓᑕᓲᖃᖅᑎᑦ 

ᐃᒻᒥᒃᑰᖓᔪᓂᒃ ᑲᑎᒪᔨᖃᖁᓪᓗᒋᑦ 

ᐅᖃᐅᔾᔨᒋᐊᖅᑎᓂᑦ. ᒐᕙᒪᑐᖃᒃᑯᑦ ᒥᓂᔅᑕᖓᓄᑦ 

ᐃᖏᕐᕋᔪᓕᕆᓂᕐᒧᑦ ᑖᒃᑯᐊ ᒪᓕᒃᑲᓗᐊᕐᒪᖔᑕ 

ᐅᖃᐅᓯᕆᓯᒪᔭᖏᑦ.  

 

ᒥᓂᔅᑕ ᑐᑭᓯᓇᖅᓯᑎᑦᑎᒋᐊᕈᓐᓇᖅᐹ ᖃᓄᖅ 

ᐱᓕᕆᐊᕆᔭᐅᔪᖅ ᑲᑎᒪᔨᓂᑦ ᐅᖃᐅᔾᔨᒋᐊᖅᑎᖓ 

ᑐᓴᐅᒪᑎᑕᐅᖃᑦᑕᕐᓂᐊᕐᒪᖔᑕ ᒪᓕᒐᓕᐅᕐᕕᖕᒧᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᒃᑯᐊ 

ᐅᖃᐅᔾᔨᒋᐊᖅᑏᑦ ᑲᑎᒪᔨᖏᑦ ᐅᓂᒃᑳᖃᑦᑕᕐᒪᑕ 

ᒐᕙᒪᑐᖃᒃᑯᑦ ᒥᓂᔅᑕᖓᓐᓄᑦ ᐃᖏᕐᕋᔪᓕᕆᔨᒃᑯᓐᓄᑦ 

ᑲᓇᑕᒧᑦ ᐅᓂᒃᑳᖃᑦᑕᕐᒪᑦ ᐅᕙᓐᓄᑦ ᒥᓂᔅᑕᐅᓪᓗᖓ 

ᐅᕝᕙᓘᓐᓃᑦ ᐅᑯᓄᖓ ᒐᕙᒪᐅᔪᓄᑦ. ᑕᐃᒪ 

ᖃᓄᐃᓕᐅᖃᑦᑕᕐᓂᖓ ᑎᒍᒥᐊᓐᖏᓐᓇᒪ, ᖃᓄᖅ 

ᑐᓴᐅᒪᔾᔪᑎᓂᒃ ᐊᖏᖃᑦᑕᕐᓂᐊᕐᒪᖔᑕ 

ᐅᖃᐅᔾᔨᒋᐊᖅᑎᓂᑦ ᑲᑎᒪᔨᓄᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᑐᒡᓕᐊᓂᒃ ᐃᓚᒋᐊᕈᑎ ᐊᒻᒪᓗ 

ᑭᖑᓪᓕᖅᐹᕆᓕᕐᓗᒍ, ᒥᔅᑕ ᖃᒪᓂᖅ. 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑕᐃᒪᑦᑕᐅᖅ ᒪᓕᒋᐊᖃᖅᑎᑕᐅᓗᑕ 

ᒐᕙᒪᑐᖃᒃᑯᓐᓂᑦ ᐱᔭᕆᐊᖃᖅᑎᑕᐅᓕᕈᑦᑕ 

ᐊᑕᐅᓯᓐᖑᖅᓯᒪᓕᖅᑎᓪᓗᒋᑦ ᖃᓄᐃᑦᑐᒥᒃ 

ᐅᓂᒃᑳᕆᓗᒍ, ᐱᓕᕆᔪᒪᓂᖓ ᐊᖏᒡᓕᒋᐊᕐᓗᒍ 

ᐃᓄᐃᑦ ᑭᒡᒐᖅᑐᐃᓂᖓ ᑖᒃᑯᓄᖓ 

ᐊᑕᐅᓯᓐᖑᖅᓯᒪᔪᑦ ᐊᐅᓚᑕᖏᓐᓂᒃ. ᒥᓂᔅᑕ 

ᑐᑭᓯᑎᑦᑎᒋᐊᕈᓐᓇᖅᐹ ᖃᓄᑎᒋ ᑖᒃᑯᐊ 

ᐊᑕᐅᓯᓐᖑᖅᓯᒪᔪᑦ ᒪᓕᒃᓯᒪᒐᓗᐊᕐᒪᖔᑕ 

ᐱᓕᕆᐊᕐᓂᕋᓚᐅᖅᑕᒥᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᕿᓚᒥᐅᓗᐊᖅᑐᖅ 

ᐅᖃᐅᓯᕆᑐᐃᓐᓇᕆᐊᕐᓗᒋᑦ ᑖᒃᑯᐊ 

ᐊᑕᐅᓯᓐᖑᕋᑖᑦᑎᐊᓚᐅᕐᒪᑕ ᑕᖅᑭᑦ ᐱᖓᓱᑦ 

ᑎᓴᒪᓪᓗᑭᐊᖅ ᖃᖓᒃᑰᕐᓂᐊᕐᒪᖔᓪᓗ 

ᐅᓂᒃᑳᕆᐊᖃᕐᓂᖓᑦ ᒐᕙᒪᑐᖃᒃᑯᑦ ᒥᓂᔅᑕᖓᓐᓄᑦ. 

ᐱᑕᖃᖅᐸᑦ ᕿᓂᕈᓐᓇᑦᑎᐊᖅᑕᒃᑲ ᑐᓴᐅᒪᔾᔪᑏᑦ. 

ᑭᓯᐊᓂ ᒐᕙᒪᑐᖃᒃᑯᑦ ᑲᑎᒪᔩᑦ ᑖᒃᑯᐊ 

ᐅᓂᒃᑳᖃᑦᑕᕐᒪᑕ ᐅᕗᖓᐅᓐᖏᑦᑐᖅ ᒐᕙᒪᓄᑦ.  

 

ᐅᖃᖅᑎ: ᖁᔭᓐᓇᒦᒃ. ᐊᐱᖅᑯᑎᒃᓴᑦ? ᒪᓕᒐᓕᐅᖅᑎ 

ᑕᓯᐅᔭᕐᔪᐊᕐᒧᑦ, ᒪᓕᒐᓕᐅᖅᑎ ᕋᒻᐴᑦ. 



ᐊᐃᑉᐱᖅ, ᒫᑦᓯ 10, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 890 - 5(2): ᑕᓯᐅᔭᕐᔪᐊᑉ ᓂᒋᐊᓂ 

ᓇᓄᓕᕆᓂᖅ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ 

ᓴᓂᑭᓗᐊᕐᒥᐅᑦ. ᖁᕕᐊᓱᒃᑐᒃᓴᐅᒐᓗᐊᖅᐳᑦ 

ᓇᓐᓄᒐᓱᐊᕐᓂᖅ ᒪᑐᐃᕐᓂᖓᓄᑦ. 

ᐊᑦᑕᕐᓇᖅᑐᒦᖁᓐᖏᓚᔅᓯ.  

 

ᐊᐱᖅᑯᑎᒃᑲ ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓄᑦ, 

ᖁᔭᓐᓇᒦᕈᒪᓪᓗᒍ ᒥᓂᔅᑕ ᐅᖃᕆᐊᒃᑲᓐᓂᔪᒻᒪᑦ 

ᑕᕝᕗᖓ ᒪᓕᒐᓕᐅᕐᕕᒻᒧᑦ ᐱᓇᓱᐊᕈᓯᐅᓚᐅᖅᑐᒥᒃ 

ᐱᔾᔪᑎᒋᓪᓗᒍ ᑲᒪᒋᔭᐅᓂᖏᓐᓄᑦ ᑕᓯᐅᔭᕐᔪᐊᑉ 

ᓇᓄᖏᑦ ᐊᒻᒪᓗ ᐅᓪᓗᒥ ᐅᖃᕆᐊᒃᑲᓐᓂᕈᒪᓪᓗᖓ 

ᐊᐱᖅᑯᑎᖃᕐᕕᒋᓗᒍ. 

 

ᐅᖃᖅᑏ, ᐅᖃᐅᓯᒃᓴᖓᓂᒃ ᐱᓇᓱᐊᕈᓯᐅᓚᐅᖅᑐᒥᒃ 

ᒥᓂᔅᑕ ᐅᖃᓚᐅᕐᒪᑦ ᐊᕙᑎᓕᕆᔨᒃᑯᑦ 

ᐅᓂᒃᑳᕆᔭᖏᑦ ᐊᑐᓕᖁᔨᓚᐅᕐᒥᒻᒪᑕ ᑕᓯᐅᔭᕐᔪᐊᑉ 

ᓂᒋᐊᓄᑦ ᓇᓄᓕᕆᔨᖏᓐᓄᑦ ᑖᒃᑯᐊ 

ᐱᓕᕆᖃᑎᒌᖕᓂᖅ ᓯᕗᓂᒃᓴᒥ ᑲᒪᒋᔭᐅᓛᕐᒪᑦ. 

ᐃᒪᓐᓇ ᓇᓐᓄᒐᓱᖃᑦᑕᖅᑐᓂᒃ ᑲᑎᒪᔨᖏᑦ, ᑖᒃᑯᐊ 

ᑲᑎᒪᓂᖃᓚᐅᖅᑐᑦ ᕖᕝᕗᐊᕆ 25 ᐊᒻᒪ 26 

ᒪᓐᑐᕆᐊᓪᒥ. 

 

ᒥᓂᔅᑕ ᐅᖃᕈᓐᓇᖅᐹ ᖃᖓ ᐅᓂᒃᑳᖏᑦ 

ᑭᖑᓪᓕᖅᐹᒥᒃ ᐱᔭᕇᖅᑕᐅᒍᑎᒃ ᑕᐃᑲᓂ ᑲᑎᒪᔨᓂ 

ᑲᑐᔾᔭᐅᒐᔭᕐᒪᑕ ᓴᓂᑭᓗᐊᕐᒥ ᐆᒪᔪᕐᓂᐊᖅᑎᒃᑯᑦ 

ᑲᑐᔾᔨᖃᑎᒌᖏᓐᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐊᕙᑎᓕᕆᓂᕐᒧᑦ, ᒥᓂᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑖᒃᑯᐊ ᓄᓇᑖᕐᓂᕐᒧᑦ ᑯᐸᑭᒥ 

ᑲᑎᒪᔪᒻᒪᑕ ᐃᓚᒋᔭᐅᓪᓗᑕ ᑭᒡᒐᖅᑐᐃᔨᖃᖅᑐᒍᑦ 

ᑲᑎᒪᔨᖏᓐᓂᒃ ᑭᓯᐊᓂ ᑭᖑᓪᓕᖅᐹᖅᓯᐅᒻᒥᒃ 

ᐅᓂᒃᑳᕐᒧᑦ ᐅᖃᕈᓐᓇᖅᑐᖓ ᐅᖃᖅᓯᒪᔪᓐᓇᖅᑐᖓ  

ᑖᒃᑯᐊ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ 

ᑐᓴᐅᒪᑎᓛᖅᐸᕗᑦ ᓴᖅᑭᑕᐅᔪᕕᓂᕐᓂᒃ ᑲᑎᒪᔨᔪᓂᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᓕᑎᒍᑦ) ᓯᕗᓪᓕᖅᐹᒥᒃ 

ᐃᓚᒋᐊᕈᑎ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 

ᐅᖃᐅᓯᕆᓚᐅᖅᑕᖏᓐᓂᒃ ᐱᓇᓱᐊᕈᓯᕐᒥ ᒥᓂᔅᑕ 

ᓇᓗᓇᐃᖅᓯᓚᐅᕐᒪᑦ ᐊᕙᑎᓕᕆᔨᒃᑯᑦ 

ᑭᒡᒐᖅᑐᐃᔨᓂᒃ ᐅᖃᖃᑎᖃᕈᓐᓇᖅᑐᖅ 

ᓴᓂᑭᓗᐊᕐᒥᐅᑦ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓂᒃ 

ᕖᕝᕗᐊᕆ ᐱᒋᐊᕐᓂᖓᓂᒃ. ᐊᒻᒪᓗ ᖃᐅᔨᒋᐊᕐᓂᖏᑦ 

ᑖᒃᑯᐊ ᑐᓴᖅᑎᑦᑎᔾᔪᑕᐅᓕᕐᒪᑦ ᑕᕝᕙᓂ ᒪᓕᒐᐅᔪᓂᑦ 

ᑖᒃᑯᓄᖓ ᐆᒪᔪᓕᕆᔨᒃᑯᑦ ᑲᑎᒪᔨᓕᒫᖏᓐᓄᑦ 

ᐊᕕᑦᑐᖅᓯᒪᔪᑦ ᖃᖓᒃᑰᓂᐊᕐᒪᖔᑦ 

ᑐᑭᓯᓇᖅᓯᑎᑦᑎᔪᓐᓇᖅᐹ ᑐᓂᓯᕕᐅᓂᐊᖅᑐᖅ 

ᐊᑐᓕᖁᔭᐅᔾᔪᑏᑦ ᑖᒃᑯᐊᓗ ᑐᓂᔭᐅᓯᒪᖁᓪᓗᒋᑦ 

ᓴᓂᑭᓗᐊᕐᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓄᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑕᓯᐅᔭᕐᔪᐊᑉ ᓂᒋᐊᓂ ᓇᓄᖏᑦ 

ᐊᒥᖅᑳᖅᑕᐅᖕᒪᑕ ᓄᓇᓕᖓᑦ ᓴᓂᑭᓗᐊᑉ 

ᐊᖑᓇᓱᖃᑦᑕᕐᒪᑕ ᐊᖑᖦᖢᑎᒡᓗ ᑕᐃᑲᓐᖓᑦ 

ᓇᓄᖏᓐᓂᒃ.  

 

ᐅᖃᖅᑏ, ᖃᐅᔨᒪᒐᑦᑕ ᓴᓂᑭᓗᐊᕐᒥ ᐆᒪᔪᓕᕆᔨᒃᑯᑦ 

ᑲᑎᒪᔨᖏᑦ ᐃᒃᐱᒍᓱᖕᒪᑕ ᐊᒻᒪᓗ ᐊᕐᕌᒍᒐᓴᖕᓂᒃ 

ᖃᔅᓰᓐᓇᕈᕆᐊᖅᑎᑦᑎᓚᐅᕐᒪᑕ 

ᓇᓐᓄᒍᓐᓇᖅᑕᒥᖕᓂᒃ. ᓇᓖᕌᕋᒃᓴᓂᓪᓗ 

ᕿᒥᕐᕈᐊᓚᐅᖅᑐᑎᒃ ᑖᒃᑯᐊ ᓇᓐᓄᒃᑕᐅᔪᓐᓇᖅᑐᑦ 

ᐅᓄᕐᓂᖏᓐᓂᒃ ᑯᐸᐃᒃᒥ 

ᐊᖏᖃᑎᖃᖅᓯᒪᓐᖏᓐᓇᑦᑕ ᖃᓄᖅ 

ᑲᒪᒋᔭᖃᖃᑦᑕᕐᒪᖔᑕ ᑖᒃᑯᓂᖓᔅᓴᐃᓐᓇᖅ 

ᓇᓐᓄᒍᓐᓇᕐᕕᒋᔭᑦᑎᓐᓂᒃ.  

ᐅᖃᖅᑏ, ᑕᐃᒪᓕ ᖃᐅᔨᓴᕐᓂᖅᑕᖃᕌᖓᑦ 

ᓇᓕᐊᖕᓄᑐᐃᓐᓇᖅ ᓂᕐᔪᑎᐅᓄᑦ ᐆᒪᔪᓕᕆᔨᒃᑯᑦ 

ᑲᑎᒪᔨᖏᓐᓄᑦ ᑕᐃᒃᑯᐊ ᑐᓴᐅᒪᖃᑎᒋᖃᑦᑕᖅᑕᕗᑦ. 

ᑕᐃᒪ ᑐᓴᐅᒪᖃᑎᒋᓂᐊᖅᑕᕗᑦ ᓴᓂᑭᓗᐊᕐᒥ 

ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓄᑦ. ᑲᑎᒪᔨᖏᓐᓄᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᓕᑎᒍᑦ) ᐅᐃᒍᒋᐊᕈᑎᖓ 

ᑭᖑᓪᓕᖅᐹᒥᒃ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒃ ᒥᓂᔅᑕ ᑐᓴᖅᑎᒻᒪᖔ. ᐊᒻᒪᓗ 

ᐱᓇᓱᐊᕈᓯᐅᓚᐅᖅᑐᒥ ᐅᖃᐅᓯᖓᓂᒃ ᒥᓂᔅᑕ 

ᓇᓗᓇᐃᖅᓯᒻᒪᑦ ᑖᒃᑯᐊ ᑕᓯᐅᔭᕐᔪᐊᑉ ᓂᒋᐊᓂ 

ᓇᓄᖏᑦ ᐊᒥᖅᑳᖅᑕᐅᖕᒪᑕ ᐱᖓᓱᓂᒃ 

ᐊᕕᑦᑐᖅᓯᒪᔪᓂᒃ ᐊᒻᒪᓗ ᑎᓴᒪᓄᑦ 

ᓄᓇᑖᕈᑕᐅᓯᒪᔪᓄᑦ. ᐅᖃᖅᑏ, ᐊᖏᖃᑎᒋᔭᕋ 

ᑖᔅᓱᒧᖓ ᐱᔭᕆᑐᓂᖓ. ᒥᓂᔅᑕᖃᐃ ᓇᐃᓈᕐᓗᒍ 

ᐅᖃᐅᓯᖃᕈᓐᓇᖅᐸ ᖃᓄᐃᓕᖓᓂᖏᓐᓂᒃ ᐊᓯᖏᑦ 

ᑕᐃᒃᑯᐊ ᑎᒥᐅᔪᑦ ᐃᒪᓐᓇ ᓄᑖᒥᒃ ᓇᓐᓄᒐᒃᓴᓂᒃ 

ᐅᓄᕐᓂᖏᓐᓄᑦ ᐊᑐᓕᖁᔭᐅᔪᓂᑦ ᑖᒃᑯᓄᖓ 

ᓇᓄᖏᓐᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᕙᑎᓕᕆᓂᕐᒧᑦ, 

ᒥᓂᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᒐᕙᒪᕗᑦ ᐊᕙᑎᓕᕆᔨᒃᑯᑦ 

ᐊᐅᓚᑦᑎᖃᑦᑕᕐᒪᑕ ᓇᓄᕐᓂᒃ ᓄᓇᕗᒻᒥ 

ᐅᑉᐱᕆᓪᓗᒍ ᐱᐅᓂᖅᐹᒥᒃ ᓇᓄᓕᕆᓂᖃᕋᑦᑕ 

ᓄᓇᕐᔪᐊᕐᓂ ᑲᒪᒋᓪᓗᑎᒍᑦ ᓇᓄᐃᑦ.  

 

ᑕᓯᐅᔭᕐᔪᐊᑉ ᓂᒋᐊᓂ ᓇᓄᐃᑦ ᓇᓂᖃᖅᑎᒋᓂᖓᓗ 

ᐊᐅᓚᑦᑎᐊᖅᑕᕗᑦ ᐊᒻᒪᓗ ᑲᒥᓲᓂᖏᑦ 

ᓇᓐᓄᑦᑕᐅᔪᓐᓇᖅᑐᖃᖅᑎᑦᑎᓲᖑᕗᒍᑦ 

ᑭᒡᓕᖃᖅᑐᒋᑦ ᐊᒻᒪᓗ ᒪᓕᒐᓕᐅᖅᑎ ᐅᖃᖅᑲᐅᖕᒪᑦ 

ᑖᒃᑯᐊ ᓇᓐᓄᑦᑕᐅᔪᓐᓇᖅᑐᐃᑦ ᑲᑐᔾᔭᐅᓲᖑᕗᑦ 

ᐊᓯᖏᓐᓄᑦ ᐊᕕᑦᑐᖅᓯᒪᔪᓄᑦ. ᑯᐸᐃᒃᑯᓪᓕ 

ᐆᒪᔪᕐᓂᐊᖅᑏᑦ ᑭᒡᓕᖃᕆᐊᖃᖅᑐᒋᓐᖏᓚᑦ 

ᓇᓐᓄᑦᑕᐅᔪᓐᓇᖅᑐᑦ ᐊᖑᔭᐅᓂᖏᓐᓂᒃ,  

ᓇᓐᓄᒐᓱᐊᖃᑦᑕᕈᒪᔪᑦ ᖃᑦᑎᑐᐃᓐᓇᑦᑎᐊᓂᒃ ᐊᒻᒪᓗ 

ᖃᖓᑐᐃᓐᓇᑦᑎᐊᒃᑯᑦ ᓇᓐᓄᖃᑦᑕᕈᒪᓪᓗᑎᒃ. 

ᐊᖏᖃᑎᒋᓐᖏᑕᕗᑦ ᑲᑐᔾᔨᓂᑦᑎᓐᓄᑦ 

ᓇᓐᓄᐸᑦᑕᑎᓐᓂᒃ ᐊᐅᓚᓲᕆᒐᑦᑎᒍᑦ ᐊᒻᒪᓗ 

ᐅᑉᐱᕈᓱᖅᑐᑕ ᐊᐅᓚᑕᐅᑦᑎᐊᕆᐊᖃᕐᒪᑦ ᑭᒃᑯᓕᒫᑦ 

ᐊᖑᓇᓱᒍᓐᓇᕐᓂᐊᕐᒪᑕ ᑕᐃᒃᑯᓇᓐᖓᑦ ᓇᓄᕐᓂᒃ 

ᐊᒥᓱᒻᒪᕆᐊᓗᓐᓄᑦ ᐊᕐᕌᒎᓛᖅᑐᓄᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐱᖅᑯᑎᒃᓴᑦ. ᒪᓕᒐᓕᐅᖅᑎ 

ᐅᖅᓱᖅᑑᕐᒧᑦ, ᒥᔅᑕ ᐋᖁᐊᖅ. 

 

ᐊᐱᖅᑯᑦ 891 - 5(2): ᐃᓚᒌᓄᑦ 

ᐃᓄᓕᕆᔭᐅᔾᔪᑏᑦ (ᕋᒻᐴᑦ) 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ. ᐃᓚᒃᑲ ᑕᐅᑐᒃᑐᑦ. 

ᒪᕐᕈᑐᐃᓐᓇᐅᓕᖅᑑᒃ ᐅᓪᓘᒃ ᑲᑎᒪᓂᐊᓕᖅᑐᒍᑦ.  

 

>>ᐃᒡᓚᖅᑐᑦ 

 

ᖁᔭᓐᓇᒦᒃ ᐅᖃᖅᑏ, ᐅᖃᖅᑏ, ᐊᐱᖅᑯᑎᒃᑲ 

ᑐᕌᖅᑎᒍᒪᔭᒃᑲ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᒥᓂᔅᑕᖓᓄᑦ.  

 

ᐅᖃᖅᑏ, ᑕᐃᒪ ᐅᖃᐅᓯᐅᓪᓗᐊᑲᓪᓚᖃᑦᑕᖅᓯᒪᒻᒪᑦ 

ᐅᕙᓂ ᒪᓕᒐᓕᐅᕐᕕᒻᒥ, ᐃᓱᒪᓕᕆᓂᕐᒧᑦ 

ᐱᓕᕆᔾᔪᑎᓂᑦ ᓴᖅᑭᖅᑐᖃᕆᐊᖃᕐᖓᑦ 

ᓄᓇᓕᑦᑎᓐᓂᒃ. ᐅᕙᖓᑦᑕᐅᖅ, 

ᐊᔭᐅᕆᔾᔪᑎᖃᖃᑦᑕᖅᓯᒪᒐᒪ ᓄᓇᑦᑎᓐᓂ 

ᐃᓪᓗᓕᐅᖁᔨᓪᓗᖔ, ᐱᑕᖃᕆᐊᖃᓪᓚᕆᒻᒪᑦ 

ᑕᐃᒪᐃᑦᑐᒥᒃ ᐃᓱᒪᓕᕆᕕᒻᒥ, 

ᐃᓕᓴᖅᓯᒐᓗᐊᕐᒥᔪᖓᑦᑕᐅᖅ ᑭᓯᐊᓂ. 

ᐃᓂᔅᓴᖅᑕᖃᕐᖓᑦ ᐱᓕᕆᔾᔪᑎᔅᓴᓂᒃ 

ᑐᕌᖓᓪᓚᕆᑦᑐᓂᒃ ᑭᒃᑯᑐᐃᓐᓇᐃᑦ 

ᖃᓄᐃᓐᖏᓐᓂᖏᓐᓄᑦ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᐅᓪᓗᒥ 

ᖃᓄᐃᓕᖓᓕᕐᒪᖔᑕ? ᐊᒻᒪ ᑭᓱᑦ 

ᐊᑐᐃᓐᓇᐅᒻᒪᖔᑕ ᐃᑲᔪᖅᓰᒍᑕᐅᒍᓐᓇᖅᑐᑦ 

ᐊᐃᑉᐸᕇᓂᒃ ᓄᓕᐊᕇᓂᒃ, ᐅᐃᒌᓂᒃ. ᐊᒻᒪ 

ᐊᓈᓇᒃᑯᒋᔭᐅᔪᑦ ᐊᑖᑕᒃᑯᒋᔭᐅᔪᐃᑦ ᖃᓄᖅ 

ᐅᖃᐅᔾᔭᐅᒋᐊᑦᑎᐊᕈᓐᓇᖅᑳᑦ ᐊᒻᒪᓗ 

ᐊᔪᕐᓇᖅᑐᒦᓕᕋᐃᒻᒪᑕ ᖃᓄᖅ ᐊᓂᒍᓐᓇᖅᑲᑦ? 

ᐊᒻᒪᑦᑕᐅᖅ, ᐃᓚᒌᑦ ᕿᑐᕐᖓᖏᓪᓗ ᐃᓱᒪᖅᑎᒍᑦ 

ᐋᓐᓂᖅᑕᐅᖁᓇᒋᑦ, ᐃᓐᓇᑐᖃᐃᓪᓗ,  

ᐋᖅᑭᒐᔅᓴᐅᓐᖏᑦᑐᐊᓗᒻᒥᒃ ᐃᓱᒪᒃᑯᑦ 

ᐋᓐᓂᖅᑕᐅᖁᓇᒋᑦ. ᐊᐱᖅᑯᑎᒐ 

ᑐᑭᓯᔭᐅᑦᑎᐊᖁᓇᖅᑑᒐᓗᐊᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ 

ᐋᓐᓂᐊᖅᑕᐃᓕᓂᕆᓂᕐᒧᑦ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᐱᖅᑯᑎᖓᑦᑕᐅᖅ ᖁᔭᒋᒻᒥᔭᕋ 

ᒪᓕᒐᓕᐅᖅᑎᐅᑉ ᐊᐱᖅᑯᑎᖓᑦ. ᐱᒻᒪᕆᐊᓘᒻᒪᑦ 

ᑕᒪᓐᓇ ᐅᖃᐅᓯᕆᒐᐃᒐᑦᑎᒍᑦ ᐊᓈᓇᒃᑯᒋᔭᐅᓂᖅ 

ᐊᑖᑕᒃᑯᒋᔭᐅᓂᖅ ᐊᒻᒪ ᓄᓇᓕᓐᓂ 

ᖃᓄᐃᓐᖏᑦᑎᐊᕋᓱᓐᓂᕐᒧᑦ ᐱᓕᕆᔾᔪᑎᖏᑦ 

ᐊᖅᑯᑎᒋᓪᓗᒋᑦ ᐱᓕᕆᐊᖑᖃᑦᑕᖅᑐᐃᑦ.  

 

ᐊᒻᒪ ᐊᓈᓇᒃᑯᒋᔭᐅᔪᐃᓪᓗ 

ᐃᓱᒪᓕᕆᔭᐅᖃᑦᑕᕐᒥᔪᐃᑦ. ᐱᔭᕆᐊᑐᔪᕐᔪᐊᕌᓘᒻᒪᑦ 

ᐊᓈᓇᒋᔭᐅᓪᓗᓂ ᑖᓐᓇ ᐃᑲᔪᖅᑕᐅᓲᑦ ᐊᒻᒪ 

ᕿᑐᕐᖓᖅᑖᕋᑖᒥᓂᐅᑎᓪᓗᒋᑦ ᐃᓱᒪᖏᑦ 

ᐊᔅᓱᕈᕕᐅᑎᓲᖑᒻᒪᑕ ᐊᒻᒪ ᐊᔪᓐᖏᔾᔪᑎᔅᓴᓂᒃ 

ᐃᓕᓴᑎᑕᐅᓲᑦ ᖃᓄᖅ ᑲᔪᓯᑦᑎᐊᕈᓐᓇᕐᒪᖔᑕ 

ᐃᓚᒌᖑᓗᑎᒃ.  

 

ᑲᔪᖏᖅᓴᖃᒃᑲ ᑭᒃᑯᓕᒫᑦ ᓄᓇᕗᒻᒥᐅᑕᐃᑦ 

ᓄᓇᓕᓐᓂ ᖃᓄᐃᓐᖏᑦᑎᐊᖅᑐᓕᕆᔨᔅᓯᓐᓂᑦ 

ᐱᓕᕆᖃᑎᖃᖃᑦᑕᕆᔅᓯ, ᐊᒻᒪ 

ᑐᔅᓯᕋᐅᑎᓕᐅᖃᑦᑕᕐᓗᓯ. ᐃᓅᓯᕐᒥᒃ 

ᐃᓴᔅᓯᒪᒌᒃᑯᑎᒍᓪᓘᓐᓃᑦ ᑕᐃᒪᐃᑦᑐᓕᕆᕈᓘᔭᐃᑦ 

ᓄᓇᔅᓯᓐᓂ. ᐱᓕᕆᔨᖃᐅᕋᔅᓯ ᐃᑲᔪᕈᓐᓇᖅᑐᓂᒃ 

ᑕᐃᒪᐃᑦᑐᓂᒃ ᑐᔅᓯᕋᐅᑎᓕᐅᕈᓐᓇᖅᑐᓂᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐅᐃᒍᕆᐊᕈᑎ, 

ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐃᓕᓴᖅᓯᔪᖓᐃᓛᒃ ᐃᓄᓕᕆᔨᕗᑦ 

ᐱᔭᔅᓴᖃᓗᐊᓪᓚᕆᑦᑎᐊᓘᕙᒻᒪᑦ ᑕᖃᕙᑦᑐᑎᒃ 

ᐊᒥᓱᓂᒃ ᐊᔾᔨᒌᓐᖏᑦᑐᕈᓘᔮᓗᓐᓂᒃ  

ᐃᓄᓕᕆᒋᐊᖃᖅᐸᑦᑐᑎᒃ. ᐊᒻᒪ 

ᐊᔅᓱᕈᖅᑐᑎᐊᓘᕙᑦᑑᒐᓗᐊᑦ. ᑭᓯᐊᓂᓕ 

ᐱᓕᒻᒪᓴᖅᑎᑕᐅᓯᒪᑦᑎᐊᐸᓪᓚᐃᕙᓐᖏᒻᒪᑕ 

ᐃᓚᒌᑦᑐᓕᕆᓂᕐᒥᒃ, ᐊᐃᑉᐸᕇᑦᑐᓕᕆᓂᕐᒥᒃ, ᐊᒻᒪ 

ᐅᖃᐅᔾᔨᒋᐊᖅᑎᑦᑎᐊᕙᐅᕙᓪᓚᐃᓐᖏᒻᒪᑕ ᑕᒪᑐᒪᑉ 

ᒥᔅᓵᓄᑦ.  

 

ᐅᖃᖅᑏ, ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᑳ 

ᐃᓄᓕᕆᔨᕗᑦ ᓄᓇᑦᑎᓐᓂ 

ᐃᖅᑲᓇᐃᔭᖃᑎᖃᕈᓐᓇᕐᒪᖔᑕ ᐃᓱᒪᓕᕆᔨᓂᒃ? 

ᓇᓗᓇᐃᖅᓯᓗᑎᒃ ᐊᒻᒪᓗ ᑐᓂᓯᖃᑦᑕᕐᓗᑎᒃ 

ᐃᓄᑐᐊᒡᒍᑎᓂᒃ ᐊᐃᑉᐸᕇᓂᒃ ᐃᓚᒌᓂᓪᓘᓐᓃᑦ 

ᐃᓱᒪᓕᒋᔭᐅᒋᐊᖃᑐᐃᓐᓇᕆᐊᓕᓐᓂᒃ 

ᐃᑲᔪᖅᑕᐅᒃᑲᓐᓂᕆᐊᖃᑐᐃᓐᓇᕆᐊᓕᓐᓂᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑕᒪᒃᑯᐊ ᐱᔨᑦᑎᕋᐅᑎᕈᓘᔭᐃᑦ 

ᑕᑯᓐᓈᖅᑐᒋᓂᓛᒃ ᒐᕙᒪᒃᑯᓐᓄᑦ 

ᓴᖅᑭᔮᖅᑎᑕᐅᕙᑦᑐᑦ ᓄᓇᓕᓕᒫᑦᑎᓐᓂ, 

ᑲᑐᔾᔨᒍᓐᓇᕆᐊᓖᑦ. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐅᖃᖃᑎᖃᖅᐸᓐᖏᑉᐸᑕ ᐃᓄᓕᕆᔨᒃᑯᑦ, 

ᐃᓄᓕᕆᔨᒃᑯᓘᓐᓃᑦ ᐋᓐᓂᐊᕕᒻᒦᑦᑐᓂᒃ 

ᐅᖃᖃᑎᖃᖃᑦᑕᓐᖏᑉᐸᑕ ᑕᐃᒪᓕ 

ᐊᓪᓗᐃᒍᓐᓇᓕᖅᑯᑦ ᑕᐃᒪᐃᑦᑐᖃᖃᑦᑕᓲᖑᒻᒪᑦ 

ᖃᐅᔨᒪᔭᕋ.  

 

ᐊᓯᖏᑦᑕᐅᖅ ᐋᓐᓂᐊᖃᕐᓇᓐᖏᑦᑐᓕᕆᔩᑦ 

ᐃᑲᔪᖃᑦᑕᓲᑦ ᑐᓂᓯᖔᖃᑦᑕᖅᑐᑎᓪᓗ 

ᑐᑭᓯᒃᑲᓐᓂᕈᑎᔅᓴᓂᒃ ᑕᐅᖅᓯᕋᐅᑎᖃᖃᑦᑕᖅᑐᑎᓪᓗ 

ᐊᑐᐃᓐᓇᕆᔭᒥᓂᒃ ᐊᒻᒪ ᐃᑲᔪᕋᑦᑎᓪᓗᒋᑦ 

ᐃᑲᔪᖅᑕᐅᔪᖃᕋᓱᑦᑎᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑎ ᐊᒻᒪᓗ 

ᑭᖑᓪᓕᖅᐹᕆᓕᕐᓗᒍ, ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᕕᐊᓇᓐᖏᓪᓚᕆᓲᖑᔪᖅ ᐃᓅᓱᑦᑐᐃᑦ 

ᐃᓚᒌᓪᓘᓐᓃᑦ ᐊᐃᑉᐸᕇᑦ 

ᐊᔅᓱᕈᕐᓇᖅᑐᖅᓯᐅᑎᓪᓗᒋᑦ. 

ᐃᑲᔪᖅᑕᐅᒋᐊᖃᓕᕋᓗᐊᖅᑎᓪᓗᒋᑦ ᐃᓛᓐᓂᒃᑯᑦ 

ᑐᓴᖅᑕᐅᖃᑦᑕᓐᖏᒻᒪᑕ.  

ᐅᖃᖅᑏ, ᖁᕕᐊᓇᖏᓪᓚᕆᑦᑐᖅ ᐃᓚᒌᓂᒃ 

ᑕᑯᒋᐊᒃᓴᖅ ᐊᐃᑉᐸᕇᓂᓪᓘᓐᓃᑦ 

ᐊᔅᓱᕈᖅᑐᐊᓘᑎᓪᓗᒋᑦ ᐃᓱᒪᒃᑯᑦ. ᐃᓛᓐᓂᒃᑯᑦ 

ᐃᑲᔪᖅᑕᐅᒍᒪᓲᖑᓐᖏᑦᑐᐃᑦ. ᐊᒻᒪᓗ 

ᖃᐅᔨᓲᖑᓐᖏᑦᑐᐃᑦ ᐃᑲᔪᖅᑕᐅᒍᒪᒋᐊᖃᓕᕋᐃᒐᒥᒃ.  

 

ᐅᖃᖅᑏ, ᒥᓂᔅᑕ ᓇᓗᓇᐃᖅᓯᒍᓐᓇᖅᑳ 

ᓱᔪᖃᕈᓐᓇᕐᒪᖔᖅ ᑭᓇᑐᐃᓐᓇᕐᒥᒃ 

ᖃᐅᔨᒪᔪᖃᓕᖅᑲᑦ ᐊᐃᑉᐸᕇᓂᓪᓘᓐᓃᑦ 

ᐃᓱᒪᓕᕆᔭᐅᒋᐊᖃᖅᑑᔮᖅᑑᓐᓂᒃ 

ᑐᑭᒧᐊᑦᑎᑕᐅᒋᐊᖃᖅᑑᔮᖅᑑᓐᓂᒃ, ᐱᓗᐊᖅᑐᒦᓛᒃ 

ᓱᕈᓯᓛᖁᑎᖃᖅᑎᓪᓗᒋᑦ? ᖁᔭᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐄ, ᑖᓐᓇ ᐱᒡᒐᓇᖅᑐᐊᓗᒻᒥᖏᓛᒃ 

ᐅᖃᐅᓯᖃᕐᖓᑦ ᓵᓐᖓᕙᑦᑕᑎᓐᓂᒃ ᒐᕙᒪᐅᓪᓗᑕ 

ᐱᑕᖃᖅᑎᑦᑎᒐᓱᑉᐸᒃᑲᓗᐊᖅᑐᒍᑦ ᐱᔨᑦᑎᕋᐅᑎᓂᑦ 

ᓄᓇᓕᓐᓂ, ᐱᔨᑦᑎᕋᐅᑎᕈᓘᔭᕐᓂᒃ. ᑲᖏᖅᓯᓂᐅᑉ 

ᐅᐊᓐᓇᖓᓂᑦᑕᐅᖅ ᒪᓕᒐᓕᐅᖅᑎ ᐅᖃᓚᐅᕐᒥᒻᒪᑦ 

ᑕᖅᑳᓃᑦᑐᖃᕐᖓᑦ ᑕᖅᑲᑲᐅᒻᒪᑕᐃᓛᒃ 

ᐃᑲᔪᖅᑕᐅᒍᒪᖅᑳᕆᐊᓖᑦ.  

 

ᐅᖃᖅᑏ, ᐅᖃᐅᓯᖏᑦ ᑖᔅᓱᒪᐅᑉ, ᐊᓯᖏᑦ ᐃᓚᒥᓂᒃ 

ᐅᖃᐅᓯᖃᖃᑦᑕᕐᓗᑎᒃ 

ᐃᑲᔪᖅᑕᐅᒍᒪᓕᖅᑎᑦᑎᒐᓱᖃᑦᑕᕐᓗᑎᒃ. ᐃᓐᓇ 

ᐱᔭᕆᐊᑭᑦᑐᒥᒃ ᐋᖅᑭᒍᑎᔅᓴᖅᑕᖃᓐᖏᑦᑑᖅ 

ᑖᔅᓱᒧᖓ. ᐱᔭᕆᐊᑐᔪᐊᓗᒃ ᐊᔭᐅᕆᒐᓱᒋᐊᔅᓴᖅ 

ᐃᑲᔪᖅᑕᐅᑎᑦᑎᒐᓱᓪᓗᓂ. ᑕᕝᕘᓇ ᑕᕝᕙ 

ᑐᓴᐅᒪᖃᑎᒌᑦᑎᐊᕐᓂᖅ ᐃᓚᒌᑦ, ᓄᓇᖅᑲᑎᒌᓪᓗ. 

ᓇᓗᓇᐃᖅᓯᔪᖃᖃᑦᑕᕐᓗᓂ ᐃᑲᔪᖅᑕᐅᒋᐊᓕᓐᓂᒃ 

ᖃᓄᑎᒋᓗ ᐱᒻᒪᕆᐅᑎᒋᒻᒪᖔᖅ ᐊᔅᓱᕈᕈᑎᐅᔪᖅ 

ᐃᓚᒌᓄᑦ.  

 

ᐅᖃᖅᑏ, ᐊᑦᑕᓇᖅᑐᒦᑦᑐᖃᖏᒃᑲᓗᐊᕐᒪᖔᖅ, 

ᑖᒃᑯᓄᖓ ᑕᒪᒃᑮᒃ ᓄᓕᐊᖓᓄᓪᓘᓐᓃᑦ 

ᕿᑐᕐᖓᖏᓐᓄᓘᓐᓃᑦ. ᐃᓱᒫᓗᒋᔭᐅᓪᓚᕆᑉᐸᑕ 

ᐊᑦᑕᓇᖅᑐᒦᑦᑐᒋᔭᐅᓗᑎᒃ ᐸᓖᓯᒃᑯᓐᓄᑦ  

ᐅᖃᑦᑕᐅᑎᒋᖃᑦᑕᖁᔨᒐᔭᖅᑐᖓ. 

ᑐᓴᖃᑦᑕᓗᐊᓲᖑᒐᑦᑕ ᓱᕕᔅᓴᖃᕈᓐᓃᖅᑐᒋᔪᓄᑦ ᐊᒻᒪ 

ᐃᓱᒪᑖᓲᖑᒻᒪᑕ ᓱᕕᔅᓴᖃᕈᓐᓃᑐᒋᓯᒪᔪᐊᓘᓪᓗᑎᒃ 

ᐊᒻᒪ ᓯᕗᒧᑦ ᑕᑯᓐᓈᑦᑎᐊᕈᓐᓇᐃᓪᓕᓯᒪᓪᓗᑎᒃ. 

 

ᐅᖃᖅᓰ, ᐊᒥᓱᐊᓗᓐᓂᑦ ᐱᐅᔪᓂᒃ 

ᓂᕆᐅᒐᔅᓴᖅᑕᖃᕐᖓᑦ. ᐊᑯᓂᐊᓗᒃ 

ᐃᑲᔪᖅᑕᐅᒍᒪᑐᐃᓐᓇᕐᓗᑎᒃ ᓴᓐᖐᑦᑑᔮᕋᔭᓐᖏᑦᑐᑎᒃ 

ᐃᑲᔪᖅᑕᐅᒍᒪᑐᐃᓐᓇᕈᕕᑦ. ᐃᓛᓐᓂᒃᑯᑦ 

ᑕᐃᒪᐃᒋᐊᖃᓲᖏᓐᓇᐅᒐᑦᑕ ᐊᒻᒪ 

ᐃᑲᔪᖅᑕᐅᒍᒪᓐᖏᒃᑯᑦᑕ ᖃᐃᔪᖃᔾᔮᓐᖏᑦᑐᖅ. 

ᓇᒻᒥᓂᖅ ᐃᑲᔪᖅᑕᐅᒍᒪᒐᓱᒋᐊᖃᖅᑐᒍᑦ 

ᐃᓚᓕᒫᕗᓪᓗ …  

 

>>ᐸᑦᑕᑐᖅᑐᑦ 

 

… ᑲᔪᖏᖅᓴᖃᑦᑕᕐᓗᒋᑦ ᑕᐃᒫᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐱᖅᑯᑎᒃᓴᑦ. ᒪᓕᒐᓕᐅᖅᑎ 

ᐅᖅᑯᕐᒥᐅᓄᑦ, ᒪᓕᒐᓕᐅᖅᑎ ᕿᔪᒃᑖᖅ. 

 

ᐊᐱᖅᑯᑦ 892 - 5(2): ᒥᕐᖑᐃᖅᓯᕐᕕᓕᐅᕐᓂᖅ 

ᖃᓄᐃᓕᖓᓕᕐᓂᖓ (ᕿᔪᒃᑖᖅ) 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᓪᓛᓴᒃᑰᖅᑲᒃᑲ ᑲᖏᖅᑐᒑᐱᖕᒥᐅᑦ ᐊᒻᒪ 

ᕿᑭᖅᑕᔪᐊᕐᒥᐅᑦ ᐊᒻᒪᓗ ᓈᓚᑦᑐᑦ ᑐᓵᔪᓪᓗ. 

ᐱᓗᐊᖅᑐᒥᓕ ᑕᐃᒃᑯᐊ ᕿᒪᒃᑕᐅᖃᑦᑕᖅᑐᑯᓗᐃᑦ 

ᑕᕝᕙᓂ ᑭᒡᒐᑐᖅᑕᓐᓂᒃ. ᑕᐃᒪᓐᖓᑦ 

ᒪᐅᓐᖓᓚᐅᖅᓯᒪᒐᒪ ᑕᒪᓂ ᑲᑎᒪᓂᕆᔭᑦᑎᓐᓂ 

ᑖᒃᑯᐊ ᑭᒡᒐᑐᖅᑖᒃᑲ ᒪᕐᕉᒃ 6-ᓂᑦ ᐃᓚᓐᖓᕋᑦᑕ 

ᐃᖅᑲᐅᒪᕙᒃᑲ ᑕᐃᒃᑯᐊ ᕿᒪᒃᑕᐅᖃᑦᑕᖅᑐᑦ. 

ᐊᔅᓱᕈᕐᓇᖅᑐᖅ ᑕᒪᓐᓇ ᖃᐅᔨᒪᔭᕗᑦ ᑭᓯᐊᓂ 

ᓇᓪᓕᒋᒐᓗᐊᖅᑲᕗᑦ ᐊᔪᕐᓇᕐᒪᑦ. 

 

ᐅᖃᖅᑎᑦᑎᔩ, ᐊᐱᖅᑯᓯᕆᓂᐊᖅᑕᕋ ᑐᕌᖅᑎᒍᒪᓪᓗᒍ  

ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᑕᐃᒪ ᖃᐅᔨᒪᒐᑦᑕᐃᓛᒃ ᑭᒡᒐᑐᖅᑕᕗᑦ 

ᖃᓄᑐᐃᓐᓇᑦᑎᐊᖅ ᑕᒪᒃᑯᐊ ᓄᓇᓕᖁᑎᒋᔭᕗᑦ 

ᐃᖅᑲᓇᐃᔮᔅᓴᖅᑕᖃᖃᑦᑕᓐᖏᒻᒪᑕ ᐊᒥᓱᓂᒃ. 

ᐃᖅᑲᓇᐃᔭᕐᕕᔅᓴᓂᒃ ᖃᓄᐃᑦᑐᑐᐃᓐᓇᕐᓂᒃ 

ᓴᖅᑭᑎᑦᑎᓇᓱᐊᕈᒪᓪᓚᕆᑉᐸᒃᑲᑦᑕ 

ᐃᖅᑲᓇᐃᔭᓐᖏᑦᑐᑦ ᐊᒥᓲᒻᒪᑕ ᑭᒡᒐᑐᖅᑕᑎᓐᓂᒃ 

ᐃᖅᑲᓇᐃᔮᔅᓴᒥᒃ ᖃᓄᐃᑦᑐᑐᐃᓐᓇᕐᒥᒃ 

ᓴᖅᑭᖅᑐᖃᕐᓂᐊᓕᕋᐃᒻᒪᑦ ᖁᕕᐊᓇᖃᑦᑕᕐᖓᑦ. 

 

ᐅᖃᖅᑎᑦᑎᔩ, ᑕᐃᒪ ᐊᐱᖅᑯᓯᕆᔪᒪᓪᓗᒍ ᑕᐃᒪ 

ᑕᑉᐹᓂ ᑲᖏᖅᑐᒑᐱᐅᑉ ᖃᓂᒋᔮᓂ ᒥᕐᖑᐃᓯᕐᕕᒻᒥ 

ᓴᖅᑭᑦᑐᖃᕐᓂᐅᓴᒻᒪᑦ ᑖᓐᓇᓗ ᐊᑯᓂ 

ᐱᓕᕆᐊᖑᓯᒪᓕᖅᑐᓂ ᒥᕐᖑᐃᓯᕐᕕᒃ ᖃᐅᔨᒪᓪᓗᒍᓗ 

ᑕᒫᓂ ᒥᕐᖑᐃᓯᕐᕕᐅᔪᓂᒃ ᐊᖏᓛᖑᓂᐊᖅᑐᖅ 

ᓄᓇᕗᒻᒥ. ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᑲ ᐅᓪᓗᒥ 

ᑕᒪᓐᓇ ᓇᒦᓕᕐᒪᖔᖅ ᒥᕐᖑᐃᓯᕐᕕᒻᒥ ᐱᓕᕆᓂᐅᔪᖅ 

ᑲᖏᖅᑐᒑᐱᐅᑉ ᖃᓂᒋᔮᓂ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐊᕙᑎᓕᕆᓂᕐᒧᑦ, ᒥᓂᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᖃᖅᑏ, 

ᑖᓐᓇ ᒪᓕᒐᓕᐅᖅᑎ ᐅᖃᐅᑎᔫᓪᓗᐊᖅᐸᕋ ᑖᓐᓇ 

ᐊᕐᕌᒍᑎᑦᓂᕐ ᒥᕐᖑᐃᓯᕐᕕᐅᓂᐊᖅ 

ᑐᒃᓯᕋᓚᐅᖅᓯᒪᒐᑉᑕ ᑲᓇᑕ ᒐᕙᒪᖓᓂᒃ ᑮᓇᐅᔭᕐᒥᒃ. 

ᐊᒻᒪ ᐅᖃᐅᑎᔫᓪᓗᐊᖅᑕᕋ ᑖᓐᓇ ᒫᓐᓇ $4.7 

ᒥᓕᐊᓐ ᑮᓇᐅᔭᑦ ᐊᖏᖅᑕᐅᓯᒪᓕᕐᒪᑦ ᑕᐃᑯᖓ 

ᑐᕌᕐᓂᐊᖅᑐᒥᒃ. ᒪ’ᓇ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ, 

ᒥᔅᑕ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᑕᐃᒪᐃᓛᒃ ᑕᒪᒃᑯᐊ ᓄᓇᓕᓐᓂ ᑕᐃᒪᐃᑦᑐᒥᒃ 

ᓴᖅᑮᓇᓱᑦᑐᖃᖅᑎᓪᓗᒍ ᑲᑎᒪᔨᑕᖃᕆᐊᖃᓲᖑᒻᒪᑦ 

ᓄᓇᓕᐅᑉ ᐃᓗᐊᓂ ᑕᐃᒪ ᑕᒪᒃᑯᓂᖓ ᐱᓕᕆᔪᓂᑦ 

ᑕᐃᒃᑯᐊ ᐱᑕᖃᕐᒥᒻᒪᑦ ᑕᕝᕙᓂ ᑲᖏᖅᑐᒑᐱᒻᒥ 

ᑕᒪᑐᒥᖓ ᐸᕐᓇᐃᕙᓪᓕᐊᔪᓂᒃ. ᑖᒃᑯᐊᖃᐃ 

ᑲᑎᒪᔨᐅᔪᑦ ᐅᓪᓗᒥ ᓱᓕ ᐃᖏᕐᕋᓂᖃᑦᑎᐊᖅᑯᑦ 

ᑲᖏᖅᑐᒑᐱᒻᒥ ᑕᒪᒃᑯᓂᖓ ᑖᔅᓱᒥᖓ 

ᐱᓕᕆᕙᓪᓕᐊᔪᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᖃᖅᑏ, 

ᐄ, ᑖᓐᓇ ᐅᖃᐅᑎᔫᓪᓗᐊᖅᐸᕋ ᑖᒃᑯᐊ ᑲᑎᒪᔨᐅᔪᑦ 

ᖃᐅᔨᒪᔭᑉᑯᑦ ᐊᐅᓪᓛᑦᓯᐊᖅᑐᑦ ᐊᒻᒪ ᑖᒃᑯᐊ ᑲᑎᒪᔩᑦ 

ᐃᓱᒪᓕᐅᓱᕐᒪᑕ ᑖᓐᓇ ᖃᓄᖅ ᒥᕐᖑᐃᓯᕐᕕᖕᒥᒃ 

ᐊᐅᓪᓛᕐᓂᐊᕐᒪᖔᑕ ᓱᓇᑖᕐᓂᐊᕐᒪᖔᑦ. ᐊᒻᒪ ᑖᓐᓇ 

ᑮᓇᐅᔭᖅ ᐊᖏᖅᑕᐅᓯᒪᔪᖅ ᐃᓚᖓᑦ 

ᐊᖏᓂᖅᐹᖓᑦ ᑖᓐᓇ ᑮᓇᐅᔭᕐᒥᒃ ᐃᒡᓗᕐᔪᐊᒃᓴᒥᒃ 

ᖃᑉᓗᓈᑐᑦ ᑐᑭᓯᒋᐊᕐᕕᒃ ᑕᐃᑲᓂ ᓴᓇᔪᒫᕋᑉᑕ ᑖᓐᓇ 

ᑲᑎᒪᔨᓄᑦ ᑖᒃᑯᐊᓗᒃᑖᖅ ᐊᖏᖅᑕᐅᑉᐸᑕ. ᒪ’ᓇ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐃᓚᒋᐊᕈᑎ 

ᑭᖑᓪᓕᖅᐹᕆᓕᕐᓗᒍᓗ ᒪᓕᒐᓕᐅᖅᑎ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 

ᒥᓂᔅᑕ ᑖᔅᓱᒥᖓ ᓇᓗᓇᐃᖅᓯᑎᐊᕐᖓᑦ.  

 

ᐅᖃᖅᑎᑦᑎᔩ, ᑕᐃᒪᐃᓛᒃ ᐅᖃᖅᑲᐅᒐᒪ ᑕᒪᒃᑯᐊ 

ᐃᖅᑲᓇᐃᔮᖃᓐᖏᑦᑐᑦ ᐊᒥᓲᕙᒻᒪᑕ ᑖᓐᓇ 

ᖁᕕᐊᓇᕐᓂᐊᕐᒥᒻᒪᑦ ᐃᖅᑲᓇᐃᔮᒥᒃ 

ᓴᖅᑭᑦᑎᔪᒫᕐᒥᒻᒪᑦ ᐊᐅᓚᓕᕐᓂᕈᓂ ᒥᕐᖑᐃᓯᕐᕕᒃ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᑲ ᐅᓪᓗᒥ ᖃᓄᖅ 

ᑖᓐᓇ ᐃᒡᓗᒃᓴᖅ ᐅᖃᐅᓯᕆᔭᖓᑦ ᖃᖓᒃᑯᑦ 

ᐸᕐᓇᐅᑕᐅᓯᒪᒻᒪᖔᖅ ᖃᖓ ᐊᕐᕌᒍᖓᓄᑦ ᖃᖓᒃᑯᑦ 

ᐋᖅᑭᑦᑕᐅᔪᒫᕐᓂᐊᖅᑐᓄᑦ 

ᐸᕐᓇᐅᑕᐅᕙᓪᓕᐊᒻᒪᖔᖅ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᖃᖅᑏ, 

ᑖᓐᓇ ᐅᖃᐅᑎᔫᓪᓗᐊᖅᑕᕋ ᒪᓕᒐᓕᐅᖅᑎ ᑖᓐᓇ 

ᖃᕐᕆᕙᓪᓕᐊᔭᐅᕋᖅᑐᒍᑦ ᑖᓐᓇ ᐃᒡᓗᕐᔪᐊᒃᓴᖅ 

ᓴᓇᔭᐅᔪᒫᖅ ᑭᓯᐊᓂ ᐅᑭᐊᒃᓵᖑᓂᐊ’ᒪᖔᑦ ᐃᓛᒃ, 

ᐊᐅᔭ ᓴᓇᔭᐅᓕᕐᓂᖅᑰᖅᑐᖅ ᑭᓯᐊᓂ 

ᐸᕐᓇᐃᕙᓪᓕᐊᕋᐅᔭᕐᓂᖅ ᐊᕐᕌᒍᒨᓇᕐᓕᐊ. ᑖᓐᓇ 

ᑐᑭᓯᐅᒪᑦᓯᐊᖏᑕᕋ ᖃᑯᒍᓪᓚᕆᒃ ᐱᒋᐊᕐᓂᐊ’ᒪᖔᑦ 

ᑭᓯᐊᓂ ᑖᓐᓇ ᑮᓇᐅᔭᖅ ᐊᖏᖅᓯᒪᖕᒪᑦ 

ᓄᖅᑲᓚᐃᖅᑐᖅ ᑲᔪᓯᓂᐊᖅ. ᒪ’ᓇ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ,  



ᐊᐃᑉᐱᖅ, ᒫᑦᓯ 10, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎ ᕿᓐᖑᖅ. 

 

ᐊᐱᖅᑯᑦ 893 - 5(2): ᐃᓕᓐᓂᐊᖅᑏᑦ 

ᐃᖅᑲᓇᐃᔭᖅᑎᑕᐅᓂᖏᑦ ᐊᐅᔭᒃᑯᑦ 

(ᕿᓐᖑᖅ) 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᑉᓛᒃᑰᖅᐸᒃᑲ 

ᓇᑦᓯᓕᖕᒥᐅᑕᐅᖃᑎᒃᑲᑦ, 

ᒪᓕᒐᓕᐅᖅᑎᐅᖃᑎᒋᔭᑉᓯᓗ.  

 

(ᑐᓵᔨᑎᒍᑦ) ᐅᖃᖅᑏ, ᐊᐱᖅᑯᑎᒃᑲ ᑐᕌᖅᑎᑦᑐᒪᔭᒃᑲ 

ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᓄᑦ.  

 

ᐊᐅᔭᒃᑯᑦ ᐃᖅᑲᓇᐃᔮᔅᓴᐃᑦ ᐃᓕᓐᓂᐊᖅᑎᓄᑦ 

ᐱᐅᓪᓚᕆᒻᒪᑕ ᐃᖅᑲᓇᐃᔭᕆᐅᖅᓴᕕᐅᔪᓐᓇᖅᑐᑎᒃ 

ᐊᔪᕈᓐᓃᖅᕕᐅᔪᓐᓇᖅᑐᑎᒃ ᐊᒻᒪ ᐊᔪᖅᓴᖃᑦᑕᖅᑐᓂᒃ 

ᐃᑲᔪᕈᑕᐅᔪᓐᓇᖅᑐᑎᑦ. ᑐᑭᓯᒃᑲᓐᓂᕈᑎᔅᓴᐃᑦ 

ᑐᓂᔭᐅᓯᒪᔪᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 

ᓇᓗᓇᐃᖅᓯᓯᒪᒻᒪᑕ ᐱᖓᓱᒡᒎᖅ ᐃᓕᓐᓂᐊᖅᑏᑦ 

ᑰᒑᕐᔪᒻᒥ ᒪᕐᕉᒡᓗ ᐃᓕᓐᓂᐊᖅᑏᒃ ᑕᓗᕐᔪᐊᕐᒥᒃ 

ᐱᖃᑕᐅᓚᐅᕐᖓᑎᒃ ᐊᐅᔭᒃᑯᑦ ᐃᓕᓐᓂᐊᖅᑏᑦ 

ᐃᖅᑲᓇᐃᔭᖅᑎᓪᓗᒋᑦ 2019-ᒥ. ᑖᒃᑯᐊ 

ᑮᓇᐅᔭᖅᑎᒍᑦ ᐃᑲᔪᖅᑕᐅᖃᑦᑕᖅᑐᑦ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. ᐊᑕᐅᓯᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓄᑦ ᐃᖅᑲᓇᐃᔭᑦᑕᔪᕗᖅ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᖓ ᐱᓕᕆᕕᖓ 

ᐃᖅᑲᓇᐃᔮᖅᑖᕋᓱᐊᕈᒪᔪᓄᑦ ᒪᑐᐃᖅᓯᓛᓕᕐᒥᒻᒪᖔᖅ 

2020-ᒥ ᐃᖅᑲᓇᐃᔭᕋᔭᖅᑐᓄᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᓴᓇᔪᓕᕆᓂᕐᒧᑦ, 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᑉᓛᒃᑯᑦ ᓄᓇᕗᒻᒥᐅᑕᐅᖃᑎᒃᑲ. 

ᐅᖃᖅᑎᑦᓯᔩ ᑖᒻᓇ ᐊᐱᖅᑯᑎᒋᔭᖓ ᖁᕕᐊᒋᕙᕋ.  

 

ᐅᖃᖅᑎᑦᓯᔩ, ᐊᐅᔭᑕᒫᑦ ᒪᒃᑯᒃᑐᑦ 

ᐃᓕᓐᓂᐊᕆᐊᖅᓯᒪᓚᐅᖅᖢᑎᒃ ᐊᖏᕐᕋᕌᖓᑕ 

ᐅᕝᕙᓘᓐᓃᑦ ᐊᐅᓪᓚᓚᐅᓐᖏᑦᑑᒐᓗᐊᑦ ᒪᒃᑯᒃᑐᑦ 

ᒐᕙᒪᒃᑯᓐᓄᑦ ᓴᓇᓚᐅᐱᓪᓚᒍᓐᓇᕐᓂᕐᒥᒃ  

ᑐᒃᓯᕋᓲᖑᖕᒪᑕ. ᐊᕐᕌᖑᑕᒫᑦ ᑖᓐᓇ 

ᖁᕝᕙᖅᑎᑉᐸᓪᓕᐊᔪᒪᒐᑉᑎᒍᑦ ᐊᒥᓱᒃᑲᓐᓃᑦ 

ᐆᖅᑐᖁᒨᒐᓗᐊᖅ. ᑖᓐᓇ ᐅᐱᕐᖔᒃᑲᓐᓂᖅ ᑕᐃᒪ 

ᐱᒋᐊᕐᓂᐊᕐᒥᔪᖅ ᐆᒃᑐᕈᒪᔪᓂᒃ ᓴᖅᑭᑦᓯᓂᖅ 

ᐅᐱᕐᖔᒃᑲᓐᓂᖅ ᐱᒋᐊᕐᓂᐊᖅᑐᖅ. ᐅᖃᖅᑎᑦᓯᔩ, 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ, 

ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᓪᓗ 

ᒥᓂᔅᑕ ᑭᐅᑦᓯᐊᕈᓐᓇᕐᒪᑦ ᑕᐃᑉᓱᒥᓐᖓ. (ᑐᓵᔨᑎᒍᑦ) 

ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᐃᓕᓴᖅᑏᑦ 

ᖃᔅᓯᑦ ᐃᖅᑲᓇᐃᔭᖅᑎᑕᐅᔪᓐᓇᕐᒪᖔᖏᑦ ᐊᐅᔭᒃᑯᑦ 

ᐃᖅᑲᓇᐃᔭᖅᑎᑦᑎᓂᖅ ᐃᓕᓴᖅᑎᓂᒃ ᐱᓪᓗᒍ 

ᓇᓕᐊᑐᐃᓐᓇᕐᓂᒃ ᓄᓇᓕᖕᓂᒃ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑕᒪᓐᓇ 

ᑭᒡᓕᖃᓐᖏᑦᑑᒐᓗᐊᖅ ᖃᑉᓯᓂᒃ ᓄᓇᓕᒃ ᐊᑕᐅᓯᖅ 

ᐊᐅᔭᒃᑯᑦ ᓴᓇᔪᖁᑎᖃᕈᓐᓇᕐᒪᖔᑖ. ᑖᑉᑯᐊ 

ᖃᐅᔨᒋᐊᕐᕕᒋᖃᑦᑕᕋᑉᑎᒍᑦ ᐱᓕᕆᖃᑎᒋᑉᓗᑎᒍᑦ 

ᐊᔾᔨᒌᖏᑦᑐᑦ ᐊᕕᒃᑐᖅᓯᒪᔪᑦ ᒐᕙᒪᒃᑯᑦ ᑎᒥᖏᑦ. 

ᑖᑉᑯᐊ ᖃᐅᔨᕝᕕᒋᓇᓱᖃᑦᑕᕋᑉᑎᒍᑦ ᖃᑉᓯᓂᒃ 

ᐊᐅᔭᒃᑯᑦ ᓴᓇᓂᐊᖅᑐᓂᒃ ᒪᒃᑯᒃᑐᓂᒃ 

ᓴᓇᑎᑦᓯᔪᓐᓇᕐᒪᖔᑖ. ᑕᒡᕘᓇ ᖃᐅᔨᖃᑦᑕᖅᑐᒍᑦ 

ᖃᑉᓯᐅᓂᐊᕐᒪᖔᑖ. ᑭᓯᐊᓂ ᑭᒡᓕᖃᓐᖏᑦᑐᖅ 

ᐅᖃᖅᑎᑦᓯᔩ, ᐊᒥᓱᒃᑲᓐᓂᖁᔪᓐᓇᖅᐸᑕᓕ 

ᖁᕕᐊᒋᖃᑦᑕᖅᑕᕋᓗᐊᕗᑦ. ᑖᒃᑯᐊ ᐊᕕᑦᑐᖅᓯᒪᔪᓂᑦ 

ᒐᕙᒪᐃᑦ ᐱᔨᑦᓯᕋᖅᑎᖏᑦ ᐱᓕᕆᖃᑎᒋᖃᑦᑕᖅᑕᕗᑦ. 

ᖁᕝᕙᓯᓐᓂᖅᐹᖑᑎᓐᓇᓱᖃᑦᑕᕋᓗᐊᖅᑕᕗᑦ 

ᑕᒪᐃᓐᓂ ᓄᓇᓕᖕᓂ ᐊᔪᓐᓇᓐᖏᑦᑕᕌᖓᑦ. 

ᐅᖃᖅᑎᑦᓯᔩ, ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐃᓚᒋᐊᕈᑎ 

ᑭᖑᓪᓕᖅᐹᕆᓕᕐᓗᒍᓗ ᒪᓕᒐᓕᐅᖅᑎ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᓪᓗ 

ᒥᓂᔅᑕ ᑐᓴᕐᓇᖅᓯᕙᓪᓕᐊᖏᓐᓇᒪᑦ, ᐅᖃᖅᑎᑦᓯᔩ, 

ᖁᕕᐊᓇᖅ. 

 

(ᑐᓵᔨᑎᒍᑦ) ᑖᓐᓇ ᒥᓂᔅᑕ ᖃᐅᔨᒪᓂᐊᕐᒪᑦ 

ᐃᓄᓕᕆᔨᒃᑯᑦ ᐊᐅᔭᒃᑯᑦᑕᐅᖅ ᐃᖅᑲᓇᐃᔭᖅᑎᑦᑎᓲᑦ  



ᐊᐃᑉᐱᖅ, ᒫᑦᓯ 10, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᒻᒥᐅᓄᑦ ᑐᕌᖓᔪᓂᒃ. ᐊᒻᒪᓗ 

ᐃᖅᑲᓇᐃᔭᖅᑎᑦᑎᑎᓪᓗᒋᑦ ᑮᓇᐅᔾᔭᒃᓵᖏᑦ 

ᐊᑭᓪᓕᒋᐊᖅᑎᑕᐅᖃᑦᑕᖅᑐᑦ ᒐᕙᒪᒃᑯᓐᓄᑦ 

ᐃᓚᔭᐅᓪᓗᑎᒃ ᐃᖅᑲᓇᐃᔭᕈᓐᓇᕐᓂᐊᕐᒪᑕ 

ᕼᐋᒻᓚᒃᑯᓐᓂᑦ ᐊᒻᒪᓗ ᓇᖕᒥᓂᕆᔭᐅᔪᓂᒃ. 

ᓇᓗᓇᐃᖅᓯᔪᓐᓇᖅᐲᑦ ᖃᓄᖅ ᑖᒃᑯᐊ ᐱᓕᕆᕝᕕᓖᑦ 

ᐊᒻᒪᓗ ᖁᓪᓕᒃᑯᑦ 

ᐃᖅᑲᓇᐃᔭᖅᑎᑦᑎᓇᓱᖃᑦᑕᕐᒪᖔᖏᑦ ᐃᓕᓴᖅᑎᓂᒃ 

ᐊᒻᒪᓗ ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑐᓴᕐᓇᖅᓯᒃᑲᓐᓂᕈᒪᓐᓇᐅᒐᓗᐊᖅ 

ᐅᖃᖅᑎᑦᓯᔩ.  

 

ᐅᖃᖅᑎᑦᓯᔩ, ᑖᒃᑯᐊ ᑎᒦᑦ ᑕᐃᓵᖅᑕᖏᑦ 

ᑲᑎᒪᔨᐅᖃᑎᒪ ᐱᓕᕆᖃᑎᒋᖃᑦᑕᕋᑉᑎᒍᑦ 

ᑕᒪᕐᒥᓗᐃᓛᒃ ᐊᕕᒃᑐᖅᓯᒪᔪᑦ ᑎᒦᑦ ᒐᕙᒪᒃᑯᑦ 

ᐃᓗᐊᓂ. ᓯᕗᓕᖅᑎᖏᑦ ᑕᒡᕙᓂ 

ᐱᓕᕆᖃᑎᒌᓲᖑᖕᒪᑕ ᖃᐅᔨᓇᓱᒃᖢᑎᒃ ᐃᖢᐊᓛᒃᑯᑦ 

ᖃᓄᖅ ᑕᒪᒃᑯᐊ ᐃᓕᓐᓂᐊᕆᐊᖃᑦᑕᖅᑐᑦ 

ᒪᒃᑯᒃᑐᓪᓗ ᓴᓇᓚᐅᐱᓪᓚᖃᑦᑕᕈᓐᓇᕐᒪᖔᑖ 

ᓄᓇᕗᒻᒥ. ᑕᒪᒃᑯᐊ ᐱᔫᒥᓴᐅᑏᑦ ᓴᖅᑭᑕᐅᖃᑦᑕᖅᑐᑦ 

ᐊᔾᔨᒌᓐᖏᑦᑐᓂᒃ ᐊᑐᖅᖢᒋᑦ ᖃᕆᑕᐅᔭᑎᒍᑦ, 

ᓈᓚᐅᑎᑎᒍᑦ, ᐊᓯᖏᑎᒍᑉᓗ ᑕᒪᒃᑯᐊ ᒪᒃᑯᒃᑐᑦ 

ᑐᓴᖅᑎᑕᐅᖃᑦᑕᕐᒥᔪᑦ ᐃᓕᓐᓂᐊᕐᕕᐅᑉ ᐃᓗᐊᒍᑦ 

ᐊᓯᖏᑦᑎᒍᓪᓗ. ᑖᒃᑯᐊ ᑎᒦᑦ ᐅᖃᖅᑲᐅᔭᖏᑦ 

ᑕᒪᕐᒥᒃ ᑕᒪᑐᒥᖓ ᐱᔪᒥᓴᕈᑎᓂᒃ 

ᐱᓕᕆᐊᖃᓲᖑᔪᒍᑦ. ᑐᓴᕐᕕᒋᓇᓱᒃᖢᑎᒍᑦ ᑕᒪᕐᒥᒃ 

ᒪᒃᑯᒃᑐᑦ, ᑕᒪᕐᒥᓗᒃᑖᑦ ᒪᒃᑯᑦ ᓴᓇᔪᒪᔪᑦ 

ᓴᓇᖁᓐᓇᖅᑑᒐᓗᐊᑦ, ᐅᖃᖅᑎᑦᓯᔩ. ᑖᒃᑯᐊᓗ 

ᑐᕌᒐᕆᕙᕗᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐊᐱᖅᑯᑎᒃᓴᑦ. ᒪᓕᒐᓕᐅᖅᑎ 

ᐊᒥᑦᑐᕐᒧᑦ, ᒪᓕᒐᓕᐅᖅᑎ ᖃᐃᕐᓂᖅ. 

 

ᐊᐱᖅᑯᑦ 894 - 5(2): ᐃᓱᒪᒃᑯᑦ 

ᐊᑦᑐᖅᑕᐅᓂᖃᕐᓂᖏᑦ ᐃᓚᒌᑦ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑯᑦ 

ᐊᒥᑦᑐᕐᒥᐅᑕᐅᖃᑎᒃᑲᓗ, ᒪᓕᒐᓕᐅᖅᑏᓪᓗ.  

 

ᐅᖃᖅᑎᑦᑎᔩ, ᐊᐱᖅᑯᑎᒃᓴᕋ ᑐᕌᖅᑎᓐᓂᐊᖅᑕᕋ 

ᐋᓐᓂᐊᖃᖅᑕᐃᓕᔨᒃᑯᑦ ᒥᓂᔅᑕᖓᓄᑦ.  

 

ᒪᓕᒐᓕᐅᖅᑎ ᐅᖅᓱᖅᑑᕐᒧᑦ ᐊᐱᖅᓱᖅᑎᓪᓗᓂ 

ᐃᓱᒪᓕᕆᓂᖅ, ᐃᓱᒪᓕᕆᓂᕐᒧᑦ ᐱᔾᔪᑏᑦ, 

ᑕᐃᒪᓐᓇᑦᑕᐅᖅ ᑭᒡᒐᖅᑐᖅᑕᒃᑲ ᑕᐃᒪᓐᓇ 

ᐃᓱᒪᖏᑎᒍᑦᑕᐅᖅ ᐊᒃᑐᖅᑕᐅᖃᑦᑕᕐᒪᑕ 

ᐱᓗᐊᖅᑐᒥᒃ ᐅᓇ ᓴᖅᑭᔮᖅᑎᑕᐅᓗᐊᖅᑰᔨᓐᖏᒻᒪᑦ, 

ᒪᑯᐊ ᑐᓵᔨᒋᖃᖃᑦᑕᖅᑐᐃᑦ. ᑕᒪᓐᓇ 

ᐱᔮᕆᖃᑦᑕᓐᖏᑦᑎᓪᓗᒋᒡᒎᖅ ᐊᖓᔪᖅᑳᕆᔭᐅᔪᐃᓪᓗ 

ᑭᓇᒧᑦ ᓵᑦᑕᕆᐊᒃᓴᖅ ᓇᓗᓕᖃᑦᑕᕐᒥᖕᒪᑕ ᐅᓇ 

ᕿᑐᕐᖓᖓ ᐃᑲᔪᖅᑕᐅᖁᒐᓗᐊᖅᖢᓂᐅᒃ. 

ᐅᖃᖅᑎᑦᑎᔩ, ᖃᓄᕐᓕᐅᑯᐊ 

ᐋᓐᓂᐊᖃᖅᑕᐃᓕᑎᑦᑎᔨᒃᑯᑦ ᑖᔅᓱᒥᖓ 

ᐊᑐᐊᒐᖓᓂᒃ. 

 

(ᑐᓵᔨᑎᒍᑦ) ᖃᓄᕐᖑᑯᐊ ᐊᑐᐊᒐᓂᒃ 

ᐋᖅᑭᒋᐊᖅᑎᑦᑎᓂᐊᖅᑐᑦ ᐃᓱᒪᓕᕆᓂᖅ 

ᐃᓚᔮᕇᓪᓗ ᐱᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ 

ᐋᓐᓂᐊᖅᑕᐃᓕᔪᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ, ᐅᖃᖅᑎ, ᐃᖅᑲᓇᐃᔮᕇᓐᓇᖅᑕᕗᑦ 

ᑕᒪᓐᓇ. ᐊᒻᒪᓗ ᖃᓄᖅᑑᕈᑎᒋᔭᕗᑦ 

ᐃᓚᐅᑎᑦᑎᒃᑲᓐᓂᕈᓐᓇᕐᓂᐊᕋᑦᑕ ᐃᓚᒋᔭᐅᔪᓂᒃ. 

ᐊᒻᒪᓗ ᐊᕐᕌᒍᖏᑦ ᓈᒻᒪᒃᓯᔭᕌᖓᑕ, 

ᑕᖅᑲᐅᖓᖅᑕᐅᔪᓐᓇᖅᑐᑦ, ᐃᓛᒃ ᐊᖓᔪᖅᑲᖏᓐᓄᑦ 

ᐃᓛᒃ ᐅᖃᐅᔾᔭᐅᓐᖏᓐᓂᖅᓴᐅᓕᓲᖑᖕᒪᑦ ᐊᕌᒍᖏᑦ 

ᐃᓐᓇᑎᒍᑦ ᐃᓐᓇᐅᓂᕋᖅᑕᐅᓕᕐᒪᑦ. ᐄ, ᑕᒪᓐᓇ 

ᐱᓗᐊᓐᖑᐊᕐᓂᐊᖅᑕᕗᑦ ᑐᓴᐅᒪᔾᔪᑎᓕᕆᓂᖅ 

ᑕᖅᑲᐅᖓᕐᓗᒋᑦ. ᑐᓴᐅᒪᔾᔪᑏᑦ. ᖁᔭᓐᓇᒦᒃ.  

 

ᐅᖃᖅᑎ: ᓯᕗᓪᓕᖅᐹᒥᒃ ᐃᓚᒋᐊᕈᑎ, ᒥᔅᑕ 

ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ ᑕᒪᓐᓇ 

ᑕᑯᒋᐊᖅᑕᐅᒃᑲᓐᓂᕆᐊᖃᖅᑐᖅ 

ᓴᖅᑭᔮᓗᐊᖃᑦᑕᓐᖏᒻᒪᑕ ᐊᖓᔪᖅᑲᖑᔪᐃᑦ 

ᑲᓐᖑᓱᓐᓂᕐᒧᓪᓗᑭᐊᖅ, ᓯᕘᕋᓂᕐᒧᓪᓗᑭᐊᖅ, 

ᐅᖃᕋᑖᕆᕗᑎᑦ ᑕᒪᒃᑯᐊ ᒪᒃᑯᒃᓯᒑᖓᒥᒃ  



ᐊᐃᑉᐱᖅ, ᒫᑦᓯ 10, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

18−ᓐᖑᕌᖓᒥᖃᐃ, ᑕᐃᒪᓐᓇᖃᐅᓇᐃ 

ᐅᖃᕋᓱᐊᖅᐳᕐᖓᐃ. ᖃᓄᕐᓕᑕᕝᕙ ᐅᕙᖓ 

ᐃᓄᑐᐃᓐᓇᐅᓗᖓ ᑖᓐᓇ ᐊᖓᔪᖅᑲᕆᔭᐅᔪᖅ 

ᐃᑲᔪᕈᒪᓕᕈᒃᑯ ᕿᑐᕐᖓᖓ 18-ᓂᒃ 

ᐊᕐᕌᒍᖃᓕᕐᓗᓂ, ᓇᓕᐊᒃ ᐊᖏᕈᓐᓇᖅᐸ? 

ᑖᓐᓇᓘᓐᓃᑦ ᕿᑐᕐᖓᕆᔭᐅᔪᖅ ᐅᕝᕙᓘᓐᓃᑦ 

ᐊᖓᔪᖅᑳᖑᔪᖅ? ᓇᓕᐊᒃ ᐊᖏᕆᐊᖃᕋᔭᖅᐸ? 

 

(ᑐᓵᔨᑎᒍᑦ) ᑕᒪᒃᑯᓂᖓ ᐃᑲᔪᕋᓱᒃᑎᓪᓗᑕ ᓇᓕᐊᒃ 

ᐊᖏᕋᔭᖅᐸ, ᐊᖓᔪᖅᑲᕆᔭᐅᔪᖅ ᕿᑐᕐᖓᓕᒃ 

ᐅᕝᕙᓘᓐᓃᑦ 18-ᖑᓕᕐᒪᑦ ᑖᓐᓇ 

ᐊᖏᖅᑎᓐᓇᔭᖅᐸᒎ ᐃᑲᔪᖅᑕᐅᔭᕆᐊᖃᖅᑎᓪᓗᒍ. 

ᐃᑲᔪᖅᓱᕈᓐᓇᖅᐱᑖ ᐃᓕᖕᓂᒃ ᑭᓇ 

ᐃᓱᒪᓕᐅᖅᑎᒋᔭᐅᖃᑦᑕᖅᐸᑦ ᐊᕐᕌᒍᖏᑦ 18-

ᖑᖅᓯᒪᓕᖅᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒥᓂᔅᑐ Hᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒪ ᐅᐊᑦᑎᐊᖅ ᑕᐃᒪᐃᓕᐅᖅᑲᐅᔭᓐᓄᑦ 

ᐅᑎᑐᐃᓐᓇᖅᐳᖓ. ᑭᓇ ᐃᑲᔪᖅᑕᐅᔪᒪᓗᓂ 

ᑭᓯᐊᓂᐅᓐᓇᕐᒪᑦ. ᐊᒻᒪᓗ 

ᐊᖏᖅᑎᑦᑎᔪᓐᓇᓐᖏᓐᓇᑦᑕ 

ᐃᑲᔪᖅᑕᐅᔪᒪᓐᖏᑦᑐᒥᒃ. ᓄᓇᖅᑲᑎᕗᑦ 

ᐊᖓᔪᖅᑲᕆᔭᐅᔪᖅ ᐃᓐᓇᐅᓕᖅᑐᖅ ᕿᑐᕐᖓᕆᔭᖅ, 

ᐊᑏ ᐃᓱᒪᓕᕆᔨᒃᑯᓐᓄᑦ ᐅᐸᖃᑦᑕᕐᓕᑦ 

ᖃᓄᖅᑑᕈᑎᒋᔭᐅᓂᐊᕐᒪᑦ ᐊᑐᖅᑕᖓ ᐅᕝᕙᓘᓐᓃᑦ 

ᐃᑲᔪᖅᑕᐅᓗᓂ ᐃᑲᔪᖅᑕᐅᔪᓐᓇᖅᓯᓂᐊᕐᒪᑦ.  

 

ᐅᖃᖅᑏ, ᐅᓂᐊᕐᓗᒍ ᑕᐃᑯᖓ ᐊᒡᔭᕈᓐᓇᖏᓐᓇᒃᑯᑦ 

ᐃᑲᔪᖅᑕᐅᔭᕆᐊᓕᒃ. ᕿᑐᕐᖓᕗᑦ 

ᐃᓱᒪᓘᑎᒌᓐᓇᐅᔭᖅᑕᕗᑦ ᑕᐃᒪᓐᖓᓕᒫᖅ. 

ᐃᖅᑲᓇᐃᔭᖃᑎᒌᒋᐊᖃᖅᑐᒍᑦ ᐃᓚᔮᕇᓪᓗ 

ᐃᖅᑲᓇᐃᔭᖃᑎᒋᓗᒋᑦ ᓇᒡᓕᒋᔭᕗᓪᓗ. ᐃᑲᔪᕐᓂᕐᒥᒃ  

ᐃᑲᔪᖅᑕᐅᔪᒪᓕᕐᓂᖅ ᑕᐃᒪ ᑐᑭᖃᖅᐳᖅ 

ᓴᓐᖏᔪᐊᓘᒐᕕᑦ ᑕᐃᒪᓐᓇ ᐃᑲᖅᑕᔪᒪᕗᑎᑦ.  

 

ᐊᒻᒪ ᑕᐃᒪᓐᓇ ᐅᖃᓪᓚᖃᑎᒌᑐᐃᓐᓇᕐᓂᖅ 

ᐃᓄᓕᓴᐃᔨᒥᒃ ᐅᖃᓪᓚᖃᑎᖃᕐᓂᖅ ᐃᓚᒥᓪᓘᓐᓃᑦ 

ᐅᖃᓪᓚᑎᖃᕐᓂᖅ ᑕᐃᒪᓐᓇ 

ᐱᒋᐊᕈᑎᒋᔭᐅᔪᓐᓇᖅᑐᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ, ᑐᒡᓕᐊᓂᒃ ᐃᓚᒋᐊᕈᑎ 

ᑭᖑᓪᓕᖅᐹᕆᓕᕐᓗᒍᓗ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪᓐᓇ 

ᐅᖃᕋᓱᓵᓐᖏᑦᑎᐊᖅᑐᖓ. ᐅᖃᕋᓱᓵᖅᑐᖓᓕ 

ᐃᒪᓐᓇ. ᐃᑲᔪᑦᑕᐅᔪᒪᓂᖅ ᐊᒻᒪ ᐃᑲᔪᕋᓱᖕᓂᖅ 

ᐊᔾᔨᒌᓐᖏᑦᑐᑦ. ᑖᓐᓇ ᑐᑭᓯᐅᒪᖁᔭᕋ. ᐊᒻᒪ ᑕᕝᕙ 

ᐃᒪᓐᓇ ᐊᐱᕆᔪᒪᓕᖅᐸᕋ ᐅᖃᖅᑎᑦᑎᔩ, ᑕᒪᓐᓇ 

ᐊᑭᑐᔫᑎᓂᒃ ᓴᖅᑭᖅᑎᓇᓱᖃᑦᑕᕐᓂᖅ ᐃᒡᓗᕐᔪᐊᕐᓂᒃ, 

ᑮᓇᐅᔭᕉᖅ ᐊᔪᕐᓇᕈᑕᐅᖃᑦᑕᕐᒪᑦ.  

 

ᐅᖃᖅᑎ, ᐋᓐᓂᐊᖃᖅᑕᐃᓕᒪᑎᑦᑎᔨᒃᑯᖅᑲᐃ 

ᐃᓄᐃᑦ ᖃᐅᔨᒪᔭᑐᖃᖓᓂᒃ 

ᐃᒃᐱᒍᓱᖕᓂᖅᓴᐅᔪᓐᓇᕐᓂᐊᖅᐳᐃᑦ 

ᐃᖅᑲᓇᐃᔭᖅᑎᖔᖏᑦ ᐃᓄᖕᓂᒃ 

ᐃᑲᔪᖅᑎᐅᔪᓐᓇᖅᑐᓂᒃ ᑕᒪᒃᑯᓂᖓ ᐃᓱᒪᓕᕆᔨᓂᒃ, 

ᐃᓱᒪᓕᐅᖃᑕᐅᔪᓐᓇᕐᓗᑎᒃ ᑖᒃᑯᐊ ᐃᓄᐃᑦ. 

ᑕᐃᒪᓐᓇᖃᐃ ᐊᐱᕆᖔᕈᒃᑯ 

ᐸᕐᓇᒃᐸᓪᓕᐊᔪᓐᓇᖅᐱᓯ ᑖᔅᓱᒧᖓ 

ᐃᑲᔪᖅᑕᐅᔭᕆᐊᓖᑦ ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ Hᐃᒃᔅ:  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑎ ᐄ, ᐃᓱᒪᓕᕆᕕᖕᒥᒃ 

ᐱᑕᖃᕆᐊᖃᕋᓗᐊᖅᑎᓪᓗᒍ. ᐅᖃᖅᑏ, ᒪᒥᓴᕐᓂᖅ 

ᐱᒋᐊᕈᑎᖃᓲᖑᕗᖅ ᐃᓄᓕᓴᐃᔨᓂᒃ 

ᐅᖃᓪᓚᖃᑎᖃᕐᓗᓂ ᐃᓐᓇᐃᑦ ᐊᖅᑯᑎᒋᓗᒋᑦ, 

ᑐᒃᓯᐊᕐᕖᑦ ᐊᓯᖏᓪᓗ. ᑐᑭᓯᐅᒪᓐᖏᓗᐊᖅᑯᕋᑦᑕ. ᐄ 

ᖃᐅᔨᒪᔪᒍᑦ ᑕᐃᒪᐃᑦᑐᓂᒃ 

ᐃᒡᓗᕐᔪᐊᖅᑕᖃᕆᐊᖃᕐᓂᖏᓐᓂᒃ ᐊᒻᒪᓗ 

ᐸᕐᓈᕆᕙᓪᓕᐊᓪᓗᑕ ᑭᓯᐊᓂ ᐃᑲᔪᖅᑕᐅᔪᒪᔪᖅ 

ᐃᓛᒃ ᐃᖅᑲᓇᐃᔭᖅᑎᖃᐅᕋᑦᑕ ᑕᐃᒃᑯᐊ  



ᐊᐃᑉᐱᖅ, ᒫᑦᓯ 10, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᐸᖃᑦᑕᖁᔪᑦ, ᐃᑲᔪᖅᑎᒋᔭᐅᖃᑦᑕᖅᑐᑦ 

ᐃᓄᓯᓕᕆᔩᑦ.  

 

ᑐᑭᓯᓂᕐᓗᒃᑕᐅᖅᑰᖃᑦᑕᕐᒪᑦ, ᐅᖃᖅᑎ, 

ᐊᔾᔨᐸᓗᒋᖕᒪᒍ ᐋᖓᔮᕐᓇᖅᑐᓄᑦ ᐅᐃᕆᓯᒪᔪᑦ 

ᐱᓂᕐᓗᒃᑕᐅᓯᒪᔪᓪᓗ 

ᐃᒡᓗᕐᔪᐊᒃᑰᑦᓴᐃᓐᓇᕆᐊᖃᖏᒻᒪᑕᐅᒍᓗᐊᖅ. 

ᐃᓕᓴᕆᓯᒪᔭᕗᑦ ᐱᔨᑦᓯᕈᑏᑦ ᑕᒪᒃᑯᐊ 

ᐱᑕᖃᕆᐊᖃᕐᓂᖏᑦ ᐊᒻᒪᓗ ᓯᕗᒧᐊᒍᑎᒋᓇᓱᒃᑕᕗᑦ 

ᐸᕐᓇᐅᑎᑎᒍᑦ ᐃᑲᔫᑕᐅᔪᓐᓇᕋᔭᖅᑐᑦ, ᑭᓯᐊᓂ 

ᓄᖅᑲᖓᔾᔪᑕᐅᔭᕆᐊᖃᖏᑦᑐᖅ 

ᐃᑲᔪᖅᑕᐅᔪᒪᖃᖅᑎᓪᓗᒍ ᑕᒪᑐᒧᖓ.  

 

ᐅᖃᖅᑏ, ᐱᔨᑦᑎᓂᒃ ᐱᑕᖃᕐᒪᑦ ᓄᓇᕗᒥ, ᑕᒪᒃᑯᐊ 

ᐊᑐᐃᓐᓇᕈᖅᑎᑕᐅᓯᒪᔪᑦ ᑕᐃᒪᓐᖓᓕᒫᖅ 

ᐱᕙᓪᓕᐊᑎᑕᕗᑦ. ᐱᖁᑎᕐᔪᐊᑦ ᐊᒻᒪᓗ 

ᐃᑲᔫᑕᐅᒃᑲᓐᓂᕈᓐᓇᖅᑐᑦ. ᓄᓇᕗᒻᒥᐅᖑᔪᑦ 

ᐃᑲᔪᖅᑕᐅᔪᒪᖃᑦᑕᖁᔭᕆᐊᖃᓕᕋᑦᑎᒍᑦ 

ᑕᒪᒃᑯᓂᖓᓗ ᐃᑲᔪᖅᑕᐅᔾᔪᑎᒃᓴᓂᒃ 

ᐱᑎᖃᑦᑕᕐᓗᒋᑦ, ᓯᕗᒧᐊᒍᑎᒋᓂᐊᕋᑦᑎᒍᑦ 

ᑕᐃᒪᓐᓇᓗ ᐱᓕᒻᒪᒃᐸᓪᓕᐊᓗᑎᒃ ᑖᒃᑯᐊ 

ᐃᓅᖃᑎᕗᑦ ᐅᕙᒍᓪᓗ ᓄᓇᕗᒥ, 

ᑲᔪᓯᔾᔪᑎᒌᓐᓇᕐᓂᐊᖅᑕᕗᑦ. 

 

ᖁᔭᓐᓇᒦᖅᖢᒍ ᒪᓕᒐᓕᐅᖅᑎ ᑖᓐᓇ ᐱᕐᔪᐊᕌᓘᒻᒪᑦ 

ᖃᓄᖅᑑᕈᑎᒃᓴᐃᑦ ᑕᒪᒃᑯᐊ 

ᐋᖅᑭᐅᒪᔪᐃᓐᓇᑯᓘᓐᖏᒻᒪᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐊᐱᖅᑯᑎᒃᓴᑦ, ᒪᓕᒐᓕᐅᖅᑎ 

ᖁᕐᓗᖅᑑᕐᒧᑦ, ᒪᓕᒐᓕᐅᖅᑎ ᖃᒥᙳᐊᖅ. 

 

ᐊᐱᖅᑯᑦ 895 - 5(2): ᐃᓕᖅᑯᓯᑎᒍᑦ 

ᐃᓱᒪᓕᕆᓂᕐᒧᑦ ᐱᓕᕆᐊᑦ (ᖃᒥᙳᐊᖅ) 

 

ᖃᒥᙳᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ, ᐅᓇ ᐊᐱᖅᑯᑎᒋᔪᒪᔭᕋ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ ᑕᕝᕙᓃᑦᑐᑦ 

ᐊᖏᕐᓂᐊᖅᑐᑦᓴᐅᕗᑦ, ᐃᒻᒥᓃᕐᓂᖅ ᑕᒪᓐᓇ 

ᐱᓗᐊᖅᑐᐊᓘᓕᕐᒪᑦ. ᓄᓇᓕᕗᑦ ᐋᓐᓂᐊᖅᑐᑦ  

ᐊᒻᒪᓗ ᐃᓄᐃᑦ ᐱᖅᑯᓯᖏᓐᓂᒃ ᐊᑐᖅᔫᒥᔪᓂᒃ 

ᐃᑲᔪᖅᓲᑎᓂᒃ ᑕᑯᔪᒪᔪᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ 

ᐊᐅᓪᓚᐅᔾᔨᖃᑦᑕᕈᓐᓇᕐᓂᖅ ᑕᒪᓐᓇ 

ᐊᑐᖅᑕᐅᔪᓐᓇᕐᒪᖔᑦ ᐃᓱᒪᓕᕆᓂᖅ ᐱᓪᓗᒍ? 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᐅᖃᖅᑏ, 

ᑕᒪᓐᓇ ᐱᕙᓪᓕᐊᑎᑦᑎᓕᖅᑕᕗᑦ ᕿᑎᕐᒥᐅᑦ 

ᐃᖃᓗᒃᑑᑦᓯᐊᕐᒥ ᑕᐃᑲᓂ ᒪᒥᓴᖅᑎᖃᕐᒪᑦ ᐊᒻᒪᓗ 

ᑲᔪᓯᑦᑎᐊᖅᖢᓂ ᐊᐅᓚᐅᔾᔨᖃᑦᑕᖅᖢᑎᒡᓗ ᐊᒻᒪᓗ 

ᑕᐅᑐᒡᓗᒋᑦ ᐃᑲᔪᖃᑎᒌᖕᓂᖅ ᐊᑐᖅᓱᑎᒍᑦ 

ᐃᓱᒪᓕᕆᓂᕐᓗ.  

 

ᐅᖃᖅᑏ, ᐄ, ᖁᔭᓐᓇᒦᖅᐸᒃᑲᐃᒃᑯᐊ ᐃᒻᒥᓂᒃ 

ᐱᒋᐊᖅᑎᑦᑎᓚᐅᖅᓯᒪᖕᒪᑕ ᑕᒪᑐᒥᖓ ᐊᒻᒪᓗ 

ᓇᓕᐊᑐᐃᓐᓇᖅ ᓄᓇᓖᑦ, ᑮᓇᐅᔭᑦ 

ᓇᑭᓐᖔᕋᓗᐊᖅᐸᑕ ᐊᑐᕐᓗᓂᔾᔪᒃ ᑕᒪᒃᑯᓂᖓ 

ᐱᒋᐊᖅᑎᑦᑎᔪᓐᓇᖅᑐᑦ ᐊᒻᒪᓗ ᓴᓇᕐᕈᓂᒃ 

ᐋᖅᑭᒃᓱᐃᓗᑎᒃ ᐊᐅᓪᓚᐅᔾᔨᖃᑦᑕᕈᓐᓇᕐᓂᐊᕐᒪᑕ. 

ᒪᒃᑯᒃᑑᒐᓗᐊᖅᐸᑕ, ᐃᓱᒪᓕᕆᓂᐅᒐᓗᐊᖅᐸᑦ 

ᑎᒥᒥᒍᓪᓘᓐᓃᑦ ᐅᐃᕆᓯᒪᓂᖅ ᐱᔾᔪᑕᐅᒐᓗᐊᖅᐸᑦ. 

ᑕᐃᓐᓇ ᑐᑭᒧᐊᒃᑎᑦᑎᔨ ᓇᓗᓇᐃᖅᓯᔪᓐᓇᖅᑐᖅ 

ᑮᓇᐅᔭᓂᒃ ᓇᓕᐊᖕᓂᒃ ᑎᒍᓯᔪᓐᓇᕐᒪᖔᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ, 

ᒥᔅ ᖃᒥᙳᐊᖅ. 

 

ᖃᒥᙳᐊᖅ: ᖁᐊᓇ, (ᑐᓵᔨᑎᒍᑦ) ᐅᖃᖅᑏ. 

ᐊᒃᓱᐊᓗᒃ ᓄᒫᑦᑕᖃᑦᑕᖅᑐᖓ ᓂᕈᐊᖅᑎᒃᑲ 

ᐅᖃᐅᓯᖃᓕᕌᖓᑕ ᕿᒃᓵᕐᓂᕐᒥᒃ, ᑲᑉᐱᐊᓱᖕᓂᕐᒥᒡᓗ. 

ᐃᑲᔪᓱᖅᑎᖃᓐᖏᓗᐊᖅᑐᑦ ᓄᓇᑦᑎᓐᓂ.  

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐃᓄᓯᓕᕆᓂᖅ 

ᐃᓄᓯᓕᕆᔨ ᐊᑐᐃᓐᓇᕈᖅᑕᐅᓯᒪᖕᒪᖔᖓᑦ 

ᓄᓇᓕᖕᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ Hᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ: ᖁᐊᓇ, (ᑐᓵᔨᑎᒍᑦ) 

ᐃᒃᓯᕙᐅᑖᖅ. ᑐᑭᓯᐅᒪᒍᒪ ᐃᓛᒃ ᑐᑭᓯᑦᑎᐊᕈᒪ 

ᑲᖏᖅᖢᒑᐱᖕᒦᒃᑯᐊ ᐱᒋᐊᓚᐅᖅᓯᒪᖕᒪᑕ 

ᐃᓕᓴᖅᓯᕕᒃᑯᑦ ᐃᓄᐃᓪᓗ ᐃᓄᓯᓕᕆᔩᑦ ᑕᐃᑲᓂ 

ᐱᒋᐊᓚᐅᖅᓯᒪᓪᓗᑎᒃ. ᐄ, ᐃᔾᔪᐊᖅᓯᓪᓗᑎᖃᐃ 

ᐱᒋᐊᖅᑎᑦᑎᓯᒪᔪᑦ. ᐊᒻᒪᓗ ᐃᓚᖏᑦ ᑕᐃᒃᑯᐊ 

ᐱᐅᓂᖅᐹᑦ ᐊᑐᖅᑕᐅᓪᓗᑎᒃ ᑭᕙᓪᓕᕐᒥ, 

ᕿᑎᕐᒥᐅᓪᓗ.  

 

ᑕᒪᔾᔭᐅᕗᖅ ᖁᕕᐊᒋᓗᐊᓲᒃᑲ ᑐᓴᕌᖓᑦᑎᒍᑦ 

ᑐᓴᕌᖓᒃᑭᑦ ᐱᓕᕆᐊᕆᔭᐅᔪᑦ 

ᐅᑕᖅᑭᑐᐃᓐᓇᓐᖏᖦᖢᑎᒃ, ᐃᒻᒥᓂᒃ 

ᐱᒋᐊᖅᑎᑦᑎᓯᒪᔪᑦ ᑲᑐᔾᔨᖃᑎᖃᖅᖢᑎᒃ 

ᒐᕙᒪᒃᑯᓐᓂᒃ ᐃᓄᐃᓪᓗ ᑎᒥᖁᑎᖏᓐᓂᒃ ᐊᒻᒪᓗ 

ᑕᐃᒪᓐᓇ ᐃᓄᐃᑦ ᐱᖅᑯᓯᖏᓐᓂᒃ ᑐᓐᖓᕕᖃᖅᑐᓂᒃ 

ᓴᖅᑭᑦᑎᓪᓗᑎᒃ.  

 

ᐃᓄᓯᓕᕆᔩᑦ ᐊᒻᒪᓗ ᐃᓄᐃᑦ ᑕᐃᒃᑯᐊ 

ᐃᓄᓯᓕᕆᔩᑦ ᐃᓄᐃᑦ ᐱᖅᑯᓯᖏᓐᓂᒃ ᐊᑐᖅᑐᑦ 

ᑖᒃᑯᐊ ᑕᐱᑕᐅᓪᓗᑎᒃ ᑲᑎᑕᐅᓪᓗᑎᒃ 

ᐱᓕᕆᖃᑦᑕᖅᑐᑦ ᐊᒻᒪᓗ 

ᑲᔪᓯᑦᑎᑦᑎᐊᖅᑐᕐᔪᐊᒻᒪᕆᐊᓘᓯᒪᓪᓗᑎᒃ. ᐄ, 

ᖁᕕᐊᓇᖅᑐᖅ ᐃᓱᒪᓕᕆᔩᑦ ᑕᐃᒃᑯᐊ 

ᐃᖅᑲᓇᐃᔭᖃᑎᖃᕈᓐᓇᕐᒪᑕ ᐃᓄᐃᑦ 

ᐃᓄᓯᓕᕆᔨᖏᓐᓂᒃ, ᐃᓄᖕᓂᒃ ᐃᓄᓯᓕᕆᔨᓂᒃ. 

ᐃᑲᔪᖅᑎᓪᓚᕆᐊᓘᖃᑦᑕᖅᑐᑦ ᓄᓇᑦᑎᓐᓂ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐃᓚᒋᐊᕈᑎ 

ᑭᖑᓪᓕᖅᐹᕆᓕᕐᓗᒍᓗ, ᒥᔅ ᖃᒥᙳᐊᖅ.  

 

ᖃᒥᙳᐊᖅ: ᖁᐊᓇ, (ᑐᓵᔨᑎᒍᑦ) ᐅᖃᖅᑏ. 

ᐅᖃᓕᒪᕋᑖᓚᐅᕐᒥᔪᖓ ᑕᒪᒃᑯᐊ ᐊᖏᕐᕋᕆᔭᐅᔪᐃᑦ 

ᐊᖑᑏᑦ ᓄᓇᖃᖅᑲᖅᓯᒪᔪᐃᑦ ᐃᐊᑦᒪᓐᑕᓐᒥ ᐊᒻᒪᓗ 

ᐃᑲᔪᖅᑕᐅᓲᑦ, ᐊᒻᒪᓗ ᐃᒥᐊᓗᒻᒥᒃ 

ᓄᖅᑲᖅᑐᒥᓂᐅᑎᓪᓗᒋᑦ ᑖᒃᑯᐊ 

ᐱᓕᕆᐊᖃᖃᑦᑕᕐᒪᑕ 

ᖃᓄᐃᓐᖏᓂᕐᒦᖁᔭᐅᓂᖏᓐᓂᒃ ᐱᖅᑯᓯᕐᒥᓂᓪᓗ 

ᑎᒍᒥᐊᕐᓂᖅᓴᐅᑎᓪᓗᑎᒃ. ᒥᓂᔅᑕ 

ᑲᔪᓯᑎᑦᓯᔪᓐᓇᕋᔭᖅᐹ ᐱᖅᑯᓯᕐᓄᖓᔪᓂᑦᑕᐅᖅ 

ᑕᐃᒪᒃ ᓴᖅᑮᒍᓐᓇᖁᓪᓗᒍ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ Hᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᒃᑯᐊ ᐃᓄᓯᑦᓯᐊᕆᔪᓕᕆᓂᕐᒧᑦ 

ᐊᑖᓃᑦᑐᐃᑦ ᑖᒃᑯᐊ ᑮᓇᐅᔭᐃᑦ ᐊᑐᐃᓐᓇᐅᒻᒪᑕ 

ᑕᐃᒪᓐᓇᑦᑕᐅᖅ ᐅᖃᐅᓯᕆᕋᑖᑦᓯᐊᖅᑕᖓᑕ. 

ᐊᔭᐅᕆᑦᓯᐊᖅᑯᖓ ᓄᓇᓕᐅᔪᐃᑦ 

ᐱᓕᕆᖃᑎᖃᕈᓐᓇᖁᓪᓗᒋᑦ ᑖᒃᑯᐊᑦᑕᐅᑦ 

ᐃᓄᓯᑦᓯᐊᕆᓕᕆᔩᑦ ᑐᑭᒧᐊᑦᑎᖏᓐᓂᒃ ᓄᓇᓕᖕᓂᑦ 

ᑕᒪᒃᑯᓂᖓ ᖃᓄᖅᑑᕈᑕᐅᒍᓐᓇᖅᑐᓂᒃ 

ᑐᒃᓯᕋᖃᑦᑕᕐᓗᑎᒃ ᐊᒻᒪ ᐋᖅᑭᑦᓱᐃᒍᒪᒍᑎᒃ. 

 

ᐃᓚᖓ ᐃᓛᓐᓂᒃᑯᑦ ᑭᓯᐊᓂ ᓄᓇᓕᐅᔪᖅ ᐊᑕᐅᓯᖅ 

ᐱᓕᕆᑉᐸᑦ ᐊᓯᐊᓄᖔᖅ ᓄᓇᓕᖕᒧᑦ ᑕᐃᒫᒃ 

ᐊᑑᑎᖃᓐᖏᓐᓂᖅᓴᐅᓲᖑᒻᒪᑦ ᑭᓯᐊᓂ ᑐᒃᓯᕋᕐᓂᒃᑯᑦ 

ᑕᐃᒪᒃ ᑕᒡᒐ ᐊᑲᐅᓂᖅᓴᐅᖃᑦᑕᖅᑐᖅ ᐃᒻᒥᒍᑦ 

ᐋᖅᑭᒃᓱᐃᖃᑦᑕᖅᑲᑕ ᐃᓱᒪᓕᐊᕆᔭᖏᑦ 

ᐊᐅᓚᔾᔭᑦᓯᒪᓂᖏᓐᓂᓪᓗ ᐊᔾᔨᒌᑉᐸᓐᖏᒻᒪᑕ 

ᓄᓇᓕᐅᔪᐃᑦ ᐊᑐᓂᒃ.  

ᐊᒻᒪᓗ ᖁᓗᕐᑑᕐᒥ ᐊᑐᖅᑐᒥᓂᐅᑉᐸᑦ, ᑭᒻᒥᕈᕐᒥ 

ᐊᑐᖅᑕᐅᒍᓐᓇᕋᔭᓐᖏᒻᒪᑦ. ᑕᐃᒪᒃ ᑕᒡᒐ 

ᓄᓇᓕᓐᓃᓐᖔᖅᑐᓂᒃ ᑭᓯᐊᓂ ᐱᐅᓂᖅᓴᖅ. 

ᖁᔭᓐᓇᒦᒃ, ᐅᖃᖅᑏ.  

 



ᐊᐃᑉᐱᖅ, ᒫᑦᓯ 10, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

5601 

ᐅᖃᖅᑎ: ᒪᓕᒐᓕᐅᖅᑎ ᐊᕐᕕᐊ ᐅᐊᖕᓇᖓᓄᑦ-

ᑎᑭᕌᕐᔪᐊᕐᒧᓪᓗ, ᒪᓕᒐᓕᐅᖅᑎ ᒪᐃᓐ.  

 

ᐊᐱᖅᑯᑦ 896 - 5(2): ᐃᓄᐃᑦ 

ᐃᖅᑲᓇᐃᔭᖅᑐᑦ ᐅᔭᕋᓐᓂᐊᕐᕕᓐᓂ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᖃᖅᑎᑦᓯᔩ 

ᐱᕙᓪᓕᐊᔪᓕᕆᔨᒃᑯᑦ ᒥᓂᔅᑕᖓᑦ ᐊᐱᖅᓱᕈᐊᖅᓱᒍ 

ᓂᑯᕕᑦᑐᖓ ᐅᔭᕋᖅᑕᕆᐊᓄᓪᓗ ᒥᓂᔅᑕᐅᒻᒫᖅᖢᓂ. 

ᐃᓱᒪᖅᓱᕐᓂᐊᖅᐳᖅ, ᖃᓄᖅ ᑭᐅᒍᐊ’ᒪᖔᑦ.  

 

ᐅᖃᖅᑎᑦᓯᔩ, ᓯᕗᓪᓕᖅᐹᒥᒃ ᐱᕙᓪᓕᐊᑎᑦᓯᔨᒃᑯᑦ 

ᒪ’ᓈᖅᓯᒪᕙᒃᑲ, ᑕᐃᒪᓐᖓᓂᑦ ᐊᕐᕕᐊᓂ Hᐊᒻᓚᒃᑯᑦ 

ᐱᓕᕆᒋᐊᓚᐅᖅᑎᓪᓗᒋᑦ ᐅᔭᕋᒃᑕᕆᐊᓕᕆᓂᕐᒧᑦ 

ᐃᓕᓐᓂᐊᖅᑎᑦᑎᔨᐅᖃᑕᐅᓕᖅᖢᑎᒃ Hᐊᒻᓚᒃᑯᑦ. 

ᑕᐃᒪ’ᖓᓂᑦ ᐱᒋᐊᓚᐅᖅᑎᓪᓗᒋᑦ ᑖᒃᑯᐊ 

ᐊᕕᒃᑐᖅᓯᒪᓂᕆᔨᐅᔪᑦ ᐃᑲᔪᖅᑐᐃᓯᒪᐃᓐᓇᕐᒪᑕ 

ᑮᓇᐅᔭᖅᑎᒍᑦ ᒪ’ᓈᖅᐸᑉᓯ.  

 

ᐅᖃᖅᑎᑦᓯᔨ, ᑕᒪᓐᓇ ᑲᔪᓯᑦᓯᐊᕐᓂᐊᖅᐳᖅᑐᖅ 

ᓯᕗᓂᒃᓴᑎ’ᓄᑦ. ᑕᐃᒪ ᐅᖃᖅᑎᑦᓯᔩ ᓯᑕᒪᓂᒃ 

ᐅᔭᕋᖅᑕᕆᐊᖅᑕᖃᕐᒪᑦ ᓄᓇᕗᑦ ᐃᓗᐊᓂ. ᐅᑯᐊᓗ 

ᐅᔭᕋᑦᑕᕆᐊᑦ ᑲᑐᔾᔨᖃᑎᒌᖏᑦ 

ᐅᖃᐅᓯᒃᓴᖃᓚᐅᖅᑎᓪᓗᒋᑦ ᑕᑉᐱᑲᓂ ᐋᑐᕚᒥ 

ᑲᑎᒪᓚᐅᖅᑎᓪᓗᒋᑦ ᓇᖕᒥᓂᒃ ᐱᓕᕆᕝᕕᓖᑦ 

ᐃᖅᑲᓇᐃᔭᕐᕖᑦ ᑕᑯᒃᓴᐅᑎᑦᑎᓂᖏᑦ ᐋᑐᕚᒥ.  

ᐅᖃᖅᓯᒪ’ᔪᓂᒃ ᐃᒪᒃ ᖃᑉᓗᓈᑐᑦ (ᑐᓵᔨᑎᒍᑦ) ᑖᒃᑯᐊ 

ᐃᖅᑲᓇᐃᔮᖃᖅᑎᑦᓯᒍᓐᓇᕐᓂᖅ ᐱᕕᒋᔭᐅᓗᐊᖏᒻᒪᑦ 

(ᑐᓵᔨᑎᒎᕈᓐᓃᖅᑐᖅ) ᒪᒃᐱᖅᑐᒐᖓᓂᒃ 6 

ᐅᖃᖅᓯᒪᑉᓱᓂ ᖃᓪᓗᓈᑎᑐᑦ (ᑐᓵᔨᑎᒍᑦ) ᑖᒃᑯᐊ 

ᐱᕕᖃᑦᓯᐊᕈᓐᓇᕋᓗᐊᕐᖓᑕ 

ᐱᕙᓪᓕᐊᑎᑦᓯᑦᓯᐊᕈᓐᓇᕐᖓᑕ. (ᑐᓵᔨᑎᒎᕈᓐᓃᖅᑐᖅ) 

ᐱᓕᕆᐊᒃᓴᒃᑲᓐᓂᕐᓂᒃ ᑎᒍᓯᒋᐊᒃᓴᖅ 

ᓄᓇᕗᒻᒥᐅᑕᑎᒍᑦ.  

 

ᓯᕗᓪᓕᖅᐹᖅ ᐊᐱᖅᑯᑎᒐ ᒥᓂᔅᑕᒧᑦ, ᐅᔭᕋᒃᑕᕆᐊᑦ 

ᓯᑕᒪᑦ ᓄᓇᕗᑦ ᐃᓗᐊᓂ ᐊᐅᓪᓛᖅᑐᑦ ᒫᓐᓇ 

ᑕᐅᑐᒃᖢᒋᑦ ᓇᓂᓯᐅᖅᐱᑕ, ᐃᓄᐃᑦ ᐊᒻᒪᓗ 

ᓄᓇᕗᒻᒥᐅᑦ ᐱᓕᕆᓂᕆᔭᖏᑦ ᓈᓴᐅᑎᑦ 

ᓇᓂᓯᐅᖅᐸ, ᒪᓐᓇᐅᔪᖅ? ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ  

ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᓐᓇ ᑎᑎᖅᑲᖅ 

ᓴᖅᑭᑕᐅᒍᓐᓇᖅᐸᑦ ᓵᓐᓃᖃᑕᐅᓗᓂ 

ᐃᓗᐊᕋᔭᖅᑑᒐᓗᐊᖅ ᑭᓯᐊᓂ ᒫᓐᓇᐅᔪᖅ.  

 

ᑖᓐᓇ ᐊᐱᖅᑯᑎ ᐃᓛᒃ ᐊᐱᖅᑯᑎᒋᔭᖏᑦ ᑖᒃᑯᐊᑦ 

ᐊᔾᔨᒌᓐᖏᒻᒪᑕ ᑖᒃᑯᐊᖏᓛᒃ ᑎᓴᒪᐃᑦ, ᐃᓄᓐᓂᒃ 

ᐃᖅᑲᓇᐃᔮᓄᑦ ᑐᕌᖓᔪᓂᒃ. ᑕᕝᕙᓂ 

ᑕᖅᑭᕆᓂᐊᖅᑕᑎᓐᓂᒃ ᓄᑖᕐᒥᒃ 

ᓴᖅᑭᕐᕕᐅᓂᐊᕐᒥᔪᖓᐅᒐᓗᐊᖅ ᑖᒃᑯᐊ ᐄᐳᕈᓪᒥ 

ᐅᕙᑦᑎᓐᓄᑦ ᐅᓂᒃᑳᖅᑎᖃᑦᑕᕋᑦᑎᒍᑦ ᖃᓄᑎᒋ 

ᐃᓄᓐᓂᒃ ᐃᖅᑲᓇᐃᔭᖅᑎᖃᓕᕐᒪᑕᑭᐊᖅ. ᓲᕐᓗ 

ᑕᐅᕙᓂ ᑲᖏᖅᖠᓂᖅ ᑭᕙᓪᓕᕐᒦᑦᑐᖅ ᐊᒡᓃᑯ ᐄᒍᓪ 

ᐅᔭᕋᓐᓂᐊᕐᕕᒃᑯᑦ 37 ᐳᓴᓐᑎᐸᓘᓂᐊᖅᓯᒪᒻᒪᑕ. 

ᑖᓐᓇ ᐊᕐᕌᓂᐅᓚᐅᖅᑐᖅ 2018-ᖑᑎᓪᓗᒍ, 

ᓄᓘᔮᓃᑦᑐᐃᑦ 14 ᐳᓴᓐᑎ ᐊᒻᒪᓗ ᑕᐅᕙᓂ 

ᕿᑎᒥᐅᕐᒦᑦᑐᑦ ᑎ-ᒫᒃᔅ 14 ᐳᓴᓐᑎ. ᑕᐃᒪᓐᓇ 

ᐊᕕᑦᑐᖅᓯᒪᔪᓂᑦ ᐅᓂᒃᑲᓂᒃ 

ᖃᐃᑦᑎᔭᐅᓚᐅᖅᓯᒪᓪᓗᖓ. ᑭᓯᐊᓂ ᐅᖃᕆᐊᖅ 

ᖁᕝᕙᐸᓪᓕᐊᓂᖏᑦ ᓇᓗᓇᖅᑯᔨᓚᐅᓐᖏᒻᒪᑕ ᑕᒪᓂ 

ᓂᕆᐅᑦᓯᐊᖅᑐᖓ 2019-ᒥ ᐅᓂᒃᑳᕐᕕᐅᓕᕈᒪ 

ᑖᒃᑯᓄᖓ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ, 

ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ, ᒪ’ᓇ ᒥᓂᔅᑕ. ᑕᐃᒪ 

ᓈᓴᐅᑎᑦ ᑐᓴᖅᖢᒋᑦ ᐊᓐᓇᐃᑦᑕᕋᑉᑕ ᑮᓇᐅᔭᒥᒃ 

ᐊᖏᔪᒥᒃ ᓇᓗᓇᓐᖏ’ᒪᑦ.  

 

ᐅᑯᐊ ᓈᓴᐅᑎᓪᓗ ᑲᑎᖅᓱᖅᓯᒪᔭᖏᑦ 

ᖃᓂᐅᑦᓯᓯᒪᔪᑦ ᑕᒫᓂ ᐅᔭᕋᒃᑕᕆᐊᑦ 

ᑲᑐᔾᔨᖃᑎᒌᖏᑦ 2018-ᒥᒎᖅ 4,000 

ᐅᖓᑖᓂᓯᐅᓚᐅᕐᒪᑕ ᐱᓕᕆᐊᒃᓴᑦ. 4,000 

ᐅᖓᑖᓂᓯᐅᖅᑐᑦ ᐱᓕᕆᐊᒃᓴᑦ ᐅᔭᕋᑦᑕᕆᐊᓂᒃ 

ᓄᓇᕗᒻᒥᐅᓄᑦ ᑎᒍᒥᐊᒐᐅᔪᑦ ᑕᒪᓂ 700. 4,000 

ᑕᐃᑲ ᐱᓕᕆᐊᒃᓴᑦ ᑮᓇᐅᔭᓕᐅᕈᑕᐅᓇᔭᖅᑐᑦ 

ᓯᑭᑑᖅᑖᕈᑕᐅᓇᔭᖅᑐᑦ, ᐃᒡᓗᔪᐊᖅᑖᕈᑕᐅᓇᔭᖅᑐᑦ, 

ᓂᕿᑖᕈᑕᐅᒐᔭᖅᑐᑦ ᓄᑕᖅᑲᓄᑦ ᑳᒃᑐᓄᑦ. 

ᐋᓐᓇᐃᑦᑕᕋᑉᑕ ᐄᑯᓗᒃ. ᑕᒪᓐᓇ 

ᐊᓯᐊᖑᖁᕐᓇᕋᓗᐊᖅᐳᖅ ᓯᕗᓂᒃᓴᑦᑎᓐᓂ, 

ᐅᖃᖅᑎᑦᓯᔩ.  

 



ᐊᐃᑉᐱᖅ, ᒫᑦᓯ 10, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᓯᒪᒻᒪᑕ ᐅᔭᕋᒃᑕᕆᐊᑦ ᑲᑐᔾᔨᖃᑎᒌᖏᑦ 

ᐃᓕᓐᓂᐊᑎᑦᓯᓂᕉᖅ ᐃᓕᓐᓂᐊᕐᕖᑦ ᐃᓗᐊᓂ, 

ᐅᔭᕋᑦᑕᕆᐊᓕᕆᓂᕐᒧᓪᓗᒎᖅ ᑐᕌᖓᔪᓂᑦ 

ᐃᓕᓐᓂᐊᑎᑦᓯᓂᖅᑕᖃᕐᓗᓂᒃ ᐊᒃᑐᓄᑦ ᐊᒻᒪᓗᒎᖅ 

ᒫᓐᓇ ᐱᓕᕆᔪᑦ ᐅᔭᕋᑦᑕᕆᐊᓂᒃ 

ᓄᖅᑲᕋᔪᓐᖏᓐᓂᖅᓴᐅᓕᕐᓗᑎᒃ. ᑕᒪᒃᑯᐊᒎᖅ 

ᐱᕚᓪᓕᕈᑕᐅᓇᔭᕋᓗᐊ’ᒪᑕ ᐱᖓᓱᑦ. ᑕᐃᒪ 

ᒐᕙᒪᒋᔭᕗᑦ ᒫᓐᓇ ᐃᓛᒃ ᐊᕕᒃᑐᖅᓯᒪᓂᐅᔪᑦ ᖃᓄᖅ 

ᐱᓕᕆᓂᖃᕐᓂᐊᖅᐸᑦ ᐅᑭᐅᕐᒥᒃ ᖃᐃᔪᒥᒃ ᑕᒪᓐᓇ 

ᐃᓱᒪᒋᑉᓗᒍ, ᑕᒪᒃᑯᐊ ᐃᓱᒪᒋᑉᓗᒋᑦ? ᒪ’ᓇ, 

ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐄᓛᒃ ᐊᓐᓇᐃᓯᒪᒐᑦᑕᐃᓛᒃ ᐃᓄᔪᒍᑦ, 

ᒫᓐᓇ ᐸᕐᓇᑦᑕᐅᕙᓪᓕᐊᔪᑦ ᐃᖅᑲᓇᐃᔭᕐᓂᑦ 

ᓇᒥᑐᐃᓐᓇᖅ. ᐅᔭᕋᕐᓂᐊᖅᑎᒃᑯᑦ ᐃᓚᒋᔭᐅᓪᓗᑎᒃ, 

ᓇᒥ ᐊᓐᓇᐃᓯᒪᔪᕐᓛᓘᔪᒍᑦ ᓇᓗᓇᓐᖏᑦᑐᖅ, 

ᓴᖅᑭᔮᖅᓱᓂᓗ.  

 

ᐊᒻᒪᓗ, ᑖᒃᑯᐊ ᖃᐅᔨᓴᖅᑕᐅᖃᑦᑕᖅᓱᑎᑦ ᐃᓄᐃᑦ 

ᑕᕝᕙᓂ ᓄᓇᕗᒻᒥ ᐃᖅᑲᓇᐃᔭᓐᖏᑦᑐᐃᑦ, 

ᐃᖅᑲᓇᐃᔭᕈᓐᓇᖅᑐᐃᑦ ᓲᕐᓗ ᐱᔪᓐᓇᖅᑐᐃᑦ 

ᐊᒥᓲᔪᑦ. ᑭᓯᐊᓂ ᑖᒃᑯᐊ ᐃᖅᑲᓇᐃᔮᒃᓴᐃᑦ 

ᓴᖅᑭᔮᖅᓯᒪᔪᑦ ᑕᐃᒪᓐᓇᑎᒋ ᐊᒥᓲᓪᓗᑎᒃ. 

ᑎᓕᐅᕆᒍᓐᓇᕈᑦᑎᒍᑦ ᑖᒃᑯᐊ ᓄᓇᕗᒻᒥᐅᑕᓕᒫᑦ 

ᐅᕗᖓ ᐃᖅᑲᓇᐃᔭᕆᐊᓚᐅᕆᑦᓯ, 

ᐃᖅᑲᓇᐃᔭᖅᑐᐃᓐᓇᐅᒍᓐᓇᑦᑎᐊᖅᑐᐃᑦ.  

 

ᒐᕙᒪᒃᑯᓐᓄᑦ, ᐅᔭᕋᕐᓂᐊᖅᑎᒃᑯᓐᓄᑦ, 

ᐊᖑᓇᓱᓐᓂᕐᒧᑦ. ᑕᐃᒪᓐᓇ ᐱᔪᒥᓇᕋᓗᐊᖅᓱᓂ. 

ᑕᐃᒪᓐᓇᐃᑎᓪᓗᒍ ᐃᑉᐸᒃᓴᖅ, ᖁᔭᓐᓇᒦᖅᐸᓯ 

ᐃᒡᓗᕐᔪᐊᕐᒥᐅᑦ ᐊᖏᓚᐅᕋᑦᓯ ᑖᑦᓱᒧᖓ ᑮᓇᐅᔭᓄᑦ 

ᐸᕐᓇᒃᑕᐅᓯᒪᔪᓄᑦ ᑕᐃᑲᓂ ᑎᑎᕋᕋᓱᓐᓂᐊᕋᑦᑕ 

ᑖᒃᑯᐊ ᐅᔭᕋᓐᓂᐊᕐᓂᒧᑦ ᐃᓕᓐᓂᐊᕐᓂᕐᒧᑦ 

ᖃᓄᖅᑑᕐᓂᕐᒧᑦ, ᑕᐃᑲᓂ 

ᐱᓕᕆᒋᐊᓯᑲᐅᑎᒋᓂᐊᕋᑦᑕ ᑖᓐᓇ ᖄᖏᑐᐊᖅᐸᑦ 

ᑖᒃᑯᐊ ᐄᐳᕉᓪ 1-ᒥ, ᐱᒋᐊᕐᓗᑎᒃ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐃᓚᒋᐊᕈᑎ 

ᑭᖑᓪᓕᖅᐹᕆᓕᕐᓗᒍᓗ, ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ, ᒪ’ᓇ ᒥᓂᔅᑕ. ᑕᐃᒪ 

ᐅᔭᕋᑦᑕᕆᐊᑦ ᑲᑐᔾᔨᖃᑎᒌᖏᑦ ᑭᒡᒐᖅᑐᖅᑎᖏᓛᒃ 

ᐅᖃᖅᓯᒪᖕᒪᑕ ᑕᒪᓐᓇ ᐱᓕᕆᐊᖑᒋᐊᖃᕐᓂᐊᕐᒪᑦ  

ᐊᔾᔨᒌᓐᖏᑦᑐᓄᑦ ᑎᒥᒋᔭᐅᔪᓄᑦ ᒐᕙᒪᒃᑯᑦ ᑭᓯᒥ 

ᐱᓕᕆᐊᕆᓂᖅ ᐊᔪᕐᓂᐊᕐᒪᔾᔪᒃ. ᐅᖃᖅᓯᒪᑦᓱᑎᑦ 

ᒐᕙᒪᒋᔭᐅᔪᑦ ᐃᓄᐃᑦ ᑎᒥᖁᑎᖏᑦ ᓇᖕᒥᓂᖅ 

ᐱᓕᕆᕝᕕᓖᑦ, ᓄᓇᓖᑦ, ᓄᓇᓕᖕᓂ ᒐᕙᒪᐅᔪᑦ 

ᕼᐋᒻᓚᒋᔭᐅᔪᑦ ᐊᒻᒪ ᐊᓯᖏᑦ. ᑕᐃᒪ ᑕᒪᓐᓇ 

ᑲᑐᔾᔨᖃᑎᒌᖕᓂᖅ ᐃᑲᔪᕐᓂᖃᕐᔪᐊᕋᔭᕋᓗᐊᖅᑯᕐᒪᑦ 

ᓇᖕᒥᓂᖅ ᑕᐅᑐᒃᓱᒍ ᐃᓱᒪᒋᑦᑕᕋᒃᑯ ᑕᒪᓐᓇ. 

ᓇᐅᒃᑯᑦ ᑕᐃᒪ ᑕᒪᓐᓇ ᑲᑐᔾᔨᖃᑎᒋᓐᓂᖅ 

ᐅᔭᕋᑦᑕᕆᐊᓕᕆᓂᕐᒧᑦ ᐃᓕᓐᓂᐊᒐᒃᓴᑦ ᑕᐅᑐᖦᖢᒋᑦ 

ᓇᐅᒃᑯᑦ ᑲᑐᔾᔨᖃᑎᒌᓐᓂᖅ ᐱᓕᕆᐊᓂᐊᖅᐸ? 

ᑭᖑᓪᓕᖅᐹᖅ ᐊᐱᖅᑯᑎᒐ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑕᐃᒪᓐᓇ ᑕᕝᕙ 

ᑎᑎᕋᕈᒪᕗᒍᑦ ᑭᒃᑯᓕᒪᓄᑦ ᑖᒃᑯᐊ 

ᐃᓚᒋᔭᐅᖁᓪᓗᑎᒍᑦ ᑕᒪᒃᑯᐊ ᖃᓄᖅ ᑖᓐᓇ 

ᐅᔭᕋᓐᓂᐊᕐᓂᕐᒧᑦ ᐃᓕᓐᓂᐊᕐᓂᖅ 

ᑐᕌᒐᖃᑦᑎᐊᕐᓂᐊᕐᒪᒃᑭᐊᖅ. ᒫᓐᓇᐅᔪᖅ ᓲᕐᓗ 

ᕿᑭᖅᑕᓃᒃᑯᓐᓂ ᑖᒃᑯᐊ ᐋᖅᑭᒃᓯᒪᒻᒥᒻᒪᑕ ᑕᕝᕙᓂ 

ᓄᓘᔮᒃᑯᑎᒍᑦ, ᐃᓕᓐᓂᐊᕈᑎᒃᓴᓂᒃ ᐊᒻᒪᓗ 

ᐅᖃᖅᑲᐅᒐᕕᑦ ᐊᕐᕕᐊᒥᐅᑦ ᕼᐋᒻᓚᒃᑯᖏᑦ ᐊᒃᓱᐊᓗᒃ 

ᐱᓇᓱᒃᑲᐅᒻᒪᑕ ᐅᐱᒋᑦᑎᐊᕐᒥᔭᒃᑲ ᑕᐃᒃᑯᐊ.  

 

ᐊᔾᔨᒌᓐᖏᑦᑐᐃᑦ ᐱᓇᓱᕈᓘᔭᖃᑦᑕᖅᑐᐃᑦ 

ᐃᓕᓴᕆᓪᓗᑎᒍᑦ ᐊᒻᒪᓗ ᖃᓄᖅ 

ᓯᕗᒨᖅᑎᒋᐊᒃᑲᓐᓂᕈᓐᓇᕋᑦᑎᒍᑭᐊᖅ ᑕᒫᓂ 

ᐅᑭᐅᖑᔪᖅᑕᐅᖅ ᑲᖏᖅᖠᓂᕐᒥᒃ 

ᐃᓕᓐᓂᐊᕐᕕᖓᓂᑦ ᒐᕙᒪᒃᑰᓪᓗᑕ 

ᑎᒃᑯᐊᖅᓯᓚᐅᕋᑦᑕ ᑕᐃᓐᓇ ᖃᓄᖅ 

ᐊᑐᓕᑦᑎᐊᕐᒪᖔᑦᑎᒍᑦ ᑕᒪᒃᑯᐊᓕᒫᖅ 

ᑲᑐᔾᔨᖃᑎᒌᒡᓗᑕ ᑭᓯᐊᓂᐅᓂᐊᕐᒥᖕᒪᑦ ᑖᒃᑯᐊ 

ᓂᕆᐅᒋᑦᑎᐊᖅᑕᒃᑲ ᑖᒃᑯᐊ ᐱᓕᕆᔪᒪᔪᐃᑦ 

ᑲᑎᖃᑎᒋᓗᑎᒍᑦ ᐋᖅᑭᔅᓱᐃᓗᑕ ᑕᒪᒃᑯᓂᖓ 

ᓴᖅᑮᑦᑎᐊᕐᓂᐊᕐᓂᑦᑎᓐᓂᒃ. ᖁᔭᓐᓇᒦᒃ, 

ᐅᖃᖅᑏᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᐊᐱᖅᑯᑎᒃᓴᑦ. 

ᒪᓕᒐᓕᐅᖅᑎᐅ ᐸᖕᓂᖅᑑᕐᒧᑦ, ᒥᔅ ᓇᑲᓱᒃ. 

ᐊᐱᖅᑯᑦ 897 - 5(2): ᐃᖅᑲᓇᐃᔭᖅᑎᓄᑦ 

ᐃᓪᓗᒃᓴᐃᑦ (ᓇᑲᓱᒃ) 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑏᑦᑎᔨ, ᐅᓪᓛᒃᑯᑦ 

ᒪᓕᒐᓕᐅᖅᑎᐅᖃᑎᒃᑲᓗ ᐊᒻᒪ ᐸᓐᓂᑑᕐᒥᐅᑦ 

ᐅᓪᓗᒃᑰᖅᑲᒃᑲ.  

 

ᐅᓪᓛᖅ ᐊᐱᖅᑯᑎᒋᓂᐊᖅᑕᕋ ᒥᓂᔅᑕ 

ᐃᓪᓗᓕᕆᔨᕐᔪᐊᒃᑯᓐᓄᑦ ᐱᓇᓱᐊᕈᓯᐅᔪᔪᒥ 

ᐊᐱᖅᓱᕋᓱᑦᑎᓪᓗᖓ ᑖᒃᑯᓂᖓᔅᓴᐃᓐᓇᖅ 

ᐊᐱᖅᑯᑎᖃᒃᑲᓐᓂᓐᖑᓱᒃᑐᖓ. 

 

ᐸᓐᓂᖅᑑᕐᒥᐅᑦ ᐅᑕᖅᑭᓯᒪᒻᒪᑕ (ᑐᓵᔨᑎᒍᑦ) 

ᑐᓴᒐᒃᓴᑦ ᓄᓇᕘᒥ 

ᐃᒡᓗᓕᕆᔨᕐᔪᐊᒃᑯᖏᓐᓂᖔᖅᑐᖅ ᑖᒃᑯᐊ ᑕᓪᓕᒪᑦ 

ᓄᑖᑦ ᐃᒡᓗᒃᓴᑦ ᓴᓇᔭᐅᓂᐊᕐᖓᑕ ᐸᓐᓂᖅᑑᒥ 

2021 ᐊᒻᒪ 2022 ᐊᕐᕌᒍᖓᓂ.  

 

ᒥᓂᔅᑕ ᓱᖅᑯᐃᓇᖅᓯᑎᑦᑎᒃᑲᓐᓂᕈᓐᓇᖃ 

ᐃᒡᓗᓕᕆᔨᕐᔪᐊᒃᑯᑦ ᖃᓄᖅ ᓈᓴᖅᓯᒪᓂᖓ 

ᖃᓄᐃᓕᖓᓂ ᐊᒻᒪ ᓇᓪᓕᐊᑦ ᐊᑐᕐᓂᐊᖅᐸᑦ 

ᐃᒡᓗᖏᑦ ᐃᒡᓗᖃᖅᑎᑦᓯᓗᑎᒃ 

ᐃᖅᑲᓇᐃᔭᖅᑎᖏᓐᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᑲᒪᔨᐅᓪᓗᓂ 

ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ, ᐅᖃᖅᑏ, ᑖᒃᑯᐊ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ ᓄᓇᓕᖕᓂᑦ 

ᓱᖅᑯᐃᓇᖅᓯᔭᒑᖓᑕ ᐃᒡᓗᐃᑦ, ᑐᑭᓯᐊᔭᒃᑯᓪᓕ, 

ᐊᖓᔪᖅᑳᑦᑕ ᑖᒃᑯᐊ ᑐᖏᓕᕗᑦ ᑲᑎᖃᑎᖃᕌᖓᒥᒃ 

“ᐊᒻᒪᓗ $5 ᒥᓕᐊᓐ ᐊᕐᕌᒍᑕᒫᑦ ᐃᒡᓗᓕᐅᕈᑎᒃᓴᓄᑦ 

ᑐᕌᖓᔪᑦ ᓴᓇᔭᒃᓴᖃᓲᖑᔪᒍᑦ ᑭᓯᐊᓂ 

ᐊᒥᒐᐃᓐᓇᖅᑐᖅ.”  

 

ᑕᐃᒃᑯᐊ ᑲᑎᒪᔨᐅᓕᕌᖓᑕ 

ᓯᕗᓪᓕᐅᔾᔭᐅᔭᕆᐊᖃᖅᑐᓂᒃ ᑲᑎᒪᔾᔪᑎᖃᖃᑦᑕᖅᑐᑦ 

ᓯᕗᒧᐊᓯᑦᑕᖅᑯᐃᑦ ᑕᐃᒫᒃ ᐃᒡᓗᓄᑦ ᑐᕌᖓᔪᓄᑦ.  

ᓇᑯᕐᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ, 

ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑏᑦᑎᔨ. (ᑐᓵᔨᑎᒍᑦ) 

ᒥᓂᔅᑕ ᖃᐅᔨᒪᖕᒪᑦ ᐃᖅᑲᓇᐃᔭᖅᑎᓄᑦ ᑐᕌᖓᔪᑦ 

ᐃᒡᓗᐃᑦ ᐸᖕᓂᖅᑑᑉ ᐃᒡᓗᓕᕆᔨᖏᓐᓄᑦ 

ᑐᕌᖓᖔᓕᖅᑎᑦᑎᔪᒪᖕᒪᑕ. ᐃᓛᒃ 

ᑕᐃᒪᐃᒃᑲᐃᔪᖕᒪᑖ. 

ᖃᓄᐃᓕᐅᖓᑎᑦᑎᓲᖑᒐᓗᐊᖅᐸᑦ ᐃᒡᓗᓕᕆᔨᓄᑦ 

ᑖᒃᑯᐊ ᑐᒃᓯᕋᕈᓐᓇᕌᖓᑕ ᑖᒃᑯᓇᖓᑦ ᐊᓯᖏᓐᓄᑦ 

ᐃᒡᓗᐃᑦ ᐃᓐᓄᒃᑕᐅᓯᒪᖏᑉᐸᑕ ᑭᒃᑯᓕᒫᓄᑦ 

ᐊᑐᖅᑕᐅᔪᓐᓇᕈᑎᒃ? ᓇᑯᕐᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ, ᐅᖃᖅᑏ, ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ ᑖᒃᑯᐊ ᐃᒡᓗᐃᑦ 

ᐊᐅᓚᑕᐅᓂᕆᔭᖏᓐᓄᑦ ᐃᒡᓗᒋᔭᐅᔪᑦ 

ᐃᖅᑲᓇᐃᔭᖅᑎᓄᑦ. ᐃᖅᑲᓇᐃᔭᖅᑐᓕᕆᔨᒃᑯᑦ 

ᒥᓂᔅᑕᖓᑦ ᑖᒃᑯᐊ ᑭᒃᑯᓐᓄᑦ 

ᐃᓐᓄᒃᑕᐅᒐᔭᕆᐊᒃᓴᖏᓐᓄᑦ ᐊᐱᖅᓱᒐᒃᓴᐅᔪᖅ, 

ᑖᔅᓱᒥᖓ ᐊᐱᕆᖔᕆᐊᓕᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ, 

ᐃᖅᑲᐅᒪᒃᑲᓐᓂᖁᑐᐃᓐᓇᖅᐸᒃᑲ 

ᒪᓕᒐᓕᐅᖅᑎᐅᖃᑎᒃᑲ ᑕᒪᒃᑯᐊ ᖃᓪᓗᓇᐅᔭᕐᓗᓂ 

ᐅᖃᖅᑕᐅᕙᒃᑐᑦ ᐊᕐᓇᐅᓂᕋᐃᔪᑦ/ᐊᖑᑕᐅᓂᕋᐃᔪᑦ 

ᑕᒪᒃᑯᐊ ᐊᑐᓗᐊᖅᑕᐃᓕᒪᖃᑦᑕᕐᓂᐊᖅᑕᕗᑦ ᑕᕝᕙᓂ 

ᐃᒡᓗᕐᔪᐊᑦᑎᓐᓂ. ᐊᐃᑉᐹᓂᒃ ᐃᓚᒋᐊᕈᑎ 

ᑭᖑᓪᓕᖅᐹᕆᓕᕐᓗᒍᓗ, ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑏᑦᑎᔩ. (ᑐᓵᔨᑎᒍᑦ) 

ᑖᓐᓇ ᒥᓂᔅᑕ ᖃᐅᔨᒪᖕᒪᑦ ᑕᒪᓐᓇ ᓄᓇᒋᔭᑦᑎᓐᓂ 

ᐸᓐᓂᖅᑑᒥ ᑕᒪᑦᓱᒥᖓ ᓈᒻᒪᒃᓴᖅᓯᒪᖏᒻᒪᑕ ᐊᑯᓂ. 

ᐊᖏᕐᕋᕆᔭᐅᔪᒃᓴᑦ ᐃᖅᑲᓇᐃᔭᖅᑎᓄᑦ ᒐᕙᒪᒃᑯᓐᓄᑦ  

ᐃᓐᓄᒃᑕᐅᓚᐅᖅᓯᒪᓐᖏᒻᒪᑕ ᐊᑯᓂᐊᓗᒃ.   

 

ᒥᓂᔅᑕ ᐱᓇᓱᐊᕈᓯᐅᓚᐅᖅᑐᒥ ᐅᖃᓚᐅᕐᒪᑦ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᒡᒎᖅ ᖃᐅᔨᓴᕐᓂᕐᒥᒃ ᖃᓄᖅ 

ᐱᓕᕆᐊᕆᔭᐅᔪᑦ ᐊᑐᖅᑕᐅᓲᓪᓗ ᐊᑐᐊᒐᖏᑎᒍᑦ 

ᐊᕐᕌᒎᓂᐊᖅᑐᒥᒃ ᑕᒪᔅᓱᒥᖓ ᓂᕆᐅᖕᓂᖃᓚᐅᕐᒪᑦ 

ᐋᖅᑭᒃᓱᖅᑕᐅᒐᔭᕐᓂᖏᑦ. ᒥᓂᔅᑕ ᑖᓐᓇ 

ᐅᖃᕈᓐᓇᖅᐹ ᐃᖅᑲᓇᐃᔭᖅᑐᓕᕆᔨᒃᑯᑦᑕᐅᖅ 

ᖃᐅᔨᑎᑕᐅᓗᑎᒃ ᑕᒪᒃᑯᐊ ᖃᓄᖅ 

ᖃᓄᐃᓕᐅᖓᔭᕆᐊᖃᕐᓂᖏᓐᓄᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᕿᒥᕐᕈᐊᖅᑕᐅᓂᖓ 

ᑖᒃᑯᐊ ᓄᓇᕗᑦ ᒐᕙᒪᒃᑯᖏᓐᓄᑦ 

ᐃᓚᓕᐅᑎᓯᒪᓐᖏᑦᑐᖅ ᖃᐅᔨᓴᕐᓂᐅᔪᖅ. ᒫᓐᓇ 

ᑕᕝᕙ ᐅᖃᕈᓐᓇᑐᐃᓐᓇᖅᑕᕋ. ᑭᓯᐊᓂ ᐊᔭᐅᕆᕗᖓ 

ᑖᓐᓇ ᒪᓕᒐᓕᐅᖅᑎᐅᔪᖅ ᐊᒻᒪ ᑖᒃᑯᐊ 

ᐃᓪᓗᓕᕆᔨᕋᓛᑦ ᒪᒥᐊᓇᖅ ᐃᓪᓗᓕᕆᔨᒃᑯᑦ ᐊᒻᒪ 

ᑎᒥᐅᔪᐃᑦ ᑐᑦᓯᕋᕈᓐᓇᖁᓪᓗᒍ. ᖃᐅᔨᒪᔪᒎᒐᓗᐊᖅ 

ᐃᓪᓗᑭᑦᓴᖅᑐᑦ ᑭᓯᐊᓂ ᑐᔅᓯᕌᖓᑦ 

ᐃᓪᓗᓕᕆᔨᐊᕋᓛᑦ ᑎᒥᖁᑎᒋᔭᖏᓐᓄᑦ. ᑖᒃᑯᐊ ᑕᒡᒐ 

ᖁᕝᕙᕆᐊᕋᔭᓐᖓᑕ ᓈᓴᖅᓯᒪᓂᖏᑦ ᐊᒻᒪᓗ 

ᖁᑦᑎᓂᖅᓴᒧᑦ ᑎᑭᐅᑎᖃᑦᑕᕐᒪᑕ ᐊᒻᒪ 

ᑐᐊᕕᐊᕆᔭᐅᓂᖅᓴᐅᓕᕈᓐᓇᖅᑐᐃᑦ ᑖᒃᑯᐊ ᐃᓪᓗᐃᑦ 

ᑐᓂᔭᐅᔪᒃᓴᐃᑦ ᓄᓇᓕᖕᓄᑦ.  

 

ᓄᑖᒃᑯᑦ ᒫᓐᓇ ᕿᒥᕐᕈᑕᐅᓂᖓ ᓂᕆᐅᒋᔭᕗᑦ ᑖᓐᓇ 

ᖃᓄᖅᑑᕈᑎᒋᔭᐅᓂᐊᕐᓂᖓᓂᒃ ᖃᓄᖅ 

ᐊᓯᔾᔨᖅᑕᐅᒍᓐᓇᖁᓪᓗᒍ ᑖᒃᑯᐊ ᓴᓇᔭᐅᔭᕆᐊᓖᑦ 

ᐃᓪᓗᐃᑦ ᓯᕗᓂᑦᑎᓐᓂ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᐃᖅᑲᐅᒪᓂᐊᖅᐳᒍᑦ ᑖᓐᓇ 

ᐊᐱᖅᑯᑎᓐᓄᑦ ᒫᓐᓇ ᓇᒻᒪᒃᓯᖕᒥᖕᒪᑦ. ᓈᓴᐅᑎᓕᖕᒧᑦ 

7-ᒧᑦ ᑲᔪᓯᓂᐊᖅᐳᒍᑦ. ᑎᑎᖅᑲᒃᑯᑦ ᐊᐱᖅᑯᑏᑦ. 

(ᑐᓵᔨᑎᒍᑦ) ᓈᓴᐅᑎᖓ 8. ᑭᐅᔾᔪᑏᑦ ᑎᑎᖅᑲᑎᒍᑦ  

ᐊᐱᖅᑯᑕᐅᓚᐅᖅᑐᓄᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 8: ᑭᐅᔾᔪᑎᑦ ᑎᑎᖅᑲᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 059 - 

5(2): ᐃᖃᓗᓐᓂ ᐃᓄᓕᒫᖅᓯᐅᑎᑦ ᐃᓪᓗᐃᑦ 

(ᑎᑎᕋᖅᑎ) 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓴᖅᑭᑦᑎᕗᖓ ᑖᒃᑯᐊ ᑎᑎᖅᑲᑎᒍᑦ 

ᐊᐱᖅᑯᑕᐅᓚᐅᖅᑐᒧᑦ ᓈᓴᐅᑎᓕᒃ 59−5(2). 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑭᐅᔾᔪᑏᑦ ᑎᑎᖅᑲᑎᒍᑦ 

ᐊᐱᖅᑯᑎᓄᑦ. (ᑐᓵᔨᑎᒎᕈᓐᓃᖅᑐᖅ) ᑲᔪᓯᓗᑕ. 5. 

(ᑐᓵᔨᑎᒍᑦ) ᑭᐅᔾᔪᑏᑦ ᐅᖃᐅᓯᕐᖓᐅᑎᓄᑦ. 

ᓈᓴᐅᑎᖓ 10. ᑐᒃᓯᕋᐅᑏᑦ ᐊᑎᓕᐅᖅᓯᒪᔪᑦ. 

ᓈᓴᐅᑎᖓ 11. ᑭᐅᔾᔪᑏᑦ ᐊᑎᓕᐅᖅᓯᒪᔪᑎᒍᑦ 

ᑐᒃᓯᕋᐅᑎᓄᑦ. 12. ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᒃᑳᖏᑦ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᒃ ᐊᓯᖏᓐᓂᓪᓗ. 

13. ᑎᑎᖅᑲᑦ ᓴᖅᑭᑕᐅᓂᖏᑦ. ᒪᒥᐊᓇᖅ. 

ᖁᔭᓐᓇᒦᒃ. ᓯᕗᓕᖅᑎ ᔫ ᓴᕕᑲᑖᖅ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

ᐅᓂᒃᑳᖅ ᑐᑭᓯᐅᒪᔾᔪᑎᓕᕆᓂᕐᒧᑦ ᐊᒻᒪᓗ 

ᓴᐳᔾᔭᐅᓂᖏᓐᓄᑦ ᑲᓐᖑᓇᖅᑐᐃᑦ ᒪᓕᒐᖅ 

ᐊᐅᓚᑕᐅᓂᖓᓄᑦ 2018-2019 (ᓴᕕᑲᑖᖅ) 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᖁᕕᐊᓱᑉᐳᖓ ᓴᖅᑭᑦᑐᔪᓐᓇᕋᒪ 

ᖃᐅᑕᒫᖅᓯᐅᑦ ᐅᓂᒃᑳᖓᓂᒃ ᐊᐅᓚᑕᐅᓂᖓᓄᑦ 

ᑖᒃᑯᐊ ᑐᓴᐅᒪᔾᔪᑎᓄᑦ ᐊᑐᐃᓐᓇᖃᕐᓂᕐᒧᑦ 

ᑲᓐᖑᓇᖅᑐᓂᒃ ᓴᐳᒻᒥᔭᐅᓂᖏᑦ ᐄᐳᕈᓪ 1, 2018-ᒥ 

ᒫᑦᓯ 31, 2019-ᒧᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑎᑎᖅᑲᐃᑦ 

ᓴᖅᑭᑕᐅᓂᖏᑦ. ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, 

ᒥᓂᔅᑕ ᔪᐊᓇᓯ.  



ᐊᐃᑉᐱᖅ, ᒫᑦᓯ 10, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᖅᑭᑕᐅᔪᖅ ᑎᑎᖅᑲᒃ 274 - 5(2): ᓄᓇᕗᑦ 

ᒐᕙᒪᒃᑯᑦ ᑭᐅᔾᔪᑎᖓ ᑲᑎᒪᔨᕋᓛᑦ 

ᐅᓂᒃᑳᖓᓄᑦ ᕿᒥᕐᕈᔭᐅᓂᖓᓄᑦ 2019-ᒥ 

ᑲᓇᑕᒥ ᖃᐅᔨᓴᖅᑎᕐᔪᐊᑉ ᐅᓂᒃᑳᖓᓂᒃ 

ᓄᓇᕗᑦ ᒪᓕᒐᓕᐅᕐᕕᖓᓄᑦ ᐱᔾᔪᑎᒋᓪᓗᒋᑦ 

ᐃᑲᔫᑎᑦ ᐃᓕᓐᓂᐊᕐᕕᐊᓪᓗᒻᒥ ᐊᒻᒪᓗ 

ᐃᓐᓇᐃᑦ ᐃᓕᓐᓂᐊᖅᑎᓄᑦ (ᔪᐊᓇᓯ) 

 

ᓴᖅᑭᑕᐅᔪᖅ ᑎᑎᖅᑲᒃ 275 - 5(2): 

ᕿᒥᕐᕈᔭᐅᓂᖓ ᓄᓇᕗᒥ ᐃᓐᓇᐃᑦ 

ᐃᓕᓐᓂᐊᖅᑎᑕᐅᓂᖏᓐᓄᑦ 

ᐅᐸᓗᖓᐃᔭᐅᑎᒧᑦ ᐅᓂᒃᑳᖅ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑉᐳᖓ ᒪᕐᕉᓐᓂᒃ 

ᐅᓂᒃᑳᓐᓂᒃ ᐅᓪᓛᖅ. ᓯᕗᓪᓕᖅ ᑖᒃᑯᐊ ᓄᓇᕗᑦ 

ᒐᕙᒪᒃᑯᑦ ᑭᐅᔾᔪᑎᖓ ᑲᑎᒪᔨᕋᓛᖑᐃᓐᓇᖅᑐᓄᑦ 

ᕿᒥᕐᕈᔭᐅᓂᖓ 2019 ᐅᓂᒃᑳᖓᓄᑦ 

ᑕᒻᒪᖅᓯᒪᔪᖅᓯᐅᑎᕐᔪᐊᖅ ᑲᓇᑕᒥ ᒪᓕᒐᓕᐅᕐᕕᒻᒧᑦ 

ᓄᓇᕗᒻᒥ ᐃᑲᔪᖅᓱᐃᓂᕐᒧᑦ ᐳᖅᑐᓂᖅᓴᓂᒃ 

ᐃᓕᓐᓂᐊᖅᑏᑦ ᐊᒻᒪ ᐃᓐᓇᕐᓄᑦ ᐃᓕᓐᓂᐊᖅᑐᑦ 

ᐊᒻᒪᓗ ᐊᐃᑉᐸᖓ ᕿᒥᕐᕈᔭᐅᓂᖓ ᑖᒃᑯᐊ 

ᐃᓐᓇᕐᓄᑦ ᐃᓕᓐᓂᐊᕐᓂᖓᓄᑦ ᑐᑭᒧᐊᒍᑕᐅᔪᖅ 

ᐅᓂᒃᑳᖓ ᒫᑦᓯ 2019-ᒥ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑎᑎᖅᑲᐃᑦ 

ᓴᖅᑭᑕᐅᓂᖏᑦ. ᒪᓕᒐᓕᐅᖅᑎ ᓚᐃᑦᓯᑑᓐ.  

 

ᓴᖅᑭᑕᐅᔪᖅ ᑎᑎᖅᑲᒃ 276 - 5(2): ᐆᑦᑑᑎᑦ 

ᐸᓖᓯᒃᑯᑦ ᐅᓗᕆᐊᓇᖅᑐᓂᒃ 

ᐱᕋᔭᒃᑲᓐᓂᑐᐃᓐᓇᕆᐊᓕᓐᓂᒃ ᓄᓇᓖᑦ 

ᖃᐅᔨᒃᑲᖅᑕᐅᖃᑦᑕᕐᓂᖏᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᓴᖅᑭᖃᑦᑕᖅᓯᒪᔭᕋ ᐅᑭᐅᒃᑯᑦ ᑲᑎᒪᕐᔪᐊᖅᑎᓪᓗᑕ 

ᐱᔾᔪᑎᖃᕐᒪᑦ ᐅᓗᕆᐊᓇᕐᓂᖓᓂᒃ ᑖᒃᑯᐊ 

ᐱᕋᔭᒃᑲᓐᓂᑐᐃᓐᓇᕆᐊᓕᓐᓂᒃ ᓴᖅᑭᑕᐅᖃᑦᑕᖅᑐᑦ 

ᐸᓖᓯᒃᑯᓐᓂᒃ ᖃᑯᑎᒃᑯᑦ.  

 

ᐅᖃᖅᑏ, ᐅᒃᐱᕆᒐᒃᑯ ᐸᓖᓯᒃᑯᑦ ᓄᓇᕗᒻᒥ 

ᑲᑦᑐᖓᔭᕆᐊᖃᕐᒪᑕ ᑐᓴᖅᑎᑦᑎᔭᕆᐊᒃᓴᖅ  

ᐅᓗᕆᐊᓇᖅᑐᒦᑦᑐᖅ ᐱᕋᔭᒃᑲᓐᓂᑐᐃᓐᓇᕆᐊᓖᑦ 

ᐊᓂᑎᑕᐅᓂᐊᓕᕌᖓ ᓄᓇᓕᖁᑎᑦᑎᓐᓄᑦ.  

 

ᐅᓪᓗᒥ ᓴᖅᑭᑦᑎᕗᖓ, ᐅᖃᖅᑏ, ᑖᒃᑯᐊ 

ᖃᐅᔨᒪᔾᔪᑕᐅᓂᐊᕐᒪᑕ ᒪᓕᒐᓕᐅᕐᕕᖕᒥ ᐆᒃᑐᕋᒃᑯ 

ᑕᐃᓐᓇ ᑲᓇᑕᐅᑉ ᐊᓯᖏᓐᓂᒃ ᐊᕕᒃᑐᖅᓯᒪᔪᓂ. 

ᑖᓐᓇ ᐅᖃᓕᒫᖅᑕᐅᑦᑎᐊᖁᓪᓗᒍ ᒪᓕᒐᓕᐅᖅᑎᓄᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑎᑎᖅᑲᐃᑦ ᓴᖅᑭᑕᐅᓂᖏᑦ. 

ᒪᓕᒐᓕᐅᖅᑎ ᐊᒥᑦᑐᕐᒧᑦ, (ᑐᓵᔨᑎᒎᕈᓐᓃᖅᑐᖅ) 

ᒥᔅᑕ ᔪᐃᓕ. ᒪᒥᐊᓇᖅ ᒥᓂᔅᑕ, ᒥᔅᑕ ᖃᐃᕐᓂᖅ.  

 

ᓴᖅᑭᑕᐅᔪᖅ ᑎᑎᖅᑲᒃ 277 - 5(2): ᑎᑎᖅᑲᐃᑦ 

ᐱᔾᔪᑎᒋᓪᓗᒍ ᐱᒡᒐᖅᑐᒃᑯᕕᒃ ᐃᒡᓗᓕᖕᒥ 

(ᖃᐃᕐᓂᖅ) 

ᓴᖅᑭᑕᐅᔪᖅ ᑎᑎᖅᑲᒃ 278 - 5(2): ᑎᑎᖅᑲᐃᑦ 

ᐱᔾᔪᑎᒋᓪᓗᒍ ᐃᒡᓗᐃᑦ 

ᐋᖅᑭᒋᐊᖅᑕᐅᓂᖏᓐᓄᑦ ᐃᒡᓗᓕᖕᒥ 

(ᖃᐃᕐᓂᖅ) 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑏᑦᑎᔩ. 

ᐅᓪᓛᖑᔪᕐᓕᑦᑕᐅᖅ ᒪᕐᕉᖕᓂᒃ ᑕᕝᕗᖓ 

ᐃᒡᓗᕐᔪᐊᕐᒨᖅᓯᔪᒪᕗᖓ. ᓯᕗᓪᓕᖅᐹᖅ ᑖᓐᓇ 

ᐃᓱᒫᓘᑎᒋᔭᐅᓪᓗᓂᑦᑕᐅᖅ ᓂᕈᐊᖅᑎᓯᒪᒋᔭᓐᓂᒃ. 

ᑕᑉᐱᑲᓂ ᐱᒡᒐᖅᑐᒃᑯᕕᖕᒥ ᐃᖅᑲᓇᐃᔭᖅᑎᐅᕙᒃᑐᓂᒃ 

ᓴᖅᑭᑎᑦᑎᒃᑲᓐᓂᕈᒪᒐᓗᐊᖅᖢᓂ. ᑕᕝᕗᖓ 

ᐃᒡᓗᕐᔪᐊᕐᒧᐊᖦᖤᖅᐸᕋ ᑖᓐᓇ ᓯᕗᓪᓕᖅ.  

ᐊᐃᑉᐸᖓᑦᑕᐅᖅ 

ᑎᑎᖅᑲᖅᑖᕆᓚᐅᖅᓯᒪᖕᒥᔭᕋᑦᑕᐅᖅ 

ᐃᓱᒫᓘᑎᒋᔭᐅᖃᑦᑕᕐᒥᖕᒪᑦ ᐃᒡᓗᕐᔪᐊᑦ 

ᐃᒡᓗᓕᕆᓂᖅ. ᑖᒃᑯᐊ ᑎᑎᖅᑲᐃᑦ ᐊᑏᒃ 

ᐅᖃᓕᒫᑦᑎᐊᕐᓂᐊᖅᐸᓯᐅᒃ ᑕᕝᕗᖓ 

ᐃᒡᓗᕐᔪᐊᕐᒧᐊᖅᑕᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑎᑎᖅᑲᐃᑦ 

ᓴᖅᑭᑕᐅᓂᖏᑦ. (ᑐᓵᔨᑎᒎᕈᓐᓃᖅᑐᖅ) ᓈᓴᐅᑎᓕᒃ 

13. ᓄᑦᑎᒋᐊᕈᑎᓂᒃ ᖃᐅᔨᑎᑦᑎᓐᓂᖅ. (ᑐᓵᔨᑎᒍᑦ) 

ᐱᖁᔨᕗᖔᕐᓂᕐᒧᑦ ᖃᐅᔨᒃᑲᐃᔾᔪᑎᑦ. 15. 

(ᑐᓵᔨᑎᒎᕈᓐᓃᖅᑐᖅ) ᖃᐅᔨᑎᑦᑎᓂᖅ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᕐᒧᑦ ᒪᓕᒐᒃᓴᓂᒃ. (ᑐᓵᔨᑎᒍᑦ) 

ᓈᓴᐅᑎᖓ 16. (ᑐᓵᔨᑎᒎᕈᓐᓃᖅᑐᖅ) ᓈᓴᐅᑎᓕᒃ 

17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖅ ᒪᓕᒐᒃᓴᐃᑦ. 

(ᑐᓵᔨᑎᒍᑦ) ᓈᓴᐅᑎᖓ 18. (ᑐᓵᔨᑎᒎᕈᓐᓃᖅᑐᖅ) 

ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᑮᓇᐅᔭᓕᕆᓂᕐᒧᑦ ᒥᓂᔅᑕ, ᒥᓂᔅᑕ Hᐃᒃᔅ. 



ᐊᐃᑉᐱᖅ, ᒫᑦᓯ 10, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 43 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓱᕐᕋᓇᖅᑐᓕᕆᓂᕐᒧᑦ ᒪᓕᒐᖅ ᐱᔾᔪᑎᒋᓪᓗᒋᑦ 

ᑐᓴᕋᓱᐊᕐᕖᑦ - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑲᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ 

ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ ᐊᕐᕕᐊ 

ᓂᒋᐊᓄᑦ, ᑖᓐᓇ ᒪᓕᒐᒃᓴᖅ 43 ᒪᓕᒐᖅ 

ᐊᓯᔾᔨᕆᐊᕈᑕᐅᔪᖅ ᓱᕐᕋᖕᓇᖅᑐᓄᑦ ᒪᓕᒐᕐᓂᒃ 

ᑐᓴᕆᐊᕐᓂᒥᒃ ᑐᒡᓕᐊᓂᒃ ᐅᖃᓕᒫᖅᑕᐅᖁᓪᓗᒍ.  

 

ᐅᖃᖅᑏ, ᑖᓐᓇ ᒪᓕᒐᒃᓴᖅ ᐊᓯᔾᔨᕆᐊᕐᒪᑦ 

ᓱᕐᕋᓇᖅᑐᒧᑦ ᒪᓕᒐᕐᒥᒃ. ᑖᓐᓇ 30-ᓂᒃ ᐅᓪᓗᓂᒃ 

ᒥᑭᓪᓕᒋᐊᖁᓪᓗᒍ ᖃᐅᔨᒋᐊᖃᑦᑕᕐᓂᖅ ᓄᓇᓕᖕᓂ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᑦ 

ᓈᒻᒪᖕᒪᑦ. ᓈᒻᒪᒃᓴᖅᑐᑦ. ᐊᑭᕋᖅᑐᖅᑐᑦ. 

ᐱᖁᔨᕗᖔᕈᑦ ᑲᔪᓯᕗᖅ ᐊᒻᒪ ᒪᓕᒐᒃᓴᖅ 43 

ᑐᓂᐅᔭᕗᖅ ᑲᑎᒪᔨᕋᓛᖑᐃᓐᓇᖅᑐᓄᑦ 

ᒪᓕᒐᓕᕆᓂᕐᒧᑦ.  

 

ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

(ᑐᓵᔨᑎᒎᕈᓐᓃᖅᑐᖅ) ᑲᔪᓯᓗᑕ. (ᑐᓵᔨᑎᒍᑦ) 

ᓈᓴᐅᑎᖓ 19. ᐃᓱᒪᒃᓴᖅᓯᐅᕈᑕᐅᓂᖓ 

ᑲᑎᒪᑐᐃᓐᓇᕐᓂᒃᑯᑦ ᒪᓕᒐᒃᓴᓂᒃ ᐊᓯᖏᓐᓂᒡᓗ. 

ᒪᓕᒐᒃᓴᐃᑦ 39, 40, 41, ᐊᒻᒪ 42 ᐊᒻᒪᓗ 

ᓴᖅᑭᑕᐅᓯᒪᔪᖅ ᑎᑎᖅᑲᒃ 65 - 5(2) ᒥᔅᑕ ᐋᖁᐊᖅ 

ᐃᒃᓯᕙᐅᑕᕐᒦᓪᓗᓂ.  

 

ᐊᒻᒪᓗ ᑲᔪᓯᒋᐊᓚᐅᓐᖏᓐᓂᖏᓐᓂ 

ᑲᑎᒪᑐᐃᓐᓇᕐᓂᕐᒧᑦ 20-ᒥᓂᑦᔅ 

ᓄᖅᑲᖓᑲᐃᓐᓇᕐᓂᐊᖅᐳᒍᑦ.  

 

(ᑐᓵᔨᑎᒎᕈᓐᓃᖅᑐᖅ) ᐅᓇ ᓈᒻᒪᓗᐊᖃᑦᑕᖅᑰᖏᒻᒪᑦ 

ᐅᓇ ᐅᕝᕙᓗᑭᐊᕐᖏᓐᓇ ᐅᕙᖓ.  

 

(ᑐᓵᔨᑎᒍᑦ) ᒪᓕᒃᖢᒍ ᐱᔪᓐᓇᐅᑎᖃᖅᑎᑕᐅᓂᕋ 

ᐱᖁᔨᕗᖔᕈᖕᒧᑦ 62 - 5(2), ᑲᑎᒪᔩᑦ 

ᑲᑎᒪᓂᐊᖅᑐᑦ ᓄᖅᑲᕈᒪᓕᕈᑎᒃ ᓄᖅᑲᕐᓂᐊᖅᖢᑎᒃ.  

 

ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 10:44ᒥ ᐊᒻᒪᓗ 

ᑲᑎᒪᔨᕋᓛᑦ ᐱᒋᐊᒃᑲᓐᓂᖅᑐᑎᒃ 11:09ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐋᖁᐊᖅ)(ᑐᓵᔨᑎᒍᑦ): ᐅᓐᓄᓴᒃᑯᑦ, 

ᒪᓕᒐᓕᐅᖅᑎᐅᖃᑎᒃᑲ, ᐅᕝᕙᓗ ᐅᓪᓛᒃᑯᑦ. 

ᑲᑎᒪᑐᐃᓐᓇᕐᓂᐊᓕᕋᑦᑕ. ᑲᑎᒪᑐᐃᓐᓇᖅᑎᓪᓗᑕ 

ᐅᑯᓂᖓ ᐱᓕᕆᐊᒃᓴᖃᖅᑐᒍᑦ: ᒪᓕᒐᒃᓴᐃᑦ 39, 

40, 41, ᐊᒻᒪᓗ 41 ᐊᒻᒪᓗ ᓴᖅᑭᑕᐅᓯᒪᔪᖅ 

ᑎᑎᖅᑲᒃ 65 - 5(2). ᑲᑎᒪᔨᕋᓛᑦ 

ᖃᓄᐃᓕᐅᕈᒪᕙᑦ? ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑲᔪᓯᔪᒪᔭᕗᑦ 

ᕿᒥᕐᕈᓂᖅ ᒪᓕᒐᒃᓴᖅ 39 2020-21 

ᑮᓇᐅᔭᖅᑐᕈᑎᒃᓴᖅ ᐃᖅᑲᓇᐃᔭᖅᑐᓕᕆᔨᒃᑯᑦ 

ᑭᖑᓂᖓᒍᑦ ᐱᖅᑯᓯᓕᕆᓂᕐᒧᑦ ᐃᑦᑕᕐᓂᓴᕐᓂᒃ, 

ᒪᓕᒐᓕᐅᕐᕕᒃ ᐊᒻᒪᓗ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᒪᓕᒐᒃᓴᖅ 39 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2020-2021 – ᐃᖅᑲᓇᐃᔭᖅᑐᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ ᐊᐱᕆᔪᒪᓕᕆᕙᕋ ᐃᖅᑲᓇᐃᔭᖅᑎᓂᒃ 

ᓵᑦᑎᓐᓃᖃᑎᖃᕈᒪᕖᑦ? ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐄ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᐹᑦ ᑖᓐᓇ ᒥᓂᔅᑕ ᐃᖅᑲᓇᐃᔭᖅᑎᖏᓪᓗ 

ᐊᐱᖅᓱᖅᑕᐅᕕᖕᒨᖅᐸᑕ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 



ᐊᐃᑉᐱᖅ, ᒫᑦᓯ 10, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ 

ᐃᓯᖅᑎᓚᐅᒃᑭᑦ. 

 

ᖁᔭᓐᓇᒦᒃ, ᑎᑎᕋᖅᓯᒪᓂᐊᕐᒪᑦ ᒥᓂᔅᑕ ᑯᓱᒐᖅ 

ᑭᒃᑰᖕᒪᖔᑕ ᐃᖅᑲᓇᐃᔭᖅᑎᑎᑦ ᐅᖃᐅᓯᕆᓚᐅᒃᑭᑦ. 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᖓᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ, ᑕᓕᖅᐱᒃᖠᓐᓃᑦᑐᖅ ᓰᓚ ᑯᓗᓛ 

ᑐᖏᓕᕋ, ᓴᐅᒥᖦᖠᓐᓃᖦᖢᓂ ᔮᓐ ᒪᒃᒪᐃᑯ 

ᑐᖏᓕᒃᑲᓐᓂᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑐᓐᖓᓱᒋᑦᑎᒃ ᐃᖅᑲᓇᐃᔭᖅᑏᒃ. ᐃᑉᐸᒃᓴᖅ D-5-ᒥ 

ᐱᒋᐊᕐᓂᐊᓚᐅᖅᑐᖅ, ᑭᒡᓕᓯᓂᐊᖅᑎ ᓯᕗᓪᓕᖅᐹᖅ 

ᐊᑎᖁᑎᓐᓂ. ᒥᔅᑕ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᓪᓕ 

ᒥᓂᔅᑕ ᐊᒻᒪᓗ ᐃᑲᔪᖅᑎᖏᑦ.  

 

ᐃᒃᓯᕙᐅᑖᖅ, ᑕᐃᒪᐃᓛᒃ ᑕᒪᓐᓇ 

ᐅᖃᐅᓯᐅᖃᑦᑕᒻᒪᕆᓚᐅᖅᓯᒪᒻᒪᑦ ᐃᓄᐃᑦ 

ᐅᖃᐅᓯᖓᑦ ᐊᒻᒪ ᑎᑎᕋᐅᓯᖓᑦ ᑕᐃᑲᓂ 

ᑐᓴᖅᐸᓪᓕᐊᓕᖅᑎᓪᓗᑎᒍᑦ ᐃᓄᓐᓄᑦ ᐊᒥᓱᓄᑦ 

ᐃᓱᒫᓘᑎᒋᔭᐅᖃᑦᑕᓚᐅᖅᓯᒪᒻᒪᑦ ᑎᑎᕋᐅᓯᖅ 

ᐋᖅᑭᑦᑕᐅᓇᓱᐊᕐᓂᖓ ᐱᔾᔪᑎᒋᓪᓗᒍ. ᑕᐃᒪᓕ 

ᐅᑭᐊᒃᓵᖑᑎᓪᓗᒍ ᑖᒃᑯᐊ ᐃᓄᐃᑦ ᑕᐱᕇᑦ ᑲᓇᑕᒥ, 

ᑲᓇᑕᒥ ᑕᐱᕇᒃᑯᑦ ᑲᑎᒪᓂᖃᖅᑎᓪᓗᒋᑦ 

ᐅᑭᐊᒃᓵᒃᑯᑦ 2019-ᖑᑎᓪᓗᒍ 

ᓂᕈᐊᕈᑎᖃᓚᐅᖅᓯᒪᒻᒪᑕ ᑖᓐᓇ ᖃᓪᓗᓈᑎᑐᑦ 

ᑎᑎᕋᐅᓯᖅ ᖃᓕᐅᔭᖅᐸᐃᑦ ᐃᓄᒃᑎᑐᑦ 

ᐊᔾᔨᒋᓕᖅᑕᐅᖁᔭᐅᓪᓗᓂ ᑎᑎᕋᖅᓯᒪᓂᐊᓕᕐᖓᑦ. 

ᑖᒃᑯᐊᓕᑭᐊᖅ ᐱᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᔨᒃᑯᑦ 

ᐱᓕᕆᕕᖓᑦ ᒫᓐᓇ ᖃᓄᐃᓕᐅᖅᓯᒪᕙᑦ ᑖᑦᓱᒪᐅᑉ 

ᒥᒃᓵᓄᑦ ᑎᑎᕋᐅᓯᐅᑉ ᓴᖅᑭᑕᐅᓯᒪᔪᖅ 

ᐊᖏᕈᑕᐅᓯᒪᔪᖅ ᐃᓄᐃᑦ ᑕᐱᕇᒃᑯᑦ 

ᑲᑎᒪᕐᔪᐊᕐᓂᖃᖅᑎᓪᓗᒋᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᕿᔪᒃᑖᖅ. ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᒫᓐᓇ 

ᐱᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᔨᑰᓐᖏᑦᑐᖅ. 

ᖁᔭᓐᓇᒦᒃ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓪᓛᒃᑯᑦ ᒥᓂᔅᑕ ᐃᖅᑲᓇᐃᔭᖅᑎᖏᓪᓗ.  

ᑕᑯᒃᑲᓐᓂᕋᑦᑕ ᐊᓕᐊᓇᐃᑦ.  

 

ᓯᕗᓪᓕᕐᒥᒃ ᐱᒋᐊᕈᑎᖃᕈᒪᔪᖓ ᑖᒃᑯᐊ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓂᒃ ᐱᓕᒻᒪᒃᓴᐃᓂᕐᒧᑦ 

ᐃᖅᑲᓇᐃᔭᕐᕕᖓᑦ. ᐱᒋᐊᕈᑎᖃᕈᒪᔪᖓ ᐅᖃᕐᓗᖓ, 

ᑖᒃᑯᐊ ᐃᖅᑲᓇᐃᔭᕐᕕᖓᑦ ᐊᑑᑎᖃᖅᑐᒻᒪᕇᑦ 

ᐊᒻᒪᓗ ᐅᖃᐅᓯᐅᓂᖅᓴᐅᓂᖓ 

ᐱᓕᒻᒪᒃᓴᐃᑲᓐᓂᕐᓂᖅ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓂᒃ. ᖁᕕᐊᓱᒃᐳᖓ ᑕᑯᒐᒃᑯ 

ᑕᒪᓐᓇ.  

 

ᒪᒃᐱᒐᖅ 30 ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ 

ᖁᕕᐊᓱᒃᐳᖓ ᐅᓄᖅᓯᒋᐊᕐᓂᖏᓐᓂᒃ ᐊᒻᒪᓗ 

ᐃᓚᐅᓂᖏᓐᓄᑦ ᐊᒻᒪᓗ ᓄᑖᑦ ᐱᓕᕆᐊᖑᔪᑦ 

ᐃᓕᓐᓂᐊᕈᑕᐅᔪᑦ ᑕᒫᓂ ᐊᕐᕌᒍᒥ ᐅᓇᐅᓚᐅᕐᒪᑦ, 

ᑲᒪᒋᔭᖃᕐᓂᖅ ᑐᓴᐅᒪᔾᔪᑎᓂᒃ ᐱᑕᖃᓗᐊᓐᖏᒻᒪᑦ 

ᑖᒃᑯᐊ ᐅᕙᓃᑦᑐᓕᒫᑦ ᐃᑲᔫᑎᖃᒻᒪᕆᒃᑲᔭᖅᑐᖅ 

ᐃᓕᓐᓂᐊᖅᑕᐅᒍᓂ. ᖁᕕᐊᓱᒃᐳᖓ ᑕᕝᕙᓃᓛᒃ 

ᐃᓱᒪᒐᓗᐊᖅᐳᖓᓗ ᖃᖓᑭᐊᖅ ᐱᕕᖃᓕᓛᕋᑦᑕ 

ᐃᓚᐅᔪᓐᓇᕐᓗᑕ ᑕᐃᒪᐃᑦᑐᒧᑦ ᐱᓕᖕᒪᒃᓴᐃᓂᕐᒧᑦ.  

 

ᐊᐱᖅᑯᑎᒃᑲᓐᓂᕋᓕ. ᓯᕗᓪᓕᖅᐹᖅ ᐊᐱᖅᑯᑎᒐ 

ᐅᑎᑲᐃᓐᓇᕈᒪᒐᒪ ᐅᖃᐅᓯᐅᓚᐅᖅᑐᖅ ᐊᕐᕌᓂ 

ᓴᖅᑭᓚᐅᖅᑕᖕᓄᑦ ᐊᑐᐊᒐᖅ ᒪᑐᒧᖓ ᒪᑯᐊ 

ᑭᒃᑯᓐᓄᑐᐃᓐᓇᐅᓐᖏᑦᑐᖅ 

ᐊᑭᑦᑐᕋᐅᑕᐅᔾᔮᓐᖏᑦᑐᖅ. ᑖᓐᓇ ᐊᑐᐊᒐᖅ 

ᑕᒪᒃᑯᓂᖓ ᑐᕌᖅᑕᐅᓪᓚᑦᑖᖅᑐᓂᒃ 

ᐃᖅᑲᓇᐃᔭᖅᑎᑦᑎᓯᓐᓄᑦ. ᑖᓐᓇ ᐊᖏᓂᖅᓴᐅᓂᖓ 

40 ᐳᓴᓐᑎᓐᖑᖅᑰᓚᐅᖅᑐᑦ ᓄᓇᕗᑦ ᒐᕙᒪᒃᑯᖏᑕ 

ᐃᖅᑲᓇᐃᔭᖅᑎᖏᓐᓄᑐᐊ ᑐᕌᖓᖕᒪᑦ ᐊᒻᒪᓗ 

ᐊᒥᐊᒃᑯᖏᑦ ᐃᓄᖕᓄᑐᐊᖅ ᑐᕌᖓᓪᓗᑎᒃ.  

 

ᑕᐃᔅᓱᒪᓂ ᑐᒃᓯᕋᓚᐅᕋᒪ ᒥᓂᔅᑕ ᕿᒥᕐᕈᖁᓪᓗᒍ 

ᐊᑐᐊᒐᕐᒥᒃ ᓄᓇᕗᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᑐᐊᖏᓐᓄᑦ ᐊᑐᖅᑕᐅᖃᑦᑕᕐᓗᓂ 

ᐊᑐᕆᐊᖃᓪᓚᕆᒑᖓᑦ ᑭᓯᐊᓂ 

ᑲᔪᖏᖅᓴᒃᑲᓐᓂᕐᓗᒋᑦ ᐃᓄᖕᓂᓪᓗ ᐊᕐᕌᒍᑦ 12-

ᖑᖃᑖᖅᑐ. ᑕᖅᑭᑦ 12-ᖑᕋᑖᖅᑐᓄᑦ ᖃᓄᖅ 

ᐱᔭᕇᖅᓯᓯᒪᓕᖅᐱᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ  

ᓚᐃᑦᓯᑑᓐ. ᐃᖅᑲᐃᑎᒋᐊᑐᐃᓐᓇᕐᓗᑎᑦ ᑐᓵᔨᖃᕋᑦᑕ 

ᐊᖑᒻᒪᑎᓇᓱᒃᑐᓂᒃ. ᒪᓕᒐᓕᐅᖅᑎᐅᖃᑎᒃᑲ 

ᐃᖅᑲᐃᑎᑕᔅᓯ ᐳᐃᒍᖁᓇᓯ. ᒪᒃᐱᒐᖓᓂᒃ 

ᑭᖑᓂᖓᒍᑦ ᐊᐱᖅᓱᒃᑲᓐᓂᕈᓐᓇᔾᔮᓐᖏᑦᑐᓯ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᑐᒧᖓ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦ ᑐᓴᐅᑕᕈᔪᖕᓂᒃ ᐃᒃᓯᕙᐅᑖᖅ, 

ᑏᓰᕝᕙ 31, 2019 ᑎᑭᑦᑐᒍ 111-ᖑᓚᐅᖅᑐᑦ 

ᑲᑎᖦᖢᒋᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑐᐊᖅ 

ᑐᕌᖓᓗᑎᒃ 2019-2020 ᐊᕐᕌᒍᐊᓂ 58 ᓄᓇᕗᒻᒥ 

ᐃᓄᖕᓄᑐᐊᖅ ᑐᕌᖓᓚᐅᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᖁᔭᓐᓇᒦᒃ ᒥᓂᔅᑕ ᑐᓴᖅᑎᑦᑎᖕᒪᑦ. 

ᐃᒪᓐᓇᐅᖅᑰᔨᖕᒪᑦ ᐊᕝᕙᓪᓗᐊᖏᑦ ᑐᕌᖓᔪᑐᐊᑦ 

ᑖᒃᑯᓄᖓ ᓄᓇᕗᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑐᐊᖅ ᐃᓄᖕᓄᑑᓐᖏᑦᑐᖅ. 

ᐊᕐᕌᓂ ᐊᐱᖅᓱᓚᐅᕋᒃᑯ ᒥᓂᔅᑕ ᑕᑯᒋᐊᖁᓪᓗᒍ 

ᒥᓂᔅᑕ ᑕᐃᒪᐃᓐᓂᐊᕐᓂᕋᓚᐅᖅᖢᓂᓗ ᑕᑯᓐᓈᖅᑐᒍ 

ᐃᒫᒃ ᑕᒪᒃᑯᐊ ᒐᕙᒪᒃᑯᓐᓄᑐᐊᖅ ᐃᖅᑲᓇᐃᔭᖅᑐᓄᑦ 

ᑐᕌᖓᔪᑦ ᐊᑐᖅᑕᐅᖃᑦᑕᕐᓗᓂ ᑭᓯᐊᓂ 

ᐱᔭᕆᐊᖃᓪᓚᕆᒑᖔ ᑲᔪᖏᖅᓴᕐᓗᒋᑦ ᐱᓕᕆᕝᕕᖕᓂ 

ᐃᓄᖕᓄᑦᑕᐅᖅ ᑐᕌᖓᔪᓂᒃ ᐊᑐᕐᓂᖅᓴᐅᖁᓪᓗᒋᑦ 

ᑖᓐᓇ ᖃᐅᔨᒋᐊᒃᑲᓐᓂᕈᒪᒐᒃᑯ, ᒥᓂᔅᑕ 

ᑕᐃᒪᐃᓕᐅᖅᓯᒪᕚ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᒃᑯᐊ 

ᕿᒥᕐᕈᔭᐅᔭᕆᐊᖃᕐᓂᖏᓐᓄᑦ ᐅᖃᐅᓯᕆᓚᐅᖅᑕᖓᑦ 

ᑲᑎᒪᔨᐅᖃᑎᒪ ᑕᒪᓐᓇ ᕿᒥᕐᕈᔭᕗᑦ, 

ᖃᐅᔨᓴᖅᐸᓪᓕᐊᔭᕗᑦ ᖃᓄᖅ ᑕᒪᓐᓇ 

ᑲᔪᓯᕙᓪᓕᐊᓂᐊᕐᒪ. ᐃᒃᓯᕙᐅᑖᖅ, ᐃᒻᒪᖅᑳ 

ᑖᑦᓱᒪᐅᑉ ᐃᓗᓕᐊᓂᒃ ᐅᖃᖅᑎᑦᑐᓐᓇᕈᖕᓂ 

ᑐᖓᓕᕋ? ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅ ᑯᓗᓛᖅ. 

 

ᑯᓗᓛᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑖᒃᑯᐊ ᐃᓚᐃᓐᓇᖏᓐᓄᑦ ᐱᓇᓱᐊᕋᒃᓴᐅᔪᐃᑦ 

ᐊᑐᐊᒐᖓᑦ ᐋᖅᑭᒋᐊᖅᑕᐅᔪᔪᖅ ᐅᐱᕐᖔᖓᓂᒃ 

2019. ᑕᐃᒪᓕ ᓯᕗᓂᐊᒍᑦ ᑐᔅᓯᕋᖅᑐᖃᓚᐅᖅᓯᒪᔪᖅ 

ᐃᓚᐃᓐᓇᖏᑦ ᐱᓇᓱᐊᕈᓐᓇᖅᑎᑕᐅᒍᒪᓪᓗᑎᒃ 

ᐃᖅᑲᓇᐃᔮᑦ ᐃᓚᖏᓐᓄᑦ, ᐃᓄᓐᓄᑐᐊᕐᓗ ᐃᓚᖏᑦ 

ᑐᕌᖓᑎᑕᐅᓪᓗᑎᒃ ᐱᒐᓱᐊᕋᔅᓴᐅᑎᑕᐅᓪᓗᑎᒃ. 

ᐃᓚᖓᑦ ᐱᓕᕆᓂᑦᑕ ᑕᐃᒃᑯᐊ ᐱᓕᕆᕖᑦ 

ᐃᖅᑲᓇᐃᔭᖅᑎᑖᕋᓱᒃᑐᐃᑦ ᑐᔅᓯᕋᕆᐊᖃᔪᔪᐃᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᐅᑉ ᑐᖏᓕᖓᓂᒃ. 

ᑕᐃᒪᓕ ᐊᓯᔾᔨᖅᑕᐅᓚᐅᖅᑎᓪᓗᒍ ᒥᓂᔅᑕ ᑐᖏᓕᖓ 

ᑕᐃᑲᓂ ᐃᖅᑲᓇᐃᔭᖅᑎᓴᖅᓯᐅᖅᑐᑦ ᐃᒻᒥᓂᒃ 

ᐃᓚᐃᓐᓇᖏᓐᓂᒃ ᐃᓚᐃᓐᓇᖏᓐᓄᑦ 

ᐱᒐᓱᐊᖅᑕᐅᑎᑦᑎᒍᓐᓇᓕᖅᑐᑦ. ᓈᓴᐅᑎᓕᒃ 10-ᒥᓕ 

ᑕᐃᒪ ᒪᓕᑦᑕᐅᒋᐊᓕᓐᓂᒃ, ᐊᓪᓚᕕᓐᓂ 

ᐃᖅᑲᓇᐃᔮᓕᒫᑦ ᓄᓇᕘᒥ ᒐᕙᒪᒃᑯᓐᓂ, 

ᑕᕝᕙᑦᑕᐅᑎᒋ ᐃᓄᓐᓄᑐᐊᖅ 

ᒪᑐᐃᖓᑎᑕᐅᖃᑦᑕᕆᐊᓖᑦ. ᑕᐃᒪᓕ ᐱᓕᕆᕖᑦ 

ᐲᖅᑕᐅᖁᔨᑉᐸᑕ ᑖᔅᓱᒥᖓ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐊᐱᕆᒍᓐᓇᖅᑐᖅ 

ᐊᖏᖅᑕᐅᑎᒐᓱᐊᕐᓗᒍ.  

ᑕᐃᒪᓕ ᐱᔭᕆᐊᑭᓐᓂᖅᓴᐅᓯᒪᔪᖅ ᑕᐃᒫᒃ, ᐊᒻᒪ 

ᐃᖅᑲᓇᐃᔭᖅᑎᑖᕋᓱᐊᕐᓂᕗᑦ 

ᕿᓚᒻᒥᐅᓂᖅᓴᐅᖃᑦᑕᓕᖅᑐᖅ 

ᐱᒐᓱᐊᕋᔅᓴᕈᖅᑎᑕᐅᑦᑕᐅᑎᒋᒍᓐᓇᖃᑦᑕᓕᕐᖓᑕ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅ, ᐊᓯᖔᖓᓄᑦ ᑕᐃᒪ. 

ᐃᓕᓐᓂᐊᕆᐊᕐᓂᐊᕐᓗᓂ ᐃᖅᑲᓇᐃᔮᒥᒃ 

ᕿᒪᐃᑲᐃᓐᓇᓂᕐᒧᑦ ᐊᑐᐊᒐᖓᑦ, 

ᑲᑎᒪᕋᓛᖃᑦᑕᑎᓪᓗᑕ ᑲᑎᒪᔨᕋᓛᑦ 

ᑐᔅᓯᕋᓚᐅᖅᓯᒪᒻᒪᑕ ᒥᓂᔅᑕᓗ ᐊᖏᔪᓪᓗᓂ, 

ᑐᑭᓯᒃᑲᓐᓂᖁᑎᔅᓴᓂᒃ ᖃᐃᑦᑎᓂᐊᕐᓂᕋᖅᑐᓂ 

ᐊᓂᒍᖅᓯᒪᔪᓂᒃ ᐃᓕᓐᓂᐊᕆᐊᖅᑐᑎᑦ, ᕼᐃ’, 

ᐃᖅᑲᓇᐃᔭᖅᑏᑦ ᐃᓕᓐᓂᐊᕆᐊᒃᑲᓐᓂᕈᑎᖏᓐᓄᑦ 

ᐊᑐᐊᒐᖓᓂᒃ. ᖃᑦᑎᐊᖅᑎᖅᑐᑎᓪᓗ 

ᐃᖅᑲᓇᐃᔭᖅᑏᑦ ᐅᑎᓐᖐᓐᓇᖃᑦᑕᓂᕐᒪᖔᑕ 

ᐃᓕᓐᓂᐊᕆᐊᓚᐅᖅᑐᓂ. ᑭᖑᓪᓕᖅ ᐊᐱᖅᑯᑎᒐ, 

ᓱᒻᒪᑦ ᒥᓂᔅᑕ ᑖᒃᑯᓂᖓ ᓴᖅᑮᓚᐅᖅᓯᒪᓐᖏᓚᖅ 

ᓱᓕ ᑲᑎᒪᔨᕋᓛᓄᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ ᖃᖓᒃᑰᑕᕐᓂᖓᓂᒃ 

ᐱᔾᔪᑎᖃᑐᐃᓐᓇᖅᑐᖅ ᒪᓕᒐᓕᐅᖅᑎᐅᖃᑎᒐ ᑕᐃᒪ 

ᖃᐅᔨᒪᒻᒪᑦ ᐱᔭᔅᓴᓕᕕᔾᔪᐊᕌᓘᖃᑦᑕᕋᑦᑕ 

ᐱᓕᕆᕕᑦᑎᓐᓂ, ᐊᖏᕋᐃᒐᑦᑕᓗ, 

ᓴᖅᑮᓂᐊᓕᕋᐃᒐᑦᑕ 

ᓴᖅᑭᑦᑕᐅᑎᒋᓲᖑᓐᖏᑐᐃᓐᓇᖅᑐᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐊᓯᐊᓄᖔᖅ ᓅᒋᐊᕐᓗᖓ ᐃᖅᑲᓇᐃᔭᖅᑏᑦ 

ᐃᓕᓐᓂᐊᕆᐊᕈᓐᓇᕐᓂᖏᖕᓂᒃ. ᐊᑐᐊᒐᖓ 

ᐅᖃᖅᓯᒪᒻᒪᑦ ᐱᓕᕆᕕᓕᒫᑦ ᐃᓛᒃᑯᑦ 

ᑲᑎᒪᔨᕋᓛᖃᕆᐊᖃᕐᖓᑕ ᐃᓕᓐᓂᐊᕆᐊᕈᒪᔪᓂᑦ 

ᑲᒪᔨᓂᑦ ᐊᒻᒪᓗ ᐊᕐᕌᒍᑕᒫᑦ 

ᐅᓂᒃᑳᓕᐅᖃᑦᑕᕆᐊᖃᖅᑐᑎᒃ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. ᒪᕐᕉᓕᖅᑲᖓᕗᖅ 

ᑭᖑᓪᓕᖅ ᐊᐱᖅᑯᑎᒐ, ᖃᑦᑎᑦ ᐱᓕᕆᕖᑦ ᐊᒻᒪ 

ᓇᓕᐊᒃ ᐱᓕᕆᕕᓯ ᐃᓕᓐᓂᐊᕆᐊᕐᓂᕐᒧᑦ 

ᑲᑎᒪᔨᕋᓛᖃᖅᑲᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ ᒥᔅ ᑯᓗᓛᕐᒧᑦ 

ᑭᐅᔭᐅᖁᔭᕋᓗᐊᕋ.  

 

ᑕᐃᓐᓇᓕ ᓯᕗᓪᓕᖅ ᐊᐱᖅᑯᑎᐅᖅᑲᐅᔪᖅ ᒥᔅᑕ 

ᓚᐃᑦᓯᑑᓐ ᓈᓴᐅᑏᑦ ᐱᓯᒪᒻᒪᖔᒃᑭᑦ ᐊᐱᕆᖅᑲᐅᒻᒪᑦ 

ᐱᓯᒪᓕᕋᒃᑭᑦ. ᔮᓐᓄᐊᕆ 2020-ᒥᓂᑦ 34 

ᐃᖅᑲᓇᐃᔭᖅᑏᑦ ᐊᖏᖅᑕᐅᓯᒪᔪᑦ 

ᐃᓕᓐᓂᐊᕆᐊᖅᓯᒪᓚᐅᖅᑐᑦ. ᐊᒻᒪ 65 ᐳᓴᓐᑎᖏᑦ 

ᐃᓄᖑᓪᓗᑎᒃ. 12 ᐃᓄᖑᓐᖏᑦᑐᐃᑦ. 17 ᐃᓄᐃᑦ 

ᐃᖅᑲᓇᐃᔭᖅᑏᑦ ᑮᓇᐅᔭᖅᑎᒍᑦ ᐃᑲᔪᖅᑎᑕᐅᓪᓗᑎᒃ 

ᐃᓕᓐᓂᐊᖅᑐᑦ ᐊᒻᒪᓗ ᑕᓪᓕᒪᑦ ᑮᓇᐅᔭᖅᑎᒍᑦ 

ᐃᑲᔪᖅᑕᐅᒐᑎᑦ ᐃᓕᓐᓂᐊᕆᐊᖅᓯᒪᒻᒥᔪᑦ. 

 

ᐊᒻᒪ ᐊᐱᖅᑯᑎᐅᑉ ᐊᐃᑉᐸᖓ ᑐᖏᓕᕐᒪ 

ᑭᐅᓂᐊᕐᖓᒍ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᑯᓗᓛᖅ. 

 

ᑯᓗᓛᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) 

ᑖᒃᑯᐊ ᐃᓕᓐᓂᐊᕆᐊᕐᓂᐊᕐᓗᓂ 

ᓄᖅᑲᖓᑲᐃᓐᓇᓂᕐᒧᑦ ᐊᑐᐊᒐᖅ, ᒐᕙᒪᒃᑯᑦ 

ᐱᓕᕆᕕᖏᑦ ᐃᓕᓐᓂᐊᕆᐊᖅᑐᓄᑦ 

ᑲᑎᒪᔨᕋᓛᖃᕈᓐᓇᖅᑐᑦ ᐃᓕᓐᓂᐊᕆᐊᕈᒪᔪᓄᑦ. 

ᐊᕐᕌᒍᑕᒫᑦ ᑲᑎᒪᖃᑦᑕᕐᓗᑎᒃ. ᑕᐃᒃᑯᐊ 

ᐃᓕᓐᓂᐊᕆᐊᖅᓯᒪᔪᐃᑦ ᐃᖅᑲᓇᐃᔭᖅᑏᑦ 

ᕿᑲᑲᐃᓐᓇᖅᑐᐃᑦ ᐃᓕᓐᓂᐊᕆᐊᖅᓯᒪᓪᓗᑎᒃ. 

ᐃᖅᑲᓇᐃᔭᖅᑎᒃᑲᓗ ᐅᖃᖃᑎᒌᖃᑦᑕᖅᑐᐃᑦ 

ᐱᓕᕆᕕᕈᓘᔭᕐᓂᒃ ᐅᖃᖃᑎᖃᖃᑦᑕᖅᑐᐃᑦ ᑕᒪᑐᒪᑉ 

ᒥᔅᓵᓄᑦ.  

 

ᑖᒃᑯᐊ ᑐᓴᖅᑕᐅᒍᒪᕋᑖᖅᑐᐃᑦ ᖃᑦᑎ, 

ᖃᑦᑎᐅᒻᒪᖔᑕ, ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ 

ᐃᓕᓐᓂᐊᕆᐊᖃᑦᑕᖅᓯᒪᔪᐃᑦ ᑲᔪᓯᓐᓂᓐᖏᑦᑐᐃᑦ 

1999-ᒧᑦ ᑕᑯᒋᐊᕈᑦᑕ ᐊᕙᑎᐅᓕᖅᑐᑦ ᐊᕐᕌᒍᐃᑦ, 

ᐊᓂᒍᖅᓯᒪᔪᓂᑦ ᑎᑎᕋᖅᓯᒪᔪᓂᒃ ᓄᓇᓕᓐᓂ 

ᒐᕙᒪᒃᑯᓐᓂᑦ ᐱᔨᑦᑎᕋᖅᑎᒃᑯᑦ ᓯᕐᓗᐊᖓᓃᑦᑐᑦ 

ᐅᕝᕙᓘᓐᓃᑦ ᓱᕋᑦᑕᐅᓯᒪᓕᖅᑐᐃᑦ, 

ᐃᖅᑲᓇᐃᔭᖅᑎᓪᓘᓐᓃᑦ 

ᐸᐃᑉᐹᒃᑯᕕᖏᓐᓅᖅᑲᖅᑕᐅᓯᒪᓕᕐᖓᑕ. ᑖᒃᑯᐊ 

ᐊᑐᐃᓐᓇᐅᑦᑕᐅᑎᒋᓐᖏᓚᑦ ᓈᓴᐅᑏᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑕᐃᒪᓕ ᑭᖑᓪᓕᖅ ᐊᐱᖅᑯᑎᒐ. 

ᖃᓄᐃᓕᔭᐅᓲᖑᕙᓪᓕ ᐃᖅᑲᓇᐃᔭᖅᑏᑦ 

ᐅᑎᓐᖐᓐᓇᖅᑐᑦ ᐃᖅᑲᓇᐃᔮᒥᓄᑦ 

ᐃᓕᓐᓂᐊᕆᐊᓚᐅᖅᑐᑎᒃ, ᐃᓕᓐᓂᐊᖅᑕᒥᓂᒃ 

ᐱᔭᕇᓚᐅᖅᑐᑎᑦ ᐅᑎᓐᖐᓐᓇᖅᑐᑦ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓕᓐᓂᐊᕆᐊᖅᓯᒪᓚᐅᖅᖢᑎᒃ 

ᐃᖅᑲᓇᐃᔭᕐᕕᖕᒥᓄᑦ ᐅᑎᖏᓐᓂᑯᐃᑦ 

ᐱᓕᕆᐊᖑᖃᑦᑕᖅᑐᑦ ᑖᒃᑯᐊ ᓈᓴᖅᑕᐅᓚᐅᖅᖢᑎᒃ 

ᖃᓄᖅ ᐊᑭᖃᓚᐅᕐᒪᖔᑦ ᐃᓕᓐᓂᐊᕐᓂᕆᔭᖓᑦ, 

ᖃᓄᕐᓗ ᐱᓕᕆᓚᐅᕐᒪᖔᑦ, ᑖᒃᑯᐊ  



ᐊᐃᑉᐱᖅ, ᒫᑦᓯ 10, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

5610 

ᖃᐅᔨᓴᖅᑕᐅᓚᐅᖅᑎᓪᓗᒋᑦ 

ᓇᓗᓇᐃᖅᑕᐅᓕᖃᑦᑕᖅᑐᑦ ᑖᒻᓇ ᐅᑎᓐᖏᑦᑐᖅ 

ᐊᑭᓖᔭᒃᓴᖃᕐᓂᖅᐸᑦ ᖃᓄᖅ ᐊᑭᑎᒋᔪᒥᒃ 

ᐅᑎᖅᑎᑦᓯᔭᕆᐊᖃᕐᒪᖔᑦ ᑖᑉᓱᒧᖓ 

ᓴᓇᕝᕕᒋᖅᑲᐅᔭᒥᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖁᔭᓐᓇᒦᒃ, ᒥᓂᔅᑕ ᓇᓗᓇᐃᖅᓯᒐᕕᑦ. ᐄ, ᐱᐅᔪᖅ 

ᖃᐅᔨᒋᐊᖅᑕᐅᓲᖑᒻᒪᑕ ᖃᑦᑎᓂᒃ ᑮᓇᐅᔭᓂᒃ 

ᐊᑐᕐᓂᕐᒪᖔᖅ ᐊᑭᓖᒋᐊᖃᕋᔭᕐᒪᖔᕐᓗ 

ᐅᑎᙲᓐᓇᖅᑐᒥᓂᖅ. ᑭᖑᓪᓕᕐᓕ ᐊᐱᖅᑯᑎᒐ, ᑭᓇ 

ᑲᒪᔨᐅᕙ ᑕᒪᔅᓱᒥᖓ? ᐃᖅᑲᓇᐃᔭᖅᑐᓕᕆᔨᒃᑯᑦ 

ᐅᕝᕙᓘᓐᓂᑦ ᒪᓕᒐᓕᕆᔨᒃᑯᑦ ᐱᖃᑕᐅᓲᖑᒋᕚᑦ? 

ᑐᑭᓯᒃᑲᓐᓂᕈᑎᔅᓴᓂᒃ ᖃᐅᔨᒋᐊᓲᖑᕙᑦ? 

ᑕᒪᒃᑯᓂᖓᐃᓛᒃ ᑐᓴᖅᑎᑕᐅᒍᒪᑐᐃᓐᓇᖅᑐᖓ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑖᒻᓇ ᐱᓕᕆᐊᖑᖃᑦᑕᖅᑐᖅ ᑖᔅᓱᒪᐅᑉ 

ᓴᓇᓚᐅᖅᑑᑉ ᐅᕝᕙᓘᓐᓃᑦ ᐃᖅᑲᓇᐃᔭᓚᐅᖅᑑᑉ 

ᐃᖅᑲᓇᐃᔭᕐᕕᒋᓚᐅᖅᑕᖓᑦ. ᑖᑉᓱᒥᖓ 

ᐱᓕᕆᐊᖃᓕᖃᑦᑕᖅᑐᑦ. ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐊᓯᐊᓄᖔᖅ ᓅᒋᐊᓕᕐᒥᓚᖓ. ᓄᑖᖅ 

ᐃᖅᑲᓇᐃᔭᖅᑏᑦ ᐃᓪᓗᖏᓐᓄᑦ ᐊᑐᐊᒐᖅ. 

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑖᓃᑦᑐᖅ. ᑕᕝᕙᓂ 

ᐊᕐᕌᒍᑕᒫᑦ ᐅᓂᒃᑳᓕᐊᒥᓂᕐᓂᒃ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓂᒃ, ᓇᓗᓇᐃᖅᓯᒪᒻᒫᑦ 97-ᒎᖅ 

ᐃᖅᑲᓇᐃᔭᖅᑏᑦ ᓄᖅᑲᖅᓯᒪᓕᕐᖓᑕ ᐃᓐᓇᐅᓂᕐᒥᒃ 

ᐱᔾᔪᑎᖃᖅᑐᑎᑦ. ᐊᒻᒪ ᐊᕐᕌᓂᑦᑕᐅᖅ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᓇᓗᓇᐃᖅᓯᓯᒪᓐᓂᕐᖓᑕ 

ᑕᐃᔅᓱᒪᓂᒎᖅ 120-ᓗᐊᕐᓂᕐᖓᑕ ᐃᖅᑲᓇᐃᔭᖅᑏᑦ 

ᒐᕙᒪᒃᑯᑦ ᐃᓪᓗᖁᑎᖏᓐᓃᑦᑐᐃᑦ 

ᓄᖅᑲᒋᐊᑭᓪᓕᔪᐃᑦ ᐃᓐᓇᐅᓂᕐᒥᒃ. ᐊᐱᕆᒍᒪᕙᒃᑲᓕ 

ᐃᖅᑲᓇᐃᔭᖅᑐᓕᕆᔨᒃᑯᑦ ᑕᒪᑐᒥᖓ  

ᖃᐅᔨᓯᒪᒐᓗᐊᕐᒪᖔᑕ ᐃᓱᒫᓘᑎᖃᕋᓗᐊᕐᒪᖔᑕ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᑉᑯᐊ ᓴᓇᓚᐅᖅᑐᑦ ᓴᓇᔪᓐᓃᕐᓂᕐᒧᑦ 

ᑐᕌᖅᑐᑦ, ᐃᑦᑑᓗᐊᓕᕐᒧᓪᓘᓐᓃᑦ ᐅᒡᕙᓘᓐᓃᑦ 

ᓴᓇᔪᒪᔪᓐᓃᕐᓂᕐᒧᑦ. ᑖᑉᑯᐊ 

ᐱᓕᕆᖃᑎᒋᔭᐅᖃᑦᑕᕐᒪᑕ ᑖᒃᑯᓄᖓ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐸᕐᓇᒃᐸᓪᓕᐊᓂᕐᒧᑦ 

ᑕᐃᑯᖓ ᓴᓇᔪᓐᓃᕈᒫᕐᓂᖏᓐᓄᑦ. ᑕᒡᕘᓇ 

ᐱᓕᕆᖃᑎᒋᖃᑦᑕᖅᑕᕗᑦ. ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᒥᓂᔅᑕ ᖃᐃᑦᑎᒍᓐᓇᕋᔭᖅᑳ, 

ᓇᓗᓇᐃᖅᓯᒍᓐᓇᕋᔭᖅᑲ ᖃᓄᐃᓕᖓᓕᕐᒪᖔᑕ. 

ᖃᑦᑎᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ 

ᓄᖅᑲᕆᐊᑭᓪᓕᒻᒪᖔᑕ ᐃᓐᓇᐅᓂᕐᒥᓂᒃ 

ᐱᔾᔪᑎᖃᖅᑐᑎᒃ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑕᖅᑭᑲᐃᓐᓇᕆᔅᓯᖓᐃ 

ᐃᔅᓯᕙᐅᑖᖅ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᒃᑰᖏᑦᑐᖅ) ᖃᑉᓯᑦ 

ᓄᖅᑲᕈᒫᕐᓂᕐᒧᑦ ᖃᑉᓯᐅᓕᖅᐸᑦ ᑐᕌᖅᑐᑦ. ᑖᓐᓇ 

ᓈᑉᑎᒻᓃᓐᖏᑦᑐᖅ ᐃᒃᓯᕙᐅᑖᖅ. 

ᕿᓂᕆᐊᖃᕋᔭᖅᑕᕗᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᒥᓂᔅᑕ ᐊᖏᕈᓐᓇᖅᑳ ᖃᐃᑦᑎᓛᕐᓂᐊᕐᓂᕋᕐᓗᓂ 

ᑖᒃᑯᓂᖓ ᐅᐊᑦᑎᐊᕈᒃᑲᓐᓂᖅ ᑲᑎᒪᔨᓄᑦ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓇᓗᓇᓇᐃᕈᓐᓇᕐᓂᕈᑉᑎᒍᑦ ᖃᑉᓯᑦ  



ᐊᐃᑉᐱᖅ, ᒫᑦᓯ 10, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᖅᑲᕈᒫᕐᓂᕐᒧᑦ ᑐᕌᕐᒪᖔᑖ, ᓄᖅᑲᕈᒪᓐᖏᑦᑎᓪᓗᒋᑦ 

ᓄᖅᑲᖅᑎᖕᓂᖅ ᐊᔪᕐᓇᓲᖑᖕᒪᑕ. 

ᓇᓗᓇᓐᖏᓐᓂᖅᐸᑦ ᖃᑉᓯᑦ ᓄᖅᑲᕈᒫᕐᓂᕐᒧᑦ 

ᑐᕌᖅᑐᑦ, ᓴᓇᔪᓐᓃᕈᒫᕐᓂᕐᒧᑦ 

ᓇᓗᓇᐃᕈᓐᓇᖅᓯᓯᒪᓐᓂᖅᐸᑦ. ᐄ, 

ᓴᖅᑭᑎᑦᑐᓐᓇᕋᔭᖅᑕᕗᑦ. ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ:  ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑕᐃᒪ ᓄᑖᖅ ᐃᖅᑲᓇᐃᔭᖅᑏᑦ ᐃᓪᓗᖏᓐᓄᑦ 

ᐊᑐᐊᒐᖅ. ᑖᓐᓇ ᑐᕌᒐᖓ ᐊᑐᐊᒐᖓᕐᒥᒃ 

ᐅᖃᖅᓯᒪᒻᒪᑦ ᐃᖅᑲᓇᐃᔭᖅᑐᓄᑦ 

ᐊᖏᕐᕋᖃᖅᑎᑦᑎᓂᖅ ᐱᒍᓐᓇᖅᑎᑕᐅᔪᓪᓗ 

ᐊᑭᖏᓪᓗ ᓄᓇᕗᒻᒥ ᐃᓪᓗᓕᕆᓂᖅ 

ᑐᕌᕆᐊᖅᑎᑕᐅᔫᒥᒍᒪᔪᖅ ᓇᒻᒥᓂᖃᕐᓂᕐᒧᑦ. 

ᐊᐱᕆᒍᔪᖓᓕ ᖃᓄᖅ ᑖᓐᓇ ᐊᑐᐊᒐᖅ 

ᐃᑲᔪᖅᓰᖃᑦᑕᖅᑲ ᓄᓇᕗᒻᒥ ᐃᓪᓗᑖᕋᓱᐊᖅᑐᓂᒃ 

ᓇᒻᒥᓂᖅᑖᕋᓱᐊᖅᑐᓂᒃ ᓄᓇᕗᒻᒥ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᑐᒪᐅᑉ ᒥᒃᓵᓅᑦ 

ᐃᒡᓗᑖᕈᓐᓇᖅᓯᔪᓐᓇᖁᑉᓗᒋᑦ ᒐᕙᒪᒃᑯᑦ 

ᐃᒡᓗᖁᑎᖏᓐᓂᒃ ᐊᑐᓐᖏᖔᓕᕐᓗᑎᒃ 

ᐃᒡᓗᑖᕈᓐᓇᖅᓯᖁᓗᒋᑦ ᖃᓄᖅ ᑖᒻᓇ 

ᑐᕌᕈᓐᓇᕐᒪᖔᑉᑎᒍᑦ ᒫᓐᓇ ᐱᓕᕆᐊᕆᔭᕗᑦ 

ᐱᓕᕆᖃᑎᒋᑉᓗᑎᒍᑦ ᑖᒃᑯᐊ ᑮᓇᐅᔭᓕᕆᔨᒃᑯᓐᓄᑦ 

ᒥᓂᔅᑕᐅᕝᕕᖃᖅᑐᑦ ᐊᒻᒪᓗ ᐃᒡᓗᓕᕆᔨᕐᔪᐊᒃᑯᓐᓂᑦ 

ᐊᐅᓚᑦᓯᔨᐅᔪᑦ. ᐱᖓᓲᑉᓗᑕ ᑎᒦᑦ ᑖᒻᓇ 

ᐱᓕᕆᐊᕆᔭᕗᑦ ᒫᓐᓇ. ᐃᒃᓯᕙᐅᑖᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖁᔭᓐᓇᒦᒃ ᒥᓂᔅᑕ. ᑖᓐᓇ ᐅᖃᒃᑲᓐᓂᕋᕕᐅᒃ ᑖᓐᓇ. 

ᐊᐱᕆᒃᑲᓐᓂᕈᒪᕗᖓᓕ ᖃᓄᖅ ᐊᑐᐊᒐᖅ ᒫᓐᓇ 

ᑲᔪᖏᖅᓴᐃᖃᑦᑕᖅᑲ ᓇᒻᒥᓂᖅᑖᕈᒪᓂᕐᒥᒃ?  

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐃᒃᓯᕙᐅᑖᖅ, ᑖᒻᓇ 

ᑕᒡᕙ ᐱᓕᕆᐊᕆᔭᕗᑦ ᐃᓗᓕᖏᑦ ᖃᓄᖅ 

ᐋᖅᑭᒃᑲᓐᓂᕋᔭᕐᒪᖔᑉᑎᒍᑦ ᖃᐅᔨᓇᓱᒃᖢᑎᒃ. 

ᐃᑲᔪᖅᑐᐃᒐᓗᐊᕋᑉᑕ ᐃᓄᖕᓂᒃ ᒐᕙᒪᒃᑯᓐᓂᒃ 

ᐃᒡᓗᖏᓐᓂᒃ ᐊᑐᖅᑐᓂᒃ. ᓇᖕᒥᓂᖅ 

ᐃᒡᓗᑖᕈᓐᓇᖁᓗᒋᑦ. ᑕᒪᑉᑯᐊ ᐊᔾᔨᒌᓐᖏᑦᑐᓂᒃ 

ᕿᒥᕐᕈᓂᖃᕋᑉᑕ ᖃᓄᖅ ᑕᒪᓐᓇ 

ᑐᕌᕈᓐᓇᕐᒪᖔᑉᑎᒎᑦ ᒐᕙᒪᒃᑯᑦ ᐃᒡᓗᖁᑎᖏᓐᓂᒃ 

ᐃᖏᑦᑐᓐᓇᖅᓯᖁᒐᓗᐊᖅᖢᒋᑦ ᓇᖕᒥᓂᖅ 

ᓂᑯᕕᖓᔪᓐᓇᖅᓯᖁᒐᓗᐊᖅᖢᒋᑦ ᓇᖕᒥᓂᖅ 

ᐃᒡᓗᖁᑎᖃᕐᓗᑎᒡᓗ, ᐃᒃᓯᕙᐅᑖᖅ. ᑕᒪᑐᒥᖓ 

ᑐᕌᒐᖃᖅᑐᒍᑦ ᐊᔾᔨᒌᓐᖏᑦᑐᓂᒃ ᐊᑐᖅᖢᑕ. 

ᐃᒃᓯᕙᐅᑖᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐄ, ᑭᐅᔭᐅᑦᑎᐊᔾᔮᓐᖏᓐᓇᒪ ᐊᓯᐊᓅᖔᖅ 

ᑐᕌᑦᑎᐊᒻᒪᕆᓕᕐᓚᖓ. ᑕᐃᒪ ᖁᔭᓕᕋᑖᓚᐅᕐᒥᒐᒃᑭᑦ 

ᒐᕙᒪᒃᑯᑦ ᓄᑖᒥᒃ ᐊᑐᐊᒐᖃᓕᕐᖓᑕ 

ᐃᓪᓗᖃᖅᑎᑦᑎᓂᕐᒨᖓᔪᓂᒃ ᐃᖅᑲᓇᐃᔭᖅᑎᓄᑦ. 

ᑖᓐᓇᓗ ᐊᓯᔾᔨᖅᑕᐅᓯᒪᓪᓗᓂ ᑭᒃᑯᑦ 

ᐱᒐᓱᐊᖃᑕᐅᒍᓐᓇᕐᒪᖔᑕ. ᓇᒧᓪᓗ 

ᐃᓕᐅᖅᑲᖅᑕᐅᒍᓐᓴᕐᒪᖔᑕ. ᐃᓄᓐᓂᒃ 

ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎ 

ᐃᓚᓕᐅᔾᔭᐅᓗᑎᒃ ᑕᕝᕗᖓ, ᐃᓄᐃᑦ ᒐᕙᒪᒃᑯᑦ 

ᐃᓪᓗᖁᑎᖏᓐᓃᓕᕐᔫᒥᖁᓪᓗᒋᑦ. ᐅᖃᖅᓯᒪᒻᒪᑦ 

ᑖᒃᑯᐊ ᐱᓕᕆᕖᑦ ᒥᓂᔅᑕᖏᑦᑕ ᑐᖏᓕᖏᑦ ᐃᓛᒃᑯᑦ 

ᐱᒐᓱᐊᕈᓐᓇᕐᖓᑕᒎᖅ ᑲᑎᒪᔨᕋᓛᓄᑦ 

ᐃᓪᓗᑖᖅᑎᑦᑎᓂᕐᒧᑦ ᑲᑎᒪᔨᕋᓛᓄᑦ. ᐃᓄᓐᓄᑦ 

ᑐᕌᖓᔪᓂᒃ ᐃᓪᓗᖃᖅᑎᑦᑎᒐᓱᓐᓂᕐᒥᒃ ᐃᓛᒃ 

ᐃᓕᐅᖅᑲᐃᖃᑦᑕᖁᔨᓪᓗᑎᒃ. ᓯᕗᓪᓕᖅᐹᖅ 

ᐊᐱᖅᑯᑎᒐ, ᐅᓪᓗᒥᒧᓪᓕ ᐅᓇ ᓄᑖᖅ ᐊᑐᐊᒐᖅ 

ᐊᑐᓕᖅᑎᑕᐅᓚᐅᖅᑎᓪᓗᒍ ᖃᑦᑎᑦ ᐱᓕᕆᕖᑦ 

ᑐᔅᓯᕋᖅᓯᒪᕙᑦ ᑕᕝᕘᓇ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᙵᓂᑦ ᑕᒪᓐᓇ 

ᐱᒋᐊᓚᐅᖅᓯᒪᖕᒪᑦ ᐱᑕᖃᖅᓯᒪᖏᑦᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᒥᓂᔅᑕᖃᐃ ᑐᑭᓯᒃᐹᖓ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ 

ᐅᖃᓚᐅᕐᒪᑦ, ᑕᐃᒃᑯᐊ ᐃᒡᓗᑖᕈᓐᓇᖅᑐᑦ ᒪᓕᒐᖏᑦ 

ᒪᓕᒃᖢᒋᑦ ᐊᑕᐅᓯᐅᓐᖏᑦᑐᓂᒃ ᓴᓗᒻᒪᖅᓴᐃᔩᑦ 

ᐃᖅᑲᓇᐃᔭᖅᑏᑦ ᐃᒡᓗᖁᑎᖏᖕᓂᒃ ᐊᑐᓚᐅᕐᒪᑕ, 

ᑖᓐᓇᖃᐃ ᑭᐅᔪᓐᓇᖅᐸᐅᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᐃᓄᒃᑎᑑᓕᕆᔨᖃᕋᑦᑕ ᐊᖑᒻᒪᑎᒍᒪᔪᓂᒃ. 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᐃᓐᓇ 

ᐊᑐᓚᐅᖅᑕᕋ ᓇᓗᓇᐃᖅᓯᒪᓚᐅᓐᖏᑦᑐᖅ ᑖᔅᓱᒪᐅᑉ 

ᒥᔅᑕ ᓚᐃᑦᓯᑑᓐ ᐅᖃᐅᓯᕆᔭᖏᑦᑎᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓄᑦ ᓅᓕᕋᒪ. ᐊᐅᔭᒃᑯᑦ ᐃᓕᓴᖅᑏᑦ 

ᐃᖅᑲᓇᐃᔭᖅᑎᑕᐅᖃᑦᑕᕐᓂᖏᑦ ᐊᒻᒪᓗ ᒥᔅᑕ 

ᕿᓐᖒᑉ ᐊᐱᖅᑯᑎᒃᓴᖃᓚᐅᕐᒪᑦ ᓄᓇᕗᑦ ᒐᕙᒪᒃᑯᑦ 

ᑕᒪᑐᒥᖓ ᐱᒋᐊᖅᓯᒐᒥᒃ ᑭᐅᔭᐅᑦᑎᐊᓚᐅᓐᖏᒻᒪᑦ. 

ᒐᕙᒪᒃᑯᑦ ᐱᓕᕆᕝᕕᖏᑦ ᑖᒃᑯᑎᒎᓇᒃ ᐊᐅᔭᒃᑯᑦ 

ᐃᖅᑲᓇᐃᔭᖅᑎᑦᑎᖃᑕᐅᖃᑦᑕᕈᒪᔪᑦ ᐊᑐᕈᓐᓇᖅᐹ 

ᑖᔅᓱᒥᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᒪᓕᒐᓕᐅᖅᑎᐅᖃᑎᒐ 

ᐅᖃᐅᑎᖅᑲᐅᕙᕋ ᑕᒪᓐᓇ ᐱᒋᐊᖅᑕᐅᓂᐊᖅᑐᖅ  

ᐄᐳᕈᓪᒥ ᐅᐱᕐᖔᖅ. ᐄ, ᑖᓐᓇ ᐄᐳᕈᓪᒥ 

ᐱᒋᐊᖅᑎᑦᑐᒪᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇ ᐊᕐᕌᒎᖕᓄᒃ ᒪᕐᕉᖕᓄᒃ 

ᐅᖃᐅᓯᕆᖃᑦᑕᖅᓯᒪᓕᕋᒃᑯ ᒥᓂᔅᑕᐅᔪᒧᑦ ᐊᒻᒪᓗ 

ᒐᕙᒪᒃᑯᑦ ᐱᓕᕆᕝᕕᖏᓐᓄᑦ ᐊᐅᔭᒃᑯᑦ 

ᐃᖅᑲᓇᐃᔭᖅᑎᑕᐅᓂᐊᖅᑐᑦ ᐄᐳᕈᓪ 

ᑭᖑᕙᓗᐊᖅᑐᕐᔪᐊᒻᒪᕆᐊᓘᖕᒪᑦ. ᐱᓕᕆᕝᕕᓯ 

ᑖᑦᓱᒥᖓ ᐊᑐᐊᒐᕐᒥᒃ ᐋᖅᑭᒋᐊᖅᓯᔭᕆᐊᓖᑦ 

ᐱᓕᕆᕕᐅᔪᑦ ᐃᖅᑲᓇᐃᔭᖅᑎᒃᓴᒥᖕᓂᒃ ᐊᐅᔭᒃᑯᑦ 

ᐃᓕᓴᖅᑎᓂᒃ ᐱᒋᐊᕈᓐᓇᕐᓂᐊᕐᒪᑦ.  

 

ᑕᒪᓐᓇ ᐊᒃᓱᐊᓗᒃ ᐱᕐᔪᐊᖑᔪᖅ ᖁᕕᐊᓱᓐᓇᐅᑉ, 

ᖁᕕᐊᓱᒡᕕᐅᑉ ᐊᑐᖅᑎᓪᓗᒋᑦ, ᖁᕕᐊᓱᒡᕕᖕᒥᓗ 

ᓄᖅᑲᖓᓚᐅᑲᑦᑎᓪᓗᒋᑦ ᐃᖅᑲᓇᐃᔭᕈᒪᔪᑦ 

ᑕᑕᑎᕆᒐᔭᕐᒪᑕ ᐄᐳᕈᓪᒥ ᐱᒋᐊᕐᓂᐊᕈᑎᑦ. 

ᓄᓇᑦᓯᐊᕐᒥ ᐃᓕᓴᖅᑏᑦ ᑎᓰᕝᕙᒥ 

ᐊᑎᓕᐅᖃᑕᐅᒍᓐᓇᖅᓯᑎᑕᐅᓯᒪᔪᑦ. ᐊᒻᒪᓗ ᑕᒪᓐᓇ 

ᐱᐅᔪᓪᓚᕆᐅᓚᐅᖅᖢᓂ ᒐᕙᒪᒃᑯᑦ ᐱᓕᕆᕝᕕᖏᑦ 

ᖁᕕᐊᓱᖕᓇᐅᑎᓪᓗᒍ ᐋᖅᑭᒃᓯᕙᒌᖃᑦᑕᕐᓂᐊᕐᒪᑦ 

ᐊᒻᒪᓗ ᑖᓐᓇ ᐃᓕᓴᖅᑏᑦ ᑎᑭᑉᐸᑦ ᖃᐅᒃᐸᓪᓗ 

ᐱᒋᐊᕈᓐᓇᖅᓯᓪᓗᓂ.  

 

ᑭᖑᓪᓕᖅᐹᒥᒃ ᐊᐱᖅᑯᑎᒋᓂᐊᓕᖅᑕᕋ: ᑖᓐᓇᖃᐃ 

ᐊᐅᔭᒃᑯᑦ ᐃᓕᓴᖅᑎᓂᒃ 

ᐃᖅᑲᓇᐃᔭᖅᑎᑦᑎᖃᑦᑕᕐᓂᕐᒧᑦ ᑐᕌᖓᔪᖅ ᐊᑐᐊᒐᖅ 

ᐋᖅᑭᒋᐊᕈᒪᕙᐅᒃ ᐊᐱᖅᓱᖅᑕᐅᖃᑦᑕᕐᓂᐊᕐᒪᑕ 

ᖁᕕᐊᓱᒡᕕᖕᒥ ᕿᑲᓱᖓᖅᑎᓪᓗᒋᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᑖᓐᓇ ᐃᓛᒃᑯᓕᓵᖅᑎᓪᓗᑕ 

ᐅᑭᐅᒥ ᐊᑕᐅᓯᕐᒥᒃ ᐊᐅᑉᓛᓕᕋᑉᑕ, ᑕᒪᒃᑯᐊ 

ᑐᓴᖅᖢᒋᑦ ᖃᓄᖅ ᐱᐅᓯᕚᓪᓕᕋᔭᕐᒪᖔᑦ ᓇᐅᒃᑯᓪᓗ  

ᓴᓐᖏᒃᑎᑉᐹᓪᓕᕈᓐᓇᕐᒪᖔᑖ ᑕᒪᒃᑯᐊ 

ᐱᓕᕆᐊᕆᔭᕗᑦ ᖁᕕᐊᓇᖃᑦᑕᕐᒪᑦ. ᑖᑉᓱᒪᐅᑉ 

ᑲᑎᒪᔨᐅᖃᑎᒪ ᐅᖃᐅᓯᕆᔭᖏᑦ ᑐᓴᕈᒥᓇᖅᑐᑦ, 

ᖁᕕᐊᓇᕐᓗ ᑲᑎᒪᔨᐅᖃᑎᒃᑲ ᐃᓱᒪᒃᓴᖅᓯᐅᕌᖓᑕ 

ᖃᓄᖅ ᓱᓇ ᐋᖅᑭᒃᐹᓪᓕᕈᓐᓇᕐᒪᖔᑦ ᑖᑉᑯᐊ 

ᐅᖃᐅᓯᕆᔭᖏᑦ ᖃᓄᖅ ᐱᕚᓪᓕᕈᓐᓇᕐᒪᖔᑕ 

ᐊᐅᔭᒃᑯᑦ ᓴᓇᓚᐅᐱᓪᓚᖃᑦᑕᕈᒪᔪᐃᑦ ᐃᓕᓐᓂᐊᖅᑐᑦ 

ᐱᔾᔪᑎᒋᑉᓗᒋᑦ ᑖᓐᓇ ᑐᓴᖅᖢᒍ ᖁᕕᐊᒋᔭᕗᑦ ᐊᒻᒪ 

ᐃᓱᒪᒃᓴᖅᓯᐅᕈᑎᑦᑎᐊᕙᐃᑦ ᓯᕗᒧᒃᐸᓪᓕᐊᑎᓪᓗᑕ 

ᑖᑉᓱᒪᐅᑉ ᐅᖃᐅᓯᕆᔭᖏᑦ ᓇᓗᓇᓐᖏᑦᑐᖅ ᖃᓄᖅ 

ᐊᑐᕆᐊᖃᑕᐅᔪᓐᓇᕐᒪᖔᑎᒍᑦ ᐃᓱᒪᒋᓂᐊᖅᐸᕗᑦ. 

ᐊᖏᖃᑎᒋᑦᓯᐊᖅᐸᕋ ᐊᒻᒪ ᐃᒻᒪᖄ ᐊᕐᕌᒍ ᑕᒪᓐᓇ 

ᑕᑯᒋᐊᕐᓂᐊᖅᐸᕗᑦ, ᐃᓛᒃ 

ᐱᓐᖑᖅᑎᑉᐸᓪᓕᐊᓵᓕᓂᖅᓴᐅᒋᐊᕐᓂᐊᖅᐸᕗᑦ 

ᐅᖃᐅᓯᕆᔭᖏᑦ ᑐᓴᕈᒥᓇᕐᒪᑕ. ᐃᒃᓯᕙᐅᑖᖅ, 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᓐᓂᒃ, ᒥᔅ ᖃᒥᙳᐊᖅ. 

 

ᖃᒥᙳᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 

ᐊᒻᒪᓗ ᑐᓐᖓᓱᒋᑦ ᒥᓂᔅᑕ.  

 

ᑖᒃᑯᐊ ᐱᓕᕆᕝᕕᓯ ᐱᔭᒃᓴᖅᑖᖅᑎᑕᐅᓯᒪᖕᒪᑦ 

ᑐᑭᒧᐊᑦᑎᒋᔭᐅᓪᓗᑎᒃ ᒐᕙᒪᓕᒫᓄᑦ ᑐᕌᖓᔪᑦ. 

ᐃᓄᐃᑦ ᐃᖅᑲᓇᐃᔭᕐᓂᖏᑦ ᐊᒻᒪᓗ 2020-2023 

ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ ᐃᓚᖃᕐᒪᑕ 

1,879-ᓂᒃ ᓄᓇᕗᒻᒥᐅᑕᓂᒃ ᐃᓄᖕᓂᒃ ᒐᕙᒪᒃᑯᑦ 

ᐱᓕᕆᕝᕕᖏᓐᓂᒃ ᐃᖅᑲᓇᐃᔭᖅᑐᑦ ᒫᑦᓯ 31, 

2021-ᒥ. ᑖᓐᓇ ᑐᕌᒐᕆᔭᐅᔪᖅ ᐊᓐᖑᑎᔭᐅᓂᐊᖅᐸᑦ 

280-ᓂᒃ ᓄᑖᓂᒃ ᐃᓄᖕᓂᒃ 

ᐃᖅᑲᓇᐃᔭᖅᑎᑖᕆᐊᖃᕐᓂᐊᖅᑐᑦ ᐊᕐᕌᒍᒥ 

ᐊᒡᒋᖅᑐᒥ. ᑖᓐᓇᖃᐃ ᑎᑭᐅᑎᒐᒃᓴᐅᕙ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᑕᖅᑭᑦᑎᐊᕋᕕᑦ ᐃᒃᓯᕙᐅᑖᖅ. 

(ᑐᓵᔨᑎᒎᕈᓐᓂᖅᑐᖅ) ᐅᖃᐅᓯᕆᔭᖓᑦ 

ᑲᑎᒪᔨᐅᖃᑎᖕᒪ ᑐᕌᑐᐃᓐᓇᖅᑕᕋᓗᐊᕗᑦ ᑭᓯᐊᓂ 

ᑐᖓᐅᑦᓯᒐᔮᒃᓯᒪᔪᑦ ᐃᒻᒪᖄ 90 ᐳᓴᓐᑎᒧᑦ 

ᖃᓂᖁᒐᓗᐊᖅᖢᓂ ᐃᒃᓯᕙᐅᑖᖅ. 

ᑐᖓᐅᑦᓰᖔᑎᒍᒥᓇᖅᑐᖅ ᑖᒻᓇ ᑐᕌᑦᑕᕋᓗᐊᕗᑦ 

ᖃᑉᓯᓂᒃ ᐃᓄᖕᓂᒃ ᓴᓇᔪᖃᓕᕈᓐᓇᕐᒪᖔᑦ ᑕᒡᕙᓂ 

ᒐᕙᒪᒃᑯᓐᓂᑦ. ᐃᒃᓯᕙᐅᑖᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅ ᖃᒥᙳᐊᖅ. 

ᖃᒥᙳᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

2020-23 ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ 

ᐅᖃᖅᓯᒪᔪᑦ ᒪᒃᐱᖅᑐᒐᖅ 47 ᐊᐅᔭᒃᑯᑦ 

ᐃᖅᑲᓇᐃᔭᖅᑎᑕᐅᓂᖏᑦ 2020-21-ᒥ $985,000-

ᒧᑦ ᐋᖅᑭᒃᓯᒪᖕᒪᑦ ᐊᒻᒪᓗ ᑕᒪᓐᓇ ᓱᕐᕋᓐᖏᖦᖢᓂ 

2019-2020 ᑕᑯᒍᑦᑎᒍᑦ. ᐊᑐᕈᒫᕐᓂᐊᖅᑐᖁᑎᖏᑦ 

ᓱᕐᕋᔾᔮᒐᓱᒋᔭᐅᖏᑦᑐᑦ ᐱᖓᓱᓄᑦ ᐊᕐᕌᒍᓄᑦ. 

ᖃᓄᐃᒻᒪᓄᑯᐊ ᓱᕐᕋᓐᖏᓚᑦ ᐊᐅᔭᒃᑯᑦ ᐃᓕᓴᖅᑏᑦ 

ᐃᖅᑲᓇᐃᔭᖅᑎᑕᐅᒧᑦ ᐅᓄᖅᓯᕙᓪᓕᐊᑎᓪᓗᒋᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑮᓇᐅᔭᑦ ᑐᒃᓯᕋᖅᑕᕗᑦ ᑕᒡᕗᖓ 

ᓈᒻᒪᖕᒪᑕ, ᓈᒻᒪᒐᓱᒋᒐᑉᑎᒍᑦ ᑖᒃᑯᓄᖓ ᐊᐅᔭᒃᑯᑦ 

ᐃᖅᑲᓇᐃᔭᖃᑦᑕᕐᓂᐊᖅᑐᓄᑦ ᓴᓇᖃᑦᑕᕐᓂᐊᖅᑐᓄᑦ 

ᐃᓕᓐᓂᐊᖅᑐᓄᑦ. ᑖᑉᑯᐊ ᓈᒻᒪᒐᓱᒋᒐᑉᑎᒍᑦ 

ᐊᓯᔾᔨᓚᐅᓐᖏᑕᕗᑦ. ᐃᒃᓯᕙᐅᑖᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅ ᖃᒥᙳᐊᖅ. 

 

ᖃᒥᙳᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᓕᒐᓕᐅᖅᑎ ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ 

ᒐᕙᒪᒃᑯᑦ ᑐᒃᓯᕌᕆᔭᖏᓐᓂᒃ 2019-2020 

ᐊᑐᕈᒫᕐᓂᐊᖅᑐᑦ. ᑲᑎᒪᔨᕋᓛᑦ 

ᐊᑐᓕᖁᔨᓕᓚᐅᖅᓯᒪᔪᑦ ᕿᒥᕐᕈᓇᒃᑕᐅᖁᓪᓗᒋᑦ 

ᐊᐅᔭᒃᑯᑦ ᐃᓕᓴᖅᑎᓂᒃ 

ᐃᖅᑲᓇᐃᔭᖅᑎᑦᑎᖃᑦᑕᕐᓂᕐᒧᑦ ᑐᑭᖓ. ᓄᓇᕗᑦ 

ᐃᓕᓴᖅᑏᑦ ᑖᓐᓇ ᐅᖃᐅᓯᖃᕐᒪᑦ, ᐃᓄᖕᓂᒃ 

ᓄᓇᕗᒻᒥᐅᓂᒃ ᐊᒻᒪᓗ ᐊᑯᓂᐊᓗᒃ ᑕᒫᓃᑦᑐᓂᒃ. 

ᖃᓄᐃᑦᑐᓂᒃ ᐊᐅᓚᔾᔭᐃᖅᓯᒪᓕᖅᐸᑦ ᐱᓕᕆᕝᕕᓯ 

ᑕᒪᓐᓇ ᐊᑐᓕᖁᔭᖅ ᐊᑐᓕᖅᑎᑕᐅᖁᓪᓗᒍ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐃᒃᓯᕙᐅᑖᖅ, 

ᖁᔭᓐᓇᒦᒃ. ᑖᒻᓇ ᐊᐱᖅᑯᑎᑦᓯᐊᕙᒻᒪᕆᐊᓘᖕᒪᑦ 

ᑖᑉᑯᓂᖓ ᐊᐅᔭᒃᑯᑦ ᓴᓇᔪᒪᔪᓂᒃ ᓄᓇᕗᒻᒥᐅᑕᕐᓂᒃ 

ᒐᕙᒪᒃᑯᓐᓄᑦ ᓴᓇᓚᐅᐱᓪᓚᖃᑦᑕᕐᓂᐊᖅᑐᓂᒃ 

ᓄᓇᕗᒻᒥᐅᑕᕐᓂᒃ ᐃᓕᓐᓂᐊᖅᑐᓂᒃ ᑐᕌᒐᖃᕋᑉᑕ, 

ᓄᓇᕗᒻᒥᐅᑕᕐᓄᑦ ᑖᓐᓇ ᒫᓐᓇ ᐱᓕᕆᐊᕆᔭᕗᑦ. 

ᕿᒥᕐᕈᔭᕗᑦ ᑖᑉᑯᐊ ᐃᓗᓕᖃᖅᑐᑦ ᐆᒃᑑᑎᒋᓗᒍ 

ᓄᓇᕗᒻᒥ ᐃᓕᓐᓂᐊᓚᐅᖅᐸ? ᓄᓇᕗᒻᒥ 

ᐋᓐᓂᐊᖅᑕᐃᓕᒪᓂᕐᒧᑦ ᐃᒻᒪᖄ 

ᓇᓗᓇᐃᒃᑯᑕᖃᖅᐸ? ᒪᑯᓂᖓ ᓄᓇᕗᒻᒧᑦ 

ᐃᓐᓇᖃᕐᓂᖓᓂᒃ ᓇᓗᓇᐃᒃᑯᑕᓂᒃ ᑖᒃᑯᐊ 

ᓱᑲᑎᕈᓐᓇᕐᒪᖔᑉᑎᒍᑦ ᓇᐅᒃᑯᑦ ᓄᓇᕗᒻᒥᐅᑕᕐᓄᑦ 

ᑐᕌᑦᓯᐊᖅᑎᓪᓚᑦᑖᕐᓗᒋᑦ ᐱᓕᕆᐊᕆᔭᕗᑦ ᒫᓐᓇ. 

 

ᐆᒃᑑᑎᒋᓗᒍ ᓄᓇᕗᒻᒥᐅᑕᐅᓐᖏᑦᑐᓂᒃ ᑕᐅᓇᓂ 

ᖃᑉᓗᓈᑦ ᓄᓇᖓᓐᓃᓐᖔᖅᑐᖃᖃᑦᑕᕐᒪᑦ 

ᐊᕐᓇᕐᕕᖃᖅᑐᑦ ᐊᒃᑲᖃᖅᑐᑦ ᓱᓇ ᐃᓚᖃᖅᑐᑦ 

ᓄᓇᕗᒻᒥ. ᑕᒪᐅᓐᖓᖅᖢᑎᒃ ᐊᐅᔭᒃᑯᑦ ᓄᓇᕗᒻᒥ 

ᐊᐅᔭᒃᑯᑦ ᓴᓇᓚᐅᐱᓪᓚᒍᑎᓂᒃ 

ᑐᒃᓯᕋᕐᓂᖃᖃᑦᑕᕐᒪᑕ, ᑕᒪᒃᑯᓂᖓ ᑕᒡᕙ 

ᐱᓕᕆᐊᕆᔭᕗᑦ ᒫᓐᓇ. ᓄᓇᕗᒻᒥᐅᑕᕐᓄᑦ 

ᑐᕌᖅᑎᑦᑐᒪᑉᓗᑎᒍᑦ ᑖᒃᑯᐊ 

ᓇᓗᓇᐃᒃᑲᓐᓂᕋᓱᑦᑕᕗᑦ ᒫᓐᓇ 

ᓄᓇᕗᒻᒥᐅᑕᐅᔭᕆᐊᖃᕐᓂᖏᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᖁᓛᓅᓕᕐᒪᑦ, 1:30ᒥ ᐱᒋᐊᒃᑲᓐᓂᕐᓂᐊᖅᐳᒍ.  

 

>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 11:43ᒥ 

ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 13:30ᒥ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᓐᓄᓴᒃᑯᑦ 

ᑲᑎᒪᔨᐅᖃᑎᒃᑲ, ᐃᓄᐃᓪᓗ ᑕᐅᑐᒃᑐᑦ.  

 

ᐅᓐᓄᓴ ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ 

ᑲᒪᒋᓂᐊᕋᑦᑎᒍᑦ. ᐊᑎᕐᓂᒃ ᕿᒥᕐᕈᐊᕈᒪ ᒥᔅᑕ 

ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐊᐱᖅᑯᑎᒋᔪᒪᔭᒃᑲ ᐊᐱᖅᑯᑕᐅᓯᒪᓐᓂᖅᐸᑕ 

ᓇᓗᓇᐃᕐᓂᐊᕋᕕᖓ. 

ᑭᐅᔭᐅᕙᒌᖅᓯᒪᔪᐃᓐᓇᐅᓐᓂᖅᐸᑕᓘᓐᓃᑦ.  

 

ᑕᕝᕙᓂ 2017−18 ᐃᖅᑲᓇᐃᔭᖅᑎᐅᔪᓄᑦ 

ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᑦ ᑕᕝᕗᖓ 

ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᖕᒪᑕ ᓄᕙᒻᐸ 8, 

2018-ᖑᑎᓪᓗᒍ. ᓇᓗᓇᐃᖅᓯᒪᓪᓗᑎᒡᓗ 1,384 

ᐃᖅᑲᓇᐃᔭᖅᑏᑦ ᐅᖃᐅᓯᕐᒥᒃ ᐊᑕᐅᓯᐅᖏᑦᑐᒥᒃ 

ᐃᖅᑲᓇᐃᔮᖃᕐᓂᖏᓐᓄᑦ ᖄᒃᑲᓐᓂᒍᑦ 

ᑮᓇᐅᔭᖅᑖᖃᑦᑕᓂᖏᓐᓂᒃ ᐊᒻᒪᓗ ᑕᒪᓐᓇ 

ᐃᓄᒃᑎᑐᓪᓗ ᐅᐃᕖᑎᑐᓪᓗ ᐅᖃᓪᓚᖕᓂᒃ 

ᓇᓕᐊᖕᓂᑐᐃᓐᓇᖅ ᐊᑐᖅᑐᕕᓂᐅᒃᐸᑕ. ᑖᓐᓇ 

ᐅᓂᒃᑳᖅ ᓇᓗᓇᐃᖅᓯᓯᒪᒋᓪᓗᓂ 163 

ᐃᖅᑲᓇᐃᔭᖅᑏᑦ ᖃᐅᔨᓴᖅᑕᐅᓯᒪᓂᖏᓐᓂᒃ ᐃᓄᐃᑦ 

ᐅᖃᐅᓯᖓᓐᓄᑦ ᐊᑐᐊᒐᖅ ᒪᓕᒃᖢᒍ. ᑖᒃᑯᐊ 

ᐊᔾᔨᒌᖏᒻᒪᑕ ᐊᑕᐅᓯᕐᒥᒡᓗ ᖃᐅᔨᒪᓂᓖᑦ ᖁᑦᑎᖕᓂᖓ 

1, 2-ᒥᒡᓗ, ᒪᕐᕉᖕᓂᒡᓗ ᓈᓴᐅᑎᓕᒃ ᖃᐅᔨᒪᓂᖓ 

ᖁᑦᑎᓐᓂᖓ 2, ᑖᓐᓇ ᐊᑕᐅᓯᕐᒥᒃ ᖃᐅᔨᒪᓂᓕᖕᒧᑦ 

ᓇᓗᓇᐃᖅᓯᒪᔪᖅ 11 ᐃᖅᑲᓇᐃᔭᖅᑎᐅᓐᓂᖅᖢᑎᒃ 

ᐊᒻᒪᓗ ᒪᕐᕉᖕᓂᒃ ᖃᐅᔨᒪᓂᖃᖅᑐᒧᑦ ᓇᓗᓇᐃᖅᓯᒪᔪᑦ 

126-ᖑᓐᓂᕐᒪᑕ. ᑕᕝᕙᓂᓕ ᐱᖓᔪᖓᓐᓂᒃ 

ᓇᓗᓇᐃᖅᑕᐅᓯᒪᔪᖅ ᖃᐅᔨᒪᓂᖏᓐᓄᑦ 26-

ᖑᓐᓂᖅᖢᑎᒃ. ᑖᒃᑯᐊ ᑲᑎᓕᒫᖅᖢᒋᑦ 163-ᖑᓐᓂᕐᒪᑕ 

ᐃᖅᑲᓇᐃᔭᖅᑏᑦ.  
 

ᑕᐃᒪ ᑕᕝᕙᓂ 2020-23-ᒧᑦ ᐸᕐᓇᐅᑎᓂᒃ 

ᓇᓗᓇᐃᖅᓯᒪᖕᒥᖕᒪᑕ ᑖᒃᑯᐊ 

ᐱᓕᕆᖃᑎᖃᕈᒪᓯᒪᓂᕋᖅᖢᑎᒃ ᖃᓪᓗᓈᑎᑐᑦ 

ᑕᐃᔭᐅᔪᖅ ᐃᓕᓴᕆᔭᐅᓯᒪᔪᖅ ᐅᖃᐅᓯᕐᓄᑦ 

ᐊᕕᒃᑐᖅᓯᒪᓂᕋᖅᑕᐅᔪᖅ ᑕᕝᕙᓂ ᐃᓕᖅᑯᓯᓕᕆᔨᒃᑯᑦ 

ᐃᑦᑕᕐᓂᓴᓕᕆᔨᒃᑯᓐᓄᓪᓗ ᐱᓕᕆᕝᕕᐅᔪᒃᓴᐅᔪᖅ. 

ᑕᒪᒃᑯᐊ ᒪᓕᒃᑕᐅᔪᒪᓪᓗᑎᒃ ᐃᓄᐃᑦ ᐅᖃᐅᓯᖏᓐᓄᑦ 

ᐃᓕᓐᓂᐊᖅᑎᑦᑎᕙᓪᓕᐊᓂᕐᒧᑦ ᐋᖅᑭᒃᓱᖅᑕᐅᓯᒪᔪᑦ 

ᐊᒻᒪᓗ ᐃᑲᔪᖅᓱᐃᓇᓱᖕᓂᕐᒧᑦ ᑕᒪᑐᒧᖓ ᐅᖃᐅᓯᕐᒧᑦ 

ᐃᖅᑲᓇᐃᔭᖅᑎᑦᑎᓂᕐᒧᑦ ᒪᑐᐃᖓᑎᑕᐅᔪᑦ ᑕᕝᕗᖓ 

ᐃᓕᖅᑯᓯᓕᕆᔨᒃᑯᓐᓄᑦ ᐃᑦᑕᕐᓂᓴᓕᕆᔨᒃᑯᓐᓂᒃ 2020-

2021-ᒥᓗ. 
 

ᑕᐃᒪ ᐋᒃᑐᐸ 31-ᖑᑎᓪᓗᒍ 2019-ᒥ ᑖᒃᑯᐊ ᒐᕙᒪᒃᑯᑦ 

ᓇᓗᓇᐃᖅᓯᓚᐅᕐᒪᑕ ᐅᖃᖅᖢᑎᒃ ᐃᒪᓐᓇ 

ᐃᖅᑲᓇᐃᔭᖅᑏᑦ ᒫᓐᓇ ᐅᖃᐅᓯᑐᐊᖑᖏᑦᑐᓂᒃ 

ᐊᑕᐅᓯᕐᒥᒃ ᑮᓇᐅᔭᖏᑕ ᖄᒃᑲᓐᓂᐊᒍᑦ 

ᐱᑖᖃᑦᑕᕈᓐᓇᕐᓂᖏᓐᓂᒃ ᐃᓄᒃᑎᑐᑦ ᐊᒻᒪᓗ ᑖᓐᓇ 

ᓇᓗᓇᐃᖅᑕᐅᓯᒪᔪᖅ ᐃᓄᒃᑎᑑᕈᓐᓇᖏᓐᓇᒃᑯ 

ᖃᓪᓗᓇᐅᔭᕐᓂᐊᖅᑕᕋ, (ᑐᓵᔨᒃᑯᑦ) “ᐃᓄᐃᑦ 

ᐅᖃᐅᓯᖏᓐᓄᑦ ᐅᖃᕈᓐᓇᕐᓂᕐᒧᑦ 

ᐊᑭᓕᖅᑕᐅᒃᑲᓐᓂᕈᑕᐅᔾᔪᑎ ᖁᑦᑎᓐᓂᖓ 1-ᒥᒃ 

ᐅᑎᖅᑕᕐᕕᐅᓂᐊᕐᒪᑕ, ᑖᒃᑯᐊᓗ ᐃᖅᑲᓇᐃᔭᖅᑏᑦ 

ᐊᑭᓕᖅᑕᐅᖏᓐᓇᖃᑦᑕᕈᒪᓂᐊᕈᑎᒃ ᑐᒃᓯᕋᕆᐊᖃᖅᐳᑦ 

ᑎᓯᐱᕆ 1, 2019 ᖄᖏᓚᐅᖅᑎᓐᓇᒍ. ᑖᒃᑯᐊ 

ᐃᖅᑲᓇᐃᔭᖅᑏᑦ ᑕᐃᑲᓐᖓᑦ 

ᑲᔪᓯᑎᑕᐅᖏᓐᓇᖅᓯᒪᔪᒥᒃ ᐃᓄᒃᑐᑦ ᐅᖃᕈᓐᓇᕐᓂᕐᒥᓄᑦ 

ᐊᑭᓕᖅᑕᐅᒃᑲᓐᓂᖃᑦᑕᖅᑐᑦ, ᑎᓯᐱᕆ 1, 2019 

ᖄᖏᖅᓯᒪᓕᖅᑎᓪᓗᒍ ᖃᐅᔨᓴᖅᑕᐅᓐᓂᖏᑉᐸᑕ  



ᐊᐃᑉᐱᖅ, ᒫᑦᓯ 10, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

5615 

ᐊᑭᓕᖅᑕᐅᒃᑲᓐᓂᕈᑎᒃᓴᒥᓂᒃ $1,500-ᓂᒃ 

ᐊᓯᐅᔨᓂᐊᖅᑐᑦ ᐃᓄᒃᑎᑐᑦ ᐅᖃᕈᓐᓇᕐᓂᕐᒥᓄᑦ 

ᐊᑭᓕᖅᑕᐅᒃᑲᓐᓂᕈᑎᒋᓲᒥᓂᒃ.” ᖃᔅᓯᐅᕙᑦ 

ᐃᖅᑲᓇᐃᔭᖅᑏᑦ ᑎᑭᐅᑎᓚᐅᖅᐸᑦ, 

ᑎᑭᐅᑎᓚᐅᖏᓚᓪᓗ ᐃᓚᖏᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᓯᐅᓕᖅᑲᐅᒍᓗᐊᕋᒪ 

ᐅᖃᓪᓚᔅᓲᔭᖅᑐᒻᒪᕆᐊᓘᓕᕋᕕᑦ ᖁᔭᓐᓇᒦᒃ 

ᑐᑭᓯᓇᖅᓯᑦᑎᐊᕋᖕᓂ. ᑕᐃᑲᓂ ᐃᓄᐃᑦ 

ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ 880-ᖏᓐᓃᑦᑐᓂᒃ 

ᐊᑎᕐᓂᒃ ᑲᑎᖅᓯᓯᒪᖦᖤᓚᐅᕐᒪᑕ ᑖᒻᓇᓗ ᑎᓯᐱᕆᒥᒃ 

ᐃᓕᓱᕝᕕᖃᓚᐅᖅᑐᖅ ᐅᖓᓯᒃᓯᒋᐊᓚᐅᕋᑉᑎᒍᑦ 

ᖃᕆᑕᐅᔭᐃᑦ ᐱᔾᔪᑎᒋᑉᓗᒋᑦ. ᑖᓐᓇ ᑕᖅᑭᖅ 

ᐊᑐᓵᓚᐅᖅᑕᕗᑦ ᐃᓱᐊᓄᑦ ᐅᑕᖅᑭᒃᑲᓐᓂᓚᐅᕋᑉᑕ. 

ᑲᑎᑦᑎᒃᑲᓐᓂᓚᐅᖅᑐᒍᑦ 400-ᓂᒃ ᐊᑎᕐᓂᒃ. ᒫᓐᓇᒧᑦ 

ᑎᑭᖦᖢᒍ 1,282-ᖑᓕᖅᑐᑦ ᑖᒃᑯᐊ ᑕᒡᕘᓇ 

ᐃᖏᕐᕋᔭᕆᐊᓖᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᖁᔭᓐᓇᒦᒡᓗ 

ᓇᓗᓇᐃᕋᕕᒋᑦ ᒥᓂᔅᑕ. ᑖᒃᑯᐊᓕᑭᐊᖅ ᐃᓄᖕᓄᑦ 

ᐅᖃᐅᓯᕐᓂᒃ ᑕᐃᒎᓯᓕᐅᖅᑎᒃᑯᑦ ᖃᓄᖅ ᑕᒪᑐᒥᖓ 

ᐃᓄᐃᑦ ᐅᖃᐅᓯᖏᓐᓂᒃ ᐊᔪᖏᑦᑎᐊᕐᓂᕐᒪᖔᑕ 

ᖃᐅᔨᓴᕐᓂᐅᖃᑦᑕᖅᑐᖅ ᐃᖅᑲᓇᐃᔭᖅᑎᓂᒃ ᑕᕝᕙᓂ 

ᐊᖓᔪᖅᑳᒃᑯᕕᖕᒥ ᐃᖃᓗᖕᓂ ᓄᓇᖃᖏᑦᑐᑦ ᖃᓄᖅ 

ᖃᐅᔨᓴᖅᑕᐅᖃᕐᒪᖔᑕ? ᖁᔭᓐᓇᒦᒃ ᐃᒃᓯᕙᐅᑕᓖᒃ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ 

ᐃᒃᓯᕙᐅᑕᖅ, ᑖᒃᑯᐊ ᑲᒪᒋᓐᖏᑕᕋᓗᐊᖅᐳᑦ ᐃᓄᒃᑐᑦ 

ᐅᖃᐅᓯᕐᓄᑦ ᑕᐃᒎᓯᓕᐅᖅᑎᒃᑯᑦ ᑭᓯᐊᓂ 

ᑐᑭᓯᐅᒪᔭᑉᑯᑦ ᐅᖃᕈᓐᓇᖅᐳᖓ, 

ᐅᕐᓂᒍᑎᖃᑦᑕᕐᓂᐊᖅᑐᑦ ᓄᓇᓕᖕᓄᑦ ᑕᒪᑐᒥᖓ 

ᐱᓕᕆᐊᖃᕐᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᒪᓂᖅ. 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

ᖁᔭᓐᓇᒦᒡᓗ ᑖᓐᓇ ᑭᐅᔪᓐᓇᕋᕕᐅᒃ. 

ᐊᐱᖅᑯᑎᒐᑦᑕᐅᖅ ᑭᖑᓪᓕᖅᐹᖅ. ᑖᒃᑯᐊ 

ᐊᒡᓚᒡᕕᒋᔭᓯ 2020-23-ᒧᑦ ᐸᕐᓇᐅᑎᒋᔭᓯ 45 

ᒪᒃᐱᖅᑐᒐᖓᓂ, ᑖᓐᓇ ᓯᕗᓪᓕᐅᔾᔭᐅᓯᒪᓂᖓ  

ᑎᑎᕋᖅᓯᒪᖕᒪᑦ ᐃᒫᒃ, “ᐱᓕᕆᖃᑎᖃᕐᓂᐊᖅᑐᑦ 

ᐊᕕᒃᑐᖅᓯᒪᕕᒋᔭᐅᔪᑦ ᐃᓄᐃᑦ ᐅᖃᐅᓯᖓ 

ᑲᔪᓯᑦᑎᐊᕈᓐᓇᖁᓪᓗᒍ ᒐᕙᒪᐅᑉ ᐃᓗᐊᓂ.” 2017-

18 ᐃᖅᑲᓇᐃᔭᖅᑐᓕᕆᔨᒃᑯᑦ ᐅᓂᒃᑳᖏᑎᒍᑦ 

ᐊᕐᕌᒍᑕᒫᖅᓯᐅᑎᒥᖕᓂ ᓇᓗᓇᐃᖅᓯᒪᖕᒪᑕ 1,384 

ᑐᓂᔭᐅᖃᑦᑕᔪᖕᒪᑕ ᐃᓄᐃᑦ ᐅᖃᐅᓯᖏᓐᓅᖓᔪᓄᑦ 

ᑕᒪᓐᓇ ᐃᓄᐃᓪᓘᓐᓃᑦ ᐅᐃᕖᓪᓘᓐᓃᑦ ᑭᓯᐊᓂ 163 

ᖃᐅᔨᓴᖅᑕᐅᔪᑑᓯᒪᖕᒪᑕ ᒫᓐᓇ ᐃᓄᐃᑦ 

ᐅᖃᐅᓯᓕᕆᓂᕐᒧᑦ ᑖᓐᓇ ᐊᑐᐊᒐᖓᑦᑕ ᐊᑖᓂ. 

 

ᐊᐱᖅᑯᑎᒋᔭᕋ ᓲᕐᓗ ᒐᕙᒪᐅᔪᖅ ᖃᓄᖅ 

ᖃᓄᑎᒋᐅᓂᐊᖅᐸ ᑖᒃᑯᐊ ᐃᓄᐃᑦ 

ᐅᖃᐅᓯᓕᒫᖏᓐᓂᒃ ᑕᒪᒃᑭᖅᑐᑎᒃ ᖃᖓᐅᒐᔭᖅᐸ 

ᐃᖅᑲᓇᐃᔭᖅᑎᑖᕐᓗᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑕᖅ. ᑖᒻᓇ ᐊᐱᖅᑯᑎᒋᔭᖓ ᑐᑭᓯᓐᓂᕈᒃᑯ 

ᖃᑯᒍ ᐃᓄᒃᑎᑐᑦ ᐅᖃᕈᓐᓇᕐᓂᖅ ᐱᓕᕆᕝᕕᖕᒥ 

ᐊᑐᖅᑕᐅᑦᓯᐊᓕᕋᔭᕐᒪᖔᑦ ᑖᑉᓱᒥᖓ ᐊᐱᕆᓐᓂᖅᐸᑦ, 

ᐅᑉᓗᒥ ᓇᓗᓇᐃᖅᓯᒪᔪᖃᖏᑦᑐᖅ ᐃᒻᒪᖄ ᑕᒪᑐᒥᖓ 

ᐅᖃᐅᓯᕐᓄᑦ ᑕᐃᒎᓯᓕᐅᖅᑎᑦ 

ᑐᑭᓯᐅᒪᖅᑰᖅᑕᕋᓗᐊᖓᑦ. ᑭᓯᐊᓂ ᐅᑉᓗᕐᒥᒃ 

ᓇᓗᓇᐃᖅᓯᒪᔪᖃᖏᑦᑐᖅ ᖃᑯᒍ ᑕᐃᒪᓐᓇᓪᓚᑦᑖᖅ 

ᐱᓕᕆᔪᓐᓇᖅᓯᓇᔭᕐᒪᖔᑉᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

ᑭᖑᓪᓕᖅᐹᖑᓂᕋᖅᑲᐅᔭᕋᓗᐊᕋ, 

ᑭᖑᓪᓕᖅᐹᖑᑦᑎᐊᕐᓗᒍ ᐃᓄᖕᓄᑦ 

ᑕᐃᒎᓯᓕᐅᖅᑎᒃᑯᓐᓄᑦ ᐅᖃᓪᓚᒍᒪᒐᔭᕈᒪ 

ᓇᒧᖓᕐᓗᖓ ᐊᐱᖅᓱᕈᓐᓇᕋᒪ ᐅᕙᓂ 

ᑭᒡᒐᖅᑐᖅᑕᐅᔪᓐᓇᓗᐊᖂᔨᖏᒻᒪᑕ ᒪᓕᒐᓕᐅᕐᕕᖕᒥᒃ? 

ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑕᖅ. ᑲᑎᑎᑦᑐᒪᒐᓗᐊᖅᖢᑎᒃ ᐱᖕᓇ 

ᒥᓂᔅᑕᐅᔪᖅ ᐊᑭᑦᓯᐊᕐᓂᖅ ᒪᒃᑯᒡᓚᐅᔭᖅᑐᖅ ᑕᐃᑲ 

ᒥᓂᔅᑕᐅᔪᖅ ᐱᖅᑯᓯᓕᕆᓂᕐᒧᑦ. ᐃᒃᓯᕙᐅᑖᖅ,  

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᓐᓂ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᐅᕙᓂ ᐱᒋᐊᕈᑎᖃᖅᑳᕐᓗᖓ 

ᐅᓂᒃᑳᓕᐊᕆᓯᒪᔭᔅᓯᓐᓂᒃ 2017-2023-ᒧᑦ. 

 

ᑖᒃᑯᐊ ᐃᓄᐃᑦ ᓴᓇᓕᖅᑎᑕᐅᓂᕐᒧᑦ. ᑕᕝᕙᓂᓗ 

ᒪᒃᐱᖅᑐᒐᕐᒥᒃ 8-ᒥ ᑕᕝᕙᓂᒎᖅ 

ᐊᒥᓲᖏᓛᖑᖃᑦᑕᕐᒪᑕ 

ᐋᓐᓂᐊᖃᖅᑕᐃᓕᑎᑦᑎᔨᒃᑯᓐᓂᒃ 

ᐃᖅᑲᓇᐃᔭᓕᖅᑎᑦᑎᓇᓱᒡᓗᓂ. 

ᐃᖅᑲᓇᐃᔭᖅᑐᓕᕆᔨᒃᑰᓪᓗᓯ ᑕᔅᓱᒥᖓ ᑖᒃᑯᐊ 

ᐋᓐᓂᐊᕐᕕᖕᒥᒃ ᐃᖅᑲᓇᐃᔭᖃᑦᑕᖅᑐᐃᑦ ᓇᐅᒃᑯᑦ 

ᐸᕐᓇᐅᓯᐅᒃᑲᓐᓂᕈᓐᓇᖅᐱᓯᐅᒡᓕ? ᑲᑐᔾᔨᖃᑎᖃᕐᓗᓯ 

ᐋᓐᓂᐊᖃᖅᑕᐃᓕᑎᑦᑎᔨᒃᑯᓐᓂᒃ, ᓇᐅᒃᑯᑦ ᑖᓐᓇ 

ᐅᓂᒃᑳᓕᐊᖅ 

ᐱᓐᖑᖅᑎᑦᑎᑦᑎᐊᒃᑲᓐᓂᕈᓐᓇᖅᐱᓯᐅᒃ? ᑖᓐᓇ 

ᓯᕗᓪᓕᖅᐹᕆᓪᓗᒍ ᐊᐱᖅᑯᑎ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ 

ᐃᒃᓯᕙᐅᑕᖅ, ᖁᔭᓐᓇᒦᒡᓗ ᑖᑉᓱᒥᖓ ᐊᐱᕆᒐᕕᑦ. 

ᐃᒃᓯᕙᐅᑖᖅ ᑖᑉᑯᐊ ᐊᔾᔨᒌᖏᑦᑐᑦ ᒐᕙᒪᒃᑯᓐᓂᑦ 

ᐃᖅᑲᓇᐃᔭᖅᑐᒃᓴᓂᒃ ᕿᓂᕌᖓᑕ ᐃᑲᔪᖃᑦᑕᕋᑉᑎᒍᑦ 

ᐊᒻᒪ ᐃᓄᖕᓂᒃ ᐱᓕᕆᔪᒃᓴᓂᒃ ᐃᖅᑲᓇᐃᔭᖅᑐᒃᓴᓂᒃ 

ᑲᔪᖏᕐᓂᕐᒥᒃ ᐱᓕᕆᖃᑎᒌᖃᑦᑕᕋᑉᑕ. ᑖᑉᑯᐊ 

ᐊᖅᑯᑎᒋᓗᐊᑕᕐᓂᐊᖅᑕᕗᑦ ᓴᖅᑭᓚᐅᖅᑕᑉᑲ, 

ᓴᖅᑭᓚᐅᖅᑕᕗᑦ ᐃᑉᐸᒃᓵᓕᓵᖅ ᑖᑉᑯᐊ ᐃᓄᐃᑦ 

ᐃᖅᑲᓇᐃᔭᖅᑐᑦ ᐃᓕᓐᓂᐊᕈᓐᓇᕐᓂᖏᑦ 

ᐃᖅᑲᓇᐃᔭᕐᕕᖕᒦᖃᑦᑕᕐᓗᑎᒃ. ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᒃᓴᖏᓐᓄᑦ ᐸᕐᓇᐅᑎᒃᑯᑦ. 

ᑕᑉᑯᐊ ᐊᖅᑯᑎᒋᖃᑕᐅᓂᐊᖅᑕᕗᑦ ᑕᒪᑐᒥᖓ 

ᐱᓕᕆᖃᑎᒋᓗᑎᒍᑦ ᑕᑉᑯᐊ ᐅᖃᐅᓯᕆᔭᑎᑦ 

ᐋᓐᓂᐊᑕᐃᓕᒪᔪᓕᕆᔨᒃᑯᑦ ᐃᓄᖕᓂᒃ ᐱᓕᕆᔨᓂᒃ 

ᐱᓕᕆᔨᖃᕐᓂᖏᑦ ᖁᕝᕙᖅᐸᓪᓕᐊᔪᓐᓇᖁᑉᓗᑎᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᐄ, ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᒃᑯᐊᑦᑕᐅᖅ ᑕᒪᓐᓇ ᓂᓪᓕᕈᑎᒋᓗᐊᓵᖅᐸᕋ 

ᐊᑦᑎᖕᓂᖓ ᐋᓐᓂᐊᖃᖅᑕᐃᓕᑎᑦᑎᔨᒃᑯᓐᓂᒃ ᒪᑯᐊ 

ᐃᓕᓴᕆᔭᐅᔾᔪᑎᖃᖏᑦᑐᒥᒃ,  

ᐃᓕᓴᕆᔭᐅᔾᔪᑎᖃᖏᑦᑐᐃᓂᓛᒃ ᐆᒃᑑᑎᒋᓗᒍ 

ᐃᓕᓐᓂᐊᕐᕕᒡᔪᐊᕐᒧᑦ ᐃᓱᓕᑦᑎᓂᕐᒧᑦ 

ᐱᑕᖃᕐᓂᖅᓴᐅᖃᑦᑕᕐᒪᒡᒎᖅ 

ᐋᓐᓂᐊᖃᖅᑕᐃᓕᑎᑦᑎᔨᒃᑯᓐᓂᒃ. ᑖᓐᓇ ᐃᓄᐃᑦ 

ᐃᖅᑲᓇᐃᔭᓕᖅᑎᑕᐅᓂᖓᓄᑦ ᑕᑯᓇᔭᕈᑦᑎᒍᑦ 

ᑕᕝᕙᓂᓗ ᐊᒃᓱᕈᕆᐊᒃᑲᓐᓂᕈᒪᒐᔅᓯ ᑕᒪᒃᑯᐊ ᐃᓄᐃᑦ 

ᐃᓕᖅᑯᓯᖓᑦ ᑕᑯᔭᐅᓕᖅᑎᒋᐊᒃᑲᓐᓂᕐᓗᒍ, 

ᐆᒃᑑᑎᒋᓗᒍ ᒪᑯᐊ ᐊᖑᓇᓱᒃᑏᓪᓗ ᐊᒻᒪ 

ᐃᕐᓂᓱᒃᓰᔨᐅᕙᓚᐅᖅᑐᐃᑦ. ᑕᒪᒃᑯᐊ 

ᑕᑯᒋᐊᒃᑲᓐᓂᕈᓐᓇᕐᓂᐊᖅᐱᓯᐅᒃ ᑖᓐᓇ ᐱᔾᔪᑎᒋᓪᓗᒍ 

ᐃᓄᐃᑦ ᐃᖅᑲᓇᐃᔭᖅᑎᑕᐅᓂᕐᒧᑦ ᒐᕙᒪᒃᑯᓐᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ ᐃᓚᖏᑦ ᑕᒪᒃᑯᐊ ᐱᓕᕆᕝᕕᐅᖃᑦᑕᖅᑐᑦ 

ᓯᑎᔪᓂᒃ ᐊᔪᖏᓐᓂᖅᑕᖃᕆᐊᖃᓲᖑᖕᒪᑕ. 

ᐃᖢᐊᖅᓴᐃᔩᑦ, ᓇᔭᓐᖑᐊᑦ, ᐃᔨᓕᕆᔩᑦ, ᑕᒪᒃᑯᐊ 

ᐱᓪᓚᑦᑖᓂᒃ ᐃᓕᓴᖅᓯᒪᓂᓪᓚᑦᑖᓂᒃ ᑲᓇᑕᒥᓗ 

ᓯᓚᑦᑐᖅᓴᕐᕕᖕᓄᑦ ᐃᓕᑕᕆᔭᐅᓯᒪᔪᓂᒃ 

ᐱᖃᕆᐊᖃᕐᓂᕆᔭᖏᑦ ᑕᒪᒃᑯᐊ ᐊᐅᓚᔾᔭᖕᓂᖅ 

ᐊᔪᕐᓇᖅᑐᒻᒪᕆᐅᓲᖑᖕᒪᑕ. ᑕᒪᒃᑯᐊ 

ᑕᐃᒪᐃᑦᑐᖅᑕᖃᕆᐊᖃᖏᓐᓂᕆᔭᖏᑦ ᐄ, 

ᐃᑲᔪᕐᓂᖃᖃᑦᑕᖅᑐᖅ ᑐᒃᓯᕋᓲᖑᒐᑉᑕ ᐱᓕᕆᔪᒃᓴᓂᒃ 

ᓴᖅᑭᑦᑐᖃᕌᖓᑦ ᑖᑉᑯᓂᖓ ᐃᓚᖏᑦ 

ᐱᑕᖃᖏᒃᑲᓗᐊᖅᐸᑕ ᑕᒪᑐᒥᖓ ᖃᐅᔨᒫᑕᖅᑐᑦ 

ᐅᕝᕙᓘᓐᓃᑦ ᐃᓕᓐᓂᐊᖅᓯᒪᔪᑦ ᐃᓄᒃᑎᑐᑦ ᐃᒻᒪᖄ, 

ᓲᕐᓗ ᐱᓕᕆᓚᐅᖅᓯᒪᓂᕐᒥᓂᒃ ᐊᔪᖏᓐᓂᖃᕐᓗᑎᒃ 

ᑕᒪᒃᑯᐊᖑᖃᑦᑕᕐᒪ.ᑕ 
 

ᐆᒃᑐᑎᒋᓗᒍ ᓄᓇᒃᑰᕈᑎᓂᒃ ᐋᖅᑭᒃᓱᐃᔪᓐᓇᑦᓯᐊᕐᒪᑕ 

ᐊᒥᓱᑦ ᐃᓄᐃᑦ. ᑎᑎᖃᐅᑎᖃᖏᖦᖤᕋᓗᐊᕋᒥᒃ ᓯᑭᑑᖓ 

ᐃᑯᒻᒫᑎᖅᓯᒪᔪᖅ. ᐃᑯᒪᓕᕆᔨᐅᖏᑦᑐᒥᒃ 

ᐃᑯᒪᓕᕆᔨᑉᓚᑦᑖᒥᓘᓐᓃᑦ ᖃᐅᔨᒪᓂᖅᓴᐅᓕᓲᖑᖕᒪᑕ 

ᐱᓕᕆᖃᑦᑕᕐᓂᖏᑦ ᐅᑭᐅᓄᑦ ᐊᒥᓱᓄᑦ ᒪᓕᒃᖢᒋᑦ, 

ᑕᒪᒃᑯᓂᖓ ᖃᐅᔨᒪᓂᖏᑦ ᐊᑐᕈᓐᓇᕌᖓᑕ 

ᐊᑐᖃᑦᑕᖅᑕᕗᑦ. ᓇᓕᒧᓐᓂᖏᑦ 

ᐱᓕᕆᖃᑦᑕᖅᓯᒪᓂᖓᓄᑦ. ᐊᔪᕐᓇᖏᑐᐊᕌᖓᑦ 

ᑕᒡᕘᓈᕋᓱᖃᑦᑕᖅᑐᒍᑦ. ᑲᔪᖏᖅᓴᐃᓇᓱᒃᐸᒃᖢᑕᓗ 

ᐃᓄᖕᓂᑦ ᐄ, ᐊᓕᓚᔪᖁᑎᖃᖏᒃᑲᓗᐊᕈᕕᑦ 

ᐅᖃᖅᓯᒪᖏᒻᒪᑦ ᐊᓕᓚᔪᖁᑎᖃᖅᑐᑦ ᑭᓯᐊᓂ 

ᐆᒃᑐᕈᓐᓇᖅᑐᑦ. ᐊᔪᖏᓐᓂᖃᖅᑐᓪᓗ 

ᐱᓕᕆᓯᒪᓂᑯᖏᓪᓗ ᑕᒪᒃᑯᐊ 

ᑕᐅᑐᒃᑕᐅᖃᑕᐅᓕᓲᖑᖕᒪᑕ 

ᑕᐃᒪᐃᓐᓇᐃᑦᑐᒃᑰᕈᓐᓇᕌᖓᑕ ᐄ, 

ᑕᐃᒪᓐᓇᐃᑦᑐᒃᑰᖃᑦᑕᖅᑐᑦ.  
 

ᐊᒻᒪ ᑕᒪᒃᑯᓂᖓ ᐃᓱᒪᒋᔭᖃᕐᓂᕈᕕᑦ ᐊᓯᑎᓪᓗ ᖃᓄᖅ 

ᐃᑲᔪᒃᑲᓐᓂᕋᔭᕐᒪᖔᑕ ᑐᓴᕈᒪᑐᐃᓐᓇᑦᓯᐊᖅᑐᒍᑦ, 

ᐃᒃᓯᕙᐅᑕᖅ, ᖁᔭᓐᓇᒦᒃ. 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᐄ, ᖁᔭᓐᓇᒦᒡᓗ ᑖᔅᓱᒥᖓ 

ᓇᓗᓇᐃᔭᑦᑎᐊᕋᕕᑦ. ᑕᒪᓐᓇᐃᓛᒃ 

ᑕᐅᑐᑐᐃᓐᓇᖅᖢᑎᒃ ᒪᑯᐊ ᐅᖃᓵᕋᕕᑦ ᑕᒪᒃᑯᓂᖓ 

ᓄᓇᒃᑰᕈᑎᓂᒃ ᓯᑭᑑᕐᓂᒃ 

ᐋᖅᑭᒃᓯᔪᓐᓇᖅᓯᖃᑦᑕᖅᑐᐃᑦ. ᐅᓇᑦᑕᐅᖅ 

ᐊᐳᕈᑕᐅᓂᖅᐹᖑᖅᑰᖃᑦᑕᕐᒥᖕᒪᑦ 

ᐱᕋᔭᓚᐅᖅᓯᒪᓐᓂᕋᒥ ᓴᓂᕐᕙᒃᑕᐅᑐᐃᓐᓇᓕᖅᖢᑎᒃ. 

ᐅᓇ ᐆᒃᑑᑎᒋᓗᒍ ᒪᑯᐊ ᓯᑭᑑᕐᒥᒃ 

ᐋᖅᑭᒃᓯᔪᓐᓇᑦᑎᐊᖅᑐᐃᑦ ᐃᓕᓐᓂᐊᕐᓂᖓ 

ᐳᒃᑭᑦᑐᑯᓘᓪᓗᓂ. ᖃᐅᔨᒪᑦᑎᐊᖅᖢᑎᒃ 

ᖁᕕᐊᒋᔭᖃᓕᖅᖢᑎᒃ ᐱᓕᕆᖃᑦᑕᕐᒪᑕ ᑕᒪᒃᑯᓂᖓ 

ᐋᖅᑭᒃᓱᐃᓪᓗᑎᒃ ᖃᐅᔨᒪᔭᖃᑦᑎᐊᖅᑐᖓ 

ᓄᓇᑦᑎᓐᓂᒃ ᖃᐅᔨᒪᔭᖃᐅᖅᑐᖓ.  

 

ᐱᖃᑖᓗ, ᑕᒪᓐᓇ ᐊᐳᕈᑕᐅᖃᑦᑕᖅᑐᖅ ᖃᓄᒃᑲᓐᓂᖅ 

ᑐᓗᓐᖏᑉᐹᓪᓕᕈᓐᓇᖅᐸᑦ ᑕᐃᒪᓐᓇᐃᑦᑐᒧᑦ 

ᐆᒃᑐᕈᒪᓕᕈᑎᒃ ᓴᓇᔨᐅᓂᕐᒧᑦ, ᕿᔪᓕᕆᓂᕐᒧᑦ, 

ᐅᐊᔭᓕᕆᓂᕐᒧᑦ, ᑕᒪᓐᓇ ᑕᑯᒋᐊᖅᓯᒪᒋᕕᓯᐅᒃ 

ᐊᐳᕈᑕᐅᖃᑦᑕᖅᑐᑦ ᐱᕋᔭᒃᓯᒪᓂᕐᒧᑦ 

ᓄᖅᑲᕈᑕᐅᖃᑦᑕᕐᒥᒻᒪᑦ. ᑕᒪᓐᓇᓕ ᖃᓄᖅ 

ᐸᕐᓇᐅᑎᒋᓯᒪᕕᓯᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᓇᑦᓯᐊᖅᑐᒥᒃ ᐊᐱᕆᕗᑎᑦ. ᐄ, ᑕᒪᓐᓇ ᑕᒪᐃᓐᓄᑦ 

ᐊᐳᕈᑕᐅᖃᑦᑕᓐᖏᒻᒪᑦ ᐃᓚᖏᑦ ᑭᓯᐊᓂ ᑕᒪᒃᑯᐊ 

ᓴᓇᔭᒃᓴᒥ ᐆᒃᑐᖅᑕᐅᓇᓱᒃᑐᑦ ᑕᒪᑐᒥᖓ 

ᐊᓂᒍᐃᔭᕆᐊᖃᓲᖑᖕᒪᑕ ᐳᑭᖅᑕᓕᕐᓄᑦ 

ᖃᐅᔨᓴᖅᑕᐅᓚᐅᕐᓗᑎᐅᓲᖑᖕᒪᑕ. ᑕᐃᒪᓐᓇᐃᑦᑐᒧᑦ 

ᐊᐳᕈᑎᖃᓐᖏᑦᑐᓂᒃ ᐊᒥᓱᓂᒃ ᓴᖅᑭᑦᑐᖃᖃᑦᑕᖅᑕᑐᖅ. 

ᐊᐳᕈᑎᑕᖃᕐᓂᖅᐸᑦ ᑖᒃᑯᐊ ᑕᒪᑐᒥᖓ 

ᐆᒃᑐᕈᒪᔫᒐᓗᐊᑦ ᐊᐳᕈᑎᒧᑦ ᑐᓗᕈᑎᖃᕌᖓᑕ 

ᖃᐅᔨᒋᐊᕈᓐᓇᖅᑐᑦ ᐱᓕᕆᔨᒋᔭᐅᔪᓄᑦ ᑕᒪᑐᒧᖓ 

ᐃᖅᑲᓇᐃᔭᖅᑐᓕᕆᓂᕐᒧᑦ, ᖃᓄᖅ ᑕᒪᓐᓇ 

ᕿᒥᕐᕈᔭᐅᔪᓐᓇᕐᒪᖔᑦ. ᐊᔾᔨᒌᖃᑦᑕᓐᖏᒻᒪᑕ 

ᐊᐳᕈᑕᐅᔪᑦ ᑖᓐᓇ ᐱᔾᔪᑎᒋᓪᓗᒍ ᐃᓚᖏᑦ 

ᐱᑦᓯᕆᐊᕐᓂᖅᓴᐅᓪᓗᑎᒃ ᐃᓚᖏᓪᓗ 

ᐱᑦᓯᕆᐊᓐᖏᓐᓂᖅᓴᐅᓲᖑᖕᒪᑕ ᓴᓇᔭᒃᓴᖅ ᑖᓐᓇ 

ᐆᒃᑐᖅᑕᖓ ᒪᓕᒃᖢᒍ, ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ 

ᐊᐱᖅᓲᑎᕆᔭᕋ ᑐᑭᓯᓇᖅᓯᖅᑰᕐᒥᖕᒪᑦ. ᑕᐃᒪ 

ᒪᒃᑯᒃᑐᖓᑦᑕᐅᖅ ᓴᖅᑭᔮᕐᒪᑦ ᒪᑯᐊ 

ᐆᒪᔪᕐᓂᐊᖅᑎᐅᕙᒃᑐᐃᑦ ᓄᓇᓕᖕᓂ ᐆᒪᔪᕐᓂᐊᖅᑏᑦ  

ᑕᕝᕙᓂ ᐃᓄᐃᑦ ᖃᐅᔨᒪᔭᑐᖃᖓᓂ 

ᐱᓐᖑᖅᑎᑉᐸᓪᓕᐊᓂᐊᖅᑎᓪᓗᓯᐅᒃ. ᑕᒪᒃᑯᐊᑦᑕᐅᖃᐃ 

ᐃᓄᑐᐃᓐᓇᐅᒐᓗᐊᑦ ᓄᓇᒥ ᖃᐅᔨᒪᑦᑎᐊᖅᑐᐃᑦ 

ᑕᒪᒃᑯᐊ ᐃᓱᒪᒃᓴᖅᓯᐅᕈᑕᐅᓯᒪᒋᕚᑦ ᑕᕝᕗᖓ 

ᑎᑎᕋᕐᕕᖕᒧᑦ ᐊᒡᓚᒡᕕᖕᒧᓪᓘᓐᓃᑦ 

ᐃᖅᑲᓇᐃᔭᓕᖅᑎᑕᐅᓚᐅᑲᓪᓗᑎᒃ ᐊᔪᕈᓐᓃᖅᐸᑕ 

ᑕᕝᕗᖓ ᐃᒻᒪᖃ ᐃᓕᓐᓂᐊᓕᕐᓗᓂᐅᒃ. ᑕᐃᒪᓐᓇᖃᐃ 

ᐸᕐᓇᒃᓯᒪᒋᕕᓯ ᑕᕝᕗᖓ ᐃᓄᐃᑦ 

ᐃᖅᑲᓇᐃᔭᓕᖅᑎᑕᐅᓂᖏᓐᓄᑦ ᐸᕐᓇᐅᑎᖏᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᑕᒪᒃᑯᐊ ᐅᖃᐅᓯᕆᔭᖏᑦ 

ᐊᔾᔨᒌᓐᖏᑦᑑᓯᔾᔫᒍᓐᓇᓲᖑᒻᒪᑕ ᐆᒃᑑᑎᒋᔭᐃᑦ ᑖᓐᓇ 

ᑎᒥᐅᔪᖅ ᑖᑉᓱᒥᖓ ᓴᖅᑭᑦᑎᓂᐊᖅᐸᑦ 

ᐅᖃᖃᑎᒋᔪᓐᓇᑦᑎᐊᖃᑦᑕᖅᑕᕗᑦ ᖃᓄᖅ ᑖᔅᓱᒥᖓ 

ᑕᑕᑎᑦᑎᔪᒪᒻᒪᖔᑕ ᖃᓄᐃᑦᑐᒥᒡᓗ ᕿᓂᕐᒪᖔᑕ ᐊᒻᒪ 

ᑖᒃᑯᐊ ᑎᒦᑦ ᐊᔾᔨᒌᓐᖏᑦᑐᑦ ᐱᔪᒥᓇᕐᓂᕐᒥᒃ 

ᐃᓕᓐᓂᐊᕐᓂᒃᑯᓪᓗ ᐆᒃᑐᑲᓐᓂᕐᓂᒃᑯᓪᓗ 

ᐱᑕᖃᓲᖑᖕᒪᑕ. ᑖᑉᓱᒧᖓᓗ ᒥᓂᔅᑑᔪᖅ ᑐᓵᓪᓗᓂ 

ᓇᓗᓇᓐᖏᑦᑐᖅ ᑕᒪᒃᑯᐊ 

ᐃᖅᑲᖅᓴᐅᑕᐅᒃᑲᓐᓂᖃᑦᑕᕈᓐᓇᖅᑐᑦ. 

ᐃᖅᑲᖅᓴᐅᑕᐅᒃᑲᓐᓂᖅᐸᒃᖢᑎᒡᓗ ᐃᖅᑲᓇᐃᔮᖅᑐᒃᓴᓂᒃ 

ᕿᓂᓕᕌᖓᑕ.  

 

ᐃᓚᖏᓂᓛᒃ ᐱᑕᖃᕐᓗᑎᒻᒪᕆᐅᔭᕆᐊᖃᓲᖑᖕᒪᑕ 

ᑕᒪᒃᑯᓂᖓ ᒪᓕᒐᕐᓂᒃ ᒪᓕᒋᐊᖃᖅᑐᑦ ᐱᓗᐊᖅᑐᒥᒃ 

ᒪᓕᒐᓂᒃ ᑐᑭᓯᐅᒪᑦᑎᐊᕐᓗᑎᒡᓘᓲᖑᖕᒪᑕ. 

ᐊᔾᔨᒌᓐᖏᑦᑐᓂᒃ ᐃᓕᓐᓂᐊᕋᑖᕐᓗᑎᒡᓗ ᓴᓇᓗᑎᒡᓗ 

ᐱᑕᖃᕐᒪᑦ.  

ᓯᕗᓕᖅᑎᒃᓴᐃᓪᓗ ᒪᑯᐊ ᐊᔾᔨᒌᓐᖏᑦᑐᑦ ᑕᐃᒪᐅᖕᒪᑕ. 

ᑕᕝᕙᓂ ᐅᑭᐅᓂᒃ ᖃᐃᔪᓂ ᕿᒥᕐᕈᑲᓐᓂᕐᓂᐊᖅᑐᒍᑦ 

ᖃᓄᖅ ᑕᒪᒃᑯᓂᖓ ᐊᑐᒃᑲᓐᓂᕈᓐᓇᕐᒪᖔᑦᑕ 

ᐃᓕᓐᓂᐊᕐᓗᑎᒡᓗ ᑕᒪᑐᒥᖓ ᐱᓕᕆᐊᖃᕐᓂᕈᒥ 

ᓴᓇᔭᒃᓴᒧᑦ ᐃᑎᕈᒪᓗᑎᒌᓐᓇᕐᓂᒃ. ᒫᓐᓇ ᑎᑎᕋᕐᕕᖕᒥ 

ᐊᐅᓚᑦᑎᓂᕐᒥᒃ ᐱᓕᕆᐊᖃᓗᐊᕕᒃᑐᒍᑦ ᑭᓯᐊᓂ 

ᓇᓗᓇᓐᖏᑦᑐᖅ ᑕᕝᕙᓂ ᐅᑭᐅᓂᒃ ᖃᐃᔪᓂᒃ 

ᓯᐊᒻᒪᖅᐸᓪᓕᐊᔪᓐᓇᕋᔭᑦᑎᒍᑦ ᕿᒥᕐᕈᓗᑕ ᑕᒪᒃᑯᓂᖓ 

ᐊᔾᔨᒌᓐᖏᑦᑐᓂᒃ ᐱᓕᕆᐊᖅᑭᓂᒃ 

ᑲᔪᖏᖅᓴᐃᔾᔪᑕᐅᔪᓐᓇᕋᔭᖅᑐᓂᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ.  
 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ.  
 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ 

ᑖᔅᓱᒥᖓ ᓇᓗᓇᐃᔭᑦᑎᐊᕋᕕᒋᑦ ᑕᒪᒃᑯᐊ ᒪᒃᑯᒃᑐᕗᑦ 

ᓯᕗᓂᒃᓴᕆᓪᓗᑎᒍᑦ ᑕᒪᓐᓇ. ᑕᒪᓐᓇ ᖁᕕᐊᒋᔭᕋ 

ᐅᓂᒃᑳᓕᐊᖅ ᐃᓱᒪᔭᓯ ᓴᖅᑭᓚᐅᖅᓯᒪᖕᒪᑦ ᑕᕝᕗᖓ  

ᒪᓕᒐᓕᐅᕐᕕᖕᒧᑦ. ᓱᓕᓛᒃ ᑖᔅᓱᒥᖓ 

ᑲᔪᖏᖅᓴᐃᒃᑲᓐᓂᕆᐊᖅᐳᖓᐃᓛᒃ 

ᑲᑐᔾᔨᖃᑎᒌᖕᓂᕐᒥᒃᑕᐅᖅ ᐱᑕᖃᕆᐊᖃᕐᒪᑦ ᑖᒃᑯᐊ 

ᐊᕕᒃᑐᖅᓯᒪᔪᐃᑦ ᑲᑎᔾᔨᖃᑎᒌᓪᓗᓯ ᑕᒪᓐᓇ ᐃᓄᐃᑦ 

ᐅᒃᐱᕆᔭᖓ ᐃᓄᐃᑦ ᖃᐅᔨᒪᔭᑐᖃᖓ 

ᓴᓐᖏᑎᓪᓗᓂ ᐱᔪᓐᓇᕐᓂᖃᐅᕐᒥᖕᒪᑕ.  

 

ᐆᒥᖓᓕ ᑕᐃᒪ ᑎᑎᕋᕐᕕᖕᒦᑦᑐᒥᒃ ᓂᓪᓕᓵᕋᕕᑦ, 

ᑕᐃᒪ ᓴᓇᓕᖅᑎᑦᑎᔪᒪᓕᕌᖓᔅᓯ 

ᓴᖅᑭᔮᖅᑎᑦᑎᕙᒃᑲᔅᓯ ᐸᐃᑉᐹᓂᒃ ᒫᓐᓇᓗ ᖃᓄᖅ 

ᑕᐃᒪᓐᓇ ᓴᓇᑎᑦᑎᔪᒪᓕᕌᖓᔅᓯ ᒪᓐᓇᓕᖃᐃ 

ᐊᑯᓂᓗᐊᖅ ᒪᑯᐊ ᐅᑕᖅᑮᖃᑦᑕᖅᑐᐃᑦ 

ᐅᑕᖅᑭᓐᖑᕌᖓᒥᒃ ᐃᓱᒪᒋᔭᐅᖅᑰᔨᔪᓐᓃᖅᖢᑎᒃ.  

 

ᑕᒪᓐᓇ ᐋᖅᑭᒋᐊᒃᑲᓐᓂᕈᓐᓇᕋᔭᖅᐱᓯᐅᒃ 

ᓱᒃᑲᓴᖏᒃᑲᓗᐊᕐᓗᓂ 

ᐱᔭᕇᖅᓴᕋᐃᓐᓂᖅᓴᐅᕚᓪᓕᓕᕐᓗᓂ ᑕᐃᒪᓐᓇᑦᑕᐅᖅ 

ᑕᐅᑐᒃᑲᓗᐊᖅᐱᓯᖃᐃ 

ᐃᖅᑲᓇᐃᔭᖅᑐᓕᕆᔨᒃᑰᓪᓗᓯ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑕᒪᓐᓇ ᕿᒥᕐᕈᔭᕗᑦ ᒫᓐᓇ ᖃᓄᖅ ᓱᒃᑲᓂᖅᓴᒥᒃ 

ᑕᑕᑎᑦᑎᕆᔪᓐᓇᕐᒪᖔᑉᑕ ᓴᖅᑭᑦᑐᖅ ᑖᓐᓇ ᓴᓇᔭᒃᓴᖅ 

ᓴᖅᑭᓐᓂᖓᓂ ᑕᐃᑯᖓ ᒪᑐᓚᐅᓐᖏᓂᓪᓗᒃᑖᖓᓄᑦ.  

ᓄᑖᒥᓪᓗ ᐃᓐᓄᓚᐅᓐᖏᓐᓂᓗᒃᑖᖓᓄᑦ ᖃᓄᖅ ᑖᓐᓇ 

ᓇᐃᓪᓕᒋᐊᕈᓐᓇᕐᒪᖔᑉᑎᒍ.  

 

ᒫᓐᓇ ᐱᓕᕆᐊᕆᔭᕗᑦ ᐊᒥᓱᓂᓪᓗ 

ᐃᓱᒪᔅᓴᖅᓯᐅᖅᓯᒪᓕᖅᑐᒍᑦ, ᐃᒻᒪᖃ ᓴᖅᑭᔮᕐᓂᖓ 

ᓇᐃᒡᓕᒋᐊᕐᓗᒍ ᐃᒻᒪᖃ ᐆᒃᑐᓚᐅᖅᑐᓄᑦ 

ᐊᖏᖅᑕᐅᓐᖏᑦᑐᓄᑦ ᐆᒃᑐᒃᑲᓐᓂᕐᓂᖏᑦ 

ᓇᐃᒡᓕᒋᐊᕐᓗᒋᑦ. ᒪᑯᐊ ᐊᔾᔨᒌᓐᖏᑦᑐᓂᒃ ᒫᓐᓇ 

ᕿᓂᖅᑐᒍᑦ ᖃᓄᖅ ᑕᒪᓐᓇ 

ᓱᒃᑲᑦᑎᑉᐹᓪᓕᕈᓐᓇᕐᒪᖔᑉᑎᒍᑦ. ᐃᒃᓯᕙᐅᑖᖅ, 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓕᐊᓇᐃᓗ 

ᑕᒪᓐᓇ ᑕᑯᒋᐊᑦᑎᐊᕐᓂᐊᓕᕋᔅᓯᐅᒃ. ᒪᑯᐊ 

ᐅᑕᖅᑭᔅᓲᔭᖅᖢᑎᒃ ᐸᐃᑉᐹᓕᕆᔪᓐᓇᑦᑎᐊᖅᑏᑦ 

ᖃᐅᔨᒪᓪᓗᑎᒃ ᐱᔭᐅᔾᔮᓐᖏᑦᑐᖓ 

ᐃᒪᐃᓐᓇᐃᓕᖓᑎᑦᑎᓐᓇᖃᑦᑕᕐᒪᑕ.  

 

ᑕᐃᒪ ᐅᓇᑦᑕᐅᖅ ᒪᑯᐊ ᐅᖃᓪᓚᒍᓐᓇᓐᖏᑦᑐᐃᑦ  

ᑐᓵᓐᖏᑦᑐᓪᓗ. ᑕᒪᒃᑯᐊᓕᑭᐊᖅ ᒥᓂᔅᑕ ᐅᓪᓛᖅ 

ᐃᓄᓕᕆᔨᒃᑯᓐᓄᑦ ᐅᖃᐅᓯᖃᖅᑲᐅᓪᓗᓂ ᑖᔅᓱᒥᖓ 

ᑕᒪᒃᑯᐊ ᐃᖅᑲᓇᐃᔭᓕᖅᑎᑕᐅᒃᑲᓐᓂᕆᐊᕐᓂᐊᕐᒪᑕ. 

ᐃᓕᓐᓂᐊᕐᕕᖕᒦᓕᕌᖓᒥᒃ ᑐᓵᔪᓐᓇᓐᖏᓐᓇᒥᒃ 

ᐅᖃᕈᓐᓇᓐᖏᓐᓇᒥᒃ ᐊᓯᐊᓄᑦ ᓄᓇᓕᖕᓄᑦ 

ᐊᐅᓪᓚᖅᑎᑕᐅᖃᑦᑕᕐᒪᑕ.  

 

ᑲᑐᔾᔨᖃᑎᒌᒍᓐᓇᑦᑎᐊᕐᓂᐊᖅᐱᓯᖃᐃ ᑕᒪᒃᑯᐊ 

ᖃᓄᖅ ᒐᕙᒪᒃᑯᓐᓂ 

ᐃᖅᑲᓇᐃᔭᓕᕈᓐᓇᕆᐊᒃᓴᖏᓐᓂᒃ 

ᐅᖃᕈᓐᓇᓐᖏᑦᑐᐃᑦ? ᐅᓇᑐᐊᑦᑎᐊᖅ ᑕᕝᕙ 

ᖃᐅᔨᒪᒐᒃᑯ ᑕᕝᕙᑐᐊᖅ. ᒪᑯᐊ ᐅᕙᑎᑦᑐᑦᑕᐅᖅ 

ᐃᒃᐱᖕᓂᐊᔪᑯᓗᐃᑦ ᐊᓂᖅᓵᕐᒥᖕᒪᑕ. 

ᐸᕐᓇᐅᑎᒋᖃᑕᐅᑦᑎᐊᖅᓯᒪᒋᕕᓯᐅᒃ ᖃᓄᖅ 

ᒐᕙᒪᒃᑯᓐᓂ ᐃᖅᑲᓇᐃᔭᓕᕈᓐᓇᕋᔭᕐᒪᖔᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᒃᑯᐊ ᒪᓕᒐᖏᑦ 

ᒪᓕᒃᖢᒋᑦ ᐃᖅᑲᓇᐃᔭᖃᑦᑕᖅᑐᑦ ᓄᓇᕗᒻᒥ ᐃᓗᐊᓂ 

ᑭᑐᓗᒃᑖᑦ ᐊᔪᓐᖏᓐᓂᖏᑦ ᐃᓕᑕᕆᔭᐅᓯᒪᖕᒪᑕ. 

ᐱᔪᓐᓇᖅᑕᖃᓗᒃᑖᖅᖢᑎᒡᓗ ᐊᔾᔨᒌᒥᒃ ᑕᒪᒃᑯᐊ 

ᐅᖃᕈᓐᓇᓐᖏᑦᑐᑦ ᑐᓵᓐᖏᑐᓪᓘᓐᓃᑦ ᐱᔪᓐᓇᕐᓂᖏᑦ 

ᒥᑭᓂᖅᓴᐅᓐᖏᑦᑎᐊᕐᒪᑕ ᐅᖃᕈᓐᓇᖅᑐᓂᒃ. ᑖᒃᑯᐊ 

ᑎᒥᐅᔪᑦ ᐅᖃᐅᓯᕆᓵᖅᑕᖏᑦ ᑲᑎᒪᔨᐅᖃᑎᒪ ᐄ, 

ᐱᓕᕆᖃᑎᒋᓂᐊᖅᐸᕗᑦ 

ᐱᓕᕆᖃᑎᒋᒃᑲᓐᓂᖅᐸᒃᑕᕗᓪᓗ.  

 

ᑕᒪᒃᑯᐊ ᑕᐃᒪᓐᓇ ᑐᓵᔪᓐᓇᓐᖏᑦᑐᑦ 

ᐅᖃᕈᓐᓇᓐᖏᑦᑐᓪᓘᓐᓃᑦ ᐃᑲᔪᖅᑕᐅᓂᖏᑦ 

ᓴᓇᔭᒃᓴᒧᓪᓗ ᐆᒃᑐᕐᓂᖏᑦ 

ᒥᑭᓂᖅᓴᐅᑎᑦᑕᐃᓕᑦᑎᐊᕐᓗᒋᑦ ᑕᒪᒃᑯᓂᖓ 

ᐃᓅᖃᑎᖏᓐᓂᒃ. ᑕᒪᓐᓇ ᐱᓕᕆᐊᕆᔭᕗᑦ 

ᐱᓕᕆᐊᕆᒃᑲᓂᕐᓂᐊᖅᐸᕗᓪᓗ, ᐃᒃᓯᕙᐅᑖᖅ. 

ᖁᕕᐊᓇᕐᓗ ᓴᖅᑭᒃᑲᓐᓂᕋᓐᓂ ᑲᑎᒪᔨᐅᖃᑏᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ ᑕᑯᒋᐊᓛᖅᑐᐊᓐᓅᒐᕕᑦ. 

ᑭᖑᓪᓕᖅᐹᕆᓕᕐᓗᒍ ᐅᓇ 

ᐊᐱᖅᑯᑎᒋᔪᒪᓯᑳᓪᓚᖕᒥᒐᒃᑯ. ᑕᐃᒪ 2016-

ᖑᑎᓪᓗᒍ ᐊᖏᕈᑎᑕᖃᓚᐅᖅᓯᒪᓐᓂᕐᒪᑦ 

ᐊᑎᓕᐅᖅᑕᐅᓪᓗᓂᓗ. ᑕᐃᓐᓇᓕ ᑮᓇᐅᔭᖅ 

ᒐᕙᒪᑐᖃᒃᑯᓐᓃᖔᕐᓂᐊᓚᐅᖅᑐᑭᐊᖅ ᖃᓄᑎᒋ  



ᐊᐃᑉᐱᖅ, ᒫᑦᓯ 10, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓯᒪᓕᖅᐱᓯ ᖃᓄ ᓇᒦᓕᖅᐱᓯᓗᑦᑕᐅᖅ? ᑖᓐᓇ 

ᒐᕙᒪᑐᖃᒃᑯᓐᓃᖔᕐᓂᐊᓚᐅᖅᑐᖅ ᑮᓇᐅᔭᖅ 

ᖃᓄᑎᒋ ᐱᓯᒪᓕᖅᐱᓯ ᓇᒦᓕᖅᐱᓯᓕ? ᑖᓐᓇᓗ 

ᑭᖑᓪᓕᖅᐹᕆᓕᖅᖢᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ ᑖᑉᓱᒥᖓ ᐊᐱᕆᖕᒪᑦ 

ᐊᐱᖅᑯᑎᑦᑎᐊᕙᐅᓪᓗᓂᓗ. ᑭᐅᑎᑦᑕᕐᓂᕈᓐᓂ 

ᑐᖏᓕᕋ, ᐃᒃᓯᕙᐅᑖᖅ, ᖁᔭᒋᓇᔭᖅᐸᒋᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᑯᓗᓛ.  

 

ᑯᓗᓛ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒻᒪᓗ ᖁᔭᓐᓇᒦᒃ 

ᐊᐱᕆᒻᒪᑦ. ᑕᐃᓐᓇ ᓇᓗᓇᐃᕋᑖᖅᑕᖓᖅ ᑮᓇᐅᔭᑦ 

2015-ᒥ ᐊᓚᒃᑲᓚᐅᖅᓯᒪᔪᖅ. ᒐᕙᒪᑐᖃᒃᑯᓐᓄᑦ 

ᐊᒻᒪ ᓄᓇᕗᑦ ᒐᕙᒪᒃᑯᓐᓄᑦ ᑐᕌᖓᔪᖅ $50 ᒥᓕᐊᓐ 

ᖃᐃᑕᐅᓚᐅᕐᖓᑦ. ᐊᑕᐅᑦᑎᒃᑯᐊᓗᓪᓕ 

ᐱᓚᐅᓐᖏᑕᕗᑦ ᐊᕐᕌᒍᑕᒫᑦ ᐱᑎᑕᐅᕙᑦᑐᒍᑦ ᐊᒻᒪᓗ 

ᑕᐃᓐᓇ ᐃᓗᐊᓂ ᒐᕙᒪᑐᖃᒃᑯᑦ ᐊᒻᒪᓗ ᓄᓇᕗᑦ 

ᒐᕙᒪᒃᑯᑦ ᐃᓕᓐᓂᐊᕈᑎᓂᒃ 

ᐃᖅᑲᓇᐃᔭᖅᑖᖅᐸᓪᓕᐊᓂᖅ ᐃᓄᓐᓂᑦ ᑕᐃᑯᖓ 

ᑐᕌᖓᔪᓄᑦ ᐊᓚᒃᑲᐃᕙᑉᐳᒍᑦ. ᑕᐃᒃᑯᐊ 

ᑐᓴᖃᑦᑕᖅᓯᒪᕙᓪᓚᐃᔭᓯ 

ᐃᖅᑲᓇᐃᔭᖅᑐᓕᕆᔨᒃᑯᓐᓃᓐᖔᖅᑐᓄᑦ 

ᐊᒻᒫᖅᑖᕐᓂᖅ ᐃᓕᓐᓂᐊᕐᓂᖅ ᐊᑭᓕᖅᓱᖅᑕᐅᓗᓂ 

ᐃᓕᓐᓂᐊᕐᓗᓂ ᐊᒻᒪᓗ ᐃᖅᑲᓇᐃᔭᑲᐃᓐᓇᓯᓐᓈᑦ 

ᐆᑦᑐᖃᑦᑕᕐᓗᓂ. ᑖᒃᑯᐊ ᐃᓚᐃᓐᓇᑐᐃᓐᓇᖏᑦ 

ᑕᐃᔭᒃᑲ. 

 

ᑮᓇᐅᔭᐃᑦ ᒫᓐᓇᒧᑦ ᑎᑭᑦᑐᒍ ᒐᕙᒪᑐᖃᒃᑯᑦ $7 

ᒥᓕᐊᓐᓂᒃ ᑎᒃᑯᐊᖅᓯᒪᓕᖅᑐᑦ ᐊᒻᒪᓗ ᓄᓇᕗᑦ 

ᒐᕙᒪᒃᑯᑦ $16 ᒥᓕᐊᓐ. ᑖᒃᑯᐊ 2023-ᒧᑦ ᑐᕌᖓᔪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒃᑲ 

ᒪᓕᒡᓗᒋᑦ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᑲᑎᒪᔨᐅᖃᑎᒪ 

ᐊᐱᖅᑯᓯᑦᓴᕋᐃᓂᓵᒑ ᐃᓚᒋᐊᕐᓗᒍ. ᐅᓇᑦᑕᐅᖅ 

ᑮᓇᐅᔭᖅ ᒐᕙᒪᒃᑯᑦ ᐃᓗᐊᓂ 

ᐱᓕᕆᔪᖅᑭᓐᓂᐊᖅᑐᓄᑦ ᐃᓄᖕᓄᑦ 

ᑐᕌᖓᓂᐊᓚᐅᖅᓯᒪᔪᖅ ᑐᓐᖓᕕᒃᑯᑎᒍᑦ 

ᑎᒍᒥᐊᖅᑕᖓ, ᒪᑭᒋᐊᖅᑕ. ᑕᐃᔅᓱᒥᖓᓕᑭᐊᖅ 

ᖃᓄᑎᒋ ᑮᓇᐅᔭᖅᑖᖅᓯᒪᕙᑦ ᒐᕙᒪᒃᑯᑦ ᒫᓐᓇᒧᑦ? 

ᑐᑭᓯᐅᒪᑦᑎᐊᕐᓂᕈᒪ ᑖᓐᓇ $50 ᒥᓕᐊᓐ 

ᐅᖃᐅᓯᐅᕌᓂᓵᖅᑐᖅ ᐊᓯᒋᒃᐸᒍ. ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑐᖏᓕᕋ ᑖᔅᓱᒥᖓ ᓱᓕ 

ᑭᐅᔪᓐᓇᖅᑰᕐᒪᑦ. ᑭᐅᑎᒃᑯᓐᓂ, ᐃᒃᓯᕙᐅᑖᖅ, 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅ ᑯᓗᓛ.  

 

ᑯᓗᓛ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖄᒃᑲᓐᓂᖓᒍᑦ 

ᑕᐃᓐᓇ ᐊᐱᖅᑯᑎᒋᔭᐃᑦ ᑕᐃᓐᓇ $50 ᒥᓕᐊᓐ 

ᒐᕙᒪᒃᑯᓐᓄᑦ ᑕᒪᒃᓄᑦ ᒐᕙᒪᑐᖃᒃᑯᓐᓄᑦ ᐊᒻᒪ 

ᓄᓇᕗᑦ ᒐᕙᒪᒧᑦ ᑐᕌᖓᔪᖅ. ᑭᓯᐊᓂ 

ᖄᒃᑲᓐᓂᖓᒍᑦ $175 ᒥᓕᐊᓐᓂᒃ 

ᐊᑐᐃᓐᓇᖃᕐᒥᔪᖅ, ᒪᑭᒋᐊᖅᑕᒃᑯᑎᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᑕᐃᒪ ᐄ, ᑕᕝᕙ 

ᐊᐱᖅᑯᓯᑦᓴᖃᒐᓗᐊᒐᐅᒐᕋ ᑕᐃᑲᓐᖓᑦ $175 

ᒥᓕᐊᓐᓂᒃ ᖃᓄᖅ ᒫᓐᓇᒧᑦ ᖃᑦᑎᑦ ᐃᓄᐃᑦ 

ᒐᕙᒪᒃᑯᓐᓂ ᐱᓕᕆᒋᐊᖅᓯᒪᕙᑦ 

ᐃᓕᓐᓂᐊᕌᓂᓪᓗᑎᒃ ᐊᒻᒪᓗ 

ᑮᓇᐅᔭᖅᑖᖅᓯᒪᖕᒪᖔᑕ ᐊᐃᑦᑐᖅᑕᐅᓯᒪᖕᒪᖔᑕ 

ᓄᓇᕗᑦ ᒐᕙᒪᒃᑯᑦ ᑕᐃᑲᓐᖓᑦ $175 ᒥᓕᐊᓐᒥᒃ? 

ᑐᑭᓯᓱᐊᕋᓗᐊᖅᐳᖓ. ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 



ᐊᐃᑉᐱᖅ, ᒫᑦᓯ 10, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒡᓗ ᑖᔅᓱᒥᖓ 

ᐊᐱᖅᑯᑎᖃᕋᕕᑦ ᑕᒪᓐᓇᐃᓛᒃ ᐃᓄᐃᑦ 

ᐃᓕᓐᓂᐊᕈᓐᓇᕐᒪᑕ ᑮᓇᐅᔭᖅ 

ᐊᖏᖅᑕᐅᓯᒪᓂᖏᓐᓂᓘᓐᓃᑦ. ᐃᒻᒪᖄ ᑖᔅᓱᒪ 

ᐃᓗᐊᓂ ᖃᓄᐃᑦᑐᒻᒪᕆᐅᖕᒪᖔᑕ, ᐃᒃᓯᕙᐅᑖᖅ, 

ᑐᖏᓕᕋ ᑭᐅᒃᑲᓐᓂᖅᑎᑦᑐᓐᓇᕈᖕᓂ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅ ᑯᓗᓛ.  

 

ᑯᓗᓛ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ 

ᐅᖃᐅᓯᕆᕋᑖᖅᑕᕋ $175 ᒥᓕᐊᓐ ᒪᑭᒋᐊᖅᑕᒃᑯᑦ 

ᐱᓯᒪᔭᖓᓂᒃ ᐃᓕᓐᓂᐊᕈᑕᐅᓂᐊᖅᑐᐃᑦ 

ᐊᑐᖅᑕᐅᓂᐊᖅᑐᐃᑦ ᑐᓂᔭᐅᖃᑦᑕᖅᓯᒪᒻᒪᑕ 

ᒪᑭᒋᐊᖅᑎᑯᓐᓄᑦ. ᑕᐃᑲᓂ ᑲᑎᒪᖃᑦᑕᑎᓪᓗᒋᑦ 

ᐊᕐᕌᒍ ᒪᕐᕉᓗᐊᓕᖅᑐ ᐱᖓᓱᓪᓗᑭᐊᖅ ᑖᒃᑯᐊ 

ᑐᓂᔭᐅᖃᑦᑕᖅᓯᒪᓕᕐᖓᑕ. ᒫᓐᓇ $39.6 ᒥᓕᐊᓐ 

$40 ᒥᓕᐊᑲᓴᐅᔪᑦ ᐊᖏᖅᑕᐅᓯᒪᔪᑦ ᐊᕐᕌᒍᑦ 

ᐱᖓᓱᑦ ᑕᓪᓕᒪᒧᑦ ᐃᓕᓐᓂᐊᕈᑕᐅᓂᐊᖅᑐᑦ ᐅᕝᕙᓗ 

ᑐᕌᕐᓂᐊᖅᑐᑦ ᐃᖅᑲᓇᐃᔭᕈᑎᓄᑦ. 38-ᖑᓪᓗᑎᒃ 

ᑖᒃᑯᐊ ᐃᓕᓐᓂᐊᕈᑕᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ ᐃᒃᓯᕙᐅᑖᖅ. ᐄ, ᖃᐅᔨᒪᔪᖓ 

ᒐᕙᒪᒃᑯᑦ ᐅᓇ ᑮᓇᐅᔭᖅ ᐅᖃᐅᓯᕆᔭᕗᑦ 

ᑎᒍᒥᐊᓐᖏᒻᒪᔾᔪᒃ. ᐅᓇ $39 ᒥᓕᐊᓐ 

ᐅᖃᐅᓯᕆᔭᐅᕌᓂᓵᖅᑐᖅ ᑕᐃᑉᓱᒪ ᐃᓗᐊᓂ ᐃᓚᖓ 

ᓄᓇᕗᑦ ᒐᕙᒪᒃᑯᓐᓄᑦ ᑐᕌᖅᑎᑕᐅᓚᐅᕐᓂᕐᓂᐊᕐᒪᑦ 

ᓱᓇᓄᓪᓘᓐᓃᑭᐊᖅ. ᐊᒫᖅᑕᕐᓂᕐᒧᑦ 

ᑐᑭᓯᑦᑎᐊᖏᑦᑐᖓᓘᕝᕙᑭᐊᖅ $39 ᒥᓕᐊᓐ 

ᐃᓗᐊᓂ ᖃᓄᑎᒋ ᒐᕙᒪᒃᑯᑦ ᓄᓇᕗᑦ ᒐᕙᒪᒃᑯᑦ 

ᐊᕕᒃᑐᖅᓯᒪᓂᕆᔭᖏᑦ ᐊᔾᔨᒌᓐᖏᑦᑐᑦ 

ᐊᐃᑦᑐᖅᑕᐅᓯᒪᖕᒪᖔᑕ ᑐᑭᓯᒍᐊᕋᓗᐊᖅᐳᖓ. ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑲᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ ᑖᒻᓇ $39.6 ᒥᓕᐊᓐ 

ᑕᕝᕗᖓ ᑐᕌᖅᑕᐅᓂᐊᕋᓗᐊᖅᑎᓪᓗᒍ ᐅᑭᐅᓄᑦ 

ᐱᖓᓱᓂᒃ ᑕᓪᓕᒪᓄᑦ, ᑖᒃᑯᓄᖓ $38-ᖑᔪᓄᑦ 

ᐃᓕᓐᓂᐊᒐᒃᓴᓄᑦ ᑮᓇᐅᔭᖅᑖᓚᐅᓐᖏᑦᑐᒍᓪᓘᓐᓃᑦ  

ᓱᓕ ᑕᕝᕙᓐᖓᑦ. ᐊᑐᓚᐅᓐᖏᑦᑐᒍᑦ ᓱᓕ. 

ᐃᒃᓯᕙᐅᑖᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ. ᑐᑭᓯᕗᖓ. ᐊᒻᒪ ᐆᑭ ᑖᒃᑯᐊ 

ᐃᓕᓐᓂᐊᒐᒃᓴᐃᑦ ᐊᔾᔨᒌᓐᖏᑦᑐᑦ $39 ᒥᓕᐊᓐ 

ᑕᐃᑲᓂ ᐃᓗᐊᓃᑦᑐᑦ, ᒪᑭᒋᐊᖅᑕᒃᑯᓐᓂ. ᒐᕙᒪᒃᑯᑦ 

ᐃᒃᓯᕙᐅᑕᖃᖃᑕᐅᖕᒪᑕᒎᖅ ᒪᕐᕉᖕᓂᒃ. 

ᐃᓕᓐᓂᐊᕌᓂᒃᑐᖃᕌᖓᑦ ᑕᐃᑲᓐᖔᖅᑐᒥᒃ 

ᑮᓇᐅᔭᒥᒃ ᓱᓇᒧᑭᐊᖅ ᐱᓕᕆᓂᖅᑕᖃᖅᐸ 

ᐃᓕᓐᓂᐊᒐᒃᓴᓂᒃ. ᐃᓕᓐᓂᐊᕈᑎᒋᔮ ᑕᐃᓐᓇ 

ᐱᐊᓂᒃᑲᖓᑦ ᑕᐃᒃᑯᐊ ᐃᓕᓐᓂᐊᓚᐅᖅᑐᑦ 

ᐱᕈᖅᑎᕈᑎᒥᓂᒃ ᐃᖅᑲᓇᐃᔮᖅᑖᕋᓲᑎᒥᓂᒃ 

ᐊᒡᔭᖅᓯᖅᑕᖅᐸᑦ ᐅᕝᕙᓘᓐᓃᑦ 

ᑐᓂᓯᒋᐊᖅᑐᖅᑲᑦᑕᕋᓗᐊᖅᐸᑦ ᒐᕙᒪᒃᑯᓐᓄᑦ ᐃᓛ, 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. ᐃᓕᓐᓂᐊᕌᓂᒃᑐᒍᑦ, 

ᒐᕙᒪᒃᑯᓐᓄᑦ ᐱᓕᕆᒍᐊᓕᖅᑐᒍᑦ ᑕᕝᕙ. ᑏᑦᑐᒥᒃ 

ᐋᖅᑭᑦᓯᒪᔪᖅᑕᖃᕐᖔᑦ? ᐃᒃᓯᕙᐅᑖᖅ 

ᑐᑭᓯᒍᐊᕋᓗᐊᖅᐳᖓ, ᒪ’ᓇ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑲᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᖃᐅᓯᕆᔭᖓ ᑲᑎᒪᔨᐅᖃᑎᒪ 

ᑕᑯᔪᒥᓇᖅ. ᑕᑯᓚᐅᓐᖏᑦᑐᒍᑦ ᓱᓕ ᐃᒃᓯᕙᐅᑖᖅ 

ᑕᒪᑐᒥᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᑐᑭᓯᐅᒪᑦᓯᐊᕐᓂᕈᒪ 

ᑖᓐᓇ 5620 $175 ᒥᓕᐊᓐ ᒐᕙᒪᒃᑯᓐᓄᑦ ᐃᓄᐃᑦ 

ᐱᓕᕋᔪᒃᓯᓂᐊᕐᒪᑕ ᑐᑭᓯᑦᓯᐊᖏᑦᑐᖓᓘᕝᕙᑭᐊᖅ. 

ᖃᓄᖅ ᐃᓕᓐᓂᐊᕌᓂᒃᑲᓗᐊᕌᖓᑕ ᓱᓇᒥᑭᐊᖅ, 

ᓱᓇᓪᓗᐊᕕᐅᒻᒪᖔᑕ ᖃᐅᔨᒪᓐᖏᓐᓇᒪ 

ᐃᓕᓐᓂᐊᒐᒃᓴᑦ. ᐃᖅᑲᓇᐃᔭᖅᑐᓕᕆᔨᒃᑯᓘᕝᕙ 

ᐱᕈᖅᑎᕈᑎᒥᓐᓂᒃ ᐃᖅᑲᓇᐃᔮᖅᑖᕋᓲᑎᒻᒥ’ᓂᒃ 

ᐱᖁᐊᖅᑕᖅᑑᓪᓗᐊᖅᐹᑦ? ᖃᓄᖅ 

ᐱᓕᕆᖃᑎᒋᔫᓪᓗᐊᖅᐱᓯᐅᒃ ᐃᓕᓐᓂᐊᑎᑦᓯᔪᑦ 

ᑕᒪᒃᑯᐊ ᐃᓕᓐᓂᐊᕌᓂᒃᑲᖓᑕ 

ᐱᓕᕆᐊᑦᓴᑖᖁᓐᓇᕐᔪᐊᕋᓗᐊᕐᒪᑕ 

ᐃᓕᓐᓂᐊᓚᐅᖅᑐᑦ ᐃᓄᐃᑦ? ᒪ’ᓇ, ᐃᒃᓯᕙᐅᑖᖅ. 

ᑐᑭᓯᓇᕋᓗᐊᕐᓂᕈᒪ.  

 



ᐊᐃᑉᐱᖅ, ᒫᑦᓯ 10, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑲᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᑯᔪᒪᑦᓯᐊᕋᓗᐊᖅᑐᒍᑦ 

ᐃᓄᓐᓂᒃ ᐃᓕᓐᓂᐊᕆᐊᖃᖅᑕᒥᓐᓂᒃ 

ᐃᖅᑲᓇᐃᔮᒃᓴᒧᑦ ᐃᓕᓐᓂᐊᖅᑐᑦ, 

ᐃᓕᓐᓂᐊᕌᓂᒃᑲᖓᑕ ᐅᕙᑉᑎᓐᓄᑦ 

ᐃᖅᑲᓇᐃᔭᕈᒪᓕᕐᓗᑎᒃ ᐆᒃᑑᑎᒃᓴᓂᒃ 

ᐅᖃᐅᓯᕆᔭᖓᓂᒃ ᑲᑎᒪᔨᐅᖃᑎᒪ 

ᑕᑯᔪᒪᑦᓯᐊᖅᑐᒍᑦ. ᐃᒃᓯᕙᐅᑖᖅ, 

ᐅᖃᒃᑲᓐᓂᕈᒪᑐᐃᓐᓇᖅᑐᖓ 

ᑮᓇᐅᔭᓂᒃᑕᐅᓯᒪᔫᒐᓗᐊᖅ ᑭᓯᐊᓂ ᒫᓐᓇᒧᑦ 

ᑎᑭᖦᖢᒍ, ᓄᓇᕗᑦ ᒐᕙᒪᒃᑯᑦ.ᑮᓇᐅᔭᖅᑖᓚᐅᓐᖏᑦᑐᑦ 

ᓱᓕ ᒪᑭᒋᐊᖅᑕᒃᑯᓐᓂᒃ ᑕᒪᑐᒪ ᒥᒃᓵᓄᑦ ᑐᕌᖅᑐᓂᒃ. 

ᐱᔾᔪᑎᒋᕝᓗᒍ ᒪᑭᒋᐊᖅᑕᒃᑯᑦ ᐅᖃᖅᓯᒪᖕᒪᑕ 

ᐆᒃᑐᕈᑎᒥᒎᖅ ᐱᑕᖃᕆᐊᖃᖅᑐᑦ ᒐᕙᒪᑦ ᓄᓇᕗᑦ 

ᑕᒪᑐᒥᖓ ᑮᓇᐅᔭᓂᒃᑕᐅᔪᒪᒃᐸᑕ. ᑮᓇᐅᔭᕐᒥᒎᖅ 

ᐱᒍᓐᓇᔾᔮᖏᑦᑐᒍᑦ ᑭᓯᐊᓂ ᐱᓕᖃᑎᒌᓐᓂᕐᒧᑦ 

ᑎᑎᕋᖅᓯᒪᔪᒥᒃ ᓇᓗᓇᐃᖅᓯᓯᒪᓕᕈᑦᑕ 

ᓇᓗᓇᐃᖅᓯᖃᑎᒋᓂᐊᖅᑖᑎᒍᒡᒎᖅ ᑭᓯᐊᓂ ᑖᓐᓇ 

ᓱᓕ ᓯᕗᒧᐊᓚᐅᓐᖏᒻᒪᑦ.  

 

(ᑐᓵᔨᑎᒍᑦ) ᑮᓇᐅᔭᖅᑖᕐᒃᕕᒋᓯᒪᓐᖏᑦᓯᐊᖅᑕᕗᑦ 

ᒪᑭᒋᐊᖅᑕ ᑯᐊᐳᕇᓴᓄᑦ ᑐᒃᓯᕋᐅᑎᒎᖅ ᓄᓇᕗᑦ 

ᒐᕙᒪᒃᑯᓐᓄᑦ ᑮᓇᐅᔭᖃᖅᑎᑕᐅᔾᔮᖏᒻᒪᑕ 

ᐱᓕᕆᖃᑎᒌᖕᓂᕐᒧᑦ ᐋᖅᑭᒃᓯᒪᓂᖓᓂ 

ᐋᖅᑭᒃᑐᖃᓚᐅᓐᖏᓐᓂᖓᓂ. ᐱᓕᕆᖃᑎᒌᖕᓂᕐᒧᑦ 

ᐋᖅᑭᒃᓱᖅᓯᒪᖕᒪᑦ ᒪᑭᒋᐊᖅᑐᖅ ᑯᐊᐳᕇᓴᒃᑯᑦ 

ᐊᒥᖅᑲᕈᒪᓕᖅᐸᑕ ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᒪ’ᓇ ᒥᓂᔅᑕ 

ᑐᑭᓯᓇᖅᑎᑦᑎᒃᑲᓐᓂᕐᒪᑦ ᖃᓄᐃᒻᒪᖔᑦ. 

ᐃᓱᒪᒋᑦᑕᖃᑦᑖᕋᓗᐊᕋᒃᑯ ᐅᖃᐅᓯᐅᓂᐊᕐᓂᖓᓂᒃ 

ᐱᓕᕆᐊᒃᓴᓂᒃ ᓯᐊᒻᒪᑦᑎᒃᓯᓂᖅ, ᐅᓇ 

ᐸᕐᓇᐅᒐᓕᐊᕆᓯᒪᔭᓯ ᐃᖅᑲᓇᐃᔭᖅᑐᓕᕆᓂᕐᒧᑦ 

ᐸᕐᓇᐅᑎ, ᓴᖅᑭᖅᑎᑕᐅᒋᐊᕈᒪᓕᖅᑰᕐᒪᑦ 

ᓂᕆᐅᒋᒐᓗᐊᖅᖢᒍ ᓇᖕᒥᓂᖅ. ᑕᐃᑉᓱᒪ 

ᐸᕐᓇᐅᒐᐅᑉ ᐃᓗᐊᓂ ᐅᖃᐅᓯᕆᔭᐅᕙ? ᑕᒪᓐᓇ 

ᐱᓕᕆᐊᒃᓴᓂᒃ ᓲᕐᓗ ᓄᓇᓕᓐᓄᑦ ᐊᓯᖏᓐᓄᑦ 

ᐃᓕᐅᖅᑲᐃᑕᕐᓂᖅ. ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑲᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᐱᖅᑯᑎᒋᔭᖓᑕ 

ᐃᓗᐊᒍᑦ, ᐋᒃᑲ ᑕᐃᒪᓐᓇ ᑖᒻᓇ ᐅᖃᐅᓯᕆᓐᖏᑕᕗᑦ 

ᑖᒃᑯᐊ ᐊᕕᒃᑐᖅᓯᒪᔪᑦ ᑎᒦᑦ ᐃᓗᐊᓂ 

ᐅᖃᐅᓯᐅᓚᐅᕐᓗᓂ ᑭᓯᐊᓂ ᐃᓘᐊᖅᑰᕐᒪᑦ ᑖᒃᑯᐊ 

ᑎᒥᐅᔪᑦ ᐊᕕᒃᑐᖅᓯᒪᔪᓂ ᒐᕙᒪᐅᑉ ᐃᓗᐊᓂ 

ᓯᐊᒻᒪᒍᒪᓂᖅᑕᖃᕐᓂᖅᐸᑕ ᑕᒪᑐᒥᖓᓗ 

ᕿᒥᕐᕈᔪᒪᓂᖅᑕᖃᕐᓂᖅᐸᑕ ᑭᓯᐊᓂᐅᓇᔭᖅᖢᓂ 

ᐅᕙᒍᑦ ᐊᔭᐅᖅᑐᓐᖏᑦᑕᕗᑦ ᑖᒻᓇ. ᐃᒃᓯᕙᐅᑖᖅ, 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᒪ’ᓇ ᒥᓂᔅᑕ. ᑕᐃᒪ 

ᐱᕕᖃᖅᑑᒐᓗᐃᑦ ᐊᕕᒃᑐᖅᓯᒪᓂᐅᔪᐃᑦ ᓇᖕᒥᓂᖅ. 

ᐆᒃᑑᑎᒋᓗᒋᑦ ᐊᕙᑎᓕᕆᔨᒃᑯᑦ ᐅᖃᕋᔭᕐᓂᖅᐸᑕ 

ᐃᓕᑉᓯᓐᓄᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, 

ᐱᓕᕆᐊᒃᓴᓂᒃ ᐅᕗᖓ ᓄᑎᑦᓯᒍᐊᕋᓗᐊᕋᑉᑕ 

ᑕᓪᓕᒪᓂᒃ ᐱᓕᕆᐊᒃᓴᓂᒃ ᐅᕗᖓ 

ᓄᑎᑦᓯᒍᐊᕋᓗᐊᕋᑉᑕ ᐃᓄᐃᑦ ᐱᓕᕆᔪᑦ 

ᐊᒥᓱᓐᖑᒃᑲᓐᓂᖁᓪᓗᑎᒍ ᖁᒐᑉᑎᒍᑦ 

ᐆᒃᑑᑎᒋᒥᐊᖅᖢᒍ. ᐱᕕᖃᖅᑑᒐᓗᐃᑦ ᐊᑐᓂᒃ 

ᐋᖅᑭᑦᓱᕐᓂᕐᒥᒃ ᑎᐊ’ᓇ. ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑲᖅ ᖁᐊᓴ ᑯᓱᒐᖅ: ᐃᒃᓯᕙᐅᑖᖅ, 

ᐋᔾᔪᑎᒋᔪᒪᓐᖏᖦᖢᒍ ᑖᓐᓇ ᐅᖃᐅᓯᖅ 

ᐅᑲᐅᓯᕆᔭᖓᓄᑦ ᑲᑎᒪᔨᐅᖃᑎᒪ ᑐᑭᓯᐊᑦᓯᐊᖅᓱᒍ. 

ᐄ, ᑖᒃᑯᐊ ᐃᑲᔪᖅᑐᐃᔨᐅᖕᒪᑦ ᑖᓐᓇ ᑎᒥᒋᔭᕗᑦ 

ᐊᔾᔨᒌᓐᖏᑦᑐᓂᒃ ᑎᒥᐅᔪᓂᒃ ᒐᕙᒪ ᐃᓗᐊᓂ 

ᐃᑲᔪᖅᑐᐃᔨᐅᒐᑦᑕ ᐃᖅᑲᓇᐃᔮᖅᓯᐅᓕᕌᖓᑕ 

ᐅᕝᕙᓘᓐᓃᑦ ᖃᓄᐃᓕᐅᕈᒪᓂᖅᑕᖃᖅᐸᑦ ᑕᕝᕙᓂ 

ᑎᒥᐅᔫᑉ ᐃᓗᐊᓂ, ᐃᖏᕐᕋᓂᕆᔪᒪᔭᖏᑦ 

ᐃᖅᑲᓇᐃᔭᖅᑎᑦ ᒥᒃᓵᓄᑦ ᐃᑲᔪᖅᑐᐃᔨᐅᒐᑦᑕ 

ᐃᑲᔪᖅᑐᑐᐃᓐᓇᕋᔭᖅᑕᕗᑦ ᓇᒧᑦ ᐃᖏᕐᕋᓂᖏᓐᓂᒃ.  

ᐆᒃᑑᑎᒋᔪᓐᓇᖅᑐᖓᓕ ᓇᖕᒥᓂᖅ ᑖᓐᓇ 

ᐃᖅᑲᓇᐃᔭᖅᑐᓕᕆᔨᒃᑯᑦ ᑎᒥᐊ ᒪᕐᕉᖕᓂᒃ 

ᐃᖅᑲᓇᐃᔮᒃᓵᖕᓂᒃ ᑕᕝᕙᓐᖓᑦ ᐃᖃᓗᖕᓂᒃ 

ᓅᑦᓯᓯᒪᓕᖅᑐᒍᑦ ᑕᐃᑯᖓ ᑲᖏᖅᖠᓂᕐᒧᑦ ᑕᒪᓐᓇ 

ᓯᐊᒻᒪᐃᓂᖅ ᒪᓕᒃᖢᒍ. ᐃᒃᓯᕙᐅᑖᖅ ᑐᑭᓯᓐᓇᕐᓂᕈᒪ, 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 



ᐊᐃᑉᐱᖅ, ᒫᑦᓯ 10, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᑕᒪᒃᑯᐊᓂᓛᒃ 

ᐅᓂᒃᑳᓕᐊᕆᓚᐅᒐᒃᕼᐃ 2018-19 ᑕᐅᑐᒃᖢᒍ 

ᑕᒪᒃᑯᐊ ᓄᓇᓖᑦ ᐃᓚᖏᑦ ᐃᓄᖕᓂᒃ 

ᐱᓕᕆᔨᖃᑦᓯᐊᖅᑐᖅᔫᒐᓗᐊᕐᒪᑕ ᐊᕐᕕᐊᑦ 66 

ᐳᓴᓐᑎ, ᓴᓪᓕᖅ 68 ᐳᓴᓐᑎ, ᕿᑭᖅᑕᕐᔪᐊᖅ 74 

ᐳᓴᓐᑎ ᐃᓄᐃᑦ ᐃᖅᑲᓇᐃᔭᕐᓂᖏᑦ ᐸᓐᓂᖅᑑᖅ 72 

ᐳᓴᓐᑎ, ᐅᖅᓱᖅᑑᖅ 68 ᐳᓴᓐᑎ, ᑕᓗᕐᔪᐊᖅ 68 

ᐳᓴᓐᑎ, ᐅᓇ ᐊᑦᓯᓛᖑᓪᓗᓂ ᓄᓇᕘᓗᒃᑖᒥ 

ᓄᓇᓕᐸᐅᔭᖅ ᖃᓄᖅ ᑐᑭᓯᓇᖅᓱᓂᓗ.  

 

ᖃᓄᖅ ᒫᓐᓇᒧᑦ ᑎᑭᖦᖢᒍ ᑖᒃᑯᐊ ᓈᓴᐅᑎᑦ 

ᑕᐅᑐᒃᑕᕗᑦ. ᖃᓄᖅ ᑕᒪᓐᓇ ᐱᓕᕆᐊᒃᓴᓂᒃ 

ᓅᑎᑦᓯᑦᑕᕐᓂᖅ ᓄᓇᓖᑦ ᐊᓯᖏᓐᓄᑦ 

ᐅᖃᐅᓯᐅᒋᐊᒃᑲᓐᓂᕐᓂᐊᕐᒪᖔᑦ ᒐᕙᒪᑉᑕ ᐃᓗᐊᓂ 

ᐃᓱᒪᑦᓴᖅᓯᐅᖅᑐᖃᓚᐅᖅᓯᒪᓐᖏᑉᐸᑦ ᓱᓕ ᒫᓐᓇᒧᑦ, 

ᓲᕐᓗ 1999-ᒥᑦ ᑕᐃᑉᓱᒪᓂ ᒐᕙᒪᑖᓵᓚᐅᖅᑎᓪᓗᒋᑦ 

ᓄᓇᕗᒻᒥ, ᐊᖏᔫᓚᐅᖅᓯᒪᖕᒪᑦ ᑕᐃᑦᓱᒪᓂ ᑕᒪᓐᓇ 

ᐱᓕᕆᐊᖅ.  

 

ᐅᖃᐅᓯᐅᓗᐊᕈᓐᓃᖅᓯᒪᖕᒪᑦ ᒫᓐᓇᐅᔪᖅ ᒐᕙᒪᑉᑕ 

ᐃᓗᐊᓂ. ᖃᓄᖅ 

ᐆᒻᒪᖅᑎᒃᑲᓐᓂᖅᑑᓪᓗᐊᖏᒻᒪᖔᑉᑎᒍ ᑕᒪᓐᓇ 

ᐃᓱᒪᑦᓴᖅᓯᐅᖅᓯᒪᕙᑦ ᐃᖅᑲᓇᐃᔭᖅᑐᓕᕆᔨᒃᑯᑦ? 

ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑲᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᖃᖓᑦᓯᐊᓵᒻᒪᕆᑯᓗᒃ 

ᐃᓄᐃᑦ ᐱᓕᕆᔪᑦ ᒐᕙᒪᒃᑯᓐᓂ 

ᐊᒥᓲᓐᖏᑦᑐᒻᒪᕆᑯᓘᓵᓚᐅᖅᓯᒪᖕᒪᑕ 

ᑎᑎᕋᖅᑎᐅᒍᑎᒃ ᐅᖃᓘᒻᒥᒃ ᑭᐅᓯᔨᐅᒍᑎᒃ, 

ᐃᒡᓗᕐᔪᐊᓕᐅᖅᑐᓂᓗ ᐃᓄᐃᑦ 

ᐃᑎᖅᑎᕆᔨᐅᖦᖤᕈᑎᒃ ᑕᐃᒪᑐᐊᖑᕙᓚᐅᖅᓯᒪᖕᒪᑕ. 

ᐃᓚᖏᑦ ᐃᒡᓗᕐᔪᐊᓕᐅᖃᑕᐅᕙᓚᐅᖅᓯᒪᔪᑦ 

ᑲᐅᑕᐅᔭᓚᐅᖅᓯᒪᓇᑎᒡᓘᓐᓃᑦ ᐊᑕᐅᓯᕐᒥᒃ ᑭᑭᐊᖕᒥᒃ. 

ᐃᑎᖅᑎᕆᔨᑐᐃᓐᓇᑦᑎᐊᖑᕙᓚᐅᕐᒪᑕ.  

 

ᒫᓐᓇ ᐊᓯᓐᖑᖅᓯᒪᔪᒻᒪᕆᐊᓘᓕᖅᑐᖅ ᑖᓐᓇ 

ᑕᐅᑐᒃᖢᒍ ᓄᓇᕗᑦ ᐃᓗᐊᓂ, ᐃᓄᐃᑦ  

ᑲᑦᑐᓛᑦᑎᖏᓪᓘᓐᓃᑦ ᐃᒡᓗᕐᔪᐊᓕᐅᖅᐸᓕᖅᖢᑎᒃ, 

ᓴᕕᒐᐅᔭᓕᕆᔨᓗᒃᑖᖏᓐᓄᑦ, 

ᓱᑉᓗᓕᕆᔨᓗᒃᑖᖏᓐᓄᑦ ᐃᓅᖃᑦᑕᓕᖅᖢᑎᒃ 

ᑎᑎᕋᕐᕕᐅᑉ ᐃᓗᐊᓂ ᐃᓄᐃᑦ ᐊᒥᓱᓐᖑᖅᐸᓪᓕᐊᔪᑦ. 

ᐄ, ᓱᑲᓂᖅᓴᐅᔪᓐᓇᖅᑐᖅ, ᓱᑲᓂᖅᓴᐅᖁᓐᓇᖅᑐᖅ 

ᐃᓄᐃᓐᓇᐅᖁᓕᕐᓇᖅᑐᕐᓘᓐᓃᑦ ᐊᒡᓛᑦ ᑲᑎᒪᕕᒡᔪᐊᑉ 

ᐃᓗᐊᓂ ᐃᓄᐃᓐᓇᑲᓴᑦᓯᐊᖑᔪᒍᑦ ᐅᑉᓗᓗᒃᑖᖅ 

ᐅᖃᓪᓗᕆᑦᓴᖅᑐᒍᑦ ᐃᓄᖕᒥᒃ ᑐᖓᓕᖃᖅᖢᖓ. 

ᑕᒪᓐᓇ ᖁᕕᐊᓇᖅᑐᖅ ᑕᑯᒃᑲᓐᓂᕈᒪᓐᓇᖅᑐᕐᓗ.  

 

ᑖᒻᓇ ᑐᕌᖅᑕᕗᑦ ᑲᑦᓱᖅᐸᓪᓕᐊᔾᔮᖅᑰᖏᒻᒪᑦ 

ᐃᓄᖕᓂᒃ ᐱᓕᕆᔨᑖᒃᑲᓐᓂᕐᓂᖅ. ᖃᖓᑦᓯᐊᓵᖅ 

ᓯᐊᒻᒪᐃᕙᓪᓕᐊᒋᐊᓵᖅᑎᓪᓗᒋᑦ 

ᓄᓇᕗᑦᑖᓵᖅᑎᓪᓗᑕ.  

 

ᑕᒪᓐᓇ ᓯᐊᒻᒪᐃᓂᖅ 

ᓯᐊᒻᒪᐃᔨᐅᑲᓪᓚᐅᔫᔭᓚᐅᖅᓯᒪᔪᑦ ᑭᓯᐊᓂ 

ᐊᖅᑯᑎᖃᓕᖅᑎᓪᓗᑕ ᑎᒻᒥᓲᑉ ᐊᓯᐊᒍᑦ 

ᖃᕆᑕᐅᔭᓕᕆᔪᓐᓇᖅᓯᑉᓗᑕᓗ ᑭᓱᓗᒃᑖᓪᓗ 

ᓇᓂᒥᐊᑦᑎᐊᖅ ᐅᖃᓘᑎᒃᑯᑦ ᑐᓴᕈᓐᓇᖅᓯᓪᓗᑎᒃ 

ᖃᓄᐃᑉᐸᓪᓕᐊᔪᓂᒃ.  

ᑕᕆᐅᑉ ᐊᑭᐊᓂ ᐃᓄᖕᒥᒃ ᓂᓪᓕᖅᑐᖃᖅᐸᑦ, ᒫᓂ 

ᐃᖃᓗᖕᓃᕐᓗᑕ ᑐᓴᕈᓐᓇᖅᓯᔭᕗᑦ ᒫᓐᓇ ᒫᓐᓇ, 

ᐃᕐᖏᓐᓇᖅ. ᑕᐃᑉᓱᒪᓂ 

ᑐᓴᕐᓂᐊᖅᑑᔭᖅᑐᐊᓘᕙᓚᐅᖅᓯᒪᔪᒍᑦ.  

 

ᑕᒪᓐᓇ ᓯᕗᒧᒃᐸᓪᓕᐊᑎᓪᓗᒍ 

ᑐᓴᐅᒪᖃᑦᑕᐅᑎᓂᖅᐳᑦ ᐃᖏᕐᕋᖃᑦᑕᐅᑎᓂᖅᐳᓪᓗ 

ᑕᒪᒃᑯᐊᓗ ᑎᑎᕋᕐᕕᖕᒥ ᐊᐅᓚᔾᔪᓰᑦ 

ᓯᕗᒧᒃᐸᓪᓕᐊᔪᒻᒪᕆᐅᑎᓪᓗᒋᑦ ᑕᐅᑐᒍᑎᓗᑕ 

ᐅᖃᓪᓚᒍᓐᓇᖅᓯᓂᖅᐳᓪᓘᓐᓃᑦ ᑕᕝᕙᐅᓪᓗᓂ.  

ᑕᒪᒃᑯᐊᖑᑎᓪᓗᒋᑦ ᐊᒻᒪ ᒪᓕᒐᓕᐅᖅᑎ ᒥᔅᑕ ᒪᐃᓐ 

ᐆᒃᑑᑎᒋᓗᒍ ᑲᔪᖏᖅᓴᐃᑎᓪᓗᒍ 

ᓯᐊᒻᒪᐃᒃᑲᓐᓂᕆᐊᖃᖅᑐᑦ ᒐᕙᒪᒃᑯᑦ 

ᑕᐃᒪᓐᓇᐃᓕᐅᖅᑎᓪᓗᒋᑦ ᐊᒻᒪ ᑕᖅᑲᒃᑯᐊ 

ᑕᐃᒪᓐᓇᐃᓕᐅᖅᑎᓪᓗᒋᑦ ᓈᓚᖏᑦᑐᐃᓐᓇᕐᓂᖅ 

ᐊᔪᕐᓇᖅᑰᖅᑐᖅ, ᐃᓛᒃ ᐅᕙᓐᓄᓪᓕ.  

 

ᐊᒻᒪ ᐅᖃᐅᓯᐅᕙᓪᓕᐊᖏᓐᓇᖅᑐᖅ ᓇᓗᓇᖏᑦᑐᖅ 

ᒐᕙᒪᐅᑉ ᐃᓗᐊᓂ ᑲᓄᖅ 

ᓯᐊᒻᒪᐃᕙᓪᓕᐊᒃᑲᓐᓂᕈᓐᓇᖅᐱᑕ. 

ᓄᓇᕗᒻᒥᐅᑕᓗᒃᑖᑦ, ᐃᖃᓗᖕᓄᓪᓗ, 

ᑲᖏᖅᖠᓂᕐᒧᓪᓗ, ᐃᖃᓗᒃᑑᑦᓯᐊᕐᒧᓪᓗ 

ᓅᑦᑐᒪᔪᐃᓐᓇᐅᖏᒻᒪᑕ. ᐃᒻᒪᖃ ᑲᖏᖅᖠᓂᕐᒧᑦ 

ᓅᑦᑐᒪᔪᐃᓐᓇᐅᒐᓗᐊᑦ ᑭᓯᐊᓂ ᐃᓂᖃᓐᖏᒻᒪᑦ.  

>>ᐃᒡᓚᖅᑐᑦ 

 

ᐋᒃᑲ ᑭᓯᐊᓂ ᓱᓕᔪᖅ ᑕᒪᓐᓇ ᐅᖃᐅᓯᕆᔭᐃᑦ 

ᑕᒪᓐᓇ ᐃᒻᒪᖄ ᐃᖅᑲᓇᐃᔮᑦᓴᐃᑦ ᓄᑦᑐᓐᓇᖅᑐᑦ 

ᐅᖃᐅᓯᐅᖃᑦᑕᖅᐸᓪᓕᐊᔪᖅ ᐊᒻᒪ 

ᐅᖃᐅᓯᖃᑦᑕᕐᓂᐊᑦ ᐱᙳᖅᐸᓪᓕᐊᔪᖅ ᐃᒃᓯᕙᐅᑖᖅ, 

ᑕᒪᓐᓇ ᖁᕕᐊᒋᔭᕋ ᑐᓵᑉᓗᒍ. ᐃᒃᓯᕙᐅᑖᖅ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᑕᐃᒪ 

ᓂᕆᐅᖕᓂᐊᓕᖅᐳᖓ ᑭᓯᐊᓂᐅᓐᖏᖅᑰᖅᑐᖅ 

ᑎᓕᐅᒃᑲᓐᓂᕐᓗᑎᒃ ᒐᕙᒪᒃᑯᖅ ᓯᐊᒻᒪᐃᓗᑎᒃ 

ᐱᓕᕆᐊᒃᓴᓂᒃ ᐃᓕᐅᕋᐃᕙᓪᓕᐊᓂᕐᒥᒃ ᓄᓇᓖᑦ 

ᐊᓯᖏᓐᓄᑦ ᓅᑎᕆᓂᕐᒥᒃ ᓂᕆᐅᖕᓂᐊᓕᖅᐳᖓ 

ᓴᖅᑭᖅᑐᖃᕈᒫᕐᓂᖓᓂᒃ. ᐃᓱᒪᑕᐅᓚᖓᓐᖏᑦᑐᖓ 

ᖃᓄᖅ ᐱᓕᕆᐊᖑᓂᐊᕐᒪᖔᑦ ᐃᒻᒪᖃ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐃᓱᒪᑕᐅᒋᐊᓖᑦ. ᐋᒪᐃᑦ.  

 

ᐅᓇᑦᑕᐅᖅ ᒪᓕᒐᓕᐅᖅᑎᐅᖃᑎᒪ 

ᐊᐱᖅᑯᑎᒋᐊᓂᓵᒑ, ᑎᒥᒥᒍᑦ ᐊᔪᕈᑎᓖᑦ 

ᐱᓕᕆᕼᐅᐊᖅᑐᑦ ᒐᕙᒪᒃᑯᑦ ᐃᓗᐊᓂ, ᖃᐅᔨᒪᒐᑉᑕ 

ᐃᓄᐃᑦ ᓯᕗᓪᓕᐅᑎᑕᐅᓱᖅᑐᑦ ᒪᓕᒃᖢᒍ. 

ᐃᓄᒃᑕᖃᓐᖏᒃᑳᖓᑦ ᑭᖑᓂᐊᒍᑦ 

ᑐᒡᓕᕆᔭᐅᔪᖅᑕᖃᖁᒃᐹ ᐅᕝᕙᓗ ᐆᒃᑑᑎᒋᓗᒍ 

ᑎᒥᒥᒍᑦ ᐊᔪᕈᑎᓕᒃ.  

 

(ᑐᓵᔨᑎᒍᑦ) ᑕᐃᒃᑯᐊ ᐃᖅᑲᓇᐃᔮᖅᑎᑕᐅᖅᑲᕈᒪᓲᑦ 

ᐊᑎᖃᒃᑲᓐᓂᕆᕚᑦ. ᐃᓄᐃᑦ ᐊᒻᒪ ᐃᓄᖑᓐᖏᑦᑐᐃᑦ 

ᐊᒻᒪᓗᑦᑕᐅᖅ ᒪᑯᐊ ᑎᒥᒃᑯᑦ ᓇᐅᒃᑯᑐᐃᓐᓇᖅ 

ᐊᔪᕈᑎᓖᑦᑕᐅᖅ ᐱᔭᐅᖅᑲᕈᓐᓇᕐᕕᖃᕆᕚᑦ 

ᐅᕝᕙᓘᓐᓃᑦ ᖃᑦᑎᓐᓇᐅᓛᖑᒻᒪᑕ 

ᑕᑯᑦᓴᕕᔾᔪᐊᕌᓗᐃᑦ ᐃᓛᒃᑰᖅᑎᑕᐅᓲᓪᓘᓐᓃᑦ ᑖᒃᑯᐊ 

ᖃᓕᕇᕈᓘᔭᕆᕚᑦ? ᓯᕗᓪᓕᐅᑎᓲᓯ 

ᐃᖅᑲᓇᐃᔮᖅᑖᖅᑎᑦᓯᓲᓯ. (ᑐᓵᔨᒃᑰᖏᑦᑐᖅ) ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑲᖅ ᖁᐊᓴ ᑯᓱᒐᖅ: ᑕᒪᒃᑯᓂᖓ 

ᐃᓕᖅᑯᓯᕐᒥᒍᑦ ᐊᔪᕈᑎᖃᖅᑐᓂᒃ ᐃᖅᑲᓇᐃᔮᒃᓴᒧᑦ 

ᐆᒃᑐᖅᑐᖃᖅᐸᑦ ᐊᔾᔨᒋᒥᒃ 

ᐊᔪᕐᓂᖅᓴᐅᑎᑕᐅᖃᑦᑕᖏᑦᑐᑦ ᐆᒃᑐᖅᑎᓪᓗᒋᑦ 

ᐊᔾᔨᒌᒃᑎᑕᐅᖃᑦᑕᖅᑐᑦ ᐆᒃᑐᕐᓂᕆᔭᖏᑦ ᑕᕝᕘᓇ 

ᐊᔾᔨᒌᒥᒃ ᑕᐅᑐᒃᑕᐅᔪᑦ ᐊᔪᕈᑎᖃᖅᑐᑦ 

ᐊᔪᕈᑎᖃᓐᖏᑐᓪᓗ. ᐊᔪᕈᑎᖃᕋᕕᑦ 

ᓴᓇᔭᒃᓴᖅᑖᕆᔭᐃᑦ, ᓴᓇᔭᒃᓴᖅᑖᕆᓂᖅ 

ᐊᔪᖅᑕᐃᓚᔭᐅᔪᖃᔾᔮᖏᑦᑐᖅ. ᐃᒃᓯᕙᐅᑖᖅ, ᐊᒻᒪᓗ 

ᐅᖃᐅᔾᔭᐅᔪᖃᔾᔮᓇᓂ ᐃᓐᓇ ᐊᔪᕈᑎᖃᖅᑐᖅ 

ᐃᓕᖕᓂᒃ ᓯᕗᓪᓕᐅᔭᕆᐊᓖᖅᓯᒪᔪᖅᑕᖃᓐᖏᑦᑐᖅ 

ᐊᔾᔨᒌᒥᒃ ᑖᒃᑯᐊ ᑕᐅᑐᒃᑕᐅᔪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃ: ᒪ’ᓇ. (ᑐᓵᔨᑎᒍᑦ) ᑕᐃᒪᓕ ᐊᔪᕈᑎᓖᑦ 

ᐱᓪᓗᒋᑦ ᐃᓛᒃᑰᑎᑕᐅᓂᖏᑦ 

ᐱᔭᐅᖅᑳᕐᓂᐅᓴᕙᓐᖏᑦᑐᑦ. ᑕᐃᒃᑯᐊᓕᑭᐊᖅ 

ᑲᑦᑏᓐᓇᐅᓛᖑᒻᒪᑕ ᓇᓗᓇᖏᕕᐅᑎᑦᑐᑦ, 

ᐃᓂᖃᖅᑎᑕᐅᒋᕚᑦ? ᑲᓇᑕᒥ ᓇᒥᕈᓘᔭᖅ 

ᓯᕗᓪᓕᐅᑎᑕᐅᓲᖑᒻᒪᑕ, ᐅᕕᓂᖏᑎᒍᓪᓘᓐᓃᑦ 

ᑭᓱᖏᑎᒍᒃᑭᐊᖅ ᖃᑦᑏᓐᓇᐅᓛᖑᒻᒪᑕ 

ᓇᓗᓇᖏᕕᐅᑎᑦᑐᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖ. ᐋᒃᑲ, ᐱᓂᖅᓴᖅᑕᖃᖏᑦᑐᖅ 

ᐱᓐᖏᓐᓂᖅᓴᖅᑕᖃᕋᑎᒡᓗ ᑭᑐᒥᐊᑦ. ᐃᒃᓯᕙᐅᑖᖅ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᒃᑯᐊ 

ᐃᖅᑲᓇᐃᔭᖅᑐᓕᕆᔨᒃᑯᑦ ᕿᒥᕐᕈᐊᕆᐊᕈᓐᓇᖅᑳᑦ 

ᑕᑦᓱᒥᖓ ᐋᖅᑭᒋᐊᕈᓐᓇᕐᒪᖔᖅ ᐊᒻᒪ 

ᓯᕗᓪᓕᐅᑎᑕᐅᖃᑕᐅᓗᑎᒃ? ᐃᓄᐃᖑᑦᑕᖅᑯᑦ 

ᓯᕗᓪᓕᖅᐹᖑᓗᑎᒃ ᐊᒻᒪ ᐱᒻᒪᕆᐅᒻᒥᒪᑦᑕᐅᖅ 

ᐃᖅᑲᐅᒪᒋᐊᖃᕐᒥᒐᑦᑎᒍ ᖃᑦᑏᓐᓇᐅᓂᖅᓴᐃᑦ 

ᑕᐃᒃᑯᐊ ᐊᓯᒥᓂᒃ ᐃᓛᒃᑰᖅᑎᑕᐅᔾᔮᔪᐊᓗᓲᖑᒻᒪᑕ.  

ᑕᐃᒫᒃ ᑕᕝᕙ ᒐᕙᒪᖃᕐᕕᐅᔪᑦ ᐊᓯᕗᑦ 

ᓯᕗᓪᓕᐅᑎᑦᑎᖃᑦᑕᓲᖑᕗᑦ ᖃᑦᑏᓐᓇᐅᓛᖑᒻᒪᑕ, 

ᐊᑦᑎᓛᖑᑎᑕᐅᔾᔮᓲᖑᒻᒪᑕ ᑕᐃᒪᐃᖁᓇᒋᑦ. 

ᕿᒥᕐᕈᒋᐊᕈᓐᓇᖅᑭᓯᐅᒃ ᐊᒻᒪ ᑲᑎᒪᔨᕋᓛᓄᑦ 

ᑭᐅᔾᔪᑎᑦᓴᓂᒃ ᐱᓗᓯ ᐊᓯᖏᓐᓂᒃ 

ᐊᑐᐊᒐᓕᐅᕆᐊᖃᓐᖏᒃᑲᓗᐊᕐᒪᖔᑦᓯ 

ᐋᖅᑭᒋᐊᕆᒋᐊᖃᓐᖏᒃᑲᓗᐊᕐᒪᖔᑦᓯᓘᓐᓃᑦ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖ. ᐱᖏᔾᔪᑎᒃᓴᖃᖅᑑᔮᖏᑦᑐᒎᑦ 

ᐊᓯᑦᑎᓐᓂᒃ ᒐᕙᒪᖃᕐᕕᐅᔪᓂᒃ ᖃᓄᕐᓕ 

ᐊᑐᐊᒐᖃᕐᒪᖔᑕ ᖃᐅᔨᒋᐊᕈᓐᓇᖅᑐᒍᑦ ᑕᒪᓐᓇ 

ᐱᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃ: ᒪ’ᓇ, ᐃᒃᓯᕙᐅᑖᖅ (ᑐᓵᔨᑎᒍᑦ) 

ᑭᖑᓪᓕᖅᐹᖑᓂᐊᓕᖅᑐᕐᖑᓇ. ᒥᓂᔅᑕ 

ᐊᖏᕈᓐᓇᖅᑳ ᑲᑎᒪᔨᕋᓛᓄᑦ ᑭᐅᓛᕐᓂᐊᕐᓂᕋᕐᓗᓂ 

ᐱᓐᖏᔾᔪᑎᒃᓴᖃᓐᖏᓐᓂᕋᑐᐃᓐᓇᕋᑖᕐᖓᑦ, 

ᐊᖏᕈᓐᓇᖅᑳ ᑭᐅᓪᓚᕆᓚᐅᕐᓗᓂ ᑲᑎᒪᔨᓄᑦ, 

ᑲᑎᒪᔨᕋᓛᓄᑦ ᐊᑐᐊᒐᖅ ᖃᓄᐃᓕᖓᒻᒪᖔᖅ, 

ᓇᓖᕌᕋᑦᓴᓂᓪᓗ ᕿᒥᕐᕈᒍᓐᓇᕐᒪᖔᑕ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 8 ᓴᑲᖏᓐᓂᒃ 

ᓄᖒᑦᑎᓵᖅᑎᒐᓱᑲᐃᓐᓇᕋᑖᕋᒃᑯ. 

 

>>ᐃᒡᓚᖅᑐᑦ 

 

ᐄ, ᑕᑯᒋᐊᕈᓐᓇᑦᑎᐊᖅᑕᕗᑦ ᐊᔾᔨᒌᓐᖏᑦᑐᑦ 

ᓇᓖᕌᕋᔅᓴᐃᑦ ᐅᑎᕐᕕᒋᔪᓐᓇᓛᖅᑕᕗᑦ ᑖᓐᓇ 

ᒪᓕᒐᓕᐅᖅᑎ. ᖁᔭᓐᓇᒦᒃ, ᐃᒃᓯᕙᐅᑖ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. 

ᑭᖑᓪᓕᐅᓕᕐᒥᔪᖅ, ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᕕᐊᓇᖅ, ᐃᒃᓯᕙᐅᑕᓖᒃ. ᐅᓇ 

ᐊᐱᖅᑯᑕᐅᔪᖅ ᐃᓚᒋᑎᓪᓗᒍ ᐊᐱᖅᑯᑎᒋᔪᒪᓪᓗᒍ, 

ᐃᓄᐃᑦ ᐅᖃᐅᓯᖏᑦ ᑕᐃᒎᓯᓕᐅᖅᑎᖏᑕ ᒥᑦᓵᓄᑦ 

ᒪᓕᒐᓕᐅᖅᑎᐅᖃᑎᒪ ᒥᑦᑎᒪᑕᓕᒻᒥᐅᑕᖅ 

ᐊᐱᖅᑯᑎᒋᔭᕋᓗᐊᖓ. ᑖᒃᑯᐊᓪᓕ ᑲᑎᒪᔩᑦ 

ᑕᐃᒎᓯᓕᐅᖅᑎᑦ ᐃᓕᓐᓂᐊᖅᑎᒥᒃ, 

ᐃᓕᓐᓂᐊᖅᑐᒥᐊᕐᓂᒃ ᐊᑐᖅᑕᐅᔪᑦ 

ᐃᓕᓐᓂᐊᕈᑕᐅᕙᒃᐸᑦ? ᑐᑭᓯᔪᒪᔪᖓ ᐊᐱᕆᔪᖓ. 

ᐃᒃᓯᕙᐅᑕᓕᒃ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ 

ᐃᑦᑕᕐᓂᓴᓕᕆᔨᒃᑯᓐᓄᑦ ᐱᖅᑯᓯᓕᕆᔨᒃᑯᓐᓄᑦ 

ᐊᐱᖅᑯᑎᒋᒋᐊᖃᖅᐸᓪᓚᐃᔭᐃᑦ. ᒥᔅᑕ ᕿᓐᖑᖅ. 

 

ᕿᓐᖑᖅ: ᐃᒃᓯᕙᐅᑕᓖᒃ, ᐊᓯᐊᓅᓐᖔᕐᓗᖓ, ᑖᒃᑯᐊ 

ᒐᕙᒪᒋᔭᐅᔪᑦ ᑖᑦᓱᒥᖓ ᐅᖃᐅᓯᕐᒥᒃ, 

ᐅᖃᐅᓯᑐᖃᐅᔪᒥᒃ ᒫᓐᓇ ᐅᓪᓗᒥ 

ᐊᑐᖅᑕᐅᖃᑦᑕᖅᑐᑦ ᐃᓄᐃᑦ 

ᐅᖃᐅᓯᕆᓐᖏᑕᕙᓪᓗᖏᑦ ᐊᒻᒪᓗ ᐅᓪᓗᒥ 

ᐊᒥᐅᕐᓂᖅ ᐃᓕᐅᖅᑕᐅᕙᑦ 

ᐊᑉᐸᕆᐊᖅᑕᐅᔪᓐᓇᖁᓪᓗᒋᑦ ᐃᓄᐃᑦ 

ᐅᖃᐅᓯᑐᖃᐃᓐᓂᒃ ᐊᑐᒐᐅᔪᑦ, 

ᐊᑐᒐᐅᓂᖅᓴᐅᖏᓕᖅᐹᓪᓕᕈᓐᓇᖁᓪᓗᒋᑦ? 

ᑐᑭᔪᒪᔪᓪᓗᖓ ᐊᐱᖅᑯᑎᒋᕙᕋ. ᐃᒃᓯᕙᐅᑕᓖᒃ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖ. ᐃᒃᓯᕙᐅᑖᖅ, ᑖᒃᑯᐊ ᐱᓕᕆᕕᖏᑦ 

ᐃᓄᒃᑎᑐᑦ ᐅᖃᐅᓯᕆᔭᖏᑦ ᓄᓇᓕᐊᑕ 

ᐅᖃᐅᓯᖏᓐᓂᒃ ᐊᑐᖅᖢᑎᒃ 

ᐃᓄᒃᑎᑑᕈᓐᓇᑦᓯᐊᖅᑐᑦ. ᑭᓯᐊᓂᓕ … 

 

ᑖᒃᑯᐊᓕ ᐃᓄᒃᑎᑐᑦ ᐅᖃᕈᓐᓇᕐᒪᖔᑕ 

ᖃᐅᔨᓴᖅᑕᐅᓂᕆᖃᑦᑕᖅᑕᖏᑦ ᓇᓕᐊᖕᓂᒃ 

ᐅᖃᐅᓯᕐᒥᒃ ᐊᑐᓲᖑᖕᒪᖔᑕ ᑕᕝᕗᖓ 

ᐃᓪᓗᕙᒃᓯᒪᔪᒥᒃ ᐊᐱᕆᓐᓂᕈᕕᑦ, ᑖᒃᑯᐊ ᐃᓄᒃᑎᑐᑦ 

ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ ᑕᒪᑐᒥᖓ 

ᐱᓕᕆᐊᖃᓕᕌᖓᑕ, ᐃᓄᒃᑐᑦ ᐅᖃᕈᓐᓇᕐᓂᖓᓂᒃ 

ᖃᓄᖅ ᓴᓐᖏᓂᖓᓂᒃ ᖃᐅᔨᓴᕐᓂᖅᑕᖃᓕᕌᖓᑕ 

ᑖᑉᓱᒪ ᖃᐅᔨᓴᖅᑕᐅᓂᐊᖅᑑᑉ ᐅᖃᐅᓯᐊᓂᒃ 

ᐊᑐᕈᒪᓂᕆᔭᖓᓂᒃ ᒪᓕᒃᖢᑎᒃ ᖃᐅᔨᓴᐃᖃᑦᑕᖅᑐᑦ. 

ᑭᕙᓪᓕᕐᒥᐅᑕᐅᒍᓂ ᑭᕙᓪᓕᕐᒥᐅᑕᖅᑎᑐᑦ  



ᐊᐃᑉᐱᖅ, ᒫᑦᓯ 10, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᔨᓴᖅᑕᐅᓇᔭᖅᑐᓂ, ᕿᑭᖅᑖᓗᖕᒦᒃᑯᓂ 

ᕿᑭᖅᑖᓗᒃᑐᑦ, ᑕᐃᒪᓐᓇ. ᑖᒃᑯᐊ 

ᖃᐅᔨᓴᖅᑕᐅᓂᐊᖅᑐᑦ ᐅᖃᐅᓯᕐᒥᒃ ᐊᑐᕈᒪᔭᖓᓂᒃ 

ᐊᑐᓲᑦ, ᑕᐃᒪᓐᓇ ᑐᑭᓯᖅᑰᕋᒃᑯ ᐊᐱᕆᔪᖅ. 

ᖁᔭᓐᓇᒦᒃ, ᐃᒃᓯᕙᐅᑖ. 

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

ᐊᔾᔨᒌᓐᖏᒻᒪᕆᒃᑐᓂᒃ 

ᐅᖃᐅᓯᖃᖃᑎᒌᖏᒃᑲᓗᐊᖅᑎᑉᓗᒍ 

ᑐᑭᓯᒌᒃᑎᐊᖅᐳᖅ ᒥᒃᓵᒎᕐᒪ ᒥᒃᓵᒍᑦ. ᑖᒃᑯᐊ ᖃᖓ 

ᐱᒋᐊᖅᑕᐅᓯᒪᕙᑦ, ᓇᓗᓇᐃᖅᑑᒐᐅᖃᑦᑕᖅᖢᑎᒃ 

ᑖᑉᓱᒥᖓ ᐅᖃᐅᓯᕆᔭᒪ ᐃᓄᐃᑦ ᐅᖃᐅᓯᖏᓐᓂᒃ 

ᓄᓇᓕᓐᓂ, ᖃᖓᓕ ᐊᑐᖅᑕᐅᓯᒪᓕᖅᐸᑦ? 

ᐃᒃᓯᕙᐅᑕᓖᒃ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐱᒋᐊᓚᐅᖅᓯᒪᖕᒪᑦ ᑕᐃᑲᓂ 

ᐆᑦᑑᐱᕆ 1, 2017-ᒥ ᑕᐃᑲᓐᖓᑦ ᐱᒋᐊᖅᖢᒍ 

ᑕᒪᓐᓇ ᐊᑐᖅᑕᐅᓯᒪᓕᖅᑐᖅ ᐅᖃᐅᓯᕆᓵᖅᑕᕗᒃ 

ᑲᑎᒪᔨᐅᖃᑎᒐᓗ. ᑕᒪᓐᓇ ᐊᓯᔾᔨᓚᐅᓐᖏᑦᑐᖅ 

ᑕᐃᑲᓐᖓ ᑖᓐᓇ ᐅᖃᐅᓯᕆᔭᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖ. 

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ ᐃᒃᓯᕙᐅᑕᓖᒃ. ᑕᒫᓂ 

ᖃᓪᓕᕈᐊᖅᓯᓇᕐᓗᒍ 5,000 ᓴᓇᔪᖅᑕᖃᕐᒪᑦ 

ᓄᓇᕗᑦ ᒐᕙᒪᒋᔭᑦᑕ ᐃᓗᐊᓂ, 

ᖃᓪᓕᕈᐊᖅᓯᓇᕐᓗᒍᓕ, ᖃᑉᓯᐅᕙᑦ ᑖᒃᑯᐊ 

ᐅᓐᓂᖅᑕᐅᓯᒪᔪᑦ ᑖᑉᓱᒥᖓ ᐅᖃᕈᓐᓇᑦᓯᐊᕐᓂᖏᑦᑕ 

ᐃᓄᐃᑦ ᐅᖃᐅᓯᖏᓐᓂᒃ? ᕼᐊᓐᓂᒍᐃᓂ ᐃᓛᓂ, 

ᐊᐱᖅᑯᑎᒋᔭᕋ. ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᑕᐃᑉᑯᐊ, 

ᐅᐊᑦᓯᐊᕈᐊᐃᑦ. ᐃᒃᓯᕙᐅᑕᐅᑉ ᑕᑯᓕᖏᑦ.  

 

ᐃᒃᓯᕙᐅᑖᖅ, ᐊᑯᓂᐅᑐᐃᓐᓇᕐᓂᐊᕋᒪ, ᓈᓴᐅᑖ 

ᑕᕝᕙ ᓵᓐᓃᓵᑦᑎᐊᖅᑐᖅ ᐃᒃᓯᕙᐅᑖᖅ, 

ᐊᓯᐅᔨᐊᓪᓚᒃᑲᒃᑯ ᓇᓂᒍᒃᑯ ᐅᖃᐅᑎᓂᐊᖅᐸᕋ 

ᑲᑎᒪᔨᐅᖃᑎᒐ. ᖁᔭᓐᓇᒦᒃ, ᐃᒃᓯᕙᐅᑖ. 

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ.  

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᒃᑯᐊ 

ᑐᑭᓯᓐᓇᑦᓯᔪᒫᕐᒪᑕ ᐊᓯᐊᓄᓐᖓᕐᓗᖓ 

ᐊᐱᕆᓂᐊᖅᐳᖓ ᑖᑉᓱᒪ ᐅᖃᐅᓯᐅᑉ 

ᒥᒃᓵᓅᖏᑉᐸᒃᓗᒃᑐᖅ. ᑕᕝᕙᓂ ᐸᕐᓇᐅᑎᒋᔭᐅᔪᓂ 

39-ᒥᒃ ᓈᓴᐅᑎᖃᖅᑐᖅ ᐊᒻᒪᓗ 

ᓴᓇᔭᒃᓴᖅᑖᖃᑦᑕᖅᑐᑦ ᑕᐃᒃᑯᐊ ᖃᓄᕐᓗ 

ᐊᔪᓐᖏᓐᓂᖏᑦᑕ ᓇᓗᓇᐃᖅᑑᑎᒋᔮᑕ ᒥᒃᓵᓂ. 

ᑕᐃᑉᓱᒪ ᐃᓗᐊᓂ ᑕᒪᐅᖓ ᓄᓇᑉᑎᓐᓄᑦ 

ᓴᓇᔭᒃᓴᖅᑖᕋᓱᐊᒑᖓᑕ ᐃᓄᖕᓂᓐᖓᓐᖏᑦᑐᑦ 

ᖃᓄᕐᓕ ᐊᔪᓐᖏᓐᓂᕐᒥᒃ ᑕᐅᑐᒃᑕᐅᓂᖃᖃᑦᑕᖅᐸᑦ 

ᓴᓇᔭᒃᓴᖅᑖᕋᓱᐊᖅᑎᓪᓗᒋᑦ ᑕᒪᐅᖓ ᓄᓇᑦᑎᓐᓄᑦ? 

ᐃᒃᓯᕙᐅᑕᓖᒃ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐃᒃᓯᕙᐅᑖᖅ, ᑕᐃᓐᓇ 

ᓈᓴᐅᑦ ᐅᖃᐅᓯᕆᖅᑲᐅᔭᕋ ᐃᓛᒃ ᐊᓯᐅᔨᖅᑲᐅᔭᕋ 

ᓇᓂᔭᕋ. ᐊᐱᕆᓇᓱᑦᑎᓪᓗᒍ ᑖᒃᑯᐊ ᒫᓐᓇᒧᑦ 

ᑎᑭᖦᖢᒍ 552 ᖃᐅᔨᓴᖅᑕᐅᓯᒪᓕᖅᑐᑦ ᐃᓄᒃᑐᑦ 

ᐅᖃᕈᓐᓇᕐᓂᖏᑦ ᖃᓄᐃᑦᑑᖕᒪᖔᑕ ᓇᓕᐊᖕᓂᓪᓗ 

ᓈᓴᐅᑎᓂᒃ ᐊᔪᓐᖏᓐᓂᖏᑦ 

ᐊᑭᓕᖅᑕᐅᖃᑦᑕᕐᓂᐊᕐᒥᖕᒪᑕ.  

 

ᑖᒃᑯᐊᓕ ᖃᓪᓗᓈᑦ ᓄᓇᖓᓂ 

ᐃᖅᑲᓇᐃᔮᒃᓴᖅᓯᐅᖃᑕᐅᖃᑦᑕᖅᑐᑦ 

ᐊᐱᖅᑯᑎᒋᖅᑰᕐᒪᒍ ᑖᒃᑯᐊ ᐆᒃᑐᕌᖓᑕ ᑖᒃᑯᓂᖓ 

ᐱᔫᒥᓵᕈᑎᖏᓐᓂᒃ ᑕᑕᑎᕆᓯᒪᔪᓂᒃ 

ᓇᒃᓯᐅᔾᔨᖃᑦᑕᖅᑐᑦ ᖃᐃᑦᓯᖃᑦᑕᖅᑐᑦ ᑖᑉᓱᒧᖓ 

ᓴᓇᔭᒃᓴᒧᑦ ᐆᒃᑐᖅᑕᒥᓄᑦ ᖃᓄᖅ 

ᐊᔪᓐᖏᓐᓂᕆᔭᒥᓂᒃ ᐃᓕᓐᓂᐊᖅᓯᒪᓂᑯᒥᓂᓪᓗ, 

ᑕᐃᒪᓐᓇᑦᑎᐊᖅᑕᐅᖅ ᐃᓄᐃᑦ ᑕᑕᑎᕆᕙᖕᒪᑕᑐᑦ 

ᐊᔾᔨᐊᓂᒃ ᓴᖅᑭᑦᓯᖃᑦᑕᖅᑐᑦ. ᐃᒃᓯᕙᐅᑖᖅ, 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᐱᖅᑯᑎᖕᓂ ᑭᖑᓪᓕᖅᐹᖅ, ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

2017-ᒥ 18 ᐃᖅᑲᓇᐃᔭᕐᕕᒃ ᒪᑯᓂᖓ 

ᐃᓕᓯᒪᑲᐃᓐᓇᖅᑐᑦ ᐊᑯᓂ ᑕᐃᑲᓃᑦᑐᕕᓃᑦ 

ᐃᖅᑲᓇᐃᔮᖅᑖᓪᓚᕆᓚᐅᖅᓯᒪᒻᒪᑕ 8−ᒥᑦ 46-

ᖑᓕᖅᑐᑎᒃ, ᑖᓐᓇ ᑕᑯᔪᒥᓇᖅᑐᖅ ᐅᐱᓐᓇᖅᑐᓂᓗ. 

 

ᖃᓄᐃᑦᑐᓂᒃ ᐋᖅᑭᑦᓯᓯᒪᕕᓯ, ᖃᓄᖅ 

ᐊᑯᓂᐅᑎᒋᔪᖅ ᐃᖅᑲᓇᐃᔭᑲᐃᓐᓇᖅᑐᕕᓃᑦ 

ᐃᓕᔭᐅᓪᓚᕆᖃᑦᑕᖅᐸᑦ, ᐋᖅᑭᑦᓯᓯᒪᕕᓰ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) 

ᑕᒪᒃᑯᐊ ᒪᓕᒃᑲᑦᑎᒍ ᖃᓄᖅ ᐊᒥᓲᑎᒋᔪᑦ ᑖᒃᑯᐊ 

ᐃᖅᑲᓇᐃᔭᓚᐅᐱᓪᓚᓚᐅᖅᓯᒪᔪᑦ 

ᐃᖅᑲᓇᐃᔮᑦᓴᓪᓚᑦᑖᓄᑦ ᓅᑕᐅᖃᑦᑕᖅᓯᒪᓂᕆᔭᖏᑦ 

ᑕᐃᑲᓂ ᒪᓕᒃᖢᒍ 2017-18-ᒥ 138-

ᖑᓚᐅᖅᓯᒪᖕᒪᑕ, 2018-19-ᒥ 135-ᖑᓪᓗᑎᒃ, 

2019-2020-ᒧᑦ ᑏᓰᒻᐱᕆ 31-ᖑᖅᓯᖅᖢᒍ 159 

ᑕᕝᕗᖓ ᓅᓯᒪᓕᖅᑐᑦ ᑕᒪᒃᑯᐊ 

ᖃᐅᔨᓴᖅᐸᓪᓕᐊᔭᕗᑦ 

ᐃᖅᑲᓇᐃᔭᓚᐅᐱᓪᓚᖃᑦᑕᖅᑐᑦ ᑕᐃᑯᖓ 

ᐃᖅᑲᓇᐃᔮᕐᓂᕆᔭᒥᓄᑦ ᓅᑉᐸᓪᓕᐊᓂᕆᔭᖏᑦ. 

ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ. ᑐᓴᕈᒥᓇᖅᑐᖅ 

ᑕᐃᒪᐃᓕᐅᖅᑕᐅᔪᔅᓴᐅᒻᒪᑕ ᐊᑯᓂᐊᓗᒃ ᐃᓚᖏᑦ 

ᐃᖅᑲᓇᐃᔭᑲᐃᓐᓇᑐᐃᕕᒻᒦᓲᖑᒻᒪᑕ 

ᐃᖅᑲᓇᐃᔭᑲᐃᓐᓇᑐᐃᓐᓇᖅᑐᑦ.  

 

ᐊᓯᐊᓄᑦ ᓅᒍᒪᒻᒥᔪᖓ ᐅᓇ ᐸᕐᓈᕆᔭᐅᓯᒪᔪᖅ 

ᐱᓕᕆᐊᒃᓴᓂ, (ᑐᓵᔨᑎᒍᑦ) 51-ᒥ ᒪᑉᐱᖅᑐᒐᖓᓂ, 

ᑖᒃᑯᐊ ᐱᓕᕆᕝᕖᑦ ᑮᓇᐅᔭᒃᑲᓐᓂᕐᓂᒃ ᑐᒃᓯᕌᓖᑦ 

2020-21-ᒥ, ᐊᒻᒪᓗ ᓯᕗᓪᓕᐅᔾᔭᐅᓯᒪᔪᓂ ᑕᐃᒃᑯᐊ 

ᐊᑦᑐᖅᑕᐅᓯᒪᔪᑦ ᐋᖅᑭᑦᓱᐃᓂᐊᕐᓗᑎᒃ 

ᐊᕗᖓᐅᔨᓯᒪᔪᓂᒃ ᐃᖅᑲᓇᐃᔭᖅᑏᑦ 

ᐃᓅᓯᖃᑦᑎᐊᕐᓂᕐᒧᑦ ᑐᑭᒧᐊᕈᑎᖏᓐᓂᒃ.  

 

ᖃᓄᐃᑦᑐᓂᒃᑭᐊᖅ ᓄᑖᓂᒃ ᓴᖅᑭᑦᑎᕙᓪᓕᐊᕙᑦ 

ᐱᓕᕆᕝᕕᓯ ᐃᑲᔪᖅᓱᖅᑕᐅᑲᓐᓂᖁᓪᓗᒋᑦ 

ᐃᖅᑲᓇᐃᔭᖅᑏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ ᑖᓐᓇ ᖁᕕᐊᒋᓚᐅᖅᑕᕋ ᓴᖅᑭᓐᓇᑦᑎᒍᑦ 

ᐃᑲᔪᖅᑕᐅᕝᕕᖕᒥᒃ ᐱᓕᕆᔨᖃᓕᕐᓗᑕ ᑖᒃᑯᓄᖓ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᑦ ᐃᓚᖏᑦ 

ᐃᑲᔪᖅᑕᐅᔭᕆᐊᓕᒻᒪᕆᐅᓲᖑᖕᒪᑕ ᐱᓕᕆᕝᕕᖕᒥ 

ᐃᓗᐊᓂ. ᑕᒪᒃᑯᐊᖑᑎᓪᓗᒋᑦ ᐊᖏᓂᖅᐹᖑᖃᑕᐅᔪᖅ 

ᑖᓐᓇ ᐅᖃᓗᒡᕕᐅᖃᑦᑕᕈᓐᓇᖅᑐᒥᒃ  

ᐊᑐᐃᓐᓇᕈᖅᑎᑦᓯᓯᒪᑉᓗᑕ ᑖᒃᑯᐊ 

ᐃᑲᔪᖅᑕᐅᔪᖅᑕᖃᕆᐊᖃᕐᓂᖅᐸᑕ 

ᐅᖃᓗᒡᕕᒃᓴᖅᑕᖃᕈᓐᓇᖁᑉᓗᒋᑦ ᐊᒻᒪᓗ ᐃᓄᒃᑎᑐᑦ 

ᐅᖃᓪᓚᒋᐊᖃᖅᐸᑕ ᐃᓄᖕᒥᒃ 

ᐃᑐᐃᓐᓇᕈᖅᑎᑦᑎᓯᒪᖁᑉᓗᑕ ᑕᒪᑐᒪ ᒥᒃᓵᓄᑦ,  

ᑕᒪᒃᑯᓂᖓ ᓴᖅᑭᑦᑎᕙᓪᓕᐊᔪᒍᑦ ᐊᒻᒪᓗ 

ᓴᖅᑭᑦᑎᕙᓪᓕᐊᓗᑕᑦᑕᐅᖅ ᕿᓄᐃᓵᕐᕕᐅᔪᓐᓇᖅᑐᓂᒃ 

ᐃᓄᖕᓄᑦ ᐃᑲᔪᖅᑕᐅᔪᖅᑕᖃᕆᐊᖃᖅᐸᑦ ᓇᒧᑦ 

ᓵᑦᑕᕆᐊᖃᖅᐳᖔᖅᓯᒪᔪᓂᒃ ᐱᓕᕆᐊᖃᖅᖢᑕ ᐊᒻᒪ 

ᐃᓕᓐᓂᐊᖅᑎᑦᑎᕙᓪᓕᐊᑉᓗᑕ ᑕᒪᒃᑯᓂᖓ ᑎᒥᐅᔪᓂᒃ 

ᓯᕗᓕᖅᑎᕋᓗᖕᓂᓗ ᑎᑎᕋᕐᕕᖕᓂ ᐃᓱᒪᑕᒃᑲᓗᖕᓂᒡᓗ 

ᐊᓯᖏᓐᓂᒡᓗ ᓈᒻᒪᓐᖏᓕᐅᕐᓂᖅᑕᖃᓕᖅᐸᑦ 

ᐃᖢᐊᖏᓐᓂᖅᑕᖃᓕᖅᐸᓪᓗ ᑕᒡᕙᓂ ᑎᑎᕋᕐᕕᐅᑉ 

ᐃᓗᐊᓂ ᖃᓄᖅ ᐱᓕᕆᐊᕆᔭᕆᐊᖃᕐᒪᖔᑉᑎᒍᑦ. 

ᖃᓄᖅ ᐅᓗᕆᐊᖅᓵᕐᓂᖅᑕᖃᕆᐊᖃᖏᒻᒪᖔᑦ 

ᐅᓗᕆᐊᖅᓵᖅᑕᐅᔪᖅᑕᖃᖅᐸᓪᓗ ᖃᓄᖅ 

ᑲᒪᒋᔭᐅᔭᕆᐊᖃᕐᓂᖏᓐᓂᒃ ᑕᒪᒃᑯᓂᖓ 

ᐊᐅᓚᑦᓯᕙᓪᓕᐊᒐᑉᑕ 

ᐃᓕᓐᓂᐊᕐᓂᖅᑕᖃᖅᐸᓪᓕᐊᑉᓗᑕᓗ ᐊᔾᔨᒌᖏᑦᑐᓂᒃ 

ᒐᕙᒪᒃᑯᑦ ᑎᒥᖁᑎᖏᓐᓂᒃ. ᑕᒪᓐᓇ 

ᓯᕗᒧᒃᐸᓪᓕᐊᔾᔪᑎᑦᑎᐊᕙᐅᓂᐊᖅᑐᖅ ᐃᒃᓯᕙᐅᑖᖅ, 

ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᒥᔅ ᓇᑲᓱᒃ. 
 

ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ 

ᑕᕝᕙᓂᑦᑕᐅᖅ ᐅᖃᖅᓯᒪᒻᒥᒻᒪᑦ (ᑐᓵᔨᑎᒍᑦ) 

ᐃᖅᑲᓇᐃᔭᖅᑏᑦ ᑐᑭᒧᐊᒍᑎᖏᑦ ᐊᐅᓚᔾᔪᑎᖏᒃᑕ 

ᐸᕐᓇᐅᑎᖏᓐᓂᒃ ᐋᖅᑭᒃᓯᓪᓗᓂ (ᑐᓵᔨᑎᒎᕈᓐᓃᖅᑐᖅ) 

ᐃᑲᔪᖅᑕᐅᒃᑲᓐᓂᕈᓐᓇᖁᓪᓗᒋᑦ ᑕᐃᓐᓇᓗ 

ᐅᖄᓚᐅᑎᖃᓲᖑᒻᒪᑕ ᐃᖅᑲᓇᐃᔭᖅᑏᑦ 

ᐅᖃᕐᕕᖃᕈᒪᒍᑎᒃ ᐊᔅᓱᕈᓕᖅᑲᑕ ᐃᓅᓯᖏᓐᓂᓘᓐᓃᑦ, 

ᐅᖃᕋᑖᕋᕕᓪᓗ ᐃᓄᓐᓂᒃ 

ᐃᖅᑲᓇᐃᔭᖅᑎᑖᖅᐸᓪᓕᐊᒐᓱᐊᖅᑐᑦ ᑕᐃᓐᓇᓗ 

ᖃᐅᔨᒪᓪᓗᒍ ᐅᖄᓚᕕᐅᓲᖅ ᓄᓇᕘᑉ ᓯᓚᑖᓃᒻᒪᑦ. 

ᑖᒃᑯᐊ ᐅᖃᐅᓯᕆᕋᑖᕋᕕᒋᑦ ᐃᓄᑦᑎᑑᖅᑐᓂᒃ 

ᐊᑐᐃᓐᓇᐅᒪᒃᑲᓐᓂᕈᓐᓇᖅᑐᓂᒃ 

ᐃᓄᑦᑎᑑᑦᑕᐅᑎᒋᔪᓂᓪᓕ ᓲᕐᓗ ᓯᕗᓪᓕᐅᔾᔨᖏᑦᑐᐃᑦ. 

ᐃᓄᑦᑎᑑᓲᖑᓪᓗᖓ ᐅᖄᓚᒍᒪ ᐃᓄᑦᑎᑑᖅᑐᒥᒃ 

ᐊᑐᐃᓐᓇᖅᑕᖃᑦᑕᐅᑎᒋᓐᖏ ᐅᑕᖅᑭᒋᐊᖃᕐᒥᔪᖃᐃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ ᑖᒻᓇ ᑲᑎᒪᔨᐅᖃᑎᒪ ᐅᖃᐅᓯᕆᔭᖓ 

ᑐᕌᖅᑕᕗᑦ ᑕᐃᑯᖓ ᑎᑭᑦᑐᒪᓐᓇᖅᑐᖅ ᑕᒡᕙᓂ 

ᑕᖅᑭᓂᒃ ᐅᑭᐅᓂᓘᓐᓃᑦ ᐱᓕᕆᐊᕆᔭᑉᑎᖕᓂᒃ, 

ᐃᓄᖕᓂᒃ ᐃᑲᔪᖅᑕᐅᖦᖤᐅᑎᒋᔪᓐᓇᖅᑐᓂᒃ 

ᑐᓵᔨᒃᓴᖅᓯᐅᕆᐊᖃᖏᑦᑐᓂᒃ ᑕᐃᑯᓐᖓᕋᓱᒃᑐᒍᑦ, 

ᐃᒃᓯᕙᐅᑕᖅ. ᑭᓯᐊᓂ ᒫᓐᓇ 

ᑕᐃᑯᖓᓚᐅᖏᓐᓂᑉᑎᒃᓂᒃ ᑕᐃᒃᑯᐊ ᓱᓕᔪᖅ 

ᐅᖃᓗᒡᕕᐅᖃᑦᑕᖅᑐᑦ ᖃᑉᓗᓈᑦ ᓄᓇᖓᓐᓂ ᑕᐃᒃᑯᐊ 

ᐅᖃᓗᒡᕕᐅᒃᐸᑕ ᒫᓐᓇ, ᐃᓄᒃᑎᑐᑐᐃᓐᓇᖅ 

ᐅᖃᓪᓚᒍᓐᓇᖅᑐᒧᑦ ᑐᓵᔨᒥᒃ 

ᐊᑐᐃᓐᓇᖅᑕᖃᓯᑲᐅᑎᒋᓇᔭᖅᑐᑦ. ᐊᒻᒪ ᐋᖅᑭᒡᓗᒍ 

ᑐᓵᔨᑎᒍᑦ ᑕᒪᓐᓇ ᐱᓕᕆᐊᖑᔪᓐᓇᖅᑐᖅ. ᒫᓐᓇ  

ᑕᐃᒪᐃᓐᓇᐃᑦᑐᒍᑦ. ᐊᒻᒪ ᐄ, ᑕᐃᑯᖓ ᑐᕌᕋᓗᐊᖅᑐᒍᑦ 

ᑎᑭᓵᓕᔪᒪᓐᓇᖅᖢᓂᓗ ᐃᓅᓪᓚᑦᑖᓂᒃ 

ᐃᓅᓯᓕᕆᔨᐅᔪᓂᒃ ᑭᐅᑲᐅᑎᒋᔪᓐᓇᖅᑐᓂᒃ 

ᑕᐃᑯᖓᕈᒪᑦᑎᐊᖅᑐᒍᑦᑕᐅᖅ. ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐅᖃᐅᓯᕆᔭᐃᑦ ᖃᖓᒃᑯᑦ ᐱᔭᕇᖅᓯᒪᒐᔭᕐᒪᖔᑦ 

ᓇᓗᓇᐃᒃᑯᑕᖃᖅᑲ? ᖃᓄᖅ ᐅᖃᐅᓯᕆᕋᑖᕋᕕᐅᒃ 

ᐊᒻᒪ ᑕᒪᓐᓇ ᑭᓐᖒᒪᒋᔭᐃᓐᓇᕆᖃᑦᑕᕋᑦᑎᒍᑦ 

ᐃᓄᑦᑎᑑᓲᓂᒃ ᐃᓄᓕᕆᔪᓐᓇᖅᑐᓂᒃ ᓄᓇᓕᓕᒫᑦ 

ᑭᓐᖒᒪᑦᑎᖕᒪᑕ. ᓄᓇᓕᐅᑉ ᐃᓗᐊᓃᑦᑐᓂᒃ ᐊᒻᒪ 

ᐱᐅᕕᐅᑎᒃᑭᓪᓗᓂ ᑕᐃᒫᒃ ᐅᖄᓚᐅᑎᒃᑯᑦ 

ᐅᖄᓚᕕᖃᕈᓐᓇᕐᓂᖅ ᐃᓄᑦᑎᑐᐃᓐᓇᖅ 

ᐅᖃᕈᓐᓴᖅᑐᓂᒃ. ᑖᓐᓇ, (ᑐᓵᔨᑎᒍᑦ) ᖃᖓᓕ ᑕᐃᒪ 

ᐃᓄᓪᓚᕆᖕᒧᑦ ᐃᓐᓄᒃᑕᐅᓛᖅᐸ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᒪᒃᑯᐊ ᐱᔪᒥᓵᕐᓂᒃᑯᑦ 

ᕿᓂᖅᑕᐅᓚᐅᕐᒪᑕ ᑕᐃᒪᓐᓇᐃᑦᑐᓕᕆᔩᑦ ᒫᓐᓇ 

ᓇᓗᓇᐃᖅᓯᒪᔪᖅᑕᖃᖏᑦᑐᒍᑦ ᐅᑉᓗᕐᒥᒃ 

ᐅᑭᐅᕐᒥᒡᓘᓐᓃᑦ ᖃᑯᒍ ᑖᒻᓇ ᐱᔪᒪᖕᒪᖔᑉᑎᒍᑦ 

ᑭᓯᐊᓂ ᐱᓕᕆᔨᕗᓪᓗ ᐅᖃᖃᑎᒌᖃᑦᑕᖅᓯᒪᔪᒍᑦ 

ᖃᓄᖅ ᑖᒻᓇ ᐱᐅᓂᖅᐹᒥᒃ 

ᓱᒃᑲᓂᖅᐹᖑᖏᒃᑲᓗᐊᖅᐸᑦ ᐱᐅᓂᖅᐹᒥᒃ ᑐᕌᒐᖅ 

ᑎᑭᑦᑐᓐᓇᖅᐱᑎᒍ ᐃᓄᐃᑦ ᐃᓄᒃᑎᑐᑦ ᐃᓄᖕᒧᑦ 

ᐃᑲᔪᖅᑕᐅᔪᓐᓇᕆᐊᖃᕐᓂᖏᑦ. ᑖᓐᓇ ᐱᒻᒪᕆᐅᖕᒪᑦ, 

ᐅᒡᒍᐊᕐᓇᖅᑑᒐᓗᐊᖅ ᒫᓐᓇ ᓇᓗᓇᐃᖅᓯᒪᖏᑦᑐᒍᑦ 

ᖃᑯᒍ ᑎᑭᓐᓂᐊᕐᒪᖔᑉᑎᒍᑦ ᑖᒻᓇ ᑭᓯᐊᓂ 

ᑎᑭᑦᑐᒪᒻᒪᕆᒃᑕᕗᑦ. ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᖅᑲᓇᐃᔭᖅᑐᓕᕆᓂᕐᒧᑦ ᐊᐅᓚᑦᑎᔾᔪᑏᑦ 

ᐊᐅᓚᔾᔪᑏᑦ ᒪᑭᒪᐅᑏᓪᓗ ᓂᕈᐊᕈᑕᐅᓂᐊᖅᑐᑦ 

$10,658,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᖅᑐᒐᖅ C-3 ᐋ, 

D-3 ᐃᖅᑲᓇᐃᔭᖅᑐᓕᕆᓂᖅ ᐊᐅᓚᔾᔪᑏᑦ 

ᒪᑭᒪᐅᑏᓪᓗ ᓂᕈᐊᕈᑕᐅᓂᐊᖅᑐᑦ $28,168,000, 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᑖ ᑖᒃᑯᐊ 

ᐃᓱᓕᓐᓇᑦᑎᒍᑦ ᐃᖅᑲᓇᐃᔭᖅᑐᓕᕆᔨᒃᑯᑦ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᓴᑦ, 

ᒥᓂᔅᑕ ᑯᓱᒐᖅ. ᑭᖑᓪᓕᖅᐹᑦ ᒪᑐᔾᔪᑏᑦ ᒥᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᐊᒻᒪᓗ ᖁᔭᓕᓪᓗᖓ 

ᐊᐱᖅᓱᖃᐅᒐᔅᓯ ᐱᓕᕆᕝᕕᑦᑕ ᒥᒃᓵᓄᑦ ᑖᒃᑯᐊ 

ᓯᕗᒧᐊᒐᑎᒋᕙᓪᓕᐊᓂᐊᖅᑕᕗᑦ ᐊᒻᒪᓗ 

ᓂᕆᐅᒃᐳᖓ ᐃᓚᖏᑦ ᑕᐃᒃᑯᐊ 

ᐊᐱᖅᑯᑎᒋᖃᑦᑕᖅᑲᐅᔭᓯ ᐱᓕᕆᐊᕆᓂᐊᕋᑦᑎᒍᑦ. 

ᖁᕕᐊᓇᖅᑐᐊᓗᒃ ᑖᓐᓇ ᐊᒻᒪᓗ ᐊᕐᕌᒍᖅ 

ᕿᓚᒥᐊᓗᒃ ᓈᓚᐅᖅᑐᖅ ᐊᕐᕌᒍᓂᐊᖅᑐᒧᑦ,  

 

ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᖅᖢᒋᑦ ᑕᐃᒃᑯᐊ 

ᐃᖅᑲᓇᐃᔭᖅᑐᓕᕆᔩᑦ ᑕᖃᓱᐃᑦᑑᔮᖅᖢᑎᒃ 

ᐃᖅᑲᓇᐃᔭᖃᑦᑕᕐᒪᑕ. ᐊᒻᒪᓗ ᐅᑯᐊ 

ᐃᒃᓯᕚᖃᑎᒋᔮᒃᑲᒃ ᒫᓂ ᐊᒻᒪᓗ ᕋᐃᒡᒋᓕ ᐊᓪᓚ, 

ᑖᓐᓇ ᐱᓕᕆᑦᑎᐊᖅᑐᐊᓘᖃᑦᑕᖅᑐᖅ ᐊᒻᒪᓗ 

ᓄᓇᕗᒥ ᐃᖅᑲᓇᐃᔭᖅᑏᑦ 

ᐃᖅᑲᓇᐃᔭᑦᑎᐊᖅᑐᐊᓘᕗᓯ ᑖᒃᑯᐊᖑᖏᒃᑯᔅᓯ 

ᓘᒃᑖᓄᑦ ᐃᓂᒃᓴᓕᐅᖃᑦᑕᕋᔭᖏᑦᑐᒍᑦ ᐊᒻᒪᓗ 

ᑭᓐᖒᒪᔭᖃᓪᓚᕆᒃᑐᐊᓘᓇᔭᖅᑐᑦ ᐃᓄᐃᑦ. 

ᖁᔭᓐᓇᒦᖅᐸᒃᑲ ᑕᐃᒃᑯᐊ ᓄᓇᕘᒥ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑏᑦ ᐊᒻᒪᓗ ᖁᔭᓐᓇᒦᖅᖢᓯ ᐅᑯᐊ 

ᐱᓕᕆᐊᕆᔭᐅᑲᐃᓐᓇᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑯᓱᒐᖅ 

ᑭᐅᖃᑦᑕᖅᑲᐅᒐᕕᑦ. ᐃᖅᓱᖅᑏ ᐅᑯᐊ 

ᐊᓂᑎᑲᐃᓐᓇᒃᑭᑦ. ᐊᑏ ᑕᕝᕙᓃᑲᐃᓐᓇᕆᔅᓯ 

ᐊᓯᐊᓄᑦ ᐱᓕᕆᕝᕕᖕᒧᑦ ᓅᓐᓂᐊᕋᑦᑕ.  



ᐊᐃᑉᐱᖅ, ᒫᑦᓯ 10, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᒃᓴᖅ 39 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2020-2021 -ᐃᓕᖅᑯᓯᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᓐᖓᓱᒋᑦᑎ ᐅᑎᕐᒥᒐᔅᓯ 

ᐊᐱᕆᕙᕋ ᒥᓂᔅᑕ ᔪᐊᓇᓯ ᑖᒃᑯᐊ ᖃᐃᖁᔨᕖᑦ 

ᐃᖅᑲᓇᐃᔭᖅᑎᒋᔭᔅᓯᓐᓂᒃ? ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᐄ, 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ ᒥᓂᔅᑕ ᐊᒻᒪᓗ 

ᐃᖅᑲᓇᐃᔭᖅᑎᖏᑦ ᑕᕝᕗᖓᕐᓗᑎᒃ ᐊᖏᖅᐱᓯ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ ᑖᒃᑯᐊ 

ᑕᓯᐅᒃᑭᑦ ᑕᐃᑯᖓᖅᑎᒃᑭᑦ.  

 

ᑎᑎᕋᖅᓯᒪᓂᐊᕐᒪᑕ ᒥᓂᔅᑕ ᔪᐊᓇᓯ 

ᐅᖃᐅᑎᓚᐅᕐᒥᑎᒍᑦ ᑭᒃᑰᖕᒪᖔᑦᓯ ᑲᔪᓯᓗᑎᒃ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐅᕙᓃᖃᑎᒋᔮᒃᑲᒃ ᑖᓐᓇ 

ᓴᐅᒥᓐᓃᑦᑐᑦ ᑐᖏᓕᕋ ᑐᕇᓴ ᕼᐃᐅᔅ ᒥᓂᔅᑕᐅᑉ 

ᑐᖏᓕᖓ ᐊᒻᒪᓗ ᑕᓕᖅᐱᓐᓃᑦᑐᖅ 

ᑮᓇᐅᔭᓕᕆᕝᕕᒋᔭᑦᑎᓐᓂᒃ ᐊᖓᔪᖅᑳᖅ 

ᑐᑭᒧᐊᒃᑎᑦᑎᔨ ᐅᐊᓐᑎ ᐱᐊᓐᔅ. 

 

ᐅᖃᖅᑎ, ᖁᕕᐊᑦᑐᖓ ᑲᑎᒪᔨᕋᓛᑦ ᓵᖓᓅᕈᓐᓇᕋᒪ 

ᓴᖅᑭᑦᑎᔭᖅᑐᖅᑎᓪᓗᑕ ᐃᓕᖅᑯᓯᓕᕆᔨᒃᑯᑦ 2020-

2021-ᒥ ᓇᓚᐅᑦᑖᖅᓯᒪᔭᖏᓐᓂᒃ ᐊᑐᕈᒪᔭᖏᑦ 

ᑮᓇᐅᔭᑦ ᐊᒻᒪᓗ 2020-2023-ᒥ ᐱᓂᕆᔾᔪᑎᒃᓴᓄᑦ 

ᐸᕐᓇᐅᑎᓂᒃ. 

 

ᐃᓕᖅᑯᓯᓕᕆᔨᒃᑯᑦ ᓯᕗᓕᖅᑎᒋᔭᐅᕗᑦ ᓄᓇᕗᑦ 

ᒐᕙᒪᒃᑯᓐᓂᑦ ᔭᒐᐃᑎᑦᑎᑦᑕᐃᓕᒪᓂᕐᒥᒃ 

ᐱᕙᓪᓕᐊᑎᑦᑎᓂᕐᒥᒃ ᐱᐅᓯᒋᐊᖅᑎᑦᑎᓂᕐᒥᒡᓗ 

ᓄᓇᕗᒻᒥᐅᑦ ᐃᓕᖅᑯᓯᖏᓐᓂᒃ ᐱᖅᑯᓯᕕᓂᖏᓐᓂᒃ 

ᐅᖃᐅᓯᖏᓐᓂᓪᓗ ᓄᓇᕗᑦ ᐃᓗᐊᓂ. 

 

ᐃᒃᓯᕙᐅᑖᖅ, ᒪᓕᑦᓱᑎᒍᑦ ᐃᓅᓂᕗᑦ 

ᓴᙱᒃᑎᓐᓇᓱᒡᓗᒍ ᓄᓇᕗᑦ ᐊᔾᔨᐅᖏᑦᑑᓂᖓ 

ᑲᓇᑕᒥ ᓄᓇᕐᔪᐊᕐᒥᓗ. ᐱᓕᕆᕝᕕᐅᔪᑦ 

ᐱᓕᕆᖃᑎᖃᕋᓱᐊᖅᑐᑦ ᐱᓕᕆᖃᑎᑦᑎᓐᓂᒃ 

ᐃᓚᐅᓪᓗᑎᒃ ᐃᓄᐃᑦ ᐅᖃᐅᓯᖏᓐᓂᒃ 

ᑕᐃᒎᓯᓕᐅᖅᑏᑦ, ᐱᕙᓪᓕᐊᑎᓐᓇᓱᐊᖅᓱᑎᒍᑦ 

ᓄᓇᕗᒻᒥᐅᑦ ᐅᖃᐅᓯᖏᑦ ᖁᕕᐊᒋᑦᓱᒍᓗ ᐃᓄᒃᑐᑦ 

ᐅᖃᓕᒫᕈᓐᓇᕐᓂᕐᒥᒃ.  

 

ᐃᓕᖅᑯᓯᓕᕆᔨᒃᑯᑦ ᑲᑐᔾᔨᖃᑎᖃᓲᖑᑦᓱᑎᒃ 

ᐊᕕᑦᑐᖅᓯᒪᔪᓂᒃ ᐃᓄᐃᑦ ᑲᑐᔾᔨᖃᑎᒌᓂᒃ. ᓄᓇᕗᑦ 

ᑐᓐᖓᕕᒃᑯᑦ ᑎᒥᖓᑦ, ᐊᓯᖏᓐᓂᓪᓗ ᐱᓕᕆᖃᑎᒌᑦ 

ᑲᒪᒋᔭᖃᕐᓂᐊᖅᑐᑦ ᐅᖃᐅᓯᓕᕆᓂᕐᒧᑦ ᑲᑎᒪᓂᕐᒥᑦ 

ᑐᓴᐅᒪᖃᑎᒌᓐᓂᕐᒥᑦ ᐊᕕᑦᑐᖅᓯᒪᔪᓂᒃ 

ᓱᓕᕆᓂᐅᔪᓂᒃ. 

 

ᑲᔪᓯᓂᖃᑦᓯᐊᖅᑐᓂᒃ ᐊᒃᓱᕉᑎᓂᒃ, ᐱᐅᓂᖅᐹᒃᑯᑦ 

ᐱᓕᕆᔾᔪᓯᖃᕐᓂᕐᒥᒃ ᐃᓱᒪᒋᔭᐅᔪᓂᒡᓗ 

ᐅᖃᐅᓯᓕᕆᓂᕐᒧᑦ ᓴᖅᑭᑎᑦᓯᒃᑲᓐᓂᓂᕐᒥᒃ, 

ᑕᑯᑦᓴᐃᑎᑦᑎᓂᕐᒥᓪᓗ ᐃᓄᒃᑐᑦ ᓴᓇᓐᖑᐊᕐᓂᒃᑯᑦ, 

ᑐᓴᐅᒪᔪᓕᕆᔾᔪᑎᓂᓪᓗ. ᐅᖃᐅᓯᓕᕆᕕᑦᑕ ᐃᓗᐊᓂ 

ᐃᓕᑕᕆᔭᐅᓯᒪᔪᓂᒃ ᐋᖅᑭᒃᓱᐃᖏᓐᓇᖅᑐᒍᑦ. 

ᐊᑐᓕᖅᑎᑦᓯᓂᕐᒥᒃ ᐅᖃᐅᓯᓕᕆᓂᕐᒧᑦ ᐱᓕᕆᐊᓂᒃ 

ᐱᔨᑦᓯᕋᕐᓂᕐᒥᓪᓗ ᒐᕙᒪᓕᒫᒥ. 2020-2021-ᒥ 

ᑭᒡᒐᖅᑐᐃᖏᓐᓇᕐᓂᐊᖅᑐᒍᑦ ᓈᒻᒪᖕᓂᖅᓴᓂᒃ 

ᑲᔪᓯᑎᑦᓯᓂᕐᒥᓪᓗ ᒐᕙᒪᑐᖃᒃᑯᑦ ᐃᑲᔫᑎᖏᓐᓂᒃ 

ᓴᐳᒻᒥᔭᐅᑎᑦᓯᓂᕐᒥᒃ ᓴᖅᑭᔮᖅᑎᑦᓯᓂᕐᒥᓪᓗ ᐃᓄᒃᑐᑦ 

ᓄᓇᕗᑦᒥᑦ ᓴᖅᑭᔮᖅᑎᑦᓯᑦᑎᐊᕐᓂᕐᒥᒃ ᐊᔾᔨᒌᖏᑦᑐᒥᒃ 

ᐅᖃᐅᓯᓕᕆᓂᕐᒧᑦ ᐱᔭᕆᐊᓕᑦᑎᓐᓂᒃ. 

ᕿᓃᓐᓇᖅᑐᒍᑦ ᐱᐅᓯᕚᓪᓕᕈᑎᒍᑎᓂᒃ ᒐᕙᒪᑐᖃᒃᑯᑦ 

ᐃᑲᔫᑎᖏᓐᓂᒃ ᑲᔪᓯᑎᑦᑎᓂᕐᒥᒃ ᑐᕌᒐᑦᑎᓐᓂᒃ 

ᐅᓄᖅᓯᑎᒋᐊᕐᓗᒋᑦ ᓄᓇᕗᒻᒥᐅᑦ ᐃᓕᓐᓂᐊᖅᑐᓂᒃ 

ᐅᖃᕈᓐᓇᖅᑐᓂᓪᓗ ᐃᓄᒃᑐᑦ ᐃᓘᓐᓇᖏᓐᓂᒃ 

ᑐᕌᒐᑦᑎᓐᓂᒃ ᑕᐃᒍᖅᑕᐅᔪᑦ “ᐅᖃᐅᓯᕗᑦ 2.0 

ᐸᕐᓇᐅᑎ” ᐱᓗᐊᖅᑐᒥᒃ ᐅᑯᐊ ᐅᖃᐅᓯᓕᕆᓂᕐᒧᑦ 

ᐃᓕᓐᓂᐊᕐᓂᖅ, ᐅᖃᐅᓯᓕᕆᓂᕐᒧᑦ 

ᐱᓕᕆᐊᖃᕐᓂᖅ, ᐅᖃᐅᓯᓕᕆᓂᕐᒧᑦ ᐱᔨᑦᓯᕋᕐᓂᖅ, 

ᐅᖃᐅᓯᓕᕆᓂᕐᒧᓪᓗ ᐆᒻᒪᑎᑦᓯᒋᐊᒃᑲᓐᓂᕐᓂᕐᒥᒃ. 

 

(ᑐᓵᔨᑎᒍᑦ) ᐃᒃᓯᕙᐅᑖᖅ, ᑖᓐᓇ ᓄᓇᕗᑦ 

ᑕᐃᒪᖓᓂᑦ ᐱᓐᖑᖅᑎᑕᐅᔪᖕᒪᑦ ᑖᒃᑯᐊ 

ᐊᕕᒃᑐᖅᓯᒪᕕᒋᔭᕗᑦ ᐃᖅᑲᓇᐃᔮᕆᔭᕗᑦ 

ᓴᓐᖓᒃᑎᒋᐊᖅᑎᑦᑎᓯᒪᖕᒪᑦ ᑕᒪᒃᑯᐊ 

ᐃᑦᑕᕐᓂᓴᓕᕆᓂᕐᒧᑦ ᑕᒪᒃᑯᐊᑦᑕᐅᖅ 

ᐃᑦᑕᕐᓂᓴᓕᕆᓂᕐᒧᑦ ᓴᓇᖑᐊᒐᕐᓂᕐᒧᑦ ᑐᕌᖓᔪᑦ 

ᐱᖅᑯᓯᓕᕆᔨᒃᑯᑦ ᐱᖓᓱᓂᒃ ᑲᑎᖅᓱᐃᓯᒪᓕᖅᑐᑦ 

ᐃᓕᓐᓂᐊᖅᑎᑦᓯᓯᒪᓪᓗᑎᒃ ᐱᓕᒻᒪᒃᓴᐃᓕᖅᓱᑎᒃ.   



ᐊᐃᑉᐱᖅ, ᒫᑦᓯ 10, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᓇᓂ ᐃᑦᑕᕐᓂᓴᓕᕆᔨᐅᔪᓂᒃ ᐊᒻᒪᓗ 

ᐅᐃᓂᐸᐃᒃᒥᔪᔪᐃᑦ ᑭᖑᓪᓕᕐᒥᑦ. ᐱᖅᑯᓯᓕᕆᔨᒃᑯᑦ 

ᑖᒃᑯᐊᑦᑕᐅᖅ ᐊᑐᐃᓐᓇᐅᑎᑦᓰᓐᓇᓕᖅᑐᑦ ᑕᐃᑯᖓ 

ᐅᐃᓂᐸᐃᒃᒥᑦ ᓴᓇᒐᐃᕐᕕᐅᔪᒥᑦ ᑕᑯᒃᓴᐅᑎᑦᑎᓲᓂᒃ 

ᑕᑯᔭᒐᖃᕐᕕᖕᒥᑦ ᑕᑯᒃᓴᐅᑎᑕᐅᔪᐃᑦ ᐱᖁᑎᒋᔭᕗᑦ 

ᐃᓛᒃ, ᐱᓯᒪᔭᕗᑦ. 

 

ᐃᒃᓯᕙᐅᑖᖅ, ᐊᖏᖅᑕᐅᒍᑦᑕ ᐃᕕᖅᑎᖅᐸᓪᓕᐊᔭᕗᑦ 

ᐱᖅᑯᓯᓕᕆᔨᒃᑯᑦ ᑕᒪᒃᑯᐊ ᒐᕙᒪᐃᑦ ᐱᔭᒃᓴᕆᔭᖏᑦ 

ᐱᓕᕆᐊᑦᓴᖏᑦ ᐱᔨᑦᓯᕈᑎᒋᔭᖏᑦ ᑖᒃᑯᓄᖓ 

ᐃᓄᐃᑦ ᖃᐅᔨᒪᔭᑐᖃᖏᓅᖓᓂᖅᓴᓂᒃ ᐊᒻᒪ 

ᐃᓄᐃᑦ ᐅᒃᐱᕆᔭᑐᖃᖏᓐᓂᒃ ᑖᒃᑯᐊ ᓄᓇᕗᑦ 

ᒐᕙᒪᒃᑯᖏᑕ ᒪᓕᒐᖏᑎᒍᑦ ᐱᖅᑯᓯᖏᑎᒍᑦ 

ᐱᓕᕆᐊᒃᓴᖏᑎᒍᑦ ᐱᔨᑦᓯᖅᑕᐅᓂᖏᑎᒍᑦ ᑖᒃᑯᐊ 

ᑕᐃᒪ ᓂᕆᐅᒃᑐᒍᑦ ᐱᖅᑯᓯᓕᕆᔨᒃᑯᑦ 

ᐃᑲᔪᖅᓱᐃᓚᖓᔪᑦ ᐊᕕᒃᑐᖅᓯᒪᕕᒋᔭᖏᓐᓂᒃ 

ᐃᓗᐃᒃᑲᕐᓂᒃ ᐊᒻᒪ ᐊᔾᔨᐅᖏᑦᑐᓂᒃ 

ᐊᓚᒃᑲᐃᔪᓐᓇᖁᓪᓗᒋᑦ ᐃᓄᐃᑦ ᒥᒃᓵᓅᖓᔪᓂᒃ 

ᓄᓇᕗᒻᒥᐅᓄᑦ ᓄᓇᓕᖏᓐᓄᑦ. 

 

ᐃᒃᓯᕙᐅᑖᖅ, ᑲᔪᓯᔪᒪᕗᒍᑦ ᐃᑲᔪᖅᑐᐃᔪᒪᓂᑦᑎᓐᓂᒃ 

ᐅᖃᐅᓯᕐᓂᒃ ᓇᑭᖔᖅᓯᒪᓂᖏᓐᓂᒃ ᑕᒪᓐᓇ 

ᐊᑕᐃᓐᓇᕈᓐᓇᖁᓪᓗᒍ ᓴᓐᖓᒃᑎᒋᐊᕐᓗᒍᓗ ᐃᓄᐃᑦ 

ᐱᖅᑯᓯᖏᓐᓂᒃ, ᐃᓄᐃᑦ ᖃᐅᔨᒪᔭᑐᖃᖏᓪᓗ 

ᐊᑐᕐᓗᒋᑦ ᐃᓐᓇᐃᓪᓗ ᐅᕕᒃᑲᐃᓪᓗ 

ᐊᕕᒃᑐᖅᓯᒪᕕᒋᔭᖏᑦᑕ ᐃᖅᑲᓇᐃᔭᕐᕕᑦᑕ 

ᑕᒪᒃᑯᐊᑦᑕᐅᖅ ᐊᒃᓱᕉᑕᐅᓚᖓᔪᐃᑦ. 

 

ᑕᒪᒃᑯᐊ ᖃᐅᔨᒪᔭᐅᕚᓪᓕᖃᑦᑕᕐᓂᐊᖅᑐᒋᑦ, 

ᐅᖃᐅᓯᑦᓴᒃᑲ ᑖᒃᑯᐊ. ᑭᐅᑦᑎᐊᕈᓐᓇᖃᑦᑕᓚᖓᕗᖓ 

ᐊᐱᕆᔭᐅᖃᑦᑕᕈᒪ ᑲᑎᒪᔨᓄᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ. 

ᐃᒃᓯᕙᐅᑕᕆᔭᐅᔪᖅ ᑲᑎᒪᔨᕋᓛᓄᑦ ᒪᑐᐃᕈᑎᓂᒃ 

ᐅᖃᐅᓯᔅᓴᖃᖅᐹ? ᒥᔅ ᓇᑲᓱᒃ.  

 

ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᖁᕕᐊᓱᑦᑐᖓ ᒪᑐᐃᖅᓯᒍᓐᓇᕆᐊᑦᑕᖅᑕ ᑖᒃᑯᐊ 

ᐱᖅᑯᓯᓕᕆᔨᒃᑯᑦ ᑖᒃᑯᐊ ᓴᖅᑮᒍᒪᔭᖏᑕ ᑮᓇᐅᔭᖏᑦ  

ᑐᒃᓯᕌᖏᑦ 2020-21 ᐊᒻᒪᓗ 2020-23 

ᐸᕐᓇᐅᑎᖏᑕ.  

 

ᑲᑎᒪᔨᕋᓛᑦ ᑎᑎᕋᖅᓯᒪᒋᕗᑦ ᓲᕐᓗ ᐅᔾᔨᕈᓱᒃᑐᐃᑦ 

ᐊᕕᑦᑐᖅᓯᒪᕕᒋᔭᖓ ᑖᒃᑯᐊ ᑐᒃᓯᕌᖏᑦ 2020-21 

ᐃᖏᕐᕋᓂᕆᔭᖏᓐᓄᑦ ᑮᓇᐅᔭᐃᑦ ᐸᕐᓇᒃᓯᒪᔭᖏᓐᓂᒃ 

$26.886 ᒥᓕᐊᓐ ᐊᒻᒪᓗ ᑖᓐᓇ ᐊᑭᑦᑐᕆᐊᕐᓂᖓ 

ᐊᑭᑦᑐᓗᐊᖅᓯᒪᓐᖏᑦᑐᖅ ᑕᐃᒪᓐᖓᓂᒃ 

ᐊᖏᖅᑕᐅᔪᒻᒪᑕ 2019-2020.  

 

ᐃᒃᓯᕙᐅᑖᖅ, ᐱᖅᑯᓯᓕᕆᔨᒃᑯᑦ ᑭᒡᒐᖅᑑᒍᑎᒋᔭᖓ 

ᒐᕙᒪᐃᑦ ᐱᒋᐊᕈᑕᐅᔪᐃᑦ ᑖᒃᑯᐊ ᐅᖃᐅᓯᓕᕆᓂᐅᑉ 

ᒪᓕᒐᖏᑕ ᐊᑖᓂ ᐊᒻᒪ ᐃᓄᐃᑦ 

ᓴᐳᒻᒥᔭᐅᒋᐊᖃᕐᓂᖏᓐᓂᒃ ᐅᖃᐅᓯᓕᕆᓂᕐᒧᑦ 

ᒪᓕᒐᖏᑕ ᐊᑖᓂ. ᑕᒪᒃᑯᐊ ᐱᓕᕆᐊᔅᓴᖏᑎᒍᑦ 

ᐊᑐᐊᒐᖏᑎᒍᑦ ᐅᖃᐅᓰᑦ ᐱᔾᔪᑎᒋᓪᓗᒋᑦ, 

ᑕᒪᒃᑯᐊᓗ ᑕᒫᓂ ᓄᓇᕗᒻᒥ ᖁᑦᑎᓂᖅᓴᒥᓗ 

ᒐᕙᒪᐃᑦ ᑕᒪᒃᑯᐊ ᓴᖅᑭᑕᐅᒍᑕᐅᒍᓐᓇᖅᑐᑦ 

ᑐᒃᓯᕌᕐᓂᒃᑯᑦ. ᑮᓇᐅᔭᐃᑦ ᐊᒻᒪ ᐅᖃᐅᓯᓕᕆᓃᑦ 

ᐱᔨᔅᓯᖅᑕᐅᓂᖏᓐᓂᒃ ᐃᖅᑲᓇᐃᔭᕐᕕᐅᑉ ᐃᓗᐊᓂ.  

 

ᒐᕙᒪᒃᑯᑦ ᒫᓐᓇᕈᓘᔪᔪᖅ ᐅᖃᐅᓯᕗᑦ 2.0 

ᐸᕐᓇᐅᑎᖏᓐᓂᒃ ᑕᕝᕙᓂ ᒪᓕᒐᓕᐅᕐᕕᒻᒥ ᔫᓐ 14, 

2018-ᒥ ᑖᒃᑯᐊ ᓴᖅᑭᔪᒻᒪᒋᑦ ᐊᒻᒪ ᑐᕌᒐᖃᕋᓱᑦᑐᐃᑦ 

ᐃᓄᐃᑦ ᐅᖃᐅᓯᕐᒧᑦ ᐃᓕᓐᓂᐊᖅᑕᐅᓂᖏᓐᓄᑦ 

ᐃᖅᑲᓇᐃᔮᕆᔭᐅᓂᖏᓐᓄᑦ ᐱᔨᔅᓯᖅᑕᐅᒍᑎᖏᓐᓄᑦ 

ᐊᒻᒪᓗ ᐅᑎᖅᑎᑕᐅᕙᓪᓕᐊᒍᓐᓇᖁᓪᓗᒍ ᐃᓄᒃᑐᑦ.  

ᑲᑎᒪᔨᐅᔪᐃᑦ ᐅᖃᐅᓯᓕᕆᓂᕐᒧᑦ ᒥᓂᔅᑕᑦᑕᐅᖅ 

ᑖᒃᑯᐊ ᐅᓪᓗᒥᒧᑦ ᐊᕐᕌᒍᑕᒫᖅᓯᐅᑎᖏᓐᓂᒃ 

ᒐᕙᒪᒃᑯᑦ ᐱᕙᓪᓕᐊᓂᕆᔭᖏᓐᓂᒃ ᐸᕐᓈᕆᔭᖏᓐᓂᒃ.  

 

ᐅᔾᔨᕈᓱᒃᑐᒍᓪᓗ ᑲᑎᒪᔨᕋᓛᖑᔪᐃᑦ ᑖᒃᑯᐊ 

ᑐᕌᒐᕆᔭᖏᓐᓂᒃ ᑕᒪᒃᑮᓐᓂᖅ ᐅᖃᐅᓯᕐᓂ ᑖᒃᑯᓂᖓ 

ᑮᓇᐅᔭᐃᑦ ᑭᓯᐊᓂ ᐊᖏᔪᑲᓪᓚᐅᔪᓂᒃ 

ᑎᒍᓯᒋᐊᖃᕐᓂᐊᕋᑦᑕ. ᐃᓕᓐᓂᐊᕐᓂᓕᕆᓂᕐᒧᑦ 

ᑐᕌᖓᔪᓂᒃ ᐱᕙᓪᓕᐊᒍᓐᓇᖁᓪᓗᒍ. ᑲᑎᒪᔩᑦ 

ᑕᕝᕙᓂ ᐊᔭᐅᕆᕗᐃᑦ ᐱᖅᑯᓯᓕᕆᔨᒃᑯᓐᓂ 

ᐊᒻᒪᓗᑦᑕᐅᖅ ᑖᒃᑯᐊ ᐊᕕᑦᑐᖅᓯᒪᕕᒋᔭᖓ 

ᐃᓕᓐᓂᐊᖅᑐᓕᕆᔨᒃᑯᑦ ᐃᓄᐃᑦ ᐅᖃᐅᓯᕐᓂ 

ᑕᐃᒎᓯᓕᐅᖅᑏᓪᓗ ᐱᕙᓪᓕᐊᒍᓐᓇᖁᓪᓗᒋᑦ  



ᐊᐃᑉᐱᖅ, ᒫᑦᓯ 10, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᐅᓯᕐᓂ ᑕᐃᒎᓯᓂᒃ ᐊᒻᒪᓗᑦᑕᐅᖅ ᑕᒪᓐᓇ 

ᐃᓕᓐᓂᐊᕐᓂᕐᒧᑦ ᑎᑭᐅᑎᒐᔅᓴᐅᒍᓐᓇᖁᓪᓗᒍ.  

ᑲᑎᒪᔨᐅᔪᐃᑦ ᐃᓕᑕᖅᓯᓯᔫᒐᓗᐊᑦ ᐃᓄᐃᑦ 

ᐅᖃᐅᓯᕐᓂ ᑕᐃᒎᓯᓕᐅᖅᑏᑦ 

ᐃᓛᒃᑰᖓᒐᓗᐊᖅᑎᓪᓗᒋᑦ ᓲᕐᓗ ᓯᓚᑖᓃᕈᔪᑦᑐᐃᑦ 

ᑖᒃᑯᓇᓐᖓᑦ ᐊᓪᓚᕕᖏᑎᒍᑦ ᑭᓯᐊᓂ ᒥᓂᔅᑕ 

ᐊᔭᐅᕆᕙᕗᑦ ᐱᓕᕆᖃᑎᖃᑦᑎᐊᕈᓐᓇᖃᑦᑕᖁᓪᓗᒍ 

ᑕᐃᒎᓯᓕᐅᖅᑏᑦ ᑕᒪᓐᓇ ᑲᔪᓯᑦᑎᐊᕈᓐᓇᖁᓪᓗᒍ 

ᐊᑕᐅᓯᓐᖑᖅᑎᑕᐅᒍᓐᓇᖁᓪᓗᒋᑦ ᑕᐃᒎᓰᑦ 

ᐊᑐᖅᑕᐅᖃᑦᑕᖅᑐᐃᑦ ᒐᕙᒪᐃᑦ ᐱᔭᔅᓴᕆᔭᖏᑕ 

ᐊᒻᒪᓗ ᓴᖅᑭᖃᑦᑕᖅᑕᖏᑦᑕ ᑐᓴᐅᑎᖏᑎᒍᑦ.  

 

ᐃᒃᓯᕙᐅᑖᖅ, ᐃᓄᐃᑦ ᐅᖃᐅᓯᓕᕆᓂᕐᒧᑦ ᑕᒪᓐᓇ 

ᐱᒋᐊᖅᑕᐅᓯᒪᔪᖅ ᑖᓐᓇ ᐱᕙᓪᓕᐊᓂᕆᔭᖓ 

ᑐᓴᕈᒥᓇᕆᔭᕗᑦ ᐱᕈᖅᐸᓪᓕᐊᒍᓐᓇᖁᓪᓗᒍ 

ᐊᑐᖅᑕᐅᓂᖅᓴᐅᒍᓐᓇᖁᓪᓗᒍ ᐃᓄᒃᑐᑦ ᒐᕙᒪᐃᑦ 

ᐃᖅᑲᓇᐃᔭᕐᕕᖏᑕ ᐃᓗᐊᒍᑦ. ᑲᑎᒪᔨᐅᔪᐃᑦ 

ᖁᕕᐊᓱᑦᑐᐃᑦ 550 ᒐᕙᒪᐃᑦ ᐃᖅᑲᓇᐃᔭᖅᑏᑦ 

ᐊᑐᖃᑦᑕᖅᓯᒪᓂᑰᔪᑦ ᖃᐅᔨᓴᖅᑕᐅᓪᓗᑎᒃ ᐃᓄᒃᑐᑦ. 

ᑭᓯᐊᓂ ᐃᓱᒫᓗᑎᖃᕆᕗᒍᑦ ᐃᓚᖏᓐᓂᒃ 

ᑲᑎᒪᔨᐅᓪᓗᑕ ᑕᒪᓐᓇ ᒫᓐᓇ ᐊᑐᖅᑕᐅᓂᖓᓂᒃ.  

ᑲᑎᒪᔩᑦᑕᐅᖅ ᒐᕙᒪᐃᑦ 

ᐅᖓᕝᕙᕆᐊᕆᓯᒪᒐᓗᐊᖅᑎᓪᓗᒋᑦ ᑭᒡᓕᒋᔭᖓᓂᒃ 

ᐃᖅᑲᓇᐃᔭᖅᑏᑦ ᑐᔅᓯᕋᕈᓐᓇᕐᓂᕆᔭᖏᓐᓂᒃ ᐃᓄᒃᑐᑦ 

ᐅᖃᐅᓯᓕᕆᓂᕐᒧᑦ ᖃᐅᔨᓴᕈᑎᒋᔭᖏᓐᓂᒃ ᐊᒻᒪᓗ 

ᖃᐅᔨᓴᖅᑕᐅᒍᓐᓇᖃᑦᑕᕐᓂᕆᔭᖏᓐᓂᒃ. ᑭᓯᐊᓂ ᓱᓕ 

ᓱᖅᑯᐃᓇᖅᓯᓯᒪᓐᖏᒻᒪᑦ ᖃᑦᑎᐅᒻᒪᖔᑕ ᐅᓪᓗᒥᒧᑦ 

ᓱᓕ. ᑖᒃᑯᐊ ᐊᒻᒪᓗ ᖃᑦᑎᐅᒻᒪᖔᑕ ᓇᓕᐊᓪᓚᑦᑖᖅ 

ᑎᒥᐅᔪᖅ ᖃᐅᔨᓴᖃᑦᑕᓂᐊᕐᒪᖔᖅ ᓲᕐᓗ 

ᐃᓕᖅᑯᓯᓕᕆᔨᒃᑯᑦ ᑐᑭᑖᖅᑎᑦᑎᓂᐊᕐᒪᖔᑕ 

ᑕᐃᒃᑯᐊ ᐃᖅᑲᓇᐃᔭᖅᑎᓕᕆᔨᒃᑯᓪᓗ ᑕᒪᓐᓇ 

ᐱᓕᕆᐊᔅᓴᖅ ᕿᓚᒥᐅᔪᒥᓪᓗ ᓈᒻᒪᑦᑐᒥᓪᓗ 

ᐊᕕᑦᑐᖅᓯᒪᔪᓕᒫᓂᒃ ᐅᖃᐅᓯᖃᑎᒌᖏᑦᑐᓕᒫᓂᓗ 

ᑖᒃᑯᐊ ᐃᓱᒪᒋᔭᐅᓪᓗᑎᒃ.  

 

ᐃᒃᓯᕙᐅᑖᖅ, ᐱᖅᑯᓯᓕᕆᔨᒃᑯᑦ 

ᐱᓕᕆᖃᑎᖃᖅᑐᔅᓴᐅᕗᑦ ᓄᓇᕗᒻᒥ 

ᓇᒻᒥᓂᖁᑎᓕᓐᓂᒃ ᑕᒪᒃᑯᐊ ᐃᓄᐃᑦ 

ᐅᖃᐅᓯᖏᓐᓄᑦ ᐱᔨᔅᓯᖅᑕᐅᒍᑎᑦ ᑭᒃᑯᓕᒫᓄᑦ 

ᐊᒻᒪᓗ ᑮᓇᐅᔭᐃᑦ ᐃᑲᔪᕈᑎᔭᕆᐊᓖᑦ ᓇᒻᒥᓂᓕᓐᓄᑦ 

ᐱᒋᐊᖅᑕᐅᓯᒪᔪᐃᑦ ᓲᕐᓗ ᓇᑉᐸᖅᑕᐅᓯᒪᔪᐃᑦ  

ᐊᒻᒪᓗᓘᓐᓃᑦ ᐱᓕᒻᒪᒃᓴᐃᓂᒃᑯᑦ. ᑲᑎᒪᔨᐅᔪᐃᑦ 

ᐃᓱᒫᓗᑎᖃᓚᐅᖅᐳᐃᑦ ᑕᒪᓐᓇ ᓱᓕ ᒪᑯᐊ 

ᓴᖅᑭᑎᑕᐅᖃᑦᑕᖅᑐᐃᑦ ᓱᓕ 

ᓈᒻᒪᓐᖏᓗᐊᖃᑦᑕᕐᖓᑕ ᐃᓄᒃᑑᖅᓯᒪᓂᖏᑦ. 

ᑲᑎᒪᔨᐅᔪᐃᓪᓗ ᑖᒃᑯᐊ ᐅᖃᐅᓯᓕᕆᓂᕐᒧᑦ 

ᑲᒥᓯᓇᖓᑦᑕᐅᖅ ᑭᒡᒐᖅᑐᕈᓯᖓ ᑖᓐᓇᑦᑕᐅᖅ ᓱᓕ 

ᑲᔪᓯᑎᑦᑎᑦᑎᐊᕆᐊᖃᕐᖓᑦ ᐅᖃᐅᓯᖏᑕ 

ᐱᔪᓐᓇᐅᑎᖏᑦ ᓄᓇᕗᒻᒥ 

ᓴᐳᒻᒥᔭᐅᑦᑎᐊᕈᓐᓇᖁᓪᓗᒋᑦ. ᓱᓕ 

ᑐᑭᓯᓇᖅᓯᒪᓪᓚᕆᓐᖏᒻᒪᑦ ᓇᓪᓕᐊᓚᑦᑖᖅ ᑎᒥᐅᔪᖅ 

ᑖᓐᓇ ᓲᕐᓗ ᑎᑭᑕᐅᔭᕆᐊᓖᑦ ᐊᒻᒪ 

ᐊᑕᐅᓯᓐᖑᖅᑎᑕᐅᒋᐊᓖᑦ ᑎᑎᕋᐅᓯᕐᒧᑦ ᓱᓕ 

ᐅᖃᐅᓰᑦ ᐱᔪᓐᓇᐅᑎᖏᑕ ᐊᑖᓃᖓᔪᐃᑦ ᑖᒃᑯᐊ 

ᑎᑭᑕᐅᓯᒪᓐᖏᓐᓂᑯᖏᓐᓄᑦ.  

 

ᐊᒻᒪᓗ ᒥᓂᔅᑕ ᓴᖅᑮᓚᐅᖅᓯᒪᒻᒪᑦ ᑲᑎᒪᔨᕋᓛᓄᑦ 

ᑖᒃᑯᐊ ᓴᖅᑭᑕᐅᖁᔭᖏᑦ 2020-21 

ᑮᓇᐅᔭᖁᑎᖏᒋᔭᖏᓐᓄᑦ ᐊᒻᒪᓗᑦᑕᐅᖅ ᑖᒃᑯᐊ 

ᒐᕙᒪᑐᖃᒃᑯᓐᓄᑦ ᑲᑎᖃᑎᖃᓚᐅᕐᓂᕆᔭᖏᓐᓂᒃ 

ᑮᓇᐅᔭᐃᑦ ᐱᔾᔪᑎᒋᓪᓗᒋᑦ 

ᓄᑖᓐᖑᖅᑎᑕᐅᒋᐊᖃᕐᓂᖓᓂ ᒐᕙᒪᑐᖃᐃᑦ 

ᓄᓇᕗᓪᓗ ᐊᖏᖃᑎᒌᒍᑎᒋᔭᖏᓐᓂᒃ ᑕᒪᒃᑯᐊ 

ᐅᐃᕖᓪᓗ ᐃᓄᐃᓪᓗ ᐅᖃᐅᓯᖏᑦ ᐱᔾᔪᑎᒋᓪᓗᒋᑦ. 

ᑲᑎᒪᔩᑦ ᐊᔭᐅᕆᕗᑦ ᒥᓂᔅᑕᒥᒃ ᑕᒪᒃᑯᐊ 

ᐅᖃᐅᓯᓕᕆᓂᕐᒨᖓᔪᐃᑦ ᓄᓇᕗᒻᒧᑦ 

ᑐᕌᒐᕆᔭᖏᓐᓂᒃ ᓱᓕ ᑲᔪᓯᑦᑎᐊᕈᓐᓇᖁᓪᓗᒍ.  

 

ᐃᒃᓯᕙᐅᑖᖅ, ᓱᓕ ᐃᑦᑕᕐᓂᓴᓕᕆᓂᕐᒧᑦ 

ᑕᑯᔭᒐᖃᕐᕕᓕᕆᓂᕐᒧᑦ ᑕᒪᒃᑯᐊᓗᑦᑕᐅᖅ 

ᐃᑦᑕᕐᓂᓴᓕᕆᓂᕐᒧᑦ ᑐᖅᑯᖅᑕᐅᓯᒪᔪᐃᑦ ᐊᑐᐊᒐᖏᑦ 

ᐱᓕᕆᐊᔅᓴᖏᑦ ᐱᔨᔅᓯᖅᑕᐅᓂᖏᑦ. ᑲᑎᒪᔩᑦ ᓱᓕ 

ᑲᔪᓯᓚᖓᕗᐃᑦ ᐊᒻᒪᓗ ᓴᐱᕆᔭᖏᓐᓂᒃ ᑖᒃᑯᐊ ᓱᓕ 

ᐸᐸᑕᐅᑦᑎᐊᕈᓐᓇᖁᓪᓗᒋᑦ ᑕᒪᒃᑯᐊ ᐱᑐᖃᐃᑦ.  

 

ᐃᒃᓯᕙᐅᑖᖅ, ᑲᑎᒪᔨᐅᔪᐃᑦ ᐅᐱᒍᓱᑉᐳᐃᑦ ᓱᓕ 

ᑕᒪᒃᑯᐊ ᐱᓕᕆᐊᕆᔭᐅᔪᐃᑦ ᑲᔪᓯᑦᑎᐊᕐᖓᑕ 

ᐱᒋᐊᖅᑕᐅᓯᒪᔪᐃᓪᓗ ᐱᔨᔅᓯᖅᑕᐅᒍᑎᖏᓪᓗ ᐊᒻᒪ 

ᐃᑲᔪᕈᑎᖏᑦ ᑕᒪᒃᑯᐊ ᓴᖅᑭᑕᐅᖃᑦᑕᕐᒪᑕ 

ᑐᔅᓯᕌᕆᔭᐅᓂᒃᑯᑦ ᑭᓇᑐᐃᓐᓇᖅ ᑐᔅᓯᕈᒪᓐᓂᕌᖓᑦ  



ᐊᐃᑉᐱᖅ, ᒫᑦᓯ 10, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓐᓇᐃᑦ ᐅᕕᒃᑲᐃᓪᓘᓐᓃᑦ ᑎᒥᐅᔪᐃᑦ.  

ᑲᑎᒪᔨᐅᔪᐃᑦ ᐊᔭᐅᕆᕗᐃᑦ ᒥᓂᔅᑕ 

ᐃᖅᑲᓇᐃᔭᖅᑎᖏᓐᓂᒃ 

ᐃᓚᓯᒋᐊᒃᑲᓐᓂᕆᐊᖃᕐᓂᖏᓐᓂ 

ᐊᔅᓱᕈᕈᑎᒃᑲᓐᓂᕆᔭᕆᐊᖃᕐᓂᖏᓐᓂᒃ ᑕᒪᒃᑯᐊ ᓱᓕ 

ᓄᓇᓕᐅᔪᐃᑦ ᑕᒪᒃᑯᓂᖓ 

ᑐᔅᓯᕋᓚᐅᖅᓯᒪᓐᓂᖏᑉᐸᑕ 

ᐃᓚᐅᓂᖅᓴᐅᒍᓐᓇᖁᓪᓗᒋᑦ ᐊᒻᒪᓗ ᖃᓄᖅ ᑖᒃᑯᐊ 

ᑮᓇᐅᔭᐃᑦ ᑐᔅᓯᕋᖅᑕᐅᓲᖑᓂᖏᓐᓂᒃ ᐊᕐᕌᒍᑕᒫᑦ 

ᑖᒃᑯᐊ ᓴᖅᑭᖃᑦᑕᕐᓂᖏᓐᓂᒃ 

ᐊᓪᓚᒃᑲᖅᑕᐅᓲᖑᓂᖏᓐᓂᒃ.  

 

ᐃᒃᓯᕙᐅᑖᖅ, ᑖᒃᑯᐊ ᑭᒡᒐᖅᑐᐃᔨᐅᒻᒪᑕ 

ᐱᕙᓪᓕᐊᓂᕆᔭᖏᓐᓂᒃ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᐱᒋᐊᖅᑕᐅᓯᒪᓂᖏᓐᓂᒃ. 

ᑲᑎᒪᔨᕋᓛᑦ ᑖᒃᑯᐊ ᓂᕆᐅᓐᓂᖃᑦᑎᐊᖅᑐᐃᑦ 

ᐅᓪᓗᒥᒧᑦ ᓄᑖᖑᓛᖑᔪᓂᒃ ᐊᒻᒪ 

ᐃᕕᖅᑎᐸᓪᓕᐊᔪᒧᑦ ᑖᓐᓇ 

ᓴᓐᖓᖅᑎᒋᐊᖅᑕᐅᓂᐊᕐᓂᖓᓂ ᐃᓄᐃᑦ 

ᐅᑉᐱᕆᔭᑐᖃᖏᓐᓂᓪᓗ.  

 

ᐃᒃᓯᕙᐅᑖᖅ, ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ 

ᑐᒃᓯᕋᖅᑕᐅᔪᑦ 2020-21 ᑮᓇᐅᔭᖅᑐᕈᑎᔅᓴᐃᑦ 

ᐊᒻᒪᓗ 2020-23 ᐱᔭᔅᓴᓄᑦ ᐸᕐᓇᐅᑎᖏᓐᓄᑦ 

ᐱᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᔨᒃᑯᓪᓗ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓇᑲᓱᒃ. 

10 ᒥᓂᔅᓯᒥᒃ ᓄᖅᑲᖓᑲᐃᓐᓇᓂᐊᖅᑐᒍᑦ. 

ᖁᔭᓐᓇᒦᒃ.  

 

>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 14:53ᒥ 

ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 15:11ᒥ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᙵᓱᒋᑦᑎ. 

ᓄᖅᑲᖓᓚᐅᓐᖏᓂᑦᑎᓐᓂ ᒪᑐᐃᕈᑎᖏᑦᑎᒍᖅᑲᐃ 

ᐅᖃᐅᓯᒃᓴᑐᐃᓐᓇᐃᑦ. ᑕᑯᓐᖏᓐᓇᒪ. 

ᐊᖏᔪᖅᑲᐅᑎᒃᑯᕕᒻᒥ ᑲᑎᓪᓗᒋᑦ ᐊᐅᓚᔾᔪᑎᖏᑦ 

ᒪᑭᒪᔾᔪᑎᖏᓪᓗ $5,275,000 ᐊᖏᖅᐱᓰ? 

ᐊᖏᖅᐱᓰ? ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᕆᑎᑦᑐᓐᓇᕋᕕᖓ ᐊᖓᔪᖅᑲᐅᑎᒃᑯᕕᒻᒥ 

ᐊᐱᖅᑯᑎᒐ ᓯᕗᓪᓕᖅᐹᖅ ᒪᒃᐱᒐᖅ F−9-ᒥ, ᑖᒃᑯᐊ 

ᑐᓂᐅᔭᖃᑦᑕᖅᑐᑦ ᐃᑲᔫᑕᐅᖃᑦᑕᖅᑐᓪᓗ ᐅᔾᔨᕆᒐᒃᑯ  

ᓄᓇᓕᓐᓂ ᐅᖃᓪᓚᕝᕕᖏᓐᓄᑦ ᑐᓂᔭᐅᖃᑦᑕᖅᑐᑦ 

ᑲᔪᓯᓐᖏᒻᒪᑦ. ᐊᐱᖅᑯᑎᒐ ᓯᕗᓪᓕᖅᐹᖑᓂᐊᖅᑐᑦ 

ᖃᓄᐃᒻᒪᑦ ᐱᓕᕆᕕᓯ ᑮᓇᐅᔭᖃᖅᑎᑦᓯᔪᓐᓃᖅᐸ 

ᐅᖃᓪᓚᕝᕕᓐᓂᒃ ᐱᓕᕆᔭᐅᔪᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᖅᑲᖅᑎᓐᖏᑕᕗᑦ, 

ᓄ4ᑎᖅᑎᖅᓯᒪᑐᐃᓐᓇᖅᑕᕗᑦ ᐅᖃᐅᓯᕐᒥᒃ 

ᐃᓕᓴᕆᔭᐅᓯᒪᔪᓂᒃ ᐃᖅᑲᓇᐃᔭᕐᕕᖓᓂᒃ ᑕᐃᓐᓇ 

ᓇᓕᒧᓕᖅᑎᑦᑐᒍ ᑮᓇᐅᔭᓂᒃ. ᑕᕝᕙᓃᑦᑑᒐᓗᐊᖅ 

ᓱᓕ ᑕᐃᒪ ᐊᒥᓱᓂᒃ ᐊᔾᔨᑐᐃᓐᓇᕆᓪᓗᓂᐅᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᖃᒥᙳᐊᖅ.  

 

ᖃᒥᙳᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪ ᒥᓂᔅᑕ ᑐᓐᖓᓱᒋᑦ ᐃᖅᑲᓇᐃᔭᖅᑎᑎᓪᓗ.  

 

ᐅᓇ ᓯᕗᓪᓕᐅᑎᔭᖓ ᐱᓕᕆᕝᕕᐅᑉ 2019-2020-

ᒧᑦ. ᕿᒧᖅᑭᒥᒃ ᕿᒥᕐᕈᓂᐊᓚᐅᕐᒪᑦ 

ᓄᑖᓐᖑᖅᑎᒋᐊᕐᓗᒍᓗ ᑮᓇᐅᔭᖃᖅᑎᑦᑎᓂᖅ 

ᐃᑲᔫᑎᖃᕐᓂᖅ ᐱᔭᐅᔭᕆᐊᓕᒃ ᓄᓇᕗᒻᒥᐅᓄᑦ 

ᓇᓕᒧᑎ 2018-19 ᐱᓕᕆᕝᕕᐅᔪᖅ $6 

ᒥᓕᐊᓐᖑᓗᐊᖅᑐᓂᒃ ᐃᑲᔫᑎᓂᒃ ᑐᓂᔭᒃᓴᓂᒃ 

2020-2023 ᐱᔭᒃᓴᓄᑦ ᐸᕐᓇᐅᑎᑦ ᐅᖃᖅᓯᒪᒻᒪᑦ 

ᑖᓐᓇ ᐊᓯᔾᔨᕐᓂᖓ ᐃᑲᔫᑎᖃᖃᑦᑕᕐᓂᒧᑦ 

ᐊᑐᐊᒐᕐᓂᒃ ᐊᑐᓕᖅᑎᑕᐅᓂᐊᕐᒪᑕ 2020-2021. 

ᖃᓄᓪᓚᑦᑖᖅ ᐊᓯᔾᔨᕐᓂᕐᒥᒃ ᑲᔪᓯᑎ ᖃᓄᕐᓗ 

ᐊᑦᑐᖅᓯᑎᒋᓂᐊᖅᐸ ᑮᓇᐅᔭᖃᖅᑎᑕᐅᖃᑦᑕᕐᓂᖅ 

ᐊᒻᒪᓗ ᐱᓇᓱᒍᓐᓇᖅᑐᑦ ᐱᔪᓐᓇᐅᑎᓂᒃ ᑮᓇᐅᔭᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐱᔭᕇᓚᐅᓐᖏᑎᓪᓗᑕ ᑮᓇᐅᔭᓂᒃ 

ᐃᑲᔫᑎᒋᖃᑦᑕᖅᑐᓂᒃ ᕿᒥᕐᕈᓇᖅᑕᐅᔪᐃᑦ  



ᐊᐃᑉᐱᖅ, ᒫᑦᓯ 10, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᔪᕐᓇᓐᖏᑐᐃᓐᓇᕆᐊᖃᕐᓂᖓᓄᑦ ᐊᕐᕌᒍᒧᑦ 

ᐊᑕᐅᓯᐅᑐᐃᓐᓇᐅᓐᖏᑦᑐᒧᑦ ᑮᓇᐅᔭᖃᖅᑎᑦᑎᓂᖅ 

ᑐᑭᓕᐅᑎᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑭᖑᓪᓕᖅᐹᖑᕋᑖᖅᑐᖅ ᐊᑎᖁᑎᓐᓂᒃ. ᒪᑉᐱᒐᖅ 4. 

ᐊᖏᔪᖅᑲᐅᑎᒃᑯᕕᓐᓄᑦ, ᒥᔅᑕ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐅᓇ 

ᐸᕐᓇᐃᔾᔪᑎᒋᔮᓂ 92, ᖃᑉᓗᓈᑐᑦ ᑎᑎᕋᖅᓯᒪᒻᒪᑦ. 

ᐃᓄᒃᑑᓕᕆᔨᒃᑯᑦ ᖃᓄᖅ ᑐᑭᖃᒻᒪᕆᒋᐊᒃᓵᓂᒃ 

ᐅᖃᐅᓯᕆᔪᓐᓇᖅᐸᐅᒃ ᒥᓂᔅᑕ 

ᓇᐃᑦᑑᒐᓗᐊᖅᑎᓪᓗᒍ. ᐃᒃᓯᕙᐅᑕᓕᒃ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᓐᓇ ᐃᓄᐃᑦ ᐅᖃᐅᓯᖏᓐᓂᒃ 

ᐱᓕᕆᔨᖃᐅᕋᑦᑕ ᐅᖃᐅᓯᓕᕆᕕᑦᑎᓐᓂ ᑖᓐᓇ 

ᑮᓇᐅᔭᖅ ᓲᕐᓗ ᓴᓂᕐᕙᖅᑕᐅᖃᑦᑕᕐᒪᑕ ᐊᕐᕌᒍᑕᒫᑦ 

ᐆᒃᑑᑎᒋᓐᖑᐊᕐᓗᒍᖃᐃ ᓲᕐᓗ ᑕᕝᕙᓂ ᕕᕗᐊᕆ 

ᑕᖅᑭᕆᓚᐅᖅᑕᑦᑎᓐᓂ ᕿᓚᐅᑦ ᓂᔾᔭᐅᓯᔭᕐᓂᒃᑯᑦ 

ᐃᓐᖏᐅᓯᓕᐅᕐᓂᒃᑯᑦ ᑕᐃᓐᓇ ᓴᖅᑭᖃᑦᑕᖅᑐᑦ 

ᑕᐃᑰᓇ ᑕᕝᕘᓇ ᐃᓄᒃᑑᓕᕆᔨᒃᑯᑦ, ᐃᒃᓯᕙᐅᑖᖅ. 

ᑕᒪᒃᑯᓇᓐᖓᑦ ᐃᓄᐃᑦ ᐅᖃᐅᓯᖏᓐᓂᒃ ᐱᔾᔪᑎᓕᒃ 

ᐱᓕᕆᔨᖃᐅᖅᑎᓪᓗᑕᑦᑕᐅᖅ ᑕᒪᒃᑯᓂᖓ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᑎᕐᕕᒋᓚᐅᖏᓐᓂᓐᓂ ᒥᔅᑕ ᕿᓐᖑᖅ, 

ᒪᓕᒐᓕᐅᖅᑏᑦ ᑖᒃᑯᐊ ᐅᖃᓚᐅᑎᓯ 

ᓂᐱᖃᕈᓐᓃᖅᑎᓯᒪᓗᒋᑦ. ᒥᔅᑕ ᕿᓐᖑᖅ.  

 

ᕿᓐᖑᖅ: ᐃᒃᓯᕙᐅᑕᓖᒃ, ᑖᓐᓇ ᑕᐃᒃᑯᓂᖓ 

ᕿᓚᐅᑦ ᐅᕐᓂᖅᓯᒻᒪᑦ ᐃᒃᑯᐊᑦᑕᐅᖅ ᑖᕙᓂ 

ᕿᑎᕐᒥᐅᓂᓗ ᑭᕙᓪᓕᕐᒥᓗ ᒫᓂ 

ᕿᑭᖅᑕᓗᒻᒥᓗᑭᐊᖅ ᖃᓄᖅ ᖃᐅᔨᒪᓐᖏᑕᕋ ᑕᐃᒻᓇ 

ᐃᒻᖏᐅᕐᓂᖅ, ᑐᖁᓚᓂᕐᓗ(?) 

ᐳᐃᒍᖅᑕᐅᑦᑐᐃᓕᓯᒪᒻᒪᑦᑕᐅᖅ ᐊᕐᕌᒍᒑᖓᑦ 

ᐊᑐᖅᑕᐅᕙᒃᖢᓂ. ᑕᒫᖓᑦᑕᐅᖅ ᑕᐃᒃᑯᐊ 

ᑎᐊ’ᓇᐃᑦᑐᒥᒃ ᐱᓕᕆᐊᖃᖅᐸᒃᑐᑦ 

ᐊᑐᖅᑎᑕᐅᕙᒃᑭᕙᑦ ᐅᕝᕙᓘᓐᓃᑦ ᐊᑐᕈᓐᓇᖅᐸᑦ? 

ᐃᒃᓯᕙᐅᑕᓖᒃ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ, ᖁᔭᓐᓇᒦᒃ, 

ᐃᑦᓯᕙᐅᑖᖅ, ᑖᒃᑯᐊ ᑐᒃᓯᕋᐅᑎᑎᒍᑦ ᑕᒪᒃᑯᓇᓐᖓᑦ  

ᐃᓐᖏᐅᕐᓂᕐᒥᒃ ᕿᓚᐅᔾᔭᕐᓂᕐᒥᒃ ᑲᑕᔾᔭᕐᓂᕐᒥᒃ 

ᑕᒪᒃᑯᓂᖓ ᐃᓄᐃᑦ ᐃᓕᖅᑯᓯᖏᓐᓂᒃ 

ᐅᖃᐅᓯᖏᓐᓂᓪᓗ ᓴᖅᑭᔮᖅᑎᑦᓯᔪᓂᒃ 

ᑐᓴᖅᓴᐅᑎᑦᓯᔪᓂᒃ ᑮᓇᐅᔭᑎᒍᑦ 

ᑐᑦᓯᕋᐅᑎᓕᐅᕐᕕᐅᒍᓐᓇᖃᑦᑕᖅᑐᒍᑦ 

ᐅᖃᐅᓯᓕᕆᕕᑦᑎᓐᓂ. ᑖᓐᓇᓗ ᐅᕙᒍᑦ ᓄᓇᕗᑦ 

ᒐᕙᒪᐅᑎᓪᓗᑕ ᑮᓇᐅᔭᓂᒃ ᓴᓂᕐᕙᐃᖃᑦᑕᖅᑐᒍᑦ 

ᐊᒻᒪᓗ ᖄᒃᑲᓐᓂᐊᒍᑦᑕᐅᖅ ᑲᓇᑕᒥ ᒐᕙᒪᑐᖃᒃᑯᑦ 

ᐃᓕᖅᑯᓯᓕᕆᔨᕐᔪᐊᒃᑯᑦ ᑖᓐᓇ ᐊᖏᖃᑎᒌᒍᑎᕗᑦ 

ᓄᑖᕈᖅᑎᒐᓱᐊᖅᑕᕗᑦ ᑲᓇᑕᒥ ᒐᕙᒪᐅᑉ 

ᐊᖏᖃᑎᒌᒍᑎᖓ. ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑕᐃᓐᓇ 

ᐃᓱᒪᒋᓪᓗᒍ ᑕᐃᒃᑯᑎᒎᓇᖅ ᐱᓯᖅᑎᒍᓪᓘᓐᓃᑦ 

ᐃᒻᖏᐅᕐᓂᒃᑯᓪᓘᓐᓃᑦ ᕿᓚᐅᔾᔭᕐᓂᒃᑯᓪᓘᓐᓃᑦ. 

ᐅᖃᐅᓯᖅᑕᐅᖅ ᐃᖅᑲᐅᒪᔭᐅᕙᓪᓕᐊᔪᓐᓇᕐᓂᖓ 

ᐱᔾᔪᑕᐅᔪᓐᓇᕐᒪᑦ. ᐅᑯᐊᓕᑦᑕᐅᖅ 

ᑕᐃᑉᑯᑎᒎᓇᐅᓐᖏᑦᑑᒐᓗᐊᖅ ᐊᓯᐊᒍᑦ ᐅᖃᐅᓯᒃᑯᑦ 

ᓇᓕᐊᓐᓂ ᐱᓕᕆᕕᐅᑉ ᐃᓗᐊᓂ ᐅᖃᐅᓯᕐᒥᒃ 

ᐳᐃᒍᖅᑕᐃᓕᔾᔪᑕᐅᕚᓪᓕᕈᓐᓇᖅᑐᒥᒃ ᑕᐃᑉᓱᒪ 

ᐊᑖᒎᖅᓯᒪᔪᖃᖅᐸ ᑖᑉᓱᒪ ᐅᓐᓂᖅᓯᒪᔪᖅ? 

ᐃᒃᓯᕙᐅᑕᓖᒃ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐄ, ᑕᒪᒃᑯᐊ ᐊᔾᔨᒌᓐᖏᑦᑐᓂᒃ 

ᐸᕐᓇᐅᑎᖃᕋᑦᑕ, ᐃᓛᒃ ᑕᐃᓐᓇ ᐅᖃᐅᓯᕗᑦ 2.0 

ᐸᕐᓇᐅᑎᕗᑦ ᑕᒪᒃᑯᐊ ᒐᕙᒪᐅᑉ ᐱᓕᕆᕝᕕᖏᑦ 

ᐊᒻᒪᓘᓐᓃᑦ ᑎᒥᖁᑎᒋᔭᐅᔪᑦ ᒐᕙᒪᐅᑉ ᐃᓗᐊᓂ 

ᑕᒪᒃᑯᓇᓐᖓᑦ ᐅᖃᐅᓯᓕᕆᓂᒃᑯᑦ ᐱᔨᑦᓯᕋᐅᑎᑦ 

ᐊᑐᐃᓐᓇᐅᒋᐅᖃᖅᑎᑕᐅᑎᓪᓗᒋᑦ 

ᐸᕐᓇᐅᑎᖃᕆᐊᖃᖅᓯᒪᑎᑕᐅᒐᓗᐊᕐᒪᑕ. ᐊᒻᒪᓗ ᑖᑦᓱᒪ 

ᖄᒃᑲᓐᓂᐊᒍᑦ ᑕᐃᓐᓇ ᐊᖏᖃᑎᒌᒍᑦ ᐊᑐᖅᓱᒍ 

ᒐᕙᒪᑐᖃᒃᑯᓐᓂ ᐊᒡᒐᖅᑐᐃᖃᑦᑕᕐᒥᒐᑦᑕᑦᑕᐅᖅ ᑕᒪᒃᑯᐊ 

ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦᑕᐅᖅ 

ᐅᖃᐅᓯᓕᕆᓂᕐᒥᒃ ᐃᓕᓐᓂᐊᕈᒪᔭᖃᑐᐊᕈᑎᒃ.  

 

ᓲᕐᓗ ᐃᓚᖓᒍᑦ ᓯᓚᑦᑐᖅᓴᕐᕕᓐᓄᑦ 

ᐱᓕᕆᐊᕆᔭᐅᓪᓗᓂ ᑭᓯᐊᓂᑦᑕᐅᖅ 

ᐃᖅᑲᓇᐃᔭᖅᑐᓕᕆᔩᑦᑕᐅᖅ ᐱᓕᕆᕝᕕᖓ 

ᓴᓂᕐᕙᐃᑎᑕᐅᖃᑦᑕᕐᒥᔪᖅ ᑮᓇᐅᔭᓂᒃ. ᑕᐃᓐᓇᓗ 

ᑕᐃᒎᓯᓕᐅᖅᑎᒃᑯᓐᓄᑦ ᖃᐅᔨᓴᖅᑕᐅᖃᑦᑕᕐᒪᑕ 

ᖃᐅᔨᓴᖅᑕᐅᒍᓐᓇᕐᒪᑕᐃᓛᒃ 

ᐃᓄᒃᑎᑑᕈᓐᓇᖅᑎᒋᓂᖏᑦ ᑖᓐᓇᑦᑕᐅᖅ 

ᐃᓚᒋᖃᓯᐅᑎᒋᒻᒥᔭᖓ. ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ.  



ᐊᐃᑉᐱᖅ, ᒫᑦᓯ 10, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐅᕙᒍᑦ 

ᒐᕙᒪᐅᓪᓗᑕ ᐊᔭᐅᖅᑐᐃᓂᖅ ᐊᔪᕋᑦᑕ ᓱᓇᒥᒃ ᐃᓄᒻᒥᒃ 

ᐃᒪᓐᓇᐃᓕᐅᕇᖅᑐᕐᓂᖅ ᖃᓄᐃᑦᑐᑐᐃᓐᓇᕐᒥᒃ 

ᑎᐊ’ᓇᐃᑎᑦᑎᓂᖅ. ᑎᐊ’ᓇᐃᑎᑦᑎᔨᖃᓐᖏᒻᒥᒐᑦᑕ 

ᓱᓇᑐᐃᓐᓇᕐᒥᒃ. ᑖᒻᓇᓕ ᖃᓄᖅᑑᕈᑎᒃᓴᒥᒃ ᑲᔪ 

ᑲᔪᓐᖏᖅᓴᐅᑎᒃᓴᒥᒃ ᐱᔪᒥᓴᐅᑎᒃᓴᒥᒃ ᑕᐃᑉᓱᒪ ᒥᒃᓵᓄᑦ 

ᐃᓄᐃᑦ ᐅᖃᐅᓯᖏᑦᑕ ᐳᐃᒍᖅᑕᐃᓕᑎᑦᓯᕚᓪᓕᐊᓂᑦ. 

ᑕᐅᑐᒍᑎᒃᓴᕚᓪᓕᐊᓂᓪᓘᓐᓃᑦ ᐱᓕᕆᕝᕕᒋᔭᐅᔪᖅ 

ᖃᓄᐃᓕᐅᖅᓯᒪᒐᓗᐊᖅᐸᑕᐅᖅ 

ᑕᐅᑐᓐᓇᖅᑎᑦᑎᒐᓱᐊᖅᐸᓪᓘᓐᓃᑦ ᐅᕝᕙ 

ᐃᓱᒪᒋᔭᖃᖅᐸᐅᓪᓕᐊᕙᑦ ᑕᐃᑦᓱᒪ ᒥᒃᓵᓄᑦ? 

ᐃᒃᓯᕙᐅᑕᓖᒃ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑕᐃᓐᓇ ᑮᓇᐅᔭᓂᒃ 

ᑐᑦᓯᕋᐅᑎᖃᖅᑎᑦᓯᖃᑦᑕᕐᓂᕆᔭᕗᑦ ᐱᔪᒥᓵᕈᑎᒥᒃ 

ᓴᖅᑭᔮᖅᑎᑦᑎᓐᓇᖃᑦᑕᕋᓗᐊᖅᑐᒍᑦ ᐊᕐᕌᒍᑕᒪᑦ ᐊᒻᒪᓗ 

ᑕᒪᒃᑯᐊ ᐃᓚᖏᑦ ᓄᓇᓖᑦ ᓲᕐᓗ ᐆᑦᑐᕋᓐᖏᓗᐊᖅᑐᐃᑦ 

ᐅᐸᑦᑕᐅᓂᖅᓴᐅᒐᓱᐊᖃᑦᑕᖅᓱᑎᑦᑕᐅᖅ 

ᐅᕐᓂᒍᑎᖃᑦᑕᕋᓱᐊᖅᑕᕗᑦ ᑕᐃᒃᑯᐊ ᐱᓗᐊᖅᑐᒥᒃ 

ᑐᒃᓯᕋᐅᑎᖃᓐᖏᓂᖅᓴᐅᔪᑦ ᐊᒻᒪ ᒫᓐᓇ ᐊᕐᕌᒍᑦᑎᓐᓂ 

2020-ᒥ ᑯᒑᕐᔪᒻᒦᑦᑐᖃᓚᐅᖅᑐᖅ ᑕᕝᕙᓂ 2020 

ᐱᒋᐊᕋᑖᖅᑎᓪᓗᒍ. ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᒃᑯᐊᑦᑕᐅᖅ 

ᐅᕙᑦᑎᐊᖅ ᐅᑎᕐᕕᒋᓗᒍ ᐅᖃᐅᓯᕆᔭᑉᑕ ᒥᒃᓵᓃᑦᑐᑦ 

ᕿᓚᐅᔾᔭᕐᓃᑦ, ᑕᐃᒃᑯᓄᖓ ᐃᓄᐃᑦ ᐃᓕᖅᑯᓯᑦᑕ 

ᒥᒃᓵᓄᑦ ᑲᑎᒍᑕᐅᕙᒃᑐᑦ ᐅᓚᒃᑯᑕᐅᕙᑦᑐᑦ 

ᖃᓄᐃᑦᑐᑐᐃᓐᓇᒃᑯᑦ ᑕᐅᑐᕐᓇᕐᓂᐊ ᐱᕙᓪᓕᐊᕙ 

ᐅᕝᕙᓘᓐᓃᑦ ᑖᓐᓇ ᓱᓐᓂᐊᓪᓗᐊᖏᑉᐸ 

ᐊᑉᐸᖅᐸᓪᓕᐊᕙᓪᓘᓐᓃᑦ? ᑖᒻᓇ ᑐᑭᓯᔪᒪᕝᓗᒍ 

ᐊᐱᖅᑯᑎᒋᕙᕋ. ᐃᒃᓯᕙᐅᑕᓖᒃ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ, ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑕᒪᒃᑯᐊ ᑕᐃᓐᓇ ᐱᓕᕆᕕᑦᑕ 

ᐊᕕᑦᑐᑦᓯᒪᓂᖓᑕ ᐃᓚᖓᒍᑦ ᐃᓛ ᐃᓚᖓ ᐃᓐᓇᕐᓄᑦ 

ᒪᒃᑯᑦᑐᓄᓪᓗ ᑐᕌᖓᔪᑦ ᑖᒃᑯᓇᖓᑦ ᕿᓚᐅᔾᔭᕐᓂᕐᒥᒃ 

ᐃᓐᖏᕐᓂᕐᒥᒃ, ᑕᒪᒃᑯᓇᓐᖓᑦ 

ᓴᖅᑭᔮᖅᑎᑦᓯᑲᓐᓂᕋᓱᐊᕈᑎᑦᓴᓂᒃ 

ᐊᑐᐃᓐᓇᖃᖅᑎᑦᓯᒍᒪᖃᑦᑕᖅᑑᑎᓪᓗᒍ. 

 

ᑕᒪᓐᓇ ᑕᒪᒃᑯᐊ ᐊᕕᑦᑐᖅᓯᒪᔪᐃᑦ ᓄᓇᕗᑦ 

ᑕᐅᑐᒃᑯᑦᑎᒍ ᐃᓚᖏᑦ ᓴᓐᖏᓂᖅᓴᐅᖅᑯᖅᑐᑦ.  

ᐃᓱᒪᒋᔭᖃᕈᑦᑕ ᑖᕙᓂ ᕿᑎᕐᒥᐅᓂᒃ, ᑕᒪᒃᑯᓇᓐᖓᑦ  

ᖁᖁᓪᓛᕐᓂᕐᒥᒃ ᐃᖏᐅᕐᓂᕐᒥᒃ 

ᒪᑭᒋᐊᖅᓯᒪᕚᓪᓕᖅᓯᒪᒻᒪᑕ ᐅᔾᔨᕐᓇᖅᓯᒪᔪᑦ ᐊᒻᒪᓗ 

ᐅᐱᓐᓇᖅᑐᐊᓘᓪᓗᑎᒃ ᑕᐃᒃᑯᐊ ᑕᒪᐅᖓ 

ᐃᓐᖏᕆᐊᖅᑐᖃᑦᑕᕐᒪᑕᑦᑕᐅᑦ ᐃᓚᖓᒍᑦ. ᑕᒪᒃᑯᐊ 

ᑮᓇᐅᔭᖅᑎᒍᑦ ᐃᑲᔪᖅᓱᒃᑲᓐᓂᕈᒪᖃᑦᑕᖅᑕᕗᑦ 

ᑐᒃᓯᕋᐅᑎᓕᐅᕐᕕᐅᖃᑦᑕᕈᓐᓇᖅᑐᒍᑦ ᐊᒻᒪᓗ 

ᑕᑯᒃᑲᓐᓂᕈᒥᓇᕐᓂᐊᑦᑐᐃᑦ ᓯᕗᓂᑦᑎᓐᓂ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

ᐊᓯᐊᓄᓐᖔᕐᓗᖓᓗᒃᑕᐅᖅ. ᑕᕝᕙᓂ ᐅᓇ 

ᑐᓵᔨᓕᖅᑐᐃᓂᕐᓘᓐᓃᑦ ᐅᕝᕙᓘᓐᓃᑦ ᑕᐃᒃᑯᓂᖓ 

ᑎᑎᖅᑲᓂᒃ ᒧᒥᖅᑎᕆᕙᓪᓕᐊᓂᖓᑕ ᒥᒃᓵ, 

ᖃᓪᓗᓈᑑᕐᓗᒍᖃᐃ, (ᑐᓵᔨᑎᒍᑦ) ᑐᓵᓕᕆᕕᒻᒥ, 

(ᑐᓵᔨᑎᒎᕈᓐᓃᖅᑐᖅ) ᑖᓐᓇᓕ ᓄᓇᓕᖕᒥ 

ᐊᑉᓯᐅᔪᒥᓪᓗᑭᐊᖅ ᓄᓇᓕᖕᒥ ᐊᑐᒐᐅᕙᑦ 

ᓄᓇᕗᒥᓗᑦᑖᒥᐅᔪᒃᓴᐅᕗᖅ ᐅᕝᕙᓗᑭᐊᖅ ᓇᓕᐊᒃ 

ᐊᖏᓂᖅᓴᐅᕙ ᓇᓕᐊᓗ ᐱᑕᖃᓐᖏᓐᓂᖅᓴᐅᕙ 

ᑕᐃᒪᐃᑦᑐᒧᑦ? ᖁᔭᓐᓇᒦᒃ, ᐃᒃᓯᕙᐅᑕᓖᒃ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ 

ᐃᑦᓯᕙᐅᑖᖅ. ᑐᓵᔨᓕᕆᔨᒋᔭᕗᑦ ᐊᓪᓚᕝᕕᖃᕋᑦᑕ 

ᑖᕙᓂ ᖁᕐᓗᖅᑑᒥ, ᐃᒡᓗᓕᒻᒥ ᐊᒻᒪᓗ ᐅᕙᓂ ᒫᓂ 

ᐃᖃᓗᓐᓂ, ᑖᒃᑯᐊ ᐱᖓᓱᓕᖅᑲᖓᔪᑦ ᑭᓯᐊᓂ 

ᐃᓚᒋᐊᒃᑲᓐᓂᕈᒪᓂᐊᖅᓯᒪᔭᕗᑦ ᐃᖅᑲᓇᐃᔭᖅᑎᖏᑦ 

ᑕᐃᓐᓇ ᑖᒃᑯᐊ ᑐᑭᓕᐊᕆᔭᐅᕙᓪᓕᐊᔪᑦ ᑕᒪᒃᑯᓂᖓ 

ᕿᒥᕐᕈᔨᐅᖃᑦᑕᕐᓂᐊᖅᑐᒥᒃ, 

ᐋᖅᑭᒋᐊᒃᑲᐃᔨᐅᖃᑦᑕᓂᐊᖅᑐᒥᒃ, 

ᐋᖅᑭᒋᐊᕆᖃᑦᑕᕋᔭᖅᑐᓂᓗ ᕿᒥᕐᕈᓗᓂ. 

ᐃᑦᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

ᐱᔫᒥᓴᕈᑎᒃᓴᒥᑦᑕᐅᖅ ᓄᓇᓕᖕᓄᑦ 

ᑕᐅᑐᖕᓇᖅᑐᖃᖃᑦᑕᕆᕙ ᑕᐃᑉᓱᒪ 

ᑐᓵᔨᓕᖅᑐᐃᓂᐅᑉ ᒥᒃᓵᓄᑦ ᐅᖃᐅᓯᑐᖃᕆᔭᐅᔪᓂᒃ 

ᓄᓇᓕᖕᓂ ᐅᕝᕙᓘᓐᓃᑦ ᖃᓄᐃᑦᑑᕙᓕᑭᐊᖅ 

ᑕᐃᓐᓇ. ᐃᒃᓯᕙᐅᑕᓖᒃ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 



ᐊᐃᑉᐱᖅ, ᒫᑦᓯ 10, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐊᐱᖅᑯᑎᖓ ᑐᑭᓯᖅᑰᕋᒃᑯ, ᐃᒪᖃ 

ᑐᓵᔨᓂᒃ ᐊᒥᒐᖅᓯᑐᐊᕌᖓᑦᑕ ᐅᕝᕙᓘᓐᓃᑦ 

ᐱᔭᒃᓴᓂᒃ ᐊᖏᓗᐊᓕᑐᐊᕐᓂᕈᑎᒃ 

ᕿᓂᖅᐸᒃᑲᓗᐊᕐᒥᔪᒍᑦ ᓄᓇᓕᖕᓂᒃ, ᐊᔪᓐᖏᑦᑐᓂᒃ 

ᑕᒪᒃᑯᓇᓐᖓᑦ ᒧᒥᒃᑎᑦᓯᒐᔭᖅᑐᑦ ᐊᒻᒪᓗ 

ᑐᑭᓕᐅᕆᖃᑦᑕᕈᓐᓇᕋᔭᖅᑐᑦ ᑕᒪᒃᑯᓇᓐᖓᑦ 

ᖃᐅᔨᒪᒃᑲᓐᓂᕈᒪᖃᑦᑕᖅᑐᒍᑦ ᐱᓕᕆᒍᓐᓇᖅᑐᓂᒃ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑐᓵᔨᖃᕋᑦᑕ 

ᑕᒫᓂ ᐃᑉᓗᑉᑕ ᐃᓗᐊᓂ, ᓄᓇᓕᓐᓂ ᓄᓇᕗᑉᑕ 

ᐃᓗᐊᓂᓕᑭᐊᖅ ᑐᓵᔨᐅᔪᑦ ᑕᐅᑐᓐᓇᖅᓯᕙᓪᓕᐊᕙᑦ 

ᐅᕝᕙᓘᓐᓃᑦ ᓱᓐᖏᐊᖏᑦᑐᑦ, 

ᒥᒃᖠᕙᓪᓕᐊᕙᓪᓘᓐᓃᑦ ᕿᓂᕆᐊᖃᑦᑕᕐᓂᐊᓕᖅᐸᑦ? 

ᑖᑉᓱᒪ ᑐᓵᔨᐅᓂᐅᑉ ᒥᒃᓵᓄᑦ ᐃᒃᓯᕙᐅᑕᓖᒃ 

ᑐᑭᓯᓐᓇᕐᓂᕈᒪ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᒃᑯᐊ ᑐᓵᔨᐅᒋᐅᖅᓴᓂᕐᒧᑦ 

ᐃᓕᓐᓂᐊᖅᑏᑦ ᓯᓚᑦᑐᓴᕐᕕᒃᑯᓐᓂ 

ᐃᑲᔪᖅᓱᕈᒪᖃᑦᑕᕐᒥᔭᕗᑦ ᐊᒻᒪᓗ 

ᓂᕆᐅᒋᖃᑦᑕᖅᓱᑎᒍ ᐱᓕᕆᕙᓪᓕᐊᓕᕌᖓᑕ 

ᑭᓯᐊᓂ ᐅᖃᕈᓐᓇᖏᑦᑐᖓ ᓈᓴᐅᑎᖏᓐᓂᒃ ᐃᒻᒪᖄ 

ᓯᓚᑦᑐᓴᕐᕕᒃᑯᓐᓄᑦ ᑲᒪᒋᔭᖃᖅᑐᖅ 

ᑭᐅᑦᓯᐊᕈᓐᓇᓂᖅᓴᐅᓇᔭᖅᑯᖅ. ᐃᑦᓯᕙᐅᑖᖅ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐃᓛᒃ 

ᐊᐱᖅᑯᑎᒃᓴᖃᖅᑐᖓ ᑕᐃᒪ ᐃᓄᐃᑦ 

ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᒃᑯᑦ 

ᑮᓇᐅᔭᖃᖅᑎᑕᐅᖅᑰᕐᒪᑕ $2 ᒥᓕᐊᓐ 

ᐅᖓᑖᓃᓯᐅᖅᑐᓂᒃ ᑕᒪᓐᓇ ᐱᓕᕆᐊᖑᓕᕌᖓᓪᓕ 

ᒐᕙᒪᒃᑯᑦ ᐱᓕᕆᔨᖏᓐᓂᒃ ᖃᐅᔨᓴᖅᑕᕐᓂᖅ ᖃᓄᖅ 

ᐃᓄᒃᑑᑕᕐᓂᖏᑦ ᐅᖃᕈᓐᓇᕐᓂᖏᑦ 

ᖃᐅᔨᓴᖅᑕᐅᑦᑕᕆᐊᖃᖅᑰᕐᒪᑕ 

ᑮᓇᐅᔭᖅᑖᓂᐊᕐᓂᖅᐸᑕ ᐃᓄᐃᑦ ᐅᖃᐅᓯᖏᓐᓂᒃ 

ᐱᕙᓪᓕᐊᒍᑎᒃᓴᖏᓐᓂᒃ ᖃᓄᖅ ᖄᒃᑲᓐᓂᐊᒍᑦ 

ᐱᓕᕆᔾᔪᑎᒃᓴᓂᒃ ᑮᓇᐅᔭᓂᒃ ᑐᓂᔭᐅᓚᐅᖅᐸᑦ 

ᑕᐃᒎᓯᓕᐅᖅᑎᒃᑯᑦ ᑕᒪᓐᓇ  

ᑎᒍᒥᐊᖅᑕᐅᓂᐊᓕᖅᑎᓪᓗᒍ ᑕᐃᒃᑯᓄᖓ? ᒪ’ᓇ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᒃᑯᐊ ᐸᕐᓇᒃᑎᓪᓗᒋᑦ 

ᐃᖅᑲᓇᐃᔭᖅᑎᓂᒃ ᖃᐅᔨᓴᕆᐊᖃᖃᑦᑕᕐᓂᐊᓕᕐᒪᑕ 

ᑮᓇᐅᔭᓂᒃ ᑐᓂᓯᒃᑲᓐᓂᖅᓯᒪᓚᐅᖅᑕᕗᑦ $500,000-

ᓂᒃ. ᐃᑦᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᑕᒪᓐᓇ $500,000 

ᓈᖕᒪᒻᒪᖔᑦ ᐊᒥᒐᖅᓯᒻᒪᖔᑦ ᑐᓴᕐᓇᖅᓯᒪᕙ 

ᒫᓐᓇᒧᑦ? ᐃᒪᓐᓇ ᑐᑭᓯᐅᒪᑦᓯᐊᕐᓂᕈᒪ, 

ᐱᔭᕆᐊᑐᔫᒻᒪᑦ ᒐᕙᒪᒃᑯᑦ ᐱᓕᕆᔨᖏᓐᓂᒃ 

ᖃᐅᔨᓴᖅᑕᕐᓂᖅ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᓐᓇ $500,000 ᓱᓇᐅᕝᕙ 

ᐊᑐᐃᓐᓇᖃᕐᕕᐅᒋᐊᓚᐅᖅᑑᒐᓗᐊᖅ 

ᑕᐃᒎᓯᓕᐅᖅᑎᒃᑯᓐᓂᒃ ᑭᓯᐊᓂ ᐋᖅᑭᒋᐊᖅᓯᒪᔪᓂᒃ 

ᐊᓯᔾᔨᓚᐅᖅᓯᒪᔪᖅ $200,000 -ᒧᑦ ᐊᒻᒪᓗ ᑖᓐᓇ 

ᓱᓕ $200,000 ᐊᑕᖏᕋᓂ ᐊᑐᓚᐅᖅᓯᒪᓐᖏᒻᒪᑦ 

ᐱᔾᔪᑎᖃᖅᑰᖅᓱᓂᓗ ᑕᒪᒃᑯᓂᖓ ᖃᐅᔨᓴᖅᑎᓂᒃ 

ᐱᑕᖃᓐᖏᓗᐊᖅᓯᒪᓂᑯᖏᓐᓄᖃᐃ ᑖᓐᓇ ᑮᓇᐅᔭᖅ 

ᐊᑐᖅᓯᒪᓐᖏᓗᐊᖅᑐᖅ. ᐃᑦᓯᕙᐅᑖᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ ᐃᒃᓯᕙᐅᑖᖅ. ᑖᓐᓇ ᒥᔅ ᓇᑲᓲᑉ 

ᐅᖃᐅᓯᒋᓚᐅᒑ ᐅᐊᑦᓯᐊᖅ, ᖃᑉᓯᑦ ᒐᕙᒪᒃᑯᑦ 

ᐱᓕᕆᔨᖏᑦ ᐅᑕᖅᑭᒻᒪᖔᑕ 

ᖃᐅᔨᓴᖅᑕᐅᒍᐊᖅᓯᒪᔫᒐᓗᐃᑦ 

ᑕᑕᑎᕆᐊᓂᒃᓯᒪᔫᒐᓗᐃᑦ ᖃᑉᓯᑦ ᐅᑕᖅᑭᒻᒪᖔᑕ. 

ᑐᑭᓯᐅᒪᓐᓇᖏᖅᑰᖅᑐᖅ ᒫᓐᓇ, ᐃᓛᒃ ᓈᓴᐅᑎᓂᒃ 

ᐱᑕᖃᓐᖏᓐᓂᕋᖅᑕᐅᒻᒪᑦ. ᑎᑭᕌᕐᔪᐊᖅ ᐆᒃᑑᑎᒋᓗᒍ, 

ᐱᖓᓱᓂᒃ ᑕᑕᑎᕆᔪᖃᖅᐸᑦ ᒐᕙᒪᒃᑯᓐᓂ 

ᐱᓕᕆᔪᓂᒃ, ᐱᖓᓱᑦ ᑕᕝᕙ ᒐᕙᒪᑦ ᐱᓕᕆᔨᖏᑦ 

ᖃᐅᔨᓴᖅᑕᐅᒍᐊᖅᓯᒪᔪᑦ, ᖃᑉᓰᖅᑎᖅᖢᑎᒃ 

ᑕᐃᑯᓄᖓ?  

 

ᑎᑭᕌᕐᔪᐊᖅ ᐆᒃᑑᑕᐅᒥᐊᖅᖢᓂ ᐅᑭᐅᖅ ᐃᓗᐊᓂ  



ᐊᐃᑉᐱᖅ, ᒫᑦᓯ 10, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

5635 

ᐊᑕᐅᓯᐊᕐᓗᑎᒃ ᑕᐃᒎᓯᓕᐅᖅᑎᒃᑯᑦ 

ᖃᐅᔨᓴᕆᐊᖅᑐᑦᑕᕋᔭᖅᐹᑦ ᐅᕝᕙᓘᓐᓃᑦ 

ᒪᕐᕈᐊᖅᑎᕐᓗᑎᒃ ᐅᕝᕙᓘᓐᓃᑦ 

ᐃᓱᒪᖅᓱᕐᓗᕆᑦᓴᒥᐊᖅᐸᑦ ᖃᑉᓰᓪᓗᑎᒃ ᓄᓇᓕᒻᒧᑦ 

ᐊᑕᐅᓯᕐᒧᑦ ᑎᑭᖅᑯᐊᕐᒪᖔᑕ ᖃᐅᔨᓴᕆᐊᖅᑐᕐᓂᖅ 

ᐱᔾᔪᑎᒋᕝᓗᒍ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᒃᑯᓇᓐᖓᑦ ᓈᓴᐅᑎᓂᒃ 

ᑲᑎᖅᓱᐃᓯᒪᒐᑦᑕ, ᐊᕝᕗᖅᓯᒪᒐᑦᑎᒍᑦ 

ᐃᖅᑲᓇᐃᔭᖅᑏᑦ ᖃᐅᔨᓴᖅᑕᐅᒍᒪᓂᕋᖅᓯᒪᔪᑦ 

ᕕᑉᕗᐊᓕ 28, 2020-ᒥ ᑕᐃᑲᓂᐅᑎᓪᓗᒍ 917-ᒎᖅ 

ᑐᑦᓯᕋᓚᐅᖅᑐᑦ ᐃᖅᑲᓇᐃᔭᖅᑏᑦ 

ᖃᐅᔨᓴᖅᑕᐅᒍᒪᓂᕋᖅᓱᑎᒃ ᑭᓯᐊᓂ ᐅᓪᓗᒥᒧᑦ 595-

ᖑᑦᑕᖅᑯᒎᖅ ᖃᐅᔨᓴᖅᑕᐅᕌᓂᒃᓯᒪᔪᑦ. ᑭᓯᐊᓂ 

ᑕᒪᒃᑯᐊ ᑕᐃᒎᓯᓕᐅᖅᑏᑦ ᐃᖅᑲᓇᐃᔭᖅᑎᖏᑦ 

ᖃᐅᔨᓴᖃᑦᑕᕐᓂᐊᖅᑎᓪᓗᒋᑦ ᑕᒪᒃᑯᐊ ᓄᓇᓖᑦ ᓇᒧᑦ 

ᐸᕐᓇᖕᒪᖔᑕᓘᓐᓃᑦ ᑐᑭᓯᐅᒪᓗᐊᕐᓇᒍ, 

ᑐᑭᓯᒋᐊᕐᕕᒋᒋᐊᖃᕋᔭᖅᑕᒃᑲ ᑕᐃᒎᓯᓕᐅᖅᑎᒃᑯᑦ 

ᐊᒻᒪᓗ ᑕᒪᓐᓇ ᐊᕐᕌᒍᑕᒫᑦ 

ᓄᓇᓕᓐᓅᖅᑕᕐᓂᐊᕐᒪᖔᑦᑕᓘᓐᓃᑦ ᑕᒪᓐᓇ 

ᑐᑭᓯᒋᐊᒃᑲᓐᓂᕆᐊᖃᕆᓪᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ ᐃᒃᓯᕙᐅᑖᖅ. ᑕᐃᒪ ᑖᓐᓇ ᒪᓕᒐᖅ, 

ᐊᑐᐊᒐᖅ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑖᓃᑦᑐᖅ 

ᒫᓐᓇ ᒪᓕᒃᖢᒍ ᐅᑭᐅᑦ ᑕᓪᓕᒪᑦ ᖄᖏᕌᖓᑕ 

ᖃᐅᔨᓴᖅᑕᐅᒃᑲᓐᓂᕆᐊᖃᑦᑕᕐᓂᐊᕐᒪᑕ ᐱᓕᕆᔩᑦ, 

ᒐᕙᒪᒃᑯᑦ ᐱᓕᕆᔨᖏᑦ, ᐃᓄᒃᑑᖅᑕᕐᓂᖅᐸᑕ 

ᑭᓯᐊᓂ, ᐅᑯᐊᓕ ᐅᐃᐅᐃᑎᑐᑦ ᐅᖃᐅᓯᓖᑦ 

ᑮᓇᐅᔭᓕᐅᖃᑕᐅᔪᑦ ᖄᖓᒍᑦ, ᖃᓄᖅ 

ᐊᔾᔨᒌᑦᑎᑕᐅᔫᔭᓐᖏᒻᒪᑕ ᐅᖃᐅᓯᖃᖃᑎᒌᓐᖏᑦᑐᑦ 

ᐃᓛᒃ ᐅᖃᐅᓰᑦ ᐊᔾᔨᒌᓐᖏᑦᑐᑦ. ᒥᓂᔅᑕ ᑕᒪᑦᓱᒪ 

ᒥᒃᓵᓄᑦ ᖃᓄᖅᑑᖃᑎᖃᖅᑑᓗᐊᕐᓂᐊᕐᒪᖔᑦ 

ᒥᓂᔅᑕᐅᖃᑎᒋᔭᕐᒥᓂᒃ. ᐊᔾᔨᒌᑦᑎᑕᐅᒋᐊᖃᕋᓗᐊᕐᒪᑕ 

ᐅᖃᐅᓰᑦ ᐃᓄᒃᑐᓪᓗ, ᐅᐃᐅᐃ ᐅᖃᐅᓯᖓᓗ. ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐄ, ᖃᓄᖅᑑᖃᑎᒋᒍᓐᓇᕋᔭᖅᑕᕋ 

ᐊᒻᒪᓗ ᑖᒃᑯᐊ ᓲᕐᓗ ᖃᐅᔨᓴᖅᑕᐅᓂᑯᐃᑦ ᐃᒪᖃ 

ᖁᕝᕙᓯᓐᓂᖅᓴᒧᑦ ᑕᐃᒃᑯᐊ ᖁᓕᓕᕇᑦ 

ᐱᖓᓲᔪᖅᑐᓃᖅᑲᐅᒻᒥᒻᒪᑎᒃ ᐃᒻᒪᖃ ᑖᓐᓇ 

ᑕᐅᑐᑦᑕᐅᓂᖅᓴᐅᒐᒥᖃᐃ ᑕᑉᐸᐅᖓ 

ᖁᕝᕙᓯᓐᓂᖅᓴᒧᑦ ᐱᕚᓪᓕᕈᓐᓇᕋᔭᖅᑎᓪᓗᒋᑦ 

ᐊᕐᕌᒍᑦ ᒪᕐᕉᒃ ᐱᖓᓱᓪᓘᓐᓃᑦ ᐃᓗᐊᓂ ᑕᐃᒫᒃ 

ᑖᓐᓇᖃᐃ ᐃᓱᒪᒋᔭᐅᓯᒪᖅᑰᕐᒪᑦ ᑖᒃᑯᐊ 

ᐅᔾᔨᕆᒐᓱᐊᕐᓂᐊᖅᑲᕗᑦ ᐊᒻᒪᓗ ᒥᓂᔅᑕᐅᖃᑎᒐ 

ᐱᓕᕆᖃᑎᕐᔪᐊᕐᓂᐊᖅᐸᕋ. ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᑕᒪᓐᓇ 

ᖃᐅᔨᓴᖅᑕᐅᓂᖅ ᐱᔭᕆᐊᑐᓂᖓ ᑕᑯᒃᖢᒍ ᑕᒪᓐᓇ 

ᓈᖕᒪᓐᖏᑦᑐᔾᔫᔭᕐᒪᓕ ᓇᖕᒥᓂᖅ ᐅᑭᐅᑦ ᑕᓪᓕᒪᑦ 

ᖄᖏᕌᖓᑕ, ᐃᓄᒃᑐᑦ ᐳᐃᒍᖅᑰᕋᕕᑦ ᐊᑏ, ᐃᓄᒃᑐᑦ 

ᐳᐃᒍᖅᑰᕋᕕᑦ ᑕᕝᕙᓂ ᐅᑭᐅᑦ ᑕᓪᓕᒪᑦ ᐃᓗᐊᓂ, 

ᖃᐅᔨᓴᖅᑕᐅᒃᑲᓐᓂᓚᐅᕆᓇᐃᑦ.  

 

ᑕᐃᑲᓂ (ᑐᓵᔨᑎᒍᑦ) ᐃᖅᑲᓇᐃᔭᖅᑎᓕ 

ᐅᖃᕐᓂᖅᑲᑦ, 2-ᒦᖏᓐᓇᖅᑐᖃᕐᓂᖅᑲᑦ ᐊᒻᒪ 

ᖁᑦᑎᓂᖅᓴᒨᕈᒪᓐᖏᓪᓗᓂ 3-ᒨᕈᒪᓐᖏᓪᓗᓂ 

ᖃᐅᔨᓴᖅᑕᐅᑲᓐᓂᕈᒪᓐᖏᓪᓗᓂ 

ᖃᐅᔨᓴᖅᑕᐅᒌᔪᒐᒥᓕ 2-ᒦᖏᓐᓇᖅᓱᓂ ᐅᖃᓲᖑᒐᒥ 

ᓱᓕ, ᐃᖅᑲᓇᐃᔭᕈᓐᓇᖅᑐᓂ ᓱᓕ, 

ᖃᐅᔨᓴᖅᑕᐅᑲᓐᓂᕈᒪᓐᖏᑦᑐᖔᓚᑉᐸᑦ 

ᐱᔪᓐᓇᐅᑎᖃᕆᐊᖃᖅᑐᒋᔭᒃᑲᓕ 

ᖃᐅᔨᓴᖅᑕᐅᖏᑦᑎᐊᒻᒪᕆᓪᓗᑎᒃ ᑭᓱᒥᒃ 

ᐱᔾᔪᑎᖃᖅᑑᔮᕋᔭᖏᒻᒪᑦ. ᐅᖃᐅᓯᑦᓴᑐᐃᓐᓇᕋ ᑖᓐᓇ. 

ᒥᓂᔅᑕ ᖁᔭᓐᓇᒦᖅᑕᕋᑦᑕᐅᖅ ᑕᒪᓐᓇ 

ᑕᑯᒋᐊᕈᓐᓇᓂᐊᕐᓂᕋᖅᑲᐅᒻᒪᒍ ᒥᓂᔅᑕᐅᖃᑎᖓ 

ᐱᖃᑎᒋᓗᓂᐅᒃ. (ᑐᓵᔨᑎᒎᕈᓐᓃᖅᑐᖅ) 

ᐱᔭᕇᖅᐳᖓ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᑭᖑᓪᓕᐅᓕᕐᒥᔪᖅ ᑕᐃᒪ, ᒥᔅᑕ 

ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ ᐃᒃᓯᕙᐅᑖᓖᒃ. ᑐᖓᓱᒋᑦᑎ... 

 

>>ᓂᐱᖃᓐᖏᑯᑖᑦᑐᖅ 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᒪᒥᐊᓇᖅ ᑖᓐᓇ ᐊᒡᒍᖅᓯᒪᓐᖏᒻᒪᑦ 

ᑖᒃᑯᐊ ᐊᕕᑦᑐᖅᓯᒪᓂᕆᔭᐅᔪᓂᒃ ᑭᓯᐊᓂ 

ᐊᒡᒍᖅᓯᒪᑉᐸᑕ ᑐᑭᓯᒋᐊᖃᕋᔭᖅᑲᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᓖᒃ. ᒥᓂᔅᑕ 

ᐊᖏᕈᓐᓇᖅᐹ ᐊᒡᒍᖅᓯᒪᓕᕐᓗᒋᑦ ᓴᖅᑭᑦᑐᓐᓇᕐᓗᒋᑦ 

ᑲᑎᒪᔨᕋᓛᓄᑦ ᖃᖓᑭᐊᖅ ᐊᔪᕐᓇᕈᓐᓃᖅᐸᑦ? 

ᖁᔭᓐᓇᒦᒃ ᐃᒃᓯᕙᐅᑕᓖᒃ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ. 

ᐊᔪᕐᓇᓐᖏᑐᐊᖅᐸᑦ ᑕᒪᒃᑯᐊ ᖃᐅᔨᓴᕈᓐᓇᖅᑕᕗᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᓖᒃ. ᑕᕝᕙᓂ 

ᒪᒃᐱᖅᑐᕋᖅ 90 ᐸᕐᓇᐅᑎᔅᓯᓐᓂᒃ ᕿᒥᕐᕈᓗᓯ 

ᖃᐅᔨᓴᕐᓗᒋᓪᓗ ᑕᒪᒃᑯᐊ ᑮᓇᐅᔭᓂᒃ 

ᑐᒃᓯᕋᐅᑕᐅᕙᒃᑐᑦ ᐃᑲᔫᑕᐅᕙᒃᑐᓪᓗ, ᖃᓪᓗᓈᑎᑐᑦ 

ᑕᐃᔭᐅᔪᑦ ᐊᐃᑦᑑᓯᐊᑦ ᐃᑲᔫᑏᓪᓗ. ᑖᒃᑯᐊ 

ᓄᓇᕗᒻᒥᐅᓄᑦ ᓈᒻᒪᑦᑎᐊᕋᓗᐊᕐᒪᖔᑕ 

ᕿᒥᕐᕈᔪᒪᓯᒪᒐᔅᓯᐅᒃ ᐊᒻᒪ ᑖᒃᑯᐊ 

ᐃᓕᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᔨᒃᑯᓪᓗ 

ᕿᒥᕐᕈᓂᐊᕐᒪᑕ ᑖᒃᑯᓂᖓ ᐊᑐᐊᒐᖏᓐᓂᒃ ᐊᒻᒪᓗ 

ᑕᒪᓐᓇ ᐊᑐᓕᖅᑎᑕᐅᕙᓪᓕᐊᔪᒪᓪᓗᓂ 

ᐊᓯᔾᔨᕐᓂᐅᔪᖅ 2020-2021 ᐊᕐᕌᒍᖓᓂ. ᑐᑭᓯᕗᖔ 

ᑕᕝᕙᓂ 2021-ᒥᒃ ᕿᒥᕐᕈᔭᕇᕈᔅᓯ 

ᐊᑐᓕᖅᑎᑕᐅᓇᓱᖕᓂᐊᕐᓂᖏᓐᓂᒃ? ᖁᔭᓐᓇᒦᒃ, 

ᐃᒃᓯᕙᐅᑕᓖᒃ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ, ᖁᔭᓐᓇᒦᒃ, 

ᐃᑦᓯᕙᐅᑕᖅ. ᑖᓐᓇ ᓱᓕ ᕿᒥᕐᕈᓂᖅ ᑲᔪᓯᖕᒪᑦ 

ᐊᒻᒪᓗ ᓈᒻᒪᖕᓂᖅᓴᐅᖁᒐᑦᑎᒍᐃᓛᒃ ᑖᒃᑯᐊ 

ᑐᑦᓯᕋᖃᑦᑕᖅᑐᓄᑦ ᐊᒻᒪᓗ ᐃᒻᒪᖄ  

ᐋᖅᑭᒋᐊᕈᑎᑦᓴᑕᖃᖅᐸᑦ ᐃᓗᐊᖏᓕᐅᕈᑎᖃᖅᐸᑕ 

ᐅᕝᕙᓘᓐᓃᑦ ᐱᓗᐊᖅᑐᓂᒃ ᓴᖅᑭᑦᑐᖃᕐᓂᐅᓴᖕᒪᑦ 

ᑕᕝᕘᓇ ᕿᒥᕐᕈᓂᒃᑯᑦ ᑕᐃᑯᖓ ᐸᕐᓇᒐᓱᐊᕋᔭᖅᐳᒍᑦ 

ᓯᕗᓂᑦᑎᓐᓄᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᒪᓂᖅ. 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐅᖃᖅᓯᒪᖕᒪᑦ ᑖᒃᑯᐊ ᑐᓂᕐᕈᑏᑦ ᐃᑲᔫᓯᐊᑦ 

ᐊᑐᐊᒐᖏᑦ ᐊᓯᔾᔨᖅᑕᒥᓂᕐᓂᑦ ᐊᑐᓕᖅᑎᑦᑎᓛᕐᒪᑕ 

2020-2021, (ᑐᓵᔨᑎᒎᕈᓐᓃᖅᑐᖅ) ᐊᒻᒪᓗ 2022-

2023 ᓲᕐᓗ ᐊᕐᕌᒍᐊᓂ? ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ, ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐸᕐᓇᒃᑕᕗᑦ ᑕᒪᒃᑯᐊ ᐋᖅᑭᒋᐊᕈᑏᑦ 

ᐊᑐᓕᕋᔭᕐᓂᖏᓐᓂᒃ 2020-2021-ᒥ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂ 

ᒥᔅ ᑕᐅᑐᙱ. 

 

ᑕᐅᑐᙱ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᓇ 

ᐊᐱᕆᔪᒪᓪᓗᖓ ᑕᐃᒃᑯᐊ ᐊᐃᑏᑲᐃ−ᒃᑯᑦ 

ᐃᓂᓪᓚᒃᓴᐃᓚᐅᖅᓯᒪᖕᒪᑕ ᐅᕙᒍᑦ ᐃᓄᒃᑎᒍᑦ 

ᐊᑕᐅᓯᕐᒥᒃ ᑎᑎᕋᐅᓯᖅᑖᕐᓗᑕ, ᐃᒫᖃᐃ 

ᖃᕋᓴᐅᔭᒃᑯᑦ ᐊᑕᐅᓯᕐᒥᒃ ᑎᑎᕋᐅᓯᖃᓕᕐᓗᑕ. 

ᐊᒻᒪᓗ ᑖᓐᓇ ᓇᒦᓕᖅᐸᑭᐊᖅ 

ᐅᖃᐅᓯᐅᖃᑦᑕᖅᐸᖃᐃ ᐅᖃᖅᓱᑎᒡᓗ 

ᐅᖃᐅᓯᕗᒡᒎᖅ ᐊᓯᕈᔾᔮᖏᑦᑐᖅ. ᑭᓯᐊᓂ 

ᑎᑎᕋᐅᓯᕗᑦ ᐊᑕᐅᓯᓐᖑᕋᔭᖅᑐᖅ, ᑖᓐᓇᖃᐃ 

ᐅᖃᐅᓯᖃᑦᑕᖅᓯᒪᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑕᐃᒃᑯᐊ ᐃᓄᐃᑦ ᐅᖃᐅᓯᖏᓐᓂᒃ 

ᑕᐃᒎᓯᓕᐅᖅᑎᒃᑯᑦ ᑕᐃᑯᖓ ᐃᓄᐃᑦ ᑕᐱᕇᑦ 

ᑲᓇᑕᒥᒃᑯᓐᓄᑦ ᐃᓚᒋᔭᐅᖃᑕᐅᓚᐅᖅᓯᒪᑎᓪᓗᒋᑦ 

ᑖᓐᓇ ᑎᑎᕋᐅᓯᖅ ᐃᓄᐃᑦ ᑎᑎᕋᐅᓯᖓᑕ ᒥᒃᓵᓄᑦ 

ᓂᕆᐅᒋᔭᕗᑦ ᐃᓄᐃᑦ ᐅᖃᐅᓯᖏᓐᓂᒃ 

ᑕᐃᒎᓯᓕᐅᖅᑏᑦ ᐃᓱᒪᒋᔭᕐᒥᓂᒃ 

ᖃᓄᐃᓕᖓᖁᔨᒐᔭᕐᓂᕐᒥᓂᒃ 

ᑎᓕᕆᐅᒋᔭᖃᕆᐊᖃᕐᒪᑕ ᑲᑎᒪᔨᖏᑦ. ᑖᓐᓇᓗ 

ᐊᓯᕈᕐᓂᐊᕐᒪᖔᑦ ᖃᓂᐅᔮᖅᐸᐃᑦ ᖃᓕᐅᔮᖅᐸᐃᑦ 

ᐅᕝᕙᓘᓐᓃᑦ ᓱᓐᓂᖏᓪᓗᓂ ᓱᕐᕋᖏᓪᓗᓂ ᑖᒃᑯᐊ  



ᐊᐃᑉᐱᖅ, ᒫᑦᓯ 10, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

5637 

ᓂᕆᐅᒋᑐᐃᓐᓇᖅᑕᕗᑦ ᑕᐃᒎᓯᓕᐅᖅᑎᑦ ᑲᑎᒪᔨᖏᑦ 

ᑐᑭᑖᖅᑎᑦᓯᒐᔭᕆᐊᖏᑦ ᑖᑦᓱᒪ ᒥᒃᓵᓄᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᑕᐅᑐᙱ. 

 

ᑕᐅᑐᙱ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᓇ 

ᑐᑭᓯᒋᐊᕈᒪᓪᓗᒍ ᑐᑭᓯᖏᑦᑐᖓᖃᐃ, ᖁᔭᓐᓇᒦᒃ 

ᒥᓂᔅᑕ ᑭᐅᑦᑎᐊᕋᖕᒪ ᑖᔅᓱᒥᖓ ᑭᓯᐊᓂ ᐊᓯᐊᓂᒃ 

ᐅᖃᐅᓯᖃᕈᒪᓪᓗᖓ. ᑕᐃᒪ ᓴᖅᑭᑎᑦᑎᓚᐅᖅᓯᒪᒐᕕᑦ 

ᔫᓂ 14, 2018, ᐅᖃᐅᓯᕗᑦ 2.0, ᑖᓐᓇ ᑎᑎᖃᖅ 

ᓇᓗᓇᐃᖅᓯᓯᒪᓚᐅᕐᒪᑦ ᑐᕌᖅᑕᐅᔪᒪᔪᓂᒃ ᐊᒻᒪ ᓱᓇᑦ 

ᓯᕗᒡᒍᑎᔭᐅᓯᒪᒐᔭᕐᒪᓇᔭᕐᒪᖔᖏᑦᑕ ᐅᖃᐅᓯᕗᑦ 

ᐃᓄᒃᑎᑐᑦ ᓄᓇᕗᑦᒥ ᐊᑐᖅᑕᐅᔾᔫᒥᖁᓪᓗᒍ. 

 

ᑕᐃᒪᓕ ᐅᓇ ᐊᐱᖅᑯᑎᒐ, ᐆᒃᑑᑎᒋᓗᒍ 

ᐊᔾᔨᒌᑦᑎᐊᖏᑦᑐᓂᒃ ᐅᖃᐅᓯᖃᓲᖑᒐᑦᑕ 

ᐊᕐᕕᐊᕐᒥᐅᑕᐃᑦ, ᓇᑦᓯᓕᖕᒥᐅᑕᐃᑦ, ᐃᓄᐃᓐᓇᖅᑐᑦ, 

ᑖᓐᓇᖃᐃ ᑐᕌᖅᑕᐅᔪᒪᔪᖅ 2020-ᒥ ᑕᒪᑐᒥᖓ 

ᐃᖅᑲᖅᓴᐅᑎᖃᕐᓂᐊᖅᐸ ᐅᕝᕙᓘᕝᕙ ᑕᒻᒪᖅᑐᖓ? 

ᑖᓐᓇ ᑭᖑᓪᓕᖅᐹᖅ ᐊᐱᖅᑯᑎᒐ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐅᖃᐅᓯᕗᑦ 2.0 

ᐸᕐᓇᐅᑎ ᐊᒻᒪᓗ ᓴᓂᕌᒍᑦᑕᐅᖅ ᐊᑐᓕᕈᑎᔅᓴᓂᒃ 

ᐸᕐᓇᐅᑎᓕᐅᖅᐸᓪᓕᐊᒻᒥᔪᒍᑦ ᑮᓇᐅᔭᓂᓪᓗ 

ᓇᓗᓇᐃᔭᐃᕙᓪᓕᐊᒍᒪᓪᓗᑕ 

ᐊᑐᓕᖅᑎᑦᑎᕙᓪᓕᐊᒍᑎᔅᓴᐅᒐᔭᖅᑐᓄᑦ. ᑖᓐᓇ 

ᐅᖃᐅᓯᕗᑦ ᐸᕐᓇᐅᑎ ᐃᓗᐊᓃᑦᑐᓂᒃ ᐊᒡᒍᑐᖅᓯᒪᒻᒪᑕ 

ᑖᓐᓇ ᐅᖃᐅᓯᕗᑦ ᓯᑕᒪᐃᓕᖅᑲᖓᓪᓗᑎᒃ 

ᐃᓕᓐᓂᐊᖅᑐᓕᕆᓂᕐᒥᒃ, ᐊᓪᓚᕝᕕᑉ ᐃᖅᑲᓇᐃᔭᕐᕕᐅᑉ 

ᐃᓗᐊᓂ, ᑕᒪᒃᑯᐊ ᐱᔨᑦᑎᕋᐅᑏᑦ ᐊᒻᒪᓗ 

ᐅᖃᓯᓕᕆᓂᖅ ᐆᒻᒪᖅᐸᓪᓕᐊᑲᓐᓂᕈᔅᓴᖏᓐᓄᑦ.  

 

ᑖᒃᑯᐊ ᓯᑕᒪᐃᓕᖃᖓᑎᓪᓗᒋᑦ 

ᐅᖃᐅᓯᖃᑎᒌᓐᖏᒃᑲᓗᐊᕈᑦᑕ ᓇᒥᑐᐃᓐᓇᖅ ᐊᕐᕕᐊᓂ, 

ᑲᖏᓯᓂᕐᒥ, ᑭᓐᖓᐃᑦ, ᐅᖃᐅᓯᑦᑎᓐᓂ 

ᐊᑐᖃᑦᑕᖁᔩᓐᓇᖅᑐᒍᑦ ᐊᒻᒪᓗ 

ᓴᓐᖏᔪᕈᖅᑎᑦᑎᒋᐊᒃᑲᓐᓂᑐᐃᓐᓇᕐᒪᑦ 

ᐊᔾᔨᒌᓐᖏᓂᑦᑎᓐᓂᒃ ᐊᒻᒪᓗ ᑭᓯᐊᓂ ᑖᓐᓇ 

ᐅᖃᐅᓯᕗᑦ ᖃᓄᖅ ᓄᓇᕗᒻᒥ ᓴᖅᑭᔮᒃᑲᓐᓂᕆᐊᖃᖅᑲ 

ᐊᒻᒪᓗ ᐊᑐᖅᑕᐅᑲᓐᓂᕈᓐᓇᖅᑲ ᓇᐅᒃᑯᑐᐃᓐᓇᖅ 

ᓇᒥᑐᐃᓐᓇᖅ. ᑖᓐᓇ ᑐᕌᒐᖃᖅᑐᖅ ᐸᕐᓇᐅᑎ ᐊᒻᒪᓗ 

ᐊᑐᓕᖅᐸᓪᓕᐊᔾᔪᑎᓂᑦᑕᐅᖅ 

ᓇᓗᓇᐃᔭᐃᕙᓪᓕᐊᒍᒫᕐᓂᐊᖅᑐᒍᑦ ᑖᒃᑯᐊ 

ᐊᒡᒍᑐᖅᓯᒪᔪᐃᑦ ᐱᓕᕆᕝᕖᑦ ᐊᒻᒪᓗ ᒐᕙᒪᐅᑉ  

ᑎᒥᖁᑎᖏᑦ ᓇᓗᓇᐃᔭᖅᓯᒪᓗᑎᒃ ᖃᓄᖅ 

ᐱᓂᐊᕐᒪᖔᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᖅᑐᒐᖅ F-4. ᑎᑦᑕᕐᕕᒃ 

ᑲᑎᒪᓕᒫᕐᓗᒍ ᐊᐅᓚᔾᔪᑏᑦ ᒪᑭᒪᐅᑏᓪᓗ 

ᓂᕈᐊᕈᑕᐅᓂᐊᖅᑐᖅ $5,275,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᖅᑐᒐᖅ F-

5. ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐊᐅᓚᔾᔪᑏᑦ 

ᒪᑭᒪᐅᑏᓪᓗ ᓂᕈᐊᕈᑕᐅᓂᐊᖅᑐᖅ $12,021,000. 

ᒥᔅᑕ ᕿᔪᒃᑖᖅ.  

 

ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᓯᕆᒋᐊᖅᑲᐅᔭᕋ ᑕᒻᒪᓕᖅᑲᐅᒐᒪ 

ᒪᒥᐊᖅᑲᐅᓪᓗᖓ ᐅᓪᓛᖅ ᑖᒃᑯᓄᖓ 

ᐊᐱᕆᔭᕆᐊᖃᖅᑲᐅᒐᓗᐊᕋᒪ. ᐅᐃᒻᒪᕈᔪᖅᑲᐅᒐᒪᐃᓛᒃ 

ᑕᐃᒪ ᐅᓪᓛᖅ ᐅᖃᖅᑲᐅᒐᒪ ᓄᓇᑦᑎᓐᓂ 

ᕿᒪᔅᓯᒪᔭᓐᓂᒃ ᓄᓇᓖᓐᓂᒃ ᒪᕐᕉᓐᓂᒃ 6-ᓂᒃ 

ᐃᓚᓐᖓᓚᐅᕋᑦᑕ. ᓱᓕᒃᑲᓐᓂᕐᖏᓛᖅ ᐅᓪᓛᖅ 

ᐃᓚᓐᖓᑲᓐᓂᕇᕆᕗᒍᑦ. ᓇᒻᒥᓂᕆᓪᓗᒍᓗ ᑕᐃᓐᓇ 

ᐅᕙᖓ. ᑖᔅᓱᒧᖓ ᐅᐃᒻᒪᕈᔪᕈᑎᖃᖅᑰᖅᑲᐅᒐᒪ 

ᒪᒥᐊᑲᐃᓐᓇᖅᑯᖓ ᓯᕗᓪᓕᕐᒥ. ᑕᐃᓐᓇ ᐅᖃᐅᓯᕆᓗᒍ 

ᑕᐃᒃᑯᐊ ᐃᓚᓐᖓᐅᑎᒋᔮᒃᑲ ᒪᕐᕉᒃ ᒫᓃᑦᑎᓪᓗᖓ 

ᑲᖏᖅᑐᒑᐱᒻᒥᐅᑖᒃ ᓄᑲᕇᒃ ᐊᑖᑕᖓᑕ 

ᐅᖃᐅᑎᕙᓚᐅᕐᖓᖓ ᐃᓚᓐᖓᕋᓚᐃᒍᒪᒎᖅ 

ᑲᑕᑐᐃᓐᓇᕋᓱᖃᑦᑕᓂᐊᓐᖏᓚᖓ. ᑕᒪᓐᓇ 

ᑎᒍᒥᐊᖏᓐᓇᕋᓱᐊᖅᑲᕋ ᑕᐃᑲᓐᖓᑦ. 

ᐅᖃᐅᓯᕆᓚᐅᖅᑕᖓ ᑕᐃᒃᑯᐊ ᐊᑖᑕᒋᔭᖓᑕ. 

ᖁᔭᓐᓇᒦᒃ.  

 

ᐅᕗᙵᕐᓗᖓ ᐊᐱᕆᔪᒪᔪᖓ ᑖᒃᑯᓄᖓ 

ᐃᑦᑕᕐᓂᓴᓕᕆᔨᒃᑯᑦ ᐱᖅᑯᓯᓕᕆᔨᒃᑯᓐᓄᑦ ᐱᓕᕆᕕᖓ 

ᑕᐃᒪ ᑲᑎᒪᑎᑦᑎᓚᐅᖅᓯᒪᒻᒪᑕ ᑖᔅᓱᒥᖓ 

ᑕᐃᒎᓯᖃᖅᑐᑎᑦ ᐃᓅᒐᑦᑕ ᐃᓄᑦᑎᑑᖅᑕ 

ᐅᖃᐅᓯᓕᕆᓂᕐᒥᒃ ᑲᑎᒪᐅᑎᖃᖅᑎᓪᓗᒋᑦ ᑕᕝᕙᓂ 

2019-ᒥ ᐊᒻᒪᓗ ᑕᕝᕙᓂ ᐸᕐᓇᐅᑎᖏᓐᓂ 2020-

2023-ᒧᑦ ᐱᓕᕆᐊᔅᓴᖏᑦ ᐸᕐᓇᐅᑎᖏᑦ 

ᓇᓗᓇᐃᖅᓯᓯᒪᒻᒥᒻᒪᑕ 150-ᒎᖅ ᐅᖓᑖᓃᑦᑐᑦ 

ᑭᒃᑯᑐᐃᓐᓇᐃᑦ ᐅᐸᖃᑦᑕᖅᐸᓚᐅᕐᒪᑕ 

ᐅᓂᒃᑳᕆᐊᖅᑐᖅᑐᑎᑦ ᐊᑐᖅᓯᒪᔭᒥᓂᒃ ᐱᔾᔪᑎᒋᓪᓗᒍ 

ᐃᓄᑦᑎᑐᑦ ᐆᒪᐃᓐᓇᓱᐊᕐᓂᖅ 

ᓴᖅᑭᔮᖅᑎᑕᐅᖏᓐᓇᖁᓪᓗᒍ. ᑕᐃᒪ ᑖᒃᑯᐊ ᑎᑎᖅᑲᓂᒃ 

ᓴᖅᑭᑎᑦᑎᓂᐊᖅᑲᑦ ᑕᖅᑲᐅᖓ ᓯᐊᒻᒪᑎᑦᑎᓗᑎᒃ 

ᐄᖑᑉᐸᑦ ᑕᐃᒪ ᖃᖓᒃᑯᑦ ᓴᖅᑭᑎᑦᑎᔪᒫᖅᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 



ᐊᐃᑉᐱᖅ, ᒫᑦᓯ 10, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ. 

ᐅᑕᖅᑭᑲᐃᓐᓇᕆᑦ.  

 

ᖁᔭᓐᓇᒦᒃ, ᐃᑦᓯᕙᐅᑖᖅ. ᒪᒥᐊᓇᖅ. ᑕᐃᓐᓇ 

ᑲᑎᒪᓂᕆᓚᐅᖅᓯᒪᔭᕗᑦ ᐊᕐᕌᓂ ᐃᓅᒐᑦᑕ 

ᐃᓄᒃᑑᖅᑕ ᐅᓂᒃᑳᓕᐅᖅᓯᒪᔪᖃᕐᓂᐊᕐᒪᖔᖅ 

ᑐᑭᓯᒋᐊᕆᐊᖃᖅᑐᒍᑦ ᐊᒻᒪᓗ ᐊᐱᖅᑯᑎᖓᓄᑦ 

ᒫᓐᓇ ᑭᐅᒍᓐᓇᓐᖏᑦᑕᕋ. ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᒪᒥᐊᓇᖅ. 

ᐃᓚᒋᐊᒐᓛᑐᐃᓐᓇᕐᓗᒍ. ᑕᐃᒃᑯᐊ ᐊᔾᔨᒌᖏᑦᑐᐃᑦ 

ᑎᒥᐅᔪᑦ ᐃᓚᐅᑎᑕᐅᓚᐅᖅᓯᒪᒻᒪᑕ ᓇᑭᑐᐃᓐᓇᖅ 

ᓄᓇᕗᒻᒥ ᐅᖃᐅᓯᓕᕆᔨᐅᑉ ᑲᒥᓯᓇᖓ, ᐃᓄᐃᑦ 

ᑲᑐᔾᔨᖃᑎᒌᑦ ᐊᒻᒪᓗ ᒐᕙᒪᐅᑎᓪᓗᑕ. ᑭᓯᐊᓂ 

ᑐᑭᑖᓚᐅᖅᓯᒪᓪᓗᑕ ᓲᕐᓗ ᑕᒪᓐᓇ 

ᑲᑎᒪᓂᕐᔪᐊᕐᓂᖃᕐᓂᖅ ᐅᖃᐅᓯᓕᕆᓂᕐᒧᑦ 

ᐸᕐᓇᑲᓐᓂᕈᒪᖃᑦᑕᓂᐊᕋᑦᑎᒍ ᑖᒃᑯᐊ 

ᐱᓕᕆᖃᑎᒋᓗᒋᑦ ᐊᔾᔨᒌᓐᖏᑦᑐᑦ ᑎᒥᐅᔪᑦ. 

ᐅᖃᐅᓯᕆᖅᑲᐅᒋᓪᓗᒍ ᑖᓐᓇ ᐱᒋᐊᕈᑎᓐᓂ, 

ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᕿᔪᒃᑖᖅ.  

 

ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᑦᑕᐅᖅ 

ᑕᐃᒪ ᖃᐅᔨᒪᒐᑦᑕᐃᓛᒃ ᑕᒫᓂ ᓄᓇᓖᑦ ᐃᓚᖏᑦ 

ᐊᔅᓱᕉᑎᖃᓪᓚᕆᓕᖃᑦᑕᖅᐸᓪᓕᐊᑐᐃᓐᓇᕐᖓᑕ 

ᑕᒪᓐᓇ ᐅᖃᐅᓯᕗᑦ ᐱᔾᔪᑎᒋᓪᓗᒍ. 

ᓴᖅᑭᔮᖅᑎᑦᑎᓇᓱᐊᖅᑐᑕ ᓄᓇᒋᔭᑦᑕ ᐃᓗᐊᒍᑦ 

ᐊᔅᓱᕉᑎᒋᓪᓚᕆᑉᐸᑲᑦᑎᒍ ᑕᒪᓐᓇ ᐅᖃᐅᓯᖅ 

ᐊᓯᐊᖁᓇᒍ. ᑖᒃᑯᐊᓕᑭᐊᕐᖓᐃᑦ ᐱᖅᑯᓯᓕᕆᔨᒃᑯᑦ 

ᖃᓄᖅ ᐱᓕᕆᓇᓱᐊᖃᑦᑕᖅᑲᑦ ᑕᒪᓐᓇ ᓄᓇᓕᐅᑉ 

ᐃᓗᐊᓂ ᐊᓯᐅᕙᓪᓕᐊᖁᓇᒍ ᐅᖃᐅᓯᖅᐳᑦ 

ᐃᓕᖅᑯᓯᖅᐳᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ ᒪᓕᒐᓕᐅᖅᑎ 

ᐅᖅᑯᕐᒥᐅᓄᑦ ᐃᓄᑦᑎᑑᖏᓐᓇᐅᔭᖃᑦᑕᖅᑎᓪᓗᒍ 

ᑐᓴᕐᓂᖅᑐᒻᒪᕆᐅᖃᑦᑕᕐᒪᑦ ᐅᕙᓂ ᐃᓪᓗᒥ.  

 

ᑕᒪᒃᑯᐊ ᐊᔾᔨᒌᓐᖏᑦᑐᓂᒃ ᐱᓕᕆᔾᔪᑎᖃᖃᑦᑕᖅᑐᒍᑦ 

ᐱᓗᐊᖅᑐᒥ ᑕᕝᕙᓂ ᕖᕗᐊᕆᒥ ᕿᒪᑦᑕᑎᓐᓂ  

ᑕᖅᑭᐅᔫᑉ ᐃᓗᐊᓂ ᐅᖃᐅᓯᕐᒥ 

ᖁᕕᐊᓲᑎᖃᕐᓇᐅᖃᑦᑕᑎᓪᓗᓂ. ᑖᓐᓇ ᐊᕐᕌᒍᑕᒫᖅ 

ᐊᑐᖃᑦᑕᖅᑕᕗᑦ ᐊᒻᒪᓗ ᑕᕝᕙᓂ ᐊᕐᕌᒎᔪᒥ 2020 

ᐱᔾᔪᑎᖃᓗᐊᓚᐅᕋᑦᑕ ᐊᑦᑏᓂᕐᒥᒃ, ᖃᓄᖅ 

ᐊᑦᑎᕋᐅᓯᖃᕐᓂᖅ ᐊᑎᖃᕐᓂᖅ ᑐᑭᖃᕐᒪᖔᖅ 

ᐊᒻᒪᓗ ᐊᑐᖅᑕᐅᕙᒻᒪᖔᖅ ᓄᓇᕗᒻᒥ. ᑕᒪᒃᑯᐊ 

ᐃᓱᒪᔅᓴᖅᓯᐅᕈᑎᒋᔭᐅᖁᓪᓗᑎᒍ ᐊᒻᒪᓗ ᖃᓄᖅ 

ᑖᓐᓇ ᐱᔾᔪᑎᖃᕐᒪᖔᖅ ᐊᑦᑏᓂᖅ ᓄᓇᕗᒻᒥ ᐊᒻᒪᓗ 

ᐃᓄᓐᓄᑦ ᐱᓗᐊᖅᑐᒥ. ᑖᒃᑯᐊ ᓄᓇᓕᓐᓂ ᓲᕐᓗ 

ᓇᒻᒥᓂᖅ ᐱᒋᐊᖅᓯᒪᓗᑎᒃ ᑐᔅᓯᕋᐅᑎᑎᒍᑦ 

ᐊᑐᐃᓐᓇᖃᕐᕕᒋᖃᑦᑕᖅᑕᕗᑦ ᑮᓇᐅᔭᓂᒃ 

ᐅᖃᐅᓯᓕᕆᓂᕐᒧᑦ ᐊᒻᒪᓘᓐᓃᑦ 

ᐃᓕᖅᑯᓯᑦᑎᓄᑦᑕᐅᖅ ᐊᑦᑐᐊᖓᔪᓂᒃ. ᑖᓐᓇ 

ᐅᖃᐅᓯᖃᕐᓂᖅ ᐃᓕᖅᑯᓯᖅ ᐱᕕᔾᔪᐊᕆᔭᐅᑎᓪᓗᒍ 

ᓄᓇᕗᒻᒥᐅᓄᑦ ᓲᕐᓗ ᐊᕕᒍᓐᓇᖅᑑᔮᖃᑦᑕᓐᖏᒻᒪᑦ 

ᐃᓚᖓᒍᑦ.  

 

ᑕᐃᒪᐃᑦᑎᓪᓗᓂ ᑖᓐᓇ ᑖᒃᑯᐊ 

ᐃᓕᖅᑯᓯᓕᕆᔨᒃᑯᓐᓂ ᑮᓇᐅᔭᐃᑦ ᑐᑦᓯᕋᐅᑎᓄᑦ 

ᐊᐃᑦᑑᑎᒋᔭᕗᑦ.  

ᐊᔾᔨᒌᓐᖏᑦᑐᓂᒃ ᑐᕌᕐᓂᖃᑦᑕᕐᒪᑕ ᐃᓄᐃᑦ 

ᖃᐅᔨᒪᔭᑐᖃᖏᓐᓄᑦ ᒪᒃᑯᑦᑐᓄᑦ ᐃᓐᓇᕐᓄᓪᓗ. 

ᑖᓐᓇᓗ ᐅᖃᐅᓯᓕᕆᓂᖅᑕᐅᖅ ᓇᒻᒥᓂᖅ ᐱᒋᓪᓗᓂ. 

ᑭᓯᐊᓂ ᑖᓐᓇ ᐅᖃᐅᓯᓕᕆᓂᖅ ᐊᒥᓱᓄᑦ 

ᐊᑦᑐᐊᖓᒍᓐᓇᖅᓯᒪᔪᖅ. ᑕᐃᓐᓇᓗ ᕿᓚᐅᑦ 

ᐊᕐᕌᒍᑕᒫᑦᑕᐅᖅ ᓴᖅᑭᖃᑦᑕᖅᑕᕗᑦ 

ᐱᕙᓪᓕᐊᖏᓐᓇᑐᐃᓐᓇᖅᓯᒪᒻᒪᑦ 

ᑕᑯᒥᓇᑦᑎᐊᖅᓯᒪᔪᖅ ᒪᒃᑯᓐᓂᖅᓴᐃᑦ ᐱᓗᐊᖅᑐᒥ 

ᐅᖃᐅᓯᑦᑎᓐᓂ ᐃᓐᖏᕐᓂᒃᑯᑦ ᐱᖃᑦᑕᑎᓪᓗᒋᑦ 

ᐊᒻᒪᓗ ᐅᐱᒍᓲᑎᒋᔭᐅᖃᑦᑕᑎᓪᓗᒋᑦ 

ᓄᓇᕗᒻᒥᐅᓕᒫᓄᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᓐᓂ. ᒥᔅ ᖃᒥᙳᐊᖅ.  

 

ᖃᒥᙳᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᓕᕆᕝᕕᓯ ᐃᖅᑲᓇᐃᔭᖃᑎᖃᓚᐅᖅᓯᒪᔪᑦ ᐃᓄᐃᑦ 

ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ ᐊᒻᒪᓗ 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕝᕕᐊᓂᒃ 

ᐋᖅᑭᒃᓱᐃᓂᐊᕐᒪᑕ ᐃᓕᓐᓂᐊᕈᑎᒃᓴᑦ 

ᓈᓴᐅᓯᕆᓂᕐᒧᑦ ᑭᒡᓕᓯᓂᐊᖅᑐᓕᕆᓂᕐᒧᓪᓗ 

ᐅᖃᐅᓯᖅᑕᕐᓂᒃ. ᐱᓕᕆᕝᕕᓯ ᒫᓐᓇ ᖃᓄᐃᓕᖓᕙᑦ 

ᐃᓄᐃᑦ ᐅᖃᐅᓯᖏᑦ ᐃᓘᓐᓇᖏᓐᓄᑦ ᓄᓇᕗᒻᒥ 

ᐃᓕᓐᓂᐊᕐᓂᓕᕆᓂᕐᒧᑦ ᐊᑐᖅᑕᐅᓂᖓ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᐃᓕᖅᑯᓯᓕᕆᔨᒃᑯᑦ 

ᐃᖅᑲᓇᐃᔭᖃᑎᖃᖃᑦᑕᖅᑐᑦ 

ᐅᖃᐅᓯᓕᕆᔨᓪᓚᕆᓐᓂᒃ ᐃᓕᓴᐃᔨᓂᓪᓗ ᐊᒻᒪᓗ 

ᐃᓄᐃᑦ ᑕᐃᒎᓯᓕᐅᖅᑎᓂᒃ 

ᐋᖅᑭᒃᓱᐃᕙᓪᓕᐊᑎᓪᓗᒋᑦ ᐅᖃᐅᓯᖅᑕᓂᒃ 

ᐊᑐᖅᑕᐅᖃᑦᑕᕐᓂᐊᖅᑐᓂᒃ ᐊᑐᖅᑕᐅᓂᖅᐹᖑᔪᑦ 

ᐅᖃᐅᓰᑦ ᑐᙵᕕᒋᓪᓗᒋᑦ. ᑕᐃᒪᓐᓇ ᐃᓘᓐᓇᖏᑦ 

ᒪᑯᐊ ᐅᖃᐅᓯᖃᑎᒌᓐᖏᑦᑐᑦ ᐃᓱᒪᒋᒐᓗᐊᖅᖢᑎᒃᑯᑦ 

ᐊᔾᔨᒌᒃᑎᓐᓇᓱᖃᑦᑕᖅᑕᕗᑦ ᓇᐅᒃᑯᓕᒫᖅ. ᐊᑕᐅᓯᖅ 

ᐅᖃᐅᓯᖅᑕᖅ ᓴᖅᑭᔮᖅᑎᑦᑎᒃᑲᓐᓂᕋᓲᑎᓄᑯᐊ 

ᑐᓴᐅᒪᖃᑎᒌᑦᑎᐊᕐᓂᖅᓴᐅᓕᖁᓪᓗᒋᑦ ᑕᖅᑲᒃᑯᐊ 

ᒐᕙᒪᐃ ᐃᓗᐊᓂ ᐃᓕᓐᓂᐊᕐᓂᓕᕆᓂᕐᒥ ᐊᒻᒪ 

ᐃᓄᒃᑎᑐᑦ ᐃᓄᐃᑦ ᐅᖃᐅᓯᖓ ᐊᑐᕐᓗᒍ 

ᑖᔅᓱᒥᖓᔅᓴᐃᓐᓇᖅ ᐅᖃᐅᓯᖃᕈᓐᓇᖅᓯᖁᓪᓗᒋᑦ 

ᑐᑭᓯᐅᒪᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᖃᒥᙳᐊᖅ.  

 

ᖃᒥᙳᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐅᖃᐅᓯᕆᔭᐅᐱᓪᓚᖅᑲᐅᔪᖅ ᓄᓇᑦᑎᓐᓂ 

ᐃᓄᐃᓐᓇᖅᑐᓐ ᐅᖃᐅᓯᖓᓂᒃ ᔭᒐᐃᕙᓪᓕᐊᒐᑦᑕ. 

ᐱᓕᕆᕝᕕᓯ ᖃᓄᖅ ᐃᖅᑲᓇᐃᔭᖃᑎᖃᖅᐸᑦ 

ᐃᓄᐃᓐᓇᖅᑐᓐ ᐊᑐᖅᑕᐅᓂᖅᓴᐅᓕᖁᓪᓗᒍ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᖅᑲᓇᐃᔭᖃᑎᒋᖃᑦᑕᖅᑕᕗᓂᒃᑯᐊ ᕿᑎᕐᒥᐅᑦ 

ᐃᓄᐃᑦ ᑲᑐᔾᔨᖃᑎᒌᖏᑦ ᑕᓪᓕᒪᓂᒃ 

ᐱᓕᕆᐊᖑᔪᓂᒃ ᐆᒻᒪᖅᑎᑦᑎᒃᑲᓐᓂᕋᓱᖕᓂᖅ 

ᐃᓄᐃᓐᓇᕐᓂᒃ ᕿᑎᕐᒥᐅᑦ ᐃᓄᐃᓐᓇᐃᑦ 

ᐅᖃᐅᓯᖓᓐᓂᒃ ᐊᒻᒪᓗ 

ᕿᓚᐅᔾᔭᖅᑎᑦᑎᓯᓚᐅᕐᒥᔪᒍᑦ ᖁᕕᐊᓲᑎᒋᓗᒍ 

ᐆᒻᒪᑎᑦᑎᒃᑲᓐᓂᕋᓱᖕᓂᖅ ᐅᖃᐅᓯᕐᒥᒃ, ᒥᖅᓱᕐᓂᖅ, 

ᐊᒻᒪ ᕿᑎᕐᒥᐅᓂᒃ ᐃᓄᐃᑦ ᑲᑐᔾᔨᖃᑎᒌᖏᑦ 

ᐱᔭᕆᐊᑭᒡᓕᑎᑦᑎᔨᓂᒃ ᑲᑎᒪᔨᕋᓛᑯᓗᖃᖅᑐᑦ 

ᓇᓗᓇᐃᔭᐃᔨᐅᓪᓗᑎᒃ ᖃᓄᐃᑦᑐᓂᒃ  

ᑭᓐᖒᒪᔭᖃᕐᒪᖔᖏᑦ ᐊᒻᒪᓗ ᖃᓄᖅ 

ᐊᑐᕐᓂᖅᓴᐅᓕᖁᓪᓗᒋᑦ ᕿᑎᕐᒥᐅᑦ ᐅᖃᐅᓯᕐᓂᒃ 

ᐅᑎᖅᑎᑦᑎᓇᓱᒃᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᖃᒥᙳᐊᖅ.  

 

ᖃᒥᙳᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᓇᖅᑑᒐᓗᐊᖅ ᐃᖃᓗᒃᑑᑦᑎᐊᕐᒥ 

ᓯᓚᑦᑐᖅᓴᕐᕕᒡᔪᐊᒃᑯᑦ ᑖᒃᑯᐊ ᐃᓄᐃᑦ 

ᐅᖃᐅᓯᖏᓐᓂᒃ ᖃᓄᖅ ᓴᓐᖓᒃᑎᒋᐊᕈᓐᓇᕐᓂᕐᒥᒃ 

ᐃᓕᓐᓂᐊᕐᓂᕐᒥᒃ ᐊᑐᐃᓐᓇᕈᐃᓯᒪᔪᐃᑦ ᐊᒻᒪᓗ 

ᑖᒃᑯᐊ ᐊᕕᒃᑐᖅᓯᒪᕕᒋᔭᖓᑦ ᓲᕐᓗ 

ᓇᓪᓕᑭᑕᖅᑑᔮᓲᖑᖕᒪᑕ ᐃᖃᓗᒃᑑᑦᑎᐊᕐᒥ. ᑖᓐᓇ 

ᒪᑐᐃᖓᔫᔮᕐᒪᖔᖅᐱᑦ ᓯᓚᑦᑐᖅᓴᕐᕕᒃᑯᓪᓗ ᑖᒃᑯᐊ 

ᐱᓕᕆᖃᑎᒋᔪᓐᓇᕆᐊ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔪᖓᐅᒐᓗᐊᖅ 

ᑖᒃᑯᐊ ᑐᓵᔨᒋᔭᐅᔪᐃᑦ ᒐᕙᒪᒃᑯᓐᓄᑦ 

ᑖᒃᑯᓂᖓᑦᑕᐅᖅ ᓴᓐᖓᔅᓯᒋᐊᕈᓐᓇᖁᓪᓗᒋᑦ 

ᐅᖃᐅᓯᖏᓐᓂᒃ ᐃᓕᓐᓂᐊᕋᑕᐅᔪᐃᑦ 

ᓯᓚᑦᑐᓴᕐᕕᔾᔪᐊᒃᑯᑦ ᐊᒻᒪ ᐱᕕᖃᕈᓐᓇᖁᓪᓗᒋᑦ 

ᐃᖅᑲᓇᐃᔭᖅᑏᑦ ᐱᓕᒻᒪᒃᓴᕈᓐᓇᖁᓪᓗᒋᑦ ᐊᒻᒪ 

ᐊᔪᕈᓐᓃᖅᐹᓪᓕᕈᓐᓇᖁᓪᓗᒋᑦ 

ᐅᖃᐅᓯᖃᑎᒋᓐᖏᑕᕐᒥᓂᒃ ᐊᒻᒪᓗᑦᑕᐅᖅ 

ᐊᐱᖅᑯᑎᒋᕋᑖᖅᑕᕐᓂ 

ᐅᖃᖃᑎᒋᓯᒪᓪᓚᑦᑖᖅᑕᕋᓗᐊᕋ ᒥᓂᔅᑕ ᑖᓐᓇ 

ᑭᒡᒐᖅᑐᐃᔨᐅᔪᖅ ᓯᓚᑦᑐᓴᕐᕕᔾᔪᐊᑯᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᖃᒥᙳᐊᖅ.  

 

ᖃᒥᙳᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᔭᐅᕆᒍᒪᕗᖓ ᐃᓕᓐᓂᒃ ᑖᒃᑯᐊ ᓯᓚᑦᑐᓴᕐᕕᒃᑯᑦ 

ᒥᓂᔅᑕᖓᓂᒃ ᐅᖃᖃᑎᖃᕈᓐᓇᖁᓪᓗᑎᒃ ᑕᒪᓐᓇ 

ᖁᕐᓗᖅᑑᒥ ᐊᑐᐃᓐᓇᐅᑎᑕᐅᔪᓐᓇᖁᓪᓗᓂ 

ᐃᓕᓐᓂᐊᕋᔅᓴᐃᑦ ᑖᓐᓇ ᐊᑑᑎᖃᑦᑎᐊᕋᔭᕐᖓᑦ 

ᐅᕙᖓ ᑭᒡᒐᑐᖅᑕᖏᓐᓂᒃ ᐊᒻᒪᓗ ᐊᒥᓱᐃᑦ 

ᐊᐅᓪᓚᕈᒪᓲᖑᓐᖏᒻᒪᑕ ᓄᓇᒋᔭᕐᒥᓂᒃ 

ᓯᓚᑦᑐᓴᕐᕕᒻᒧᑦ ᐊᓯᐊᓄᑦ ᐊᐅᓪᓚᕐᓗᑎᒃ. ᑕᐃᒫᒃ 

ᖃᓄᑐᐃᓐᓇᐅᒐᓗᐊᖅ, ᐊᔭᐅᕆᕙᕋ ᑖᓐᓇ 

ᐅᖃᖃᑎᒌᒍᓐᓇᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᔅᓴᑐᐃᓐᓇᖅ. 

ᐅᖃᐅᓯᔅᓴᑐᐃᓐᓇᐅᑉ ᒥᔅᓵᓄᑦ ᐅᖃᕈᒪᕖᑦ? ᒥᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑎᒍᓂᐊᖅᐸᕋ 

ᐃᓱᒪᔅᓴᖅᓯᐅᕈᑎᒋᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᕐᒥᒃ ᓱᓕ. ᒥᔅ 

ᑕᐅᑐᙱ.  

 

ᑕᐅᑐᙱ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 

ᐊᐱᖅᑯᑎᒋᔪᒪᓪᓗᒍ ᐅᖃᐅᓯᓕᕆᓂᕐᒧᑦ ᑕᕝᕙᓂ 94 

ᐅᖃᓕᒫᖅᑲᐅᒐᒪ. ᐃᒪᓐᓇᐃᓕᖓᔪᖅ, ᑖᒃᑯᐊᒎᖅ 

ᐱᖅᑯᓯᓕᕆᔨᒃᑯᑦ ᑕᐃᑲᓂ ᑐᓵᔨᓄᑦ ᐊᒻᒪ 

ᐱᓕᕆᔨᓄᑦ ᐱᖓᓱᓄᑦ ᓄᓇᓕᖕᓃᑦᑐᖃᕐᒪᑦ 

ᑎᑎᕋᕐᕕᓂᒃ ᐃᒡᓗᓕᒃ, ᐃᖃᓗᐃᑦ, ᐊᒻᒪ ᖁᕐᓗᖅᑐᖅ. 

ᐅᓇᓕ ᐊᐱᖅᑯᑎᒐ ᑭᕙᓪᓕᖃᐃ 

ᐃᖅᑲᖅᓴᐅᑎᒋᔭᐅᓯᒪᒋᕙ ᑖᒃᑯᐊ ᑐᓵᔩᑦ 

ᐱᔾᔪᑎᒋᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᒫᓐᓇᒧᑦ ᓱᓕ ᐋᒡᒐ ᑖᓐᓇ ᓱᓕ 

ᐃᖅᑲᖅᓲᑎᒋᓯᒪᓐᖏᑦᑕᕗᑦ ᕿᑎᕐᒥᐅᓂᒃ 

ᑐᓵᔨᓕᕆᓂᕐᒧᑦ ᐊᓪᓚᕕᑦᑖᕆᐊᖃᕆᐊᖓᓂᒃ. ᑖᒃᑯᐊ 

ᑕᐃᒍᓵᖅᑕᖏᑦ ᐊᓪᓚᕝᕕᒋᔭᕗᑦ ᑐᓵᔨᓕᕆᖃᑦᑕᕐᒪᑕ 

ᑕᐃᒪᓐᓄᓕᒫᑦ ᓄᓇᕗᓕᒫᒧᑦ 

ᑕᐃᒪᐃᓕᖓᖃᑦᑕᖅᑐᒍᑦ. ᓇᑭᑐᐃᓐᓇᖅ ᓲᕐᓗ 

ᑖᒃᑯᐊ ᑐᑭᓕᐅᕆᔭᐅᒋᐊᖃᖅᑐᐃᑦ ᐅᕝᕙᓘᓐᓃᑦ 

ᑐᓵᔨᑕᖃᕆᐊᖃᖅᑲᑦ ᓇᑭᑐᐃᓐᓇᖅ ᐱᕙᑦᑐᒍᑦ 

ᐱᓕᕆᔨᒥᒃ ᐊᒻᒪᓗ ᐃᖅᑲᖅᓲᑎᒋᓯᒪᓐᖏᑕᕗᑦ. 

ᐃᑦᓯᕙᐅᑖᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅ ᑕᐅᑐᙱ.  

 

ᑕᐅᑐᙱ: ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪ 

ᖁᔭᓐᓇᒦᖅᐸᕋ ᒥᓂᔅᑕ ᑭᐅᑦᑎᐊᕐᒫᖓ. ᐅᓇᓕ 

ᐱᖃᑎᐊ ᐃᕐᕋᕕᖓᑕ ᓈᓴᐅᑎᖃᖅᑐᖅ 15, ᑕᒪᒃᑯᐊ 

ᐅᖃᐅᓰᑦ ᐊᑐᖅᑕᐅᖃᑦᑕᖅᑐᑦ ᐅᐃᕖᑎᑐᑦ 

ᖃᑉᓗᓈᑎᑐᑦ ᐃᓄᒃᑎᑐᑦ ᒪᓕᒐᐅᔪᖅ, ᓈᓴᐅᑎᖓ 

15 ᐊᒻᒪ ᓈᓴᐅᑎᖓ 27, ᐃᓄᐃᑦ ᐅᖃᐅᓯᖓ 

ᖃᓄᖅ ᓴᐳᒻᒥᔭᐅᔪᓐᓇᕐᒪᖔᑦ. ᒥᓂᔅᑕᒎᖅ 

ᐅᖃᐅᓯᓕᕆᓂᕐᒧᑦ ᓇᓗᓇᐃᖅᓯᔪᒥᒃ ᑎᑎᕋᖅᓯᒪᔪᒥᒃ 

ᐅᑭᐅᑕᒫᖅ ᒐᕙᒪᒃᑯᓐᓄᑦ ᐊᐅᓚᑦᑎᓂᕆᔭᖓᓄᑦ 

ᑖᒃᑯᐊ ᒪᕐᕉᒃ ᒪᓕᒑᒃ ᓴᖅᑭᑎᑦᑎᖃᑦᑕᕐᓂᐊᕐᒪᑦ. 

ᑕᐃᒪᒎᖅ ᑭᖑᓪᓕᖅᐹᕐᒥ ᓴᖅᑭᑎᑦᑎᓚᐅᖅᑐᖅ  

ᑎᑎᕋᖅᓯᒪᔪᒥᒃ 2014-2015 ᐊᐅᔭᐅᑎᓪᓗᒍ, ᔫᓐ 

14, 2018. ᖃᖓᓕᑭᐊᖅ ᑕᐃᒪ ᓄᑖᖑᓂᖅᓴᓂᒃ 

ᑎᑎᕋᖅᓯᒪᔪᓂᒃ ᑖᒃᑯᐊ ᒐᕙᒪᒃᑯᑦ ᑲᔪᓯᑎᔅᓯᒪᔭᖏᑦ 

ᐅᖃᐅᓯᓄᑦ ᐊᑐᖃᑦᑕᖅᑕᑦᑎᓐᓄᑦ ᐅᐃᕖᑦ ᖃᑉᓗᓈᑦ 

ᐃᓄᒃᑎᑐᑦ ᐊᒻᒪ ᐃᓄᐃᑦ ᐅᖃᐅᓯᖓ 

ᓴᐳᓐᓂᐊᕐᓂᕆᔭᖓᓐᓄᑦ. ᖃᖓᑭᐊᖅ ᑎᑎᕋᖅᓯᒪᔪᖅ 

ᓴᖅᑭᑕᐅᓂᐊᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᓐᓇ ᐊᕐᕌᒍᑕᒫᖅ 

ᐅᓂᒃᑳᓕᐊᕆᔭᔅᓯᒪᔭᑦᑎᓐᓂ ᖃᐅᔨᒪᓕᕋᓗᐊᖅᑐᒍᑦ 

ᐱᓕᕆᐊᕆᔭᕆᐊᖃᖅᑎᓐᓂ ᐊᒻᒪᓗ ᐅᓪᓗᒥᒧᑦ 

ᐱᓕᕆᐊᕆᔭᐅᕙᓪᓕᐊᕋᔮᑦᓯᒪᒐᓗᐊᖅᑎᓪᓗᓂ 

ᐃᖅᑲᓇᐃᔭᖅᑎᑭᑦᓴᖅᓯᒪᓂᕆᔭᕗᑦ ᑖᒃᑯᓇᖓᑦ 

ᐱᓕᕆᖃᑦᑕᕋᔭᖅᑐᓂᒃ ᐅᓪᓗᒥᒧᑦ 

ᐊᓐᖑᒪᑎᔅᓯᒪᓐᖏᓗᐊᓂᑯᒥᑦᑎᓐᓄᑦ 

ᓴᖅᑭᓯᒪᓐᖏᒻᒪᑕ. ᑭᓯᐊᓂ ᒫᓐᓇ 

ᐸᕐᓇᒃᐸᓪᓕᐊᒐᓗᐊᖅᑐᒍᑦ ᑕᐃᒃᑯᐊ ᐅᓂᒃᑳᑦ 

ᐱᐊᓂᒃᑕᐅᖁᓪᓗᒋᑦ ᐊᒻᒪᓗ ᑭᓯᐊᓂ 

ᐅᖃᕈᓐᓇᕐᓇᖓ ᖃᖓ ᑕᕝᕗᖓ 

ᓴᖅᑭᒍᓐᓇᕋᔭᕐᒪᖔᑦᑕ. ᑭᓯᐊᓂ ᓇᓗᓇᕈᓐᓃᖅᐸᑦ 

ᓴᖅᑭᑦᑐᒫᖅᑕᒃᑲ ᒪᓕᒐᓕᐅᖅᑎᐅᖃᓄᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᑕᐅᑐᙱ.  

 

ᑕᐅᑐᙱ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 

ᐊᐱᖅᑯᑎᒐ ᑭᖑᓪᓕᖅᐹᖑᓂᐊᓕᖅᑐᖅ. ᑕᐃᒪ 

ᐃᓂᓪᓚᒃᓴᖅᓯᒪᔪᓂᒃ ᑕᕝᕙᓂ 

ᐃᖅᑲᖅᓴᐅᑎᒋᔭᐅᓯᒪᔪᓂᒃ ᐅᑭᐅᕆᓂᐊᖅᑕᑦᑎᓐᓂᒃ 

ᐱᒋᐊᕐᓗᓂ 2020-23-ᒧᑦ ᑎᑭᓪᓗᓂ 

ᓇᓗᓇᐃᖅᓯᖕᒪᑦ ᑖᒃᑯᐊᒎᖅ ᐃᓄᒃᑐᑦ 

ᐱᓕᕆᐊᖑᕙᒃᑐᑦ ᐅᖃᐅᓯᕆᕙᒃᑕᑦᑎᓐᓂᒃ ᐅᐃᕖᑦ, 

ᖃᓪᓗᓈᑎᑐᑦ, ᐃᓄᒃᑐᑦ, ᐊᑭᑦᑐᕆᐊᕌᕐᔪᖕᓂᐊᕐᒪᑦ 

ᑮᓇᐅᔭᖅ ᒫᓐᓇ ᐅᑭᐅᖑᔪᒥ 2020-21 ᑎᑭᓪᓗᒍ, 

ᐊᑭᑦᑐᕆᐊᕌᕐᔪᖕᓂᐊᖅᑐᖅ ᑐᕌᖅᑐᖅ.  

ᑕᐃᒪᓕᖃᐃ ᒥᓂᔅᑕ ᓇᓗᓇᐃᕈᓐᓇᖅᐸ ᖃᓄᖅ 

ᑖᒃᑯᐊ ᐱᕙᓪᓕᐊᒐᔭᕐᒪᖔᖏᑦᑕ ᐊᒻᒪ 

ᓇᓗᓇᐃᖅᓯᔪᓐᓇᖅᐹ ᑮᓇᐅᔭᖅ ᖃᔅᓯᑐᕋᔭᕐᒪᖔᑦ 

2020-21-ᒥ ᑐᕌᖅᑐᑦ ᑖᔅᓱᒧᖓ? ᑭᖑᓪᓕᖅᐹᖅ 

ᐊᐱᖅᑯᑎᒐ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᒪᒥᐊᓇᖅ, 

ᐃᑦᓯᕙᐅᑖᖅ. ᖁᔭᓐᓇᒦᒃ. ᑐᑭᓯᒋᐊᕋᓱᐊᖅᑕᕋ  



ᐊᐃᑉᐱᖅ, ᒫᑦᓯ 10, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᐃᕖᑎᑐᑦ ᑕᕝᕙᓂ 93 ᒪᒃᐱᒐᖓᓂ 

ᐊᐱᖅᑯᑎᖃᖅᐹ? ᑖᓐᓇ 288-ᒧᑦ 290-

ᓚᐅᕋᓗᐊᖅᑐᖅ ᑖᓐᓇ ᐊᐱᖅᑯᑎᒋᔭᖔ, 

ᐃᒃᓯᕙᐅᑖᖅ?  

 

ᐃᒃᓯᕙᐅᑕᖅ: ᒥᔅ ᑕᐅᑐᙱ.  

 

ᑕᐅᑐᙱ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐸᕐᓇᐅᑎᖏᑕ 2020 ᑖᒃᑯᐊ ᐸᕐᓇᐅᑏᑦ ᑖᒃᑯᐊ 

ᐃᓄᒃᑐᑦ ᐅᖃᐅᓯᓕᕆᓂᕐᒧᑦ ᑖᒃᑯᐊ 

ᐊᕕᒃᑐᖅᓯᒪᕕᒋᔭᖓ ᐊᑭᑦᑐᕆᐊᒐᓛᓚᖓᖕᒪᑦ 

ᑮᓇᐅᔭᓂᒃ ᑕᕝᕗᖓ 2020-21-ᒧᑦ. ᑖᓐᓇ 

ᐃᓗᓕᖏᓐᓂᒃ ᖃᓄᖅ ᐱᔭᒃᓴᕆᔭᖏᓐᓂᒃ ᐊᒻᒪᓗ 

ᑐᑭᓯᑎᑦᑎᒃᑲᓐᓂᕈᓐᓇᕐᓂᖓᓂᒃ ᑭᓱᒧᑦ 

ᐊᑐᖅᑕᐅᓂᐊᕐᓂᖏᓐᓂᒃ ᑕᕝᕗᖓ ᐊᕐᕌᒍᒋᔭᑦᑎᓐᓄᑦ 

2020-21 ᐅᖃᐅᓯᓕᕆᔨᒃᑯᑦ ᐊᑖᒎᖓᔪᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒐ ᑭᖑᓪᓕᖅᐹᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ ᑭᐅᔪᓐᓇᖁᓪᓗᒍ 

ᐃᖅᑲᓇᐃᔭᖅᑎᒐ ᒥᔅ ᐱᐊᓐᔅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᐱᐊᓐᔅ.  

 

ᐱᐊᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐅᐃᕖᑎᑑᖓᔪᑦ ᐊᕝᕙᓯᒐᓛᑦᑐᑦ 2019-

2020-ᒧᑦ, 2020-21-ᒧᑦ ᑖᒃᑯᐊ ᐊᕝᕙᓯᒑᓚᐅᑦᑐᐃᑦ. 

ᐊᕝᕙᓯᒋᐊᒐᓛᑦᑐᑦ ᑖᓐᓇ ᑖᒃᑯᐊ ᐊᕐᕌᒍᐃᑦ ᒪᕐᕉᓐᓄᒃ 

$2,000 ᑳᓐᑐᕌᒃᒧᑦ ᐊᒻᒪ ᓄᑦᑎᓚᐅᕋᑦᑎᒍᑦ 

ᐅᖃᐅᓯᓕᕆᓂᕐᒧᑦ ᐊᓪᓚᕝᕕᖏᑕ 

ᐱᓕᕆᐊᕆᔭᐅᓂᖏᑕ ᐊᑖᒎᑦ ᐊᒻᒪᓗ ᐃᓄᒃᑐᑦ 

ᐅᖃᐅᓯᓕᕆᓂᕐᒧᑦ ᐊᑭᑦᑐᕆᐊᒐᓛᑦᑐᐃᑦ ᑐᕌᖓᔪᖅ. 

ᐱᒋᐊᕈᑎᒋᓚᐅᖅᑐᖅ ᑖᒃᑯᐊ ᐃᑲᔪᕈᑏᑦ ᑐᓂᔭᐅᓲᑦ 

ᐃᓄᐃᑦ ᐅᖃᐅᓯᓕᕆᓂᕐᒧᑦ ᐱᒋᐊᖅᑕᐅᓯᒪᔪᑦ 

ᐃᓄᒃᑐᑦ ᐅᖃᐅᓯᓕᕆᓂᖅ ᐊᑖᓄᓂᖓᔪᐊ 

$100,000 ᐃᑲᔫᓯᐊᖅᓴᓄᑦ ᐊᒻᒪᓗ $13,000 

ᐱᓕᕆᐊᔅᓴᓄᑦ. ᑕᐃᒫᒃ ᑕᕝᕙ ᐊᑭᑦᑐᕆᐊᖅᓯᒪᔪᐃᑦ 

ᑮᓇᐅᔭᐃᑦ ᓄᑦᑎᖅᑕᐅᑐᐃᓐᓇᖅᑐᐃᑦ ᐱᓕᕆᐊᔅᓴᐃᑦ 

ᐋᖅᑭᒋᐊᑐᐃᓐᓇᖅᑕᕗᑦ ᑖᒃᑯᐊ ᑐᑭᑖᑦᑎᐊᑎᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᕐᒥᒃ 

ᓱᓕ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᖃᖅᑐᖓ ᐅᖃᐅᓯᓕᕆᓂᕐᒨᖓᔪᐃᑦ 

ᐊᑖᒎᖓᔪᒥᒃ ᐊᒻᒪᓗ ᐊᕐᕌᓂᓂᓴᕐᓂᒃ.  

 

ᐊᕐᕌᓂᓂᓴᐃᑦ ᐸᕐᓇᐅᑎᖏᑕ ᑕᑯᓪᓗᒍ ᑖᒃᑯᐊ 

ᐊᖏᖃᑎᒌᒍᑏᑦ ᑖᒃᑯᐊ ᐊᕐᕌᒍᒐᓴᐃᑦ ᐊᒥᓱᓄᑦ 

ᐊᑕᒍᓐᓇᖁᓪᓗᒋᑦ ᐊᖏᖅᑕᐅᓯᒪᓂᕆᔭᖏᑦ ᐊᒻᒪᓗ 

ᑖᒃᑯᐊ ᑲᔪᓯᒍᓐᓇᖁᓪᓗᒋᑦ ᓲᕐᓗ ᑭᒃᑯᑦ 

ᐊᖏᖅᑕᐅᔪᕕᓃᑦ ᑎᒥᐅᔪᐃᑦ ᐊᒻᒪᓗ ᑕᒪᓐᓇ 

ᐊᑐᐊᒐᖏᓐᓂᒃ ᓲᕐᓗ ᐊᑉᐸᓯᑎᑦᑎᒐᓛᓚᐅᕐᒪᑦ ᐃᓛᒃ, 

ᐋᖅᑭᒋᐊᕆᖅᓱᓂ. ᒪᓐᓇ ᐱᐅᒋᔭᕋ 

ᐋᖅᑭᒋᐊᖅᑕᐅᓂᖓ ᐊᒻᒪᓗ ᐱᖅᑯᓯᓕᕆᔨᒃᑯᑦ ᓲᕐᓗ 

ᐊᑐᖅᑎᑦᑎᓯᒪᓕᕐᖓᑕ ᐊᑕᐃᓐᓇᒐᓛᒍᓐᓇᕐᓗᑎᒃ 

ᐊᕐᕌᒍᒐᓴᐃᑦ ᐊᒥᓱᓄᑦ.  

 

ᐊᑕᐅᓯᕐᒧᑦ ᓲᕐᓗ ᐅᑎᖅᑕᖃᑦᑕᕐᓂᐊᖏᒻᒪᑕ 

ᑐᒃᓯᕋᐃᓐᓈᓗᓪᓗᑎᒃ ᑭᓯᐊᓂ ᐊᕐᕌᒍᐃᑦ ᖃᔅᓯᓄᑦ 

ᐊᑕᒍᓐᓇᖅᑯᓪᓗᒋᑦ. ᐊᒻᒪᓗᒃᑕᐅᖅ ᒫᓐᓇ 

ᐊᑕᕈᓐᓇᖅᓯᒪᓂᖏᓐᓂᒃ ᓇᓗᓇᐃᕈᓐᓇᖅᐹ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᒃᑲᓐᓂᕈᒪᓪᓗᖓ 

ᑐᑭᓯᑎᑦᑎᐊᑲᓐᓂᖁᓪᓗᒍ ᖃᓄᖅᑑᖅᓯᒪᓐᖏᑦᑐᒍᑦ 

ᕿᒥᕐᕈᐊᖅᑕᕗᑦ ᓲᕐᓗ ᐊᑐᕈᓐᓇᕋᔭᕆᐊᔅᓴᑦᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ 

ᐊᕐᕌᓂ ᐸᕐᓇᐅᑎᒋᔭᑦᓯᓐᓂᒃ ᐱᖅᑯᓯᓕᕆᔨᒃᑯᑦ 

ᐃᑦᑕᕐᓂᓴᓕᕆᓂᕐᒧᑦ ᑖᒃᑯᐊ ᐊᑐᐊᒐᕆᔭᑦᓯᓐᓂᒃ 

ᒪᓐᓇ ᐃᓚᐅᓂᐊᕐᓂᖏᓐᓂᒃ ᐱᕕᖃᕈᓐᓇᖁᓪᓗᒋᑦ 

ᐊᑕᐅᓯᑦᓴᐃᓐᓇᕐᒧᑦ ᐊᕐᕌᒍᒨᓐᖏᑦᑐᖅ, ᐃᓛ ᖃᓄᖅ 

ᑐᑭᖃᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᓇᑯᕐᒦᒃ, ᐃᒃᓯᕙᐅᑖᖅ. ᖃᓄᐃᑦᓴᖏᒃᑯᕕᑦ ᑐᖏᓕᕋ 

ᑭᐅᒍᓐᓇᖁᓪᓗᒍ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅ Hᐃᐅᔅ.  

 

Hᐃᐅᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐱᓕᕆᐊᖑᓚᐅᕐᒪᑦ ᐊᕐᕌᓂ ᐊᕐᕌᒍᕆᔭᑦᑎᓐᓂ 

ᕿᒥᕐᕈᓂᐅᔪᖅ ᕿᒥᕐᕈᐊᖅᑕᐅᓚᐅᖅᖢᓂ. ᒫᓐᓇ 

ᖃᓄᖅ ᐊᑐᑦᑎᐊᒃᑲᓐᓂᕈᓐᓇᕐᒪᖔᑦᑎᒍᑦ 

ᐋᖅᑭᒃᓱᖅᑕᐅᕙᓪᓕᐊᖕᒪᑦ ᐃᑲᔪᖅᑎᖃᖅᖢᑕ DPRA-

ᑯᓐᓂᒃ. ᒫᓐᓇ ᑖᓐᓇ ᕿᒥᕐᕈᔭᕗᑦ ᖃᓄᖅ ᐊᕐᕌᒍᑕᑦ 

ᑕᐃᒃᑯᐊ ᑮᓇᐅᔭᒥᒃ ᐱᔪᒪᓲᑦ ᑐᒃᓯᕋᓲᑦ ᐊᕐᕌᒍᑦ 

ᐅᓄᕐᓂᖅᓴᓂᒃ ᐋᖅᑭᒋᐊᕈᓐᓇᖅᐸᑦ ᐄ, 

ᐋᖅᑭᒋᐊᕈᓐᓇᖅᐸᑦ ᐃᓚᒋᐊᓛᖅᑕᕗᑦ ᑖᓐᓇ. ᒫᓐᓇ 

ᕿᒥᕐᕈᔭᕗᑦ. ᑖᓐᓇ ᑭᓯᐊᓂ 

ᐊᖏᖅᑕᐅᑐᐃᓐᓇᕆᐊᓕᒃ, 

ᐊᖏᖅᑕᐅᑐᐃᓐᓇᕆᐊᖃᓐᖏ, ᑕᐃᒪᓐᓇ 

ᑐᑭᓯᓇᖅᓯᒃᑲᓐᓂᖅᐳᑭᐊᖅ, ᖃᓄᑭᐊᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᑯᕐᒦᒃ ᒥᔅ ᕼᐃᐅᔅ. ᐊᕐᕌᓂ ᑖᓐᓇ ᐱᔭᕆᐊᑐᔫᒻᒪᑦ 

ᐊᒻᒪᓗ ᑐᒃᓯᕋᕋᓱᐊᖅᓱᓂ ᑕᐃᒪᒃ ᐱᔭᕆᐊᑐᔫᓇᕐᒪᑦ 

ᖃᐅᔨᒪᓇᕐᒪᑦ, ᑐᓴᖅᑎᑕᐅᓯᒪᓪᓗᓂ ᐊᒻᒪᓗ 

ᐊᓯᐊᓄᑦ ᑕᐃᒪᐃᑕᐅᓯᒪᓐᖏᓇᑦᑕ 

ᐊᕕᑦᑐᖅᓯᒪᕕᐅᔪᐃᑦ ᐊᓯᖏᓐᓂᒃ ᐊᕐᕌᒍᓕᒫᒥᒃ 

ᑮᓇᐅᔭᑲᖅᑎᑦᑎᓲᓂᒃ.  

 

ᐃᓛᒃ, ᑖᒃᑯᓇᓐᖓᑦ ᒥᔅ Hᐃᐅᔅ ᐅᖃᕋᑖᕐᒪᑦ, 

ᕿᒥᕐᕈᑕᐅᓯᒪᓂᖓ ᐱᔭᕇᖅᑕᐅᔫᒐᓗᐊᖅ ᑭᓯᐊᓂ 

ᖃᐅᔨᓴᖅᑕᐅᒻᒪᑦ ᐊᒻᒪᓗ ᐃᑲᔪᖅᑕᐅᒐᑦᓯ. ᑭᓇ 

ᐃᑲᔪᖅᑐᐃᕙ ᑕᒪᑦᓱᒥᖓ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. DPRA ᖃᐅᔨᒪᔨᒋᔭᐅᔪᐃᑦ 

ᐃᑲᔪᖅᑐᐃᔪᐃᑦ, ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᓇᑐᐃᓐᓇᖅ ᓈᓚᒃᑐᖅ ᐃᒻᒪᖄ ᑕᐃᒪ ᐊᕐᕌᒍᑕᒪᑦ 

ᑐᑦᓯᕋᕆᐊᖃᓲᖑᒻᒪᑕ ᑖᒃᑯᑎᒎᓇᖅ  

ᐱᖅᑯᓯᓕᕆᔨᒃᑯᑦ. ᒥᓂᔅᑕ ᑖᓐᓇ ᓂᕆᐅᑉᐸ 

ᑕᐃᒪᓐᓇ ᐊᑕᒍᓐᓇᕋᔭᕆᐊᖓ ᐱᖑᖅᑎᓪᓗᓂᐅᒃ? 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᓪᓚᑦᑖᕈᓐᓇᖏᓐᓇᑦᑕ 

ᒪᓐᓇ ᐊᐱᖅᑯᑎᒋᔭᖓᓄᑦ ᑭᓯᐊᓂ 

ᖃᓄᖅᑑᖅᑕᐅᒋᐊᖃᕐᖓᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᕐᒥ ᓱᓕ. 

ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᒥᓂᔅᑕ. ᐆᒥᖓ 

ᐅᖃᐅᓯᓕᕆᑎᓪᓗᑕ ᐅᖃᖅᑲᐅᒐᒥ ᑕᐃᒪᒎᖅ 

ᐅᖃᐅᓯᖅ ᐱᔾᔪᑎᒋᓪᓗᒍ ᐃᖅᑲᓇᐃᔮᒃᓴᓂᒃ 

ᓴᖅᑭᑦᑐᖃᕐᓂᐊᕐᒪᑦ ᑖᒃᑯᐊ ᓄᓇᓕᐅᔪᓂ. ᐃᒡᓗᓕᒡᓗ 

ᑕᐃᖅᑲᐅᒐᕕᐅᒃ, ᖃᔅᓯᓂᓪᓕᑭᐊᖅ ᑕᐃᒪ 

ᐃᖅᑲᓇᔮᓂᒃ ᓴᖅᑭᑦᑎᓂᐊᖅᐱᓯ ᐃᒡᓗᓕᖕᒧᑦ 

ᐅᖃᐅᓯᓕᕆᓂᖅ ᐱᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑕᐃᒃᑯᐊ ᕿᒥᕐᕈᔭᐅᖃᑦᑕᕐᓂᐊᖅᑐᑦ 

ᐋᖅᑭᒋᐊᕆᔭᐅᖃᑦᑕᕐᓂᐊᖅᑐᑦ ᑐᓵᔨ ᓲᕐᓗ 

ᑲᒪᒋᔭᐅᕙᑦᑐᓂᒃ ᐃᒡᓗᓕᒻᒥᐅᒐᔭᕐᒪᖔᖅ 

ᓇᓗᓇᐃᕈᓐᓇᓐᖏᑦᑐᖓ ᒫᓐᓇ, ᐊᑕᐅᓯᐅᖅᑰᖅᑐᕉᖅ 

ᐃᒡᓗᓕᒻᒥ, ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓱᐃᓐᓇ 

ᐊᑕᐅᓯᐅᓪᓗᓂ. ᐊᓯᐊᓄᑦ ᓴᖑᓗᖓ. ᑕᐃᒪ ᑕᒪᒃᑯᐊ 

ᑐᒃᓯᕋᐅᑕᐅᖃᑦᑕᖅᑐᐃᑦ ᐊᒻᒪᓗ 

ᑐᓂᑐᐃᓐᓇᕈᓐᓇᖅᑐᑦ ᐃᑲᔫᑏᑦ. ᒪᑯᐊᓕᖃᐃ 

ᓄᓇᓕᕋᓛᖑᓂᖅᓴᕐᒥᐅᑕᐅᔪᑎᒍᑦ ᐃᓐᓇᖅᐳᑦ 

ᒪᒃᑯᒃᑐᐃᓪᓗ ᐱᔾᔪᑎᒋᓪᓗᒋᑦ ᐊᒻᒪ ᑖᓐᓇ 

ᐊᑐᖅᑕᐅᓪᓗᓂ ᐃᓄᐃᑦ ᐅᖃᐅᓯᖓ. ᐊᒻᒪᓗ 

ᑕᕝᕘᓇ ᑭᐅᓚᐅᖅᓯᒪᓐᓂᕋᕕᑦ ᕕᕗᐊᕆ 19, 2019 

ᑕᓪᓕᒪᖓᓂᒃ, ᑕᐃᒪᒎᖅ ᐊᑐᐊᒐᕆᕙᒃᑕᓯ 

ᐱᓂᐊᕐᓂᕆᖃᑦᑕᖅᑕᓯ ᑕᕝᕘᓇ 

ᑐᒃᓯᕋᐅᑕᐅᖃᑦᑕᖅᑐᒃᑯᓪᓗ ᑐᓂᓯᓂᐅᖃᑦᑕᖅᑐᕐᓗ, 

ᒫᓐᓇ ᐃᓱᒪᒃᓴᖅᓯᐅᕈᑎᒋᓯᒪᕕᓯᐅᒃᑕᐅᖅ ᒪᑯᐊ 

ᓄᓇᓕᕋᓛᖑᓂᖅᓴᐃᑦ Hᐋᒻᓚᒃᑯᓐᓂ ᑮᓇᐅᔭᕐᒥᒃ 

ᐊᖅᑯᑎᖃᓲᖑᖕᒪᑕ. ᐅᓇᓕᖃᐃ ᑖᓐᓇ ᐊᑐᐊᒐᖅ  

ᕿᒥᕐᕈᓂᖃᖅᑎᓪᓗᓯᐅᒃ ᑕᒪᒃᑯᐊ 

ᕿᓄᓐᖓᐅᓯᐅᑎᒋᖃᑦᑕᓚᐅᖅᑕᕋᓗᐊᖏᑦ 

ᑕᑕᑎᕆᔾᔪᑎᒋᖃᑦᑕᓚᐅᖅᑕᖏᑦ. ᑖᓐᓇ 

ᐃᓱᒪᒃᓴᖅᓯᐅᕈᑎᒋᕕᓯᐅᒃ ᐊᑐᐊᒐᖓᓂ ᕿᒥᕐᕈᓕᕋᑦᓯ 

ᐅᕝᕙᐅᓇ ᑮᓇᐅᔭᖅ ᐅᓂᒃᑳᕆᐊᖃᓛᖅᐳᑎᑦ ᑖᓐᓇ 

ᑮᓇᐅᔭᖅ ᖃᓄᖅ ᐊᑐᖅᑎᒋᖕᒪᖔᖅᐱᐅᒃ. 

ᑕᐃᒪᓐᓇᑦᑕᐅᖅ ᐃᓱᒪᒃᓴᖅᓯᐅᖅᓯᒪᒋᕙᑦ 

ᐃᓕᖅᑯᓯᓕᕆᔨᒃᑯᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑐᑭᓯᒋᐊᕈᒪᔭᕋ ᐊᐱᖅᑯᑎᖓᓄᑦ ᓲᕐᓗ 

ᑐᑦᓯᕋᐅᑎᖃᓐᖏᓪᓗᑎᒃ ᐊᐱᕆᕙ? ᐃᑦᓯᕙᐅᑖᖅ, 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐄ, ᒥᓂᔅᑕ ᓂᐊᖁᕐᒥᓄᑦ 

ᐊᖏᖅᑐᖅ, ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐋᒡᒐ, ᑖᓐᓇ ᕿᒥᕐᕈᓇᑦᓯᒪᓐᖏᑕᕗᑦ 

ᑐᑦᓯᕋᐅᑎᑎᒎᖏᓐᓇᕐᒪᑕ ᑖᒃᑯᐊ. ᐃᑦᓯᕙᐅᑖᖅ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐅᓂᒃᑳᑦᑎᐊᖅᑐᒃᓴᐅᖃᑦᑕᕐᒥᖕᒪᑕ ᑮᓇᐅᔭᖅ 

ᐊᑐᓚᐅᖅᑕᖓ ᐊᕐᕌᒎᑉ ᐃᓗᐊᓂ 

ᐊᔭᐅᖅᑐᕆᐊᒃᑲᓐᓂᕋᓗᐊᖅᐸᕋ ᒥᓂᔅᑕ ᑖᔅᓱᒥᖓ 

ᑕᑯᒋᐊᒃᑲᓐᓂᖁᓪᓗᒍ ᑖᓐᓇ ᐅᖃᐅᓯᖅ 

ᐱᔾᔪᑎᒋᓪᓗᒍ. ᑖᓐᓇᐅᖦᖤᕋᒥ. ᐊᓯᐊᓄᑦ 

ᓴᖑᒋᐊᕐᓗᖓ. ᑕᐃᒪᓕ ᒪᑯᐊ 

ᑐᒃᓯᕋᐅᑎᑎᒎᖃᑦᑕᖅᑐᐃᑦ, ᖃᑦᓯᑦ ᐊᕕᒃᑐᖅᓯᒪᔪᓄᑦ 

ᓄᓇᓕᖕᓄᑦ ᐊᑕᖏᖅᑕᐅᓯᒪᓕᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐃᓛᖃᐃ ᐅᖃᒃᑲᓐᓂᐊᕐᔪᓪᓗᒍ 

ᑕᐃᓐᓇ ᑐᑦᓯᕋᐅᑎᖃᐃᓐᓇᖃᑦᑕᕆᐊᖃᖅᑯᒍᑦ ᓲᕐᓗ  

ᑐᓐᖓᕕᖃᕆᐊᖃᕐᒪᑦ ᑖᒃᑯᐊ ᑮᓇᐅᔭᐃᑦ ᑭᓱᓄᑦ 

ᑐᕌᖓᓂᐊᕐᒪᖔᖏᑦ ᐊᒻᒪᓗ ᑭᓱᓄᑦ 

ᑐᓂᓯᓂᐊᕐᒪᖔᑦᑕ ᖃᐅᔨᒪᓚᐅᕐᓗᑕ 

ᑕᐃᒪᐃᓕᖓᖃᑦᑕᕐᒪᑕᐅᑯᐊ ᑐᑦᓯᕋᐅᑎᑎᒎᖓᔪᑦ 

ᐃᒃᓯᕙᐅᑖᖅ.  

 

ᑖᒃᑯᐊ ᒫᓐᓇᒧᑦ ᑕᒪᐃᓐᓂᒃ $7.5 ᒥᓕᐊᓐᖑᕙᒻᒪᑕ 

ᑐᑦᓯᕋᕐᕕᐅᒍᓐᓇᖃᑦᑕᕐᓂᕆᔭᕗᑦ ᑕᒪᐃᓐᓂᓕᒫᖅ 

ᐱᓕᕆᕕᑦᑎᓐᓂ $6.5 ᒥᓕᐊᓐ 87 ᐳᓴᓐᑎ 

ᐊᑐᖅᓯᒪᔪᑦ 2019-2020-ᒧᑦ. ᑖᒃᑯᐊᓗ ᐃᓚᒍᑦᓯᐅᒃ 

ᓂᕈᐊᕐᓂᖓ 1, ᓂᕈᐊᕐᓂᖓ 2, ᐊᒻᒪᓗ 

ᓂᕈᐊᕐᓂᖓ 4. ᐃᑦᓯᕙᐅᑖᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᑎᖁᑎᒃᑲ 

ᒪᓕᓪᓗᒋᑦ, ᒥᔅᑕ ᖃᒪᓂᖅ. 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅᐹᖓᓂ ᒪᒃᐱᒐ ᒪᑐᐃᖅᓯᔾᔪᑎᓐᓂ 

ᐅᖃᖅᑲᐅᒐᕕᑦ ᐅᖃᖅᑐᑎᑦ ᐄ, ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᐃᓐᓇᓕᕆᕕᑦᑎᓐᓂ 

ᒪᒃᑯᑦᑐᓕᕆᕕᑦᑎᓐᓂ ᓄᐊᑦᑎᓂᐊᕋᑦᑕ ᐅᖃᐅᓯᒃᑯᑦ 

ᐊᑐᖅᓯᒪᔭᒥᓂᒃ ᐃᓄᒍᒃᓴᐃᓂᕐᒥᒃ ᓱᕈᓯᕐᓂᒃ 0-ᒥ 5-

ᓄᑦ ᐊᕐᕌᒍᓕᓐᓄᑦ. ᐊᐱᖅᑯᑎᒐᖃᐃ ᐊᑐᖅᓯᒪᔪᓪᓕ 

ᓄᐊᑦᑎᓂᖅᓯ ᐱᔭᕇᖅᐸᑦ ᐱᓕᕆᖃᑎᖃᕐᓂᐊᖅᐱᓯ 

ᐃᓄᓕᕆᔨᒃᑯᓐᓂᒃ ᐊᑐᐊᒐᐃᑦ ᐊᓯᔾᔨᕐᓗᒋᑦ ᑕᐃᒃᑯᐊ 

ᐱᓕᕆᕝᕕᖓᓂ ᐱᓪᓗᒍ ᐃᓄᒍᖅᓴᐃᓂᕐᒧᑦ ᓱᕈᓯᕐᓂᒃ 

0-ᒥᒃ ᑕᓪᓕᒪᓄᑦ ᐊᕐᕌᒍᓕᓐᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ, ᓯᕗᓪᓕᐅᑎᑕᕗᑦ 

ᐃᓐᓇᕐᓄᑦ ᒪᒃᑯᒃᑐᓄᓪᓗ ᐃᖅᑲᓇᐃᔭᕐᕕᑦᑎᓐᓂ 

ᓄᐊᑦᑎᓂᕐᒧᑦ ᐅᖃᐅᓯᒃᑯᑦ ᐊᑐᖅᓯᒪᔪᐃᑦ 

ᑭᓇᑐᐃᓐᓇᕐᒧᑦ ᐊᑐᖅᑐᒃᓴᒪᐅᑕᐅᑎᑕᐅᓯᒪᔪᐃᑦ 

ᒐᕙᒪᒧᑦ ᑕᐃᒪᐃᑦᑕᕆᐊᖃᖅᐸᑦ ᒐᕙᒪᕗᓪᓗ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃᓄᒃᑎᑐᑦ 

ᐃᓅᒐᑦᑕ ᐊᐱᖅᓱᕐᓗᒍᖃᐃ.  

 

ᑕᐃᒪ ᑖᒃᑯᐊ ᐃᓄᓕᕆᔨᒃᑯᑦ ᒪᓕᒐᖃᕐᒪᑕ  



ᐊᐃᑉᐱᖅ, ᒫᑦᓯ 10, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑐᐊᒐᖃᖅᖢᑎᒡᓗ ᑐᕌᖓᔪᓂᒃ ᑕᒪᒃᑯᓄᖓ 

ᐃᓅᓯᓕᕆᓂᕐᒨᖓᔪᓂᒃ ᑖᔅᓱᒧᖓᓘᔪᒃᓴᐅᖕᒥᔪᖅ 

ᐱᕈᖅᓴᐃᓂᕐᒥᒃ ᕿᑐᕐᖓᒥᒃ. ᑕᐃᒪᓕ ᑖᒃᑯᐊ 

ᓄᐊᓐᓂᐊᖅᑕᓯ ᑲᑎᖅᓱᕐᓂᐊᖅᑕᓯ ᐃᓄᓕᕆᔨᒃᑯᑦ 

ᐊᑐᐊᒐᖏᓐᓄᑦ ᐊᓯᔾᔩᕙᓪᓕᐊᓇᓱᐊᕐᓂᕐᒧᑦ 

ᑐᕌᒐᖃᕐᓂᐊᕆᕕᓰ? ᐃᓄᐃᑦ ᖃᐅᔨᒪᔭᑐᖃᖏᑎᒍᑦ 

ᐱᕈᖅᓴᐃᔪᓐᓇᕐᓂᐊᕐᒪᑕ ᓄᓇᕗᒻᒥᐅᑦ ᐅᕙᒍᑦ 

ᓇᖕᒥᓂᖅ ᐱᕈᖅᓴᐃᔾᔪᓯᕗᑦ ᒪᓕᒡᓗᒍ? ᖁᔭᓐᓇᒦᒃ, 

ᐃᒃᓯᕙᐅᑕᓖᒃ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᒃᑯᐊ ᒪᓕᒐᑎᒍᑦ 

ᐊᓯᔾᔩᒐᓱᐊᕐᓂᐊᖅᑐᖃᖅᐸᑦ ᑖᒃᑯᐊ ᒪᓕᒐᒥᒃ 

ᑎᒍᒥᐊᖅᑎᐅᔪᑦ ᓲᕐᓗ ᐃᓄᓕᕆᔨᒃᑯᑦ 

ᒪᓕᒐᖁᑎᖏᓐᓂᒃ ᑕᐃᓐᓇ ᒥᓂᔅᑕᖓ 

ᐋᖅᑭᒋᐊᕆᒍᒪᑐᐊᕈᓂ ᑕᐃᒪᐃᓐᓇᐃᑎᑦᓯᔨᐅᒐᔭᕐᒪᑦ 

ᑐᑭᓯᑎᒋᐊᑐᐃᓐᓇᕐᓗᒍ, ᐃᒃᓯᕙᐅᑖᖅ. ᑭᓯᐊᓂ 

ᑕᒪᒃᑯᐊ ᐃᓄᐃᑦ ᐱᕈᖅᓴᐃᔾᔪᓯᖏᓐᓂᒃ 

ᑐᑭᓯᕚᓪᓕᒃᑲᓐᓂᖁᔨᓪᓗᑕ ᑕᒪᒃᑯᐊ 

ᑲᑎᖅᓱᖅᑕᐅᒍᒪᕐᓂᐊᖅᑐᑦ ᐊᒻᒪᓗ ᑭᓇᒧᑐ 

ᑭᐊᑐᐃᓐᓇᐅᑉ ᐊᑐᕈᓐᓇᕐᓂᐊᖁᓪᓗᓂᐅᒃ 

ᐊᑐᐃᓐᓇᕈᖅᑎᑕᐅᒐᓱᐊᕋᔭᖅᐳᑦ. ᐃᑦᓯᕙᐅᑖᖅ, 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑭᐊᑐᐃᓐᓇᐅᑉ 

ᐊᑐᕈᓐᓇᕐᓂᐊᕐᓗᓂᐅᒃ ᑖᒃᑯᐊ ᐃᓄᓕᕆᔨᒃᑯᑦ 

ᐊᑐᓐᖏᒃᑲᓗᐊᕐᓗᑎᒡᓕᐅᓐᓃᑦ ᑭᒃᑯᑐᐃᓐᓇᐃᑦ 

ᐊᑐᕈᓐᓇᖦᖤᖅᐸᑕ ᐃᓄᓕᕆᔨᒃᑯᑦ ᒪᓕᒐᖏᑦ 

ᑕᐃᒪᓐᓇᑦᑕᐃᓐᓇᖅ ᑎᑎᕋᖅᓯᒪᒐᓗᐊᕐᓗᑎᒃ. 

ᑕᐃᒪᓐᓇ ᑐᑭᓯᕗᖔ? ᖁᔭᓐᓇᒦᒃ, ᐃᒃᓯᕙᐅᑕᓖᒃ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᒃᑯᐊ ᐱᕈᖅᓴᐃᔾᔪᓯᕐᓂᒃ 

ᑐᑭᓯᕚᓪᓕᕈᒪᓪᓗᑕ ᐊᒻᒪᓗ 

ᑐᑭᓯᐅᒪᔭᐅᒃᑲᓐᓂᖁᓪᓗᑎᒍ 

ᐱᓕᕆᐊᕆᒐᓱᐊᕈᒪᑐᐃᓐᓇᖅᑕᕗᑦ ᐊᒻᒪᓗ ᓲᕐᓗ 

ᒪᓕᒐᕈᖅᑎᖏᓪᓗᒍ ᐃᒪ ᐅᖃᓐᖏᑦᑐᖓᐅᒐᓗᐊᖅ.  

ᐃᑦᓯᕙᐅᑖᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᖃᒪᓂᖅ.  

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

ᐃᖅᑲᖅᑐᒐᒃᓴᓐᖑᑐᐃᓐᓇᕆᐊᖃᑦᑎᐊᕋᒪ ᐃᓄᐃᑦ 

ᖃᐅᔨᒪᔭᑐᖃᖏᑎᒍᑦ ᕿᑐᕐᖓᕋ ᓈᓚᒍᓐᓃᖅᐸᑦ 

ᐊᖓᔪᖅᑲᐅᓯᓕᖅᐸᓪᓘᓐᓃᑦ ᐅᒃᐸᑎᐊᒍᑦ ᐸᑎᒃᑯᒃᑯ. 

ᐃᖅᑲᖅᑐᖅᑕᐅᑐᐃᓐᓇᕆᐊᖃᕋᒪ ᑕᐃᒪᓐᓇ 

ᐊᐱᖅᓲᑎᒋᓗᐊᖅᐸᕋ. ᑖᓐᓇ ᐱᓕᕆᐊᕆᓇᓱᒃᑕᓯ 

ᖃᓄᖅ ᑐᑭᖃᓪᓚᑦᑖᕐᒪᖔᑦ ᑕᕝᕗᖓᑐᐃᓐᓇᕐᖑᓐᓃᑦ 

ᐅᖃᐅᓯᒃᓴᑐᐃᓐᓇᐅᓪᓗᓂ.  

 

ᐊᓯᐊᓄᑦ ᐊᓯᐊᓄᐊᕈᒪᖃᐃ. 

ᐊᐱᖅᑯᑎᒋᒋᐊᖅᑲᐅᔭᕋᓗᐊᕋ ᐃᖅᑲᓇᐃᔭᖅᑐᓕᕆᔨᒃᑯᑦ 

ᒥᓂᔅᑕᖓᑦ ᑕᑉᐹᓂ ᐃᒃᓯᕚᖅᑎᓪᓗᒍ ᑖᔅᓱᒧᖓ ᐃᓄᐃᑦ 

ᐅᖃᐅᓯᖓᓄᑦ ᑐᕌᖓᔪᑦ, ᐃᓄᐃᑦ ᐅᖃᐅᓯᖓᑕ 

ᐱᓕᕆᐊᖓ ᐊᑐᐊᒐᕉᖅ. (ᑐᓵᔨᑎᒍᑦ) ᒐᕙᒪᒃᑯᑦ ᖃᓄᖅ 

ᒥᒃᓴᐅᓯᒃᓯᒪᕙᑦ ᖃᓄᖅ ᑖᒃᑯᐊ ᐃᖅᑲᓇᐃᔭᖅᑎᖏᑦ 

ᐃᓄᒃᑎᑐᑦ ᐅᖃᓪᓚᒍᓐᓇᑦᑎᐊᖅᑐᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᓇᓚᐅᑦᓵᕈᓐᓇᓐᖏᑦᑐᖓ ᐅᕝᕙᓗ 

ᐅᖃᕈᓐᓇᓐᖏᑦᑐᖓ ᐅᓇ ᐅᓪᓗᖅ ᑎᑭᑉᐸᑦ ᐃᓄᒃᑐᑦ 

ᐅᖃᕈᓐᓇᖅᓯᔪᐃᓐᓇᐅᒍᓐᓇᖅᑎᑕᐅᓗᑎᒃ 

ᐱᓕᕆᕝᕕᓕᒫᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᓕᒫᑦ. 

ᑭᓯᐊᓂ ᐱᔪᒥᓴᐅᑎᓂᒃ 

ᓴᖅᑭᔮᖅᑐᖃᑦᐸᓪᓕᐊᓐᓇᖅᓯᒪᔫᒐᓗᐊᖅ ᓲᕐᓗ ᑕᒪᓐᓇ 

ᐃᖅᑲᓇᐃᔭᖅᑏᑦ ᐃᓄᒃᑎᑐᑦ ᐃᓄᒃᑑᕈᓐᓇᖅᑎᒋᓂᖓ 

ᖃᐅᔨᓴᖅᑕᐅᒍᓐᓇᖅᓯᒪᓪᓗᓂ ᑕᒪᓐᓇᓗ 

ᑲᔪᓯᕙᓪᓕᐊᖏᓐᓇᕐᓂᐊᖅᐳᖅ.  

 

ᐸᕐᓇᐅᑏᑦ ᐅᖃᐅᓯᕗᑦ ᓴᖅᑭᓯᒪᔭᕗᑦ 

ᐊᑐᓕᖅᐸᓪᓕᐊᒍᑎᖏᑦᑕᐅᖅ 

ᓇᓗᓇᐃᔭᐃᕙᓪᓕᐊᓯᓂᐊᕆᓪᓗᑕ ᓯᕗᓂᑦᑎᓐᓂ. ᑖᒃᑯᐊ 

ᑮᓇᐅᔭᐃᑦ ᐊᑐᖃᑦᑕᖅᑕᕗᑦ 

ᒐᕙᒪᑐᖃᒃᑯᓐᓃᓐᖔᖅᓯᒪᔪᓪᓗ ᑕᒪᒃᑯᐊᖑᑎᓪᓗᒋᑦ 

ᐱᓕᕆᐊᕇᓐᓇᖅᐸᓪᓕᐊᒐᓱᐊᖅᑕᕗᑦ ᑕᐃᑯᖓ 

ᑎᑭᐅᑎᒐᓱᐊᕈᓐᓇᖁᓪᓗᑕ. ᐃᑦᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕ: ᒥᔅᑕ ᖃᒪᓂᖅ. 

 

ᖃᒪᓂ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᒪᒃᐱᒐᖅ 93 ᑕᕝᕙᓂ ᐱᔭᒃᓴᐃᑦ ᐸᕐᓇᐅᑎᖏᓐᓂ  

ᑖᓐᓇ ᐊᓪᓕᖅᐹᖅ ᑐᖏᑦᑎᐊᖓᓂ ᓯᕗᓪᓕᐅᔾᔭᓯ 

2021-ᒧᑦ ᐱᓕᕆᖃᑎᖃᕐᓗᑎᒃ ᐊᕕᒃᑐᖅᓯᒪᔪᓂ 

ᑲᑐᔾᔨᖃᑎᒌᓂᒃ ᓄᓇᕗᑦ ᑐᓐᖓᕕᒃ ᑎᒥᖓᓂᒃ 

ᐊᒻᒪᓗ ᐊᓯᖏᑦ ᐱᓕᕆᖃᑎᕗᑦ. 

ᐱᒋᐊᖅᑎᑦᑎᓂᐊᕋᑦᑕ ᑐᓴᐅᒪᑎᑦᑎᓂᕐᒧᑦ 

ᐱᓕᕆᐊᕆᖏᑕᖏᓐᓂᒃ ᑲᓐᖑᓵᕆᖃᑦᑕᕐᓂᖅ 

ᐅᖃᐅᓯᕆᓗᒍ, ᑭᒃᑯᓐᓂᒃ ᐱᓕᕆᖃᑎᖃᒃᑲᕐᓂᕋᑦᓯ 

ᐅᖃᐅᓯᕆᔭᑦᓯᓐᓂᒃ ᖃᖓᓗ ᑖᓐᓇ 

ᖃᐅᔨᒃᑲᐃᓇᓱᓐᓂᓯ ᐱᒋᐊᕐᓂᐊᖅᐸ? ᒪᕐᕉᓐᓂᒃ 

ᐊᐱᖅᑯᑎᖃᖅᑰᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕ: ᒥᓂᔅᑕ ᔪᐊᓇᓯ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᖃᑎᕗᑦ 

ᐱᖃᑕᐅᔪᓂᒃ ᖃᓄᐃᑦᑐᑐᐃᓐᓇᐃᑦ ᑎᒥᐅᔪᑦ 

ᐃᓄᑐᐃᓐᓇᐃᓪᓘᓐᓃᑦ ᑖᑦᓱᒥᖓ ᑲᒪᖃᑎᖃᕈᒪᔪᑦ 

ᓄᓇᕗᒻᒥ, ᒪᑐᒧᖓᓕ ᓴᖅᑭᔮᖅᑎᑦᑎᕐᒧᑦ 

ᐱᒋᐊᕋᔭᖅᑐᖅ, ᖃᖓ ᐱᒋᐊᕋᔭᕐᒪᖔᖅ ᖃᖓ ᒫᓐᓇ 

ᐱᓯᒪᓐᖏᓇᒃᑯᑦ, ᖃᖓᑐᐃᓐᓇᑦᑎᐊᒃᑯᑦ 

ᐱᔭᐅᒍᓐᓇᖅᑐᖅ ᐅᓪᓗᒥ ᑕᐃᒪᐃᓕᐅᓕᕈᓐᓇᖅᑐᒍᑦ, 

ᑲᔪᓯᓗᑕ ᓯᕗᒧᐊᕆᐊᕐᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕ: ᒥᔅᑕ ᖃᒪᓂᖅ. 

 

ᖃᒪᓂ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᒃ ᒥᓂᔅᑕ ᑖᑦᓱᒧᖓ. ᑖᓐᓇ 

ᑭᖑᓪᓕᖅᐹᖅ ᐅᖃᐅᓯᕆᒍᒪᔭᕋ 

ᑲᑎᒪᒋᐊᖅᑎᑦᑎᕙᒃᑲᑦᑕ ᐅᖃᐅᓯᐅᑉ ᒥᒃᓵᓄᑦ, ᑖᒃᑯᐊ 

ᐊᕕᑦᑐᖅᓯᒪᔪᓂ ᖃᓄᐃᓕᐅᖅᑕᐅᖃᑦᑕᖅᑐᓂ 

ᑲᔪᓯᑦᑎᐊᖅᓯᒪᔪᑦ ᐊᒃᓱᕈᕐᓇᐅᑎᖏᓐᓂᒃ 

ᐱᐅᓕᐊᓂᓪᓗ ᐊᒻᒪᓗ ᐃᓱᒪᒋᔭᐅᔪᑦ ᐅᖃᐅᓯᐅᑉ 

ᐅᑎᖅᑎᑕᐅᕙᓪᓕᐊᔪᓐᓇᕐᓂᖓ, 

ᓴᖅᑭᔮᖅᑎᑕᐅᑎᓪᓗᒋᑦ ᐃᓄᐃᑦ ᓴᓇᐅᒐᖏᑦ, 

ᑐᓴᐅᑎᑎᒍᓪᓗ ᐃᑲᔪᖅᓯᓗᑕ ᐃᓄᓐᓂᒃ, 

ᐃᖏᖅᑎᓂᒃ, ᑎᑎᕋᐅᔭᖅᑎᓂᒃ, ᑕᕐᕆᔭᐅᓯᐅᖅᑎᓂᒃ, 

ᑲᑎᒪᕐᔪᐊᕐᓂᖅ ᐃᑭᐊᖅᑭᕕᒃᑯᑦ ᓴᖅᑭᔮᖅᑐᓂᒃ 

ᐊᓯᖏᓪᓗ ᑲᑎᓐᓂᐅᔪᑦ.  

 

ᑕᕐᕆᔭᐅᓯᐅᕐᓂᕐᒥᒃ ᐅᖃᐅᓯᖃᓕᕌᖓᑦᑕ ᐃᓄᐃᑦ 

ᐃᒪᐃᓕᐅᕈᓐᓇᓂᐊᖅᐹᑦ, ᑐᒃᓯᕋᕈᓐᓇᓂᐊᖅᐹᑦ 

ᑮᓇᐅᔭᓂᒃ ᑖᑦᓱᒧᖓ ᐱᓕᕆᐊᖑᔪᒧᑦ ᐅᕝᕙᓘᓐᓃᑦ 

ᑲᑎᒪᕐᔪᐊᖅᑎᑦᑎᓂᒃᑯᑦ? ᖁᔭᓐᓇᒦᒃ. 

 

>>ᐃᓪᓚᖅᑐᑦ 

 

ᐃᒃᓯᕙᐅᑕ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐃᑲᔫᑎᒋᖃᑦᑕᖅᑕᕗᑦ ᑐᓂᖃᑦᑕᖅᑕᕗᓪᓗ 

ᖃᓄᕈᓘᔮᓘᕈᓐᓇᕐᒪᑕ ᑖᓐᓇ ᐃᓗᐊᓂ 

ᐱᔭᐅᓇᓱᒍᓐᓇᖅᑐᓂᒃ ᐱᖃᑕᐅᑐᐊᖅᐸᑦ 

ᑕᕐᕆᐅᔭᐅᓯᐅᕐᓂᖅᐸᑦ, ᓴᖅᑭᔮᖅᑎᑦᑎᓪᓗᓂᓗ 

ᓴᐳᒻᒥᔾᔪᑕᐅᑉᐸᑦ ᐅᑎᖅᑎᑦᑎᑉᐸᓪᓗ ᐅᖃᐅᓯᕐᒥᒃ 

ᐱᖅᑯᓯᕐᒥᓪᓗ, ᑕᐃᒪ ᐱᓇᓱᒍᓐᓇᕋᔭᖅᑐᒃᓴᐅᔪᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕ: ᒥᔅᑕ ᖃᒪᓂᖅ. 

 

ᖃᒪᓂ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᒡᓕᐊ ᑭᖑᓪᓕᖅᐹᖅ ᐊᒻᒪ ᑕᕝᕙᓃᑦᑕᐃᓐᓇᖅ 23 

ᑕᑉᐱᑲᓂ ᖁᓛᓂ ᓄᓇᓕᖕᓂ ᐃᓄᐃᑦ 

ᐅᖃᐅᓯᓕᕆᓂᕐᒧᑦ ᐱᒋᐊᖅᑎᑕᐅᔪᑦ 713-ᓂᒃ 

ᓴᓂᕐᕙᐃᖅᑰᓚᐅᕐᒪᑕ 2019-2020 ᑭᓯᐊᓂ 2020-

2021 2023-ᒧᑦ ᑎᑭᖦᖢᒍ ᐱᑕᖃᖅᑰᔨᖏᒻᒪᑦ 

ᑮᓇᐅᔭᓂᒃ ᓴᓂᕐᕙᐃᓂᕐᒧᑦ. 

ᐅᖃᐅᓯᕆᔭᕇᖅᓯᒪᔭᕋᓗᐊᑦ ᑭᓯᐊᓂ 

ᑐᑭᓯᓇᖅᓯᑎᒋᐊᕈᓐᓇᕈᕕᐅᒃ ᖃᓄᐃᒻᒪᑦ ᑮᓇᐅᔭᕐᓂᒃ 

ᓴᓂᕐᕙᐃᒍᑕᐅᓯᒪᖏᒻᒪᖔᑦ ᓄᓇᓕᖕᓂ ᐃᓄᐃᑦ 

ᐅᖃᐅᓯᖏᓐᓂᒃ ᐱᒋᐊᖅᑎᑕᐅᔪᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ $713,000 

ᓄᓇᓕᓐᓂ ᐅᖃᐅᓯᓕᕆᓂᕐᒧᑦ ᐱᒋᐊᖅᑎᑕᐅᔪᓂ, 

ᐃᓄᒃᑐᓕᕆᓂᕐᒧᑦ ᑐᕌᖓᔪᖅ, ᐅᖃᐅᓯᕐᒥᒃ 

ᐊᑐᓕᖅᑎᑦᑎᓂᕐᒧᑦ ᑮᓇᐅᔭᑦ, ᑖᒃᑯᐊ $100,000 

ᐃᓄᐃᑦ ᐅᖃᐅᓯᖏᓐᓂᒃ ᓴᐳᔾᔨᓂᕐᒧᑦ ᑐᓂᕐᕈᑎᒃᓴᐃᑦ 

ᐊᒻᒪᑦᑕᐅᖅ ᐃᓐᖏᐅᑎᓕᐅᕐᓂᕐᒧᑦ ᑐᓂᕐᕈᑎᒃᓴᐃᑦ 

$13,000, ᐃᓄᐃᑦ ᐅᖃᐅᓯᖓᓄᑦ ᐱᕚᓪᓕᕈᑎᒃᓴᑦ 

ᓴᐳᔾᔭᐅᔾᔪᑎᒃᓴᓪᓗ ᑐᓂᕐᕈᑎᒃᓴᐃᑦ $450,000, 

ᓄᓇᓕᓐᓂ ᓈᓚᐅᑎᖃᕐᕕᓐᓄᑦ ᑐᓂᕐᕈᑎᒃᓴᐃᑦ 

$150,000. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᒪᓂᖅ. 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦ, ᐃᒃᓯᕙᐅᑕᖅ. 

ᖁᔭᓐᓇᒦᒃᑕᐅᖅ ᒥᓂᔅᑕ ᑭᐅᒐᕕᑦ. ᑭᖑᓪᓕᖅᐹᖅ 

ᐊᐱᖅᑯᑎᒐ, ᐱᓕᕆᐊᒃᓴᓄᑦ ᐸᕐᓇᐅᑎᖓ, 

(ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ ᐃᓄᒃᑎᑐᑦ 

ᐱᓕᕆᕝᕕᐅᔪᑦ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ 

ᖃᓪᓗᓈᑎᑐᑦ, ᐊᐱᖅᑯᑕᐅᖅᑲᐅᔪᖅ,  

ᐊᐱᖅᑯᑕᐅᖅᑰᖅᑲᐅᔪᖅ 

ᐊᖏᒡᓕᒋᐊᕌᕐᔪᑯᓗᖕᓂᐊᕐᒪᑦ ᑕᕝᕙᓂ ᑖᒃᑯᐊ 

ᓇᓗᓇᐃᕈᓐᓇᕈᓂᒋᑦ 2020-21-ᒥᓗ ᐊᕐᕌᒍᐊᓂ 

ᑭᓱᒥᒃ ᐊᑐᕐᓂᐊᕐᒪᖔᑕ ᓇᓗᓇᐃᖅᓯᒪᔭᖏᑦ 

ᑭᐅᔪᓐᓇᕈᓂᖓ ᐅᕝᕙᓘᓐᓃᑦ ᑭᐅᔭᕇᖅᑲᐅᒍᓂᐅᒃ 

ᓇᓗᓇᐃᕈᓐᓇᕈᕕᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᒪᒥᐊᓇᖅ ᑐᑭᓯᒋᐊᕐᕕᒋᒍᒪᔭᖓ 

ᓇᒦᒻᒪᖔᑦ ᑭᓱᒥᒃ ᐊᐱᖅᑯᑎᖃᕐᒪᖔᑦ. ᐃᒃᓯᕙᐅᑖᖅ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᖃᒪᓂᖅ. 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦ ᐃᒃᓯᕙᐅᑕᖅ. 

2020-23 ᐱᓕᕆᐊᒃᓴᓄᑦ ᐸᕐᓇᐅᑎᖓ 

ᓇᓗᓇᐃᖅᓯᒪᒻᒪᑦ ᐃᓄᒃᑎᑑᓕᕆᔨᖏᑦ 

ᐃᓕᓴᕆᔭᐅᓯᒪᔪᓄᑦ ᐅᖃᐅᓯᕐᓄᑦ 

ᖁᕝᕙᕆᐊᖅᑖᕋᓛᓛᕐᖓᑕᒎᖅ ᑮᓇᐅᔭᖏᑦ 2020-

21-ᒥ, ᓇᓗᓇᐃᖅᓯᒋᐊᒃᑲᓐᓂᕈᓐᓇᖅᑮᑦ 

ᑭᓱᓕᕆᓲᖑᒻᒪᖔᑕ ᑖᒃᑯᐊ ᐊᒻᒪ ᖃᓄᖅ 

ᑭᓱᒃᑲᓂᕐᒧᑦ ᐊᑐᖅᑕᐅᒐᔭᕐᒪᖔᑕ ᑖᒃᑯᐊ ᑮᓇᐅᔭᑦ 

2020-21-ᒥ? (ᑐᓵᔨᑎᒎᖏᑦᑐᖅ) 

ᐊᐱᖅᑯᑕᐅᖅᑲᐅᒍᓂ ᒪᒥᐊᓇᐅᒍᓗᐊᖅ (ᑐᓵᔨᑎᒍᑦ) 

ᓈᓚᓐᓂᖅᑲᐅᖏᓐᓇᒪ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 

ᑳᑎᐅᑉ ᐊᐱᖅᑯᑎᒋᖅᑰᖅᑲᐅᔭᖓ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᒃᑰᖏᑦᑐᖅ) 

ᑕᕝᕙᓂᑦᓴᐃᓇᑦᑕᐅᖅ ᒪᑉᐱᒐᕐᒥ.  

 

(ᑐᓵᔨᒃᑯᑦ) ᑖᒃᑯᐊ $100,000 ᐃᓄᐃᑦ 

ᐅᖃᐅᓯᖏᓐᓂᒃ ᓴᖅᑭᔮᖅᑎᑦᑎᒋᐊᕈᑎᒃᓴᐃᑦ 

ᐃᑲᔫᑎᒃᓴᐃᑦ, ᐊᔾᔨᒌᖏᑦᑐᕈᓘᔭᕐᓄᑦ ᓱᓕᕆᔨᐅᔪᓄᑦ 

ᑐᕌᖓᑎᑕᐅᒍᓐᓇᖅᑐᖅ, ᐃᓄᒃᑐᓕᕆᓂᕐᒧᑦ ᐊᒻᒪ 

$13,000 ᕿᓚᐅᑦ ᐃᓐᖏᐅᑎᓕᐅᕐᓂᕐᒧᑦ, ᑖᓐᓇ  

ᖁᕕᐊᒋᔭᕕᔾᔪᐊᕌᓗᖃᑦᑕᖅᑐᖅ ᐊᒻᒪ 

ᐃᓐᖏᖃᑦᑕᖅᑐᖃᖅᑎᓪᓗᒍᓘ 

ᑕᑯᕋᓐᓈᕆᐊᖅᑐᓲᖑᒐᑦᑕ ᖁᕕᐊᓇᕕᐅᑎᓲᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅ 

ᐊᐱᖅᑯᑎᓐᓂ, ᒥᔅ ᓇᑲᓱᖅ.  

 

ᓇᑲᓱᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑐᓐᖓᓱᒋᑦ 

ᒥᓂᔅᑕ ᐱᓕᕆᔨᑎᓪᓗ.  

 

ᐅᓇ ᓯᕗᓪᓕᖅᐹᒥᒃ ᐊᐱᖅᑯᑎᒋᔪᒪᔭᕋ, ᒪᑉᐱᒐᖅ 93 

(ᑐᓵᔨᑎᒍᑦ) ᐅᖃᐅᓯᕐᓂᒃ ᐊᑐᓕᖅᑎᑦᑎᓂᕐᒧᑦ 

ᑮᓇᐅᔭᑦ (ᑐᓵᔨᒃᑰᕈᓐᓃᖅᑐᖅ) ᐅᑯᐊ 

ᐃᓚᒋᐊᒃᑲᓂᖅᓯᒪᒻᒪᑕ ᓯᕗᓪᓕᖅᐹᒥᒃ 

ᐊᐱᖅᑯᑎᒋᔪᒪᔭᕋ ᑖᒃᑯᐊ ᖃᓄᒃᑲᓐᓂᖅ 

ᐃᓚᓂᐅᓴᒻᒪᑕ ᖄᒃᑲᓐᓂᐊᒍᑦ ᑮᓇᐅᔭᓂᒃ 

ᑐᒃᓯᕋᖅᓯᒪᕕᓰ? ᑖᓐᓇ ᓯᕗᓪᓕᖅᐹᒥᒃ ᐊᐱᖅᑯᑎᒐ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᒃᑰᖏᑦᑐᖅ) 

ᒪᒥᐊᓇᖅ. (ᑐᓵᔨᒃᑯᑦ) ᐅᖃᐅᓯᕐᓂᒃ 

ᐊᑐᓕᖅᑎᑦᑎᓂᕐᒧᑦ $600,000-ᒥᒃ ᐃᓚᒋᐊᖅᑐᑦ 

ᑖᒃᑯᐊ ᐊᐅᓪᓛᖅᑎᑕᐅᓚᐅᖅᑐᐃᑦ 

ᐋᖅᑭᒋᐊᕆᑎᓪᓗᑕ ᐃᑲᔫᑎᒃᓴᐃᑦ ᐅᖃᐅᓯᓕᕆᓂᕐᒧᑦ 

ᓴᖅᑭᔮᖅᑎᑦᑎᒋᐊᕐᓂᕐᒧᑦ ᓴᐳᔾᔨᓂᕐᒧᓪᓗ $450,000 

ᐊᒻᒪᓗ ᓄᓇᓕᓐᓂ ᓈᓚᐅᑎᖃᕐᕖᑦ/ᑐᓴᐅᑎᖃᕐᕖᑦ 

$150,000 ᑕᒪᒃᑯᐊᓕ, ᑖᒃᑯᐊ $5 ᒥᓕᐊᒃᑲᓐᓃᑦ 

ᑕᕝᕙᓃᑦᑐᑦ ᐊᒡᒍᖅᓯᒪᔭᕗᑦ ᐱᓕᕆᕕᑦᑎᒍᑦ 

ᐊᔾᔨᒌᓐᖏᑦᑐᕈᓘᔭᐃᓪᓗ ᐱᒋᐊᖅᑎᑕᐅᓯᒪᔪᓄᑦ 

ᒐᕙᒪᒃᑯᓐᓄᑦ. ᐅᖃᓕᒫᒐᓕᐅᕐᓂᒧᓪᓗ, 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᒻᒪ ᐅᖃᐅᓯᕐᒥᒃ 

ᐆᒻᒪᐃᕚᓪᓕᑎᑦᑎᒐᓱᑦᑐᐃᑦ ᓄᓇᕗᒻᒥ 

ᓯᓚᑦᑐᓴᕐᕕᑯᓐᓄᑦ ᑕᐃᒪᐃᑦᑐᓄᑦ. ᑖᒃᑯᐊ $5 ᒥᓕᔭᓐ 

ᐊᑐᖅᑕᐅᖃᑦᑕᖅᑐᑦ ᐊᒻᒪᓗ ᒐᕙᒪᑐᖃᒃᑯᓐᓂᒃ 

ᐃᑲᔫᑎᐅᖃᑦᑕᕐᒥᔪᐃᑦ ᐱᖃᑦᑕᓲᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 



ᐊᐃᑉᐱᖅ, ᒫᑦᓯ 10, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒥᔅ ᓇᑲᓱᒃ. 

 

ᓇᑲᓱᒃ: ᐊᐱᖅᑯᑎᔅᓴᖃᓗᐊᖏᓐᓇᒪ, ᑭᖑᓪᓕᖅ 

ᐊᐱᖅᑯᑎᒋᔪᒪᔭᕋ 93-ᒥ ᐊᕐᕌᓂ 2019-2020 

ᑮᓇᐅᔭᑦ ᐃᓛᒃ, ᐊᑐᖅᑕᐅᔪᖅ 

ᐃᓕᖅᑯᓯᓕᕆᔨᒃᑯᓐᓄᑦ ᑲᑎᒪᑎᑦᑎᓚᐅᖅᓯᒪᒻᒪᑕ 

2019-ᖑᑎᓪᓗᒍ 150 ᑲᑎᒪᔭᖅᑐᖅᑐᑎᒃ. ᑕᐃᒃᑯᐊ 

ᑲᑎᒪᕕᔾᔪᐊᕐᓂᖃᓚᐅᖅᑎᓪᓗᒋᑦ ᑕᐃᒃᑯᖓ 

ᑲᑎᒪᓂᐅᓯᒪᔪᒥᒃ ᑲᑎᖅᓱᐃᓯᒪᕕᓰᑦ ᓴᖅᑭᕋᔅᓴᓂᒃ, 

ᐅᖃᓕᒫᕋᑦᓴᓂᓪᓘᓐᓃᑦ ᑲᑎᒪᓂᐅᔪᔫᑉ ᐃᓗᓕᖏᑦ 

ᑕᐃᒃᑯᐊ ᐊᑐᖅᑕᐅᓯᒪᒻᒪᖔᑕ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ 

ᐊᐱᖅᑯᑕᐅᖅᑲᐅᒐᓗᐊᖅᑎᓪᓗᓂ ᑭᓯᐊᓂ 

ᑐᑭᓯᐅᒪᒃᑲᓐᓂᕈᑎᑦᓴᐅᓕᕐᒪᑦ ᖃᕆᓴᐅᔭᕋᓛᒃᑯᑎᒍᑦ 

ᐅᖄᓚᐅᑎᕋᓛᒃᑯᑎᒍᑦ ᑐᑭᓯᑎᑕᐅᓯᒪᓕᕋᑦᑕ 

ᑕᐃᑲᓐᖔᖅᑐᒥᒎᖅ ᐅᓂᒃᑳᓕᐅᖅᓯᒪᒐᓗᐊᖅᑐᒍᑦ 

ᑭᓯᐊᓂᑦᑕᐅᖅ ᐃᓄᒃᑎᑐᑦ ᐊᒻᒪᓗ ᐊᓯᖏᓐᓄᑦ 

ᑐᑭᓕᐅᖅᑕᐅᒋᐊᖃᖅᑎᓪᓗᒋᑦ 

ᓴᖅᑭᒍᒫᕐᓂᐊᖅᑑᒐᓗᐊᖅ ᑖᓐᓇ 

ᐅᓂᒃᑳᓕᐊᕆᔭᐅᓯᒪᔪᖅ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᓇᑲᓱᒃ.  

 

ᓇᑲᓱᒃ: ᖁᔭᓐᓇᒦᑐᐃᓐᓇᓕᖅᑯᖓ 

ᐊᐱᖅᑯᓯᔅᓴᖃᕈᓐᓃᖅᑐᖓ ᑕᕝᕙᖓᓕ ᒫᓐᓇ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐊᑕᐅᓯᕐᒥᒃ 

ᐱᔪᒥᒃ ᐊᐱᖅᑯᑎᖃᕈᒪᓪᓗᖓ ᐅᖃᐅᓯᓕᕆᓂᖅ 

ᐃᓗᐊᓂ. ᐅᑭᐅᖅ ᐃᓕᓐᓂᐊᖅᑐᓕᕆᔨᕐᔪᐊᒃᑯᑦ 

ᒪᓕᒐᕐᔪᐊᒃᓵᓂ ᐅᖃᐅᓯᖃᖅᓯᒪᓕᕋᑦᑕ ᑕᐃᓐᓇ 

ᐃᓄᒃᑐᑦ ᐅᖃᐅᓯᖅ, ᐅᖃᐅᓯᖅᑕᕋᖅᖢᓂ, 

ᖃᓪᓗᓈᑐᑦ ᐅᖃᐅᓯᒃᑕᖃᖅᖢᓂ ᐅᐃᐅᐃᑎᑐᓪᓗ 

ᐅᖃᐅᓯᖅᑕᖃᖅᖢᓂ. ᐅᓇ 

ᐅᖃᐅᓯᐅᓪᓗᐊᖅᓯᒪᓕᒻᒥᒻᒪᑦ ᑕᐃᓐᓇ 

ᐅᖃᐅᓯᑐᖃᑦᑕ ᐊᐃᑉᐹ ᐃᓕᓐᓂᐊᖅᑎᓂᒃ 

ᐅᖃᐅᓯᖅᑖ ᐊᓂᒍᖅᑕᐅᑉᐸᑦ ᑭᓯᐊᓂ ᖁᑦᓯᓐᓂᕐᓄᑦ 

ᐊᓂᒍᐃᑎᑕᐅᔪᓐᓇᕐᒪᑦ. ᑖᓐᓇᓕ ᐅᖃᐅᓯᑐᖃᖅᐳᑦ 

ᐃᓄᒃᑎᒍᑦ ᑖᑉᓱᒪ ᒥᒃᓵᓄᑦ ᐃᓕᓐᓂᐊᕐᓂᐅᑉ 

ᐃᓗᐊᓂ, ᐱᓕᕆᕝᕕᒋᔭᐅᔪᒥ ᑖᒃᑯᐊ  

ᐃᓕᓐᓂᐊᖅᑐᓕᕆᔨᕐᔪᐊᒃᑯᑦ 

ᖃᓄᖅᑑᖃᑎᖃᖅᓯᒪᖏᓚᑦ 

ᐊᓂᒍᐃᑎᑕᐅᔪᒃᓴᒧᓪᓘᓐᓃᑦ ᐃᓱᒪᓐᓇᕈᓐᓇᖅᑎᓪᓗᒍ. 

ᐃᒃᓯᕙᐅᑕᓖᒃ, ᑐᑭᓯᓐᓇᕐᓂᖅᐸᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑕᐃᓐᓇ ᐃᓕᓐᓂᐊᖅᑐᓕᕆᔩᑦ 

ᒥᓂᔅᑕᖓ ᑕᕝᕙᓃᑎᓪᓗᓂ 

ᐊᐱᖅᓱᕈᓐᓇᖅᑰᓚᐅᕋᓗᐊᖅᑕᖓ ᑭᓯᐊᓂ.  

 

ᐸᕐᓇᐅᑎᓕᐅᖅᓯᒪᓕᕋᑦᑕ ᑖᒃᑯᐊ 

ᖁᕝᕙᓯᓐᓂᖃᖅᑐᓄᑦ 12-ᒧᑦ ᐊᓂᒍᐃᕙᓪᓕᐊᔪᑦ 

ᑕᐃᑯᖓ 2039-ᒧᑦ ᑎᑭᓪᓗᓂ ᑕᑉᐸᐅᖓ 

ᖁᕝᕙᓯᑉᐸᓪᓕᐊᖏᓐᓇᐅᔭᕈᒫᓕᖅᑑᒐᓗᐊᖅ ᑕᒪᒃᑯᐊ 

ᐃᓕᓐᓂᐊᕈᑎᑦᓴᓕᐊᕆᔭᐅᕙᓪᓕᐊᒋᐊᖃᖅᑐᑦ 

ᐃᓕᓴᐃᔩᓪᓗ ᐊᒥᒐᖅᓯᓂᕗᑦ ᑕᐃᑯᖓ ᑕᐃᑯᖓ 

ᑐᕌᒐᖃᖔᓕᖅᓯᒪᕗᑦ. ᐃᑦᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐅᓇ 

ᐊᐱᖅᑯᑎᖃᐅᓐᖏᑦᑐᖅ ᐸᕐᓇᐅᑕᐅᕙᓪᓕᐊᔪᖅ ᑖᓐᓇ 

ᑐᓴᖅᓴᐅᒻᒪᑦ ᑕᑯᒍᒥᓇᖅᑐᓂ ᑕᐅᕗᖓ 

ᐊᑐᖅᑕᐅᕙᓪᓕᐊᔪᓐᓇᖅᐸᑦ ᑕᒫᓂ ᓄᓇᑦᑎᓐᓂ 

ᐃᓄᖁᑎᑦᑎᑦ ᐃᓅᓱᒃᑐᖃᑎᑦᑎᓐᓄᑉᓗ 

ᐃᖅᑲᐃᔪᑕᐅᕙᓪᓕᐊᓂᐊᕐᒪᑦ ᑐᓴᕈᒥᓇᖅᓱᓂ. 

ᖁᔭᓐᓇᒦᒃ, ᐃᒃᓯᕙᐅᑕᓖᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᐅᓯᔅᓴᑐᐃᓐᓇᐅᕋᑖᖅᑐᖅ. ᑕᕝᕙᓃᑦᑐᒍᑦ F-5. 

ᐃᓕᓴᕆᔭᐅᓯᒪᔪᑦ ᐅᖃᐅᓰᑦ. ᑲᑎᑦᑐᒋᑦ 

ᐊᐅᓚᒍᑎᔅᓴᐃᑦ ᐋᖅᑭᐅᒪᒍᑎᔅᓴᐃᓪᓗ 

$12,021,000. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖅ F-

6. ᐃᑦᑕᕐᓂᓴᓕᕆᔨᒃᑯᑦ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᑕᐃᒪ ᐅᓇ ᒥᓂᔅᑕ 

ᐅᖃᐅᓯᑦᓴᕆᓚᐅᒑ ᐃᒡᓘᑉ ᐃᓗᐊᓂ ᒥᓂᔅᑕᐅᑉ  

ᐅᓂᒃᑳᖏᑦ ᑖᕗᖓᒎᖅ ᐅᐃᓂᐸᐃᒡᒧᑦ 

ᐊᐅᓪᓚᖅᑐᖃᓚᐅᕐᒪᑦ ᐃᓕᓐᓂᐊᕆᐊᖅᑐᖅᖢᑎᒃ 

ᑖᒃᑯᐊ ᐱᑐᖃᕐᓂᖅ ᐱᖁᑎᓂᒃ ᐅᓇ 

ᐃᓕᓐᓂᐊᖅᑎᑕᐅᔾᔪᑎᒃ. ᐊᕐᕕᐊᓂᑦᑕᐅᖅ 

ᐳᓚᕋᑦᑐᓕᕆᔨᒃᑯᖃᕋᓗᐊᕋᑉᑕ ᑖᕙᓐᖓᑦ 

ᐊᐅᓪᓚᖅᑐᖃᓐᖏᓚᐅᓂᖅᖢᓂᓪᓗ. 

ᐊᐱᕆᓚᐅᕐᒪᖔᑕ ᐱᕕᖃᖅᑎᑕᐅᓚᐅᕐᒪᖔᑕ 

ᐊᕐᕕᐊᓂ ᕼᐊᒻᓚᒃᑯᑦ ᐊᐅᓪᓚᔫᓪᓗᐊᕋᔭᓚᐅᕐᒪᖔᑕ 

ᑕᐅᕗᖓ ᐅᐃᓂᐸᐃᒡᒥ ᐃᓕᓐᓂᐊᑐᖅᓴᒥᒃ 

ᑐᑭᓯᒍᐊᕋᓗᐊᖅᐳᖓ. ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑕᒪᒃᑯᐊ ᓄᓇᓕᓐᓂ 

ᑕᑯᔭᒐᖃᕐᕕᖃᖅᑐᓕᒫᑦ ᐱᕕᖃᖅᑎᑕᐅᓚᐅᖅᑐᑦ 

ᑕᐃᑯᓄᖓ ᐅᐃᓂᐸᐃᒡᒧᑦ ᑕᑯᒐᔭᖃᕐᕕᒻᒥ 

ᐱᓕᕆᑎᑕᐅᒍᓐᓇᕈᒪᓂᐊᖅᑐᖃᕐᓂᖅᐸᑦ 

ᐱᕕᖃᖅᑎᑕᐅᔪᐃᓐᓇᐅᓚᐅᖅᑐᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᑖᓐᓇ 

ᐃᑲᔪᕐᓂᖃᓚᐅᖅᑰᕐᒪᑦ ᐃᓕᓐᓂᐊᕐᓇᐅᓚᐅᖅᑐᖅ 

ᐅᐃᓂᐸᐃᒡᒥ ᐊᒻᒪᒎᖅ ᐅᖃᖅᓯᒪᓚᐅᖅᖢᓂ ᒥᓂᔅᑕ 

ᐅᖃᐅᓯᑦᓴᖓᓂ ᑖᓐᓇᒎᖅ ᐱᖓᔪᒋᓚᐅᕐᒪᒍ 

ᐃᓕᓐᓂᐊᕐᓂᖅ. ᐸᕐᓇᐃᖅᓯᒪᕕᓯ ᖃᓄᖅ 

ᐃᓕᓐᓂᐊᖅᑎᑦᑎᒃᑲᓐᓂᕈᒫᕐᒪᖔᑕ ᑕᐅᕙᓂ 

ᐅᐃᓂᐸᐃᒡᒥ ᐅᕝᕙᓘᓐᓃᑦ ᓄᓇᕗᑦ ᐃᓗᐊᓂ 

ᐱᖁᑎᑐᖃᐃᑦ ᒥᒃᓵᓄᑦ ᐃᑦᑕᕐᓂᓴᐃᑦ. ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐋᖅᑭᑦᓱᐃᕙᓪᓕᐊᒍᒪᒐᓗᐊᕐᒥᔪᒍᑦᑕᐅᖅ 

ᑖᒃᑯᐊ ᓄᓇᕗᒻᒥ ᓴᖅᑭᔮᕈᓐᓇᖅᑐᖃᒍᓐᓇᖁᓗᒋᑦ 

ᑕᒪᒃᑯᓇᓐᖓᑦ ᐃᑦᑕᕐᓂᓴᓂᒃ. ᐃᒻᒪᖄ ᓲᕐᓗ ᐃᓚᖏᑦ 

ᐸᓂᖅᑐᒦᓗᐊᕆᐊᖃᓐᖏᓐᓂᖏᑦ ᐱᓗᐊᖅᑐᒥᖃᐃ 

ᐅᕝᕙᓗ ᑕᒪᒃᑯᐊ ᐄ, ᑕᒪᒃᑯᓇᓐᖓᑦ ᐊᔪᓐᖏᓂᑦᑎᓐᓂ 

ᐱᒐᓱᐊᕋᓗᐊᖅᑐᒍᑦ ᑕᒪᒃᑯᓂᖓ ᑕᑯᔭᒐᖃᕐᕕᖃᖅᑐᓂᒃ 

ᓄᓇᕗᒻᒥ ᐊᒻᒪᓗ ᐊᐅᓪᓚᑎᑦᑎᖃᑦᑕᕈᒪᓂᐊᖅᓱᑕ 

ᑖᒃᑯᓄᖓ ᐊᔾᔨᒌᓐᖏᑦᑐᓄᑦ ᐱᓕᕆᖃᑎᒋᓗᒋᑦ ᑖᒃᑯᐊ 

ᐅᐃᓂᐸᐃᒡᒥ ᑕᑯᒐᔭᖃᕐᕕᓕᕆᔨᒃᑯᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐊᓯᐊᓄᐊᕌᓪᓚᓪᓚᖓᐃᑦ. 

ᑕᕝᕙᓂ ᒪᒃᐱᖅᑐᒐᖅ 95-ᒥ ᐅᑯᐊ ᓄᓇᙳᐊᓕᕆᔩᑦ 

150-1000 ᓄᓇᙳᐊᓕᕆᔩᑦ ᐊᑎᑐᖃᕐᓂᑦ ᓄᓇᐅᑉ 

ᐊᑎᑐᖃᖏᓐᓂᒃ ᑲᑎᖅᓱᐃᓕᕐᒪᑕᓘᕝᕙ 

ᓄᓇᓐᖑᐊᓕᐅᖅᑕᖅᑐᑎᓪᓗ. ᑕᒪᒃᑯᐊ 

ᑕᑯᒥᓇᖅᑐᔾᔫᒻᒪᑕ ᐊᑎᑐᖃᖏᓐᓂᒃ ᐊᑐᖅᑐᑦ 

ᓄᓇᓐᖑᐊᑦ. ᐅᑯᐊ ᖃᑉᓗᓇᐅᔭᖅᓯᒪᔪᑦ ᖃᓪᓗᓕᓈᑦ 

ᐊᑦᓴᖁᕐᓂᑯᐃᑦ ᑐᑭᖃᓗᐊᓱᐃᑦᑑᑎᑦᑐᒋᓪᓕ ᐅᑯᐊ 

ᐃᓄᐃᑦ ᐊᑎᑐᖃᐃᑦ ᑐᑭᖃᑦᑎᐊᓂᖅᓴᐅᒋᑦᑕᕋᒃᑭᑦ. 

ᓇᑭᑦ ᑎᑭᓴᐃᔫᓪᓗᐊᑕᖅᐱᑕᓘᕝᕙ ᓄᓇᓐᖑᐊᓂᒃ 

ᐃᓕᖅᑯᓯᓕᕆᔨᒃᑯᓐᓂ? ᐆᒃᑑᑎᒋᓗᒍ ᑎᑭᕌᕐᔪᐊᕐᒥᐅᑦ 

ᐊᕐᕕᐊᒥᐅᑦ ᓄᓇᓐᖑᐊᓂᒃ ᑎᑭᓴᕐᕕᑦᑕᖃᖅᐸ 

ᖃᓄᖅ ᑕᒪᓐᓇ ᐊᐅᓚᓂᖃᑦᑕᕐᒪᖔᑦ 

ᑐᑭᓯᒍᐊᕐᓗᐊᖅᖢᖓ. ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᒃᑯᐊ ᐃᓄᐃᑦ ᐱᖁᑎᖏᓐᓂᒃ 

ᓇᐅᑦᑎᖅᓱᖅᑏᑦ ᑕᒪᒃᑯᓇᓐᖓᑦ ᓄᓇᓐᖑᐊᓂᒃ 

ᐃᓄᑦᑎᑑᖅᑐᓂᒃ ᑎᑭᓴᐃᕝᕕᐅᒍᓐᓇᖅᑰᖅᑐᑦ 

ᑐᑭᓯᐅᒪᔭᒃᑯᑦ. ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᑖᓐᓇ ᐃᓚᖓ 

ᓄᓇᓐᖑᐊᓕᕆᓂᕐᒧᑦ ᐱᓕᕆᐊᖑᓂᐊᖅᓯᒪᔪᖅ ᑕᒫᓂ 

ᐃᖃᓗᖕᓂ ᑭᖑᕙᕆᐊᖅᑕᐅᓯᒪᓂᕋ’ᒪᒍ ᑕᕝᕙᓂ 

ᒪᒃᐱᖅᑐᒐᖓᓂ 95. ᑕᕝᕙᓂ ᑕᕝᕗᖓᒎᖅ 

ᐅᑭᐅᖑᓂᐊᖅᑐᒧᑦ 2020-21-ᒧᑦ ᑕᒪᓐᓇ 

ᑲᔪᓯᓂᐊᕐᒪᑦ. ᐅᑯᐊ ᓄᓇᓐᖑᐊᓕᕆᓂᕐᒧᑦ ᑮᓇᐅᔭᑦ 

ᓈᒻᒪᑦᓯᐊᕋᓗᐊᖅᐹᑦ, $150,000 ᒥᑭᔪᒐᔮᖑᔮᕐᒪᓪᓕ 

ᑕᑯᒃᖢᒍ? ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᒃᑯᐊ ᓄᓇᙳᐊᓕᕆᓂᕐᒧᑦ ᐊᒻᒪᓗ 

ᑖᒃᑯᐊ ᓄᓇᐃᑦ ᐊᑎᖏᓐᓂᒃ ᓲᕐᓗ 

ᕿᒥᕐᕈᖃᑕᐅᖃᑦᑕᖅᑎᓪᓗᒋᑦ ᐃᓕᖅᑯᓯᓕᕆᔨᒃᑯᑦ 

ᐊᒻᒪᓗ ᑕᐃᒃᑯᐊ ᐃᓄᐃᑦ ᐱᖁᑎᖏᓐᓂᒃ 

ᓇᐅᑦᑎᖅᓱᖅᑏᑦ. ᒫᓐᓇ ᑖᓐᓇ ᑮᓇᐅᔭᖅ 

ᓈᒻᒪᑲᓚᐅᖅᑰᖅᑐᖅ ᐱᓕᕆᐊᕆᔭᑦᑎᓐᓂ ᐊᒻᒪᓗ 

ᐃᒻᒪᖄ. ᐄ ᒫᓐᓇ ᓈᒻᒪᑦᓯᒪᔪᖅ ᐅᓪᓗᒥᒧᑦ. 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒃᑯᐊ 

ᐅᖃᓕᒫᒐᖃᕐᕖᑦ ᐊᒻᒪᓗ ᑲᑎᒪᔨᕋᓛᓄᑦ 

ᑎᑎᕋᓚᐅᖅᑎᓪᓗᑎᒃ ᐅᑯᐊ $494,000 

ᐊᒡᒍᖅᑐᖅᓯᒪᓪᓗᒋᑦ ᓇᓗᓇᐃᔭᓚᐅᕋᕕᑦ 

ᐅᖃᓕᒫᒐᓕᕆᓂᖅ ᐱᔾᔪᑎᒋᓪᓗᒍ ᐊᒻᒪᓗ 

ᐅᖃᓕᒫᒐᖃᕐᕖᑦ ᐊᔾᔨᒌᓐᖏᑦᑐᓂᒃ 

ᑮᓇᐅᔭᖅᑖᖅᑎᑕᐅᖃᑦᑕᖅᑐᑦ ᐊᖏᓂᖅᐹᖅ 

$78,000-ᖑᓪᓗᓂ ᒥᑭᔫᑎᕈᓘᖕᒪᑕ. ᖃᓄᕐᓕ ᑭᓱᓂᒃ 

ᐊᑐᖅᖢᓯ ᐅᖃᓕᒫᒐᖃᕐᕖᑦ ᐃᒪᓐᓇᑎᒋ 

ᑮᓇᐅᔭᖅᑖᕐᓂᐊᖅᑑᓚᖃᑦᑕᖅᐱᓯ ᐊᒻᒪᓗ ᑖᒃᑯᐊ 

ᐅᖃᓕᒫᒐᖃᕐᕕᖕᓂᒃ ᐊᐅᓚᑦᑎᔾᔪᑕᐅᔪᓐᓇᖅᐹᑦ? 

ᐅᑯᐊ ᐅᓄᕐᓂᖏᑦ ᖃᔅᓰᓐᓇᑯᓘᖕᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᐱᐊᓐᔅ 

ᑭᐅᖁᓂᐊᕋᒃᑯ ᐱᕕᖃᖅᑎᒃᑯᕕᓐᖓ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᐱᐊᓐᔅ.  

 

ᐱᐊᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑖᒃᑯᐊ ᒥᑭᑦᑐᑯᓗᖅᑰᔨᔪᑦ ᑭᓯᐊᓂ ᐊᒻᒪᓗ 

ᐊᔾᔨᒌᓐᖏᑦᑑᑕᐅᔪᓂᒃ 

ᑮᓇᐅᔭᖅᑖᖅᑎᑕᐅᖃᑦᑕᖅᖢᑎᒃ ᐅᖃᓕᒫᒐᖃᕐᕕᐅᑉ 

ᐊᖏᓂᖓ ᒪᓕᑐᐃᓐᓇᕐᒪᒍ. ᑐᒃᓯᕋᐅᑎᓂᒃ 

ᑎᑎᕋᔅᖤᖅᐳᑦ ᐊᒻᒪᓗ ᓴᓂᐊᓂ ᓇᓗᓇᐃᔭᐃᓯᒪᓲᖅ 

ᖃᔅᓯᓂᒃ ᑮᓇᐅᔭᓂᒃ ᐱᖃᑦᑕᕐᒪᖔᑦ ᐊᒻᒪᓗ 

ᐊᓯᔾᔨᓚᐅᖅᓯᒪᓇᑎᒃ ᑖᒃᑯᐊ ᐊᑯᓂᐊᓗᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐄ, 

ᑐᑭᓯᐅᒪᓂᕋ ᒪᓕᒃᖢᒍ ᐅᑯᐊ ᑮᓇᐅᔭᑦ 

ᐊᓯᔾᔨᓚᐅᖅᓯᒪᓐᖏᑦᑐᑦ ᐊᕐᕌᒍᒐᓴᐅᓕᖅᑐᓄᑦ. 

ᖃᓄᖅ ᓄᓇᓖᓂᒃᑯᐊ ᐅᖃᓕᒫᒐᖃᕐᕕᒃ ᑕᐃᑲᓂᓕ 

ᓄᓇᑦᑎᓐᓂ ᐅᖃᓕᒫᒐᖃᕐᕕᖃᓐᖏᓐᓇᑦᑕ, 

ᐅᖃᐅᓯᖃᓐᖏᑦᑐᖓ ᐃᖃᓗᖕᓂ, ᐊᐅᓚᔾᔪᑏᑦ  

ᑕᑯᓪᓗᒋᑦ ᖃᓄᐃᑦᑐᓂᒃ ᐱᕙᓪᓕᐊᔾᔪᓯᖅᑕᖃᖅᐸ 

ᑭᓇ ᐅᖃᓕᒫᒐᖃᕐᕕᒃᑖᕈᒪᕙ 

ᐊᑐᖅᑕᐅᖃᑦᑕᕈᓐᓇᕋᔭᕐᒪᑕ ᐃᓄᖕᓄᑦ ᐅᕝᕙᓘᓐᓃᑦ 

ᐃᓄᒃᑎᑑᕆᐅᖅᓴᖅᐸᓪᓕᐊᔪᓐᓇᖅᑐ ᐅᖃᓕᒫᒐᖃᕐᕖᑦ 

ᐊᑐᕐᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓕᖕᓂ 

ᐅᖃᓕᒫᒐᖃᕐᕖᑦ ᑮᓇᐅᔭᓕᐅᕋᓱᐊᖅᑎᐅᓐᖏᖦᖢᑎᒃ 

ᐊᐅᓚᖃᑦᑕᖅᑐᑦ. ᓄᓇᓕᒃ ᑕᐃᓐᓇ 

ᐅᖃᓕᒫᒐᖃᕐᕕᒃᑖᕈᒪᒍᓂ ᐋᖅᑭᒃᓯᔪᓐᓇᖅᑐᖅ ᐊᒻᒪ 

ᑮᓇᐅᔭᓂᒃ ᑐᒃᓯᕋᓕᕐᓗᓂ. ᐅᑯᐊ ᑮᓇᐅᔭᑦ 

ᐅᓄᕐᓂᖏᑦ ᒪᓕᖕᒥᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐅᑯᐊ 

ᐅᖃᓕᒫᒐᖃᕐᕖᑦ ᐱᔨᑦᑎᕈᑏᑦ ᖃᒪᓂᑦᑐᐊᕐᒥ ᐊᒻᒪ 

ᒪᕐᕉᒃ ᐅᕙᓃᖦᖢᑎᒃ ᐃᖃᓗᖕᓂ ᐅᖃᓕᒫᒐᖃᕐᕕᖕᒥ 

ᐃᖅᑲᓇᐃᔭᖅᑏᑦ.  

 

ᒥᓂᔅᑕ ᑎᑎᕋᖅᓯᒪᔪᓂᖅᑲᐃ ᓇᐃᒡᓕᑎᖅᓯᒪᔪᓂᒃ 

ᑎᑎᕋᕈᓐᓇᖅᐱᑦ ᐅᑯᐊ 9-ᖑᔪᑦ ᐅᖃᓕᒫᒐᖃᕐᕖᑦ 

ᑕᑯᓪᓗᒋᑦ, ᖃᔅᓯᑦ ᐃᑭᐊᖅᑭᕕᖃᖅᐸᑦ, ᖃᔅᓯᓂᒃ 

ᐅᖃᓕᒫᕆᐅᖅᓴᕐᕕᖃᖅᐸᑦ ᐃᓄᒃᑎᑐᑦ 

ᐃᓕᓐᓂᐊᕐᓇᖅ ᐃᓱᓕᑎᓪᓗᒍ ᐃᓕᓴᖅᑎᓄᑦ 

ᖃᓄᐃᑦᑐᓂᒃ ᐋᖅᑭᒃᓯᒪᕙᑦ? ᐊᒻᒪᓗ 

ᐊᕐᕕᐊᓕᕆᑐᐃᓐᓇᓐᖏᑦᑐᖓ ᐃᓘᓐᓈᖏᓐᓂᒃ 

ᐅᖃᐅᓯᖃᖅᑐᖓ. (ᑐᓵᔨᒃᑰᖏᑦᑐᖅ) ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᑯᒋᐊᕆᐊᖃᖅᑐᖓ 

ᑐᒃᓯᕋᐅᑕᐅᓚᐅᖅᓯᒪᔪᓂᒃ ᐊᒻᒪᓗ ᖃᔅᓯᓂᒃ ᑭᓱᓂᒃ 

ᐱᖁᑎᖃᐅᕐᒪᖔᑦ ᒪᑯᐊᓗ ᐱᔨᑦᑎᕈᑏᑦ 

ᓴᖅᑭᔮᖅᑎᑕᖏᑦ. ᑕᐃᒃᑯᐊ 

ᑐᒃᓯᕋᐅᓯᐊᕆᔭᐅᓚᐅᖅᑐᑦ ᕿᒥᕐᕈᓇᓚᐅᕐᓗᒋᑦ 

ᑭᓯᐊᓂ ᓇᓗᓴᐃᖅᓯᔪᓐᓇᕋᔭᖅᑐᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᓐᓂᒃ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᔅᑕ ᒪᐃᓐ ᑖᒃᑯᐊ ᐊᐱᖅᑯᑎᒋᖃᑦᑕᖅᑲᐅᔭᖏᑦ 

ᐅᐃᒍᑐᐃᓐᓇᕐᓂᐊᕋᒃᑭᑦ ᐅᖃᓕᒫᒐᖃᕐᕕᓕᕆᔪᑦ.  

 

ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ 

ᐃᓗᓕᑯᓘᔭᖃᐅᖅᑐᓂᒃ ᑭᐅᓯᓚᐅᕐᒪᑦ ᐅᕙᑦᑎᓐᓄᑦ 

ᑎᑎᕋᕋᒥ ᐊᒻᒪᓗ ᖁᕕᐊᓱᒃᑐᖓ ᐃᓚᖏᑦ 

ᐅᓄᖅᓯᒋᐊᖅᑕᐅᓯᒪᖕᒪᑕ ᐅᖃᓕᒫᒐᖃᕐᕕᖕᓄᑦ 

ᑐᕌᖓᔪᑦ. ᐊᒻᒪᓗ ᖁᔭᓐᓇᒦᕈᒪᓪᓗᒍ ᑖᓐᓇ 

ᒥᓂᔅᑕᕆᔭᐅᔪᖅ ᐊᒡᒍᖅᑐᖅᓯᒪᔪᓂᒃ ᖃᐃᑦᑎᓚᐅᕐᒪᑦ 

ᐱᔾᔪᑎᓕᖕᓂᒃ ᓄᓇᕗᒻᒥ ᐅᖃᓕᒫᒐᖃᕐᕖᑦ 

ᐱᔨᑦᑎᕈᑎᖏᑦᑕ ᐊᐅᓚᑕᐅᓂᖏᑦ. ᑭᐅᔾᔪᑏᑦ ᐅᑯᐊ 

ᓈᓴᐅᑎᖃᓐᖏᒻᒪᑕ ᐊᒻᒪᓗ ᐅᖃᓕᒫᒐᖃᕐᕖᑦ 

ᐊᐅᓚᑕᐅᓂᖏᑦ ᐃᓗᓕᑯᓘᔭᖃᐅᖅᖢᑎᒃ 

ᓇᓗᓇᐃᔭᖅᑕᐅᓯᒪᔪᑦ ᑭᓯᐊᓂ 

ᐃᓚᓕᐅᔾᔨᓯᒪᓐᖏᒻᒪᑕ $500,000 

ᐅᑎᖅᑎᒋᐊᑐᓐᖏᑦᑐᑦ. ᑭᓱᓄᑦ 

ᐊᑐᖅᑕᐅᓯᒪᖕᒪᖔᖏᑦ. ᑕᐃᒃᑯᐊ $500,000 

ᐅᖃᓕᒫᒐᖃᕐᕕᖕᓄᑦ ᑐᕌᖓᔪᖃᓐᖏᒻᒪᑦ 

ᓇᑭᓐᖔᖅᐸᓪᓕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ $500,000 

ᓇᓕᐊᖕᓄᑦ ᐊᑐᖅᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᕆᐊᒃᑲᓐᓂᕈᓐᓇᖅᐲᑦ? 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒥᐊᓇᖅ ᓇᓗᓇᐃᔭᑦᑎᐊᓵᖏᓐᓇᒃᑯ. ᒪᒃᐱᖅᑐᒐᖅ 

3, ᑕᐃᒃᑯᐊ ᑎᑎᕋᓚᐅᖅᑕᑎᑦ 

ᐊᒡᒍᖅᑐᖅᑕᐅᓯᒪᓪᓗᑎᒃ ᓇᓗᓇᐃᔭᖅᑕᐅᓯᒪᖕᒪᑕ 

ᐅᖃᓕᒫᒐᖃᕐᕕᖕᒧᑦ ᐱᔨᑦᑎᕈᑏᑦ 

ᐊᑐᕈᒫᕐᓂᐊᖅᑐᖁᑎᖏᑦ ᑮᓇᐅᔾᔭᒃᓵᕆᔭᐅᔪᑦ ᐊᒻᒪᓗ 

ᖃᕋᓴᐅᔭᕐᓄᑦ ᑐᕌᖓᔪᑦ. ᑭᓯᐊᓂ 

ᓇᓗᓇᐃᖅᓯᓯᒪᓐᖏᑦᑐᖅ $500,000 

ᐅᖃᓕᒫᒐᖃᕐᕕᖕᓄᑦ ᐊᑐᖅᑐᒃᓴᑦ. 

ᑐᑭᓯᔪᒪᑐᐃᓐᓇᖅᑐᖓᓕ ᑕᐃᒃᑯᐊ ᑮᓇᐅᔭᑦ 

ᓇᑭᕐᖔᕐᒪᖔᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᐅᐊᑦᑎᐊᕈᐊᐃᑦ?  

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᑦᑎᐊᖅᑲᐅᒍᒃᑯ ᑖᓐᓇ 

ᐊᐱᖅᑯᑎᒋᔭᐃᑦ. ᐃᒃᑯᐊ $494,000-ᓂᒃ 

ᐅᖃᐅᓯᖃᖅᐱᑖ? ᐃᑦᑕᕐᓂᓴᓕᕆᓂᕐᒧᑦ ᑮᓇᐅᔭᑦ 

ᐅᑎᖅᑎᒋᐊᑐᓐᖏᑦᑐᑦ ᑐᓐᓂᖅᑯᑏᑦ 

ᑕᐃᒃᑯᓇᓐᖔᖅᑐᑦ F-9ᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᖅᖢᒍ ᒥᓂᔅᑕ ᓇᓗᓇᐃᖅᓯᖕᒪᑦ. 

ᐊᕐᕌᓂ ᓴᖅᑭᓚᐅᖅᑕᓐᓄᑦ ᐅᑎᕈᒪᓪᓗᖓ. 

ᐃᓱᒫᓘᑎᖃᕋᒪ ᐅᖃᓕᒫᒐᖃᕐᕖᑦ ᐊᑐᓪᓚᕆᖕᒪᑕ 

ᐃᓕᓐᓂᐊᕐᓂᕐᒧᑦ ᐊᒻᒪᓗ ᐃᑲᔫᑎᖃᓪᓚᕆᖕᒪᑦ 

ᐃᓄᖕᓄᑦ. ᒪᑯᐊ ᐃᓕᓐᓂᐊᕆᐅᖅᓴᖅᑐᑦ 

ᐃᓕᓐᓂᐊᓚᐅᓐᖏᑦᑐᓪᓗ ᐅᐃᒪᓇᓐᖏᖦᖢᑎᒡᓗ 

ᐊᒻᒪᓗ ᖃᕋᓴᐅᔭᒃᑯᑦ ᐃᑭᐊᖅᑭᕕᒃᑰᕈᑕᐅᔪᓐᓇᖅᖢᓂ 

ᓄᓇᖅᑲᑎᒌᓄᑦ. ᑕᒪᓐᓇ ᐃᓱᒫᓘᑎᒋᓪᓗᒍ. ᒥᓂᔅᑕ 

ᐊᐱᕆᔪᒪᔭᕋ ᑕᒪᑐᒥᖓ ᐅᖃᐅᓯᖃᕈᓐᓇᕐᒪᖔᑦ 

ᐊᒻᒪᓗ ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᖏᑦ 

ᐊᖏᒡᓕᒋᐊᖅᑕᐅᓗᑎᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᓇᓗᓇᓐᖏᑦᑐᖅ ᑕᒪᒃᑯᐊ 

ᐅᖃᓕᒫᒐᖃᕐᕖᑦ ᓄᓇᓖᑦ ᐊᒃᓱᐊᓗᒃ ᐊᑑᑎᖃᖅᑐᑦ 

ᐊᒻᒪᓗ ᐊᐅᓚᑦᑎᔾᔪᑕᐅᓯᒋᐊᓲᖑᓪᓗᑎᒃ 

ᐃᑲᔫᑎᖃᖅᖢᑎᒡᓗ. ᑖᓐᓇ ᑐᒃᓯᕌᕆᔭᖓᑦ ᐱᓪᓗᒍ, 

ᐄ, ᐃᓱᒪᒃᓴᖅᓯᐅᕈᑎᒋᔪᓐᓇᖅᑕᕋ. ᐄ, ᑖᓐᓇ 

ᑐᒃᓯᕋᐅᑎᒋᔭᖓ ᐃᓱᒪᒃᓴᖅᓯᐅᕈᑎᔪᓐᓇᖅᑕᕗᑦ. 

ᑕᕝᕙᓐᖓᓗ ᐱᒋᐊᓕᕐᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᖅᖢᒍ ᒥᓂᔅᑕᕆᔭᐅᔪᖅ. ᐄ, 

ᐅᖃᐅᓯᕆᒃᑲᓐᓂᓛᖅᐸᕋ.  

 

ᐊᕐᕌᓂ ᑕᐸᐃᓚᐅᖅᓯᒪᒐᒪ ᐅᖃᓕᒫᒐᖃᕐᕖᑦ 

ᓄᓇᕗᒻᒥ ᐅᓄᕐᓂᖏᑦ ᐱᔾᔪᑎᒋᓪᓗᒋᑦ. 9-

ᖏᓐᓇᑯᓗᖕᓂᒃ ᐅᖃᓕᒫᒐᖃᕐᕕᖃᖅᑐᑦ 25-ᓂᒃ 

ᓄᓇᓕᖁᑎᖃᖅᖢᑕ. ᑲᓐᖑᓇᖅ. ᐊᕐᕌᓂ 

ᑐᒃᓯᕋᐅᓯᐅᓚᐅᖅᓯᒪᔪᖓ ᒥᓂᔅᑕᕆᔭᐅᔪᒧᑦ 

ᑎᑎᕋᖁᓪᓗᒍ ᕼᐊᒻᓚᓕᒫᓄᑦ 

ᐅᖃᓕᒫᒐᖃᕐᕕᖃᓐᖏᑦᑐᓄᑦ ᑐᑭᓯᒋᐊᕐᕕᒋᓪᓗᒋᓪᓗ 

ᑭᒃᑯᑦ ᑮᓇᐅᔭᓕᐅᕋᓱᐊᖅᑎᐅᖏᓪᓗᑎᒃ 

ᐅᖃᓕᒫᒐᖃᕐᕕᓕᐅᕈᓐᓇᕐᒪᖔᖏᑦ.  

 

ᐄ, ᑖᓐᓇ ᒥᓂᔅᑕ ᑕᐃᒪᐃᓐᓂᐊᕐᓂᕋᓚᐅᖅᓯᒪᖕᒪᑦ 

ᐊᐱᕆᔪᒪᓕᖅᑕᕋ ᒥᓂᔅᑕ ᖃᓄᐃᓕᐅᖅᓯᒪᓕᕐᒪᖔᑦ 

ᐊᕐᕌᒍ ᐃᓗᐊᓂ ᐊᒻᒪᓗ ᓄᓇᓖᑦ ᑕᐃᒃᑯᐊ 

ᐅᓄᕐᓂᖅᓴᐃᑦ ᐅᖃᓕᒫᒐᖃᕐᕕᓐᖏᒻᒪᑕ. 

ᖃᓄᐃᓕᐅᖅᓯᒪᓕᖅᐸ ᑕᖅᑲᒃᑯᐊ 

ᐅᖃᓕᒫᒐᖃᕐᕕᓕᐅᕈᒪᒍᑎᒃ ᓴᖅᑭᑦᑎᔪᒪᖕᒪᖔᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᑖᓂᒃ ᑐᒃᓯᕋᖅᑐᓂᒃ  

ᒫᓐᓇ ᒪᑐᐃᖅᓯᒍᒪᒐᔭᕆᐊᖏᑦ ᓄᓇᓕᖕᓂ 

ᐅᖃᓕᒫᒐᖃᕐᕕᖕᓂᒃ ᐃᑲᔫᑎᐅᒐᓗᐊᖅ ᐊᒻᒪ 

ᐃᓵᒃᓯᒪᓲᖑᔪᒍᑦ ᖃᓄᖅ ᑐᓴᐅᒪᑎᑦᑎᒋᐊᖅᖢᑕ. 

ᑕᒪᓐᓇ ᐱᕕᖃᐃᓐᓇᖅᑐᖅ ᐱᕕᖃᕈᓐᓇᖅᑐᐃᑦ 

ᑭᓯᐊᓂ ᐃᓂᒃᓴᖏᑦ. ᓄᓇᓕᐅᔪᐃᑦ ᐅᐱᓐᓇᕋᓂ 

ᐊᒥᓱᐃᑦ ᑕᒪᒃᑯᐊ ᐅᐱᓐᓇᕋᓂ ᐱᖁᑎᕐᔪᐊᓂᒃ 

ᑮᓇᐅᔭᖅᑐᕐᔪᐊᖅᑐᓂᒃ ᐊᒥᒐᖅᓯᖕᒪᑕ. ᑕᒪᓐᓇ 

ᐱᔾᔪᑎᐅᖕᒥᖕᒪᑦ ᐊᒻᒪᓗ ᓇᓪᓕᐊᒃ ᓄᓇᓕᐅᒐᓗᐊᖅ 

ᐃᓵᒃᓯᒪᓂᑦᑎᓐᓄᑦ ᓱᓕ ᒪᑐᐃᖓᐃᓐᓇᕈᒪᔭᕗᑦ 

ᑭᓇᑐᐃᓐᓇᖅ ᐊᑐᐃᓐᓇᕈᑐᐊᖅᐸᑦ 

ᐱᒋᐊᖅᓯᔪᒪᑐᐊᕈᓂ ᐅᖃᓕᒫᒐᖃᕐᕕᖕᒥᒃ 

ᑲᑐᔾᔨᖃᑎᒌᖕᓂᑎᒍᑦ ᑐᓐᖓᓱᒃᑎᑉᐸᕗᑦ 

ᑲᔪᓰᓐᓇᕐᓂᐊᕋᑦᑎᒍᑦ ᑕᒪᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᒫᓐᓇᐅᓂᖓᓂ ᐃᒪᐃᑦᑑᓂᖓᓂᒃ 

ᐅᖃᓕᒫᒐᖃᕐᕕᓐᓂᑦ ᓄᓇᓕᓐᓂᑦ ᓈᒻᒪᓐᖏᒻᒪᑦ. 

ᑭᓇᑐᐃᓐᓇᖅ ᐅᑭᐅᑭᑦᑐᐃᑦ ᐃᓐᓇᐃᑦ 

ᐃᓯᕆᐊᖃᕐᖓᑕ ᐅᖃᓕᒫᒐᖃᕐᕕᒻᒥ ᐊᒻᒪ 

ᐊᑐᐃᓐᓇᐅᔪᓂᒃ ᐅᖃᓕᒫᒐᖃᕐᕕᓐᓂ 

ᐱᕕᖃᕆᐊᖃᖅᑐᐃᑦ ᐊᒻᒪᓗ ᐃᓱᒫᓗᑎᒋᔭᕋ ᑕᒪᓐᓇ.  

 

ᐊᕐᕌᓂᑦᑕᐅᖅ ᑎᑎᕋᕐᓂᐊᕐᓂᕋᔪᒻᒪᑦ ᓄᓇᓕᐅᔪᐃᑦ 

16 ᐅᖃᓕᒫᒐᖃᕐᕕᖏᑦ ᐱᑕᖃᓐᖏᒻᒪᑕ 

ᐅᖃᓕᒫᒐᖃᕐᕕᖃᓐᖏᑦᑐᓄᑦ ᐊᒻᒪᓗ ᖃᓄᖅ 

ᐃᑲᔪᖅᑐᐃᒍᓐᓇᖁᓪᓗᒋᑦ ᑕᐃᒃᑯᐊ ᑭᒃᑯᑐᐃᓐᓇᐃᑦ 

ᑎᒥᓐᖑᕈᒪᓐᓂᕈᑎᑦ ᑮᓇᐅᔭᓕᐅᕋᓱᒃᑎᐅᖏᓪᓗᑎᒃ 

ᑕᒪᒃᑯᐊ ᐱᕕᖃᕈᓐᓇᖁᓪᓗᒋᑦ ᐃᒻᒪᖄ 

ᐱᒋᐊᖅᑎᑦᑎᔪᒪᓐᓂᕈᑎᒃ.  

 

ᐊᐱᕆᔪᒪᒻᒥᔪᖓ ᐃᒫᒃ, ᑎᑎᕋᓚᐅᖅᐲᑦ 16 

ᓄᓇᓕᐅᔪᓂᒃ ᑎᑎᕋᕐᓂᖏᒃᑯᕕᑦ ᖃᖓᒃᑯᑦ 

ᑎᑎᕋᕋᔭᖅᐱᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒋᐊᕆᐊᖃᖅᑐᖓ  



ᐊᐃᑉᐱᖅ, ᒫᑦᓯ 10, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᑎᑎᖅᑲᐃᑦ ᐅᓄᖅᑐᒻᒪᕆᐅᒻᒪᑕ 100-ᖏᓐᓂᒃ 

ᐅᖓᑖᓂᐊᓗᒃ ᓲᕐᓗ. ᑖᓐᓇ ᑕᒪᑐᒧᖔᖓᑉᐸᑦ 

ᑖᒃᑯᐊ ᓄᓇᓕᓐᓄᑦ ᕼᐊᒻᓚᒃᑯᓐᓄᑦ 

ᐃᓱᒪᔅᓴᖅᓯᐅᖁᔭᐅᖁᓪᓗᒋᑦ ᐃᑲᔪᖅᑐᐃᔪᒍᑦ 

ᒪᑐᐃᖅᑎᑦᑎᔪᒪᔪᖃᕐᓂᕈᓂ. ᑖᓐᓇ ᑕᐃᒪᓐᓇ 

ᐅᖃᕈᓐᓇᖅᑐᖓ ᑲᔪᓯᑦᑎᐊᕆᐊᖃᕐᓂᖓᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᕐᒥᒃ ᓱᓕ. ᒥᔅ 

ᑕᐅᑐᙱ.  

 

ᑕᐅᑐᙱ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒃᑲ ᖃᔅᓰᓐᓇᐱᐅᒐᓗᐊᑦ ᐊᒻᒪ 

ᐃᓄᓪᓚᕆᐅᓗᐊᒧᑦ. (ᑐᓵᔨᑎᒎᕈᓐᓃᖅᑐᖅ) 

ᐃᓄᓗᐊᖅᑰᕋᒪ ᒪᒃᐱᒐᖅ 96 (ᑐᓵᔨᒃᑯᑦ) ᐅᓇ 

ᑐᑭᓯᖅᑲᐅᓐᖏᓐᓇᒃᑯ. ᑖᓐᓇᒎᖅ 

ᐱᒋᐊᖅᑕᐅᓚᐅᖅᑐᖅ ᐱᒋᐊᖅᑕᐅᓂᐊᖅᑐᖅ 2021, 

96 ᖁᓛᖓᓃᑦᑐᖅ. ᑕᐃᒪᒎᖅ 

ᐅᑎᖅᑎᕙᓪᓕᐊᓂᐊᕐᒪᑕ ᒪᑯᐊ ᐃᓄᐃᑦ 

ᓴᐅᓂᒥᓂᖏᑦ ᓄᓇᓕᓐᓄᑦ ᐊᔾᔨᒌᓐᖏᑦᑐᓄᑦ ᑖᒃᑯᐊ 

ᐱᓕᕆᖃᑎᒋᔭᐅᓗᑎᒃ ᐃᓄᐃᑦ ᐃᑦᑕᕐᓂᑕᓕᕆᔨᒃᑯᑦ 

ᐸᐸᑦᓯᔨᓂᒃ ᐊᒻᒪᒎᖅ ᑖᓐᓇ ᐃᓂᖅᑕᐅᓯᒪᓪᓗᓂ 

ᑕᐃᒃᑯᐊ ᐱᓕᕆᖃᑎᒋᔭᐅᓪᓗᑎᒃ ᐃᓄᐃᑦ 

ᐃᑦᑕᕐᓂᑕᓕᕆᔨᒃᑯᑦ ᐸᐸᑦᓯᔨᖏᑦ ᐊᒻᒪ 

ᐅᑎᖅᑎᑕᐅᔪᓐᓇᕐᒪᖔᖏᑦᑕᒎᖅ. ᐅᓇ ᓱᓇᒥᒃ 

ᐅᖃᐅᓯᖃᖅᑐᖅ ᐃᓄᐃᑦ ᑎᒥᖁᑎᖏᓐᓃᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᓴᐅᓂᕐᓂᒃ ᐅᖃᐅᓯᖃᖅᑐᖅ 

ᓄᓇᕗᒻᒥᐅᑕᒥᓃᑦ ᓴᐅᓂᒥᓂᖏᑦ ᑕᒫᓂ 

ᓄᓇᕗᒻᒦᓐᖏᑦᑐᐃᑦ ᑕᒪᐅᖓ 

ᐅᑎᖅᑕᐅᕙᓪᓕᐊᒍᒫᕐᓂᐊᖁᓪᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᑕᐅᑐᙱ.  

 

ᑕᐅᑐᙱ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ 

ᒥᓂᔅᑕ. ᐊᒻᒪᓗᒎᖅ ᐅᖃᖅᓯᒪᓪᓗᓂ … ᑐᖏᓕᐊᓂ 

ᑖᒃᑯᐊᒎᖅ ᐃᖏᕐᕋᔭᖃᑦᑕᕐᓂᐊᖅᑐᑦ 

ᐃᑦᑕᕐᓂᑕᓕᕆᓂᕐᒥᒃ ᓇᒃᓴᕐᓗᑎᒃ ᐊᒻᒪ  

ᐱᖁᑎᕕᓂᕐᓂᒃ ᑕᐅᑐᕋᓐᓈᕐᕕᖕᒦᓐᖔᖅᑐᓂᒃ ᐊᒻᒪ 

ᐃᓄᐃᑦ ᓴᓇᔭᒥᓂᖏᓐᓂᒃ. ᐅᓇᖃᐃ ᓴᓇᓐᖑᐊᕐᓂᒃ? 

ᑕᐃᑲᓐᖓᒡᒎᖅ ᐃᑦᑕᕐᓂᑕᓕᕆᔨᒃᑯᑦ ᑲᑎᓯᒪᔭᖏᓐᓂᒃ 

ᐊᔾᔨᒌᓐᖏᑦᑐᓄᑦ ᓄᓇᓕᖕᓄᑦ ᓄᓇᕗᒻᒥ. ᑖᓐᓇᒎᖅ 

ᐃᓂᖅᑐᖅ ᐃᓂᖅᓯᒪᓕᓚᐅᖅᑐᕉᖅ. ᖃᖓᐅᓇ 

ᑎᒥᓂᒃ ᐊᔾᔨᒌᓐᖏᑦᑐᓂᒃ ᐱᓕᕆᖃᑎᖃᖅᓱᑎᒃ 

ᑕᐅᑐᕋᓐᓈᖅᑎᑦᑎᓪᓗᑎᒃ 2020-21. ᑖᓐᓇ 

ᑐᑭᓯᑦᑎᐊᖏᓐᓇᒃᑯ ᑐᑭᓯᑎᑕᐅᑦᑎᐊᕈᒪᔪᖓ 

ᑭᖑᓪᓕᖅᐹᖅ ᐊᐱᖅᑯᑎᒐ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐅᓇ 96 ᒪᒃᐱᒐᖓᓂ ᑎᑦᑕᖅ ᖁᓛᓂ 

ᑐᖏᓕᐊᓂ ᒪᕐᕉᒃ ᐅᖃᐅᓯᕆᖅᑰᖅᑕᖓ. ᑖᓐᓇ 

ᐊᓯᖓᓂᒃ ᐅᖃᐅᓯᖃᖅᑐᖅ. ᑕᐃᓐᓇ 

ᐊᐱᖅᑯᑎᒋᕋᑖᖅᑕᖓ ᐊᓯᖓᓂᒃ ᐱᔾᔪᑎᓕᒃ. 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᕐᒥᒃ 

ᓱᓕ. ᒥᔅᑕ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐅᓇ 

ᐊᐱᖅᑯᑎᒋᓛᖅᑕᕋ ᒥᓂᔅᑕ ᐊᑉᐱᐅᑎᓂᐊᕆᕚᖓ 

ᐃᓕᓐᓂᐊᖅᑐᓕᕆᔨᕐᔪᐊᒃᑯᑦ ᒥᓂᔅᑕᖓᓄᑦ 

ᐊᐱᖅᑯᑎᒋᔮᖃᕐᓂᕈᒃᑯ, ᐃᒃᓯᕙᐅᑕᓖᒃ, ᐃᕝᕕᑦ 

ᓇᓗᓂᐊᓐᖏᓐᓇᕕᑦ ᐅᖃᓯᕆᓂᐊᖅᑕᕋ 

ᑐᓴᖅᐸᓪᓕᐊᓕᕈᓂ. ᑖᕙᓂ ᐅᑯᐊ 

ᐃᓕᖅᑯᓯᑐᖃᐃᓪᓗ ᐱᖁᑎᑐᖃᐃᓪᓗ ᒥᔅᓵᓄᑦ 

ᐊᐱᖅᑯᑎᖃᕋᑦᑕ. ᑖᕙᓂ ᑕᐅᑐᓐᓇᖅᓯᒪᔪᖃᕐᒪᑦ 

ᖃᐅᔨᒪᔨᕐᔪᐊᖅᓴᒧᑦ ᐃᓕᓐᓂᐊᖅᑐᓂᒃ ᑕᒫᓂ 

ᓄᓇᑦᑕ ᐃᓗᐊᓂ ᑎᐊ’ᓇᐃᑦᑐᖃᖅᑰᕆᓐᖏᓪᓗᒍ 

ᐃᓱᒪᖃᑦᑕᕋᒪ ᑕᑯᖅᑲᓕᓐᖏᓇᒻᒪ ᑖᒪ’ᓇᐃᑦᑐᒥᒃ. 

ᓄᓇᑉᑕᓕ ᐃᓗᐊᓂ ᑖᑦᓇᐃᑦᑐᓴᒥᒃ ᑕᕝᕘᓇ 

ᐃᓕᖅᑯᓯᑐᖃᖅᑎᒍᓯᒪᑎᓪᓗᒍ 

ᑕᐅᑐᓐᓇᖅᑐᖃᓐᖏᓚᖅ 

ᐃᓱᒪᓇᖅᑐᖃᓐᖏᓚᕐᓘᓐᓃᑦ ᖃᓂᑦᑐᑯᓘᓐᓃᑦ 

ᖃᖓᑐᐃᓐᓇᐃᒍᑎᔅᓴᒥᓪᓘᓐᓃᑦ. ᐃᒃᓯᕙᐅᑕᓖᒃ, 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ, ᐊᒻᒪᓗ ᖁᔭᓐᓇᒦᓪᓗ. ᒪᒥᐊᑉᐳᖓᓗ 

ᐅᖃᐅᓯᑐᖃᕐᓂᒃ ᐊᐱᖅᓱᖅᑕᐅᑎᓪᓗᓂ 

ᑐᑭᓯᑦᑎᐊᓐᖏᓐᓂᒃᑯᒋᒍᒃᑯ. ᑕᒪᓐᓇ ᓲᕐᓗ 

ᖃᐅᔨᒪᔪᕐᔪᐊᕐᓂ ᐊᐱᕆᖅᑰᕐᒪᑦ ᐃᓕᖅᑯᓯᑦᑎᓐᓄᑦ 

ᖃᐅᔨᒪᔪᕐᔪᐊᕐᓂᖃᐃ ᐅᖃᐅᓯᖃᖅᑰᕐᒪᑦ. ᑕᕝᕙᓂ 

ᑖᒃᑯᐊ ᐃᓐᓇᒻᒪᕆᒋᔭᕗᑦ 

ᖃᐅᔨᒪᔨᕐᔪᐊᕆᖃᑦᑕᖅᑕᕗᑦ ᓄᓇᕗᒻᒥ, 

ᐃᑦᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐄ, 

ᑖᑦᓇᐃᑦᑑᑎᓪᓗᒍ ᑕᐃ’ᓇᐃᑦᑐᒥᑦᑕᐅᖅ 

ᑕᐅᑐᓇᖅᑐᖃᖅᓯᒪᒻᒥᒻᒪᑦ ᑖᒃᑯᐊ ᐃᓄᑐᖃᖁᑎᑦᑕ 

ᑎᒥᖔᓐᖏᑦᑐᓂᒃ ᑕᐃᑉᓱᒪ ᒥᔅᓵᓄᑦ 

ᐊᐱᖅᓱᕆᐊᖅᑐᖅᑐᖃᑦᑕᖅᓯᒪᒻᒪᑦ ᐃᓄᑐᖃᖅᑎᓐᓄᑦ. 

ᑖᒃᑯᓄᖓ ᐃᓄᖁᑎᑦᑎᓃᖔᓐᖏᑦᑐᒥᒃ 

ᐃᓕᓐᓂᐊᕈᑎᔅᓴᖁᑎᒥᓂᑦᑕᐅᖅ. 

ᑖᑦᓇᐃᑦᑐᖃᖅᑎᓪᓗᒍ ᑕᐃᓐᓇ ᐊᐱᖅᑯᑎᒋᔭᕋ 

ᐃᓄᖁᑎᑦᑎᓃᖔᒻᒪᕆᑦᑐᒥᓪᓕ ᑕᐃᑉᓱᒪ 

ᐊᑐᒐᐅᔪᒃᓴᒥᒃ ᐃᒪᓐᓇᑦᑐᖃᕋᓗᐊᖅᓵᓘᓐᓃᑦ 

ᐊᐱᖅᑯᑎᒋᔭᕋ. ᖃᑯᒍ 

ᑎᐊᑦᓇᐃᑦᑐᖃᓕᕐᓂᐊᕆᐊᔅᓴᖅ 

ᐃᓱᒪᓇᖅᑐᖃᓐᖏᒃᑲᓗᐊᕆᐊᔅᓵᓂᓪᓘᓐᓃᑦ? 

ᐊᐱᖅᑯᑎᒋᕙᕋ, ᐃᒃᓯᕙᐅᑕᓖᒃ, ᑐᑭᓯᓇᕐᓂᕈᒪ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑐᑭᓯᑦᑎᐊᕐᓂᕈᒃᑯ ᐊᐱᖅᑯᑎᖓ ᓲᕐᓗ 

ᑕᐃᒃᑯᐊ ᓄᓇᕗᑦ ᓯᓚᑖᓃᓐᖔᖅᓯᒪᔪᑦ 

ᐊᐱᖅᓱᕆᐊᖅᑐᖃᑦᑕᖅᑐᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᐅᕝᕙᓘᓐᓃᑦ ᐃᓐᓇᒻᒪᕇᑦ 

ᐃᓕᖅᑯᓯᖁᔭᑦᑎᓐᓂ ᐅᖃᐅᓯᑦᑎᓐᓂ 

ᑕᒪᒃᑯᓂᖓᕈᔪᒃ. ᑖᒃᑯᐊ ᐃᒻᒪᖃ ᓯᓚᑦᑐᓴᕐᕕᒃᑯᑦ 

ᐅᕝᕙᓗ ᑕᒪᒃᑯᐊ ᐃᓚᖏᑦ ᑕᒫᓂ ᓄᓇᕗᒻᒥᓘᓐᓃᑦ 

ᐱᓕᕆᐊᕆᔭᐅᕙᓪᓕᐊᖅᑰᕐᒪᑕ ᖃᐅᔨᓴᕐᓂᐅᕙᑦᑐᑦ 

ᐸᐃᑉᐹᑎᒍᑦ ᐅᕝᕙᓘᓐᓃᑦ ᐊᐱᖅᓱᕐᓂᒃᑯᑦ. ᑕᐃᓐᓇ 

ᐃᖅᑲᖅᐸᕋ ᓲᕐᓗ ᖃᐅᔨᒋᐊᖅᑏᑦ ᑕᒫᓂ 

ᐋᓐᓂᐊᖃᕐᓇᓐᖏᑦᑕᐃᓕᓂᕐᒧᑦ ᐱᔾᔪᑎᖃᖅᑐᑎᒃ 

ᖃᐅᔨᓴᒻᒪᕆᖃᑦᑕᕐᒪᑕ ᓇᐅᒃᑯᑐᐃᓐᓇᖅ. ᑕᐃᓐᓇ 

ᓄᓇᕗᒻᒥᐅᓄᑦ ᓴᖅᑭᑕᐅᓯᒪᓪᓗᓂ 

ᐱᓕᕆᐊᕆᔭᐅᓯᒪᓪᓗᓂ.  

 

ᑖᓐᓇ ᑭᐅᑦᑎᐊᖏᒃᑯᒃᑯ ᐊᐱᕆᓂᐊᕆᕗᖅ  

ᐊᓯᖏᓐᓂᒃ. ᐃᒃᓯᕙᐅᑖᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑕᐃᒃᓇ 

ᐊᓯᐊᒎᖅᐸᓪᓗᓗᒍᖃᐃ ᐊᐱᖅᑯᑎᒋᒍᒃᑯ 

ᑐᑭᓯᓇᖅᓯᑦᓯᐊᕈᒪᒐᔭᖅᑯᑦ 

ᐃᓕᓐᓂᐊᖅᑐᓕᕆᔨᕐᔪᐊᒃᑯᓄᓪᓘᓐᓃᑦ ᐅᕝᕙᓘᓐᓃᑦ 

ᓯᓚᑦᑐᖅᓴᕐᕕᓕᕆᔨᒃᑯᑦ ᒥᓂᔅᑕ ᐱᓕᕆᕝᕕᒋᔮᑕ 

ᐃᓗᐊᒎᓕᖅᑎᓪᓗᒍ. ᑕᐃᒻᓇ ᑐᑭᓯᑦᑎᐊᕈᒪᓪᓗᒍ 

ᑖᒃᑯᓄᖓᐅᓐᓃᑦ ᐊᐱᖅᑯᑎᒋᔪᒪᓕᖅᐸᕋ. ᖁᔭᓐᓇᒦᒃ, 

ᐃᒃᓯᕙᐅᑕᓖᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᑦᓴᐃᑦ F-6-

ᒦᑦᓱᑕ. ᐃᑦᑕᕐᓂᓴᓕᕆᓂᕐᒧᑦ ᓂᕈᐊᖅᑕᐅᔾᔪᑎᒃᓴᐃᑦ 

$6,025,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᑐᑦ. ᒪᒃᐱᒐᖅ F-7 

ᐃᓄᑐᖃᐃᑦ ᐅᕕᒃᑲᐃᑦ, ᒥᔅ ᖃᒥᙳᐊᖅ.   

 

ᖃᒥᙳᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 

ᑖᓐᓇ 2020 ᐸᕐᓇᐅᑎᒋᔭᑦᓯᓐᓂᒃ ᑖᒃᑯᐊ 2019-

2020 ᐱᒋᐊᖅᓯᒪᔫᒐᓗᐊᑦ ᓯᕗᓪᓕᐅᔾᔨᒍᒪᔭᓯ 

ᑭᓯᐊᓂ ᐃᓚᖏᑦ ᓱᓕ ᐱᒋᐊᖅᓯᒪᓐᖏᒻᒪᑕ.  

 

ᕿᑎᕐᒥᐅᓂᓗ ᓄᓇᓕᐊᕈᔾᔨᖃᑦᑕᕐᓂᕐᒧᑦ 

ᐱᓕᕆᐊᒃᓵᒃ ᑭᕙᓪᓕᕐᒥᓪᓗ, ᓴᓇᓐᖑᐊᕐᓂᕐᒧᑦ ᐊᒻᒪᓗ 

ᕿᑭᖅᑖᓗᒻᒥ ᑖᒃᑯᐊ ᕿᓚᐅᔾᔨᓂᕐᒧᑦ ᐊᒻᒪ 

ᐃᓐᖏᑎᑦᓯᓂᕐᒧᑦ ᖃᓄᐃᓕᖓᓕᖅᐸᑦ? 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᒪᒥᐊᓇᖅ 

ᒪᓕᑦᑎᐊᕈᓐᓇᖅᑲᐅᖏᓐᓇᒃᑯ ᐱᓕᕆᐊᖑᔾᔪᑏᑦ 

ᑕᐅᒍᖅᑕᖏᑦ. ᑖᒃᑯᐊ ᐊᔾᔨᒌᓐᖏᑦᑐᐃᑦ 

ᐱᓕᕆᐊᑦᓴᐃᑦ ᓱᓕ ᐊᐱᖅᑯᑎᒋᔭᖏᑦ ᓱᓕ ᖃᓄᖅ 

ᖃᐅᔨᒋᐊᖅᓯᒪᓐᖏᑦᑕᒃᑲ ᑭᓯᐊᓂ ᕿᑎᕐᒥᐅᑦ ᓱᓕ 

ᖃᓄᖅᑑᖅᑕᐅᒋᐊᖃᕐᖓᑦ. ᑖᒃᑯᐊ 

ᑲᑎᒪᔨᐊᓛᖏᑎᒍᑦ ᑖᓐᓇ ᐅᖄᓚᐅᑎᒃᑯᑦ 

ᖃᓄᖅᑑᕈᑕᐅᓚᖅᑐᖅ ᐊᒻᒪᓗ ᐅᑭᐅᖅ ᐅᐱᕐᖔᖅ 

2020-ᓘᓐᓃᑦ ᐃᓛᖅ ᐅᐱᕐᖓᒃᓵᖅ ᐅᕝᕙᓘᓐᓃᑦ 

ᑕᒪᓐᓇ ᐱᓕᕆᐊᕆᔭᐅᓂᐊᕐᓂᖓᓂᒃ. ᑭᕙᓪᓕᕐᒥ  

ᓴᓇᐅᒐᐃᑦ ᐃᓛᒃ, ᓴᓇᕐᕈᑎᑦ ᐱᒋᐅᖅᓴᕐᓂᕐᒧᑦ 

ᓴᓇᕐᕈᑎᓕᕆᓂᕐᒧᑦ ᐊᒻᒪᓗ ᐱᖃᑖ ᐃᓛᒎᖅ 

ᑭᕙᓪᓕᕐᒦᓛᖅᑐᐃᑦ ᑭᓯᐊᓂ ᐃᓐᓇᐃᑦ 

ᑲᑎᒪᔨᖏᓐᓄᑦ ᖃᓄᖅᑑᖅᑕᐅᓂᐊᕐᖓᑕ 

ᐱᔭᕇᖅᑕᐅᑉᐸᑦ ᑕᐃᒃᑯᑎᒎᓇᖅ 

ᑲᑎᒪᐅᑕᐅᓚᐅᖅᑎᓪᓗᒍ ᐅᑭᐅᖅ 2020 

ᐅᑭᐅᒃᓵᕐᓘᓐᓃᑦ. ᑭᖑᓪᓕᕐᒥ ᐅᖃᐅᓯᕆᔭᖓ 

ᐊᓐᖑᑎᖅᑲᐅᖏᓐᓇᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᖃᒥᙳᐊᖅ.  

 

ᖃᒥᙳᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 

ᑖᒃᑯᐊ ᐊᖑᓇᓱᒃᑐᑦ ᐃᓛ ᐃᓐᓇᐃᑦ ᑲᑎᒪᔨᖏᓐᓄᑦ 

ᕿᑎᕐᒥᐅᓄᑦ ᓄᓇᓕᐊᕈᔾᔭᐅᓂᐊᕐᓂᖏᓐᓄᑦ 

ᖃᓄᖅᑑᖅᑕᐅᓂᐊᖅᑐᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᐄ, 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᑉᐱᒐᖅ 

F−7-ᒦᑦᑐᒍᑦ. ᒥᔅ ᑕᐅᑐᙱ.  

 

ᑕᐅᑐᙱ (ᑐᓵᔨᑎᒍᑦ): ᐊᑕᐅᓯᕐᒥᒃ 

ᐊᐱᖅᑯᑎᖃᖅᑐᖓ ᐃᓚᐅᖃᑦᑕᖅᓯᒪᔪᒻᒪᕆᐅᒐᒪ 

ᕿᒧᒃᓯᐅᕐᔪᐊᖅᑐᓂᒃ ᐊᒻᒪᓗ ᓯᕗᓪᓕᐅᑎᑕᖏᑦ 

ᐱᓕᕆᕝᕕᐅᑉ 2018-19 ᖃᐅᔨᒪᔭᐅᔪᑐᖃᕐᓂᒃ 

ᐊᒻᒪᓗ ᑕᐃᒎᓯᖏᓐᓂᒃ ᕿᒧᒃᓰᑦ, ᖃᐅᔨᔪᒪᒍᒪ 

ᖃᖓᒃᑯᑦ ᑖᓐᓇ ᐱᔭᕇᖅᑕᐅᒐᔭᕐᒪᖔᑦ ᐊᒻᒪᓗ 

ᑕᖅᑲᒃᑯᓄᖓ ᓴᖅᑭᑕᐅᓗᑎᒃ ᖃᐅᔨᔭᐅᔪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᖅᐹᖅ ᐊᐱᖅᑯᑎᒐ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᒪᒥᐊᓇᐅᒐᓗᐊᖅ 

ᐃᓗᓕᑯᓘᔭᖏᑦ ᐱᓯᒪᓐᖏᓐᓇᒃᑭᑦ ᐊᐱᖅᑯᑎᖓᓄᑦ. 

ᒫᓐᓇ ᑭᐅᔪᓐᓇᓐᖏᑕᒃᑲ ᑭᓯᒥᓕ ᑕᐃᒪᓕ 

ᐱᓯᒪᓕᕈᒃᑭᑦ ᑲᑎᒪᔨᕋᓛᓄᑦ ᐅᓂᒃᑳᕈᓐᓇᕋᔭᖅᑐᖓ.  

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒃᑲ 

ᒪᓕᒡᓗᒋᑦ ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕘᓇᐃᓛᒃ 

ᐅᑎᕐᕕᒋᒃᑲᓐᓂᕐᓗᒍ ᑖᓐᓇ ᕕᕗᐊᕆ 19, 

ᑭᐅᔾᔪᑎᒋᓚᐅᖅᓯᒪᔭᐃᑦ ᐅᕘᓇ (ᑐᓵᔨᑎᒍᑦ) 

ᐱᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᔨᒃᑯᑦ ᐃᓄᐃᑦ 

ᐃᖅᑲᓇᐃᔭᖅᑖᕐᓂᖏᓐᓄᑦ ᐸᕐᓇᐅᑎᖏᑦ 

ᖃᐅᔨᒋᐊᕈᑎᑦ ᑕᐃᒪ ᒪᓕᒃᑲᓗᐊᕐᒪᖔᑕ 

ᐱᓂᐊᕐᓂᕋᖅᓯᒪᔭᖏᓐᓂᒃ ᓈᓴᐅᑎᖓ 23-ᒥ 

ᓄᓇᕗᑖᕈᑎᕕᓂᕐᓂᒃ. ᐊᒻᒪᓗ 

ᐃᖅᑲᓇᐃᔭᖅᑎᑦᑎᓂᕐᒧᑦ ᓇᖕᒥᓂᖅ ᐸᕐᓇᐅᑎᖓ. 

(ᑐᓵᔨᑎᒎᕈᓐᓃᖅᑐᖅ) ᑕᕝᕘᓇ 

ᐃᓕᖅᑯᓯᓕᕆᔨᒃᑯᑎᓪᓗᓯ ᑖᒃᑯᐊ ᐃᓐᓇᖅᐳᑦ 

ᐱᔾᔪᑎᒋᓪᓗᒋᑦ ᓇᒦᓕᖅᐱᓯᓕ ᑖᔅᓱᒪ ᒥᒃᓵᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᖃᐅᔨᒪᕙᓪᓚᐃᔪᑎᑦ 

ᐊᒡᓚᒡᕕᑦᑕ ᐃᓗᐊᓂ ᐊᑐᖅᑕᐅᖃᑦᑕᖅᑐᖅ 

ᐱᔪᒥᓇᖅᓴᐃᓗᓂ ᐃᓄᖕᓂᒃ 

ᐃᖅᑲᓇᐃᔭᖅᑎᑦᑎᓂᖅᓴᐅᓕᕐᓗᑕ ᐱᓕᕆᕝᕕᑦᑎᓐᓂ. 

ᐱᕕᖃᖅᑎᑲᐃᓐᓇᕈᕕᓐᖓ?  

 

ᑕᒪᒃᑯᓄᖓ ᐱᖅᑯᓯᓕᕆᔨᒃᑯᑦ ᐃᖅᑲᓇᐃᔭᖅᑎ 

ᑮᓇᐅᔭᓕᕆᓂᕐᒥᒃ ᐱᔭᕇᖅᓯᒪᔪᑦ ᐃᓕᓐᓂᐊᕐᓂᖅ 

ᐃᐅᓪᒑᓐᑯᐃᓐ ᓯᓚᑦᑐᖅᓴᕐᕕᒡᔪᐊᖓᒍᑦ, 

ᓯᓚᑦᑐᖅᓴᕐᕕᕗᑦ ᐊᑕᐅᓯᖅ ᐃᖅᑲᓇᐃᔮᖅ 

ᐊᑯᓐᓂᖅᓱᖅᑐᒥᒃ ᑮᓇᐅᔭᓕᕆᓂᕐᒧᑦ ᒪᕐᕉᒃ 

ᐱᖅᑯᓯᓕᕆᔨᒃᑯᑦ ᐃᖅᑲᓇᐃᔮᒃ ᓄᓇᕗᑦ ᒐᕙᒪᒃᑯᓐᓂ 

ᐊᑐᐊᒐᓕᕆᓂᕐᒧᑦ ᐱᓕᒻᒪᒃᓴᐃᓂᖏᑦ ᐊᒻᒪᓗ 

ᐊᑕᐅᓯᖅ ᐱᔭᕇᕋᑖ ᓯᕗᓕᖅᓱᖅᑐᐃᓂᖅ 

ᐃᓕᓐᓂᐊᖅᑕᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᖃᐃᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᕕᒃᑐᖅᓯᒪᔪᓄᑦ ᑕᐃᒪᓐᓇᐃᓕᐅᒃᑲᓐᓂᕈᓐᓇᕆᕕᓰ 

ᑕᒪᒃᑯᑎᒍᑦ ᐊᕕᒃᑐᖅᓯᒪᔪᐃᑦ ᒐᕙᒪᖏᑦᑎᒍᑦ  



ᐊᐃᑉᐱᖅ, ᒫᑦᓯ 10, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᓐᓇᑦᑕᐅᖅ ᐊᔭᐅᖅᑐᐃᔪᓐᓇᕆᕕᓯ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᒥᖅᑲᓚᐅᖅᑕᕗᑦ 

ᐊᓯᖏᓐᓂᒃ ᐱᓕᕆᕝᕕᖕᓂᒃ ᐊᒻᒪ ᒪᑯᓂᖓ 

ᐃᖅᑲᓇᐃᔭᕐᓗᑎᒃ ᐃᓕᓐᓂᐊᕐᓃᑦ 

ᑐᒃᓯᕋᒃᑲᓐᓂᓚᐅᖅᑐᒍᑦ ᐱᓕᕆᕝᕖᖕᓂᒃ 

ᐃᖅᑲᓇᐃᔭᖅᑎᓂᒃ ᐊᒻᒪᓗ ᐱᕕᖃᖅᑎᓪᓗᒋᑦ 

ᑕᕝᕘᓇ ᓯᕗᓕᖅᑎᒃᓴᒃᑯᑦ ᑐᑭᓕᐅᑎᓗᒋᑦ ᑖᒃᑯᐊ 

ᐱᕕᖃᕐᒥᖕᒪᑕ ᐃᖅᑲᓇᐃᔭᖅᑎᓪᓗ ᑕᐃᒪᐃᑦᑐᒥᒃ 

ᐊᑐᖃᑦᑕᒃᑲᓐᓂᖁᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ 

ᒥᓂᔅᑕ ᑭᐅᑦᑎᐊᕋᑖᕐᒪᑦ. ᐊᓯᐊᓄᑦ ᓴᖑᓗᖓ. ᑕᐃᒪ 

ᒪᓕᒐᓕᐅᖅᑎ ᖁᕐᓗᖅᑑᒧᑦ ᐊᓐᓇᐅᒪᓇᓱᖕᓂᕐᒥᒃ 

ᓄᓇᒥ ᐅᖃᐅᓯᖃᓵᕋᔅᓯ. ᑕᒪᓐᓇ ᒪᒃᑯᒃᑐᕗᑦ 

ᐱᔾᔪᑎᒋᓪᓗᒋᑦ ᑕᒪᓐᓇᓗ ᐊᖑᓇᓱᖕᓂᖅ 

ᐱᕕᒡᔪᐊᖑᖃᑕᐅᒡᒍᓪᓗᓂ ᑕᒫᓂ ᐅᑭᐅᖅᑕᖅᑐᒥ. 

ᑖᒃᑯᐊᑦᑕᐅᖃᐃ ᐃᓐᓇᐅᓐᖏᑦᑑᒐᓗᐊᑦ ᒪᑯᐊ 55 

ᑐᖔᓃᑦᑐᐃᓪᓗ ᑕᒫᓂᓗ ᐃᒪᓐᓇᖃᐃ ᑕᐃᒍᒃᑭᑦ 

ᐊᑯᓐᓂᖅᓱᖅᑐᐃᑦ ᐃᓐᓇᐅᓐᖏᖦᖢᑎᒡᓗ 

ᒪᒃᑯᓗᐊᕈᓐᓃᖅᖢᑎᒃ. 

ᐃᓕᓐᓂᐊᖅᑎᑦᑎᔨᐅᔪᓐᓇᕋᔭᖅᑐᒥᒃ 

ᓴᖅᑭᑦᑎᕙᓪᓕᐊᔪᓐᓇᕋᔭᖅᐱᓰ ᑖᓐᓇ 

ᐱᕈᖅᑎᒋᐊᕐᓗᒍ ᓄᓇᒥ ᐊᓐᓇᐅᒪᓇᓱᖕᓂᖅ 

ᒪᒃᑯᒃᑐᐃᓪᓗ, ᖁᕕᐊᒋᖕᒪᔾᔪᒃ ᐊᖑᓇᓱᖕᓂᖅ, 

ᖃᓄᕐᓕ ᑕᕝᕘᓇ ᐸᕐᓇᒃᐸᓪᓕᐊᔪᓐᓇᖅᐱᓯ? ᑖᓐᓇ 

ᑭᖑᓪᓕᖅᐹᕆᓕᖅᖢᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᖁᔭᓐᓇᒦᒃ ᐊᐱᖅᑯᒻᒧᑦ. ᓱᒻᒪᑦ ᑖᒃᑯᐊ 

ᓄᓇᒨᕈᔾᔨᖃᑦᑕᕐᓂᖅ ᐅᕝᕙᓘᓐᓃᑦ ᐊᓐᓇᐅᒪᓂᕐᒥᒃ 

ᐃᓕᓐᓂᐊᒃᑲᓐᓂᕈᑎᒃᓴᓂᒃ ᓇᓕᐊᓐᓄᑦ 

ᓄᓇᓕᓐᓅᖅᑎᑦᓯᓂᐊᑐᐊᕌᖓᑦᑕ ᐃᓐᓇᖅ 

ᐃᓐᓇᐅᓪᓚᑦᑖᕆᐊᖃᖅᑐᖃᑦᑕᖏᑦᑐᒻᒪᑯᐊ ᐊᒻᒪᓗ 

ᐊᔪᒌᓐᖏᑦᑐᓂᒃ ᐃᓚᐅᑎᑦᓯᖃᑦᑕᕋᓱᐊᖃᑦᑕᖅᑐᑦ 

ᐊᒻᒪᓗ ᑖᒃᑯᐊ ᐃᓐᓇᕐᓄᓪᓗ ᒪᒃᑯᑦᑐᓄᓪᓗ 

ᑐᕌᖓᓂᖅᓴᐅᑎᑕᐅᒐᓗᐊᖅᑎᓪᓗᒋᑦ 

ᐱᔭᐅᖃᑕᐅᖃᑦᑕᕐᒥᔪᖅᑕᐅᒃ ᓇᓗᓇᓐᖏᑦᑐᖅ, ᑖᒃᑯᐊ 

ᐊᑯᓐᓂᖅᓱᖅᑐᐃᑦ ᑕᐃᒍᖅᑕᖏᑦ. ᐃᑦᓯᕙᐅᑖᖅ,  

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᑎᖁᑎᒃᑲ 

ᒪᓕᒡᓗᒋᑦ, ᒥᔅᑕ ᖃᒪᓂᖅ. 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᕐᒥᒃ ᐊᐱᖅᑯᑎᑖᕋᒪ ᒪᒃᐱᒐᖅ 97-ᒥ ᑖᓐᓇ 

ᐊᓪᓕᖅᐹᖅ ᐅᖃᖅᓯᒪᖕᒪᑦ ᓴᖅᑭᑦᑎᓗᑕ 

ᐊᑐᖅᑕᐅᑎᓪᓗᒋᓪᓗ ᕿᓚᐅᔾᔭᕐᓂᕐᒥᒃ, ᑲᑕᒡᔭᕐᓂᕐᒥᒃ 

ᐃᓕᓐᓂᐊᕐᓂᕐᒧᑦ ᕿᑭᖅᑖᓗᖕᒥ ᐱᒋᐊᖅᓯᒪᓗᓂ. 

ᑖᒃᑯᐊ ᐃᓐᓇᐃᑦ ᑲᑎᒪᔨᖏᓐᓂᒃ 

ᐱᒋᐊᖅᑎᑕᐅᓯᒪᔪᖅ ᕿᑭᖅᑖᓗᖕᒥ ᕿᓚᐅᔾᔭᕐᓂᕐᒧᑦ, 

ᑲᑕᒡᔭᕐᓂᒧᑦ ᐃᓕᓐᓂᐊᕐᓂᕐᒥᒃ 

ᐅᖃᖃᑎᒌᖕᓂᖅᑕᖃᕐᓂᕐᒪᑦ ᓇᓃᓐᓂᐊᕐᓂᖏᓐᓂᒃ 

ᖃᔅᓯᐅᓂᐊᕐᒪᖔᑕᓗ ᐃᓚᐅᔪᑦ.  2020-21 

ᐱᑕᖃᓐᖏᒻᒪᑦ ᐅᖃᐅᓯᕆᔭᐅᓐᖏᒻᒪᑦ ᑖᓐᓇ 

ᐊᐱᖅᑯᑎᒋᔭᕋ. ᑖᓐᓇᖃᐃ ᐱᒋᐊᖅᑎᑕᐅᓯᒪᔪᖅ 

ᓄᖅᑲᖅᑎᑕᐅᓯᒪᓕᕐᒪᑦ ᐱᓕᕆᕝᕕᖕᒥ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ ᐃᓐᓇᕐᓄᑦ 

ᒪᒃᑯᒃᑐᓄᓪᓗ ᐃᖅᑲᓇᐃᔭᕐᕕᖕᒥ ᐸᕐᓇᒃᓯᒪᖕᒪᑕ 

ᕿᓚᐅᔾᔭᕐᓂᕐᒥᒃ ᑲᑕᒡᔭᕐᓂᕐᒥᒃ ᐃᓕᓐᓂᐊᕐᓂᕐᒧᑦ 

ᑕᒫᓂ ᐊᕐᕌᒍᒥ ᒪᑦᓯ 2020 ᐃᒡᓗᓕᖕᒥᓗ 

ᐊᑐᖅᑕᐅᒐᔭᖅᑐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓐᓇᐃᓪᓗ 

ᒪᒃᑯᒃᑐᓃᑦᑐᒍᑦ. ᐊᐅᓚᑦᑎᓂᕐᒧᑦ ᒪᑭᒪᑎᑦᑎᓂᕐᒧᓪᓗ 

$2,208,000 ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, F-8. 

ᐃᓄᐃᑦ ᖃᐅᔨᒪᔭᑐᖃᖏᑦ. ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑕᕝᕙᓂ 

ᐃᓄᐃᑦ ᖃᐅᔨᒪᔭᑐᖃᖏᑦᑕ ᒥᒃᓵᓂ, 2019-2020, 

2020-2021, ᖃᑉᓯᓂᓪᓕᑭᐊᖅ ᐃᓄᓐᓂᒃ  

ᓴᓇᔪᖃᖅᐸ ᐅᕝᕙᓘᓐᓃᑦ 

ᐃᓄᖁᑎᑦᑎᓐᓃᓐᖔᓐᖏᒃᑲᓗᐊᖅᑐᓂᒃ ᑲᑎᓪᓗᒋᑦ 

ᑕᐃᑉᓱᒪ ᐃᓗᐊᓂ ᓴᓇᔪᑦ ᖃᑦᓯᐅᒋᐊᑦᓴᖅ? 

ᑐᑭᓯᔪᒪᓪᓗᖓ ᐊᐱᖅᑯᑎᒋᔭᕋ. ᐃᒃᓯᕙᐅᑕᓖᒃ, 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓈᒻᒪᖕᓂᖅᓴᐅᒐᔭᖅᑐᖅ ᒥᔅ 

ᐱᐊᓐᔅ ᑭᐅᒃᐸᒍ ᐊᐱᖅᑯᑎᖓ ᐊᔪᖅᑎᖏᒃᑯᕕᐅᒃ 

ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅ ᐱᐊᓐᔅ.  

 

ᐱᐊᓐᔅ (ᑐᓵᔨᑎᒍᑦ): ᐅᐊᑦᑎᐊᕈᐊᐃᑦ.  

 

ᑎᓴᒪᐅᖕᒪᑕ ᐃᓂᐅᔪᑦ ᑖᓐᓇ ᐊᐅᓚᑦᑎᔨ, 

ᖃᐅᔨᓴᕐᓂᕐᒧᑦ ᑕᑯᓇᒃᑎ, ᐊᑐᓕᖅᑎᑦᑎᕙᓪᓕᐊᓂᕐᒧᑦ 

ᑐᑭᒧᐊᒃᑎᑦᑎᔨ, ᐊᒻᒪᓗ ᐊᑐᐊᒐᓕᕐᒧᑦ ᑖᓐᓇ 

ᐃᓐᓄᒃᓯᒪᓐᖏᑦᑐᖅ. ᑖᓐᓇ ᖃᐅᔨᓴᕐᓂᕐᒧᑦ ᑕᑯᓇᒃᑎ 

ᐋᖅᑭᒋᐊᖅᑕᐅᓚᐅᖅᑐᖅ ᐃᕕᖅᑎᑉᐸᓪᓕᐊᔪᖅ 

ᑐᑭᒧᐊᒃᑎᑕᖏᑦ ᒫᓐᓇ ᓴᖅᑭᔮᖅᑎᑕᕗᑦ 

ᐃᓐᓄᒐᓱᖕᓂᖏᓐᓂᒃ ᐊᐅᓚᑦᑎᓂᖅ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᐃᓐᓄᒡᓗᓂ. ᑖᓐᓇ 

ᐊᑐᓕᖅᑎᑦᑎᕙᓪᓕᐊᓂᕐᒧᑦ ᐅᖃᐅᔾᔨᒋᐊᖅᑎ 

ᐃᓅᓪᓗᓂ, ᐊᑐᐊᒐᓕᐊᕆᓂᕐᒧᑦ ᐅᖃᐅᔾᔨᒋᐊᖅᑎ 

ᖃᓪᓗᓈᖑᓪᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑖᓕᒃ. ᑖᑉᑯᐊ 

ᓇᓕᐊᓐᓂᓕᑭᐊᖅ ᓴᓐᓇᕕᖃᖅᐸᑦ ᓄᓇᓕᓐᓂ? 

ᐃᒃᓯᕙᐅᑕᓖᒃ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᒃᑯᐊ ᑕᒪᓂ ᐃᖃᓗᓐᓂ 

ᐃᖅᑲᓇᐃᔭᖅᑐᐃᓐᓇᐃᑦ ᑭᓯᐊᓂᑦᑕᐅᖅ ᐃᒃᑯᐊ 

ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑲᑎᒪᔩᑦ, ᑖᒃᑯᐊ 

ᖁᓕᐅᓐᖏᖔᖅᑑᔪᑦ ᐊᒻᒪᓗ ᑕᕝᕙᓂ ᑲᑎᒪᔨᐅᑉ 

ᑲᑎᒪᕕᐅᓂᕆᔭᖏᑦ ᐃᓱᓕᓐᓂᐊᓯᔪᑦ ᑕᕝᕙᓂ ᒫᔅᓯ 

ᓄᓐᖑᐊᓂ 2020. ᑖᒃᑯᐊᖑᓪᓗᑎᒃ ᑭᒍᑎᒃᑳᕐᔪᒃ ᓴᐸ  

ᐃᒃᐱᐊᕐᔪᒃ, ᔩᒃ ᐃᔨᑦᓯᐊᖅ, ᑭᓐᖓᐃᑦ, ᐋᓂ ᑐᑲᓚᒃ, 

ᓴᓂᑭᓗᐊᖅ, ᒥᐅᕆ ᑲᓇᔪᖅ ᕗᐃᓯ, ᑎᑭᕌᕐᔪᐊᖅ, 

ᐋᓂ ᓇᐸᔪᖅ, ᑎᑭᕌᕐᔪᐊᖅ, ᔩᓐ ᓯᒪᐃᓚᒃ, 

ᖃᒪᓂᑦᑐᐊᖅ, ᒥᐅᕆ ᐊᖑᑎ, ᑯᒑᕐᔪᒃ, ᓇᖅᑐᒃ 

ᒪᑲᕕᒃ, ᑰᒑᕐᔪᖅ, ᓴᐃᒪᓐ ᕿᓐᖓᖅᑐᖅ, ᑕᓗᕐᔪᐊᖅ. 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᒫᑦᓯ 

ᓄᓐᖑᑖᓂ ᑖᒃᑯᐊ ᐱᐊᓂᖕᓂᐊᕐᒪᑕ, 

ᖃᑯᒍᓕᑦᑕᐅᑭᐊᖅ ᐃᓂᖏᑦ ᐃᓄᖃᓕᕈᒫᖅᐸᑦ? 

ᐃᒃᓯᕙᐅᑕᓖᒃ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᒃᑯᐊ ᑎᑎᖅᑲᓂᒃ 

ᓴᖅᑮᒍᒫᕐᓂᐊᖅᑐᖓ ᐱᔫᒥᓵᕈᑎᓂᒃ ᑖᒃᑯᓄᖓ 

ᑲᑎᒪᔨᓐᖑᕈᒪᔪᓄᑦ ᑐᑦᓯᕋᕈᒪᓪᓗᑕ ᑕᖅᑲᐅᖓ 

ᓄᓇᕗᒻᒥᐅᓄᑦ. ᑎᑎᖅᑲᐅᓯᐅᕈᒫᖅᑐᓯ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᒃᑯᐊ 

ᑲᑎᒪᔨᐅᔪᑦ ᐃᓄᐃᑦ ᖃᐅᔨᒪᔭᑐᖃᖏᑕ ᒥᒃᓵᓄᑦ 

ᓄᓇᓕᓐᓂ ᓇᓕᐊᓐᓂᑐᐃᓐᓇᖅ ᑲᑎᒃᐸᒃᑐᒃᓴᐅᕗᑦ 

ᐅᓇ ᐃᓱᒪᒋᓪᓗᒍ, ᑲᑎᒋᐊᕌᖓᑕ 

ᓈᓚᒐᐅᖃᑦᑕᕈᓐᓇᓂᐊᕐᒪᑕ ᐃᓄᖕᓂᒃ, ᐅᕝᕙᓘᓐᓃᑦ 

ᐃᓄᖁᑎᑦᑎᓐᓃᓐᖔᖏᑦᑐᓂᒃ ᐅᖃᐅᓰᑦ 

ᑐᓵᔭᐅᓗᑎᒃ 

ᐃᓕᓐᓂᐊᕈᑕᐅᕙᓪᓕᐊᔪᓐᓇᕐᓂᐊᓕᕐᒪᑕ. ᑖᓐᓇ 

ᐃᓱᒪᒋᓪᓗᒍ, ᓄᓇᓕᓐᓂ ᓇᓕᐊᓐᓂ ᐅᕝᕙᓗᑭᐊᖅ 

ᐊᑕᐅᓰᓐᓇᕐᒥ ᑲᑎᑉᐸᒃᐸᑦ ᑖᒃᑯᐊ ᑲᑎᒪᔨᒋᔭᐃᑦ 

ᑖᑉᑯᐊ? ᐃᒃᓯᕙᐅᑕᓖᒃ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑖᒃᑯᐊ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ 

ᑲᑎᒪᔩᑦ ᓲᕐᓗ ᐊᑐᓕᖁᔨᔾᔪᑎᓕᐅᖃᑦᑕᖅᑐᐃᑦ 

ᒐᕙᒪᒃᑯᓐᓄᑦ ᓇᓕᐊᓐᓄᑐᐃᓐᓇᖅ ᐱᓕᕆᕝᕕᐅᔪᓄᑦ  

ᑖᒃᑯᓂᖓ ᐃᓄᐃᑦ ᖃᐅᔨᒪᔭᑐᖃᖏᑦ ᐅᕝᕙᓘᓐᓃᑦ 

ᐱᖅᑯᓰᑦ, ᐃᓕᖅᑯᓰᑦ ᐊᑐᐊᒐᕐᓄᑦ ᒐᕙᒪᑦ 

ᐱᓕᕆᔾᔪᓯᖏᓐᓂᒃ 

ᐊᑐᓕᖁᔨᔾᔪᑎᓕᐅᖅᑎᑕᐅᖃᑦᑕᖅᑐᑦ ᐊᒻᒪᑦᑕᐅᖅ 

ᓱᓕ ᑖᒃᑯᐊ ᑲᑎᒪᔩᑦᑕᐅᖅ 

ᑕᓚᕘᕐᕕᐅᕈᓐᓇᖃᑦᑕᕈᓐᓇᖅᑐᑦ ᑭᓇᒧᑐᐃᓐᓇᖅ 

ᐊᖅᑯᑎᒋᔭᐅᔪᓐᓇᕐᓂᐊᖁᓪᓗᒋᑦ. ᑭᓯᐊᓂ 

ᓂᕆᐅᒃᑐᖓ ᑕᕝᕙᓂ ᐅᑭᐅᖑᔪᖅ ᑲᑎᒪᓂᕆᔭᑦᑕ 

ᑭᖑᓂᐊᒍᑦ ᑲᖏᖅᖠᓂᕐᒥ 

ᑲᑎᒪᒍᒫᕐᓂᐊᖅᑰᕐᒪᑕᐃᒃᑯᐊ ᑕᐃᑲᓂ 

ᐅᐸᒐᓱᐊᕐᓂᕋᒃᑭᑦ ᑲᑎᒪᓱᖓᕐᓂᐊᓕᖅᑎᓪᓗᒋᑦ. 

ᐃᑦᓯᕙᐅᑖᖅ, ᖁᔭᓐᓇᒦᒃ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᓐᓇ 

ᑭᖑᓪᓕᐅᑦᓯᕐᓗᒍ ᐊᐱᖅᑯᑎᒋᔪᒪᓪᓗᒍ. ᐅᑯᐊ 

ᐃᓅᓱᑦᑑᖏᒻᒪᑕ ᑲᑎᒪᔨᐅᔪᑦ 

ᓯᓚᑐᓂᖅᑕᖃᖅᑐᖅᐸᓗᒻᒪᑕ ᑕᒫᓂ ᑲᑎᒪᕝᕕᑦᑕ 

ᖃᑯᒍ ᑐᓴᖅᑕᐅᔪᖃᕈᒫᖅᑐᒃᓴᐅᕗᑦ ᑖᒻᓇᓗᑭᐊᖅ 

ᐃᓱᒪᓐᓇᖏᒃᑯᓂ ᒫᓐᓇ? ᐃᒃᓯᕙᐅᑕᓖᒃ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑕᐃᒃᑯᐊᖃᐃ ᑲᑎᒪᓐᓂᕐᒨᕐᓂᐊᖅᑐᑦ 

ᐃᒻᒪᖄ ᐃᓱᒪᑦᓴᖅᓯᐅᕈᑎᒋᔪᓐᓇᕋᔭᖅᑖ ᑕᒪᐅᖓ 

ᑲᑎᒪᓕᕈᑦᑕ ᐅᓂᒃᑳᕆᐊᖅᑐᕈᓐᓇᖅᑎᑕᐅᖁᓗᒋᑦ. 

ᑭᓯᐊᓂ ᑖᒃᑯᐊ ᐃᒃᓯᕙᐅᑕᐃᑦ ᑐᓄᑦᓯᐊᑦᑎᓐᓃᑦᑐᑦ 

ᓇᓗᓇᐃᔭᖅᓯᒪᒻᒪᑕ ᐃᓐᓇᑦᑎᓐᓄᑦ 

ᐃᓯᕐᕕᐅᒍᓐᓇᖅᑎᑕᐅᒐᓱᐊᕋᓗᐊᖃᑦᑕ 

ᐊᑐᐃᓐᓇᐅᕗᒍᑦ ᐃᓐᓇᑦᑎᓐᓄᑦ ᐃᓄᐃᑦ 

ᖃᐅᔨᒪᔭᑐᖃᖏᑦᑕ ᑲᑎᒪᔨᖏᓐᓄᑦ 

ᑕᒪᐅᓐᖓᕈᓐᓇᕐᓂᕈᑎᒃ, ᐃᑦᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒃᑲ 

ᑕᐅᑐᒡᓗᒋᑦ. ᒥᔅ ᑕᐅᑐᙱ. 

 

ᑕᐅᑐᙱ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᕐᒥᒃ ᐊᐱᖅᑯᑎᒃᓴᖃᖅᑐᖓ. ᓈᓚᑦᑎᐊᕋᑖᕋᒃᑯ 

ᐊᐱᖅᑯᑕᐅᔫᑉ ᐃᓚᖓ ᐊᒻᒪᓗ ᐃᓄᐃᑦ, ᐃᓄᐃᑦ 

ᐊᑐᐊᒐᓕᕆᓂᕐᒧᑦ ᐅᖃᐅᔾᔨᒋᐊᖅᑏ 

ᖃᓪᓗᓈᖑᓪᓗᓂ. ᑖᓐᓇ ᐊᓚᐅᖅᑰᔨᖕᒪᑦ 

ᖃᐅᔨᒪᔭᑐᖃᕐᓂᒃ ᐅᖃᐅᓯᕐᓄᑦ. ᒥᓂᔅᑕ 

ᐅᖃᕈᓐᓇᖅᐹ ᐃᓄᖕᓂᒃ ᐊᔪᖏᑦᑐᖅᑕᖃᐅᖅᐹ 

ᑲᔪᓯᑎᑦᑎᔪᓐᓇᖅᑐᒥᒃ ᐃᓄᐃᑦ  

ᖃᐅᔨᒪᔭᑐᖃᖏᓐᓂᒃ? ᑖᓐᓇ 

ᑐᑭᓯᓇᖅᓯᑎᒋᐊᖁᑐᐃᓐᓇᖅᑕᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᖃᐅᔨᒪᓪᓚᕆᓐᖏᑦᑐᖓ 

ᑕᐃᒪᐃᑦᑐᖅ ᐃᖅᑲᓇᐃᔮᖅ ᒪᑐᐃᖅᑕᐅᓂᕐᒪᖔᑦ 

ᐅᕝᕙᓘᓐᓃᑦ ᑕᐃᒫᒃ ᐃᓐᓄᒃᑕᐅᓐᓂᕐᒪᖔᑦ.  

 

ᑖᔅᓱᒪᓕ ᐃᖅᑲᓇᐃᔮᑉ ᐱᓕᕆᐊᑦᓴᖏᑦ 

ᐃᑲᔪᖅᓰᖃᑦᑕᖅᑐᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 

ᑲᑎᒪᔨᖏᓐᓂᒃ ᑎᑎᖅᑐᐃᑎᓪᓗᒋᑦ 

ᐊᑐᓕᖁᔭᓕᐅᖅᑎᓪᓗᒋᓪᓗ ᒐᕙᒪᒃᑯᑦ 

ᐱᓕᕆᓂᕈᓘᔭᖏᓐᓄᑦ ᐱᔨᑦᑎᕋᐅᑎᖏᓐᓄᓪᓗ. 

ᑭᐅᕙᕋᖃᐃ ᐊᐱᖅᑯᑎᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑭᖑᓪᓕᐅᓕᕐᒥᔪᖅ ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕗᖓ 

ᐅᑎᕈᒪᓕᕐᒥᔪᖓ ᐃᓄᐃᑦ ᓴᓇᓕᖅᑎᑕᐅᓂᖏᓐᓄᑦ 

ᐸᕐᓇᐅᑎᓄᑦ. ᐊᑐᐊᒐᓕᕆᓂᕐᒧᑦ ᑕᑯᖅᑲᐅᒐᒃᑯᑦ. 

ᐅᓇ ᐊᑕᐅᓯᖅ ᐊᐱᖅᑯᑎᒋᑐᐃᓐᓇᕐᓂᐊᖅᑕᕋ 

ᑖᒃᑯᐊ, ᑖᔅᓱᒪ ᐊᑖᓂ ᐃᓄᐃᑦ ᖃᐅᔨᒪᔭᑐᖃᖓᓂ, 

ᐃᓄᖕᒥᒃ ᑕᕝᕘᓇ ᐊᑐᐊᒐᓕᕆᔨᐅᔪᒥᒃ ᑕᕝᕙᓂ 

ᐃᓄᐃᑦ ᖃᐅᔨᒪᔭᑐᖃᖓᑕ ᐊᑖᓂ ᑕᕝᕙᓂ 

ᐸᕐᓇᐅᑎᒋᓯᒪᕕᓯᐅᒃ? ᓯᕗᓪᓕᖅᐹᖅ 

ᑭᖑᓪᓕᖅᐹᕆᓪᓗᒍᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᒫᓐᓇᒧᑦ, ᑖᓐᓇ ᐃᓂᒋᔭᐅᔪᖅ ᓲᕐᓗ 

ᐃᓱᖃᖅᑎᑕᐅᔪᖅ ᐃᖅᑲᓇᐃᔮᕆᔭᖓ ᐊᒻᒪᓗ 

ᓂᕆᐅᓐᓇᖅᑐᖅ ᐃᒻᒪᖄ ᑕᐃᓐᓇ ᐃᖅᑲᓇᐃᔮᖅ 

ᒪᑐᐃᖓᓕᕐᓂᖅᐸᑦ ᐃᓄᒻᒧᑦ 

ᐃᓄᑦᑕᐅᔪᓐᓇᕋᔭᕆᐊᖓᓂᒃ ᐃᓱᒪᓇᖅᑑᒐᓗᐊᖅ 

ᐃᑦᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑯᔭᓐᓇᒦᒃ. ᒪᒃᐱᒐᖓ F-

8-ᒦᑦᑐᒍᑦ ᐃᓄᐃᑦ ᖃᐅᔨᒪᔭᑐᖃᖏᑦ, ᑲᑎᑦᑐᒋᑦ 

ᐊᐅᓚᑦᑎᒍᑏᑦ ᐋᖅᑭᐅᒪᒍᑎᒃᓴᐃᓪᓗ $1,335,000. 

ᐊᖏᖅᑭᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖓ F-3-ᒨᕐᓗᓯ. 

ᐱᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᔨᒃᑯᑦ ᑲᑎᑦᑐᒋᑦ  

ᐊᐅᓚᑦᑎᒍᑎᒃᓴᐃᑦ ᐋᖅᑭᐅᒪᒍᑎᒃᓴᐃᓪᓗ 

ᓂᕈᐊᖅᑕᐅᒋᐊᓖᑦ $26,864,000. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᑭᓰ 

ᐱᔭᕇᕋᑦᑎᒍ ᐱᖅᑯᓯᓕᕆᔨᒃᑯᑦ 

ᐃᑦᑕᕐᓂᓴᓕᕆᔨᒃᑯᓪᓗ.  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑐᓯᔾᔪᑎᓂᒃ 

ᐅᖃᐅᓯᑦᓴᖃᖅᑮᑦ? ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᖁᔭᓐᓇᒦᒃ ᑲᑎᒪᔨᕋᓛᑦ 

ᐊᐱᖅᑯᑎᒋᓚᐅᖅᑕᓯᓗ ᑕᒪᓐᓇ. 

 

ᑖᒃᑯᐊᓗ ᐃᖅᑲᓇᐃᔭᖅᑎᒃᑲ ᖁᔭᓐᓇᒦᖅᐸᒃᑲ 

ᐃᓕᖅᑯᓯᓕᕆᔨᒃᑯᓐᓂᓗ ᐃᖅᑲᓇᐃᔭᖅᑎᓕᒫᕗᑦ 

ᐱᓗᐊᖅᑐᒥ ᑐᓵᔨᕗᑦ ᐃᑦᓯᕙᐅᑖᖅ, ᐱᓕᕆᐊᑦᓴᖏᑦ 

ᐊᖏᔫᖃᑦᑕᕐᒪᑕ ᐊᒻᒪᓗ 

ᐊᖏᓪᓕᕙᓪᓕᐊᖅᑰᔨᑐᐃᓐᓇᖃᑦᑕᖅᑎᓪᓗᒋᑦ ᑕᒪᓐᓇ 

ᑐᓵᔨᕗᑦ ᐊᖏᔪᐊᓗᒻᒥᒃ ᖁᔭᓐᓇᒦᕈᒪᔭᒃᑲ.  

 

ᐅᖃᓕᒫᖃᑦᑕᖅᑕᒃᑲ ᖁᕕᐊᒋᕙᒃᑲᒃᑭᑦ ᐊᒻᒪᓗ 

ᑐᑭᓕᐅᕆᓂᕐᒥᒃ, ᑐᑭᓕᐅᑦᓯᐊᖃᑦᑕᕈᒪᖃᑦᑕᖅᑎᓪᓗᑕ 

ᑖᓐᓇ ᐊᖏᔪᐊᓗᒻᒥᒃ ᖁᔭᒋᕙᒃᑲ ᑕᒪᐃᓐᓂᒃ ᑐᓵᔪᐃᑦ 

ᐊᒻᒪᓗ ᑐᓵᔨᑦ. ᐅᓐᓄᓯᐅᑦᓯᐊᕆᑦᓯ. ᖁᔭᓐᓇᒦᒃ. 

 

>>ᐸᑦᑕᑐᖅᑐᖅ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᑦᑕᐅᖅ 

ᑭᐅᖃᑦᑕᕈᓐᓇᕋᑖᕋᕕᑦ ᑲᑎᒪᔩᑦ ᐊᐱᖅᑯᑎᖏᓐᓂᒃ. 

ᐃᖅᓱᖅᑏ, ᑖᒃᑯᐊ ᐊᓂᑎᑲᐃᓐᓇᓚᐅᕐᒥᒃᑭᑦ 

ᐅᖃᕆᐊᖅᑐᖅᓯᒪᔪᑦ. ᒫᓐᓇ 5 ᒥᓂᑦᒥᒃ 

ᑕᖃᐃᖅᓯᑲᐃᓐᓇᕐᓗᑕ ᐋᖅᑭᑦᑎᕆᓂᑦᑎᓐᓂ. 

ᖁᔭᓐᓇᒦᒃ. 

 

>>ᓄᖅᑲᖓᑲᐃᓐᓇᖅᑐᑦ 17:34ᒥ ᐊᒻᒪᓗ 

ᐱᒋᐊᒃᑲᓐᓂᖅᑐᑎᒃ 17:38ᒥ 

 

ᒪᓕᒐᒃᓴᖅ 39 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2020-2021 - ᒪᓕᒐᓕᐅᕐᕕᒃ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᕋᒻᐴᑦ)(ᑐᓵᔨᑎᒍᑦ): ᐅᓐᓄᒃᓴᒃᑯᑦ, 

ᑲᑎᒪᓂᖅ, ᑲᑎᒪᑐᐃᓐᓇᕐᓂᖅ 

ᐱᒋᐊᒃᑲᓐᓂᖁᓕᕐᒥᔭᕋ. ᑕᐃᒪ ᒪᓕᒐᓕᐅᕐᕕᐅᑉ 

ᐊᓪᓚᕝᕕᖓᓂᒃ ᐱᓕᕆᐊᖃᕆᐊᖃᓕᕐᒥᒐᑦᑕ. 

ᐅᖃᖅᑏ, ᐊᐱᕆᖅᑳᕐᓗᒍ, ᐱᓕᕆᔨᑎᑦ 

ᑕᕝᕙᓃᖃᑎᒋᒍᒪᕕᒋᑦ ᐅᖃᕆᐊᖅᑐᕐᕕᒻᒥ? ᐅᖃᖅᑏ. 

 

ᐅᖃᖅᑎ: (ᑐᓵᔨᑎᒍᑦ): ᐄ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᑳᑦ ᐅᖃᕆᐊᖅᑐᕕᒻᒨᕈᓐᓇᖁᓪᓗᒋᑦ 

ᐱᓕᕆᔨᖏᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ 

ᑕᐃᑯᓐᖓᐅᑎᓚᐅᕐᒥᒃᑭᑦ.   

 

ᖁᔭᓐᓇᒦᒃ. ᑎᑎᕋᖅᑕᐅᒍᓇᓂᐊᕐᖓᑦ ᐅᖃᖅᑏ, 

ᓇᓗᓇᐃᕈᓐᓇᕈᕕᒋᒃ ᑭᒃᑰᒻᒪᖔᑎᒃ ᐱᓕᕆᔩᒃᑭᒃ 

ᐊᒻᒪ ᒪᑐᐃᖅᓯᒍᑎᓅᑦᑕᐅᑎᒋᔪᓐᓇᖅᑐᑎᑦ. 

 

ᐅᖃᖅᑎ: ᖁᔭᓐᓇᒦᒃ. ᑖᓐᓇ ᑕᓕᖅᐱᓐᓃᑦᑐᖅ ᔮᓐ 

ᑯᐊᒃ, ᑎᑎᕋᖅᑎ ᑕᕝᕙᓂ ᑲᑎᒪᕝᕕᑦᑎᓐᓂ.  

 

ᑲᔪᓯᑐᐃᓐᓇᕐᓗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᕕᐊᓱᑦᑐᖓᐃᓛᒃ ᐅᓪᓗᒥ ᓴᖅᑭᑦᑐᓐᓇᕋᒪ 

ᐃᓕᑦᓯᓐᓄᑦ ᑖᓐᓇ 2020-21 ᑮᓇᐅᔭᐃᑦ 

ᐊᑐᒐᑦᓴᐃᑦ ᐊᒻᒪᓗ 2020-23-ᒧᑦ ᖃᓄᖅ 

ᐊᐅᓚᓂᐊᕐᓂᖓᓂᒃ ᐸᕐᓇᐅᑎᑦ ᑕᕝᕙᓂ 

ᑎᑎᕋᕐᕕᑦᑎᓐᓂ ᒪᓕᒐᓕᐅᕐᕕᒻᒥ ᓄᓇᕗᒻᒥ.  

 

ᐱᒋᐊᕈᒪᔪᖓᐃᓛᒃ ᓯᕗᓪᓕᖅᐹᒥᒃ ᑖᒃᑯᐊ  

ᓇᓗᓇᐃᔭᖅᓯᒪᔭᕗᑦ ᐊᑐᕈᒪᓯᒪᔭᕗᑦ 2020-21-ᒥ 

ᐊᕐᕌᒍᖓᓂ. ᑖᓐᓇ ᐊᖏᓪᓕᒋᐊᕌᕐᔪᑦᓯᒪᔪᖅ 1 

ᐳᓴᓐᑎ ᑕᐃᑲᓐᖓᑦ 2019-2020 ᐊᑐᓚᐅᖅᑕᑦᑎᓐᓂ 

ᑮᓇᐅᔭᓂᒃ. ᑖᓐᓇ ᐊᖏᓪᓕᒋᐊᕈᑏᓛᒃ 

ᓇᓗᓇᐃᔭᖅᓯᒪᔭᕗᑦ ᑖᓐᓇ ᑮᓇᐅᔭᖅ ᑖᒃᑯᓇᓐᖓᑦ 

ᓄᓇᓕᓐᓂ ᐊᒻᒪᓗ ᒐᕙᒪᒃᑯᑦ 

ᐱᔨᑦᑎᕋᖅᑎᖏᓐᓈᖅᓯᒪᔪᖅ ᑕᒪᓐᓇ ᐃᒡᓗᕐᔪᐊᖅ 

ᐊᒻᒪᓗ ᐊᕙᑖᓃᑦᑐᑦ ᑖᒃᑯᐊ ᑲᒪᖃᑦᑕᓂᐊᓕᕋᑦᑎᒍᑦ 

ᐊᒻᒪᓗ ᐱᓕᕆᔭᔅᓴᖃᕌᖓᑦ 

ᐱᓕᕆᖃᑦᑕᖔᕐᓂᐊᓕᖅᖢᑎᒍᑦ ᐅᕙᑦᑎᓐᓂᖔᖅ. 

ᖁᕕᐊᓱᒻᒥᔪᖓᐃᓛᒃ ᓇᓗᓇᐃᔭᕈᒪᓪᓗᖓ 

ᐊᒥᓲᒃᑲᓐᓂᖅᑐᓂᒃ ᓴᓇᔪᔅᓴᓂᒃ ᑕᒫᓂ 

ᐱᑕᖃᔾᔮᓐᖏᑦᑐᖅ ᑕᕝᕙᓂ ᑮᓇᐅᔭᕆᔭᑦᑎᓐᓂ. 

 

(ᑐᓵᔨᑎᒍᑦ) ᒪᓕᒐᓕᐅᕐᕕᐅᑉ ᑐᔅᓯᕌᕆᔭᖏᑦ 2020-

21 ᑮᓇᐅᔭᖅᑐᕈᑎᔅᓴᑦ ᓴᖅᑭᔮᖅᑎᑎᒻᒪᑕ 

ᑮᓇᐅᔭᖅᑎᒍᑦ ᐃᖅᑲᓇᐃᔭᖅᑎᑎᒍᓪᓗ 

ᐃᖅᑲᓇᐃᔭᖅᑎᕆᒋᐊᖃᖅᑕᖏᓐᓂᓪᓗ ᐊᐅᓚᒐᓱᑦᑐᒍ 

ᒪᓕᒐᓕᐅᕐᕕᒃ ᐊᒻᒪᓗᑦᑕᐅᖅ ᐊᓪᓚᕝᕕᖏᑦ 

ᐃᒻᒥᒃᑰᖓᔪᐃᑦ ᐱᓕᕆᔩᑦ.  

 

ᒪᓕᒐᓕᐅᖅᑏᑦ ᑕᐃᒪ ᐃᖅᑲᐅᒪᖕᒪᑕ 

ᐱᖁᔨᕗᖔᕈᑎᑕᖃᓚᐅᖅᓯᒪᒻᒪᑦ 

ᑎᒃᑯᐊᖅᑕᐅᖁᔭᐅᓪᓗᓂ ᓄᑖᖅ ᐅᖃᐅᓯᕐᓄᑦ ᑲᒥᓯᓇ 

ᐅᑭᐅᒃᑯᑦ ᐃᔅᓯᕙᓂ ᐱᒋᐊᓕᕋᑖᖅᑎᓪᓗᒍ 

ᑲᔪᓯᑎᑕᐅᔪᒻᒪᑦ. ᑲᑎᒪᔨᓕᕆᔩᑦ ᑲᑎᒪᔨᖏᑦ ᒫᓐᓇ 

ᖃᐃᖅᑯᔨᓕᕐᒥᔪᐃᑦ ᐱᒐᓱᐊᕈᒪᔪᓂᒃ 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᑦ 

ᑲᒥᓯᓇᐅᒐᔭᖅᑐᒥ. ᐊᒻᒪ ᐅᖃᕈᒪᔪᖓ ᑖᓐᓇ ᒫᓐᓇ 

ᑲᒥᓯᓇᐅᔪᖅ ᑎᒃᑯᐊᖅᑕᐅᓯᒪᕕᖓ ᒫᑦᓯ 

ᐱᒋᐊᓐᖓᕐᓂᕈᔪᐊᓂ ᐃᓱᓕᕝᕕᖃᓕᕋᓗᐊᕐᖓᑦ 

ᐊᖏᖅᓯᒪᔪᖅ ᓄᑖᒥᒃ ᐱᒐᓱᓐᓂᖏᓐᓂ 

ᐊᑕᑲᐃᓐᓇᕐᓂᕋᖅᑐᓂ.  

 

(ᑐᓵᔨᑎᒎᕈᓐᓃᖅᑐ) ᒪᓕᒐᓕᐅᖅᑏᑦ 

ᐃᖅᑲᐅᒪᑉᐸᑕᐃᓛᒃ ᖃᐅᔨᒪᓂᐊᕐᓗᑎᓪᓗ ᑕᐃᒪ 

ᓂᕈᐊᕐᔪᐊᓛᓕᕐᒥᒻᒪᑕ ᐊᕐᕌᒍᒋᓛᖅᑕᑦᑎᓐᓂ 

ᐊᒃᑐᕝᕙᒥ ᐊᒻᒪ ᑖᓐᓇ ᐱᔾᔪᑎᒋᓪᓗᒍ ᑕᕝᕙᓂ 

ᑮᓇᐅᔭᐃᑦ ᐊᑐᒐᒃᓴᐅᓇᔭᖅᑐᑦ 2021-22-ᒧᑦ ᑕᐃᒪ 

ᐅᔾᔨᓇᕐᓂᐊᖅᐳᖅ ᐊᖏᓪᓕᒋᐊᖅᓯᒪᓛᖅᑐᖅ 

ᐊᑐᒐᒃᓴᐃᑦ ᑮᓇᐅᔭᑦ ᑖᒃᑯᓄᖓ 

ᓂᕈᐊᖅᑐᓕᕆᔨᒃᑯᓐᓄᑦ ᓄᓇᕗᒻᒧᑦ 

ᐊᐅᓚᓂᐊᖅᑎᓪᓗᓂᐅᒃ ᓂᕈᐊᓛᓕᕈᑦᑕ.  

 

(ᑐᓵᔨᑎᒍᑦ) ᒪᓕᒐᓕᐅᖅᑏᑦ ᑕᐃᒪ ᐃᖅᑲᐅᒪᒻᒪᑕ 

ᐅᓂᒃᑳᓕᐊᒥᓂᖏᑦ ᑖᔅᓱᒪ ᐃᒻᒥᒃᑯᑦ ᑲᑎᒪᔨᐅᔪᐃᑦ 

ᕿᒥᕐᕈᓪᓗᑎᒃ ᒪᓕᒐᓕᐅᖅᑏᑦ ᑮᓇᐅᔾᔭᔅᓵᖏᓐᓂᒃ 

ᐃᑲᔫᓯᐊᖏᓐᓂᒃ ᑮᓇᐅᔭᖅᑐᕈᑎᖏᓐᓂᓪᓗ  

ᒪᓕᒐᓕᐅᕐᕕᒻᒧᑦ ᐊᕐᕌᓂ ᓴᖅᑭᑦᑕᐅᔪᒻᒪᑦ ᐊᒻᒪᓗ 

ᐊᑐᓕᖁᔭᓕᐅᖅᑐᖃᔪᓪᓗᓂ ᐊᑐᓕᖅᑎᑦᑎᒍᑎ 

ᐊᑐᓕᖁᔭᓕᐊᒥᓂᕐᓂᒃ ᒪᓕᒐᓕᐅᕐᕕᒻᒥ 

ᑲᔪᓯᑎᑕᐅᔪᔪᑦ.  

 

(ᑐᓵᔨᑎᒎᕈᓐᓃᖅᑐᖅ) ᐊᒻᒪᓗ ᒪᓕᒐᓕᐅᖅᑏᑦ 

ᖃᐅᔨᒪᑦᑎᐊᖅᑰᕐᒥᔪᐃᑦ 

ᖃᐅᔨᒋᐊᖃᕐᓂᐊᕆᓪᓗᑎᓪᓗ ᑖᒃᑯᐊ ᒪᕐᕉᒃ ᑕᕝᕙᓂ 

ᐊᑐᖅᐸᑦᑕᕗᑦ ᒪᑯᓄᖓ ᒪᒃᑯᑦᑐᓄᑦ 

ᒪᓕᒐᓕᐅᖅᑎᐅᓂᕐᒧᑦ ᐊᑐᖃᑦᑕᖅᑕᖏᑦ ᐊᒻᒪᓗ 

ᑖᓐᓇ ᐃᖅᓱᖅᑕᐅᕙᑦᑐᖅ ᑕᐃᒪ ᑕᒫᓂ 

ᐊᕐᕌᒍᒋᓂᐊᖅᑕᑎᓐᓂ ᑖᒃᑯᐊ ᐊᕐᕌᒍᑕᒫᑦ ᒪᕐᕉᒃ 

ᐅᑭᐅᖅ ᐱᐊᓂᒃᑳᖓᑦ ᑖᓐᓇ ᐊᑐᖃᑦᑕᕐᒪᑦ. 

ᐅᑭᐊᔅᓵᖑᓵᓚᐅᖅᑐᖅ ᑕᐃᒪ ᐅᖃᖅᑎ 

ᐳᓛᕆᐊᓚᐅᖅᓯᒪᒻᒪᑦ ᑖᒃᑯᓄᖓ ᓄᓇᑦᓯᐊᕚᓗᓐᓄᑦ 

ᓴᓂᑭᓗᐊᕐᒧᑦ, ᐃᒡᓗᓕᒑᕐᔪᒻᒧᑦ, ᐊᒻᒪᓗ 

ᑎᑭᕌᕐᔪᐊᕐᒧᑦ ᐊᒻᒪᓗ ᑖᓐᓇ 8-ᒋᓕᖅᑕᖓᓂᒃ 

ᒪᒃᑯᑦᑐᑦ ᒪᓕᒐᓕᐅᖅᑎᐅᓂᕐᒧᑦ ᐊᑐᖃᑦᑕᖅᑕᖓᑦ. 

ᑕᐃᒪ ᑖᓐᓇ ᑲᔪᓯᓛᕐᒥᒻᒪᑦ ᓅᕖᕝᕙ ᓄᕐᖑᐊᓂ 

ᐊᒻᒪᓗ ᓂᕆᐅᑦᑎᐊᖅᐳᖓ ᑖᒃᑯᐊ 

ᑲᔪᓯᑦᑎᐊᓛᕐᓂᐊᕐᓂᖏᓐᓂᒃ.  

 

ᑕᕝᕙ ᑖᒃᑯᐊ ᐅᖃᐅᓯᔅᓴᒃᑲ ᐃᓱᓕᒻᒪᑕ ᐊᒻᒪᓗ 

ᖁᔭᓐᓇᒦᕈᒪᔭᒃᑲᐃᓛᒃ ᑖᒃᑯᐊ 

ᒪᓕᒐᓕᐅᖅᑎᐅᖃᑎᒋᒻᒥᔭᒃᑲ ᐃᑲᔪᖅᑐᖃᑦᑕᕐᒪᑕ. 

ᐊᐱᖅᑯᑎᔅᓴᖅᑕᖃᕐᓂᖅᐸᑦ ᒪᑐᐃᖔᓐᓂᐊᖅᑐᖓ, 

ᐃᒃᓯᕙᐅᑖᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᐅᓯᔅᓴᑐᐃᓐᓇᖅᑕᖃᖅᑳ? ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᒪ’ᓇᕈᐊᖅᓯᓇᖅᐳᖓ 

ᑎᑭᕌᕐᔪᐊᒥᐅᑦ ᑭᒡᒐᖅᑐᖅᖢᒋᑦ ᑖᓐᓇ ᐃᖅᓱᒐᖅ 

ᐅᖃᖅᑎᑦᑎᔨᐅᓚᐅᖅᑐᕐᓗ ᐱᓕᕆᔨᖏᓪᓗ ᐊᐅᔭᖅ 

ᑎᑭᕌᕐᔪᐊᓕᐊᓚᐅᕐᒪᑕ ᑕᒪᓐᓇ ᖁᕕᐊᒋᔭᐅᓚᐅᕐᒪᑦ 

ᑎᑭᕌᕐᔪᐊᕐᒥᐅᓄᑦ. ᒪ’ᓈᖅᓯᒪᔪᒍᑦ ᑕᒪᓐᓇ ᓄᓇᓖᑦ 

ᒥᑭᓂᖅᓴᐅᒐᓗᐊᕌᖓᑕ ᐃᓚᒋᔭᐅᑦᑕᕐᓂᖏᑦ 

ᖁᕕᐊᒋᑉᓗᒍ ᐊᒻᒪ ᒪ’ᓈᖅᓯᒪᔪᕗᒍᑦ ᒫᓐᓇᒧᑦ ᓱᓕ 

ᖁᕕᐊᓇᖅᑑᓚᐅᔾᔫᒻᒪᑦ ᓄᓇᓕᒻᒧᑦ 

ᓄᓇᖅᑲᑎᒌᑦᑐᓄᑦ. ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᔅ ᑕᐅᑐᙱ.   

 

ᑕᐅᑐᙱ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᑦᑕᐅᖅ 

ᐃᒡᓗᓕᒑᕐᔪᖕᒧᑦ ᐅᖃᖅᑎᓗ ᐊᒻᒪᓗ ᑖᓐᓇ 

ᓇᒻᒪᒃᑕᐅᕙᒃᑐᖅ ᐊᒻᒪ ᑲᒥᓯᓇᒋᔭᖅᐳᑦ 

ᐃᒡᓗᓕᒑᕐᔪᖕᒨᓚᐅᕐᒪᑕ. ᐃᒡᓗᓕᒑᕐᔪᖕᒥᐅᑕᐃᑦ  



ᐊᐃᑉᐱᖅ, ᒫᑦᓯ 10, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᓕᓯᒪᑦᑎᐊᖅᑐᑦ ᑕᐃᑯᖓ ᑎᑭᑕᐅᒐᔪᐃᒃᑲᐃᒐᒥᒃ 

ᑎᑭᑕᐅᓚᐅᕋᒥᒃ. ᑖᓐᓇ ᖁᔭᓐᓇᒦᕐᓂᕆᔭᖓ 

ᕼᐋᒻᓚᒃᑯᓐᓂᒃ ᑕᕝᕗᙶᖅᑎᑉᐸᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᓴᓂᑭᓗᐊᕐᒥᐅᑦᑕᐅᖅ ᐅᖃᕈᑎᓪᓗᒋᑦ, ᖁᔭᓐᓇᒦᒃ 

ᐃᓕᔅᓯ ᐃᖅᑲᓇᐃᔭᖅᑎᓯᓗ ᓴᓂᑭᓗᐊᓕᐊᕈᓐᓇᔪᒐᔅᓯ 

ᑐᓐᖓᓱᑦᑎᑕᐅᑦᑎᐊᓪᓚᕆᔪᔪᓯ ᑕᒪᒃᑮᓐᓂᒃ 

ᐃᓕᓴᕕᑦᑎᓐᓂ.  

 

A-4-ᒦᑦᑐᒍᑦ. ᒪᓕᒐᓕᐅᕐᕕᐅᑉ ᐊᐅᓚᓂᖏᑦ. 

ᑲᑎᑦᑐᒋᑦ ᐊᐅᓚᒍᑎᔅᓴᖏᑦ ᐋᖅᑭᐅᒪᒍᑎᔅᓴᖏᓐᓄᑦ 

ᓂᕈᐊᖅᑕᐅᒋᐊᓖᒃ $9,615,000. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᓴᒃᑯᑦ ᐅᖃᖅᑏ, ᑎᑎᕋᖅᑎ. 

ᐊᐱᕆᖅᑳᕈᒪᕋᑖᕋᒪ ᓄᑖᒥᒃ ᐅᖃᖅᑎᖃᓕᖅᑎᓪᓗᑕ.  

 

ᐅᑎᕐᕕᖃᕈᒪᒐᒪ ᐊᐱᖅᑯᑎᒋᔪᔭᓐᓄᑦ 

ᐅᖃᖅᑎᐅᓯᒪᔫᓐᓄᒃ ᓯᕗᓕᕆᔪᔮᓐᓄᒃ ᒪᕐᕉᓐᓄᒃ. 

ᐅᖃᖅᑏ, ᑲᑎᒪᓂᕗᑦ ᑭᒃᑯᓕᒫᓄᑦ 

ᑕᑯᓐᓈᑕᐅᒍᓐᓇᐸᓐᖏᒻᒪᑦ ᑕᕝᕘᓇᑐᐊᖅ 

ᑕᑯᓐᓈᕋᔅᓴᐅᖃᑦᑕᕐᖓᑦ. ᑖᓐᓇ 

ᓴᖅᑭᓕᖅᑭᑦᑖᖃᑦᑕᖅᓯᒪᒐᒃᑯ ᐊᕐᕌᒍᑕᒫᑦ. 

ᒪᓕᒐᓕᐅᕐᕕᕗᑦ ᐊᑐᐃᓐᓇᕈᖅᑎᑦᑎᖁᒐᓗᐊᒃᑯ 

ᐊᓯᐊᒍᖔᖅ ᓴᖅᑭᔮᖅᑎᑦᑎᕕᔅᓴᓂᒃ ᖃᕋᓴᐅᔭᒃᑯᑦ 

ᑕᑯᓐᓇᕈᒪᓕᑐᐃᓐᓇᕋᐃᑉᐸᑕ 

ᑕᑯᓐᓇᖅᑕᐅᒍᓐᓇᕐᓗᑎᒃ ᑕᒪᐅᓇ ᔫᑑᑉ−ᒃᑯᑦ 

ᑐᐃᑐᑦ−ᒃᑯᓘᓐᓃᑦ ᖃᕋᓴᐅᔭᒃᑯᑦ.  

 

ᓇᓗᓇᐃᖅᓯᔪᓐᓇᖅᑭᑦ ᐅᓪᓗᒥ 

ᖃᓄᐃᓕᖓᓕᕐᒪᖔᖅ ᑕᖅᑲᒃᑯᐊᓗ 

ᖃᓄᐃᓕᖓᓕᕐᒪᖔᖅ? ᑖᓐᓇ 

ᐊᐱᖅᑯᑎᒋᓚᐅᖅᓯᒪᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᑕᒪᑐᒥᖓ ᐊᐱᕆᖃᑦᑕᖅᑐᐊᐱᐅᒐᕕᑦ ᓲᖃᐃᒻᒪ 

ᓄᓇᕗᒻᒥᐅᑕᐃᑦ ᑕᐅᑐᒍᒪᑦᑎᐊᖃᑦᑕᖅᑐᐃᑦ 

ᓇᓗᓇᓐᖏᑦᑐᖅ ᓇᐅᒃᑯᑐᐃᓐᓇᖅ. ᑭᓯᐊᓂ ᒫᓐᓇ 

ᑕᕝᕙ ᐸᕐᓇᒃᐸᓪᓕᐊᓗᐊᓐᖏᑕᕗᑦ ᐃᒻᒪᖃ 

ᖃᓄᐃᔅᓴᓐᖏᒃᑯᕕᑦ, ᐃᒃᓯᕙᐅᑖᖅ, ᑖᓐᓇ 

ᓇᓗᓇᐃᔭᑦᑎᐊᒃᑲᓐᓂᐅᔭᕐᓂᐊᕐᒪᒍ ᑖᔅᓱᒪ ᒥᔅᑕ 

ᑎᑎᕋᖅᑎ ᖃᓄᐃᔅᓴᓐᖏᒃᑯᕕᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᑎᑎᕋᖅᑎ.  

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇ ᑖᓐᓇ ᐃᒃᐱᒋᒐᓗᐊᖅᑕᕗᑦ ᖃᐅᔨᒪᔮᕆᔭᕗᑦ 

ᐊᒻᒪᓗ ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᓐᓂᒃ 

ᕿᒥᕐᕈᓇᒃᑐᒍᑦ ᐊᒻᒪᓗ ᐅᔾᔨᕈᓱᑦᑎᐊᕆᐊᖃᖅᑐᒍᑦ 

ᑕᓚᕖᓴᓕᕆᓂᐊᖅᑎᓪᓗᑕ ᕙᐃᔅᐳᒃ−ᒃᑯᑦ 

(facebook), ᑐᐃᑐ−ᒃᑯᓪᓗ (twitter) ᑎᓴᒪᑦ 

ᐅᖃᐅᓰᑦ ᐊᑐᕐᓗᒋᐅᔭᕆᐊᖃᕐᓂᐊᖅᑐᑦ. 

ᑕᐃᒪᐃᓐᓂᐊᕈᑦᑕ ᐱᓕᕆᐊᖑᓂᐊᖅᑐᑦ 

ᐸᕐᓇᐅᑎᖏᓐᓂᒃ ᐋᖅᑭᒃᓱᐃᔭᕆᐊᖃᕐᓂᐊᖅᑐᒍᑦ 

ᑎᓴᒪᓂᒃ ᐅᖃᐅᓯᕐᓂᒃ ᐊᑐᕐᓗᑕ ᐱᔪᓐᓇᕐᓂᐊᕋᑦᑕ 

ᐊᒻᒪᓗ ᑖᒃᑯᐊ ᑭᖑᓕᕇᒃᑐᑦ ᒪᓕᒡᓗᒋᑦ 

ᑲᑎᒪᕐᔪᐊᕐᓂ ᒪᑐᐃᓲᕆᔭᕗᑦ ᐃᑭᐊᖅᑭᕕᒃᑯᑦ 

ᑕᑯᒃᓴᐅᔪᓐᓇᖅᑐᑦ.  

 

ᒫᓐᓇ ᐋᖅᑭᒃᑕᐅᓚᐅᕐᒪᑦ ᐃᑭᐊᖅᑭᕕᖃᖅᑐᑦ 

ᓇᓂᑐᐃᓐᓇᐅᒐᓗᐊᕋᒥ ᓄᓇᕐᔪᐊᕐᒥ 

ᑕᑯᓐᓇᕈᓐᓇᖅᑐᑦ. ᑭᓯᐊᓂ ᐅᖃᐅᓯᕐᓂᒃ ᑎᓴᒪᓂᒃ 

ᐊᑐᕐᓗᑕ ᐱᔭᕆᐊᖃᕐᓂᐊᖅᑐᒍᑦ. ᑕᐃᓐᓇ 

ᑕᑯᓐᓇᖅᑐᖅ ᑕᐃᒃᑯᓂᖓ ᖁᕝᕙᓯᖕᓂᖅᓴᓂᒃ 

ᐊᑦᑎᖕᓂᖅᓴᓂᓪᓗ ᐊᑐᕈᓐᓇᖅᑐᑦ ᐊᒻᒪᓗ 

ᑕᐃᒪᐃᑦᑐᓂᒃ ᐊᑐᖅᖢᓂ ᐊᑭᓖᓗᒍ ᑭᓯᐊᓂᐅᖕᒪᑦ. 

 

ᐊᐃᑉᐸᖓᓗ ᐱᓕᕆᐊᕆᒋᐊᖅᓯᒪᖕᒥᔭᕗᑦ ᐅᕙᓃᑦᑐᑦ 

ᐹᓂ ᐃᒻᒥᒃᑰᖅᑐᑦ ᑕᐃᒃᑯᐊ ᑲᒪᔨᐅᖃᑦᑕᖅᑐᑦ 

ᑕᑯᓐᓇᖃᑦᑕᖁᕐᒥᒐᑦᑎᒃᑯᑦ. ᑕᐃᒪᓐᓇ 

ᐊᓪᓗᖅᑖᕐᔪᑯᓘᖅᑰᔨᓪᓗᓂ ᐱᓕᕆᔪᒍᑦ. ᕙᐃᔅᐳᒃ,  

ᔫᑑᑉ, ᑭᓱᒃᑯᑦ ᐅᔾᔨᖅᓱᑦᑎᐊᕆᐊᖃᕐᓂᐊᖅᑐᒍᑦ 

ᐊᒻᒪᓗ ᐱᓕᕆᐊᖑᓂᐊᖅᑐᖅ ᐸᕐᓇᐅᑎᖏᓐᓂᒃ 

ᐋᖅᑭᓯᓂᐊᖅᑐᒍᑦ ᐊᒻᒪᓗ ᑲᑎᒪᔨᓕᕆᔨᒃᑯᓐᓄᑦ 

ᐊᖅᑯᓵᖅᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᑎᑎᕋᖅᑎ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑦ. ᑕᐃᒃᑯᐊ 

ᒐᕙᒪᖃᕐᕖᑦ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᑦᑕ 

ᒪᓕᒐᓕᐅᖅᑎᖏᑦ ᐅᖃᐅᓯᒃᑯᑦ ᐊᐱᖅᑯᑎᓂᒃ 

ᐊᑐᓕᕌᖓᒥᒃ ᐃᒃᑯᐊ ᑕᑯᒃᓴᐅᓲᖑᖕᒪᑕ ᐊᒻᒪᓗ 

ᓇᒃᓯᐅᔾᔭᐅᔪᓐᓇᖅᖢᑎᒃ ᓂᕈᐊᖅᑎᒥᓐᓄᑦ. 

ᑕᐃᒪᓐᓇᐃᑦᑐᓐᓇᖅᓯᓂᐊᕆᕕᑕᖃᐃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓄᐃᔅᓴᓐᖏᒃᑯᕕᑦ ᑖᓐᓇ ᑎᑎᕋᖅᑎᒋᔭᕗᑦ 

ᑖᔅᓱᒥᖓ ᑭᐅᓂᐊᕐᒪᒍ ᐃᓛᒃ ᐊᐱᖅᑯᑎᑦᑎᐊᕙᐅᒻᒪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᑎ.  

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᐱᖅᑯᑎᒋᔭᐅᓚᐅᖅᓯᒪᔪᖅ ᐅᕙᓐᓄᑦ 

ᒫᓐᓇᕈᓗᒃ ᐊᒻᒪᓗ ᑭᐅᓪᓗᖓ ᐅᔾᔨᖅᓱᑦᑎᐊᖁᓪᓗᒋᑦ 

ᑕᐃᒪᓐᖓᓂᒃ ᕿᒥᕐᕈᓇᖕᓂᐊᕈᒪᓕᓚᐅᖅᑕᕗᑦ 

ᑕᐃᒃᑯᐊ ᐃᑭᐊᖅᑭᕕᒃᑰᕈᑎᕗᑦ ᑕᑯᓪᓗᒋᑦ. ᐄ, 

ᑕᐃᒪᐃᑦᑐᓅᕐᓂᐊᖅᑐᒍᑦ ᐊᒻᒪᓗ ᐋᖅᑭᖕᓂᐊᕐᒥᔭᕗᑦ 

ᓲᕐᓗ ᐅᓪᓗᒥ ᑲᑎᒪᕐᔪᐊᕋᑦᑕ ᐃᓘᓐᓇᖓ ᑖᓐᓇ  

ᑕᑯᒃᓴᐅᒐᔭᖅᑐᖅ ᓂᐱᓕᐅᖅᑕᐅᕌᓂᒃᐸᑕ 

ᒪᓕᒐᓕᐅᖅᑏᑦ ᐅᕙᑦᑎᓐᓄᑦ ᐅᖃᕈᓂ ᓱᑯᑦᑎᐊᓂᒃ 

ᓇᑲᑦᑎᕕᐅᖁᔨᖕᒪᖔᖓ. ᐄ, ᑕᒪᓐᓇ ᐅᕝᕙᓘᓐᓃᑦ 

ᑕᐃᒃᑯᐊ ᒪᓕᒐᓕᐅᖅᑏᑦ ᐅᖃᐅᓯᖏᑦᑎᒎᖅᑐᑦ 

ᐊᒻᒪᓗ ᑲᑎᒪᑐᐃᓐᓇᕐᓃᖅᑰᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

ᐊᐱᖅᑯᑎᒃᓴᐅᓗᐊᓐᖏᑦᑑᒐᓗᐊᖅ ᑭᓯᐊᓂ 

ᒪᓕᒐᓕᐅᕐᕕᐅᑉ ᐱᓕᕆᓐᓂᕆᑦᑕᖁᒐᐃᑦ ᑕᕝᕙᓂ 

ᐊᑖᓃᒻᒪᑕ ᐱᓕᕆᔨᖏᑦ ᐱᓕᕆᔨᑦᑎᐊᕆᑦᑐᔾᔫᒻᒪᑕ 

ᒪ’ᓈᓯᒪᕗᖓ ᓇᖕᒥᓂᖅ, ᑕᒪᐅᖓ 

ᐊᐅᓪᓚᑦᑕᕆᐊᖃᕌᖓᑦᑕ ᑲᑎᒪᒋᐊᖅᑐᑦᑐᑕ 

ᑲᒪᒋᔭᐅᑦᑎᐊᑦᑕᕋᑉᑕ ᓯᓚᒧᓪᓗ 

ᑭᖑᕙᕆᐊᖃᖅᓯᒪᓂᖅᑕᖄᓗᖅᑭᑦᑕᕋᓗᐊᖅᑐᓂ 

ᐊᒻᒪᓗ ᓇᓗᓇᖅᑭᔾᔫᒥᑦᑕᕋᓗᐊᖅᑐᓂ 

ᐃᑲᔪᕐᓂᖃᐅᕐᔪᐊᑦᑕᕐᒪᑕ ᐱᓕᕆᔨᖏᑦ 

ᒪᓕᒐᓕᐅᖅᑎᐅᔪᓂᒃ. ᒪ’ᓈᖅᓯᒪᒐᒪ ᑕᐃᒪᑐᐊᖅ. 

ᐱᓕᕆᔨᑦᑎᐊᕆᑦᑐᔾᔫᒻᒪ ᒪᓕᒐᓕᐅᕐᕕᒃ 

ᖁᕕᐊᓱᒃᑐᖓ. ᑕᐃᒪᑐᐊᖅ. ᒪ’ᓇ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᓂᓪᓕᐅᑎᒋᒐᖕᓂ. ᒪᒃᐱᖅᑐᒐᖅ A-4-ᒦᑦᑐᒍᑦ. 

ᒪᓕᒐᓕᐅᕐᕕᐅᑉ ᐊᐅᓚᑕᖏᑦ. ᑲᑎᓪᓗᒋᑦ 

ᐊᐅᓚᔾᔪᑏᑦ ᒪᑭᒪᐅᑏᓪᓗ ᓂᕈᐊᕈᑕᐅᓂᐊᖅᑐᑦ 

$9,615,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᖅᑐᒐᖅ 8. 

ᑮᓇᐅᔭᖅᑐᕈᑏᑦ ᒪᓕᒐᓕᐅᖅᑏᑦ ᑭᒡᒐᖅᑐᖅᖢᒋᑦ. 

ᑲᑎᓪᓗᒋᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ 

ᓂᕈᐊᕈᑕᐅᓂᐊᖅᑐᑦ. $12,377,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᖅᑐᒐᖅ 

A-6. ᐃᒻᒥᒃᑰᖅᑐᑦ ᑲᒪᔩᑦ ᒪᓕᒐᓕᐅᕐᕕᖕᒧᑦ.  

ᑲᑎᓪᓗᒋᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ 

ᓂᕈᐊᕈᑕᐅᓂᐊᖅᑐᑦ $5,278,000. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐃᒻᒥᒃᑰᖅᑐᑦ 

ᑲᒪᔩᑦ ᑕᑯᓇᒡᓗᑎᒃᑯᑦ ᐊᒻᒪᓗ ᐃᖅᑲᓇᐃᔭᖅᑎᖏᑦ 

ᐅᓄᕐᓂᖏᑦ ᑎᑎᕋᕐᕕᖕᒧᑦ ᐊᑕᐅᓯᕐᒧᑦ ᐊᑐᖅᑕᑦ 

ᒪᒃᑯᒃᑐᓄᑦ ᓱᕈᓯᕐᓄᓪᓗ ᑭᒡᒐᖅᑐᐃᔩᑦ 9-ᖑᓪᓗᑎᒃ, 

ᐅᖃᐅᓯᓕᕆᓂᕐᒧᑦ ᑲᒥᓯᓇ 6, ᓂᕈᐊᖅᑐᓕᕆᔩᑦ 

ᑕᓪᓕᒪᐅᓪᓗᑎᒃ ᐃᖅᑲᓇᐃᔭᖅᑎᖏᑦ. ᐅᑯᐊ ᖃᓄᖅ 

ᕿᒥᕐᕈᓇᒃᑕᐅᕙᒃᐸᑦ ᐃᖅᑲᓇᐃᔭᖅᑎᖏᑦᑕ 

ᐅᓄᕐᓂᖏᑦ ᓈᒻᒪᒃᑲᓗᐊᕐᒪᖔᑦ? ᑖᒃᑯᐊ ᐃᒻᒥᒃᑰᖅᑐᑦ 

ᑲᒪᔩᑦ ᐃᓚᒃᑲᓐᓂᕈᒪᓐᓂᕈᑎᒃ 

ᐃᖅᑲᓇᐃᔭᖅᑎᑖᒃᑲᓐᓂᕈᒪᓐᓂᕈᑎᒃ 

ᐃᓕᔅᓯᓐᓄᐊᖃᑦᑕᖅᐹᑦ ᐅᕝᕙᓘᓐᓃᑦ ᖃᓄᖅ 

ᐊᐅᓚᓂᖃᖅᐸᑦ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᑦᑎᐊᕙᓪᓚᕆᐅᒻᒪᑦ ᑖᓐᓇ. 

ᐃᓚᐃᓐᓇᑯᓗᐊᓂ ᑭᐅᕌᕐᔪᓐᓂᐊᖅᑐᒃᓴᐅᔪᖓ 

ᖃᐅᔨᒪᕐᔪᓕᖅᑕᓐᓂᒃ ᑕᕝᕙᓃᓕᖅᑎᓪᓗᖓ 

ᐃᒃᓯᕚᓕᖅᑎᓪᓗᖓ. ᑕᒪᒃᑯᐊ ᓲᕐᓗ ᐃᒻᒪᖃ 

ᓄᑕᖅᑲᓄᑦ ᑕᐃᓐᓇ ᑲᒥᓯᓇᐅᔪᖅ ᓲᕐᓗ 

ᑐᒃᓯᕋᖃᑦᑕᕐᒪᑕ ᑕᐃᒫᒃ ᐃᓂᒃᓴᒥᒃ ᐱᔪᒪᓪᓗᑎᒃ. 

ᓇᓗᓇᐃᔭᑦᑎᐊᖅᖢᑎᓪᓗ ᓱᒻᒪᑦ ᑖᔅᓱᒥᖓ ᐃᓂᒃᓴᒥᒃ 

ᐱᔪᒪᖕᒪᖔᑕ. ᑕᐃᒪᓐᓇᐃᓕᐅᓲᖑᒻᒪᑕ ᑖᒃᑯᓄᖓ 

MSB-ᑯᓐᓄᑦ ᐊᐱᖅᓱᖅᑐᑎᒃ.  

 

ᐃᒻᒪᖃ ᐃᓚᒋᐊᒃᑲᓐᓂᐊᕐᔪᓐᓂᐊᕐᒪᒍ 

ᖃᓄᐃᔅᓴᓐᖏᒃᑯᕕᑦ ᐃᒃᓯᕙᐅᑖᖅ ᑎᑎᕋᖅᑎᒧᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑎᑎᕋᖅᑎ.  

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᐅᖃᖅᑎ ᓱᓕᔪᖅ. ᑲᑎᒪᕐᔪᐊᕐᓂᖅ 

ᐱᒋᐊᓕᖅᑎᓪᓗᒋᑦ ᑮᓇᐅᔭᑦ ᐊᑐᕈᒫᕐᓂᐊᖅᑐᑦ 

ᓴᖅᑭᑕᐅᕗᑦ ᐊᒻᒪᓗ ᐱᓕᕆᐊᕆᓂᐊᖅᑕᖏᑦᑕ  

ᐸᕐᓇᐅᑏᑦ ᐅᑯᓄᖓ ᑲᒪᔨᐅᔪᓄᑦ. ᑕᐃᒃᑯᐊ 

ᐱᓕᕆᐊᖑᓂᐊᖅᑐᑦ ᐸᕐᓇᐅᑎᓂᒃ 

ᐊᖏᖅᑕᐅᖃᑦᑕᖅᑐᑦ ᑲᑎᒪᔨᓕᕆᔨᒃᑯᑦ 

ᑲᑎᒪᔨᖏᓐᓄᑦ ᐊᒻᒪ ᑮᓇᐅᔭᖅᑖᒃᑲᓐᓂᕈᒪᒍᑎᒃ 

ᑕᐃᒃᑯᐊ ᐱᔾᔪᑎᒃᓴᖏᑦ ᓇᓗᓇᐃᔭᖅᑕᐅᑦᑎᐊᕆᐊᓖᑦ 

ᑖᒃᑯᓄᖓ ᑲᑎᒪᔨᓕᕆᔨᒃᑯᓐᓄᑦ ᐊᒻᒪᓗ 

ᑲᑎᒪᔨᓕᕆᔩᓂᒃᑯᐊ ᖃᐅᒃᐸᑦ ᑲᑎᒪᓂᐊᕐᒪᑕ 

ᐃᓚᖓᑦ ᐃᒻᒥᒃᑰᖅᑐᖅ ᑲᒪᔨᐅᔪᖅ 

ᐃᖅᑲᓇᐃᔭᖅᑎᒃᑲᓐᓂᕐᒥᒃ ᐃᓚᔪᒪᖕᒪᑦ. ᑕᐃᒪᓐᓇ 

ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑎᒎᓚᐅᕐᓗᓂ 

ᐊᖏᖅᑕᐅᔪᓐᓇᖅᑐᖅ ᐋᒡᒑᖅᑕᐅᔪᓐᓇᖅᑐᓘᓐᓃᑦ 

ᑐᒃᓯᕌᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᑕᐅᓯᕐᒥᒃ 

ᐊᐱᖅᑯᑎᔅᓴᖃᒃᑲᓐᓂᕋᒪ ᐅᖃᖅᑎᐅᑉ 

ᒪᑐᐃᖅᓯᔾᔪᑎᖏᑦᑕ ᒥᒃᓵᓄᑦ. ᐅᖃᖅᓯᒪᔪᖅᑕᖃᕐᒪᑦ 

ᐊᑐᕈᒫᕐᓂᐊᖅᑐᑦ ᐃᓚᔭᐅᒃᑲᓂᕐᓂᐊᖅᑐᕉᖅ 

ᓂᕈᐊᕐᓇᐅᕐᔪᐊᓛᖅᑐᖅ ᐱᓪᓗᒍ ᐊᕐᕌᒎᓂᐊᖅᑐᖅ 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂᒃ. ᖃᔅᓯᑦᑐᓲᖑᒻᒪᑦ 

ᒪᓕᒐᓕᐅᖅᑏᑦ ᓂᕈᐊᖅᑕᐅᓕᖅᑎᓪᓗᒋᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᒃᓴᐅᓴᒡᓗᒍ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᑲᓂ 

2021-22 ᑮᓇᐅᔭᐃᑦ ᓴᖅᑭᓕᕈᑦᑎᒍᑦ ᑕᐃᒪ 

ᐊᖏᓪᓕᒋᐊᕆᐊᖃᓛᕐᒪᑦ ᓂᕈᐊᕐᓂᖅ ᐱᔾᔪᑎᒋᓪᓗᒍ 

ᓂᕈᐊᓛᕐᒥᒐᑦᑕ ᑕᐃᒪ 2021-ᖑᓕᕐᒥᒃᐸᑦ ᑕᐃᑰᓇ 

ᓇᓗᓇᐃᔭᑦᑎᐊᓛᖅᑐᖅ. ᓈᓴᐅᑎᓪᓚᕆᑯᓗᖏᓐᓂᒃ 

ᑐᓴᕈᒪᒃᐸᑦ ᐃᒻᒪᖃ, ᖃᓄᐃᒃᓴᓐᖏᑉᐸᑦ 

ᖃᓄᐃᒃᓴᓐᖏᒃᑯᕕᑦ ᐃᒃᓯᕙᐅᑖᖅ, ᑖᓐᓇ ᑎᑎᕋᖅᑎ 

ᐃᓚᒋᐊᒃᑲᓐᓂᕈᓐᓇᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᑎ.  

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ 

ᑕᑯᓪᓗᒋᑦ $1.5 ᒥᓕᐊᓐᖑᓂᐊᖅᑐᒃᓴᐅᔪᑦ 

ᐱᒋᐊᕈᑎᒋᓗᒍ ᐊᒻᒪᓗ ᑖᓐᓇ ᑕᐃᒪᓐᓇ 

ᐋᖅᑭᒃᓯᒪᓪᓗᓂ ᓂᕈᐊᖅᑐᓕᕆᔨᐅᑉ 

ᐊᑐᕈᒫᕐᓂᐊᖅᑐᖏᓐᓂᒃ. $1.5 ᒥᓕᐊᓐ 

ᐅᓄᓐᖏᓛᖑᓗᒍ ᑕᐃᒪᓐᓇ ᓇᓕᖅᑯᑦᑎᕈᓐᓇᖅᑕᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᑕᐅᑐᙱ.  

 

ᑕᐅᑐᙱ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᕐᒥᒃ ᐊᐱᖅᑯᑎᔅᓴᖃᖅᑐᖓ. 

ᑐᑭᓯᓇᖅᓯᑎᒋᐊᒃᑲᓐᓂᑐᐃᓐᓇᕐᓗᒍ 

ᑎᒃᑯᐊᖅᑕᐅᔪᖃᓵᓚᐅᕐᒪᑦ ᑲᒥᓯᓇᐅᑉ ᑐᖏᓕᐊᓂ 

ᒫᓐᓇ ᑲᒥᓯᓇᐅᔪᖅ ᓄᖅᑲᕐᓂᐊᓕᕐᒪᑦ. ᖃᓄᖅ ᑕᐃᒪ 

ᒫᓐᓇ ᑐᖏᓕᐊ ᑲᒥᓯᓇᓐᖑᕋᔭᖅᐹ? ᑐᑭᓯᔪᒪᔪᖓ 

ᖃᓄᖅ ᐱᐅᓯᖃᖃᑦᑕᕐᒪᖔᖅ ᑕᒪᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒡᓗ ᑕᒪᑐᒥᖓ 

ᐊᐱᖅᑯᑎᖃᕋᕕᑦ. ᑕᐃᒪᓖᓛᒃ ᑖᒃᑯᐊ ᑲᒥᓯᓇᒋᔭᕗᑦ 

ᑎᒃᑯᐊᖅᑕᐅᕙᒻᒪᑕ ᑲᓇᑕᒥ ᓯᕗᓕᐅᖅᑎᖓᓄᑦ 

ᐅᕙᒎᓐᖏᑦᑐᖅ. ᑖᓐᓇᓕ ᑐᖏᓕᖓ ᑲᒥᓯᓇᐅᑉ 

ᐅᕙᒍᑦ ᐅᕙᒍᖔᖅ ᐃᓕᖔᖅᐸᒃᑲᓗᐊᖅᑐᑎᒍᑦ 

ᑭᓯᐊᓂ ᑕᐃᑰᓇᑦᑕᐅᖅ ᑎᓕᔭᐅᕙᒻᒪᑦ. ᑖᒃᑯᐊ 

ᑕᒪᕐᒥᖏᓛᒃ ᒐᕙᒪᑐᖃᒃᑯᓐᓂ ᓲᕐᓗ ᐃᒪᖃ ᐅᕙᒍᑦ 

ᐊᑎᕐᒥᒃ ᑐᓂᓱᐃᓐᓇᖅᐸᒃᑐᒍᑦ ᐃᒪᖃ ᐆᒥᖓ 

ᐱᕗᒍᑦ ᐃᒪᓐᓇᐃᓕᐅᑐᐃᓐᓇᓲᖑᒐᑦᑕ ᑲᓇᑕᐅᑉ 

ᐊᖓᔪᖅᑳᕐᔪᐊᖓᓂ ᒐᕙᒪᑐᖃᒃᑯᓐᓂᓪᓗ ᑖᒃᑯᐊ 

ᑕᒪᕐᒥᒃ ᐊᑐᓂᒃ ᑎᒃᑯᐊᖅᑕᐅᕙᒻᒪᑕ. ᓲᖅ, ᑖᓐᓇ 

ᑲᒥᓯᓇᒧᑦ ᑐᒡᓕᖁᑎᒋᔭᕗᑦ 

ᑖᓐᓇᐅᓐᖏᑐᐃᓐᓇᕆᐊᖃᕆᓪᓗᓂ ᑕᐃᒃᑯᓇᓐᖓᓪᓕ 

ᑕᐃᒪ ᑲᓇᑕᐅᑉ ᐊᖓᔪᖅᑳᕐᔪᐊᖓᓂᒃ ᑎᓕᔭᐅᓛᕐᒪᑦ 

ᑲᒥᓯᓇᒋᓛᖅᑕᕗᑦ, ᑖᑦᓱᒪ ᑲᒥᓯᓇᒋᓯᒪᔭᑦᑕ 

ᐃᓱᓕᑉᐸᑦ ᓄᖅᑲᔾᔮᖏᖢᓂ ᑭᓯᐊᓂ ᐃᓱᖃᕐᒪᑕ 

ᐅᑭᐅᑦ ᐃᒪᓐᓇ ᐊᒥᓲᑎᒋᔪᑦ ᐱᐊᓂᒃᑳᖓᑕ.  

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. A-

6-ᒦᑦᑐᖑᑦ. ᐃᒻᒥᒃᑰᖅᑐᑦ ᑲᒪᔩᑦ ᒪᓕᒐᓕᐅᕐᕕᖕᒧᑦ 

ᑲᑎᒫᕐᔪᓛᕆᓪᓗᑎᒃ ᒪᑭᒪᐅᑎᓖᑦ 

ᓂᕈᐊᕈᑕᐅᓂᐊᖅᑐᑦ $5,278,000. ᐊᖏᖅᑐᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᒻᒪᓗ 

ᐅᑎᕐᓗᓯ A-3-ᒧᑦ. ᒪᓕᒐᓕᐅᕐᕕᐅᑉ ᑎᑎᕋᕐᕕᐊ 

ᑲᑎᓕᒫᕐᓗᒍᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ 

ᓂᕈᐊᕈᑕᐅᓂᐊᖅᑐᑦ $27,270,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᑖ 

ᒪᓕᒐᓕᐅᕐᕕᐅᑉ ᑎᑎᕋᕐᕕᖓ ᐱᔭᕇᕐᒪᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑏ 

ᒪᑐᓯᔾᔪᑏᑦ. ᐊᑏᒃ. 

 

ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ 

ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ ᑕᕝᕙᓃᓕᓵᖅᖢᖓᓗ 

ᑕᐃᒪᓐᓇᐃᒻᒪᑦ ᖁᕕᐊᓇᖅᐳᖅ ᐊᒻᒪᓗ 

ᑲᔪᓯᑦᑎᐊᕐᓂᐊᖅᐳᓯ ᐱᐊᓂᓕᒑᑦᓯᐊᓕᕋᑦᑕ ᐊᒻᒪ 

ᖁᔭᓐᓇᒦᒡᓗ ᐃᑲᔪᖅᑐᖅᑕᐅᕙᒃᑲᒪ. 

ᐃᑲᔪᖅᑐᖃᑦᑕᕐᓂᐊᕆᕙᑦᓯ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ 

ᑖᒃᑯᐊ ᐊᓂᑎᑲᐃᓐᓇᒃᑭᑦ ᐊᒻᒪᓗ 

ᐃᒃᓯᕚᖏᓐᓇᕐᓂᐊᖅᑯᓯ ᐱᓕᕆᕝᕕᒻᒪ ᐊᓯᐊᓄᑦ 

ᓅᓐᓂᐊᓕᕋᑦᑕ. ᖁᔭᓐᓇᒦᒃ. 

ᒪᓕᒐᒃᓴᖅ 39 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2020-2021 - ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᐋᖁᐊᖅ)(ᑐᓵᔨᑎᒍᑦ): ᑐᓐᖓᓱᒋᑦᓯ 

ᐅᑎᕐᒥᒐᑦᑕ. ᒥᓂᔅᑕ ᓇᑦᓯᖅ. ᖃᐃᖁᔨᕖᑦ 

ᐃᖅᑲᓇᐃᔭᖅᑎᖁᑎᒋᔭᕐᓂᒃ, ᐃᖅᑲᓇᐃᔭᖅᑎᓂᒃ? 

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᐊᖏᖅᑐᖓ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐱᓰᑦ 

ᖃᐃᖁᔨᒻᒪᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ 

ᑕᓯᐅᓚᐅᕐᒥᒃᑭᑦ.  

 

ᑎᑎᕋᖅᑕᐅᓯᒪᓂᐊᕐᒪᑦ ᒥᓂᔅᑕ ᓇᑦᓯᖅ ᑭᒃᑰᓂᖏᑦ 

ᓇᓗᓇᐃᔭᒃᑭᑦ ᐃᖅᑲᓇᐃᔭᖅᑎᖁᑎᒋᔭᑎᑦ ᐊᒻᒪ 

ᑲᔪᓯᓗᑎᒃ ᒪᑐᐃᖅᓯᒍᑎᓐᓄᑦ. ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᑖᓐᓇ ᑕᓕᖅᐱᓐᓃᑦᑐᖅ ᑎᐅᕆ 

ᐊᐅᓪᓚ, ᐃᒡᓗᓕᕆᔨᕐᔪᐊᒃᑯᑦ ᐊᖓᔪᖅᑳᖓ ᐊᒻᒪ 

ᓴᐅᒥᓐᓂ (ᑐᓵᔨᒃᑰᓕᖅᑐᖅ) ᐊᖓᔪᖅᑳᑉ ᑐᒡᓕᐊ, 

ᑮᓇᐅᔭᓕᕆᔨᒻᒪᕆᐅᒃ, ᓰᓚ ᕼᐅ (ᑐᓵᔨᒃᑰᖏᑦᑐᖅ) 

ᐊᒻᒪᓗ ᐃᒡᓗᓕᕆᔨᕐᔪᐊᒃᑯᓐᓄᑦ ᐱᔨᑦᓯᖅᑎᒻᒪᕆᒋᔭᖅ 

ᔨ ᓕᐅ. 

 

(ᑐᓵᔨᒃᑯᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᓕᒐᓕᐅᖅᑏᓪᓗ, ᑖᒃᑯᐊ ᐅᓐᓄᓴ 2020-21 

ᑮᓇᐅᔭᖅᑐᕈᑎᖏᑦ ᐸᕐᓇᐅᑎᖏᓪᓗ ᓄᓇᕗᑦ 

ᐃᓪᓗᓕᕆᔨᕐᔪᐊᒃᑯᑦ. 

 

ᑖᒃᑯᐊ ᑯᐊᐳᕇᓴᒃᑯᑦ ᑮᓇᐅᔭᐃᑦ 

ᐊᑭᑦᑐᕆᐊᓚᖓᓂᖏᓐᓂᒃ ᐃᓪᓗᒃᓴᓄᑦ: 

 

 ᑭᒃᑯᓕᒫᑦ ᐃᓪᓗᒃᓴᖏᓐᓄᑦ $1,939,000-

ᒥᑦ ᐊᑭᑦᑐᕆᐊᓚᖓᐃᑦ, ᐊᑭᑦᑐᕆᐊᓚᖓᔪᑦ 

$1.939 ᒥᓕᔭᓐ ᑖᒃᑯᐊ ᐊᑭᑦᑐᕈᑕᐅᔪᐃᑦ 

ᓴᓇᔭᐅᒋᐊᖃᕐᓂᖏᓐᓄᑦ ᐊᓪᓚᕕᒻᒧᑦ 

ᑖᒃᑯᐊ ᐃᑯᒻᒪᖅᑯᑎᖏᓐᓄᑦ, 

ᑖᒃᓰᔭᐃᔭᕐᓂᖏᓐᓄᑦ ᐊᑐᖅᑐᐊᖅᑕᐅᔪᐃᑦ 

170 ᓄᑖᑦ ᐃᒡᓗᒃᓴᐃᑦ 

ᐃᓚᔭᐅᓂᐊᖅᑐᐃᑦ, ᑭᒃᑯᓕᒫᑦ 

ᐃᒡᓗᒃᓴᖏᓐᓄᑦ.  

 ᐊᒻᒪᓗ ᐊᑭᑦᑐᕆᐊᓚᖓᔪᖅ $887,000 

ᑮᓇᐅᔭᐃᑦ ᑖᒃᑯᓄᖓ 

ᐊᑉᐸᓯᑦᑎᑕᐅᖏᓐᓂᒃ ᐃᒡᓗᓕᕆᔨᕐᔪᐊᒃᑯᑦ 

ᑲᓇᑕᒥ ᐱᑕᖃᕈᓐᓃᖅᐹᓕᖅᓯᒪᓂᖏᓐᓄᑦ.  

 ᐃᓪᓗᐃᓪᓗ, ᒐᕙᒪᒃᑯᑦ ᐃᓪᓗᑦᓴᖏᓐᓄᑦ 

ᐊᑭᑦᑐᓚᖓᒻᒪᑕ $3,627,000-ᓂᒃ ᐊᒻᒪᓗ 

ᐊᑭᑦᑐᕆᐊᕐᓂᖏᓐᓂᒃ ᑕᒪᒃᑯᓄᖓ 

ᐃᒡᓗᐃᑦ ᓴᓇᔭᐅᒋᐊᖃᕐᓂᖏᓐᓄᑦ 

ᑖᒃᓯᔭᐃᔭᕐᓂᖏᓐᓄᑦ ᐊᑐᖅᑐᐊᖅᑕᐅᔪᑦ, 

52 ᐃᓪᓗᐃᑦ ᐃᒡᓗᓕᕆᔨᕐᔪᐊᒃᑯᑦ ᒐᕙᒪᐃᑦ 

ᐃᒡᓗᖁᑎᒋᔭᖏᓐᓄᑦ.  

 

ᑕᐃᒫᒃ ᑕᒡᒐ ᓄᓇᕗᑦ ᒐᕙᒪᒃᑯᖏᑦ ᑮᓇᐅᔭᖏᑦ 

ᐃᒡᓗᓕᕆᔨᕐᔪᐊᒃᑯᑦ ᐊᑭᑦᑐᓚᖓᔪᑦ 2020-21, 

$6,453.000 ᒥᓕᐊᓐ ᑕᐃᒪᖓᓂᐅᔪᔪᖅ 2019-

2020 ᑮᓇᐅᔭᖅᑐᕈᑎᖏᑦᑕ ᓴᓂᐊᓂ.  

 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᓱᓕ ᑲᔪᓯᓚᖓᔪᐃᑦ 

ᐋᖅᑭᒋᐊᕆᒍᒪᓂᖏᓐᓂᒃ ᐃᓪᓗᒃᓴᖏᓐᓂᒃ ᒐᕙᒪᐃᑦ 

ᐃᖅᑲᓇᐃᔭᖅᑎᖏᑕ ᐃᓪᓗᒃᓴᖏᓐᓄᑦ ᐊᒻᒪᓗ 

ᓇᖕᒥᓂᖅᑖᕈᒪᕙᓪᓕᐊᓂᕐᒧᑦ ᐱᓕᕆᐊᒃᓴᐃᑦ. 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 

ᑐᕌᒐᖃᖅᐸᓪᓕᐊᒍᒪᔪᐃᑦ ᐱᕙᓪᓕᐊᑦᓯᐊᕈᒪᓪᓗᑎᒃ 

ᑖᒃᑯᐊ ᐃᓪᓗᐃᑦ, ᐃᒡᓗᒃᓴᕆᔭᐅᔪᒫᕐᓂᐊᖅᑐᐃᑦ 

ᐃᓪᓗᑖᕆᐊᖃᖅᑐᓄᑦ ᑲᑎᖃᑎᖃᕐᓗᑎᒃ ᑖᒃᑯᐊ 

ᐃᓚᒌᑦᑐᓕᕆᔨᒃᑯᑦ, ᐃᓛᒃ, ᐃᓄᓕᕆᔨᒃᑯᑦ ᐊᒻᒪ 

ᐊᓯᖏᑦᑕᐅᖅ ᓄᓇᕗᒻᒥ.  

 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᓱᓕ ᑲᔪᓰᓐᓇᓚᖓᔪᖅ 

ᐃᓄᐃᑦ ᐃᖅᑲᓇᐃᔭᕈᓐᓇᐅᑎ ᐸᕐᓇᐅᑎᖓ 

ᐱᓕᕆᖃᑎᖃᕐᓗᑎᒃ ᑕᒫᓂ ᓄᓇᓕᐅᔪᐃᑦ 

ᐃᓪᓗᓕᕆᔩᑦ ᑎᒥᖁᑎᒋᔭᖏᓐᓂᒃ ᐋᖅᑭᑦᓱᐃᓗᑎᒃ 

ᑕᒪᒃᑯᓂᖓ ᑭᒃᑯᑦ ᐃᓄᐃᑦ 

ᐃᖅᑲᓇᐃᔭᕈᓐᓇᖁᓪᓗᒋᑦ ᓄᓇᓕᐅᔪᓂ, ᓄᓇᕗᑦ  

ᐃᒡᓗᓕᕆᔨᕐᔪᐊᒃᑯᑦ ᐊᓪᓚᕝᕕᖏᓐᓄᑦ ᐊᒻᒪᓗ 

ᐊᖓᔪᖅᑳᖃᕐᕕᖏᓐᓄᑦ.  

 

ᐱᔭᕇᖅᐸᓪᓕᐊᓗᖓ ᐊᔭᐅᕆᕗᖓ ᓄᓇᕗᑦ 

ᒐᕙᒪᒃᑯᖏᑦ ᓯᕗᓪᓕᐅᔾᔨᔨᓯᒪᒻᒪᑕ ᑕᒪᑦᓱᒥᖓ 

ᓂᕆᐅᖕᓂᖃᖅᐳᖓ ᑖᓐᓇ ᓄᓇᕗᑦ ᐃᓪᓗᓕᕆᓂᕐᒧᑦ 

ᐅᓂᒃᑳᖓ ᒪᓕᒐᓕᐅᕐᕕᒻᒥ ᑭᖑᓪᓕᕐᒥ ᑕᒪᑦᓱᒥᖓ 

ᖃᓄᕐᓗ ᐃᓱᒻᒥᖅᑕᐅᒍᑎᒃᓴᓂᒃ ᑭᓲᒻᒪᖔᑕ ᑕᒪᓐᓇ 

ᐃᓪᓗᓕᕆᓂᖅ, ᐃᒡᓗᑭᒃᓴᕐᓂᖅ 

ᖃᓄᖅᑑᕈᑕᐅᓂᖏᓐᓂ.  

 

ᐃᖅᑲᓇᐃᔭᖅᑎᒃᑲᓗ ᐅᕙᖓᓗ ᒫᓐᓇ 

ᐊᑐᐃᓐᓇᐅᓕᖅᐳᒍᑦ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 

2020-21 ᑮᓇᐅᔭᖅᑐᕈᑎᖏᓐᓂ ᐊᒻᒪ ᑖᓐᓇ 

ᐸᕐᓇᐅᑎᒋᔭᖏᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ, 

ᒪᓕᒐᓕᐅᕐᕕᒦᑦᑐᓪᓗ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᑖᒃᑯᐊ 

ᐅᖃᐅᓯᒃᓴᕆᔪᒪᔭᒃᑲ, ᑖᒃᑯᐊ ᑲᑎᒪᔨᕋᓛᑦ ᓄᓇᓕᖕᓂ 

ᐱᕙᓪᓕᐊᔪᓕᕆᔨᒃᑯᑦ ᕿᒥᕐᕈᔭᐅᓂᕆᔭᖓ 2020-21 

ᐊᒻᒪᓗ 2020-23 ᐸᕐᓇᐅᑎᒋᔭᖏᑕ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ. ᑖᒃᑯᐊ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ ᑮᓇᐅᔭᖅᑐᕈᑎᖏᑦ 2020-21 

$217,718,000 ᓲᕐᓗ ᐊᑭᑦᑐᖅᑐᖅ 3 ᐳᓴᓐᑎᒥᒃ 

ᑕᐃᒪᓐᖓᓂᐅᔪᔪᖅ 2019-2020 ᐊᕐᕌᒍᖓᓂ 

ᐊᒻᒪᓗ ᐃᖅᑲᓇᐃᔮᑦ ᐃᓂᒋᔭᖏᑦ 

ᐊᓯᔾᔨᖅᓯᒪᓐᖏᑦᑐᐃᑦ 123-ᖑᐃᓐᓇᖅᑐᑎᑦ.  

 

ᑖᒃᑯᐊ ᒪᓕᒐᓕᐅᖅᑏᑦ ᓴᖅᑮᓚᐅᖅᑐᐃᑦ 

ᐃᓱᒫᓘᑕᐅᔪᓂᒃ ᑖᒃᑯᓄᖓ ᒥᓂᔅᑕᒧᑦ ᑲᑎᒪᔨᕋᓛᓄᑦ 

ᑲᑎᒪᖃᑎᖃᖅᑎᓪᓗᒍ.  

 

ᐅᑐᐱᕆ 20, 2016 ᑖᓐᓇ ᑐᖑᔪᖅᑕᖅ 

ᐸᕐᓇᐅᑎᓪᓚᕆᒃ ᐃᓪᓗᓕᕆᓂᕐᒧᑦ − ᖃᓄᖅ  

ᓯᐊᒻᒪᖅᑎᕆᔭᐅᓂᐊᕐᓂᖓᓂ ᐸᕐᓇᐅᑎ ᒐᕙᒪᒃᑯᑦ 

ᐊᕐᕌᒍᐃᑦ ᓯᕕᑐᔪᓄᑦ ᐃᓪᓗᓕᕆᓂᐅᑉ 

ᐊᖏᕐᕋᑭᔅᓴᓂᕐᓗ ᐸᕐᓇᐅᑎ ᒪᓕᒐᓕᐅᕐᕕᒻᒥ 

ᓴᖅᑭᑕᐅᔪᔪᖅ 60-ᓂᒃ ᖃᓄᖅᑑᕈᑎᓂᒃ 

ᖃᓄᒃᑲᓐᓂᖅ ᖃᓄᖅᑑᕈᑎᔅᓴᐃᑦ ᐃᓪᓗᓕᕆᓂᐅᑉ 

ᐱᔾᔪᑎᒋᔭᖏᓐᓂᒃ.  

ᑲᑎᒪᔨᕋᓛᖑᔪᐃᑦ ᐃᓕᑕᖅᓯᕗᐃᑦ ᑖᒃᑯᐊ ᓲᕐᓗ 

ᐊᑑᑎᖃᓗᐊᖅᑐ ᐊᑐᖅᑕᐅᓂᕆᔭᖓ 

ᐊᔾᔨᐅᖏᑦᑑᓗᐊᕐᓂᕐᖓᑦ ᓄᓇᕗᑦ 

ᐃᓪᓗᓕᕆᔨᕐᔪᐊᒃᑯᓐᓄᑦ ᖃᓄᖅ ᐱᓕᕆᐊᕆᔭᖏᓐᓂᒃ 

ᑖᒃᑯᐊ ᐸᕐᓇᐅᑎᓪᓚᕆᒋᔭᖏᑦ 

ᖃᓄᖅᑑᕈᑎᒋᔭᖏᓐᓂ. ᐊᔭᐅᕆᕗᒍᑦ 

ᐋᖅᑭᑦᑎᐊᕈᓐᓇᖁᓪᓗᒍ ᑐᑭᑖᑦᑎᐊᖁᓪᓗᒋᑦ ᓄᓇᕗᑦ 

ᐃᓪᓗᓕᕆᔨᕐᔪᐊᒃᑯᑦ 2020-23 ᐸᕐᓇᐅᑎᒋᔭᖏᓐᓂᒃ, 

ᐅᖃᕐᒪᑦ … “ᓄᑖᖑᔪᒥᒃ ᐸᕐᓇᐅᑎᓪᓚᕆᒋᔭᖏᓐᓂᒃ 

ᓄᕕᐱᕆ 2019 ᓄᑖᖑᓂᖅᓴᒥᒃ ᓴᖅᑮᓚᐅᕐᒪᑦ 

ᐋᖅᑭᒋᐊᕆᒍᒪᓪᓗᑎᒃ ᑖᒃᐊ ᐃᖏᕐᕋᔾᔪᑎᒋᔭᖏᑦ 

ᑐᓴᐅᒪᔾᔪᑎᓕᕆᓂᕐᒧᑦ ᑕᐱᖃᑎᒌᓐᓂᕐᒧᑦ ᐊᒻᒪᓗ 

ᖃᓄᖅ ᑭᐅᕝᕕᖃᕈᓐᓇᖁᓪᓗᒋᑦ ᑖᒃᑯᐊ 

ᓴᐅᓂᖅᑐᕐᓂᕆᔭᖏᑦ. ᓯᕗᓪᓕᖅᐹᒥ ᓄᓇᕗᒻᒥ 

ᐃᓪᓗᓕᕆᓂᕐᒧᑦ ᐅᓂᒃᑳᖅ ᖃᓄᐃᓐᓂᕆᔭᖓ 

ᓂᕆᐅᒋᔭᐅᔪᖅ ᐅᑭᐅ 2020 ᓴᖅᑭᑕᐅᓛᕐᓂᖓᓂ.”  

 

ᔮᓐᓄᐊᕆ 24, 2013 ᓄᓇᕗᑦ ᒐᕙᒪᒃᑯᖏᑦ 

ᐅᖃᐅᓯᖃᓚᐅᖅᓯᒪᕗᑦ ᑖᒃᑯᐊᒎᖅ ᐃᓪᓗᓂ 

ᐃᓪᓗᓕᕆᔨᒃᑯᑎᒍᑦ ᖃᓄᖅ ᐊᑭᖃᕆᐊᖃᕐᓂᖏᓐᓂᒃ 

ᐃᓪᓗᖏᑦ. ᕖᕗᐊᕆ 1, 2014-ᒥᑦ 

ᐊᓯᔾᔨᖅᑕᐅᓚᐅᕐᖅᑐᐃᑦ ᖃᓄᖅ ᓲᕐᓗ 

ᐲᖅᑕᐅᓚᐅᖅᑐᐃᑦ ᐃᖅᑲᓇᐃᔭᖅᐸᑕ ᑖᒃᑯᐊ 

ᐲᖅᑕᐅᓪᓗᑎᒃ. ᑭᓯᐊᓂ ᓄᑖᖅ ᐃᓪᓗᓕᕆᓂᕐᒧᑦ 

ᐊᑭᔅᓴᖏᑦ ᑐᕌᒐᕆᔭᖓ ᓱᓕ ᑐᑭᓯᓇᓗᐊᖏᒻᒪᑦ. 

ᑖᓐᓇ 12-ᒦᖅᑐᖅ ᐸᕐᓇᐅᑎᓪᓚᕆᓐᖏᓐᓂᒃ ᐊᑯᓂ 

ᐊᕐᕌᒍᐃᑦ ᓯᕕᑐᔪᓄᑦ ᐃᓪᓗᓕᕆᓂᕐᒧᑦ 

ᐊᖏᕐᕋᖃᑦᑎᐊᓐᖏᑦᑐᓂᒃ ᐸᕐᓇᐅᑎᖏᓐᓂᒃ ᓄᓇᕗᑦ 

ᐃᓪᓗᓕᕆᔨᕐᔪᐊᒃᑯᑦ ᕿᒥᕐᕈᐊᓂᐊᕐᓂᕋᔪᒻᒪ 

ᐊᑲᐅᓛᖑᔪᒥᒃ ᐊᔾᔨᒌᓐᖏᑦᑐᓂᒃ 

ᐊᑐᖅᑕᐅᒍᓐᓇᖅᑐᓂᒃ ᒪᑯᐊᒎᖅ ᐃᓪᓗᐃᑦ 

ᐃᑲᔪᖅᑕᐅᕕᖃᕐᓗᑎᒃ ᐊᑐᖅᑐᐊᖅᑕᐅᒍᓐᓇᖅᑐᐃᑦ 

ᑮᓇᐅᔾᔭᔅᓵᖏᓐᓄᑦ ᒪᓕᓪᓗᒋᑦ.  

 

ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ 2018-19  



ᐊᐃᑉᐱᖅ, ᒫᑦᓯ 10, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᕐᕌᒍᑕᒫᖅᓯᐅᑎᖏᓐᓂᒃ ᓴᖅᑭᑕᐅᓚᐅᖅᑐᖅ 

ᒪᓕᒐᓕᐅᕐᕕᒻᒥ ᓄᕕᐱᕆ 7, 2019-ᖑᑎᓪᓗᒍ 

ᐊᒻᒪᓗ 3 ᐳᓴᓐᑎ ᑖᒃᑯᐊ $100,000 ᐅᖓᑖᓂ 

ᐊᕐᕌᒍᑕᒫᖅ ᑮᓇᐅᔭᓕᐅᕐᒪᑕ. “ᑲᑎᒪᔨᕋᓛᑦ 

ᑎᑎᕋᖅᐳᐃᑦ ᑖᓐᓇ ᐸᕐᓇᐅᑎᖏᑕ ᐃᓪᓗᓕᕆᓂᕐᒧᑦ 

ᑖᓐᓇ ᐃᓚᖓᑦ ᐊᑐᖅᑕᐅᔪᒃᓴᖅ ᓲᕐᓗ 

ᕿᒥᕐᕈᐊᕆᐊᖃᕐᖓᑕ ᐱᕙᓪᓕᐊᒍᓐᓇᖁᓪᓗᒋᑦ 

ᐋᖅᑭᑦᑕᐅᖁᒍᓐᓇᖁᓪᓗᒍ ᐋᖅᑭᓯᒪᑦᑕᐅᑎᒋᔪᒥᒃ 

ᐃᓪᓗᓕᕆᓂᕐᒧᑦ ᑖᒃᑯᐊ ᑐᕌᒐᕆᔭᐅᒍᓐᓇᖁᓪᓗᒋᑦ 

ᑖᒃᑯᐊ ᖁᑦᑎᑦᑐᒥ ᑮᓇᐅᔭᓕᐅᖅᑐᐃᑦ 

ᐊᖏᕐᕋᖃᖅᐸᑕ ᑭᒃᑯᓕᒫᓄᑦ ᐊᖏᕐᕋᕆᔭᐅᔪᓄᑦ.”  

 

ᒪᓕᒐᓕᐅᕐᕕᒻᒥ ᓄᕕᐱᕆ 4, 2019 ᒥᓂᔅᑕ 

ᑭᒡᒐᖅᑐᐃᔪᖅ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᓐᓄᑦ 

ᐅᖃᓚᐅᖅᓯᒪᒻᒪᑦ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ 

ᑯᐊᐳᕇᓴᒃᑯᑦ ᐃᒻᒥᒃᑯᑦ ᖃᐅᔨᓴᒃᑲᐃᓂᐊᕐᓂᕋᔪᒻᒪᑦ 

ᑖᒃᑯᐊ ᖃᓄᖅ ᐃᓪᓗᑖᖅᑎᑕᐅᓲᖑᒻᒪᖔᑕ ᐊᒻᒪ 

ᒪᒥᐊᓇᖅ, ᓴᓇᔭᐅᓲᖑᓂᖏᓐᓂᒃ ᐃᓪᓗᐃᑦ ᐊᒻᒪᓗ 

ᐊᑭᒋᓲᕆᔭᖏᑦ. ᑕᒪᒃᑯᓂᖓ ᖃᐅᔨᓴᑦᑎᐊᖅᑐᐃᑦ 

ᑲᑎᒪᔨᕋᓛᑦ.  

 

ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ ᑮᓇᐅᔭᖅᑐᕈᑎᖏᑦ 

2020-23 ᐊᑎᓕᐅᖅᓯᒪᓂᐊᕐᓂᖏᑦ 9-ᓂᒃ 

ᐊᕐᕌᒍᓂᒃ ᑲᓇᑕᒥ ᐃᓪᓗᓕᕆᔨᕐᔪᐊᒃᑯᖏᓐᓂᒃ 

ᐊᐃᐳᕈ 1, 2019-ᒥ. ᐸᕐᓇᐅᑎᒋᔭᖏᑦ ᑕᐃᓯᓯᒪᖕᒪᑦ 

“…ᑖᓐᓇ ᑲᓇᑕᒥ ᐃᓪᓗᓕᕆᔨᕐᔪᐊᒃᑯᑦ 

ᐸᕐᓇᐅᑎᖏᓐᓂᒃ ᒐᕙᒪᑐᖃᒃᑯᑦ ᐃᑲᔫᑎᒥᒃ 

ᓴᖅᑮᓂᐊᕐᓂᕋᔪᒻᒪᑕ ᑲᓇᑕᒥᐅᓄᑦ. ᑖᓐᓇ $9 

ᒥᓕᐊᓐ ᐊᕐᕌᒍ 9-ᓄᑦ. ᓄᓇᕗᒻᒧᑦ ᑐᕌᕐᒪᑦ ᐊᒻᒪ 

ᑖᒃᑯᓇᓐᖓᑦ ᑲᓇᑕᒥ ᐃᓪᓗᓕᕆᔨᕐᔪᐊᒃᑯᑦ ᑕᒪᓐᓇ 

ᐊᑭᒃᓴᖏᓐᓄᑦ ᓈᒻᒪᑦᑐᒥᒃ ᑲᓇᑕᒥ 

ᐃᓪᓗᓕᕆᔨᕐᔪᐊᒃᑯᑦ ᐃᑲᔫᑏᑦ ᐊᑐᖅᑕᐅᓂᐊᖅᑐᖅ 

ᒫᓐᓇᑲᓚᐅᖅ ᑖᒃᑯᐊ ᐱᓗᐊᖅᑐᒦᑦᑎᓪᓗᒋᑦ 

ᐊᓪᓗᖅᓯᒪᓗᐊᕐᓂᖏᓐᓄᑦ ᓄᓇᕗᑦ ᐃᓪᓗᓕᕆᓂᕐᒧᑦ  

ᐃᑲᔫᑎᖏᑦ ᐊᒻᒪᓗᑦᑕᐅᖅ ᐱᑕᖃᓐᖏᓗᐊᕐᒪᑦ ᑭᒃᑯᑦ 

ᐃᓪᓗᖃᓐᖏᑦᑐᒦᑦᑐᒥᓃᑦ 

ᐃᓪᓗᑖᖅᐸᓪᓕᐊᒋᐊᖃᕐᓂᖏᓐᓄᑦ. ᑲᓇᑕᒥ 

ᐃᓪᓗᓕᕆᔨᕐᔪᐊᒃᑯᑦ ᐃᑲᔫᑏᑦ ᑲᓇᑕᒥ 

ᐃᓪᓗᓕᕆᔨᕐᔪᐊᒃᑯᑦ ᑎᒥᖁᑎᒋᔭᖓᑦ ᑖᓐᓇ 

ᓂᕆᐅᒋᔭᖅ 2020-21-ᒥ.” ᒥᓂᔅᑕ ᓴᖅᑭᑎᓪᓗᒍ 

ᑲᑎᒪᔨᕋᓛᓄᑦ, ᑐᓴᖅᑎᑕᐅᔪᔪᒍᑦ ᓄᓇᕗᑦ 

ᐃᓪᓗᓕᕆᔨᕐᔪᐊᒃᑯᑦ ᐱᓕᕆᖃᑎᖃᖅᓯᒪᒻᒪᑕ 

ᐃᓄᓕᕆᔨᒃᑯᓐᓂ ᑖᒃᑯᐊ ᓄᑖᒥᒃ ᐃᑲᔫᑎᒥᒃ 

ᓴᖅᑮᓂᐊᕐᓂᖓᓂᒃ.  

 

ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ ᑮᓇᐅᔭᖅᑐᕈᑎᖏᑦ 

2020-23 ᐸᕐᓇᐅᑎᒋᔭᖓ 

ᓯᕗᓪᓕᐅᔾᔭᐅᓯᒪᓂᐊᕐᓂᖓ 2020-21 ᐊᕐᕌᒍᖓᓂ. 

ᑲᔪᓰᓐᓇᓂᐊᕐᖓᑕᒎᖅ ᑖᒃᑯᐊ ᐅᔭᕋᓐᓂᐊᕐᕖᑦ 

ᑕᒪᒃᑯᐊ ᖃᓄᖅᑑᖃᑎᖃᕈᓐᓇᕋᔭᕆᐊᖏ ᐃᓪᓗᐃᑦ 

ᐃᓪᓗᑭᔅᓴᐅᓂᐅᑉ ᒥᔅᓵᓄᑦ ᐊᒻᒪᓗ ᑕᐃᓯᓯᒪᔪᐃᑦ 

ᐊᑎᓕᐅᖅᓯᒪᓂᕆᔭᖏᓐᓂᒃ ᓄᓇᕗᑦ ᒐᕙᒪᒃᑯᖏᑦ 

ᐊᐳᖅᑎᓐᓈᖅᑐᒥᒃ ᑖᒃᑯᐊ ᐊᖏᖃᑎᒌᒍᑎᒋᔭᖏᓐᓂᒃ 

ᑲᑎᒪᔨᕋᓛᑦ ᐃᓪᓗᓕᕆᓂᕐᒧᑦ ᔫᓐ 2019-ᖑᑎᓪᓗᒍ. 

ᑖᒃᑯᐊ ᐸᕐᓇᐅᑎᑦ ᑖᒃᑯᐊ ᐊᖏᖃᑎᒌᔅᓯᒪᔪᐃᑦ 

ᕿᒥᕐᕈᐊᕈᓐᓇᖁᓪᓗᒋᑦ ᖃᓄᖅ ᐃᖅᑲᓇᐃᔭᖅᑏᑦ 

ᓇᒻᒥᓂᖅᑖᖅᐸᓪᓕᐊᒍᓐᓇᖁᓪᓗᒋᑦ ᐊᒻᒪᓗ ᖃᓄᖅ 

ᐱᕕᖃᕈᓐᓇᖁᓪᓗᒋᑦ ᓄᑖᓂᒃ ᓴᓇᔭᐅᔪᓐᓇᖁᓪᓗᒋᑦ 

ᑭᒃᑯᑐᐃᓐᓇᕐᓄᑦ ᓇᒻᒥᓂᖁᑎᓖᓪᓗ 

ᑕᐱᖃᑎᒌᓕᖅᐹᓪᓕᕈᓐᓇᖁᓪᓗᒋᑦ. ᑲᑎᒪᔨᕋᓛᑦ 

ᓂᕆᐅᑦᑐᐃᑦ ᑕᒪᒃᑯᐊ ᐊᕐᕌᒍᑕᒫᖅᓯᐅᑎᖏᓐᓂᒃ 

ᖃᓄᖅ ᐅᓂᒃᑳᓂᒃ ᓴᖅᑮᒍᓐᓇᖁᓪᓗᒍ.  

 

ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ 2020-23 

ᐸᕐᓇᐅᑎᒋᔭᖏᓐᓂᒃ ᐅᖃᖅᓯᒪᒻᒪᑦ ᓄᓇᕗᑦ 

ᐃᓪᓗᓕᕆᔨᕐᔪᐊᒃᑯᑦ ᓄᑖ ᐊᐅᓚᔾᔪᓯᕆᔭᖏᑕ 

ᐊᖏᖃᑎᒌᒍᑎᑦ ᑕᐱᕆᓪᓗᒋᑦ ᓄᓇᕗᑦ 

ᐃᓪᓗᓕᕆᔨᕐᔪᐊᒃᑯᑦ ᑕᒪᒃᑯᐊ 

ᓯᐊᒻᒪᖅᑎᑕᐅᒍᓐᓇᖁᓪᓗᒋᑦ ᐃᓪᓗᐃᑦ 

ᐊᑐᖅᑕᐅᓂᕆᔭᖏᓐᓂᒃ ᓴᓇᔭᐅᒋᐊᖃᕐᓂᖏᓐᓂᒃ  



ᐊᐃᑉᐱᖅ, ᒫᑦᓯ 10, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᓪᓚᕕᑕᐅᓂᖏᓐᓂᒃ. ᐊᖏᖃᑎᒌᒍᑎ 2019-2020 

ᐊᖏᖃᑎᒌᒍᑕᐅᓚᐅᖅᑐᖅ ᑐᑭᓯᒍᑕᐅᕚᓪᓕᖅᑐᖅ 

ᑕᐱᖃᑎᒌᖏᑦ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ 

ᓄᓇᕗᒻᒥ ᓄᓇᓕᐅᔪᐃᑦ ᐃᓪᓗᓕᕆᔨᕋᓛᖑᔪᐃᑦ 

ᑖᒃᑯᐊ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ ᐱᓕᕆᐊᖏᑦ 

ᓯᐊᒻᒪᖅᑎᑕᐅᔭᕆᐊᖃᕐᓂᖏᓐᓂᒃ ᐊᔾᔨᒌᔾᔫᒥᔪᒥᒃ 

ᓄᓇᕗᒻᒥ ᓄᓇᕗᓕᒫᒥ. ᑭᖑᕙᓯᒐᓛᔅᓯᒪᔪᖅ 

ᐊᑎᓕᐅᖅᑕᐅᓯᒪᓂᖏᑦ ᐊᖏᖃᑎᒌᒍᑎᒋᔭᖏᑦ 

ᐊᒻᒪᓗ ᑲᔪᓰᓐᓇᕐᓂᕆᔭᖏᑦ ᑕᒪᓐᓇ 

ᐱᒋᐊᖅᑕᐅᓯᒪᓐᖏᑦᑐᖅ.  

 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᓂᕆᐅᑉᐳᑦ ᑖᒃᑯᐊ 

ᓄᓇᓕᓐᓂ ᐃᓪᓗᓕᕆᔨᒃᑯᑦ ᐊᖏᖃᑎᒌᒍᑎᖓ 

ᐊᑎᓕᐅᖅᑕᐅᓯᒪᓕᕐᓂᐊᕐᓗᓂ ᑮᓇᐅᔭᖅ ᐊᕐᕌᒍᐊ 

ᐃᓱᓕᓚᐅᖅᑎᓐᓇᒍ 2019-2020. 

ᖃᐅᔨᓴᖅᑕᐅᓂᖓ ᐊᑐᓕᖅᑐ ᓄᓇᓕᓐᓂ 

ᐃᓪᓗᓕᕆᔨᒃᑯᑦ ᐊᖏᖃᑎᒌᒍᒻᒧᑦ ᓂᕆᐅᒋᔭᐅᕗᖅ 

2020-21-ᒥ. ᑲᑎᒪᔨᕋᓛᑦ ᓂᕆᐅᑦᑎᐊᖅᐳᑦ 

ᓄᑖᓐᖑᕆᐊᖅᓯᒪᔪᒥᒃ ᐊᖏᖃᑎᒌᒍᒻᒥᒃ 

ᓴᖅᑭᑕᐅᓂᐊᕐᓂᖓᓂᒃ ᒪᓕᒐᓕᐅᕐᕕᒻᒥ. ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᑐᔅᓯᕋᖅᑕᖏᑦ 2020-23 

ᐱᔭᒃᓴᓄᑦ ᐸᕐᓇᐅᑎᖏᓐᓂ ᐅᖃᖅᓯᒪᒻᒪᑦ 

ᓯᕗᓪᓕᐅᑎᑕᖏᑕᒎᖅ ᐃᓪᓗᓕᕆᓂᕐᒧᑦ 2020-21 

ᐃᒪᓐᓇ ᐃᓄᐃᑦ ᐱᓕᕆᖃᑎᒌᓐᓇᕐᓗᒋᑦ 

ᐊᕕᑦᑐᖅᓯᒪᔪᐃᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪᓗ 

ᖃᓄᖅᑑᖃᑎᒋᒍᓐᓇᑐᐃᓐᓇᕆᐊᓕᒻᒥᒃ 

ᐊᑭᑐᓗᐊᓐᖏᑦᑐᒥ ᐃᓄᓐᓂᒃ ᐃᓄᐃᑦ 

ᓄᓇᖁᑎᖏᓐᓂᒃ ᐃᓪᓗᖃᖅᑎᑦᑎᓂᕐᒧᑦ.  

ᐅᖃᖅᓯᒪᒻᒪᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᑲᑎᖃᑎᖃᖅᓯᒪᔪᑦ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᖏᓐᓂᒃ ᖃᔅᓯᐊᖅᑎᑲᓪᓚᑦᑐᑎᑦ 

ᖃᐅᔨᓵᖃᓪᓗᑎᒃ ᐊᑭᑐᓗᐊᓐᖏᑦᑐᒥᒃ 

ᐃᓪᓗᖃᖅᑎᑦᑎᓂᕐᒥᒃ ᐃᓄᓐᓄᑦ ᐃᓄᐃᑦ 

ᓄᓇᖁᑎᖏᓐᓂᒃ. ᑲᑎᒪᔨᕋᓛᑦ ᓂᕆᐅᑦᑎᐊᖅᐳᑦ 

ᐱᕙᓪᓕᐊᓂᕆᓂᐊᖅᑕᖏᓐᓂ ᑕᒪᑐᒪ. 

 

2004-ᖑᑎᓪᓗᒍ ᒪᓕᒐᓕᐅᕐᕕᒻᒥ ᒪᓕᒐᓕᐅᖅᑎ 

ᐃᓗᓕᖃᑯᓘᔭᖅᑐᒥᒃ ᑎᑎᖅᑲᑎᒍᑦ 

ᐊᐱᖅᑯᑎᖃᓚᐅᕐᒪᑦ ᐃᓪᓗᓕᕆᔨᒃᑯᓐᓂ 

ᐊᑭᓕᔅᓴᕆᔭᐅᔪᓂᒃ ᓱᕋᑦᑕᐅᖃᑦᑕᖅᑐᓂᓪᓗ 

ᐃᓪᓗᖁᑎᖏᓐᓂ, ᒐᕙᒪᒃᑯᑦ ᑭᐅᔾᔪᑎᖓ 

ᐅᖃᖅᓯᒪᓚᐅᕐᒪᑦ ᓅᕖᕝᕙ 2004 ᑎᑭᑦᑐᒍ $6.6 

ᒥᓕᐊᓐ ᐊᑭᓕᒃᓴᕆᔭᐅᓚᐅᕐᒪᑕ ᐊᑐᖅᑐᐊᕈᑎᓄᑦ 

ᓄᓇᓕᓐᓂ ᐃᓪᓗᓕᕆᔨᓄᑦ ᓄᓇᕗᒻᒥ. ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ 2014-15 ᐊᕐᕌᒍᑕᒫᖅᓯᐅᑦ  

ᐅᓂᒃᑳᖓᑦ ᓴᖅᑭᑕᐅᓕᓚᐅᖅᑐᖅ ᒪᓕᒐᓕᐅᕐᕕᒻᒥ 

ᓅᕖᕝᕙ 5, 2015-ᖑᑎᓪᓗᒍ ᐅᖃᖅᓯᒪᓚᐅᕐᒪᑦ 

ᐃᒪᓐᓇ “…$27 ᒥᓕᐊᓐᖑᓗᐊᖅᑐᒎᖅ 

ᐊᑭᓕᒃᓴᕆᔭᐅᔪᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ 

ᐊᑭᓖᔫᓪᓗᐊᕋᔭᖅᑯᑦ 60-ᓂᑦ ᐃᓪᓗᓕᕆᔨᒃᑯᑦ 

ᐃᓪᓗᖁᑎᖏᓐᓄᑦ.” ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᑐᒃᓯᕋᖅᑕᖓ 2020-23 ᐱᔭᒃᓴᓄᑦ “…ᐸᕐᓇᐅᑎᖓ 

ᐅᖃᖅᓯᒪᔪᖅ ᓯᕗᓪᓕᐅᑎᑕᖏᑎᒍᑦ ᐃᓚᒋᒻᒪᒍ 

2020-21 ᐊᕐᕌᒍᐊᓄᑦ ᐃᒪᓐᓇᐅᒻᒪᑦ ᑲᔪᓯᓗᒍ 

ᓇᐅᑦᑎᖅᓱᕐᓂᖅ ᐊᒻᒪᓗ ᕿᒥᕐᕈᓗᒍ ᐊᒃᑐᖅᓯᒪᓂᖓ 

ᓄᐊᑦᑎᖃᑦᑕᓂᕐᒥᒃ ᑖᒃᑯᐊ ᒥᑭᓪᓕᒋᐊᖁᓪᓗᒋᑦ 

ᓄᓇᕗᒻᒥ ᐃᒡᓗᓕᕆᔨᒃᑯᓐᓄᑦ ᐊᑭᓕᖅᓴᕆᔭᐅᔪᑦ 

ᐊᑐᓕᖅᑎᑦᑎᔪᐃᓐᓇᐅᖁᓪᓗᒋᑦ ᑖᒃᑯᐊ ᐊᑭᓕᒃᓴᖏᑦ, 

ᐊᑭᓕᒃᓴᒥᓐᓂᒃ ᐊᑭᓖᓇᓱᑦᑎᓪᓗᒋᑦ 

ᐸᕐᓇᐅᑎᖏᓐᓂᒃ.”  

 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 2018-19 

ᐊᕐᕌᒍᑕᒫᖅᓯᐅᑎᓂ ᐅᓂᒃᑳᓂ ᓴᖅᑭᑕᐅᓚᐅᖅᑐᑦ 

ᒪᓕᒐᓕᐅᕐᕕᒻᒥ ᓄᕕᐱᕆ 7, 2019-ᒥ 

ᐅᖃᖅᓯᒪᒻᒪᑦ, ᑲᑎᓐᓂᖃᓚᐅᕐᒪᑕ $35.38 ᒥᓕᐊᓂᒃ 

ᑖᒃᑯᓄᖓ ᐊᑭᓕᒃᓴᕆᔭᐅᔪᓄᑦ ᐃᓪᓗᖁᑎᒋᔭᐅᔪᓄᑦ, 

ᒫᑦᓯ 31, 2019-ᒥ ᑎᑭᖦᖢᒍ. ᐅᖃᖅᓯᒪᒻᒥᒪᑦ ᑖᓐᓇ 

ᓄᐊᑦᑎᖃᑦᑕᕐᓂᖅ 84 ᐳᓴᓐᑎᒥᒃ 

ᐊᖏᓪᓕᒋᐊᓚᐅᕐᒪᑦ ᑕᕝᕙᓂ ᐊᕐᕌᒍᒥ ᑕᕝᕙᓐᖓᑦ 

83 ᐳᓴᓐᑎᒥᒃ 2017-18 ᐊᕐᕌᒍᒥ. ᑲᑎᒪᔨᕋᓛᑦ 

ᑲᔪᖅᓴᐃᕗᑦ, ᑲᔪᖏᖅᓴᖅᑕᐅᕗᑦ ᑖᑦᓱᒪ 

ᐱᕙᓪᓕᐊᓂᐅᔪᒧᑦ 1 ᐳᓴᓐᑎᒥᒃ ᒥᑭᓂᖅᐹᒥ ᐊᕐᕌᒍ, 

ᑭᖑᑉᐱᐊᓂᕐᒥᒃ ᐱᐅᓂᖅᓴᖅ.  

 

ᐅᖃᖅᑏ, ᑖᒃᑯᐊ ᒪᑐᐃᕈᑎᒃᑲ ᐃᓱᓕᑉᐳᑦ 

ᑐᒃᓯᕋᖅᑕᐅᔪᓂᒃ 2020-21 ᑮᓇᐅᔭᖅᑐᕈᑎᒃᓴᓂ 

ᐊᒻᒪᓗ 2020-23 ᐱᓕᕆᐊᒃᓴᓄᑦ ᐸᕐᓇᐅᑎᖏᓐᓂᒃ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᐅᖃᐅᓯᒃᓴᐃᑦ ᒪᑐᐃᖅᓯᔾᔪᑎᖏᓐᓄᑦ. ᐱᑕᖃᖏᒻᒪᑦ. 

ᐊᐱᖅᓱᕈᓐᓇᖅᑎᑕᐅᓂᐊᖅᑐᑦ ᑖᒃᑯᐊ ᐱᒋᐊᕐᓗᒍ 

ᑐᓴᕈᑎᓂ ᒪᑉᐱᒐᖅ 0, ᓈᓴᐅᑖ 4-2 

ᐊᖏᔪᖅᑲᐅᑎᒃᑯᕕᒻᒥ. ᑕᑉᕗᖓ ᒪᑉᐱᒐᕐᒧᑦ 

ᐊᐱᖅᑯᑎᒃᓴᖅᑕᖃᖅᐸ? ᒥᔅᑕ ᓚᐃᑦᓯᑑᓐ. 

 



ᐊᐃᑉᐱᖅ, ᒫᑦᓯ 10, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᑎᑕᐅᒋᐊᒃᑲᓐᓂᕈᒪᔪᖓ, 

ᒪᑉᐱᐸᓪᓕᐊᓂᖏᑎᒎᓚᖓᕕᑖ, ᐄ. ᑕᐃᒪ ᐃᓱᒪᒐ 

ᐋᖅᑭᒐᓱᓐᓂᖓᓂᒃ ᐱᕕᖃᕆᐊᖃᕋᒪ, ᒪᒥᐊᓇᖅ 

ᐅᕙᓐᓂᒃ ᓇᓗᓕᖅᑎᒃᑲᒪ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑐᑭᓯᒋᐊᕈᒪᔪᖃᖅᐸᑦ ᐊᐱᖅᑯᑎᒃᑯᑦ 

ᑐᓴᐅᒪᔾᔪᑎᓕᐊᖑᓯᒪᔪᓂ, ᒪᑉᐱᒐᖏᓐᓂᒃ 

ᐊᖓᔪᖅᑳᒃᑯᕕᒻᒥ, ᑖᒃᑯᐊ ᑕᖅᑭᑕᒫᖅᓯᐅᑎᓂᒃ 

ᐊᑭᓕᑦᓴᐃᔭᕐᓂᕐᒧᑦ, ᐊᕕᑦᑐᖅᓯᒪᔪᓂ 

ᐊᓪᓚᕝᕕᒻᒪᕆᖏᑦ, ᐊᑭᑐᓗᐊᓐᖏᑦᑐᓂᒃ 

ᐃᓪᓗᖃᖅᑎᑦᑎᓂᖅ ᐃᓪᓗᓕᕆᔨᒃᑯᑎᒍᑦ ᐊᒻᒪᓗ 

ᐊᑭᑐᓗᐊᓐᖏᑦᑐᓂᒃ ᐃᓪᓗᓕᕆᓂᕐᒧᑦ ᐱᓕᕆᐊᒃᓴᖅ. 

ᐱᔭᕇᓚᐅᕐᓗᒋᑦ ᑖᒃᑯᐊ ᒪᑉᐱᒐᖅ N-3-

ᒨᓕᑕᐃᓐᓇᕐᓂᐊᖅᑐᒍᑦ. ᐱᒋᐊᕐᓗᓂ 0, ᓈᓴᐅᑖ 4-

2 ᐊᖏᔪᖅᑲᐅᑎᒃᑯᕕᒻᒥ ᑐᓴᐅᒪᔾᔪᑎᒃᓴᑦ. 

ᐊᐱᖅᑰᑏᑦ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᒥᓂᔅᑕ ᐱᓕᕆᔨᑎᓪᓗ 

ᑐᓐᖓᓱᒋᑦᓯ.  

 

(ᑐᓵᔨᑎᒍᑦ) ᑕᐃᓐᓇ ᐊᕐᕕᐊᓂ 

ᐊᖏᔪᖅᑲᐅᑎᒃᑯᕕᖓ ᐊᕐᕕᐊᓂ ᐃᓄᓐᓂᒃ 

ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᒻᒥᒃ ᑕᑯᓐᓈᕋᒪ, 

ᐊᖓᔪᖅᑲᐅᑎᒃᑯᕖᑦ ᐳᖅᑐᓂᖅᓴᐃᓪᓗ ᐃᓂᖏᑦ, 

ᒪᕐᕉᒻᒪᑎᒃ ᐊᖓᔪᖅᑲᐅᑎᒃᑯᕕᒻᒧᑦ ᐃᓃᒃ ᐊᒻᒪᓗ 9 

ᐊᖓᔪᖅᑲᐅᑎᓄᑦ, ᖃᑦᓯᓄᑯᐊ ᐊᖓᔪᖅᑲᐅᑏᑦ 

ᐳᖅᑐᓂᖅᓴᐃᓪᓗ ᑕᕝᕙᓂ ᐊᕐᕕᐊᓂ ᐃᓂᖃᖅᐸᑦ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) 

ᒪᕐᕉᒃ, 2, ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐱᖃᓯᐅᔾᔭᕗᑦ ᐊᕕᑦᑐᖅᓯᒪᔪᓂ ᑐᑦᑕᕐᕕᒋᔭᐅᔪᖅ 

ᑕᐃᒫᒃ ᐊᖏᔪᖅᑲᐅᑎᒃᑯᕕᒻᒥᓪᓕ ᐊᕐᕕᐊᓃᑦᑐᒥᒃ 

ᐊᐱᖅᑯᑎᖃᕋᑖᕋᒪ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ,  

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᐊᕕᑦᑐᖅᓯᒪᔪᓂᒃ ᑲᒪᔨ 

ᐊᒻᒪᓗ ᑐᑭᒧᐊᒃᑎᑦᑎᔨ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐃᓗᓕᑯᓘᔭᖏᓐᓅᓗᐊᖅᑕᐃᓕᒪᓂᐊᖅᐳᖓ ᑕᐃᓐᓇ 

ᐃᒃᓯᕚᕐᕕᖓ ᐱᖕᒪᕆᐅᒻᒪᑦ ᓄᓇᓕᖁᑎᓐᓄᑦ. 

ᖃᓄᕐᓕ ᐃᓐᓄᒃᓯᒪᑎᒋᕙ ᑕᐃᑲᓂ ᒪᑯᓄᖓ 

ᑲᑎᓪᓗᒋᑦ ᐃᓄᐃᑦ ᐊᒻᒪᓗ ᐃᓐᓄᒃᓯᒪᓐᖏᑦᑐᐃᑦ 

ᑖᒃᑯᐊ ᐱᓯᒪᒍᑦᓯᐅᒃ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. 100 ᐳᓴᓐᑎᒥᒃ ᒫᓐᓇ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑕᖅ. (ᑐᓵᔨᑎᒍᑦ) ᖃᔅᓯᐅᕙᑦ 

ᑕᐃᒪ 100 ᐳᓴᓐᑎᒥᒃ ᐃᓐᓄᒃᓯᒪᒃᐸᑕ. ᖃᔅᓯ 

ᐃᓄᐃᑦ ᐃᒡᓗᓕᕆᔨᕐᔪᐊᒃᑯᑦ ᑐᖅᑲᖅᑕᕐᕕᖓᓂᒃ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. 31-ᓂ 

ᐃᖅᑲᓇᐃᔭᖅᑎᖃᖅᑐᒍᑦ ᐊᕐᕕᐊᓂ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑕᖅ. (ᑐᓵᔨᑎᒍᑦ) 31 

ᐃᖅᑲᓇᐃᔭᖅᑏᑦ ᑕᐃᑲᓂ ᐃᒡᓗᓕᕆᔨᕐᔪᐊᒃᑯᑦ 

ᑐᖅᑲᖅᑕᕐᕕᖓᓂ ᐊᖓᔪᖅᑲᐅᑎᒃᑯᕕᖓᓐᓂᒃ 

ᑐᑭᓯᓇᓱᑐᐃᓐᓇᖅᑐᖓ? 100 ᐳᓴᓐᑎᒥ 

ᐃᓐᓄᒃᓯᒪᒃᐸᑕ ᐱᐅᔪᒻᒪᕆᒃ 31 ᐃᖅᑲᓇᐃᔮᑦ 

ᑕᐃᑲᓂ ᐊᖓᔪᖅᑲᐅᑎᒃᑯᕕᖕᒥ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 

ᐃᒃᓯᕙᐅᑕᖅ. (ᑐᓵᔨᑎᒍᑦ) ᑖᒃᑯᐊ ᐊᕕᒃᑐᖅᓯᒪᔪᓂ 

ᑎᑎᕋᕐᕕᖏᓐᓂᒃ ᐱᖃᓯᐅᔾᔨᔪᑦ? ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑕᖅ. (ᑐᓵᔨᑎᒍᑦ) ᑖᒃᑯᐊ 

ᐃᒡᓗᓕᕆᔨᕐᔪᐊᒃᑯᑦ ᑕᑯᓐᓇᒐᒃᓴᐅᖕᒪᑕ 

ᑕᑯᓐᓇᕐᒥᓗᒋᑦ ᐃᒡᓗᓕᕆᔨᒃᑯᑦ ᓄᓇᓕᖕᓂ.  

 

ᐃᓄᖕᓂᑦ ᐃᖅᑲᓇᐃᔭᖅᑎᑦᑎᓂᕐᒧᑦ 

ᐸᕐᓇᐅᑎᖏᓐᓂᒃ ᒪᒃᐱᒐᖅ 27-ᒦᑦᑐᖓ, 

ᐃᒪᐃᑦᑑᖁᔨᖕᒪᑦ ᐊᑕᖏᖅᖢᒍ ᐃᓄᖕᓂᒃ 

ᐃᖅᑲᓇᐃᔭᖅᑎᑦᑎᓂᖅ ᐊᑦᑎᒃᑐᒻᒪᕆᐅᖕᒪᑦ 38 

ᐳᓴᓐᑎᒥᒃ ᑭᓯᐊᓂ ᑕᑯᒐᒃᑯ ᒪᒃᐱᒐᖅ 28-ᒥ ᐹᓂ 

ᑎᑎᕋᖅᓯᒪᔭᓯ ᐅᖃᖅᓯᒪᖕᒪᑦ ᐱᖃᓯᐅᑎᓐᓂᕈᑦᑎᒍᑦ 

ᓄᓇᓕᖕᓂᒃ ᐃᒡᓗᓕᕆᔨᕋᓛᑦ 

ᑕᕝᕙᓃᖃᓯᐅᑎᒍᑦᑎᒍᑦ, 85 ᐳᓴᓐᑎᒥᒃ ᐃᓄᖕᓂᒃ 

ᐃᖅᑲᓇᐃᔭᖅᑎᑦᑎᖕᒪᑕ. 

 

ᐊᐱᖅᑯᑎᒐᓕ, ᖃᓄᐃᒻᒪᓄᑯᐊ ᓄᓇᓕᖕᓂ 

ᐃᒡᓗᓕᕆᔨᐅᔪᑦ ᐃᓄᖕᓂᒃ 

ᐃᖅᑲᓇᐃᔭᖅᑎᑦᑎᒃᑲᐅᓂᖅᓴᐅᒻᒪᕆᒃᐸᑦ 

ᐃᒡᓗᓕᕆᔨᕐᔪᐊᒃᑯᓐᓂᑦ ᑖᒃᑯᐊ 

ᓴᓂᓕᕇᒃᑎᓐᓇᓱᐃᓐᓇᖅᑕᒃᑲ ᐃᓄᖕᓂᒃ 

ᐃᖅᑲᓇᐃᔭᖅᑎᑦᑎᓂᖓ? (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 

ᐃᒃᓯᕙᐅᑕᖅ. ᑕᒪᒃᑯᐊᖏᓛᒃ ᐃᒡᓗᓕᕆᔨᕋᓛᒃᑯᑦ 

ᐃᖅᑲᓇᐃᔭᖅᑎᖃᐅᓪᓚᕆᖕᓂᖅᓴᐅᓲᖑᖕᒪᑕ 

ᓄᓇᓕᖕᓂᑦ, ᐃᓄᐃᓪᓗ 

ᐃᓕᓐᓂᐊᖅᑎᑕᐅᕙᓪᓕᐊᖏᓐᓇᖅᑐᑯᓘᓪᓗᑎᒃ 

ᐃᒃᓯᕙᐅᑖᖅ. ᑕᐃᒪᓐᓇ ᐊᒥᓲᓂᖅᓴᐅᖃᑦᑕᖅᑐᐃᑦ. 

(ᑐᓵᔨᒃᑯᑦ) ᒪᑯᐊᓕ ᓄᓇᓖᑦ ᐊᕕᒃᑐᖅᓯᒪᓂᖏᑎᒍᑦ 

ᑎᑎᕋᕐᕕᕗᑦ ᐱᑐᐃᓐᓇᐅᖏᓐᓂᖅᓴᐅᖕᒪᑕ 

ᐱᓕᕆᐊᒃᓴᖏᑦ ᑕᐃᒪᐃᓐᓂᖓᓄᑦ ᐃᓄᖕᓂᒃ 

ᐃᖅᑲᓇᐃᔭᖅᑎᖃᖏᓐᓂᖅᓴᐅᓱᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑕᖅ. (ᑐᓵᔨᑎᒍᑦ) ᑕᐃᒪᓕ 

ᒪᒃᐱᒐᖅ 29-ᒥ ᐅᖃᖅᓯᒪᖕᒪᑦ ᐃᓄᖕᓂᒃ 

ᐃᖅᑲᓇᐃᔭᖅᑎᑦᑎᓇᓱᖕᓂᕐᒧᑦ ᐸᕐᓇᐅᑎᑦᓯᓐᓂᒃ 

ᖃᓄᐃᓕᖓᓕᕐᓂᖏᓐᓄᑦ ᐅᓂᒃᑳᖓᓐᓂᒃ, 

ᐱᓕᒻᒪᒃᓴᒃᑲᓐᓂᖁᓪᓗᒋᑦ ᓄᓇᓕᖕᓂ 

ᐃᒡᓗᓕᕆᔨᒃᑯᓐᓂ ᐃᖅᑲᓇᐃᔭᖅᑎᐅᔪᑦ ᐃᓕᔅᓯ 

ᑎᑎᕋᕐᕕᖏᓐᓄᑦ 

ᑎᓕᔭᐅᓯᒪᑲᐃᓐᓇᖅᑎᑕᐅᖃᑦᑕᓕᕐᒪᑕ, 

ᐅᒃᑑᑎᒋᓪᓗᒍ ᐅᖃᐅᓯᕆᔭᓯ ᒪᕐᕉᒃ ᐊᕐᕕᐊᑦ 

ᐃᒡᓗᓕᕆᔨᐊᓛᖏᓐᓂᒃ ᐊᕐᕕᐊᓂ 

ᐃᒡᓗᓕᕆᔨᕐᔪᐊᒃᑯᑦ 

ᑎᑎᕋᕐᕕᖓᓐᓅᖅᑕᐅᓯᒪᑲᐃᓐᓇᖅᑐᑦ 

ᐊᖓᔪᖅᑲᐅᕕᖕᒥᑦ ᑕᒪᓐᓇ ᐊᑐᖅᑕᐅᒐᔪᓗᐊᖏᑦᑐᖅ 

ᐃᓱᒪᒐᔾᔪᖕᓂᐅᓪᓗᓂᓗ ᑕᒪᓐᓇ 

ᑲᔪᓯᑏᓐᓇᕐᓂᐊᕐᕙᓗᒃᐱᓯᐅᒃ? (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, ᑕᐃᒪᐃᑦᑐᓐᓇᕈᑦᑕ 

ᑲᔪᓯᑎᓐᓂᐊᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒍᑦ) ᓱᓕ ᑕᕝᕙᓂ 

ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᓂᑦ. 

ᐅᔾᔨᕆᓯᒪᒐᒃᑯ ᐃᒡᓗᑦ ᓴᓇᒪᓂᒃᓴᖏᓐᓄᑦ ᑕᒪᓐᓇ 

ᓯᓚᑖᓄᑦ ᑎᓕᓯᔾᔪᑎᒋᓯᒪᒐᔅᓯᐅᒃ ᐃᑲᔪᖅᑕᐅᖁᓪᓗᓯ  

ᐃᒡᓗᒃᓴᑦ ᓴᓇᒪᓂᖏᓐᓄᑦ 

ᑎᑎᖅᑐᒐᖅᑕᐅᓂᖏᓐᓄᑦ, ᑕᐃᒃᑯᐊ ᐃᒡᓗᑦ ᑕᓪᓕᒪᑦ 

ᑲᑎᖓᔪᓅᖅᑰᕐᒪᑦ. ᐃᒡᓗᓕᕆᔨᕐᔪᐊᒃᑯᑦ 

ᑕᑯᓕᕐᒥᒍᑦᑎᒍᑦ, ᖃᓄᖅ ᑐᑭᑖᓲᖑᒐᔅᓯ ᑕᒪᒃᑯᓂᖓ 

ᑕᖅᑳᓐᖓᑦ ᑎᓕᓯᔾᔪᑎᒋᔪᓐᓇᖅᓯᖕᒪᖔᔅᓯᐅᒃ? 

ᐅᕝᕙᓘᓐᓃᑦ ᑕᕝᕙᓂ ᐱᓕᕆᕕᔅᓯᓐᓂᒃ 

ᐃᖅᑲᓇᐃᔮᕆᔭᒃᓴᒫᖑᕐᓂᐊᕐᒪᖔᑕ? ᐅᕝᕙᓘᓐᓃᑦ 

ᐱᓇᓱᒍᑎᒋᖔᕐᓂᐊᕐᒪᖔᔅᓯᐅᒃ ᐱᓕᕆᐊᒃᓴᑦ 

ᐸᕐᓇᐅᑎᖏᓐᓄᑦ ᐴᖅᑲᕐᓗᓯᐅᒃ 

ᐃᖅᑲᓇᐃᔭᖅᑎᑖᒃᑲᓐᓂᕈᑎᒋᓇᓱᖁᓪᓗᓯᐅᒃ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᓪᓚᖃᑎᒌᕋᑖᕋᓐᓄᒃ. 

ᒪᓕᒐᓕᐅᖅᑎ ᐊᐱᕆᒃᑲᓐᓂᕈᓐᓇᖅᐹ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑐᑭᓯᐅᒪᒐᒪ 

ᑕᐃᒪ ᑎᓕᔭᐅᓯᒪᒻᒪᑕ ᑮᓇᐅᔭᓕᕆᔨᒃᑯᓐᓂ ᑕᐃᒪᓕ 

ᓄᑖᓂᒃ ᐃᓂᓂᒃ ᑐᒃᓯᕋᖃᑦᑕᖁᔪᓐᓃᓚᐅᕐᒪᒋᑦ 

ᐊᒻᒪᓗ ᐊᑕᐅᑦᑎᒃᑯᑦ ᐃᓪᓗᓕᕆᔨᕐᔪᐊᒃᑯᑦ 

ᐊᕐᕌᒍᑕᒫᖅ ᐃᒡᓗᓂᒃ ᐅᓄᖅᓯᕙᓪᓕᐊᖃᑦᑕᕐᒪᑕ 

ᑲᒪᒋᓗᒋᑦ ᐊᒻᒪᓗ ᐱᔭᕆᐊᖃᖅᑕᖏᑦ 

ᖁᕝᕙᐸᓪᓕᐊᖃᑦᑕᖅᑐᑎᑦ ᐊᒻᒪᓗ ᑎᑎᕋᐅᔭᕐᓂᑎᒍᑦ 

ᐃᖅᑲᓇᐃᔭᓕᖅᑎᑦᑎᓯᒪᓗᓯ.  

 

ᑎᑎᕋᖅᑲᐅᒐᒃᑯ ᒪᒃᐱᒐᖅ 8 ᑖᒃᑯᐊ ᓱᓕ ᑕᐃᒫᒃ 

ᐃᖅᑲᓇᐃᔭᕈᓐᓇᓂᕐᒧᑦ ᐃᑲᔪᖅᑕᐅᓕᕋᔭᕐᖓᑕ 

ᐊᒻᒪᓗ ᓇᒻᒥᓂᓕᒻᒧᑦ ᐃᑲᔪᖅᑕᐅᔪᒪᓚᐅᕋ 

ᑎᑎᕋᐅᔭᕐᓂᕐᒧᑦ. ᖃᓄᕐᓕ ᐋᖅᑭᓯᖃᑦᑕᕋᔅᓯ 

ᑳᓐᑐᕌᑎᒎᕐᓂᐊᕐᒪᖔᖅ ᐅᕝᕙᓘᓐᓃᑦ ᓄᑖᓂᒃ 

ᐃᓂᓂᑦ ᑐᒃᓯᕋᕐᓂᐊᕈᔅᓯᓘᓐᓃᑦ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓇᑦᓯᖅ.  

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᑭᐊᔅᓵᖅ ᑲᑎᒪᑎᓪᓗᒋᑦ ᑕᐃᒃᑯᐊ 

ᓄᓇᓕᖕᓂ ᐃᒡᓗᓕᕆᔨᒃᑯᑦ ᑲᑎᒪᔨᖏᑦ 

ᐊᖏᔪᖅᑳᖏᑦ ᑕᒫᓂ ᕿᑭᖅᑖᓗᖕᒥ ᑖᓐᓇ 

ᐅᖃᐅᓯᕆᓚᐅᕐᒥᖕᒪᑦ ᑳᓐᑐᕌᑐᓂᒃ 

ᐱᓕᕆᔨᖃᖃᑦᑕᕐᓂᒃᑯᑦᑎᓐᓂᒃ ᑖᓐᓇᑦᑕᐅᖅ ᑐᒡᓕᕐᒪ 

ᑭᐅᑦᑎᐊᕈᓐᓇᕐᓂᖅᓴᕆᔭᖓ ᑭᐅᑎᑦᑐᓐᓇᕈᖕᓂ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᐊᐅᓪᓚ.  

 

ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᓱᓕᔪᖅ ᐊᕐᕌᒎᒃ ᒪᕐᕉᕋᑖᖅᑑᒃ 

ᐅᓄᖅᓯᒋᐊᖅᓯᒪᒐᑦᑎᒍᑦ ᐊᑭᑐᔪᖅᑐᖅᑐᓂᒃ ᓲᕐᓗ 

ᓯᕐᓗᐊᓕᐅᕐᓂᕐᒧᑦ ᑲᑎᓐᖓᔪᓪᓗ ᐊᖏᕐᕋᕆᔭᐅᔪᑦ 

ᒫᓐᓇ ᑳᓐᑐᕌᑖᕈᒪᔪᓄᑦ 

ᑐᒃᓯᕋᐅᑕᐅᕋᑖᑦᑎᐊᓚᐅᖅᑐᖅ ᐃᖃᓗᖕᓄᑦ. 

ᑖᒃᑯᐊᓕᒫᑦ ᑕᑯᓐᓈᕆᐊᖃᖃᑦᑕᖅᑕᕗᑦ ᐊᒻᒪᓗ 

ᑲᓇᑕᓕᒫᒧᑦ ᐃᒡᓗᓕᕆᓂᕐᒧᑦ ᑐᑭᒧᐊᒍᑎᖏᓐᓂᒃ 

ᐊᑎᓕᐅᕋᑖᓚᐅᖅᐸᕗᑦ ᐊᖏᖃᑎᒌᒍᑎᒃ 

ᑮᓇᐅᔭᖃᖅᑎᑦᑎᒻᒪ ᐃᓚᖏᓐᓂ. ᐊᑭᓖᔾᔪᑎᒃᓴᓂᒃ 

ᐊᒡᓚᒡᕕᓕᕆᔾᔪᑎᓂᒃ ᑖᓐᓇ ᑐᓐᖓᕕᒋᓪᓗᒍ ᒫᓐᓇ 

ᐃᒡᓗᓕᐅᕐᓂᕆᔭᑦᑕ ᐊᒥᓲᓂᖏᑦ 

ᐅᓄᖅᓯᕙᓪᓕᐊᑎᓪᓗᒋᑦ ᑕᐃᒪ 

ᐱᐅᓯᒋᐊᖅᑎᑦᑕᓚᐅᕐᒪᑎᒍ ᐅᖂᔭᐃᓂᕐᒧᓪᓘᓐᓃᑦ 

ᐊᒻᒪᓗ ᓯᕐᓗᐊᑦ ᑖᒃᑯᐊ ᐊᖏᕐᕋᔭᐅᔪᑦ ᑲᑎᓐᖓᔪᑦ 

ᐅᖃᐅᓯᕆᖅᑲᐅᔭᒃᑲ ᐅᐊᑦᑎᐊᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑐᑭᓯᓇᖅᓯᑎᐊᒍᓐᓇᕐᒪᖔᒍ ᒫᓐᓇᒧᑦ ᑖᒃᑯᐊ 

ᐃᓪᓗᓕᕆᔨᒃᑯᑦ ᐃᒡᓗᖁᑎᖏᑕ ᐊᒻᒪᓗ 

ᐃᖅᑲᓇᐃᔭᖅᑎᓄᑦ ᐃᒡᓗᖃᖅᑎᑦᑎᓂᕐᒧᑦ ᒥᔅᑕ 

ᕋᒻᐴᑦ ᑎᑎᖅᑲᔅᓯᓐᓂᒃ ᕖᕗᐊᕆ 18 ᐅᖃᖅᓯᒪᖕᒪᑦ 

ᐃᒡᓗᓕᕆᔨᕐᔪᐊᒃᑯᒡᒍᖅ ᐸᕐᓇᒃᓯᒪᖕᒪᑦ ᑖᓐᓇ 

ᐅᓂᒃᑳᓕᐊᕆᓯᒪᔭᖓᑕ ᑐᓄᐊᓃᑦᑐᑦ ᓴᖅᑭᑕᐅᔪᓂ. 

ᑕᐃᓐᓇᖃᐃ ᐅᖃᐅᓯᕆᔪᓐᓇᖅᐸᒍᖃᐃ ᐊᐱᖅᑯᑎᓄᑦ 

ᑖᓐᓇ ᓴᖅᑭᑕᐅᓂᑰᓐᖏᒻᒪᑦ? ᑖᓐᓇ 

ᑐᑭᓯᑦᑎᐊᕈᒪᑐᐃᓐᓇᖅᑕᕋ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ.  

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᒃᑯᑐᐃᓐᓇᕐᓄᑦ 

ᑕᑯᔭᐅᒍᓐᓇᖅᑐᖅ ᑖᓐᓇ ᐃᓪᓗᓕᕆᔨᕐᔪᐊᒃᑯᑦ 

ᐃᑭᐊᖅᑭᕕᖓᓃᑦᑐᖅ ᑕᐃᑲᓐᖓᑦ ᑕᑯᔭᐅᒍᓐᓇᖅᑐᖅ 

ᑭᓇᑐᐃᓐᓇᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ 

ᓇᓗᓇᐃᕋᕕᐅᒃ. ᑖᒃᑯᐊᓕ ᐊᖓᔪᖅᑳᖃᕐᕕᓯ 

ᐊᐅᓚᓂᖓ ᐱᓪᓗᒍ ᖃᐅᔨᒪᒐᒪ ᑕᐃᒪ ᐊᕐᕌᒍᑦ 

ᖃᔅᓯᐅᓕᖅᑐᒃᑭᐊᖅ ᐊᓂᒍᖅᓯᒪᔪᑦ ᑮᓇᐅᔭᓕᕆᔨᒃᑯᑦ 

ᐊᕐᕕᐊᕐᒥ ᐊᐅᓪᓛᖅᑕᐅᓚᐅᖅᓯᒪᖕᒪᑕ ᐊᒻᒪ 

ᐃᖃᓗᖕᓄᑦ ᓅᑕᐅᓪᓗᓂ ᐊᐅᓚᑦᑎᔨᖏᑦ 

ᐊᒻᒪᑦᑕᐅᖅ ᓇᒧᑦ ᑐᕌᖅᐸᓪᓕᐊᓂᐊᕐᒪᖔᖑᖅ ᑖᓐᓇ 

ᑯᐊᐳᕇᓴᓐ. ᑖᒃᑯᐊ ᖃᓄᑎᒋ 

ᐊᕐᕕᐊᕐᒥᓐᖔᖃᑦᑕᖅᑲᑦ ᑕᒪᒃᑯᐊ ᓱᖁᔨᓂᐅᔪᐃᑦ? 

ᖃᑦᑎᑦ ᐊᖏᔪᖅᑲᐅᑏᑦ ᐃᖅᑲᓇᐃᔭᖅᑏᑦ 

ᓯᕗᓕᖅᑏᓪᓗ ᑕᐅᓇᓃᑉᐸᑦ ᐊᕐᕕᐊᕐᒥ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓇᑦᓯᖅ.  

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᑕᐃᔅᓱᒪᓃᓛᒃ ᑕᐃᔅᓱᒪᓂ ᑕᒫᓂᓚᐅᓐᖏᑎᓪᓗᑕ 

ᑖᓐᓇ ᐋᖅᑭᒃᑕᐅᓂᕐᒪᑦ ᖃᐅᔨᒪᓂᖅᓴᐅᖕᒪᑦ ᑖᓐᓇ 

ᑐᒡᓕᕋ ᑭᐅᑎᑦᑐᓐᓇᕈᖕᓂ, ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. ᒪᒥᐊᓇᖅ. 

ᒥᔅᑕ ᐊᐅᓪᓚ. ᒪᒥᐊᓇᖅ.  

 

ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᖓᓂᓪᓕ ᐱᖃᓯᐅᔾᔨᖃᑦᑕᖅᓯᒪᔪᒍᑦ 

ᐊᖏᔪᖅᑳᖓᓂᒃ ᐊᒡᓚᒡᕕᐅᑉ ᐊᕐᕕᐊᕐᒥ. 

ᑲᑎᒪᔨᕋᓛᓂ ᐋᖅᑮᒐᓱᒃᑐᓂᒃ 

ᐱᖃᑕᐅᑏᓐᓇᖃᑦᑕᖅᓯᒪᔭᕗᑦ. ᐊᖏᔪᖅᑳᖏᓪᓕ 

ᐊᐅᓚᑦᑎᔩᑦ ᑲᑎᒪᔨᕋᓛᖏᑦ ᐊᖏᔪᖅᑳᒡᒍᑏᑦ 

ᐊᕕᑦᑐᖅᓯᒪᓂᖏᓐᓂ ᐱᖃᑕᐅᖃᑦᑕᖅᑐᑦ. ᑖᒃᑯᐊᓕ  

ᑲᑎᒪᔨᕋᓛᖏᑦ ᓯᕗᓕᖅᑏᑦ ᐊᕐᕕᐊᕐᒥ ᐊᖏᔪᖅᑳᖓᑦ 

ᐱᖃᑕᐅᓐᖏᓐᓇᖃᑦᑕᕐᒥᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐱᓕᕆᐊᔅᓴᓄᑦ ᐸᕐᓇᐅᑎᔅᓯᓐᓂ ᒪᒃᐱᒐᖓ 9 

ᐅᖃᖅᓯᒪᒻᒪᑦ ᑖᓐᓇ ᐊᖏᖃᑎᒌᒍᑎᓯ ᐊᒡᓃᑯ 

ᐅᔭᕋᓐᓂᐊᕕᒃᑯᑎᒍᑦ ᐊᒻᒪ ᐃᓪᓗᓕᕆᓂᕐᒥᒃ 

ᐱᓕᕆᐊᖃᖅᐸᓪᓚᐃᒐᔅᓯ ᖃᓄᐃᓕᖓᓕᕐᒪᖔᖅ 

ᓇᓗᓇᐃᖅᓯᔾᔪᑎᖓ. ᑲᑎᒪᔨᕋᓛᑦ 

ᕿᓂᕈᓐᓇᖅᓯᒪᓂᕋᖅᑐᑦ ᐃᖅᑲᓇᐃᔭᖅᑎᓂᒃ 

ᐊᖏᕐᕋᖅᓯᐅᕋᓱᑦᑎᓪᓗᒋᑦ ᓄᑖᓂᓪᓗ 

ᐃᓪᓗᓕᐅᖁᔨᖃᑦᑕᕐᓗᑎᒃ ᓇᒻᒥᓂᖃᐅᑎᓖᑦ 

ᒐᕙᒪᒃᑯᓪᓗ ᑲᑐᔾᔨᓗᑎᒃ. ᑖᒃᑯᐊ ᓇᒻᒥᓂᖃᐅᑎᓖᑦ 

ᒐᕙᒪᒃᑯᓪᓗ ᑲᑐᔾᔨᓂᖓ ᐅᖃᐅᓯᖃᖅᑳ ᐋᒡᓂᒃᑯ 

ᐄᒍᒃᑯᓐᓂᒃ ᓇᒻᒥᓂᖅ ᐅᔭᕋᓐᓂᐊᑎᒃᑯᓐᓂ 

ᑲᑐᔾᔨᖃᑎᖃᕐᓗᑎᒃ ᐃᓪᓗᓕᕆᔨᕐᔪᐊᒃᑯᑦ 

ᐅᔭᕋᓐᓂᐊᑎᒃᑯᓪᓗ ᐃᓪᓗᓕᐅᕐᓗᑎᒃ ᐅᕝᕙᓘᓐᓃᑦ 

ᐊᓯᐊᓂᒃ ᑐᑭᖃᖅᑲ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓇᑦᓯᖅ.  

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒡᒐᐃ ᖃᐅᔨᓴᕈᒪᔪᒍᑦ 

ᓴᖅᑭᕈᓐᓇᑕᑦᑎᓐᓂ ᑕᕝᕘᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪᓕ 

ᑎᒍᔭᔅᓴᓂ ᕿᓂᕐᓗᓯ ᐱᔭᔅᓴᓂᒃ, 

ᖃᓄᐃᓕᓪᓚᕆᑦᑐᖃᕐᓂᖅᑲ ᑕᕝᕘᓇ ᐊᑖᒍᑦ 

ᓯᕗᓪᓕᐅᑎᔅᓯᒪᔭᔅᓯᓐᓂ? ᓯᕗᓪᓕᐅᓚᐅᖅᑐᖅ ᐊᕐᕌᓂ 

ᐱᓕᕆᐊᔅᓯᓐᓄᑦ ᐸᕐᓇᑎᐅᔪᔪᒥᒃ ᐅᓪᓗᒥᒧᑦ 

ᖃᓄᐃᓕᖓᓕᕐᒪᖔᕐᓕᑭᐊᖅ? ᑭᓱᑦ 

ᑎᒍᔭᔅᓴᐅᑐᐃᓐᓇᕆᐊᓕᒃ ᐱᔭᔅᓴᐅᑐᐃᓐᓇᕆᐊᓖᑦ 

ᕿᒥᕐᕈᔭᐅᓯᒪᓕᖅᑲᑦ ᑖᒃᑯᓄᖓ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᒥᓂᔅᑕ ᓇᑦᓯᖅ.  

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐃᓗᓕᖅᑐᓗᐊᖅᑐᐊᓘᒻᒪᑦ ᐊᖏᔪᖅᑳᑦᑕᖔᖅ 

ᑭᐅᑉᐸᒍ ᐱᐅᓂᖅᓴᐅᓂᐊᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᐊᐅᓪᓚ.  

 

ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓐᖓᓂᑦ ᑕᐃᓐᓇ ᐊᖏᖃᑎᒌᒍᑎ 

ᐊᑎᓕᐅᖅᑕᐅᓚᐅᖅᑎᓪᓗᒍ ᓄᓇᕗᑦ 

ᒐᕙᒪᒃᑯᖏᓐᓄᑦ ᐊᒻᒪ ᐊᒡᓃᑯ ᐅᔭᕋᓐᓂᐊᑎᒃᑯᑦ, 

ᐊᓯᖏᓐᓂᒃᑕᐅᖅ ᒐᕙᒪᒃᑯᑦ ᐱᓕᕆᕕᖏᓐᓄᑦ 

ᐱᖃᑕᐅᕕᐅᓚᐅᕐᒥᔪᑦ ᐱᕙᓪᓕᐊᔪᓕᕆᔨᒃᑯᑦ, 

ᐳᓚᕋᑦᑐᓕᕆᔨᒃᑯᓪᓗ. ᐱᖃᑕᐅᑎᑕᐅᓚᐅᖅᑐᒍᑦ 

ᓂᓪᓕᐊᒍᑎᖃᖅᑐᖃᖅᑎᓪᓗᒍ ᖃᓄᖅ 

ᑲᑐᔾᔨᖃᑎᒌᒍᓐᓇᕋᔭᕐᒪᖔᑦᑕ ᐊᒥᓲᓂᖅᓴᓂᒃ 

ᓇᒻᒥᓂᖅᑖᕆᔭᐅᒐᔭᖅᑐᓂᒃ ᐊᖏᕐᕋᓕᐅᕐᓂᕐᒥᒃ 

ᐃᓪᓗᓕᐅᕐᓂᕐᒥᒃ ᐊᓯᖏᓐᓂᓪᓗ 

ᐃᓪᓗᓕᐅᖅᑕᐅᒍᓐᓇᖅᑐᓂᒃ.  

 

ᓄᓇᓕᓐᓂ ᖃᓂᔅᓵᓗᖑᔪᓂᒃ ᐅᔭᕋᓐᓂᐊᕐᕕᐅᔪᓂᒃ 

ᖃᒪᓂᑦᑐᐊᕐᒥ, ᑲᖏᖅᓯᓂᕐᓗ ᐊᒻᒪᓗ ᐊᕐᕕᐊᖅᑲᐃ. 

ᖃᐅᔨᒪᒐᔅᓯ ᑕᐃᒪ ᐊᒡᓃᑯᒃᑯᑦ ᐅᔭᕋᓐᓂᐊᖅᑏᑦ 

ᑮᓇᐅᔭᓕᐅᕋᓱᐊᖅᑎᐅᒻᒪᑕ ᓇᒻᒥᓂᖃᐅᑎᐅᓪᓗᑎᒃ 

ᑕᐃᒃᑯᐊ ᐊᑭᓖᖃᑕᐅᒍᓐᓇᖅᑲᑕ ᒥᓕᐊᒐᓛᓗᓐᓂᒃ 

ᐃᓱᒪᔅᓴᖅᓯᐅᕈᑕᐅᑦᑎᐊᖄᕆᐊᖃᕋᔭᕐᖓᑦ 

ᐊᑑᑎᖃᕐᓂᐊᕋᓗᐊᕐᒪᖔᖅ ᑕᐃᒃᑯᓄᖓ 

ᐃᒻᒥᒃᑯᖏᓐᓄᑦ ᐅᕝᕙᓘᓐᓃᑦ ᑕᐃᒪᐃᑦᑐᓂᒃ 

ᕿᒥᕐᕈᒍᒪᓂᖃᕋᔭᕐᒪᖔᑕ ᐊᒻᒪᓗᑦᑕᐅᖅ 

ᖃᐅᔨᒐᓱᓪᓗᑎᒃ ᓇᒻᒥᓂᖁᑎᓕᖅᑯᑎᖏᓐᓂᒃ 

ᐃᓚᒋᔭᐅᔪᖁᑎᖏᓐᓂᒃ ᐊᖏᕈᓐᓇᕋᔭᕐᒪᖔᑕ 

ᑕᐃᒪᐃᑦᑐᓂᒃ.  

 

ᑕᒪᔾᔭ ᓇᒻᒥᓂᖅ ᐊᖏᕐᕋᖅᑖᕋᓱᐊᕐᓂᖅ 

ᐱᓕᕆᐊᕆᒍᓐᓇᕈᑦᑎᒍ ᑲᑐᔾᔨᖃᖃᑎᖃᕐᓗᑕ ᐊᒡᓃᑯ 

ᐄᒍᒃᑯᓐᓂ ᑕᐃᒃᑯᐊ ᑮᓇᐅᔭᓕᐅᕐᓂᖅᐹᖑᔪᖁᑎᖏᑦ. 

ᐃᓪᓗᖃᖅᑲᑕ ᐊᖏᕐᕋᖃᖅᑐᐃᑦ ᑲᖏᖅᓯᓂᕐᒥᒃ, 

ᖃᒪᓂᑦᑐᐊᕐᒥᓗ ᐊᕐᕕᐊᒥᓘᓐᓃᑦ ᑭᓱᓂᒃ 

ᓴᖅᑮᔪᔾᔭᐅᔪᒍᓐᓇᕋᔭᕐᒪᖔᑕ ᑕᒪᓐᓇ  

ᑐᑭᒧᐊᑎᑦᑕᐅᒍᓐᓇᕋᔭᕐᒪᖔᖅ ᐊᒥᓱᕈᕆᐊᕋᓱᓪᓗᒋᑦ 

ᓇᒻᒥᓂᖅ ᐊᖏᕐᕋᓖᑦ ᑕᐃᒃᑯᓄᖓᐃᓛᒃ 

ᑮᓇᐅᔭᓕᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ 

ᑐᑭᓯᑎᑦᑎᒋᐊᒃᑲᓐᓂᕋᕕᑦ. ᑖᒃᑯᐊ ᑲᑎᒪᔨᕋᓛᑦ 

ᐱᖃᑕᐅᖃᑦᑕᕆᕚᑦ ᑭᕙᓪᓕᖅ ᐃᓄᐃᑦ 

ᑲᑐᔾᔨᖃᑎᒌᖏᑦ ᐱᖃᑕᐅᖃᑦᑕᖅᑲᑦ? ᐊᐱᕆᔪᖓ 

ᐱᔾᔪᑎᒋᓪᓗᒍ ᑕᐃᒃᑯᐊ ᐅᑎᕐᕕᐅᖃᑦᑕᕐᖓᑕ 

ᐃᖃᓗᒑᕐᔫᑉ ᐅᔭᕋᓐᓂᐊᕐᕕᖓ ᐊᒻᒪᓗ 

ᐊᐳᑦᑎ’ᓈᑦᑐᖅ ᐅᔭᕋᓐᓂᐊᕐᕕᒃᑯᓐᓂᑦ ᐊᒻᒪ ᐃᓚᒌᑦ 

ᑖᓐᓇᑦᑕᐅᖅ ᑕᕝᕙ ᑲᑐᔾᔨᖃᑎᒌᕝᕕᓴᐅᒻᒥᔪᖅ 

ᐱᓕᕆᐊᔅᓴᓄᑦ ᐸᕐᓇᐅᑎᔅᓯᓐᓃᖃᑕᐅᔪᖅ. ᑖᓐᓇ 

ᐊᖏᖃᑎᒌᒍᑎ ᐱᓪᓗᒍ ᓇᓗᓇᐃᖅᓯᓯᒪᒋᕙᑦ 

ᑕᐃᒃᑯᐊ ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᖏᑦ 

ᐃᑲᔪᕋᓱᓐᓂᐊᕐᓗᑎᒃ ᐃᓕᔅᓯᖕᓂᒃ ᑕᒪᒃᑯᓂᖓ 

ᓴᖅᑮᒐᓱᑦᑎᓪᓗᓯ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒡᒐᐃ. 

ᑕᐃᒪᐃᔅᓯᒪᓐᖏᑦᑐᐃᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᒃᑯᐊᓕ 

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ ᑖᒃᑯᓂᖓ 

ᑐᓴᐅᒪᒐᓗᐊᖅᑳᑦ? ᐊᖏᖃᑎᒌᒍᑎᒋᔭᔅᓯᖕᓂᒃ 

ᐊᒡᓃᑯᒃᑯᓪᓗ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖃᐅᔨᒪᔪᐃᑦ.  

ᑕᐃᑲᓃᔪᔪᑦ ᐊᑎᓕᐅᖅᑐᖃᖅᑎᓪᓗᒍ ᐊᒡᓃᑯᒃᑯᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᓅᒋᐊᕐᓗᖓ 

ᐊᓯᐊᓄᑦ. ᒪᑉᐱᒐᖓᓂᒃ 10 ᖁᓖᑦ. 

ᐅᖃᐅᓯᖃᖅᓯᒪᒻᒥᒻᒪᑦ ᑲᑐᔾᔨᖃᑎᒌᓐᓂᒃᑯᑦ 

ᑯᐊᐸᑎᑐᑦ ᑲᑐᔾᔨᖃᑎᒌᒍᒪᓯᒪᒐᔅᓯᒎᖅ. ᑲᑐᔾᔭᐅᔪᓂᑦ 

ᐃᓪᓗᓕᐅᒃᑲᓂᕐᓂᖅᑲᑕ ᑖᒃᑯᐊ ᑯᐊᐸᐃᑦ ᒪᓕᒐᖏᑦ 

ᒫᓐᓇᓕᓴᕈᕆᐊᖅᑕᐅᒋᐊᓖᑦ. ᑕᐃᒃᑯᐊᓕ ᑯᐊᐸᐃᑦ 

ᑎᒥᖏᑕ ᒪᓕᒐᕐᔪᐊᖓ ᖃᓄᖅ 

ᐱᐅᓐᖏᔾᔪᑎᖃᕐᖔᑦ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑐᒡᓕᕋ ᑭᐅᑎᑦᑐᓐᓇᕈᓐᓂ 

ᖁᔭᒋᒐᔭᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐊᐅᓪᓚ. 

 

ᐊᐅᓪᓚ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑕᐃᓐᓇ ᒫᓐᓇ ᑯᐊᐸᓕᕆᓂᕐᒧᑦ ᒪᓕᒐᖅ, ᑕᐃᓐᓇ 

ᐊᔪᕆᑦᑕᐅᑐᐃᓐᓇᖅᓯᒪᕙᓪᓚᐃᒻᒪᑦ ᓄᓇᑦᓯᐊᕐᒥ 

ᐊᑐᖅᑕᐅᖃᑦᑕᔪᔪᒥᒃ ᓄᑖᕈᕆᐊᖅᑕᐅᓯᒪᓐᖏᒻᒪᑦ 

ᑕᐃᒪᓐᖓᓂᑦ, ᕿᒥᕐᕈᐊᓛᖅᑕᕗᑦ ᕿᒥᕐᕈᓗᑎᒍᑦ. 

ᐅᓪᓗᒥᐅᓕᖅᑐᒧᑦ ᐊᓐᖑᑎᒋᐊᖅᑎᒋᐊᖃᕐᒪᖔᑦᑎᒍᑦ 

ᖃᐅᔨᒋᐊᕆᐊᖃᖅᑕᕗᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪᓕ 

ᑭᐊᑉ ᐱᓕᕆᐊᔅᓴᕆᕙᐅᒃ? ᓄᑖᕈᕆᐊᖅᓯᓂᖅ 

ᒪᓕᒐᕐᒥᒃ? ᐃᓪᓗᓕᕆᔨᕐᔪᐊᒃᑯᓐᓄᑦ ᐅᕝᕙᓘᓐᓃᑦ  

ᒪᓕᒐᓕᕆᔨᒃᑯᓐᓄᑦ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑐᔾᔨᔫᒃ ᑖᒃᑯᐊᒃ 

ᐱᓕᕆᕖᒃ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪᓕ 

ᖃᖓ ᓄᑖᕈᕆᐊᖅᑕᐅᒐᔭᖅᑲ ᑲᑐᔾᔨᖃᑎᒌᓐᓂᕐᒧᑦ 

ᐃᓛᒃ ᑯᐊᐸᓕᕆᓂᕐᒧᑦ ᒪᓕᒐᖅ? ᐱᓕᕆᐊᔅᓴᓄᑦ 

ᐸᕐᓇᐅᑎᓂᒃ ᓯᕗᓪᓕᐅᑎᑕᐅᓯᒪᔫᔮᓐᖏᒻᒪᑦ. ᑖᓐᓇ 

ᐱᓕᕆᐊᖑᓛᖅᑑᖅ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᐅᒐᓗᐊᖅ 

ᐊᐱᖅᑯᑎᖓ ᑐᓴᕋᑖᓐᖏᓐᓇᒃᑯ. 

ᐅᖃᒃᑲᓐᓂᕈᓐᓇᖅᑲᐅᒃ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ 

ᑯᐊᐸᓕᕆᓂᕐᒧᑦ ᑯᐊᐸᐃᑦ ᑎᒥᖏᓐᓄᑦ ᒪᓕᒐᖅ 

ᓄᑖᕈᕆᐊᖅᑕᐅᓛᖅᑲ? ᖃᖓ, ᖃᖓᐅᒐᔭᕐᖓᑦ 

ᑕᕝᕙᓂ ᐱᓕᕆᐊᔅᓴᓄᑦ ᐸᕐᓇᐅᑎᓂᑦ 

ᓴᖅᑭᔮᖅᑑᔮᓐᖏᒻᒪᑦ ᐊᕐᕌᒎᓂᐊᖅᑐᒧᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᖓᒃᑰᒐᔭᕐᒪᖔᖅ 

ᐋᖅᑭᔅᓯᒪᔪᖅᑕᖃᓐᖏᑦᑐᖅ ᐱᕙᓪᓕᐊᔪᓕᕆᔨᒃᑯᑦ  

ᐃᖏᕐᕋᔪᓕᕆᔨᒃᑯᓪᓗ ᒪᓕᒐᓕᕆᔨᒃᑯᑦ 

ᑲᑐᔾᔨᖃᑎᒋᒋᐊᖃᕋᔭᕋᑦᑎᒍᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᕝᕙᓂᓕ 

ᒪᑉᐱᒐᖓᓂ 11, ᓯᕗᓪᓕᖅᐹᖅ ᖁᓛᓃᑦᑐᖅ 

ᑎᑦᑕᓐᖑᐊᖅ. ᒪᓕᑦᑎᐊᓕᕐᓗᑎᒃ ᐃᓪᓗᐃᑦ 

ᐱᔪᓐᓇᐅᑎᖏᓐᓂᒃ ᒪᓕᒋᐊᖃᕐᓂᐊᓕᖅᑐᓂᒃ 

ᐊᒻᒪᑦᑕᐅᖅ ᖁᕝᕙᕆᐊᖅᓯᒪᔪᓂᒃ 

ᖃᓄᐃᓕᖓᓂᐅᒋᐊᓕᓐᓂᒃ ᑖᓐᓇ 

ᓇᓗᓇᐃᕆᐊᑦᑎᐊᕈᓐᓇᖅᑭᐅᒃ? ᐃᓪᓗᓕᐅᕈᒪᓂᕐᒧᑦ 

ᐱᔪᓐᓇᐅᑎᑖᕆᐊᖃᕐᓂᖅ ᖃᓄᖅ 

ᓄᑖᕈᕆᐊᖅᑕᐅᓯᒪᒻᒪᖔᖅ ᓇᓗᓇᐃᖅᓯᒍᓐᓇᖅᑭᑦ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐅᓚᑦᑎᓂᑦᑎᓐᓂᒃ 

ᐊᑦᑐᐃᓂᐊᖅᑑᖅ, ᓄᓇᓕᓐᓂ ᒐᕙᒪᒃᑯᓐᓂᑦ 

ᐱᔨᑦᑎᕋᖅᑎᒃᑯᓐᓂᑦ ᐱᓕᕆᖃᑎᕗᑦ, 

ᐱᓕᕆᖃᑎᒋᒋᐊᖃᕐᓂᐊᖅᑕᕗᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖃᓄᕐᓕ 

ᑖᒃᑯᐊ ᓄᑖᑦ ᐃᓪᓗᓕᐅᕐᓂᐊᕐᓂᕐᒧᑦ 

ᐱᔪᓐᓇᐅᑎᐅᒋᐊᖃᓕᖅᑐᐃᑦ ᐊᑦᑐᐃᓯᒪᓕᖅᑲᑦ 

ᐃᓪᓗᓕᕆᔨᕐᔪᐊᒃᑯᓐᓂᑦ ᐅᓪᓗᒥᒧᑦ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᑖᑦ ᒪᓕᒐᓕᐃᑦ ᑖᒃᑯᐊ 

ᖃᐃᑕᐅᓯᒪᔪᐃᑦ ᒥᔅᑕ ᐊᐅᓪᓚᐅᑉ 

ᑐᑭᓯᒃᑲᓐᓂᕈᑎᔅᓴᐃᑦ ᐱᓯᒪᒻᒪᒋᑦ  

ᐊᑦᑐᐃᑲᒻᒪᔅᓯᒪᓂᖏᑕ ᒥᔅᓵᓄᑦ 

ᐃᓪᓗᓕᕆᔨᕐᔪᐊᒃᑯᓐᓂᒃ ᑖᔅᓱᒪᖃᐃ ᑭᐅᑉᐸᒍ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐊᐅᓪᓚ. 

 

ᐊᐅᓪᓚ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᒫᓐᓇᓕ ᐃᒪᐃᓕᖓᔪᖅ, ᐃᓪᓗᓕᐅᕐᓂᐊᕐᓗᓂ 

ᐱᔪᓐᓇᐅᑎᓂᑦ ᒪᓕᒋᐊᓕᕗᑦ 

ᐱᔭᕆᐊᑐᓗᐊᖅᓯᒪᓐᖏᑦᑐᖅ ᐃᓪᓗᓕᕆᔨᕐᔪᐊᒃᑯᓐᓄᑦ 

ᒪᓕᔅᓴᕋᓱᒋᐊᖓ. ᖃᖓᒃᑰᑕᕐᓂᖏᓐᓂᒃ ᐃᓪᓗᐃᓪᓗ 

ᖃᐅᔨᓴᖅᑎᖏᓐᓂᒃ ᑎᑭᑎᑦᑎᒋᐊᖃᕐᓂᖏᓐᓂᒃ 

ᐅᐊᑦᑎᐊᕈᐊᓘᓚᐅᓐᖏᓐᓂᖓᓂᒃ ᓇᓗᓇᐃᖅᓯᒪᔪᑦ. 

ᑖᓐᓇ ᐱᓕᕆᐊᕆᔭᕗᑦ ᓄᓇᓕᓐᓂ ᒐᕙᒪᒃᑯᓐᓂᑦ 

ᐱᔨᑦᑎᕋᖅᑎᒃᑯᑦ ᐊᖅᑮᖃᑎᒋᒐᓱᑦᑐᑎᒍᑦ 

ᑭᖑᕙᖅᑐᖃᕐᓂᐊᓐᖏᒻᒪᑕ ᐱᓕᕆᓂᕗᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑐᑭᓯᓯᒪᒐᒪᓕ ᐅᑕᖅᑭᔪᒐᓚᐅᕙᓪᓚᐃᒻᒪᑕ 

ᐃᓪᓗᓕᐅᕈᒪᓂᕐᒧᑦ ᐱᔪᓐᓇᐅᑎᓂᑦ 

ᓱᒃᑲᐃᓪᓕᑲᓪᓚᓲᖑᕙᓪᓚᐃᒻᒪᑕ 

ᐱᔪᓐᓇᐅᑎᑖᕋᓱᓕᕋᐃᒻᒪᑕ ᓄᓇᓕᓐᓂ ᒐᕙᒪᓂᓪᓗ 

ᐱᔨᑦᑎᕋᖅᑎᒃᑯᓐᓂᑦ.  

 

ᒥᔅᑕ ᐊᐅᓪᓚᐅᑦᑕᐅᖅ ᐅᖃᐅᓯᕆᕋᑖᕐᖓᒍ 

ᐱᔭᕆᐊᑭᓪᓕᑎᑦᑎᒐᓱᓐᓂᕐᒥᒃ 

ᑭᖑᕙᕆᐊᕆᐊᖃᕐᓂᓐᖏᒻᒪᑖ. 

ᑭᖑᕙᕆᐊᖅᓯᒪᔪᖃᓕᖅᑳ ᐃᓪᓗᓕᕆᔨᕐᔪᐊᒃᑯᑦ 

ᐃᓪᓗᓕᐅᕋᓱᑦᑕᖏᓐᓂᒃ? ᐱᓕᕆᐊᖏᓐᓂᓘᓐᓃᑦ 

ᐅᓪᓗᒥᒧᑦ ᑕᕝᕙᓐᖓᑦ ᓄᑖᓂᒃ 

ᐱᔪᓐᓇᐅᑎᖃᕆᐊᖃᓕᕐᓂᖏᓐᓄᑦ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᖅᑎᓂᒃ 

ᐃᖅᑲᓇᐃᔭᖃᑎᖃᑦᑎᐊᕋᑦᑕ ᐱᔪᓐᓇᐅᑎᓂᒃ 

ᐱᕙᓪᓕᐊᒋᐊᖃᕐᓂᕗᑦ ᑭᖑᕙᖅᓯᒪᔪᖅᑕᖃᓐᖏᑦᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒃᑯᑦ): ᖁᔭᓐᓇᒦᒃ. 

ᐊᑎᖁᑎᖃᕈᓐᓃᕋᒪ ᑕᒡᕙᓂ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐱᕕᖃᖅᑎᒃᑲᕕᓐᖓ 

ᐃᓱᒪᒃᓴᖅᓯᐅᕈᑎᒋᑲᐃᓐᓇᕈᓐᓇᕋᒃᑯ. ᐊᒻᒪᓗ 

ᐊᑕᐅᓯᐅᓐᖏᑦᑐᓂᒃ ᑕᒡᕙᓂ ᒪᒃᐱᖅᑐᒐᕐᒥᒃ 

ᐊᐱᖅᑯᑎᒃᓴᖃᖅᑐᖓ ᐃᓚᖏᑦ ᑕᐃᒃᑯᐊ 

ᐅᖃᐅᓯᕆᖃᑦᑕᓚᐅᖅᓯᒪᔭᒃᑲ.  

 

ᐊᕐᕌᓂ ᓂᓪᓕᐅᑎᒋᒃᑲᓐᓂᕐᓗᒋᑦ. ᐊᕐᕌᓂ 

ᓇᓗᓇᐃᖅᓯᓚᐅᖅᓯᒪᔪᑦ ᑎᑎᖅᑲᑎᒍᓪᓗ 

ᐊᐱᖅᑯᑎᖃᓚᐅᖅᓯᒪᓪᓗᖓ ᐃᓄᐃᑦ 

ᐃᖅᑲᓇᐃᔭᖅᑏᑦ ᐃᒡᓗᖁᑎᖏᓐᓃᖃᑦᑕᕐᓂᖏᑦ. 51-

ᓂᑦ ᐊᑐᖅᑐᐊᒐᖅᑕᖃᖅᑎᓪᓗᒍ 9−ᖏᓐᓇᑯᓗᐃᑦ 

ᐃᓅᓚᐅᖅᓯᒪᔪᑦ ᐃᖅᑲᓇᐃᔭᖅᑏᑦ ᐃᒡᓗᖏᓐᓂᒃ 

ᐊᑐᖅᑐᑦ. 17 ᐳᓴᓐᑦ. 

 

ᒥᓂᔅᑕ ᐊᐱᕆᔪᒪᓕᖅᖢᒍ ᐃᓄᐃᑦ ᐃᖅᑲᓇᐃᔭᖅᑏᑦ 

ᐃᒡᓗᖁᑎᖏᖕᓃᑦᑐᑦ ᐅᓄᖅᓯᑎᑕᐅᒃᑲᓐᓂᕐᓂᐊᖅᐹᑦ? 

ᐊᒻᒪᓗ ᑕᐃᒃᑯᐊ ᓈᓴᐅᑏᑦ ᓵᑦᑎᓐᓃᑦᑐᑦ 

ᐅᓂᒃᑲᐅᓯᕆᒃᑲᓐᓂᕐᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᓚᐃᑦᓯᑑᓐ. 

ᑕᕝᕗᓐᖓᓐᖏᓐᓇᑦᑕ ᓱᓕ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒥᐊᓇᖅ. ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ 

ᐸᕐᓇᐅᑎᓂᒃ ᐅᖃᐅᓯᖃᖅᑐᖓ. 

ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑎ ᐊᑐᖅᖢᒋᑦ 

ᐅᓄᓐᖏᑦᑐᕐᓛᓗᐃᒡᒎᖅ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑏᑦ ᐃᒡᓗᖏᓐᓃᒻᒪᑕ. ᐊᕐᕌᓂ ᑖᓐᓇ 

ᓂᓪᓕᐅᑎᒋᓚᐅᖅᓯᒪᖕᒥᔭᕋ ᐊᐱᕆᓪᓗᒍ ᑕᒪᓐᓇ 

ᐃᓱᒪᒃᓴᖅᓯᐅᕈᑎᒋᒃᑲᓐᓂᕐᓗᒋ ᐊᑐᕐᓗᒋ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᖕᓄᑦ ᐸᕐᓇᐅᑎ. 

ᐊᓱᐃᓛᖃᐃ ᑕᐃᒪᐃᓕᐅᖅᓯᒪᓕᖅᐸ 

ᒥᓂᔅᑕᕆᔭᐅᔪᖅ ᐊᒻᒪᓗ ᐃᖅᑲᓇᐃᔭᖅᑏᑦ 

ᐃᒡᓗᖏᓐᓃᑦᑐᑦ ᐃᓄᐃᑦ ᐅᓄᖅᓯᒃᑲᓐᓂᖅᐹᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪᐃᓛᒃ ᐅᖃᐃᓐᓇᖃᑦᑕᕋᓗᐊᕋᒪ 

ᑖᒃᑯᐊ ᐃᖅᑲᓇᐃᔭᖅᑎᓄᑦ ᐃᒡᓗᓕᕆᓂᖅ 

ᐊᑐᖅᑐᐊᖅᑕᐅᖃᑦᑕᕐᒪᑕ ᑖᒃᑯᓄᖓ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑎᒍᔭᐅᓚᐅᕐᒪᑦ. 

ᑕᐃᒃᑯᐊ ᒥᓂᔅᑕᐃᑦ ᑐᖏᓕᖏᑦ ᐊᒻᒪᓗ 

ᑐᖏᓕᒃᑲᓐᓂᖏᑦ ᑲᑎᒪᔨᖃᖅᓱᑎᑦ 

ᐃᖅᑲᓇᐃᔭᖅᑐᓕᕆᔨᒃᑯᓐᓂ ᑖᒃᑯᐊ ᑲᒪᖃᑦᑕᕐᒪᑕ 

ᑕᒪᔅᓱᒥᖓ. ᑖᒃᑯᓂᖓ ᐃᖅᑲᓇᐃᔭᖅᑏᑦ 

ᐃᒡᓗᒃᓴᖏᓐᓂᒃ ᐃᖅᑲᓇᐃᔭᖅᑎᓄᑦ 

ᐃᒡᓗᒋᔭᐅᓂᐊᖅᑐᓂᒃ ᓴᓇᑐᐃᓐᓇᓗᐊᓕᖃᑦᑕᖅᑐᒍᑦ 

ᐃᓚᒋᔭᐅᒐᓗᐊᖅᖢᑕ ᑭᓯᐊᓂ ᑖᒃᑯᓄᖓ ᑲᑎᒪᔨᓄᑦ 

ᑭᓯᐊᓂ ᑕᐃᒃᑯᐊ ᐃᓱᒪᓕᐅᖅᑎᓪᓚᕆᐅᖃᑦᑕᖅᑐᑦ 

ᑕᒪᔅᓱᒧᖓ ᒥᒃᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪ ᖁᔭᓐᓇᒦᖅᖢᒍ ᒥᓂᔅᑕᕆᔭᐅᔪᖅ ᑕᒪᓐᓇ 

ᐅᖃᐅᓯᕆᒃᑲᓐᓂᕐᒪᒍ. ᑭᓯᐊᓂ ᐃᖅᑲᐅᒪᔪᖓ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑏᑦ ᐅᑭᐊᒃᓵᖅ 

ᐊᑐᓕᑕᐃᓐᓇᕐᒪᑕ. ᐃᓛᒃ ᐅᖃᐅᓯᕆᓚᐅᖅᓯᒪᒐᒃᑭᑦ 

ᐃᒡᓗᓕᕆᔨᕐᔪᐊᒃᑯᓪᓗ ᑕᐃᔅᓱᒪᓂ ᐃᖅᑲᓇᐃᔭᖅᑏᑦ 

ᐃᒡᓗᖏᓐᓂᒃ ᑭᒃᑯᓐᓄᑦ ᐃᓯᖅᑕᐅᓂᐊᕐᒪᖔᑦ 

ᐃᓱᒪᓕᐅᖅᑎᐅᓚᐅᖅᓯᒪᔪᑦ ᑕᐃᔅᓱᒪᓂ ᐅᑭᐊᒃᓵᖅ. 

 

ᐊᐱᕆᒃᑲᓐᓂᕐᓗᒍ ᐅᓂᒃᑳᕈᓐᓇᖅᐹ ᑖᓐᓇ 

ᒥᓂᔅᑕᕆᔭᐅᔪᑦ ᐃᓄᐃᑦ ᐃᖅᑲᓇᐃᔭᖅᑏᑦ ᖃᔅᓯᐅᕙᑦ 

ᐃᖅᑲᓇᐃᔭᖅᑏᑦ ᐃᒡᓗᖁᑎᖏᖕᓃᑦᑐᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒃᑯᐊ ᐃᓗᓕᑯᓘᔭᖏᓐᓂᒃ 

ᐱᓯᒪᓐᖏᓐᓇᑦᑕ ᖃᔅᓯᑦ ᐃᓄᐃᑦ ᐃᖅᑲᓇᐃᔭᖅᑏᑦ 

ᐃᒡᓗᖏᖕᓃᒻᒪᖔᑦ. ᑕᐃᒃᑯᐊᓕ ᑭᓯᐊᓂ 

ᑐᑭᓯᓚᐅᕐᓗᒋᑦ ᑭᐅᔪᓐᓇᕋᔭᖅᑕᕋ ᒪᓕᒐᓕᐅᖅᑎ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓇ ᐊᐱᖅᑯᑎᒋᓂᐊᓕᖅᑕᕋ ᐃᓄᐃᑦ 

ᐃᖅᑲᓇᐃᔭᖅᑏᑦ ᐃᒡᓗᖁᑎᖏᖕᓃᑦᑐᑦ. 

ᑕᐃᒪᓐᖓᓂᑦ ᑕᒪᓐᓇ 

ᐃᖅᑲᓇᐃᔭᖅᑐᓕᕆᔨᒃᑯᓐᓃᓕᖅᑎᓪᓗᒍ ᐊᒻᒪ 

ᑕᐃᒃᑯᐊ ᐊᑐᖅᑎᓪᓗᒋᑦ ᐃᓄᐃᑦ ᐃᖅᑲᓇᐃᔭᖅᑏᑦ  

 

ᐅᐊᑦᑎᐊᕈᐊᐃ, ᐅᖃᑦᑎᐊᒃᑲᓐᓂᐊᓪᓚᓪᓚᒍ. 

ᐊᑐᐊᒐᖅ ᓄᑖᖅ ᐅᖃᖅᓯᒪᔪᖅ ᒥᓂᔅᑕᐅᑉ ᑐᖏᓕᐊ 

ᐱᔪᒪᒍᓂ, ᑐᒃᓯᕌᖃᕈᓐᓇᖅᑐᖅ ᐃᖅᑲᓇᐃᔭᖅᑏᑦ 

ᐃᒡᓗᖁᑖᓂᒃ ᐊᑐᖅᑕᐅᖁᓪᓗᒍ ᐃᓄᐃᑦ 

ᐃᖅᑲᓇᐃᔭᖅᑎᓄᑦ. ᐃᒡᓗᓕᕆᔨᕐᔪᐊᒃᑯᖅᑲᐃ 

ᑕᐃᒪᐃᓕᓯᒪᕗᑦ ᑐᒃᓯᕋᐅᑎᓂᒃ ᑐᓂᓯᓯᒪᕙᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᓂᖓ 

ᑎᒍᒥᐊᕈᓐᓃᕋᑦᑕ ᑭᐅᔪᓐᓇᔾᔮᓐᖏᑕᕋᐅᓇ ᐊᐱᖅᑯᑖ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᖅᑲᓇᐃᔭᖅᑏᑦ ᐃᒡᓗᖁᑎᖏᑦᑕ ᒪᓕᒐᖓᑦ 

ᓱᕐᕋᒃᓯᒪᖏᒻᒪᑦ. ᐱᖓᓱᐃᓕᖓᖕᒪᑦ. ᑭᓯᐊᓂᑦᑕᐅᖅ 

ᐋᖅᑭᒋᐊᖅᓯᒪᔪᖅ ᒥᓂᔅᑕᐅᑉ ᑐᖏᓕᖏᑦ 

ᑐᒃᓯᕋᐅᑎᓂᑦ ᑐᓂᓯᖁᓪᓗᒋᑦ ᐃᒡᓗᓂᒃ 

ᑐᓂᐅᖅᑲᐃᔨᐅᔪᓄᑦ. ᑕᐃᒃᑯᐊ ᐱᖓᓱᑦ 

ᐊᑐᓐᖏᓪᓗᒋᑦ ᐃᓄᖕᒧᑦ ᐃᖅᑲᓇᐃᔭᖅᑎᒧᑦ ᐅᓇ 

ᐃᒡᓗ ᐊᑐᖅᑐᐊᖅᑕᖁᓪᓗᒍ.  

 

ᑕᐃᒪᐃᑦᑐᓂᒃ ᑐᓂᓯᓯᒪᕖᑦ ᑲᑎᒪᔨᕋᓛᓄᑦ ᐃᓄᖕᓄᑦ 

ᑕᐃᓐᓇ ᐃᒡᓗ ᑐᓂᔭᐅᖁᓪᓗᒍ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒥᒧᑦ ᑎᑭᖦᖢᒍ 

ᑭᓱᓂᒃ ᐱᑎᑕᐅᓚᐅᓐᖏᑦᑐᒍᑦ ᓱᓕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓄᑦ ᓅᓐᓂᐊᓕᕐᒥᒐᒪ. ᐊᕐᕌᓂ ᐃᖅᑲᓇᐃᔭᖅᑏᑦ 

ᐱᖓᓱᑦ ᐃᓄᐃᑦ 

ᐃᓕᓐᓂᐊᕆᐊᖅᓯᒪᓂᕋᖅᑕᐅᓚᐅᕐᒪᑕ ᐊᒻᒪᓗ 

ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐸᕐᓇᐅᑎ 

ᒪᓕᒃᖢᒋᑦ ᐃᒡᓗᓕᕆᔨᕐᔪᐊᒃᑯᑦ ᐃᖅᑲᓇᐃᔭᖅᑎᒥᒃ 

ᐊᐅᓪᓚᖅᑎᑦᑎᓯᒪᕚᑦ ᐃᓄᖕᒥᒃ 

ᐃᓕᓐᓂᐊᒃᑲᓐᓂᕈᒪᔪᒥᒃ ᐃᓕᓐᓂᐊᕆᐊᕐᓗᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᐄ, ᐃᖅᑲᓇᐃᔭᖅᑎᕗᑦ 

ᐃᓕᓐᓂᐊᕆᐊᖃᑦᑕᖁᑦᑎᐊᖅᑕᕗᑦ ᑭᓯᐊᓂ ᐃᓄᐃᑦ 

ᐃᖅᑲᓇᐃᔭᖅᑏᑦ ᐃᓕᓐᓂᐊᕆᐊᕈᒪᔪᒧᑦ 

ᐅᐸᒃᑕᐅᓚᐅᓐᖏᑦᑐᒍᑦ ᓱᓕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᔪᓯᓗᖓ ᐊᕐᕌᓂ ᐃᒡᓗᓕᕆᔨᕐᔪᐊᒃᑯᑦ 

ᑐᑭᓯᐅᒪᖃᑎᒌᖕᓂᕐᒧᑦ ᐊᖏᕈᒻᒥᒃ 

ᐊᑎᓕᐅᖃᑎᖃᕐᓂᐊᓚᐅᖅᓯᒪᖕᒪᑕ ᑮᓇᐅᔭᓕᕆᔨᒃᑯᑦ 

ᐱᓕᕆᕝᕕᐊᓂᒃ. ᐊᒻᒪᓗ ᓄᓇᕗᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦ ᑐᑭᓯᐅᒪᓂᕋ ᒪᓕᖦᖢᒍ 

ᐃᒡᓗᓕᕆᔨᕐᔪᐊᒃᑯᑦ ᐊᐅᓚᑦᓯᖔᕈᒪᓕᓚᐅᖅᓯᒪᖕᒪᑦ  

ᒥᓂᔅᑕ ᐅᓪᓗᒥ ᐅᓂᒃᑲᐅᓯᖃᕈᓐᓇᖅᐹ ᑕᐃᓐᓇ 

ᑲᔪᓯᓚᐅᕐᒪᖔᖓ ᐊᒻᒪᓗ ᐃᒡᓗᓕᕆᔨᕐᔪᐊᒃᑯᑦ ᒫᓐᓇ 

ᐊᑭᑦᑐᕋᐅᑎᑎᑦᑎᖃᑦᑕᓕᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ. ᐃᖅᑲᓇᐃᔭᖅᑐᓕᕆᔨᒃᑯᑦ 

ᐱᓕᕆᕕᐊ ᐅᖃᓪᓚᖃᑎᒋᔭᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓄᑦ. ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ 

ᐃᒡᓗᓕᕆᔨᕐᔪᐊᒃᑯᓐᓃᓐᖔᖅᑐᑦ ᑕᑯᓪᓗᒋᑦ 

ᑮᓇᐅᔭᓪᓚᕆᖕᓂᒃ ᐅᓄᖅᑐᓪᓚᕆᐅᓚᐅᖅᑐᑦ 

ᕿᑐᕐᖏᐅᖅᑎᑕᓪᓗ. ᐊᒻᒪᓗ ᒫᓐᓇᕈᓗᒃ 

ᐃᒡᓗᓕᕆᔨᕐᔪᐊᒃᑯᑦ $142 ᒥᓕᐊᓐ ᑮᓇᐅᔭᓂᑦ 

ᑮᓇᐅᔭᖁᑎᖃᓚᐅᖅᑐᑦ. ᑖᒃᑯᐊᓗ ᑮᓇᐅᔭᑦ 

ᐊᑐᖅᑕᐅᔭᕆᐊᓖᑦ, ᐊᑐᖅᑕᐅᑦᑎᐊᕐᓗᑎᒃ. 

ᐃᒡᓗᑭᒃᓴᕐᓂᕐᔪᐊᖅᑕᖃᕐᒪᑦ. ᐊᐱᖅᑯᑎᒋᔪᒪᔭᕋᐅᓇ 

ᖃᓄᐃᒻᒪᓄᑯᐊ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᖏᑦ 

ᑕᐃᒪᓐᓇ ᐅᓄᖅᑐᕐᔪᐊᒻᒪᕆᐊᓗᖕᓂᒃ ᑮᓇᐅᔭᓂᒃ 

ᐸᐸᑦᑎᕙᑦ ᕿᑐᕐᖏᐅᖅᑐᒃᓴᓂᓪᓗ 

ᐃᒡᓗᑭᒃᓴᐱᒃᓯᓐᓇᖅᑎᓪᓗᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑐᖓᓕᕋ ᑭᐅᔪᒪᖕᒪᑦ ᑖᔅᓱᒥᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐊᐅᓪᓚ. 

 

ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓗᓕᑯᓘᔭᖃᐅᖅᑐᓂᒃ ᑎᑎᖅᑲᑎᒍᑦ  

ᑭᐅᓚᐅᖅᓯᒪᔪᒍᑦ. ᑖᓐᓇ ᐊᐱᖅᑯᑎᒋᔭᐃᑦ ᒥᒃᓵᓄᑦ 

ᐊᒻᒪᓗ ᐃᒡᓗᓕᕆᔨᕐᔪᐊᒃᑯᑦ ᖃᓄᐃᖕᒪᑦ ᖃᔅᓯ 

ᒥᓕᐊᓐᕌᓗᖕᓂᒃ ᐱᓯᒪᖕᒪᖔᑦ. ᓇᐃᓪᓕᑎᕐᓗᒍ. 

 

ᑕᐃᒃᑯᐊ $240 ᒥᓕᐊᓐ ᑮᓇᐅᔭᑦ 

ᐊᖏᕈᑎᓕᐊᕆᓚᐅᖅᓯᒪᒐᑦᑎᒍᑦ ᑲᓇᑕᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ, $24 ᒥᓕᐊᓐ ᑮᓇᐅᔭᑦ 

ᑕᐃᒃᑯᐊ $24 ᒥᓕᐊᓐ ᑮᓇᐅᔭᑦ ᐃᓗᐃᒃᑲᐅᓪᓗᑎᒃ 

ᖃᐃᑕᐅᖃᑦᑕᖅᑐᑦ ᐊᕐᕌᒍ ᐊᑕᐅᓯᐊᖅᖢᒍ. ᐊᒻᒪᓗ 

ᑭᒃᑯᑐᐃᓐᓇᕐᓄᑦ ᐊᑐᖅᑐᐊᒐᒃᓴᓂᒃ ᐃᒡᓗᓕᐅᖅᖢᒍ 

ᐅᑯᐊ $24 ᒥᓕᐊᓐ ᑮᓇᐅᔭᑦ ᑐᕌᖓᔪᑦ ᐊᒻᒪᓗ 

ᓴᓇᔭᐅᓂᖓ ᐱᔭᕇᖅᑕᐅᓇᓱᓐᓂᖓ ᑎᓴᒪᓄᑦ 

ᐊᕐᕌᒍᓄᑦ ᐋᖅᑭᒃᓯᒪᔪᑦ. ᐃᓗᐃᒃᑲᓂᒃ ᐱᒐᑦᑕ 

ᐊᑕᐅᓯᐊᕐᓗᒍ ᑮᓇᐅᔭᖅᑐᕈᑏᑦ ᐊᒻᒪ ᑮᓇᐅᔭᑦ 

ᐃᓯᖅᐸᓪᓕᐊᔪᑦ $24 ᒥᓕᐊᓐ ᑮᓇᐅᔭᑦ ᐊᕐᕌᒍᑕᒫᖅ 

ᓱᒃᑲᐃᓐᓂᖅᓴᐃᑦ. ᑕᐃᒃᑯᐊ ᑮᓇᐅᔭᑦ ᓱᓕ 

ᐊᑐᖅᑕᐅᔪᒃᓴᐅᑕᐅᔪᑦ ᐃᒡᓗᓕᐅᕐᓂᕐᒧᑦ.  

 

ᐊᒻᒪᓗ ᖃᐅᔨᓴᕐᓗᒍ ᓲᕐᓗ 0.30 ᖃᐃᑦᑎᔭᐅᓐᓂᕈᒪ 

1 ᒥᓂᔅᓯ 3 ᒥᓂᔅᓯ ᑕᐃᒪ 0.10 ᓴᐅᒐᔭᖅᑐᖅ 

ᐊᑐᓂ ᑮᓇᐅᔭᖅᑐᖅᐸᓪᓕᐊᔪᑦ ᑕᐃᓐᓇ 0.30 

ᐱᖅᑲᐅᔭᕗᑦ ᑕᐃᒪ ᑕᐃᒃᑯᐊ ᑮᓇᐅᔭᑦ ᐱᓇᔭᖅᑕᕗᑦ 

ᐊᒻᒪᓗ ᐱᖓᓱᓄᑦ ᐊᕐᕌᒍᓄᑦ ᐊᑐᖅᐸᓪᓕᐊᓪᓗᑎᒃ 

ᑮᓇᐅᔭᖅᑐᕈᑏᑦ ᑕᑯᓐᓇᕈᑦᑎᒍᑦ ᓲᕐᓗ 

ᐱᖓᓱᐊᖅᑕᕐᓗᐊᖅ. ᑭᐅᕗᖓᖃᐃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᖃᕈᓐᓃᕋᒪ. ᐊᓯᐊᓄᑦ ᑐᓴᒐᒃᓴᑦ 

ᐊᑭᓕᒃᓴᐃᑦ. ᐊᑭᓕᒃᓴᐃᑦ ᐊᑭᓕᖅᓱᖅᑕᐅᓂᖏᑦ.  

ᒥᔅᑕ ᖃᐃᕐᓂᖅ, ᑐᒃᑕᕐᕕᑉ ᒥᒃᓵᓄᑦ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑕᐃᒃᑯᐊ ᐅᖃᖅᓯᒪᖕᒪᑕ 2020-2023 

ᐃᒪᐃᓕᖓᔪᖅ, ᐃᒡᓗᓕᕆᓂᕐᒧᑦ ᐊᐅᓚᔾᔭᐃᔾᔪᑏᑦ 

ᓄᑖᓐᖑᕆᐊᖅᑎᑕᐅᓂᖓᑦ ᐱᒋᐊᕐᓗᒍ ᓄᕖᕝᕙ 

2019−ᒥ ᐱᐅᓯᕚᓪᓕᖁᓪᓗᒋᑦ ᐱᕙᓪᓕᐊᔾᔪᓰᑦ, 

ᑐᓴᐅᒪᔾᔪᑏᑦ, ᑲᑐᔾᔨᖃᑎᒌᓐᓂᒃᑰᖅᑐᓪᓗ ᐊᒻᒪ 

ᓯᕗᓪᓕᖅᐹᖅ ᐃᒡᓗᓕᕆᓂᕐᒧᑦ ᐅᓂᒃᑳᑦ ᐅᑭᐅᒃᑯᑦ, 

ᐅᑭᐅᕐᒥ 2020 ᑲᑎᒪᕐᔪᐊᕐᓂᕐᒥ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᓂᐊᕐᓂᕋᖅᑕᐅᓚᐅᕐᒪᑦ, ᑕᒡᕙᓕ 

ᖃᓄᐃᓕᖓᓕᖅᐸ? ᖃᓄᕐᓗ 

ᓄᑖᓐᖑᕆᐊᖅᑎᑕᐅᓐᓂᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐃᒡᓗᓕᕆᓂᕐᒧᑦ 

ᐊᐅᓚᔾᔭᐃᔪᑏᑦ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓄᑐᐊᖅ 

ᑖᒃᑯᐊ ᐊᐅᓚᔾᔭᒃᑕᐅᓯᒪᖕᒪᑕ ᐊᒻᒪᓗ 

ᐃᓗᓕᑯᓘᔭᒃᑲᓐᓂᕐᓂᒃ ᑐᓴᒃᑲᓐᓂᕈᒪᒍᕕᑦ ᒥᔅᑕ 

ᐊᐅᓪᓚᐅᑉ ᑭᐅᓂᐊᖅᑖ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐊᐅᓪᓚ. 

 

ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒪᓕᒐᓕᐅᖅᑎ. 

ᐊᕐᕌᒎᖕᓄᒃ ᒪᕐᕉᖕᓄᒃ ᐱᖓᓱᓄᑦ 

ᐊᑐᓕᖅᑎᑕᐅᕙᓪᓕᐊᓇᓱᒃᑎᓪᓗᒋᑦ ᑕᐃᒃᑯᐊ 60 

ᐊᑐᓕᖁᔭᓕᐊᕆᔭᐅᓚᐅᖅᓯᒪᔪᑦ 

ᐃᖅᑲᓇᐃᔭᖃᑎᒋᓇᓱᖃᑦᑕᖅᓯᒪᔭᕗᑦ ᒐᕙᒪᒃᑯᑦ 

ᐱᓕᕆᕝᕕᖏᑦ ᐊᐅᓚᔾᔭᐃᔾᔪᑏᑦ ᑕᐃᒃᑯᐊ 

ᓇᓗᓇᐃᖅᑕᐅᓯᒪᔪᑦ ᐸᕐᓇᐅᑎᖏᖕᓄᑦ 

ᐃᓕᐅᖅᑲᖅᑕᐅᕙᓪᓕᐊᓂᐊᕐᒪᑕ. ᐊᒻᒪᓗ ᐃᓛᓐᓂ 

ᓯᕗᓪᓕᐅᔾᔭᐅᔪᕕᓂᐅᒐᓗᐊᑦ ᐊᓯᐊᓄᑦ  

ᓄᑦᑎᖅᑕᐅᖃᑦᑕᕐᒪᑕ. ᐃᓚᖏᓪᓗ 

ᐊᐅᓚᔾᔭᓐᓂᐊᖅᑕᒥᖕᓂᒃ ᐱᕙᓪᓕᐊᑎᑦᑎᓕᖅᖢᒋᑦ. 

ᑕᐃᒪ ᒥᓂᔅᑕᐃᑦ ᑐᖏᓕᖏᑦ ᐱᓕᕆᕝᕕᓕᒫᓄᑦ 

ᐃᓕᓯᒪᔪᑦ ᐅᖃᓪᓚᖃᑎᒋᓯᒪᔭᕗᑦ 

ᖃᓄᐃᓕᖓᓕᕐᒪᖔᑦ ᐊᒻᒪᓗ ᑕᐃᒃᑯᐊ 

ᐱᔭᕇᖅᑕᐅᕙᓪᓕᐊᔪᑦ ᐊᐅᓚᔾᔭᐃᔭᐅᕙᓪᓕᐊᔪᑦ 

ᖃᐅᔨᒪᔮᕆᔭᐅᓗᑎᒃ ᐊᒻᒪᓗ ᖃᓄᖅᑑᕈᑎᒋᓗᑎᒍᑦ 

ᖃᓄᖅ ᐅᓂᒃᑲᐅᓯᕆᓂᐊᕐᒪᖔᑦᑎᒍᑦ 

ᐊᕐᕌᒍᑕᒫᖅᓯᐅᑎᓂᑦ. ᑕᖅᑭᓪᓗᐊᖑᖅᑰᖅᑐᖅ 

ᓇᑉᐸᖓᓄᓪᓗ ᑕᐃᒪᐃᓕᐅᓚᐅᖅᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᓕ ᑕᐃᒪ 

ᒫᓐᓇᒧᑦ ᑎᑭᖦᖢᒍ ᑕᒪᓐᓇ ᐃᒡᓘᑉ ᒥᒃᓵᓄᑦ 

ᐅᓂᒃᑳᓕᐊᕆᔭᐅᖃᑦᑕᖅᑐᖅ, ᑕᕝᕗᓐᖓᓛᖅᐸ 

ᒪᓕᒐᓕᐅᕐᕕᖕᒧᑦ ᓱᓕ ᐅᑭᐅᕐᒧᑦ ᑲᑎᒪᓂᖅᐳᑦ 

ᐃᓱᓕᓚᐅᓐᖏᓐᓂᖓᓂᒃ ᑕᕝᕗᖓ 

ᐅᓂᒃᑳᓕᐅᕈᓐᓇᓛᖅᐲᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᒃᑯᐊ 

ᓂᕆᐅᒋᓚᐅᖅᑕᕗᑦ ᑕᕝᕙᓂ ᐅᑭᐅᖑᔪᒥᒃ ᑭᓯᐊᓂ 

ᐅᐱᕐᖓᒃᓵᒧᖃᐃ ᐋᖅᑭᖔᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ 

(ᑐᓵᔨᑎᒍᑦ) ᒫᑦᓯᐅᑎᓪᓗᒍ ᐊᕐᕌᓂ ᑖᒃᑯᐊ ᑲᑎᒪᔩᑦ 

ᖃᐅᔨᒪᓇᕐᒥᖕᒪᑦ ᑖᒃᑯᐊ ᐃᒡᓗᑭᒃᓴᕐᓃᑦ ᐊᒻᒪ ᐃᓚᒌᑦ 

ᐊᑕᐅᓯᕐᒦᑦᓴᐃᓐᓇᓕᖃᑦᑕᕐᖓᑕ. ᐃᓄᐃᑦ 

ᑎᒥᖁᑎᖏᓐᓂᓪᓘᓐᓃᑦ 

ᐱᕙᓪᓕᐊᖃᑎᖃᕈᓐᓇᕋᔭᕐᒪᖔᑕ ᐸᕐᓇᐅᑎᖏᖕᓂᒃ 

ᖃᓄᖅ ᑕᒪᒃᑯᐊ ᐊᒃᐸᓯᒃᐹᓪᓕᕈᓐᓇᖁᓪᓗᒋᑦ 

ᐃᒡᓗᑭᒃᓴᖅᑐᐃᑦ, ᓂᓐᓂᐅᖅᑐᐃᑦ ᐃᒡᓗᒥᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒥᓂᔅᑕ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓇᑯᕐᒦᒃ 

ᐃᑦᓯᕙᐅᑖᖅ ᐱᓕᕆᖃᑎᒋᔭᕗᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᖃᕈᓐᓃᕋᒪ 

ᑕᕝᕗᓐᖔᖓᔪᒧᑦ. ᓱᓕ ᐊᐃᑉᐸᖓᓄᑦ. 

ᐊᑭᓕᒃᓴᓅᖓᔪᑦ. ᒪᒃᐱᖅᑐᒐᖓᑦ ᑖᓐᓇ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐱᒋᐊᖅᑎᑦᑎᕗᖓ ᓄᖅᑲᕈᒪᓕᕐᓗᖓ, ᐃᒃᓯᕙᐅᑖᖅ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᐱᖁᔨᕗᖔᕈᑎᑕᖃᕐᒪᑦ 

ᓄᖅᑲᕈᒪᓕᓂᕐᒧᑦ ᐊᒻᒪᓗ ᐱᖁᔨᕗᖓᕈᑎ 

ᐊᐃᕙᐃᑕᐅᔪᓐᓇᕋᓂ. ᓈᒻᒪᓴᖅᑐᑦ. ᓈᒻᒪᓴᓐᖏᑦᑐᑦ. 

ᐱᖁᔨᕗᖓᕈᑦ ᑲᔪᓯᕗᖅ. ᓇᖏᖅᓯᓂᐊᓕᖅᑯᖓ 

ᐅᓂᒃᑳᕐᓂᐊᓕᕋᒪ ᐅᖃᖅᑎᒧᑦ.  

 

(ᑐᓵᔨᑎᒎᕈᓐᓃᖅᑐᖅ) ᒪᒥᐊᓇᖅ. (ᑐᓵᔨᑎᒍᑦ) 

ᐃᖅᓱᖅᑏ, ᐃᖅᑲᓇᐃᔭᖅᑎᖏᑦ ᐊᓂᑎᓚᐅᕐᒥᒃᑭᑦ. 

ᖁᔭᓐᓇᒦᒃ.  

 

ᐅᖃᖅᑎ: ᐅᓐᓄᒃᑯᑦ. (ᑐᓵᔨᑎᒍᑦ) 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ. ᒥᔅᑕ 

ᐋᖁᐊᖅ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑲᑎᒪᔨᖁᑎᑎᑦ ᐃᓱᒪᒃᓴᖅᓯᐅᕈᑎᖃᖅᑲᐅᒻᒪᑕ 

ᒪᓕᒐᒃᓴᖅ 39-ᒥ ᐊᒻᒪᓗ ᓄᖅᑲᕈᒪᓂᕐᒧᑦ 

ᐅᓂᒃᑳᕈᒪᓕᖅᑐᑎᒃ. ᐅᖃᖅᑎᑦᑎᔩ, 

ᐱᒋᐊᖅᑎᑦᑎᕗᖓ ᑲᑎᒪᑐᐃᓐᓇᓚᐅᖅᑎᓪᓗᒋᑦ 

ᐅᓂᒃᑳᖓᑦ ᐊᖏᖅᑕᐅᖁᓪᓗᒍ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓅᑦᑎᒋᐊᕈᑎᑕᖃᕐᒪᑦ. 

ᐊᐃᑉᐱᖅᑕᐅᕚ? ᒥᔅ ᐃᖃᓪᓗᐊᖅ.  

 

>>ᐃᓪᓚᖅᑐᑦ 

 

ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᑎ ᓈᒻᒪᖕᒪᑦ. 

ᐱᖁᔨᕗᖔᕈᒻᒧᑦ.  

 

ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖁᔨᓕᕋᒪ. 

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᓴᖅᑐᑦ. ᓈᒻᒪᓴᓐᖏᑦᑐᑦ. 

ᐱᖁᔨᕗᖔᕈᑎ ᑲᔪᓯᕗᔪᖅ.  

 

21. (ᑐᓵᔨᑎᒎᕈᓐᓃᖅᑐᖅ) ᐱᖓᔪᐊᓐᓂᒃ 

ᐅᖃᓕᒫᖅᑕᐅᔪᐃᑦ ᒪᓕᒐᒃᓴᑦ. 22. (ᑐᓵᔨᑎᒍᑦ) 

ᑲᑎᒪᔾᔪᑎᔅᓴᐃᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᖅᑲᐃᑎᑦᑎᔾᔪᑎᑐᐃᓐᓇᖅ ᖃᐅᒃᐸᒧᑦ ᑖᒃᑯᐊ 

ᑲᑎᒪᔨᕋᓛᑦ ᒪᓕᒐᓕᕆᓂᕐᒧᑦ ᑲᑎᒪᓂᐊᖅᑐᐃᑦ 

ᓇᓄᖅ ᑲᑎᒪᕕᐊᓂ ᐅᓪᓛᒃᑯᑦ 9:00-ᒨᖅᑲᑦ ᐊᒻᒪᓗ 

MSB 9:30-ᐸᑦ ᑐᒃᑐ ᑲᑎᒪᕕᐊᓂ.  

 

ᑲᑎᒪᔾᔪᑎᔅᓴᐃᑦ ᒫᑦᓯ 11-ᒥ:  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ  



ᐊᐃᑉᐱᖅ, ᒫᑦᓯ 10, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 39 

 ᒪᓕᒐᒃᓴᖅ 40 

 ᒪᓕᒐᒃᓴᖅ 41 

 ᒪᓕᒐᒃᓴᖅ 42 

 ᓴᖅᑭᑕᐅᓯᒪᔪᖅ ᑎᑎᖅᑲᒃ 65 - 5(2) 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑲᑎᒪᓂᖅᐳᑦ 

ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ 

ᐱᖓᔪᐊᓐᖑᕋᓱᓐᓂᖓᓂ, ᒫᑦᓯ 11, 1:30-ᒨᖅᑲᑦ.  

 

ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖅᑐᖅ 19:10ᒥ



 

 

 


